
БАЊРОМ ФИРЎЗ  
 

01.11.1939 – 25.09.1994 

 

Аз шодравон Бањром Фирўз – шоир, нависанда, 

публисист, Корманди шоистаи маданияти Тољикистон, 

барандаи Љоизаи адабии устод Садриддин Айнї, ки 1-уми 

ноябри соли равон синни 80-ро пур мекард, шеъру ќисса, 

њикояву достон ва нигоштањои зиёде ба ёдгор монда. Барои 

њаводорони каломаш чун муште аз хирвор дар китоби мун-

тахаби осори адиб романи “ЃАФЛАТЗАДАГОН” пешкаш ме-

шавад, то дўстдорони эҷодиёташ бори дигар аз олами анде-

шаву мулоњизаи адиби писандидаашон бањравар гарданд. 

ҒАФЛАТЗАДАГОН 
 
 
 

БОБИ ЯКУМ 
 

БОЗГАШТ 
 

Дар осмони тираранг абр не, гўё тахтаи сурби 
вазнин, бењаракат шах шудааст. Замин бистари сафеди 
барфї аз тан партофта буд ва њоло аз сармо гўё меларзид 
ва мисли соњибони ин диёр либосе надошт, то тани лоға-
ру барањнаашро бипўшад. Зимистон гузашта, фасли ба-
њор фаро мерасид. Бањори умедворони ноумед, бањоре, ки 
хазони одамизодро ёд меовард.  

Аспи сиёњмушкин аробаи кўтакро ба як маром ме-
кашид. Ба ѓиљирроси чархњои гардуна гўши мусофирон 
одат карда буд. Аз он, ки асп њам, аробакаш њам, ду 
бачаяки хобулуди дар пањлўи чапу рости ў нишаста њам, 
хастањолона, ба атроф беалоќа, бо чашмони нимво мени-
гаристанд, тахмин гирифтан мумкин буд, ки роњи дурро 
тай намуда меоянд. 

Бори гардуна барои як асп хеле вазнин буд: ду сан-
дуќ, ду той бистару болини ба алочањо печондагї ва як-
чанд майда-чуйдаи дигари рўзгор – дег, табаќу коса, са-
тилњо; дар мобайн – љасади сарди зан, болои онро ба 
сўзании обшустае пўшида аз чашми бегона пинњон карда 
буданд. 

Синни Мулло Мурод њоло аз шаст гузашта, ба мўйи 

сару ришаш кайњо сафедї панља задааст. Дар сараш куло-
њи зимистонаи аз пўсти барра дўхтагї, дар тан чакмани 

нимдоште аз пашми шутур ва ришта бофтагї, китфонаш 
фурў нишаста, њоло вай ба он марде, ки понздањ сол пеш 
дењаро ба ночор тарк карда буд, хеле кам шабоњат дошт. 
Мулло Мурод дар ин солњо на фаќат зоњиран таѓйир ёфт, 
балки феълу хўяш, муомила ва муносибаташ ба одамон, 
назараш ба зиндагї куллан дигар гашта буд. 

Љойи ѓуруру бебокї ва дамиданњои љавониро там-
кини марди пурдида гирифта, сахтињои рўзгор шасти ўро 
гардонда буданд, аз њаќталошї ва иззати нафси пешинаш 
њоло ќариб нишоне намонда буд. Дигар ў ба муќобили 
ноњаќию беинсофињо, агар мисли пеш намешўрид, сабаби 
он алави чашмашро гирифтани айём не, балки фоидае 
надоштани чунин њаракатњо буд. “Гўши замона ба мисли 
девори ќиёмат гаштааст, додхоњї cуде надорад” мегуфт. 

Он солњое, ки ўро барои якчанд таноб замину љуфти 
гов доштанаш, барои кор карда ба дигарон мўњтољ 
нагаштанаш ва асосан, барои ба замондорони нав сар 
нафуроварданаш аз ин диёр ба мулки ноободе бадарѓа 
карда буданд, ба ќавли мардум, вай аждањое буд, аз 
нафасаш алав мепарид. 

Роњи мошингард дар ќафо монд. Њоло ба дењаи ў – 
Гуљумак роњи мошингард кушодаанд. Азбаски роњи нав аз 
поён, хеле масофаро давр зада мегузаштааст, Мулло 
Мурод аробаро ба роњи ќадимї андохт. Ба ў гуфтанд, ки 
ба сабаби кони тилло дења хеле обод шуд, идораи кон 
кўпрукњо сохт, роњи мошин овард, духтурхона дорад. 

Роњи онњо торафт аз роњњои калон људо шуда, танг-
тару ноњамвортар мегашт. Ароба дашти васеъро гузашта, 
њоло аз теппазорњои ноњамвор дакка хўрда – дакка хўрда 
мерафт. Дар пеш – дар самти офтоббаро аз дур кўњњои 
кабуд менамуданд. 

Мулло Мурод ба љониби он кўњњо њар боре нигарад, 
дилашро як хавфи мубњам мефишурд. Њамдиёронаш чї 
мегуфта бошанд, имрўз баъди ин ќадар сол ба љониби ў чї 

тавр менигаранд, чї тавр пешвоз мегиранд?! Аљаб не, 
њанўз њам Љавлон баринњо рањбару рањнамои мардум 
бошанд ва байраќ бардошта “Хокистари бой рўйи њаво 
шуд” гўён ба ў наздиктар њам намеомадагистанд?... Тавба 
кардам, се-чор нафари бетаъйин ањли диёрро ба њадде 
ањмаќу аблањ карданд, ки баъзе худобехабарон рўйирост 
ба девори масљид мешошидагї шуданд-е!.. Моњинав, 
Моњинав, ту маро овора кардї, Моњинав... Не, аслан, ман 
туро саргардон кардам. Эх, афсўс... Агар ин хоњиши 
охирини ту набудї, хоки ман дар њамон тарафњо мемонд. 
Фарзандон баъд аз сари ман, ихтиёр доштанд. Аммо ба ту 
пеш аз чашм пўшиданат ваъда кардам, “ѓарибмазор 
намешавї” гуфтам. Дар он чўлу биёбон, дур аз зодгоњат, 
бе наздикону пайвандонат умратро ба њасрат гузарондї, 
бас аст... Ана, ба диёрамон омадем, азизам. Ња, каме 
монд. Дар зиндагї бо ёди он, дар фироќи он чї хел оњ 
мекашидї, медонам!.. Чї кунам, дилам хун мегашт, аммо 
чорае надоштам... Ба њасрат аз дунё рафтї, Моњинав... 
Ман туро хушбахт мекардам, азизам. Бигзор, заминамон-
ро бигиранд, молу маконамро бигиранд, ба ман дар як 
гўшаи нодаркори њамин кўњистон љо дињанд, ман бо 
ранљи дастонам зиндагии бениёзи туро таъмин мекардам. 
Лекин чї кунам, ки замона... Як тоифаи коњилу кафанга-
до одамони дорою ѓайратмандро чашми дидан надош-
танд... Хостанд, ки њама кафангадо бошанд, бешараф бо-
шанд... Ана ба маќсадашон расиданд... 

Ароба талу теппањоро паси њам гузашта, соат ба соат 
ба пояи кўњи кабудчатоб наздик мегашт. Ин кўњсорон 
моњњою солњо аз пеши чашмони вай дур намерафтанд, вай 
онњоро њам дар хоб ва њам дар бедорї, њар шабу рўз 
чандин бор медид, ба оѓўши дарањои он омада мерафт, 
дар оби чашмањои он дастурў мешуст. Агар дар ягон љо 
бўе ба димоѓаш расад, ки ба накњати марѓзорони ин 
кўњпоя шабењ аст ва онро ёд меовард, дилаш гум мезад, 

лањзае сараш чарх мегашту дасту пояш гўё аз кор мемонд. 
Инак, њамон кўњсорон, њамон дашту домани азиз ва 
мањбуб дар рў ба рўяш, ў њар лањза ба он наздиктар 
мегардад. Фаќат... Чї гўяд, ки љойњои азизро гўё бо ними 
вуљудаш эњсос мекарду ними њастии ў карахт буд... 
Моњинав дигар дар бари ў нест... 

“Ана, ба дашти Бањорикор њам расидем, Моњинав, – 
мегуфт Мулло Мурод дар дил хитобан ба њамсари мар-
њумаш. – Чї тавре ки буд, њамон зайл мондааст. Ту њавои 
онро њамеша ба ёд меовардї... Ана, њавояш ба рўякат ме-
занад... Ња, њавояш дигар хел... Лекин бе ту, росташро гў-
ям, њељ чиз ба димоѓам асар надорад. Ту будию чашми 
ман оламро медид, димоѓам бўйро мефањмид... Не, Мо-
њинав, Њукумати Шўро аз гуноњи ман нагузаштааст. Ман 
кистам, фаромўш намекунад. Ваќте ки моро аз диёр, ба 
ќавли њукуматдорони нав, “ба љойњои на чандон дур” 
бадарѓа кардан хостанд ва ман дидам, ки дигар илоље 
надорам, дар њаќќи њукумати шўрояшон хостагиамро 
гуфтам: “Шумо мардуми камбаѓалро ањмаќ мекунед, ва-
танашро, дину мазњабу шарафаш, забону таърихаш, гу-
заштаю ояндаашро нест карданиед?” – гуфтам. Ња, ман аз 
мурдану зистан парвое надоштам. Аз мўњтољии якумрї 
марг афзал аст. Агар маро мепарронданд, балки ту рўзи 
равшан медидї. Не, хато кардам, он гоњ ба ту њам амон 
намедоданд. Чесам1 гўён мебурданат. Ба фикрам, Љавлон 
дар њамон айём њама гапу корро њамвор карда нишон 
додааст... Армонат дар дил монд, Моњинав!.. Барои њамин 
месўзам, як умр то нафаси охирин сўхта-сўхта аз дунё 
меравам... Бе ту барои ман њаёт маъние надорад, сараки 
пучи гандум барин сар бардошта мегардам, вале бемаѓзу 
бељонам, дар ин дунё шаклу суратам мегардад. Милюн-

                                                 
1 Чесам - член семьи (русӣ) - узви хонаводаи маҳбусони сиёсӣ, 
ки табақаи махсуси маҳбусонро ташкил мекарданд. 

милюн мо баринњоро ин њукумат нобуд карданашро ту ба 
гўши худ аз мардумон шунидї... Мисли ман милюнњо 
одамон саргардон будаанд, худат дидї... Хайр, чї илољ, 
модом, ки њоло ин ду кўдакро ба ман монда рафтї, бояд 
зиндагї кунам, онњоро ба камол расонам. Фаришта бо 
шавњараш дар Мирзочўл монд, шукр ба худо, тинљанд. 
Љанг тамом шуд, Илњом бедарак рафт! Ту њам маро 
партофта рафтї. Ман њам дур намеравам.Чунон ки Шайх 
Саъдї фармудааст “аљалам мекушаду дарди фироќам 
сабаб аст...” Хайр, њељ гап не, то љањон будааст, љаври ёр 
бар ёр мегузаштааст...” 

Ароба аз баландии санглох ба шиддат ба поён 
ѓелиду Мулло Мурод якбора ба худ омад. Вай њаросон 
лаљомро ба дасташ гирифту сахттар кашид, вале аробаи 
бод гирифтаро аспи хаста боздошта натавонист. Мулло 
Мурод ба як чусту чолокии њайратовар худро аз ароба ба 
замин афканду ба ду даст онро дошта, гашташро суст 
кард. Вай оњиста-оњиста аробаро аз нишебї ба поён, ба 
замини сари чашма фуровард ва сипас аспро аз роњ берун 
бурду ќарор дод. 

– Њамин љо Гуљумак аст, додо? – пурсид Ислом ба 
тааљљуб атрофро нигариста. Киштзорону дарахтон, дар 
болотар дуди мўрињову садоњои дигари зиндагї – овози 
сагу мол диќќати ўро мекашиданд. 

– Не, Гуљумак дар ќафои ин кўњак аст, – гуфт падар 
ба талу теппањои рў ба рў ишора намуда.  

Сипас боз афзуд: 
– Ба як њисоб омадем, писарам, ин љойњо њам зами-

ни ањли Гуљумак буд. Ин дараро Љало мегўянд. Њу дар 
болотар як шаш хонавода зиндагї мекарданд, – гуфт вай 
тозиёнаро ба замин партофта. Вай ба њар эњтимол бо 
хабари замони гузашта сухан мекард, зеро намедонист, ки 
дар тўли ин ќадар солњо дар диёраш чї таѓйирот ба амал 
омадааст. 

Баъд ў Инъоми шашсоларо озод бардошта аз болои 
ароба ба замин нињоду гуфт: 

– Шустушў кунед, даводав кунед... баъди ним соат ба 
дења медароем. 

Ў ќад-ќади рўдхона поёнтар рафту шустушў кард, ду 
кафашро пур карда аз оби чашмасор хўрд, сипас ба рўйи 
аљриќзор љойнамозашро партофту намози пешинро бо 
раѓбати тамом бихонд ва дар хотима аз рўйи ќоида бо 
овози баланд дуо кард: 

– Илоњо, оќибати кори љамеи мўъминонро бахайр 
гардонї: имон ба саломат, тавфиќ дар бандагї, истиќо-
мат дар шанъу шараф... Шифои беморони ањли Ислом, 
наљоти ќарздорони ањли Ислом, тавфиќи бетавфиќон, 
адолати подшоњон, њољати њољатмандонро раво гардонї, 
бефарзандонро фарзанди солењ ато кунї, дар ваќти раф-
тан кандани љонро осон гардонї ва ба нури имон биорої. 
Худовандо, рўњи њамин муштипарро аз рањматат бенасиб 
нагардонї... 

Бачањо баробари падар “омин” гуфтан дасти фоти-
ња ба рўйњо кашиданд ва сипас баробари аз љо бархоста-
ни вай дастњо ба сина ба ў салом карданд. 

– Аз оби ин чашма хўред... модаратон дар њасрати ин 
обу ин њаво аз љањон рафт... 

Бачањо ба оби чашма андармон гаштанд. 
Мулло Мурод ба об менигаристу аз дилаш мегу-

зашт, ки агар ин лањза Моњинав зинда мебуд, аз ин об 
нӯшида чї хел шодмонї мекард! Дар њасрати оби чашма-
њои кўњсор буд... Фалак чї бешафќат аст... Чаро намонд, 
ки муроди фарзандашро бубинад, як бор оби ватанашро 
хўрад, ба дидори наздикону пайвандонаш бирасад?.. 

Сипас ў ба мушташ аз оби чашма гирифту оњиста ба 
назди ароба рафт ва як лаби чодарро бардошта ба он об 
рўйи њамсарашро тар кард ва пичир-пичир карда дуо хонд 
ё сухане гуфт, маълум набуд. 

Баъд ў ба сари чашма омаду рўйи алафњои хушки 
порина нишаст ва чашмаш ба љунбуљўли бачањо ба дарёи 
андеша ѓўтавар гашт. “Эњ, ватан, ватан, фаќат баъди дур 
афтодан инсон ќадри туро медонистааст! Бесабаб нагуф-
таанд: “Њуббул ватан минал имонин”, мењри ватан як 
љузъи имон аст. Дур аз ту, дар мусофирату ѓарибињо мў-
ям сафед гашт. Ба азони муллои ѓариб њељ кас намоз 
намехондааст, лекин љанозаи чї миќдор мўъминонро ба 
љо овардам. Пир гаштам, хоки азиз, ягон гўшаи туро 
обод накарда аз ќувват рафтам, акнун ба љон орзуман-
дам, ки фарзандонам ба ту хидмате кунанду ќарзи маро 
њам адо намоянд. Аммо замона имкон медода бошад ба 
инњо? Наход, ки ин болшевикони худобехабар њаргиз аз 
мардумони олам ибрате нагиранд?! Ватан, Ватан... ана, 
Моњинавро овардам, бигир, ин ганљи ноёбамро ба ту 
месупорам. Хоки азиз... Дар пањлўи вай ту ба ман се газ 
љой дињї, бас аст... Дар пањлўи вай... Атри кафан аз хоки 
ватан кардан чї хушбахтие будааст, фаќат ман барин 
фарзандони ѓурбаткашидаат медонад, Ватан... Моњинав 
агар ин лањза зинда мебуд, сангу хоки туро гаштаю 
баргашта бўсањо мезад. Ману вай дар хоки ту нињол њам 
биншонда парваридем, љўй њам кандем, роњ њам сохтем, 
аммо њоло ана, њамин ду фарзандамонро ба ту супорида 
меравем... Фаришта бо шавњараш дар њамон тарафњо 
монд. Балки замоне баргашта меомадагист, кї медонад? 
Дур аз ту, диёри азиз, мо њам дар ин дунё як порча 
замини мурдаро љон бахшидем, аз шўрахок ба киштзор 
табдилаш кардем. Чї илољ, замона нотинљ буд. Охир, ин 
инќилобро мо эљод накардем, мо талабгор набудем, 
балки ношукрии мо њам гузашт, кї медонад? Баъзењо 
Худоро фаромўш карданд, хуни ноњаќ рехтанд, аз њаќќи 
саѓиру кабир парњез накарданд... Балки ба касофати ана 
њамон касон... Ин љањон дори мукофот аст, ягон кору 
нияти банда аз чашми Худо пинњон намемондааст – теѓ 

бардоштагињо ба теѓ кушта гаштанд, ѓоратгарони молу 
маноли дигарон оќибат худ тўъмаи ѓорат гаштанд...” 

Аз чї бошад, ки ба Мулло Мурод чунин менамуд, 
ки њоло ба дењааш на фаќат барои ба хок супоридани 
нашъи зављааш, балки хоки Ватан ўро низ ба худ кашида 
овардааст. Худаш њам њайрон буд, ки чаро ин андешаи 
нохуш ин ќадар сахт дар сари вай љо гирифтааст. “Њељ 
боке не, агар хоки диёр кашида омада бошам, розиам. На 
њар фарзандро хоки Ватан ба худ мекашад...” Сипас боз 
худро тасаллї бахшиду ин њикмати кадом як шоири пе-
шинро замзама кард:  

 

Аз марг маяндешу ѓами ризќ махўр,  
К-ин њар ду ба ваќти худ ночор расанд. 
 

Вай бо њамин њикмати пухтаву санљида гўё андеша-
њои хушу нохуши худро љамъбаст кард. 

Зотан, дар он айём мардуми дења ба бозгашти фар-
зандони бедаракрафтаи худ одат карда буданд. Аскарони 
маъйубу маслух, ки баъди љанг дар бемористонњои Cи-
бир намурда буданд, њарбиёни асирафтода аз хориља, 
баъзењо аз мањбасњои Шимолу Шарќи Дур, баъзе мардон 
аз баталюнњои коргарї бармегаштанду бармегаштанд. 
Киштзору боѓу чарогоњ ба дастони мардон эњтиёљманд 
бошанд њам, њељ каc ѓами онро намехўрд. Баръакс, за-

мондорони нав мардони бањушу аќлмандро чандон хуш 
надоштанд. Баъзан чунин мардони ѓаюр ва сарбаландро, 
ки дирўз аз офати љанг ё бадарѓаю мањбас вораста бу-
данд, ба каналковї мефиристоданд. Аз канал на њама са-
ломат ба диёр бармегаштанд. Њолдонњо мегуфтанд, ки 
ќад-ќади канали Фарњод гўристони каналковони ному-
род тўл ёфтааст. 

Бањор њоло беваю бечорањоро зор-зор гирёнда, бо 
нозу нузи зиёде оњиста ба дашту дарањо ќадам менињод. 
Дар шањру дењот нон набуд. Шањриён бо карточка бошад 

њам, андаке нон мегирифтанд, вале њукумати болшевикон 
њоли мардуми дењотро, мисле ки ба худои азза ва љалла, 
ки ба мављудияти он эътимод надоштанд, њавола карда 
буданд. Мардуми гурусна “ба алаф расидем, дигар наме-
мурдагистем” гуён шодмонї мекарданд, вале кўдакони 
заиф аз нони алафї њам мемурданду мемурданд. 

Одамон аслан аз ѓалаба не, аз тамом шудани љанг 
шодї мекарданд, гумонашон азоби гушнагї гузашту ди-
гар љанге, ки то охирин донаи ѓалларо барои он мефи-
ристоданд, ба охир расидааст. Вале њоли мардум њељ бењ 
намегашт, ки намегашт. Колхоз њамон колхоз, њукумат 
њам њамон њукумат буд. Бинобар он, њоло дигар касе њад 
надошт, ки чуну чаро гўяд. Ѓаллаю хушкмева ва мањсу-
лоти чорворо ба давлат гўён мефиристоданду мефирис-
тоданд. Дар бањои музди кор колхоз ба њар хонавода 
бист сотих замин доду бас. Бар замми ин дењќони бечора 
њаќ надошт, ки аз дења баромада ба љое равад, дар шањр-
њо кор љўяд ё мардикорї кунад. 

Бо вуљуди ин фарзандони аз офатњо зиндамондаи 
Гуљумак аз њар канори дунё бо ёди диёр ва пайвандони 
худ меоманд. Ба истиќболи њар як аскари аз маркази но-
њия ба роњ баромадагї ќариб тамоми ањли Гуљумак ба 
пешвоз мерафт. Аз шањр асосан, пиёда, баъзан ба аспу 
хари барои давлат бор бурдаи колхоз савор меомаданд. 
Љавонони чолоки дења хабари ояндагонро шунида то ду 
фарсанг рањ рафта, онњоро пешвоз мегирифтанд, њатто 
дар роњ дар ягон дења хобида, рўзи дигар њамроњи он ас-
кар меомаданд. Пиру љавон, марду зан аз дења берун ба 
сари роњ баромада, агар бекории фасли зимистон бошад, 
баъзан тамоми рўз интизор менишастанд. Дасту дили 
мардум кайњо ба кор сард гашта буд, бо валвалаи саркор 
аз тањдиди раис тарсида, ба ночор ба кори сањро мераф-
танд. Кори маљбурї барака њам надошт. Истиќболи аска-
рон аслан барои дар як љо ѓyн шуда њасрат кардани зану 

марди дења бањонаи табъи дил буд. 
Барои муждагонї ба онњое, ки хушхабари омадани 

аскарро ба хешовандонаш меовардонд, дар бенавотарин 
хонадон њам ягон рўмол ё тоќї ёфт мешуд, вале барои 
шиками фарзанди аз мусофират баргаштаро сер кардан 
ба дастархон ноне монда наметавонистанд. Бо вуљуди ин, 
барои шодиёна гирифтан баъзењо фидокорињое мекар-
данд, ки њама њайрон буданд. Хаткашони дења Аваз писа-
ри усто Нозим – Юсуфро, ки аз баталюни коргарї барме-
гаштаст, дар шањр дида, њама корашро партофта ба дења 
давидааст. Роњро миёнбур карда аз кўњи барфї гузашта 
омада, аз хонаводаи усто як рўмоли миёнбанд муждагонї 
гирифтааст. Асосан, муждагониро чўпонњои рамаи кол-
хоз мегирифтанд. Онњо њамеша дар дашти Бањорикор 
дар сари роњи калон молбонї мекарданд. Дар роњи бекас 
њар касе пайдо шавад, сараввал онњо медиданд.  

Мардум аз љанг омадагонро оѓўш гирифта вохўрї 
мекарданд, занњо бо чашмони гирён аз сари мењр дасту 
китфони онњоро сила карда њолљўї менамуданд. Се-чор 
рўз дар њавлии аскари навомада мисли он ки тўй бошад, 
аз сањар то шом ќадами њамдењагон канда намешуд. Зану 
мард – њамдењагон барои муборакбодї ва чашмравшан 

гуфтан меомаданд. Саргузашти он марди љангиро гаш-
таю баргашта мешуниданд, ордену медалњояшро аз даст 

ба даст гирифта медиданд, кадомашро барои чї хел љасо-
рат гирифт, савол карда таъйин менамуданд.  

Мардони дар ѓурбатафтода ва љангозмуда аксаран 
таѓйири хислат карда омаданашон њамдењагонро њайрон 
мекард. Баъзе аз мусофират хомўшу камгап ва ба атро-

фиён нобовар гашта меомаданд. Баъзе мисли Њосил њазл-
кашу базлагў гашта буданд.  

Њакими якпоя пеш аз љанг чўпон буд. Дар љанг як 
пояшро аз зону дода, ба душман асир афтода, дар асорат 
забони олмониро омўхта омад. Вай баъзан ѓулдуррос 

зада ба олмонї сухан мегуфту њамаро механдонд. Хурду 
калон ба даври вай ѓун шуда, баъзан зорї мекарданд: 

– Як бор ба немисї гап зан, аз ќадакот садќа, чорта 
хандем-е! 

Баъд директори мактаб ўро ба кори муаллимї ги-
рифту њам ањволи маишати худи Њосил cоз шуд, њам ба-
чањо росту дурўѓ ба олмонї омўхтан шурўъ намуданд. 

Дар он айём ќариб њамаи муаллимон хатмкардагони мак-
таби њафтсолаи дења буданд. Кадоме ба њамин Њосили 
якпояи беозор њам адоват доштааст магар ё аз рўи но-
тавонбинї ба боло хабар додааст, ки вай дар асорати 
душман буда, дар мактаб њаёту зиндагии капиталистонро 
ташвиќу тарѓиб мекунад, масалан, боре ба бачањо гуф-
таст, ки немисњо њалолкоранд, дар дењќонї њам, дар бо-
бати сохтмону саноат њам пешќадаманд ва ѓайра. Хуло-
са, Њосили бечораро ба љурми “бегонапарастї” аз кори 
муаллимї ронданд, сањл монда буд, ки њабсаш кунанд. 
Чун Њосил дар асорат њунарњои зиёд омўхта буд, чандон 
хорї накашид – аз пўст чарм пухта кафшу мўзањои хуш-
сохт дўхта таъмини маишат карда гашт. Хусусан, чоруќ-
њои аз резини чархи мошин сохтаи ўро љавонон њамчун 
кафши мўди охирин талош карда мехариданд. 

– Аз домуллои немис тўмор гирифта будї-чї? На-
фасаш балогардон будаст, муаллимиро аз дастат гиранд, 
устои гулдаст гашта ном баровардї! – гўён њамдењагон 
ба шўхї ба китфи вай зада механдиданд.  

Дар дења њангоматалабон аз њама зиёдтар Хушму-
роди Зардро гаранг мекарданд, то аз ќиссањои арсаи љанг 
њикоят кунад. Ў росту дурўѓро ба њам баста њикоятњои 
аљоибу ѓароиб дошт. Боре кадоме аз кунљковон оњиста, 
ба тарзи мањрамона аз мардаки соддаву худотарс мепур-
сад, ки вай дар љанг њамагї чанд фашистро куштаст. 
Хушмурод мегўяд: 

– Бовар кун, ба ту дурўѓ, ба худо рост, одам накуш- 

таам, дар пеши холиќи њаждањ њазор олам бегуноњам... 
– Наход? Дурўѓ мегўед, – тањковї мекунад он мард. 

– Куштагї шумо. Хайр, гунањгор шумо не, худи немисњо 
зер карда омаданд-ку! Натарсед, гуфтан гиред... 

– Не, валло, њурмати нон, ман ба хуни њељ бандаи 
худо зомин нашудаам, – гуфтааст Хушмурод. – хуни 
ноњаќ, як рўз не як рўз, аз гиребони кас мегирад, додар. 

– Командиратон “паррон” гўён амр кунад, напар-
рондед? – боз мепурсад он марди шайтон. 

– Аз даруни хандаќ њељ касро намедидем. Дуд, љанг. 
Паррон гўянд, туфангамро ба њаво рост карда мепаррон-
дам-дия... 

Ин гуфтугўро худи њамон рўз ќариб ними дења шу-
нида, дигар ба Хушмурод дар њељ љо рањи гузар намедо-
данд: яке дар вањшат мегуфт, ки корашро тафтиш меку-
нанд, барои хиёнаташ ба Њукумати Шўро љазо мегирад, 
бешак дар Сибир мурда меравад, дигаре мегуфт, ки њанўз 
њам дер нашудаст, бозгардад, ба аскарї равад ё ба кори 
милиса ва ягонта фашисти зиндамондаро кушта ояд ё 
љосусеро бигирад, он гоњ об бо лаби љў баробар мешавад, 
њукумат аз гуноњаш мегузарад. 

Бечора Хушмурод ќариб ду-се њафта дар изтироб 
зиндагї дошт, њар бор агар ба дења мошине ояд ё савораи 
ношиносе пайдо шавад, дилаш тањ мекашид, ки аз пайи 
гирифтани ў омадаанд. Сараввал шабњангом ягон-ягон 
ба хонањои фаъолони дења рафта имдод хост. Онњо ўро 
бештар дар вањшат афканданд. Хушмурод ба баъзе њазл-
кашу мазоњгарон суханони сахт њам гуфт, то ин навъ њаз-
ли хатарнокро фаромўш кунанд. Ниҳоятан, ў ба таќдир 
тан дод: “Барад-мебарад, одам дар пешониаш будагиша 
мебинад...” гуфт марди бечора. 

Хайрияти кор, њељ кас аз ин хусус ба НКВД хабар 
нарасонд ё љосуси љамоатии он дар дења ин шўхиро ба 
хабар додан сазовор надид магар, Хушмурод дар амон 

монд. Вагарна раиси колхоз њам, раиси љамоа њам ба 
рўйи Хушмурод дари умеду офиятро баста буданд. 

– Шумо девона шудед магар?! – воќеаро шунида 

раиси колхоз Парча бо фиѓон ба ў дарафтода буд. – Ба-
рои як дањан “техникаи немис зўр” гуфтанаш Љаъфарро 
гумном карданд, намедонед-чї?.. Охир, шумо рўйирост, 
ман ба осиёби душман об рехтам гуфтед-а, медонед?! Дар 
тањи бомба монда майнаам осеб дидагї гўед... Ба назди 
ман омаданатонро њам, ин гуфтугўро њам ягон љонзот 
нафањмад.  

 
*  *  * 

 
Мулло Муродро низ мардуми Гуљумак тўдакашон 

ба роњ баромада, истиќбол карданд. Вале њама хомўш, бо 
авзои љиддї, нигоњњо саволомез, бесухан мепурсиданд: 
“Тинљї? Ба ту чї гап шуд? Кадом шамол туро ба ин сў 
овард? Ба чї ният омадї? Охир, ин Њукумати мо аз 
гуноњи душманонаш њељ намегузарад-ку!.. Инкивиди як 
бор гирифтагиашро дигар хати амонї надодааст...” 
Фаќат занону бачањо бепарво бо чењраи кушод, хушнуд 
ба рўи вай менигаристанду марњабо мегуфтанд. Мардони 
дења, хешовандон ягон-ягон омада ўро оѓўш гирифта 
њамдардї изњор доштанд. 

Мулло Мурод хомўш даст ба бар гирифта ба халќ 
таъзим кард. Ва сипас дар њолате, ки аз изтироб лабонаш 
пир-пир мепариданду ришаш меларзид, ба сўи ароба 
ишора карду гуфт: 

– Моњинавро овардам... 
Аз чашмони вай якбора ќатрањои ашк рехтанду 

рўяшро шуста дар ришаш дармонданд. 

БОБИ ДУЮМ 
 

НООМАДАГОН АГАР БИДОНАНД... 

 
Барфњо об шуда зимистон аз њавливу боѓот ва даш-

ту сањро доман барчида бошад њам, нафаси сарди он ња-
нўз боќї. Бањор омад-омад дошт, вале њанўз ќадами усту-
вор нанињода буд. Заминњо – урён, ба љуз кўњсорон, њама 
олам ба мисли мусофири рањомаде, ки роњзанон љома аз 
ў баркандаанд, холї менамуд. Хонаю хаммањо њам, ши-
каму чашми одамон њам монанди каљкўли гадоёни бешу-
мори дар ба дар, дења ба дења овора, холї гашта буд. Пи-
рони солдида дар њарос гиребонашонро гирифта “тавба” 
мегуфтанду иќрор мекарданд, ки дар њељ давру замон ин 
ќадар мардум ба кўйи гадої наафтода буд. Дар љавоби 
гадоёни садаќаталаб баъзе мардон радди эњсон карда ба 
дард мегуфтанд: “њељ чизам нест, шабушкама садаќа ку-
нам? Агар ту барин ќуввати рафтор медоштам, худам ба 
гадої мебаромадам, бародар...” Аслан, аксари одамон 
фаќат нангу номус гўён гадої ва ё дуздї намекарданд. 

Дар Гуљумак пайдо шудани Мулло Мурод ба як бор 
њамаро њайрон кард. Агарчї ањён-ањён ин гуна фарзандо-
ни бедарак рафтаи дења пайдо мешуданд, њатто баъзењо 
баъди хати сиёњ гирифта, азо кушодан њам, аз љабња зин-
даю саломат баргашта омада буданд, вале мардумро ба 
ин дараља моту мабњут накарда буданд. Њазл не, марде, 
ки рўйирост ба Њукумат тараф афтода, колхозу инкивиди 
– њамаашро дар ѓоратгарию беинсофї муттањам карда 
буд, зиндаю cаломат, замин зер карда озод гаштаст-е! 
Баъди бадарѓа гаштанаш ањли дења Мулло Муродро чун 
марди донишманду диндор, њалол ва љасур дар ёд 
медошт, баъзан ба љавонон дар њаќќи ў бо муболиѓа 
њикоят мекарданд. 

Сараввал, ба љуз амаку хоњар ва ду-се нафар наздико- 

ну пайвандонаш дигар њељ кас ба вай гўё эътибор наме-
дод, сањењтар ин аст, ки љасорат намекарданд бо “душ-
мани халќ” кору боре дошта бошанд. Аз њамин ваљњ, 
мурдаи Моњинавро додару хоњаронаш соњиб шуданду то-
бути ўро аз њавлии падараш бароварданд. Ба љанозаи 
марњум аз муќаррарї зиёдтар одам љамъ омад. Одамон 
барои ба љанозаравї якдигарро кашола мекарданд, 
мабодо агар боз “думи душман-пушман” гўянд, њама 
њамќисмат бошанд. 

Аз дафни њамсараш моње гузашта нагузашта Мулло 
Мурод ночор ба иморат сар кард. Аз чордеворњои санги-
ни њавлии падараш девори хонаеро таъмир карда, чор-
панљ болори кўњна ёфта монду бомашро пўшид ва бо 
писаронаш кўчида даромад. Дару болорёбї дар кўњистон 
дар он айём аз њар мушкиле мушкилтар буданашро Мул-
ло Мурод намедонист. Колхоз ба дарахти беду сафедор 
ќирон овардаст. Ба азобе аз њар дар талабида, њар як 
болорро ба ду кило љуворї иваз карда овард ва дар ин 
савдо хеле пули ѓункардаашро аз даст дод. Ба пули чор 
даре, ки яке аз њамдењагон аз мемонхонааш канда дод, 
якто буз харидан мумкин буд. Як буз дар он айём дороии 
калон њисоб меёфт. Аксари ќулли хонаводањои Гуљумак 
орзу мекарданд, ки бузе дошта бошанд.  

Хешу таборон аз ошкоро ёрию њамкорї, ба вай 
худдорї мекарданд. 

Мулло Мурод агарчи ќисмати чандин нафар њам-
дењагони ба љурми “думи душмани халќ” ба таъќибу 
уќубатњо гирифтор гаштаро некў медонист, аз њамдиёрон 
озурда буд. Раиси колхоз Парча омадани ўро гўё надида 
ва нашунида буд, аз роњи поёни хонаи ў савори аспи 
сафедаш сархам мегузашт. Худо хайре дињадаш, боз Љав-
лони Урус њамроњи Cалими Зоѓак ба хонаи ў омада њол-
љўї карданд. Мулло Мурод агарчи аз канорљўии баъзе 
хамдиёронаш озурда буд, онњоро хуш истиќбол кард ва 

хурсанд шуд, вале бо як байт шеъри аз девони кадом як 
шоири гузашта хондагиаш дардашро изњор кард: 

– Ба рўзи нек агар њазор дўстат бошад њам, боз гуф-
таанд: “Якеро бањри ѓам хўрдан нигањ дор!..” 

– Э, марњабо... 
– Э-э, Мулло Мурод... – мад кашида соњибхонаро 

сидќан ба канор гирифт Љавлон ва сипас афзуд: – Њаз-
рати Бедил гуфтаанд: “Гањ фироќу гоњ васлу гоњ шодї, 
гоњ ѓам, бар сари фарзанди одам њар чї ояд, бигзарад...” 

– Ња, боракаллоњ, њамааш мегузарад, – сухани ўро 
таќвият бахшид Салим, ки њоло аз ваљњи андозѓундори-
аш “заюм” њам мегуфтанд. – Њукумати Шўро, ќурбонаш 
шавам, адолату фуќаропарвариаш катї љањона гирифт-
дия! Ба фуќарои худ њам љазо медињад, њам мебахшад... 
Тарбия мекунад... 

Љавлону Салим аз њамсолон ва љўрањои айёми бача-
гию љавонии Мулло Мурод буданд. Дар бачагї њар се 
дар мактаби масљиди дења аз мулло Муњаммадшоњ баро-
бар сабаќ мегирифтанд. Љавлон Хоља Њофизро сар карду 
ба поён нарасонд. Мулло Мурод тањсилро идома дода 
Мирзо Бедилро фуровард. Сонитар, дар солњои аввали 
инќилоб чањор сол ба љурми ташвиќи афкори аксулинќи-
лобї мањбус монду дар мањбас аз як нафар собиќ мудар-
риси мадрасаи Бухоро хеле таълим гирифта, илмашро 
расо кард ва баъди озод гашта ба дења омаданаш дар 
байни мардум њамчун донишманди ањкоми шариат ном 
баровард ва мардум ба номи ў аз рўйи эњтиром лаќаби 
“Мулло”-ро илова бастанд. 

Мулло Мурод љўрањои бачагиашро бо муњаббат, хе-
ле самимї њолљўї кард, бо чою нон дилљўї намуд. Њар cе 
њам аз якдигарї дар биму хавотирї, бо њазор эњтиёт су-
хан мегуфтанд. Дар омади сухан, Мулло Мурод кунљко-

вии онњоро пай бурд ва мухтасаран саргузашташро гуф-
та, аз љайб “хати сафед”-ашро бароварда ба раиси љамоа 

нишон дод. 
– Мабодо гумон равад, ки ман хилофи ќонун ба ин 

тараф омадаам... ин хати амониро дода буданд... – Ў 
амин буд, ки ин њар ду љосуси НКВД ва ОГПУ њастанд ва 
тахминаш беасос њам набуд. 

Мулло Мурод саргузашти талхи худро њамеша дар 
ёд дошта бошад њам, аз рўзгор чандон дилгир ва озурда 
намегашт, чунон ки собиќаи Љавлонро дар хотир оварад. 
Ба аќидаи ў Љавлон баринњо ба халќу ватан хиёнат 
карданд, мардум ба доми фиреби онњо даромада, ба ин 
њама уќубатњо гирифтор гашт. Агар Љавлон за тарафи 
худо сазое наёбад, Мулло Мурод дигар умедашро аз адлу 
инсофи парвардигор њам буридан мехост. Вале ў амин 
буд, ки Љавлон баринњо ногузир аз мукофоти амал 
бенасиб намераванд. Ўро њар замон пеши назар буд, ки 
чї гуна баъди инќилоб рањматї Хушваќту њамин Љавлон 
рањнамои комиссияи озуќа, милиса катї њавлї ба њавлї 
гашта хонаковї мекарданд, молу ѓаллаи мўъминонро ба 
зўрї мегирифтанд. Сараввал, “инќилоб замину обро ба 
њама баробар таќсим мекунад” гуён мардумро умедвор 
карданду баъд њамаро кашида гирифта колхоз сохтанд, 
яъне, ба давлат доданд. Ќонуни инќилоб, шиори он, 
давлати он бар њамин навъ дурўѓу даѓо асос ёфт. Мулло 
Мурод ба њар беинсофї тан дињад њам, ба моли мардум 
дасти тааддї ва таарруз дароз кардани Љавлонро њаргиз 
намебахшид. Дар њамон айём ин аќидаи худро ба вай 
гуфта буд: “Хишти аввал чун нињад меъмор каљ, то ба 
охир меравад девор каљ...” 

Мулло Мурод њамеша ба неку бади њукуматдорон 
холисона нигариста, натиљаи дуруст бардоштан мехост. 
Ў рўзнома мехонд, аммо ба валвалаю њаёњуи рўзномањо 
бовар надошт, њар як санадро бо њаќиќати њол таќќос 
карда менигарист. Аз ин ваљњ аз мутолиа бештар дилтанг 
мегашту ба дил мегуфт: бо дурўѓу даѓо то ба куљо мераф- 

та бошем?!  
Кўдакони гушнаю зорро аз чанголи марг гирифта 

парвариш кардани Њукумати Шўроро ќоил буд, аммо во-
лидайни бисёре аз он кўдаконро ба таъбиду таъзиб ва ё 
гуруснагї ба њалок расонданашонро сабаб чист, њељ на-
фањмидам. “Кї медонад, балки об аз боло соф асту онро 
дар поён лой мекунанд...” мегуфт вай худ ба худ монанди 
аксари мардуми он замон дар аљаб аз гирудори беохири 
Њукумати коргару дењќон. Дар он айём дар забони Љав-
лони Урус фаќат як сухан буд: “Бойњо хуни халќро мо-
нанди зулук мемакиданд.” Худаш њам дар љавонї чоряк-
кор буд. Киштукори чил таноб замини бойи дањбедиро 
ба зимма гирифта дар охири тирамоњ аз њар чор як њис-
саи њосилро мегирифт. Имрўз агар колхоз чоряки њосили 
ин заминро ба дењќон медод... Дањякашро њам намеди-
њад, муфт кор мефармояд...” – ба дил меандешид Мулло 
Мурод. 

Аз пайи њезум боре Мулло Мурод њамроњи писараш 
Ислом ба љониби кўњсор рафту сари роњ ба замини меро-
сии падару бобоёнаш нигарист: дар боѓе, ки танга барин 
нури офтоб ба замин намефуромад, љо-љо дарахт монда-
аст, њамаро буридаанд, боѓ њоло бо як ќитъа замини санг-
лох табдил ёфтааст. Сї таноб замини обиро юнучќа ко-
ридаанд, он њам дар њар як газ як бех, ба номаш юнучќа. 

Мулло Мурод рўйи харсанги канори рўд нишаста 
ба дарёи андеша ѓўттавар гашт: “Чї мехоњад ин њукумат, 
чї ният доранд ин одамон, худо медонаду худашон... 
Охир, њамин замини меросиамро ба ман дињанд, худи ња-
мин сол ман мардуми Гуљумакро, ки аксар як-ду моњ боз 
рўйи нони љавинро њам надидаанд, аз нон сер мекунам... 
Ба колхоз бе ин замин њам, бе ману бачагонам њам њељ за-
рар намерасад-ку! Барои чї њукумат фуќарои бечораро 
ин ќадар азоб медода бошад?.. Охир, мол њам, замин њам 
бесоњиб њељ мешаваду бас. Наход њаминро нафањманд?!” 

– баъзан худ ба худ фиѓон мебаровард вай ба мантиќи 
кори њукуматдорон њељ сарфањм нарафта. 

Љавлону Салими Зоѓак њамон рўз ќариб се соат њам-
роњи Мулло Мурод нишаста саргарми сўњбат се чойники 
калон чойи кабудро хўрданд. Дар тўли ин ќадар сол дар 
дења кї мурду кї зист, чї воќеањои аљоибу ѓароиб рўй 
дод, авзои замона – њамаро ба таври худ тањлил карданд.  

– Бањман-полвонро ёд доштагистед, Мулло? – Са-
лим одатан ба сухан бо савол шурўъ мекарду сипас тав-
зењ медод. – Баттол думи душман баромад, гирифтанд. 
Несту нобуд гашт. 

– Дар сари роњ моли резаи колхоза мебонистаст, ду-
се нафар калонњо савора мегузаранду чўпона ба гап ме-
гиранд. Хайр, Бањман-полвон чї мегўяд ба мо пинњон, 
шояд, ман мегўм, аз рўзи сахташ шикоят кардагї-дия... – 
Љавлон-Урус сухани њамсўњбаташро бурида эзоњ дод. 

– Не, таќсир, – Салим шањодати ўро рад мекард. – 
ба ман худаш гуфта буд, ки ањволамро пурсиданд, замин 
дорї, мол дорї гуфтанду ман љавоби савол кардаму гуф-
там: “Хок дорам! Марги ин заминдории ману молдории 
ман!” Њурмати њамин дастархон, айнан њамин тавр гуф-
таст. 

– Хулосаи калом, бо амри њамон калонњо колхоз ба 
Бањман-полвон як гови дўшої дод, бачаю качањош ши-
рашро хўрда гаштанд, полвон хурсанд буд, – боз ба тав-
зењ додан шурўъ кард Љавлон. – Як замон њамон калонњо 
ба њукумат душман баромаданду дар марказ ба даст аф-
тоданд, ана баъди њамон, полвонро “ту њам думи душ-
ман” гўён пешандоз карда рафтанд. Аз афти кор, ба ња-
мон гурўњ фуромад-дия, компания карданд, компания! – 
сухани худро хулоса кард Љавлон. 

– Номаълум Бањман-полвонро ба тарафашон каши-
да будаанд-дия, – њукм мекард Салими Зоѓак. – Гуфтам-а, 
моли колхоз њељ барака надорад. 

Дар байни инќилобиён одамони боинсоф кам набу-
данд, аммо аксарашонро тўњмат баста “душмани халќ, 
љосуси империализм” гўён батадриљ нест карданд. Инќи-
лоб гурзамор барин баччахор баромад, – мегуфт ба дил 
Мулло Мурод. 

Аз њамон рўз сар карда салому алейки Мулло Му-
род бо ањли дењааш ба тадриљ барќарор гашт. 

Сонитар вай аспашро ба бозори як дењаи дури ќазо-
ќон бурда фурўхту як модагов ва чор буз харида овард, 
ки ин ќадар мол дар он айём сарвати бењисоб ба шумор 
мерафт ва соњиби онро бемуболиѓа “бой” мењисобиданд. 
Солњои кањтии љанг мардум аз ѓалла то кунљора, аз мурѓ 
то гўсфанду гов – њар чї хўрданї буд, хўрда буданд ва 
њоло дар дењот хонадони молдор як-як ба назар мерасид.  

Гуљумакиён оњиста-оњиста бо чашми худ медиданд 
ва боварї пайдо карданд, ки аз ин мард, ки душмани њу-
куматаш мегуфтанд, имрўз ба онњо њељ осебе намерасад 
ва зиёда аз он њељ тамаъ надорад, балки метавонад кўмак 
кунад. Бинобар он, оњиста-оњиста ба вай наздик мешу-
данд. Вале баъзе мардуми оќибатандеш ќисмати Бањман-
полвон баринњоро дастур гирифта, аз ќаробат ва додуги-
рифт бо ў њаддалимкон худдорї мекарданд. 

Мулло Мурод њам кам-кам ба халќ њамроњ мегашт. 
Хоњ бовар кунанд, хоњ не, ба тўю азои њамдењагон мераф-
ту изњори њамдардию муборакбодї мекард. Азбаски он 
солњо тўйи мардуми оддї тўй барин њам набуд, асосан, 
бо иштироки чор-панљ нафар мўйсафедон ва хешу табо-
ри наздик мегузашт ва ба номаш “тўй” мегуфтанд. Фаќат 

ба нияти муборакбодї њам ба дари онон рафтан ба Мул-
ло Мурод баъзан мушкили сахт буд. 

Дар дењот њоло ному нишони собун набуд. Мулло 
Мурод аз ишќор собун мепухт ва љомашўии хонаводааш-
ро худаш саранљом медод. Чї тавр љомашўї кардану мо-
дагову бузњоро љўшидани вайро баъзењо латифавор ба  

якдигар гуфта, механдиданд. 
Тадриљан рўзгорашро рост мекард. Як-як боми чор-

девори хонањои фурўафтидаи њавлиашро пўшид, рўзго-
рашро сомон бахшид. Вай дуредгарї мекард, аз пўсти 
мол чарм пухта, кафшу мўза медўхт, пинадўзї дошт, – ху-
лоса ба тавассути љањди зиёд ва њунарњои худ маишати 
рўзгорашро бењтар аз дигарон таъмин мекард. Баъзе аз 
мардуми Гуљумак, агар аз имоми дења дилмонда ё норозї 
бошанд, ўро њамчун мулло ба лозимомади худ даъват ме-
карданд. Дар ин гуна маврид Мулло Мурод узрњо пеш 
меовард, то аз корњои диния, ки ба њукумат њељ хуш на-
меояд, дар канор бошад, аммо хамдиёронро ранљонидан 
намехост. 

Аз њамин сабаб соле аз миён гузашта-нагузашта дар 
дења ба шахси худ бадхоњон пайдо кард. Баъзан чўпон 
моли ўро ба чаро намебурду узр мегуфт, ки ў узви колхоз 
нест, дар ёбони колхоз чаридани молаш манъ аст, гоњи 
дигар аз кўњ чўбу чахс ё љўроби њезумї гирифтани ўро 
манъ мекарданд. 

Баъди тафтишу тањковињо бо рухсати райком ўро 
баъди як сол ба колхоз ќабул карданд. Агар ў дар колхоз 
кор накунад, дар њудуди колхоз зистанаш мумкин набуд. 
Паспорт намедоданаш то бираваду дар ягон корхонаи 
шањр ба кор дарояд. 

Мулло Мурод галабониро ба зимма гирифт ва кол-
хоз дар ивази кораш ба хонадони вай бист сотих ё ба њи-
соби пешиниён панљ таноб замини рўйидарича дод. За-
мини сангзори камхок, обёриаш мушкил бошад њам, ањ-
ли хонавода аз ин инояти колхоз хурсанд буданд. 

Мулло Мурод баъди кор, бегоњињо бо писаронаш 
дар ин замини пурсанг он ќадар кор мекарду араќ ме-
рехт, ки љањди ўро дида дўстонро ба њоли ў дил месўхту 
баъзе пирон мегуфтанд: “Њамин ќадар боѓу замини ин 
мардро гирифта колхоз хароб карда партофту акнун ба 

вай њамин санглохро замин кун гўён доданашба наме-
сўзед магар?!” 

Боре вай галаро хабар гирифта аз кўњсор омаду 
монанди њамеша лањзае нафас рост кард ва сипас ба 
љониби замини рўйидарича равон шуд. Ислом хеле ваќт 
боз хар катї пору мекашонду ба замин мерехт. Вай даъво 
мекард, ки тўдањои поруи кашондаи ўро касе аз замин 
бардошта бурдаст, аммо падар ба ин гап бовар накарда 
механдид. Ислом дар даъвиаш исрор мекард. 

Мулло Мурод дар љавоби даъвои писараш шумхан-
дае намуду гуфт, ки “инро ба ман гуфтї, вале назди каси 
дигар нагўй”. Баъд Инъоми њафтсоларо аз болои љуволи 
пору ба хар савор карду њамроњи Ислом пиёда ба тарафи 
муќобили рўд, ки заминашон дар он љониб воќеъ афтода 
буд, равон шуд. 

Моњи савр. Бањори кўњистон бо њазор ранг таровату 
назокат одамро мастї мебахшид. Дар чордеворњои поёни 
њавлї шилха сабзида ба ќади одам баробар гашта, бўи 
талхи љорўби кабуд димоѓро ба хориш меовард. Сари 
роњњо, ќабати сангњо гулу гиёњ љўшида буд. Оби рўд хеле 
зиёд гашта аз он њоло харсавор мегузаштанд. Аз зовњо 
парида шав-шув кардани он шабњо ба гўш монанди муси-
ќии дилнавозе гоњ баланду гоњ паст расида, гуљумакиён-
ро гўё алла мегуфт. 

Онњо ба сари замини рўйидаричиаашон расиданду 
аз болодаст, аз тарафи Ќўрѓон, аз бинои сафеди мактаби 
дења садои мањини зангўла аранг-аранг ба гўш расид. 

– Додо, ман дигар ба мактаб намеравам? – ногањон 
савол кард Ислом. – Синфи њафтумро тамом накардам... 

– Русї хондї, ўзбакї... дар охираш агар камтар то-
љикї њам хонї, зиён надорад, – гуфт шўхиомез падар. 

– Китобашонро дидам, хонда натавонистам. Бисёр 
“дар” мегуфтаанд. Дар-дар-дар... Сари њар сатр “дар” 
менавиштаанд... Гуфтам,ки даричааш нест магар? Бачањо  

хандиданд. 
– Вай “дар” дари дутабаќаи хона не. “Да ин љо” ё 

“да он љо” мегўем-ку... – эзоњ дод падар. 
– Ња–а, бачањо фањмонданд. Бачањои синфи шашу-

му њафтуми ин љо мисли синфи дуюми мактаби Мирзо-
чӯл барин њиљо карда китобро мехонанд. Забони русиро 
сирф намедонанд. 

– Сањарї хез, ман туро ба мактаб барам, – гуфт па-
дар хитобан ба Ислом. 

– Додо, додо, ман њам... Ман њам ба мактаб рафтан 
мехоњам, – гуфт Инъом бо дасташ аз бари љомаи падар 
кашида. 

– Имсол барои ту дер шуд. Мактабдор туро намеги-
рад. Тирамоњ меравї. То тирамоњ китоби љўрањота гиру 
хон, шояд ба синфи ду ќабул кунанд. 

– Кайњо ба тољикї мехонам. Навишта наметавонам. 
Њарфњои тољикї дигар хел... Баъзеаш... 

– Хуб, Мулло Ислом, туро ба мактаб барам? 
– Шумо овора нашавед, худам меравам-дия, – гуфт 

Ислом дар дења ягон падару модар фарзандашро ба 
мактаб набурданашро ба ёд оварда.  

– Тибқи расму русум, фарзандро бояд волидайн ба 
мактаб бурда, ба дасти муаллим супоранд... Аз ќадим ња-
мин хел буд. 

– Њозир ин хел не, – гуфт Ислом зери лаб хандида. – 
худи муаллимон аз ќафои бачањо давида, “чиба ба 
мактаб намеої?” гуфта мегарданд. 

Падару писар сўњбаткунон поруњои дар замини 
киштзор тўда-тўда рехтагиро ба њар сў баробар пош 
дода, дар байни кор аз замин хеле ќайроќсанг чида дар 
сари марзањо тўда карданд. 

– Эњ, агар рўзамон бе гандуму љувории ин замин 
мегузашт, ман дар ин љо як боѓи кори калон месохтам, – 

гуфт дар охир Мулло Мурод, гўё худ ба худ мегуфта бо-

шад, ќоматашро рост бардошта. Сипас ба як навъ гунањ-
горона чашмашро аз нигоњи фарзандон гурезонду ба 
дуродур назар дўхт. Ў ба дил мегуфт: “Гуноњи ман нест, 
замона вайрон омад... Бечорањо рўзи равшан надида дар 
талвосаи мўњтољї, ноњаќї, аз умр роњате надида мера-
ванд. На дар корашон барака мешаваду на дар музда-
шон...” 

Баъд саволомез ба ў нигариста истодани Исломро 
диду суханашро эзоњ дод:  

– Замини санглоху заранг, казої њосил намедињад. 

Барои боѓ соз аст... Аммо себу зардолу љойи нонро наме-
гирад, писарам. Бисёр касон њоли њам дар хотир доранд, 
пеш аз инќилоб ин љойњо боѓ буд... 

– Барои чї буриданд?  
– Паёпай солњои вазнину нотинљ омад, ба халќ нон 

даркор... Мактаб бењезум. Аз район ба колхоз амр меку-
нанд, ки њезум дењ... Дар ин кўњпоя нињол шинонда, онро 
ба воя расонидан кори хеле сахт аст. Колхоз дарахтро бу-
рида метавонад, ќариб бист сол даврон карда њанўз ягон 
боѓро обод накардааст, агар нињоле чанд шинонанд њам, 
хушкида меравад. 

– Ин тавр, ки бошад, баъди бист соли дигар дењаамон 
биёбон барин мешавад? Мирзочўл барин? – боз пурсид 
Ислом, агарчї нек медонист, ки ин суханонаш савол не, 
балки хулосаи аз гуфтањои падар бардоштаи вай аст. 

– Худо медонад... – аз љавоби ошкоро сар печид падар. 
 

*  *  * 
 

Њоло хешовандонаш пайваста Мулло Муродро бо 
маслињати худ танг мекарданд, то хонадор шавад. “То 
даме, ки ту худат љомашўї мекуниву изори бачагонатро 
дарбењ мезанї ва ё мол мељўшиву пухтупаз мекунї, мо 

дар њиљолатем”, мегуфтанд онњо гаштаву баргашта. Мав-

зўи гуфтугузори хешовандони солдида њоло хонадорша-
вии вай буд. 

Пирдухтарони бетолеъ, арўсакони бевамондаи ша-
њидони љанги љањонї бо чашмони умедвор ба сўяш мени-
гаристанд, баъзан, агар танњо ба танњо рў ба рў гарданд, 
гап мепартофтанд. Занону духтарони хешонаш, њамсоя-
занњои бева борњо ба њавлияш омада хоњиш мекарданд, 
ки љомашуї ва ё рўфтурўб кунанд, вале Мулло Мурод 
рад мекард. Дар ин мавзўъ сухан кушодани хешовандон 
ўро асабонї мекард, вале намедонист, ки чї гўяд, чї 
сабабе пеш овараду дањони ононро бандад, њељ намедо-
нист. Чунин дар назараш меомад, ки аз вафоти њамсараш 
агар сад сол гузарад њам, поси хотири вай њељ иљозаташ 
намедињад, ки ў чашм ба рўи зани дигаре кушода бихан-
дад. Аммо хешонаш аз ин навъ суханони маљнунонаи вай 
ба нармї механдиданду љиддї намегирифтанд. Аз тара-
фи дигар, ду писараш ба зангирии ў чигуна менигарданд, 
ў намедонист. Агар онњо ин амалро хиёнати падар њи-
собанду дилмонда гарданд, Мулло Мурод як умр аз 
карда пушаймон хоњад гашт. Хусусан, ки бисёр занони 
беваи дењаро умедворї бахшида гаштан њам кори хуб 
нест. Мардони давлатманд нестанд ва ё ањён-ањён дучор 
мешаванд, ки ду ё се занро хўронда пўшонанд... Ба ѓайр 
аз ин, ќонуни Њукумати Шўро ду зан доштанро манъ 
кардааст. Хўш, сипас ин њама бевањои љавон ба фасод 
шурўъ намекунанд? Ќонуну ќоидањои пешинро њам 
одамони донишманд аз чандин љињат андешида љорї 
кардаанд, онњоро яку якбора бекор карда њолї хеле 
пушаймон мешавем... 

Мулло Мурод њар замон ба ёд меовард, ки пеш аз 
инќилоб Гуљумак чї гуна дењаи соњибихтиёре буд – 
метавон гуфт, ки бо олам алоќае надошт ва ё пайванде 
дошта бошад њам, тори он вобастагї ба масал нахи 
пилла барин дар назар ноаён буд. Фаќат тобистон як-ду 

нафар одамони њоким омада аз фуќаро њаќќи хазинаро 
гирифта мерафтанду бас. Њоло Гуљумак ба воситаи њар 
як бех дарахту њар як ќитъа заминаш, бо њар як фарди ба 
кор омилаш бо олами васеъ алоќа дорад: колхозаш ба 
њукумат гандум, љав, нахўд, заѓиру кунљид медињад, 
пашму равѓану гўшту пўсти мол медињад, мардумаш – 
чандин навъ андоз медињанд, њатто мардуми ба суми мол 
зораш њам гўшт, пашм, андоз медињанд, заём мехаранд, 
аскар медињанд, муњољир медињанд, мањбус медињанд. 
Нишонањои неки тамаддунро њам дорад: мактабу муал-
лим дорад, аз дењаи Такоб њар замон фелшер омада 
дењаро чарх зада меравад. Њатто баъзе аз љавонон ба 
шањр рафта њаваси тањсили илм кардан доранд. “Ислому 

Инъоми ман њам њамќисмати дењаи бобоиашон ва мар-
думи он зиндагї мекунанд. Роњату фароѓат наёбанд њам, 
бигзор, ки саломат бошанд, худо дар паноњаш нигањ 
дорад, инсофашонро дињад. Шояд рўзе ситораи толеъи 
ин миллати бечора њам дурахшад ва авлодон ба рўзи рав-
шан бирасанд. Алњол бо ин замондорон ва усули њуку-
матдории онон мардуми ин ќитъаи ситорасўхта њаргиз 
рўйи хушбахтиро намебинад. Худо медонад, ин њол боз 
чанд муддат давом мекунад ва то ба куљоњо мерасад...” 

Хешовандонаш Мулло Муродро ба хонадоршавї 
ташвиќ мекарданду њељ сарфањм намерафтанд, ки ин 
мард дигар дар ин мулк зиндагї карда наметавонад. 
Одамон њоло аз бобати фардо ва ќисмати авлод камтар 
меандешиданд, балки ба љуз хўрдану пўшидан дигар ан-
дешае њам надоштанд. Кулли матлаби мардум ба њамин 
ду маќсад – хўрдану пўшидан вобаста буду бас, орзуи 

зиндагии дигареро надоштанд. Љањолату бехабарї, бењу-
ќуќиву нодорї одамонро ба њамин њол афканда буд. Аз 

ин буд, ки онњо њар замон барои вай як нафар заншаван-
даи љавонтареро меёфтанду аз бевуфуќиаш дар зиндагї 
эрод мекарданду љавоби рад гирифта, дар њайрат абрў 

боло меандохтанд. Њамагон дар андеша буданд, ки чаро 
ин марди осудањол ягон зани љавону зеборо хуш надорад. 
Мулло Мурод зимнан Шафоатбибиро, ки аз хешовандо-
ни Моњинав буд, ба њамсарї мувофиќ медонист, вале 
пайвандон ба Оят ном бонуи бистушашсола бештар моил 
буданд. Мулло Мурод ба худ мегуфт, ки агар ба Оят 
хонадор гардад, њељ аљаб набувад, ки фарзанд ёбад, зани 
љавон беавлод аз дунё рафтан намехоњад. Сипас миёни 

фарзандони худ ва Ислому Инъом тафриќангезї меку-
над. Зиндагии пуразобро уќубати дигаре афзудан чї за-
рурате дорад?! “Ноомадагон агар бидонанд, ки мо аз 

дањр чї мекашем, н-оянд дигар”, – гуфтааст шоире. Даре-
ѓо, ки фарзанди одамї ба умед ба дунё меояду ба афсўс 

меравад... Љавлон аз рўйи дўстию сидќ бошад ва ё най-
ранг оњиста ба ў гуфт, ки дар хона китоби ќадимаро 
нигоњ надор, аз ваљњи русуми диния ва табобат њељ сухан 

нагўї, ки аз хусуси кўњнапарастї ва анъанадорї “касма-
палит” гуфта дастур омадааст, аљаб нест, ки боз гирогир 

шавад. Агар гирогир кунанд, ин бор сараввал ўро меба-
ранд. Ин бор, зоҳиран, сирф ањли илму маърифатро ме-
гиранд. Љангро бурд, дар дохили мамлакат касе њадди 
онро надорад, ки чуну чаро гўяд, њама “ура-ура” гўянд, 
боз чї мехоњад доњии њама замонњо, падару сарпарасти 
саѓиру кабир? Фаќат њамин як “ту худої” гуфтанамон 
мондааст... 
 

БОБИ СЕЮМ 
 

ДАР БАДАРЃА 
 

Њоло ваќт аст, ки ба сањифањои њаёти дар айёми 
бадарѓа ба сар бурдаи Мулло Мурод хеле мухтасаран 
бошад њам, боре назар афканем ва бубинем, ки рўзгор 
дар асорат ва ѓурбат рўњи исёнкори ўро чигуна шикаст ва 

дили пурмуддаои ўро ба чї андоза сарду холї сохт. 
Аслан, рўњи инсонро ба зўрї шикастан ва ё аќидаи ўро 
билкул куштани инсони дигар номумкин аст, ин амалро 
фаќат дасти зиндагї метавонад, ки ба субут бирасонад. 
Дарвоќеъ, инсонро куштан метавон, љисми ўро сўхта, хо-
кистар кардан метавон чун љисми Шайх Мансури Хал-
лољ, балки баъзеро ба њар амре ва ќонуну мазњабе ба за-
бон иќрор сохтан мумкин аст, аммо ба дил тасдиќ наку-
над агар, аз хокистари ў нидои “аналњаќ” бархостанаш 
як амри табиї аст. 

Замонњо мегузашт, сулолањо сипарї мегаштанд, 
мардуми мусулмони Мовароуннањр ва ё Тўронзамин бар 
сари ин аќида пойдор буданд, ки бадтарини љиноятњо 
озори падару модар, њамнавъи худро ба ќатл расонидан, 
муртакиби худкушї гаштан ва савганди дурўѓ ёд кардан 
аст. Ба хусус, аз хуни ноњаќ рехтан бадтар љинояте набуд, 
мардум њафт пушт авлоду аљдоди чунин љинояткорро ба 
лаънат ёд мекарданд. 

Аммо њукуматдорони нав аз кулли аќоид ва расму 
таомули гузашта даст кашида буданд ва ё акси онро 
мекарданду ин амалро кори дуруст мењисобиданд. Гўё аз 
худи Маскав ба онњо дастури махфї расида будааст ва 
дар он гуфта шуда: “Агар одам нест – дарди сараш њам 
нест”. Амалдорони замони нав аз рўи ин дастур амал 
карда, њоло аз рехтани хуни ноњаќ харгиз њазар надош-
танд, њељ намеандешиданд, ки хуни ноњаќ рўзе доманги-
рашон хоњад шуд. 

Сунбулї ном ба сардории ноњия расиду дар солњои 
сиюм шањру дењотро аз мардуми наљибу озода холї кар-
данашро Мулло Мурод дар ёд дошт. Вай инро њам медо-
нист, ки оќибат худи Сунбулиро низ њамчун душмани 
халќ ба ќатл расониданд. Аммо Сунбулї ва сунбулиён 
аллакай кори худро карда буданд. Онњо дар дења дењќо-
нони будамандтарро, махсусан, онњоеро, ки дар ягон бо-

бат ба њукуматдорони нав муќобилат ва ё эътироз зоњир 
карда бошанд, мањбус карданд ва баъд бо њукми “трой-
ка” ном суди иборат аз се нафар фаъолони давр, онњоро 
ба ќатл расониданд. Ин гирогир якуним-ду сол тўл ка-
шид. Баъд навбати дењќонони давлатманде расид, ки мо-
лу мулкашонро ба њукумат бемамоният бахшида буданд. 
Ин тойифаро бо ањлу айолашон ба љониби Сибиру ши-
моли Ќафкоз бадарѓа, молу мулкашонро мусодара карда, 
ба усули “кї зиёд?” фурўхтанд. Ба ин гурўњ ањли хонадо-
ни дењќонони дар навбати аввал ба ќатл расидаро низ 
пайвастанд. Ин гирогир њам бештар аз соле идома дошт 
ва ќариб њар як ќарияву дењаяки Гуљумак ягон хонаводаи 
осуда ва ѓайратманди худро талаф дод. Сипас навбат ба 
дењќонони миёнањол расид. Ин тойифаро аз камбаѓалон 
тафовут кардан баъзан душвор буд. Дар баъзе мавзеъњо 
љуфти барзагов доштагиро “миёнањол” мењисобиданду 
дар баъзе дењот замини корамашро андоза мегирифтанд. 
Фаъолони давр ин даъфа муомила ва муносибати мар-
думро нисбати шахси худ меъёр гирифта, ба ќавли њам-
замонон, “ба сари хеле мардуми мусулмон об рехтанд”. 
Мегуфтанд, ки Сунбулї дар рањи бозор якеро савори ас-
пи хубе дидасту гуфтааст, ки ба ту дарвеши камбаѓал кї 
мондаст, ки чунин аспро савор бошї, биё аспамонро иваз 
кунем. Он бенаво аз аспаш дил бардошта натавонистаст 
ва ин пешнињоди њокими даврро рад кардаст. Баъди њаф-
тае њукуматдорон молу мулки ўро мусодира кардаанду 
худашро бо ањли аёлаш аз ватан бадарѓа кардаанд. Њол-
донњо мегуфтанд, ки он марди бетолеъ миёнањол набуд, 
љуфти барзагов њам надошт, як ќитъа заминашро бо хари 
њамсояаш љуфт мекард. 

Сунбулї, ки аслан аз кадом як дењаи дурдасти ин 
ноњия буд, њамеша иборат аз дањ-понздањ нафар њамдења-
гонаш ањли рикоб дошт ва ин тўдаи худобехабарон ба 
мардуми дењот чї тааддињое намекарданд! Мулозимони ў 

на аз ѓасби молу мулки мардум парњез доштану на аз ша-
рирї ва фасод ва дигар навъ бедодгарї. Аксар касон аз 
тарс ёрои нафас задан надоштанд, фаќат баъзе ѓаюрмар-
дон дар хилват аз баъзеи он мулозимон ќасоси худро ме-
ситониданд. Махсусан, баъди се соли ин њамњамањо чун 
Сунбулї њам њамчун душмани халќ мањкуми ќатл гашт, 
њар замон яке аз он мулозимони ўро дар љару љў кушта 
меёфтанд ва мардум зери лаб “алњамдилиллањ... би изза-
тињї ва љалолињї татимуссолињот” мегуфтанду ба худои 
бахшандаю мењрубон барои иљобати дуояшон шукргузо-
рї менамуданд. 

Мулло Мурод, ки дар он айём як љавонмарди ѓай-
юр ва худобоваре буд, ба Сунбуливу мулозимонаш ошко-
ро нафраташро зоњир насозад њам, њељ рўи хуш намедод, 
балки адоваташ ба онон дар симои гирифта ва мутаффа-
кири ў њувайдо буд. Дар асари њамин онњо њам ўро дар 
сафи аввалинњо ба табъид мањкум карданду њама дорои-
ашро ба колхоз доданд. Мулло Мурод баъзе аз асбоби 
хонаашро ба тарзи хуфия ба хешовандон бахшидан ме-
хост, вале онњо љуръат накарданд инъоми ўро ќабул ку-
нанд, – одамони Сунбулї агар аз ин кор бўй баранд, хо-
наи онњоро торољ карданашон як амри воќеъї буд. Мул-
ло Мурод баъди аз бадарѓа баргаштан шунид, ки асбобу 
ашёи хонаашро асосан, мулозимони Сунбулї ба ѓорат 
бурдаанду њавлї, якчанд сар чорво ва боѓу заминаш ба 
колхоз расидаст. 

Мулло Мурод ва њамсараш – Моњинав дар гурўње, 
ки монанди онњо њама табъид гашта буданд, гоњ пиёдаву 
гоњ савора то ба биёбони Мирзочўл расидан ду кўдаки 
бегуноњашонро, ки яке панљсолаву дигаре дусола буд, 
талаф доданд. Дар он роњи пуруќубат аксари бачагони 
ноболиѓи мусофирон талаф гаштанд. Ба худо нолаву ниё-
иш кардани ин бечорагонро дида Мулло Мурод яќин 
кард, ки чунин њукумати хуношом дер нахоњад пойид. 

“Њељ мумкин нест, ки оњи шабу сањари ин ќадар мазлу-
мон беасар биравад, – мегуфт вай ба Моњинав дилбардо-
рї дода. – Худо дергиру вале сахтгир аст.” 

Моњинав аз инчунин уќубати гўшношунида маргро 
афзал медонист, вале дар роњи биёбон на љўйборе буду на 
рўди пуроб то ба гарданаш сангеро бандаду худро ба он 
андозад, на дарахте буд, то шабе худро дар шохи он 
овезад. Мулло Мурод инчунин авзоъи њамсарашро эњсос 
мекарду ба ў бештар аз мудом мењрубонињо зоњир мена-
муд, то метавонист ба вай умед мебахшид, ба худо шукр 
карданро талќин мекард, мегуфт, аљаб не, худои таъоло 
ба њамин усул моро аз беномусї ва бединї нигоњ медо-
рад, аз он тўдаи бедину ватанфурўш ва худобехабарон 
људо мекунад. 

– Худат медонї, баъзе аз гуноњонро на намоз ва на 
рўза, на њаљ ва умра пок мекунад, фаќат тангии маош аз 
байн мебарад. Балки худо моро ба роњи дуруст њидоят 
мекунад. Шукр кун, азизам, шукри бењад ва санои беадад 
гўй, мо дар назди худованди мењрубон њељ гуноњи вољи-
булуќубат накардаем, луќмае њаром нахўрдаем, ба њаќи 
бечорае зомин набудем, аз мо ба њељ бандаи худо зулму 
тааддї нарафтаст, гувоњии бардурўѓ надодаем. Сипас, 
њељ аљаб набувад, ки худованди мењрубон барои наљоти 
дину имонамон имрўз моро аз он ќавм људо кардааст... 
Агар кор ба ин минвол идома ёбад, баъди њафт-њашт сол 
Сунбулї баринњо мардуми бечораро хар карда савор 
мешаванд, љавонон пайрави онон мераванду тадриљан 
дину имон, инсофу виљдонро фаромўш мекунанд, нангу 
номус намемонад. Расули худо огоњ кардаанд: дар охир-
замон дуруѓгўй хоњанд шуд. Пас аз онон њазар кунед, то 
гумроњатон насозанд... 

Аз рўи таќсимот онњо дар Бешкапа ном авули ќазо-
ќон, ки дар соњили шўрхоки рўди Сир воќеъ афтода, 
њамагї дањ-дувоздањ хонаводаи чорводор дошт, маскун 

гаштанд. Ин дења, ки сокинонаш авул мехонданд, дар 
пуштаи канори рўд воќеъ буд ва ќариб бист капаи аз най 
бофтаву сохта дошт ва ягон иморати хиштиаш набуд. 
Бадарѓањоро аз маркази ноњия фиристонданду бас. Ба-
рои чор хонаводае, ки пирон ва кўдакони хурдсол дош-
танд, ќазаќон рањм карданду яктогї капа холї карда до-
данд: яке ошхонаашро холї кард, дигаре њезумхонаашро. 
Ба дигарон маслињат доданд, ки заминкан кованд. Мулло 
Мурод низ ду-се рўз дар обу араќ ѓўтида кор карду ба ан-
дозаи як њуљраи дарозу камбар – заминкан кофту аз љан-
гали соњили рўд хода ва шох бурида оварду боми онро 
пўшид, бо кањгил андова кард. Баъд ба фаршаш аз най 
бўрё бофта густурид. Аз як марди ќазоќ ду гилеми алоча 
харид, ба бозор рафту газвор харида овард, Моњинав 
бистару болин дўхт. Њар ду тадриљан, ба сахтињо рўзго-
рашонро барпо мекарданд. 

Оби гуворо набуд. Оби чоњњои ин љо оби шўр ва ё 
худ зањобро мемонданд. Мулло Мурод кўзае пайдо карду 
бо он њар рўз аз рўд, ки дар масофаи се километр дуртар 
аз авул буд, барои Моњинав оби гуворо меовард. Мењру-
бониву ѓамгусорињои ў ба њамсараш дилгармї мебахшид. 
Моњинав нек медонист, ки дар ин мењнатобод њељ 
шавњаре барои њамсари худ ин ќадар фидокорї накарда 
ва ба хотири њамин ѓамхорї балки дар дилаш муњаббати 
зистан ва умеди фардо реша мегирифт. Чунин мардро 
дар ин биёбони мурда танњо партофта рафтан аз инсоф 
набуданаш ўро ночор ба љодаи зиндагї боз меовард. 

Ба њамин минвол онњо дар ин макони тафбодњои 
љањаннамосор ва шамолњои хонабарандоз, хокаш нама-
кину обаш – шўру талх, аз сабзавоту меваљот куллан бе-
насиб, аз ободињо фарсахњои зиёд дар канор зистан оѓоз 
карданд. 

Мулло Мурод дар ин уќубатгоњ низ ноумед нанишас-
ту ба кори ободиву зироат шурўъ кард ва Моњинаву 

њамќисматони дигарро низ њамвора ташвиќ мекард, ки 
расули худо фармудааст, њар он кас агар як пора замини 
мурдаро киштзор кунад, подоши худро аз он замин хоњад 
ситонд ва дар ду љањон савоб гирифт. 

Соли нахуст хонаводањои бадарѓа як бригоди ало-
њида ташкил доданду дар минтаќаи дарёобод шоликорї 
карданд, то шўри замин шуста гардад ва барои кишти 
зироати дигар имкон фароњам ояд. Обхезии рўди Сир 
дар моњи љавзо хеле ранљу зањмати онњоро зоеъ карда бо-
шад њам, дењќонон плони давлатро барзиёд доданду ба-
рои худашон ќариб чоряки шолї монд. Тирамоњ обљувоз 
сохтанду шолиро гурунљ карданд. Њарчанд ки кулакњо аз 
њудуди ноњия њуќуќи берун рафтанро надоштанд, аз дуру 
наздик гурунљљаллобон омада он ѓалларо аз онњо харида 
мерафтанд.  

Кулакњо тобистон ба иморатсозї шурўъ карданд ва 
дар авули Бешкапа нахустин иморатњои хиштї пайдо 
шуд. Баробари ин иморатњо тадриљан боѓчаву полизњо 
сарсабзї менамуданд. Ќазоќони чорводор дар њайрат аз 
умеди дарози ин одамон баъзан ба якдигар мегуфтанд: 
“Тажик бай бўса, там солар эканов! Вай – бууй” – яъне, 
агар тољик ба сарват расад, иморат мекардаст ва аз 
умеди дарози ин мардум нидои тааљљуб мекашиданд. 
Баъдтар коресњоро аз Шарќи Дур ба чї љурме бошад, ки 
худашон њам равшан намедонистанд, љалои ватан сохта, 
ба ин макон фиристоданд, сонї немисњо, тоторњои Ќрим, 
юнонињо, ингушу чеченњо, туркњои месхетї ва боз чї 
миллатњое, ки наомаданд. Њељ кас намедонист, ки ин ќа-
дар ќавмњоро аз гўшаи дунё ба гўшаи дигари он андох-
тан, аз замине, ки асрњо зиндагї кардаанд, берун кардан 
ба кї даркор аст. Таърихи башар њељ шабењи чунин љино-
ятро ёд дорад ё не? Бо амри худхоњонаи “доњии” васвосї 
ќавму наљодњои тамомро аз макони њазорон сол маскун 
гаштаашон кўчонда, ба биёбони бешавќати Осиё меовар-

данд. Кўдакон ва пирони дар вагонњои боркашї аз уќу-
бати роњи дароз ба њайси тасодуф зиндамонда дар биё-
бони Мирзочўл зуд ба њалокат мерасиданд... 

Њамаи ин мардуми табъидшуда асосан як хусусияти 
умумї доштанд – аксаран одамони ранљбар, њунарпеша 
ва зањматкаш буданд.  

Тољиконе, ки чор-панљ сол ќабл чун кулак аз ноњия-
њои гуногун ба ин мавзеъ бадарѓа гашта буданд, ба якди-
гар наздик истиќоматгоњ месохтанд, дар бригоду колхоз-
њои шафати якдигар муттањид мегаштанд. Сонитар аз ба-
дарѓањо колхозњои алоњида ташкил карданд. Ба колхози 
онњо як нафар марди бухорої, Маъруф Мањдизода раис 
таъйин гашт. Дар сари масъалаи чї ном додан ба колхоз 
хеле пешнињодоти гуногун ба миён омад. Бадарѓагашта-
гони њар мавзеъ номи диёри худро ба колхоз пешбарї ме-
карданд: Самарќанд, Нури Нав, Зарафшон... Аммо намо-
яндаи НКВД ин кўшиши мардумро ба мањалгароӣ марбут 
сохту дањони даъвогаронро баст. Мањдизода ба ањли 
маљлис рўй оварда гуфт, ки замини ин љой намакин аст, 
њанўз ба љуз шолї зироати дигар намерўяд, ба ночор мо 
камаш дањ сол бояд шоликорї кунем, аз ин ваљњ номи 
колхозро “Шоликор” гуфтан ба матлаб мувофиќ менамо-
яд. Вакили ноњия ин пешнињодро дастгирї карду ба он 
рўњи болшевикона дамид: 

– Минбаъд шумо мисли замони пеш шоликор ва ё 
пахтакори оддї нестед, балки шоликори замони нав – 
шоликори болшевикї њастед, шоликорони инќилобї 
њастед! Рамзи инќилоби мо – ранги сурх аст, бинобар он 
колхозро “Шоликори сурх” ном медињем!  

Заминњоро ба киштукор омода месохтанд, вале аз 
муњољирон њанўз њељ кас сањењ намедонист, ки њангоми 
киштукор ба љўйбор чї миќдор об меояд. Сокинони тањ-
љойї мегуфтанд, ки Бешкапа дар охири љўйбор аст, агар 
аз киштзорони мардуми боло об изофа кунад, андаке ме-

ояд, ки он на њамеша барои обёрии киштукор мерасад. 
Аммо аз идорањои боло ваъда мекарданд, ки имсол чун 
мардуми бисёр ба ин мавзеъ ба унвони муњољир омада-
анд, боис, ки об фаровон гардад, колхозњои нав ташкил 
кунанд. 

Мулло Мурод ба пурсуљў фањмид, ки дар замини 
лалмии пуштањо, ки дуртар аз Бешкапа воќеъ афтода, њељ 
кас он љойњоро кишт намекард, ба киштукори хусусї 
рухсат медињанд. Мањдизода гуфт:  

– Колхоз ќудрати лалмикорї надорад, худатон ме-
донед. То метавонед, тухмї пошед, агар аз боло монеъ 
шаванд, як бало мекунем. 

Мулло Мурод зуд як асп харид, сипас ба даст арра-
ву теша гирифту ду-се рўз љунбуљўл карду асбобу ашёи 
љуфтрониро сохт ва њамроњи Моњинав ба љуфткунї баро-
мад. 

Ин пуштањо ва теппазорон аз дењаи шўрхок дар 
масофаи њамагї ду-се километр вокеъ бошанд њам, гўё як 
љањони дигаре буданд. Бањораш монанди бањори дашти 
Бањорикор аз гулу сабза фарши рангин ба замин густур-
да буд. Њатто ранги нилгуни осмонаш, абрњои сабук-
сайраш наѓмаи мурѓаконаш, бўи хокаш, гулаш, сабзааш 
– њама ба ёди онњо хотирањои зодгоњашонро меовард. 
“Ана, њамон замин, њамон бањору сабзазор, њамон љуфт-
рониву њамон Моњинав... Сипас чї намерасад ба ман, ча-
ро ватан гўён аз оњам дуд мехезад?.. Диёр халќ катї диёр 
будаст гўям, дилам аз њамон мардумон монд. Кундфањ-
маш њам мо будаему худфурўшаш њам мо будаем, бењуна-
раш њам мову беѓайраташ њам мо будаем. “Барои панљоњ 
сар моли резаву чор-панљ сар модгову љуфти барзагов ку-
лак карданд, гўям, муњољирони миллатњои дигар бовар 
намекунанд”, “ту миёнањоли мо барин њам нестї-ку” ме-
гўянд. Мардњо баъзан бегоњињо бўзахурї карда меши-
нанд, дигарон як-ду пиёла мехўранду ѓун гашта баробар 

таронањои диёрашонро мехонанд, одамони мо фаќат ба 
хурокхӯрию ѓайбат машѓул мешаванд. Суруду тарона ња-
мон аст, ки дар дилу љони њамагон бошад, дар њар куљо 
онро бихонад, хонаду бо ёди ёру диёр аз чашмонаш ашк 
биљўшад... Хуб, сипас барои чї беватан наметавонем 
хушњолу хушбахт бошем? Обаш, хокаш, кару кўр, наѓзу 
бад – одамонаш, масљидаш, боѓоташ, хонаќоњу гўристо-
наш – њамаи инро аз љои дигар ёфта намешавад... 

Моњинав аз лаљоми асп гирифта пешопеш мерафту 
Мулло Мурод дар сар чунин андешањо љуфт мекард.  

– Дар шўрхоки камоб ба умеди кишти даргумон на-
мешавем, љонакам! – мегуфт Мулло Мурод ба рӯи офтоб-
задаи њамсари худ нигариста, ба шодмонї ва сурури сох-
та. – Замини ин пуштањо бенамак, аввалбор кишт меку-
нем, агар худои мењрубон боронро дињад, чунон гандум 
мерўяд... 

– Ба дилам њељ чизаш намеѓунљад, – мегуфт зуд ба 
чашмаш об гирифта Моњинав, – Барои кї, барои чї?... 
Ман аз худо талабгорам, ки ба мо дигар фарзанд нади-
њад. Њамин уќубате, ки ба љонам раво дидаст, бас аст, 
кўдаки бегуноњро ба азобам шарик кардан намехоњам.  

– Ин тавр нагўй, азизам, ноумед шайтон аст. Анда-
руни як пўст инсон дар тўли умр чандин бор лоѓар меша-
ваду чандин бор фарбењ. Балки худои мењрубон ду кўда-
ки бегуноњи моро ба ин уќубат шоиста надонист, кї ме-
донад, фаќат ба худаш аён аст, худаш њамаро мебинад ва 
њамаро медонад. Худо агар хоњад, ту боз фарзанд меёбї, 
боз ба диёр меравї... Ваъзи дунё яксон намемондагист. 

– Аз дасти ин њукумат дигар халос намешавам. Хо-
ки ману шумо дар њамин биёбон мемонад. Ѓарибмазор 
мешавем... 

– Ин љо Сибир не, Ќафкоз не, аз Гуљумак савора се 
шабонарўз роњ аст. Агар поезд савор шавї – дар як шабу 
рўз мерасї! Магар њамин њам ѓарибї њаст?! Биё, ин хаёл- 

њои ѓамгинро аз сарат дур кун.  
 
Мулло Мурод њамон соли нахусти бадарѓагиаш дар 

Бешкапа барои хонаводаи худ як хонаву як кафшкаш 
пўшид, барои молаш оѓил сохт, дар бари он хонаеро 
барои анбор таъсис кард. Анборашро бо њосили гандуму 
шолї пур кард. 

Колхози “Шоликори сурх”, ки аъзояш асосан, ибо-
рат аз табъидшудагон буд, дар соли аввали ташкилаш 
дар атрофу акноф ном баровард – дар нисбати колхозњои 
дигари ин мавзеъ ба давлати шўроњо анќариб ду бароба-
ри плон шолї ва пахта фурўхт. (Аз рўи таомули љория 
“фурўхт” мегуфтанду вале, воќеан, њукумат онро ќариб 
ба муфт мегирифт.) Фаъолони колхоз аз ин барори кор 
рўњболо гашта тарњи сохтмони дењкадаи нав, идораи 
маъмурї ва бинои молхонаро кашида ба сохтмон шурўъ 
карданд.  

Мулло Мурод бо колхоз шартнома баста барои шо-
ликорї замин гирифту кишт кард. Њамон сол барори ко-
раш омаду шолї хосили хуб дод. Фарѓонагињои бадарѓа 
њам, ки таљрибаи шоликорї надоштанд, њосили хуб бар-
доштанд. Мулло Мурод ба анбори колхоз ба андозаи 
якуним њиссаи шартнома шолї оварда рехту њосили бо-
ќимондаро то лабрез гаштанаш ба анборчааш бирехт, 
сипас изофаашро ба шолиљаллобоне, ки аз шањру ноњия-
њои атроф меомаданд, фурўхт. Пули шолиро барои асбо-
бу ашёи заруртарини хонавода – сару либос, бистару па-
лос, дегу табаќ ва ѓайра муњиммоти зиндагї харљ кард. 
Ѓунољин харидан мехост, аммо пулаш нарасид. 

Ба њамин минвол, тирамоњи соли нахусти бадарѓагї 
вай љињати маиши зиндагиашро ќисман ба ифоќа овард. 
Дар як тарафи молхона, ки алњол холї буд, барои зимис-
тон ошкадуњои зарду алои  ширин, харбузаву тарбуз, дар 
ўрањо сабзиву картошка бо лаблабу ва шалѓам, дар хал-

тањо биринљу орду нахўду мош – њамааш буд. Дар ин 
биёбон алњол мева ва дарахти мевадор набуд.  

Вале барои Моњинав ин њама неъмат љои як пиёла 
оби диёрашро намегирифт ва ин вазъи ўро дида Мулло 
Мурод дарун-дарун дар мегирифт... 

Ба њамин минвол панљ соли сахту шадиди умрашон 
гузашт, панљ соле, ки њар як солаш ба дањ соли муќар-
рарї баробар буд. Тобистон аз гармову хомўшак љои гу-
рез намеёфтанд, зимистон лойи часпакаш имкон наме-
дод, ки аз хона берун ќадам зананд. Фаќат баъди панљ-
шаш сол аз њар љониб мардумони рањгумзада ба ин диёри 
бешавќат рањ ёфта омадан гирифтанд, зеро роњ то ба 
маркази ноњия шаѓалрез гашта дар Бешкапа мактаб, та-
бобатгоњ, дарахтзорон пайдо гашта буданд. 

Аммо соле пештар аз оѓози љанги Гирмон рўзгори 
осудаи ононро чашм расид: “Кулакњо ављ карда рафта-
анд”, – гўён онњоро аз макони бо ранљу зањматњои бисёр 
нисбатан обод сохтаашон кўчонда ба њар љониб парешон 
карданд. Ба њоли онњое, ки дар ин љо ба якдигар духтар 
дода ё арўс карда хешу табор гашта буданд, рањми кас 
меомад – аз дидори якдигар мањрум гашта буданд.  

Мулло Мурод аз алам дам фурў баста ва маљоли он-
ро надошт, ки ба рўйи Моњинав нигоњ кунад. То дар ин 
биёбон хонаву боѓу полиз кардан њар ду чї миќдор ранљ 
кашиданд, њоло ў дар тасаввур оварда дарун-дарун ме-
сўхт. Баъди кори колхоз њар ду шабона лой мекарданд, 
хишт мерехтанд, девор мебардоштанд. Моњинав шабу са-
њар золимони ањдро, ки мардуми бегуноњро ба ин сон хо-
навайрон месохтанд, дуои бад мекард. Мулло Муродро 
баъзан шубња фаро мегирифту ба дил мегуфт, ки чашми 
њамабину гўши њамашунави парвардигорро чї шуд, ки 
оњи бандагонро намешунавад, ањволи ононро намебинад... 

Њамроњи хонаводаи Мулло Мурод шаш хонадонро 
аз колхози кулакњо – “Шоликори сурх” ба як мавзеъи но-

ободи аз шањру дењот дар канор, њатто аз роњњои калон 
дури биёбони Мирзочўл – ба колхози ба номи Кагано-

вич, ки дар ињотаи љангалу кўлњои канори рўди Сир во-
қеъ афтода буд, фиристоданд. Дигаронро низ ба њамин 
минвол ба њар љониб пароканда сохтанд, асосан, ба мав-
зеъњое, ки инсони озод њаргиз намерафт ба он љониб. 

Мулло Мурод дар макони нав дигар дасту дили 
иморат сохтан ва нињол биншонданро надошт. Њукумат-
дорон бар асари бадарѓаву таъќибу таъзиќ рўњи њаќпа-
растї ва адолатхоњии Мулло Мурод баринњоро шикас-
тан натавонанд њам, ба оташи ѓайрати ононро фурў ни-
шондан муяссар гашта буданд. Дасти Мулло Мурод ди-
гар ба кор намерафт. Њукумати болшевикї ѓайратман-
донеро, ки худро ба теѓу табар зада, сарвате ѓундоштанд 
ва дар дунё бениёз зистан мехостанд, њељ хуш намекард. 
Њама бояд, ки дастнигари колхоз ё заводу фабрик, хуло-
са, вобастаи њукумати онон бошанд, вассалом. 

Давлати Олмон ба Русияи болшевик љанг сар карду 
вазъи табъидшудагон бадтар гашт. Акнун нозири НКВД 
њар як ќадам ва њар як сухани ононро тафтиш мекард. 
Мегуфтанд, ки дар он атроф дигар инсони озоде, ки 
мусулмони холис бошад, нест, њама љосуси НКВД-анд, 
њатто худи њамон љосусон њам назарбанданд. Ин њолро 
мушоњида мекарду њуш аз сари Мулло Мурод мепарид, 
ки мардуми шашяки дунёро ба ин минвол бероња сох-
танд, љосусиву хабаркаширо дар миќёси умум расм кар-
данд, тањќир кардан оќибат инсонњоро ба куљо мерасони-
да бошад?! Писараки наврас Павлик Морозов, писари 
дењќони миёнњол, гандумашонро пинҳон кардани пада-
рашро ба њукуматдорон хабар додааст, онњо марди дењ-
ќонро гирифта ба ќатл расондаанд, бобои писарак ба ин 
хиёнати набераи худаш тоќат наоварда ўро њалок карда-
аст. Пропагандаи болшевикон акнун писараки хоинро 
ќањрамон эълон карда, ба бачањо аз ў ибрат гирифтанро 

талќин мекунад. Магар наузанбиллоњ намегўед... Дини 
азизи мо – ислом на фаќат хиёнату хабаркашї, балки 
ѓайбати касонро бадтарин гуноњ мешуморад, ки бо тавба 
кардан њам худои таъоло онро намебахшад. Чунон ки 
Хоља Њофиз фармудааст, “бубин тафовути рањ аз куљост 
то ба куљо?!” Мулло Мурод ва њамќисматонаш дигар 
шоливу гурунљ, харбузаву тарбуз ва ё дигар навъи њосил 
зироат ва чорпои худро ба бозор бурда фурўхтан наме-
тавонистанд, зеро бозор дур аз њудуди онњо – дар марка-
зи ноњия буд. Дар зарурат баъзан ягон њамсояи озодро 
илтимос мекарданд, ки то дар бозор ягон молашонро фу-
рўхта ба пулаш газвор ва ё ќанду набот харида биёранд. 

Аз ваљњи љанг Мулло Мурод рўзномањоро бодиќќат 
хиљља карда мехонд. Сабаби ба сахтї хонданаш аз он 
буд, ки дар тўли дањ соли охир аз алифбои арабиасос ба 
алифбои лотинї гузаштанд ва њоло ба алифбои рўсї ме-
гузаштанд. Гўё ба њамин минвол мардумро аз дину маз-
њабаш, таърихи гузаштааш, расму ойинаш канда, људо 
кардан мехостанд... Дар бобати љанг ў дар сари ин аќида 
буд, ки агар Њитлер ѓолиб ояд њам, ба мардум аз болше-
викон бештар уќубату асорат намеовардагист. Аслан, не-
мисњо ин мамлакати бузургро ишѓол кардан наметаво-
нанд – хеле масоњати бузург ва нуфусаш низ дар нисбати 
миллати немис бештар аст. Сониян, тартиботи фашистї 
агарчї зўроварист, ба њар њол, аз истибдоди болшевикї 
бадтар набудагист. Фаразан, агар Њитлер ѓолиб ояд, 
вазъи мамлакати мо чї тавр хоњад буд?! – Њар замон аз 
худ савол мекард ў ва ба нерўи андеша ва мантиќ лањзае 
ба вазъи фардои ин мамлакати њаќќу њуќуќи инсонаш ла-
гадмол нигаристан мехост. – Хуб, сараввал њукумати 
болшевикї аз миён меравад. Баъд? Чунин як мамлакати 
бузургро ишѓол кардан, дар тасарруф даровардан дар ин 
айём ѓайриимкон аст. Ана, Инглистон Њиндустони пур-
сабру тањаммулро дар тобеияти худ доштан наметаво-



Баҳром Фирӯз 

46 

 

над... агар Осиёи Миёна дар тасарруфи Олмон афтад 
њам, њоли ин кишвар аз бад бадтар намегаштагист. Аз зо-
лими љохил золими фозил бењтар будагист. Боз њам худо 
медонад...  

Азбаски ба кулакњо Њукумати Шўроњо эътимод на-
дошт, дар овони љанг онњоро ба аскарї њам намегирифт, 
онњо љанговарони корзори бемисли асри бистумро бо хў-
року либос таъмин мекарданд. Аз ин ваљњ Мулло Мурод 
мамнун буд: агар ба корзор равад, чору ночор ба амри 
сардорон ба сўи душман тир мезанад ва хуни ноњаќ ме-
рехт, шањру дењоти мардуми бегуноњро балки гулўлабо-
рон мекард... Агар одамон афкори равшане ба сар ме-
доштанд, медонистанд, ки ѓалаба бар адў ба нафъи онњо 
нест, фаќат ба фоидаи њукумат аст. Њукумат ба халќ, чу-
нон ки болшевикон талќин мекунанд, дар воќеъ њаргиз 
тавъам нестанд, ягона нестанд. Баъди ѓалаба бар душман 
њукумат аркони худро бештар пойдор мекунаду бештар 
ва далертар ба фуќаро зулму тааддї менамояд. Мисоли 
ин њол дар таърих хеле фаровон аст, вале таърих ба мар-
думон њаргиз сабаќ нагашт, ибрат набуд... 

 

БОБИ ЧАҲОРУМ 
 

ДАР ГИРДОБИ КОЛХОЗ 
 

Дењаи Гуљумак, ки баъди ташкили колхоз замину 
обу мардуми он гўё дар як хонавода муттањид гашта, 
колхозашонро “Иттифоќ” ном карда буданд, аслан аз як-
чанд дењаякони алоњида иборат буд. Дар баъзе аз он де-
њаякон мисли Љало ё Њавзак, агар њамагї њафт-њашт 
хонадон истиќомат кунанд, дар дењаи калон – Гуљумак, 
ки идораи колхозу љамоат ва мактаб дар он вокеъ буд, 
ќариб панљоњ хонадон маскун буданд. 

Агарчї дар тўли чанд соли охир Кумитаи Марказии  

фирќа бо чандин фармону дастурњо эътибори њавзањои 
фирќаро дар заводу фабрикаву колхоз баланд мекард, ва-
ле зими зиндагї чору ночор дар дасти раису саркор буд. 
Худоёр вазифаи котиби фирќаро адо мекард, аммо мар-
дум ўро асосан њамчун мудири ферма мешинохтанд. 
Фирќа дар марказу ноњия эътибореро, ки дошт, њанўз 
дар дења соњиб нагашта буд. Ин њолро котибони кумита-
њои ноњиявї низ возењ медонистанд. Бинобар он, асосан, 
ба раисони колхоз такя мекарданд. 

Болотар аз њавлии Мулло Мурод дар канори ѓарби 
дења тале буд, ки дар тори ин тал њамеша боди мурод ме-
вазид. Балки аз њамин ваљњ мардум ин талро “Хирманљо” 
ном карда буданд. Дар замони пеш заминдорон дар тори 
ин тал хирманашонро кўфта бод мекарданд. Њасан-сар-
кор њар пагоњї ба тали Хирманљо баромада якояк њар як 
узви бригадаашро ном гирифта фарёд мекард:  

– Нусрат! Њой Нусрат!.. Мурдаї ё зиндаї?! 
– Зирагул, додота гўй, зудтар љунбад! 
– Оиша!.. Њой, Оиша!.. Э, дар гўшњои карат... 
Фарёду фиѓон ва валвалаи саркор баъзан то чошт-

гоњ давом дошт, зеро баъзе занони кўдакдор њарчанд 
љањд кунанд њам, зуд аз чанголи хонавода рањої ёфта 
наметавонистанд: кўдакони ширмак нафасгир мегирис-
танд, тифлони побароњ домани модарро рањо намекар-
данд, њол он ки агар дар хонавода моле доштанд, дўшида 
шири онро љурѓот кардан, гуппї зада маска гирифтан, 
бачањоро хўронда, рўзгорро саранљом бахшидан зарур 
буд. 

Мулло Мурод азоби кору зиндагии њамдењагонро 
нек донад њам, њоло мехост, ки саркор номи ўро њам ба 
забон оварда пагоњињо фарёд бароварад, бигзор, вай њам 
баробари дигарон дар колхоз муфт кор кунад. “Муфт не, 
бист сотих замин дод-ку, бас-дия. Барои њамин чор-панљ 
таноб замин аз баъзе хонавода агар як нафар дар колхоз 

кор кунад, аз баъзе хонаводањои дигар се-чор нафар соли 
дароз дар кори колхоз банданд. Мардум њам мувофиќи 
додагиаш барои колхоз кор мекунанд – дар сесад таноб 
замини киштзор ќариб бист кас машѓуланду боз кора-
шон барака надорад, – мегуфт вай худ ба худ андешида. – 
Њукумат чунин вонамуд мекунад, ки ба кори мардум 
музд медињад, мардум њам вонамуд мекунанд, ки дар кол-
хоз кор мекунанд.” 

Ў солњои дароз дар њасрати он буд, ки дар ин кўњ-
поя бо дасти худ нињоле чанд шинонаду парварад, баро-
бари ду тан фарзандонаш ба камол расонад. Вай ташнаи 
ёру диёр, пазмони кору зиндагї дар ватан буд. Аз ин рў 
њар кореро, ки дар колхоз ба ў супоранд, бо хушнудї адо 
мекард. Муддате дар кору бори идораи колхоз ёрї дод: 
дар њисобу китоби анбор ба Наљот мадад расонд, ба њи-
собдори колхоз њамдастї намуд, дар сохтани наќшањои 
минбаъдаи колхоз кўмак кард. 

Сонитар раиси колхоз Парча аз ањли савод будани  
Мулло Муродро ба инобат гирифта аз чї бошад, ўро яку 
якбора, ба таъбири он рўзњо ўро дар кори сияњ адохтан 
нахосту галабон таъин кард. Аслан, ин кори чандон њам 
сабук набуд, вале галабон таъин кардани Мулло Мурод 
аз чї сабабе ба мудири ферма Худоёр њељ нафорид. Зо-
тан, ў намехост, ки дар молдории колхоз ба ѓайри ў ода-
ми зираке бошад. 

Ин њол худ аз худ ўро нохуш медошт. Мардум ме-
гуфтанд, ки дар ин колхоз оши Худоёр бо чўпони зираку 
боњуш њаргиз намепазад. 

Худоёр – ин коргардони фаъоли айёми нав, аз кор-
чаллонњои замони пеш ин ќадар тафовут дошт, ки њељ 
монеаро писанд намекард, дар роњи маќсад аз њељ усул 
даст намекашид, замоне мерасаду барои сияњкориам хи-
љолат мекашам гўён њаргиз намеандешид, на худоро ба 
ёд меоварду на Ќуръону њадиси пайѓамбарро. 

Вай рўирост амри раисро муќобилат накард, балки 
ба нармї аз Мулло Мурод талаб кард, ки бар замми ни-
гоњубини гала тобистон аз кўњсор алаф дараваду барои 
аспњо хошок тайёр кунад. Албатта, агар дар љои Мулло 
Мурод каси дигар мебуд, аз ин ваљњ хархаша сар мекарду 
аз вазифа даст мекашид, вале ў њанўз одами нав ва нооз-
муда буд ва чунин љуръат надошт ва бо усули кори кол-
хози диёраш њам сањењ ошно набуд. Баъзе хешу табор ва 
њамсояњо ба ў талќин мекарданд, ки ба ин амри Худоёр 
гардан нафурорад, вале ў дар љавоб даст афшонду гуфт: 

– Њељ гап не, ўњда мекунам. Барои даравидани ала-
фи он љойњо боз кї меравад?! Оворагии бењуда чї дар-
кор?! Галаро хабар гирифта алаф даравидан мумкин аст. 

Онњо сухани ўро шунида зери лаб хандиданд. Баъзе 
ба гўши ў фарёд зада гуфтан мехостанд, ки аз бењбудии 
гала ба ту як пули сияњ фоида нест, дар пасаш овора гар-
дї, бас аст, дар колхоз њама ба њамин минвол кор меку-
нанд!.. Аммо метарсиданд, ки мабодо... 

Рўзњои аввал Мулло Мурод писараш Исломро њам 
ба алафдаравї андохт. Вале дар набудани онњо ба љуво-
рии замини рўидаричаашон гўсолаю бузѓолањои њамсоя-
њо даромада поймол ва нобуд карданду ў ночор писарро 
дар дења ба кор монд. 

Саркор Исломро дастёри мироб таъин кард. Вай 
њар шаб обмўрии Њавзи калонро сахт мебаст ва то ба рўз 
дар он оби чашма ѓун мешуд. Рўзона њамин, ки мироб ба 
кор сар кард, вай ќад-ќади љўй гашта назорат мекард, то 
ки обро дар роњ мардум ба замину боѓашон нагиранд. Ба 
заминњои рўидаричаи колхозчиён ба навбат об медоданд. 

Як пагоњї Ислом аз паи кушодани оби њавз ба бо-
лодасти дења рафту оби њавзро нима дида, њайрон монд. 
Обмўриро нигарист – маҳкам бастагї, аз чашма об мисли 
њамеша ба њавз љорї буд. Оби ѓуншуда барои ним рўз 
обёрї кардан њам намерасид. Вай ин њолро ба мироб – 

Дўсталї хабар дод. Дўсталї марди хушфеъл ва худотарсе 
буд, гуфт, ки оби њавзро шаб кадоме ба киштзораш ку-
шодааст. 

– Њаволааш ба худо, ба њељ кас нагўй. Дар ноомади 
кор барои њамин об њам одамро њабс мекунанд. Минбаъд 
шабњо рафта њавзро хабар гир, – дастур дод мироб. 

Ислом шаби аввал њам, шаби сонї њам обдуздро ду-
чор накард. Обмўрї сахт бастагї буд ва њавз то пагоњї аз 
оби мусаффои чашма лаболаб пур мешуд. 

Монанди њамаи љавонакони чордањсола Ислом њам 
ба дил довталабињо мекард, обдузро дар сари гуноњ 
гирифта, дар миёни ањли дења ном бардоштан мехост, 
вале сухани мироб аз ваљњи њабс дами ѓайрати ўро мисли 
чаѓбут мегардонд. Ў мањбусонро бисёр дида буд: барои 
дањ дона сараки гандум дар уќубат афтодагонро дида 
буд. Додош як рафиќе дошт, ки ўро дар Самарќанд ба-
рои як дона заѓутариштаѓалтак њабс карда буданд! “Гўё 
он дусад метр мадорики дўхтанї будаст!..” – њар замон 
бо алам механдид ў. 

Бо вуљуди ин, вай обдуздро дар сари гуноњ гириф-
тан мехост. Бешак, ёфтани обдузд чандон кори мушкил 
набуд, заминњои рўидаричаи ќариб бист хонадонро ягон-
ягон нигаристан лозим буду бас. Аммо вай аз паи дузд 
нарафта шабњо пайваста њавзро хабаргирї мерафт, то ки 
дигар бор обро надузданд. 

Аз воќеаи обдуздї њафтае гузашту шабе, баъди он, 
ки чароѓи хонањои дења хомўш гашт, Ислом мисли њаме-
ша, ба сўи њавз рафт. Ба сари њавз нарасида шилдирроси 
оби дар љўй равонаро шуниду аз роњаш ба ќафо баргашт 
ва ќад-ќади љўй ба поён равон шуд. Баъди даќиќае сар-
фањм рафт, ки аввал обмўрии њавзро бояд бандад, вагар-
на то сањарї њавз пур намешавад. Аммо вай обдуздро дар 
сари гуноњ гирифтан мехост.  

Ислом обдуздро диду тарбузаш аз баѓал афтод – вай 

Шањбону буд. Шањбону Исломро дида, ќиќир-ќиќир хан-
дида пешвозаш омад. 

– Ња, биё, миробљон, дуздро ёфтї!.. – Шањбону ба 
ишваи аљиб омада бањри салом даст дароз карду дасти 
ўро дигар рањо насохт. – Вањ, Исломљон, дастакат чї хел 
сўзон!.. Биё, як дам шин, љонам, њамин замон љуворї аз 
об мебарояд!.. Ё метарсї? А? Натарс, љонакам... 

Шањбону аввал ба китфони ў ду дасташро монда 
сару рўи ўро навозиш кард, бўсањо зад, баъд сахт ба си-
наш фишурду њар ду дар лаби љў нишастанд. Ислом њай-
рон буд: Шањбону ўро њамчун хоњари калон мењрубонию 
навозиш мекунад ё ба дигар маънї... 

– Натарс, гардам... Њозир љуворї аз об барояд, њар 
ду меравему обмўрии њавзатро руст мекунем! Биё як бор 
муччї кунам, додарам... – Вай лабони гарму доѓашро ба 
лабони Ислом часпонда њарисона мегазид. 

Ислом аз ин љўшиши мењрубонии љавонзан гурех-
тан мехост, аммо Шањбону намегузошт, ки ў танашро аз 
тани вай људо кунад... 

Ислом акнун ба ёд овард, ки Шањбону ба тавассути 
аммааш ба онњо хешигарї дорад. Шавњараш дар љанг ња-
лок гашта, ин љавонзан бо як писараш бева мондааст... 
балки бо мард наздикї кардан мехоњад, аммо аз обрўре-
зї метарсад. Ба ин часпида, алави дилашро паст карда-
нї... Гўё ман бача бошам, намефањмам... 

 

*  *  * 
 

Баъди он ки љуворї сар кашиду гунљишкон ба маки-
дани шираи он сар карданд, Мулло Мурод бо рухсати 
саркор Исломро аз кори колхоз гирифт ва посбонии љу-
вории замини рўидаричаро ба вай супурд. 

– Ризќу рўзиамон њамин љуворї аст, писарам, њам-
роњи Инъом то сахт шудани донаш њушёр бошеду ба гун-

љишк надињед. Бояд дар як љо ќарор наистед, доимо ку-
лўхча парронда гирдогирдаш гардед... 

Вай аз пашми бузњо дар чиллак ришта барои ду 
писар ду фалахмони кулўхчаандоз сохта дод. Нўги банди 
кушоди фалахмонњоро чунон њунарнамої кард, ки њанго-
ми кулўхчаандозї ва ё афшондан туфанг барин ќарс-ќарс 
садо мебароварданд. 

Имсол Ислом дар ќатори як гурўњ њамсолони дењо-
тиаш, ки бо азобе њиљо ба њиљо хондаву навишта метаво-
нистанд, ба ном синфи њафтумро тамом карда буд. 

Агарчї илмњои алгебра, геометрия, химия ва физи-
каро хонданд, вале онњо чї чиз будани он илм ва чї зару-
рат доштанашро нафањмида аз мактаб рафтанд. Баъзе аз 
шарикдарсони Ислом њатто ба дурустї хондаю навишта 
њам наметавонистанд, вале чун мактаб њам плон дорад ва 
аз мудир иљрои он плонро талаб мекарданд, њамаи онњо 
“соњибмаълумот” гаштанд. Солњо мегузаштанд ба ин 
минвол, сарварони колхоз аз байни онњо як нафар њисоб-
дори бригада наёфта саргаранг буданд. 

Дар давоми тањсили кўтоњ Ислом ќариб бо њамаи 
бачањои мактаб ошно шуд ва онњоро бо њунарњои медо-
нистагиаш, бо њикоятњои ѓалатиаш аз хусуси поезду ма-
шинањо, трактору аэропланњо њайрон мекард. Онњо ўро 
баъзан мазоњ њам мекарданд. Махсусан, баъзе кору бори 
одии гуљумакиёнро надонистани ў, дар забонаш дучор 
шудани калимањои нофањмо боиси ханда ва мазоњи ба-
чањои дења гашта буд. 

Њамсолон – писару духтар – њама ўро барои сод-
дадилию назарбаландї ва бекинагиаш писандида буданд. 
Шояд ба сабаби андаке лоуболиаш љавонони ношинос 
њам бе њарос ба вай наздик мешуданд ва зуд унс гирифта 
рафиќу сирдон мегаштанд. Ислом аз бачањо Насими Љул-
њундиро махсусан писандид. Ин бачаи саѓира, бо вуљуди 
њамеша шикамгушна ва нимурёнї буданаш, номус ва ин-

софро гум накарда буд, ба њазлу мутоиба дилашро хуш 
мекард. Мудом ќофиязанї дошт ва аз хўроки болаззату 
сухани намакин завќ мебурд. Насим саѓираи бекас буд. 
Падараш дар љанг шањид гашта, модарашу як хоњараш аз 
гушнагї соли чилу ду њалок гашта буданд. Амаку амма-
њояш буданд, аммо вай дар хонаи падар танњо зиндагї 
мекард. Ду хоњараш дар дасти таѓоияш буданд. Чун На-
сим ба зану мард дастёри беминнат буд, ба дари хонаи 
њар як сокини Гуљумак ояд, як пора нон ё косае дўѓ медо-
данд. 

Љуворї донашро сахт карду гунљишкон дигар ба он 
кордор нашуданд. 

Саркор Исломро ба гандумдарав фиристод. Гандум-
зорњои атрофи дењаро занони рўзѓордор дарав мекар-
данду љавонону духтарон ва занњои беваю бебача њосили 
киштзорони дур аз дења – ёнањои адир, пуштањои дараи 
Љало ва сонитар гандуми дашти Бањорикорро дарав ме-
карданд. Ислом дар охирњои айёми дарав ба Бањорикор 
омад. 

Дарав кори вазнин буд. Махсусан, рўзњои аввали 
кор Ислом камарашро дошта, баъзан аз њамкорон пин-
ҳонї соатњо дар паси бутта ё љарї мехобид. Њатто як-ду 
бор гурехта ба дења рафтанї њам шуд, вале нангу номус 
гиребонашро гирифт. Ба сахтї бошад њам, Ислом тадри-
љан ба кори сахту хўроки ночиз ва шароити номусоиди 
зист дар сањро хў мегирифт... 

Замоне, ки Шодоб њам ба гандумдаравї омад якбо-
ра њамаи мушкилоти Ислом гўё паси cар гашт. Зиндагї 
дар сањрои сўзон ва бедолу дарахт ранги дигар гирифт. 
Агар то ин дам вай њар рўз фурў рафтани офтобро ба бе-
тоќатї интизорї кашад, акнун соат шумурда субњ ва оѓо-

зи корро ба беќарорї нигарон мегашт. Шодоб – духтара-
ки сабзинаи ширинсухан Исломро рўзафзун мафтун ме-
карду бо риштањои ноаёни муњаббат ба худ мебаст. Сар-

аввал гуфтугузори њар ду фаќат бо забони нигоњ сурат 
мегирифт, баъдан бо бањонаи обнӯшї њар ду дар як 
замон ба сари бочкаи об мерафтанду агар танњо бошанд, 
дар байнашон як-ду сухан радду бадал мешуд... 

Дар дашти Бањорикор кор мељўшид. Њоло зубдаи 
ањли кори колхоз дар сањро буд. Гурўње пешопеш гандум-
ро дарав мекарданд, дарзабандњо аз ќафо дарзањоро банд 
баста, ба хирманљойњо мекашонданд ва аз паси онњо хир-
манкўбњо расида барои кўфтани гандум гову аспњои хир-
манкўбро ба њўб медароварданд ва сипас ду-се тан пиро-
ни њанўз коршоям хирманњои кўфтаро бод дода, донаро 
аз гандум људо мекарданду гандумро ба љуволњо мебар-
доштанд. Паёпаи ин пирони аробакашу шутурдори кол-
хоз расида, љуволњои ѓалларо бор карда ба ноҳия бурда 
месупориданд. Барои ба ноҳия боркашонї колхоз шашто 
шутуру як аробаи кўтак дошт. 

Ба гандумдаравї љавонони дења бо майлу раѓбат 
меомаданд, зеро дар ин љо колхоз ба колхозчиёни дур аз 
хона ба ночор се мањал хўрок медод: пагоњию нимрўзї 
нону алафчой, бегоњї бегўшту беравѓан бошад њам, ягон 
навъ хўроки гарм, аз ќабили атола, кўча, лахчак... 

Њоло њељ кас намепурсид, ки чаро ин одамон монан-
ди барзагови љуфтрон барои ќути лоямуте аз субњ то шом 
кор мекунанд. Њамаи онњое, ки чуну чаро мегуфтанд, дар 
солњои пеш аз љанг ба сазо расида буданд. Баъзе мардо-
не, ки дар солњои љанг њаёти мардумони Аврупоро бо 
чашми худ дида буданд, њоло аз ваљњи зисту зиндагонии 
мардуми он диёр њарфе намезаданд, зеро баъзе аз асиро-
ни њарбие, ки ќобили чунин андешањо буданд ва дар сар 
афкори равшане доштанд, баъдї љанг ба љурми “пезе2” 
яъне дар маѓрибпарастї муттањам гашта, ба “мавзеъњои 
алоњида” бадарѓа гашта буданд. Пиру љавон, зану дух-

                                                 
2 Пезе – преклонение перед Западом (русӣ) - маѓрибпарастї. 

тари мардуми дењќон батадриљ ба ѓуломи њукумат тан 
дода, ќобилияти дар тасаввур овардани њаёти дигареро 
билкулл гум мекарданд. 

Радиову рўзномањо фаќат барои рањбарони колхозу 
љамоа ва баъзе аз муаллимон дастрас буд, ки аз онњо ба 
љуз ахбори истисмори капитализми анќариб пўсидаву ба 
њалокат расида ва њаёти осудаю кори рўњавзои мардуми 
шўравї ва номањои шукронаи мардум ба “падари ранљ-
барони олам” Сталин дигар маъние бартоштан амри му-
њол буд. Баъзе соддадилон аз рўзномаю радио њам метар-
сиданд. Њашт-нўњ сол ќабл аз ин нахустин муаллими 
мактаби нави дења Њамидиро ба љурми он, ки як нусха 
рўзномаро бо хокрўба аз хонааш берун партофтааст, 
гумном карда фиристоданд. Дар он нусха номањои мин-
натдории мардум ба Сталин ва сурати калони “доњї” 
дарљ будааст ва намояндаи район рањгузар аз назди хо-
кистартўдаи ќафои њавлии муаллими шўрбахт онро бар-
дошта хондааст. Ба наздикони муаллим гуфтаанд, ки ўро 
ба муддати дањ сол њабс карда, аз њуќуќи мукотибот мањ-
рум кардаанд. Аммо њолдонњо мегуфтанд, ки маънии 
“мањрум аз њуќуќи мукотибот” њамин аст, ки гунањкорро 
паррондаанд. 

Мамлакати азиме, ки шашяки олами њастиро таш-
кил мекард, ба асоратгоњи азими халќњо табдил ёфта буд. 

 

БОБИ ПАНЉУМ 
 

БАЊОРИКОР 
 

Дашти Бањорикорро мардуми дењаи Гуљумак аср-
њою аср њамчун дашти рўзибахш, дашти наљотбахш аз 
сари мењру муњаббат парастиш мекард. Агарчї баъди 

ташкили колхоз њоло аз њосили он ба мардум фаќат бах-
ше аз пасмондаи коњаш мерасид, баъзењо ба њамин њам 

шукр мекарданд. Ин дашти васеи заминаш њосилхез аз 
дења дар масофаи ду фарсанг роњ воќеъ афтода ва чун 
чашмаю рўде надошт, дар он аз долу дарахт нишоне на-
буд. Дар замини он фаќат ѓалладонаи лалмї ва тарбуз 
мерасиду бас. 

Айёми киштукор ва ѓундоштани њосил Бањорикор 
тўйхонаеро мемонд: љавонону духтарони даравгар, хир-
манкўбњо, ошпазњо, корвонкашон – њама аз субњ то шом 
дар ин љо љунбуљўл доштанд. 

Имшаб даравгардухтарон тўдакашон ба бошишгоњ 
ворид гаштанду сарфи назар аз гуруснагиашон ба њазлу 
аския, таронаву хандањои беѓами љавонї муњити шабон-
гањро пур карданд. Бошишгоњи онњо айвони бомаш хас-
пўш, ки як тарафаш бо сангдевор баста буд. Духтарон 
Шањбонуро дар айвон дида, њамагон ба вай андармон 
гаштанд. 

– Э, ассалом, апаи Шањбону... Хуш омадед! 
– Дења тинљ аст, апа?.. 
– Додою очаи ман тинљ бошанд?.. 
– Очаи маро надидед?.. Бетоб буд... 
Шањбону ба њамаи саволњо якбора љавоб дода наме-

тавонисту гоњ ба яке рў меовард, гоњ ба дигаре. 
– Дења тинљ аст, духтарњо, шукр, њама сињату сало-

матанд. Ду кас аз њабс омада буданд, шунидагистед, як 
нафар – писари Олими Ланг аз њарбї омад... Хайр, бобои 
Рањимдод бечора аз дунё гузаштанд... 

– И-и-и... њайфи мўйсафед... Худо рањмат кунад, – 
Анор инро гуфту дасти фотиња ба рўяш кашид. Њамаи 
духтарон ба вай пайравї карданд. Сипас Анор ба Шањ-
бону рў оварда пурсид: – Апа, имшаб њамроњи мо хоб ме-
кунед-а? Ња, воќеан, шумо писаракатонро бо кї монда 
омадед? 

– Ман барои њолљўии шумоён омадам. Сањарї мера-
вам, – гуфт Шањбону. – Аз себу зардолу бенасиб намонед  

гўён як сатил овардам.  
– Рањмат, апаљон, барака ёбед... Себу зардолу гўёд, 

диламон гум мезанад... Оби дењара, сояи боѓаша ёд 
кардем. 

Духтарон баъди њолпурсї бо маѓал аз љойњояшон 
бархоста аз паи шустушў рафтанд. 

– Духтарњо!.. Зуд бошед, ошатонро кашида дињам, 
баред! Њамин замон ош тамом мешавад! – Аз дили тори-
кї садои ошпаз Шарифахола баланд гашт. 

Баъди шустушўй духтарон ягон-ягон табаќчањои чў-
бинашонро бардошта, ба сўи фонусе, ки аз дур милт-
милт мекард, рафтанд. 

Анор дастархон кушоду сипас “барои Ошпазхола”  
гўён ду-се дона аз себи Шањбону овардагї гирифту рафт 
ва њам барои худ ва њам барои Шањбону хўроки шом ва 
нимтогї нон овард. Хўроки шоми он айём осон буд: ган-
думро дар њован кўфта, беравѓан дар об мепухтанд, вас-
салом! 

Баъди таом Анор себу зардолуи Шањбону овардаро 
чор-панљтогї ба духтарон таќсим кард. 

– Чор-панљ дона себу зардолу мон, – Шањбону оњис-
та ба як навъ оњанги мањрамона кард. 

– Ња, балое! Агар ягон сир набошад, думба дар шуд-
гор намеафтад... – гуфт Анор ба чашми Шањбону нига-
риста махфї аз дигарон. Ва њар ду аз дигарон дуртар 
рафтанд. 

– Њељ сир не... Бовар кун, ба худо ќасам... – мегуфт 
Шањбону сурх гашта. – Исломи Мулло Мурод-амак як–
ду бор ба заминам бенавбат об дода буд, умедвор мешу-
дагист. 

– Агар барои Ислом бошад, майлаш, – гуфт Анор. 
Сипас илова кард: – Љавони кори калон мешудагї барин-
а? Баъди се-чор сол њамаи духтаронро обу адо мекунад. – 
Њозир њам! – гуфт ќиќиррос зада Шањбону. – Бача аз 

чордањсолагї мард-дия... Ба ман нигар, Анорљон, ман ин 
себу зардолуро чї хел ба дасти вай дињам? 

– Рафта, берун баро мегўем... Вай аз ману ту хурд, 
њолї њељ кас бадгумон намешавад, додаракамон барин-
ку! – маслињат дод Анор. – Додаракам гўён оѓўш гиру...  

Баъд њар ду аз айвон берун баромаданду ба самти 
рў ба рў, ба он сўе, ки ошхонаи даравгарон буд, рафтанд. 

– Агар худаш берун мебаромад, оњиста љеѓ мезадем... 

– Баъди рўзи дароз дарав кардан, њозир њолати бе-
рунбарої њам надоштагист шўр. 

– Ин кори колхоз њамаи мардонро ахта кард гўй, – 
хандид Шањбону. – Бечора духтарон њам дар азобанду ба 
рангу рўи хазонашон нигоњ карда намешавад, аз Сибир 
омадагињо барин лоѓар, оташков барин... 

– Апа, бо вай худатон гапзанон кунед. Баъзе бача ба 
духтару зан хушаш намешавад. Биё, онсўтар равем, гап 
дорам гўён дуртар баред канї. 

– Ин гўсолача ба ту мувофиќ аст, худат гапзанон кун. 

– Э, монед-а! Ягон гап мехезаду сарам ба бало ме-
монад. Ин мардум шўхира намедонанд. 

– Натарс, вай њолї бача, њељ кас гумони бад намеку-
над, – бо ин суханон Шањбону њар як шубњаро аз шахси 
худ дур кардан мехост. 

Онњо аз аввалин марде, ки дучорашон шуд, хоњиши 
љеѓ задани Исломро карданд, чун аз дења таъинот шудааст. 

Анору Шањбону бисёр интизор нагаштанд. Ислом 
берун омаду Шањбонуро дида якбора худашро гум кард: 
рангаш канд, овозаш дигаргун баромад. Лањзае даступо 
хўрд. Шањбону зуд ўро аз ин вазъи нохуш баровард: 

– Њайрон нашав, Исломљон, ман духтаронро диданї 
омадаму хостам, ки ба чор дона меваи овардагиам дањо-
ни ту њам расад. Боз бенавбат об-поб медодагистї, охир?.. 

Баъди ин суханони Шањбону Ислом комилан ба худ 
омаду онњо гапзанон ба соњили рўдхонаи хушк расида, 

рўи алафњои хушкида нишастанд. Шањбону меваи дар 
рўймолча бастагиашро кушоду Ислом баробари ба мева-
хўрї андармон гаштанаш ба саволњои бењисоби онон ља-
воб мегуфт. 

Ислом фаќат баъди зардолую себњоро хўрда тамом 
кардан пай бурд, ки Анору Шањбону аз ду тарафаш ба ў 
љафс нишастаанд. Њатто Шањбону сарашро ба китфи вай 
мондаст... 

 

*  *  * 
 

Шањбону субњи зуд, њанўз даравгарон аз хоб бедор 
нагашта буданд, ки ба роњ афтод. Шаб ба духтарон гуфт, 
ки офтоби саратон замину замонро натасфонида ба дења 
расиданист. Аммо матлабаш дигар буд: роњаш аз бари 
хирманљой мегузашт, ў хам шуду аз чоши гандум чолок 
ба рўмоле гирифт. Шањбону ба писарчааш, ки ду-се моњ 
боз рўи нонро надида буд, нони гандум пухта додан ме-
хост ва ба ин маќсад се-чор кило барин гандумро аз тањи 
курта ба миёнаш баст. Хатари ин амалро наѓз донад њам, 
нонгўии писар дилашро реш мекард. 

Њоло дар дења ќањтии фасли бањор гузашта буд. Ба-
њорон барои алафро кўфта таф додан дар суфрањо як 
мушт орд ёфтан кори мушкил гашт. Аммо њоло бисёр хо-
надонњо нони љавин мехўрданд, хонадонњои бенавотарин 
њам аз туту зардолу сер гашта буданд, вале кулли мева 
њам љои нонро намегирифтаст. Њар боре ки писараш дар 
дасти бачагони њамсоя нонро дида ба хона омада соатњо 
“нон дењ” гўён гиря мекард, дили модар гўё дар оташ ка-
боб мегашт. Боре аз ёбонњо регарзан чида, онро дар дас-
тос орд карду ба алафњои кўфта омехт ва аз хамири он 
дуто фатир пухт, аммо он њам љои нонро нагирифт. 

Шањбону субњи барваќт дар роњи бекас ќадам ме-
заду мулоќоти шабинаро бо Ислом ба ёд меовард ва бо-
тинан хиљолат мекашид. “Нарав, нарав!” – гўям њам, 

Анор рафт, ба фикрам, гапу кор чї фањмид, – мегуфт вай 
ба дил андешида. – Аќлаш бошад, сирамро намекушояд, 
агар ба ягон кас лаќќад, ман њам чї кор карданамро ме-
донам. Не, ањмаќ не, медонад, ки баъд ман њам сири ўро 
фош мекунам... Дар баѓали кї хобида хестанатро ман ме-
донам, Анорљон! Ту бесабаб пирдухтар нагаштаї, якта-
нимта хабар доранд... 

Шањбону, дар сар чунин андешањо, дар шитоб роњ 
мепаймуду њар замон ба пешу ќафо менигарист – ба ягон 
кас дучор нагашта, ба дења расидан мехост. Ў хуб 
медонист, ки агар бо гандуми дар миён бастагиаш ба 
даст афтад, њаёташро месўзонанд, на ба кўдакаш рањм 
мекунанду на ба љони љавонаш. Хайр, агар раис ё Њоси-
лот дучор шаванд, худро нодида меангоранд, аммо Худо-
ёр барин худобехабарон ё ана вай ѓўла, намояндаи район 
баринњо пеш оянд, худо зад... Барои дањ сараки љав ба бе-
чора Шодигул њашт сол доданд, бачаякош чириќќос зада 
монданд. Њолї њам дар хонањои хешу таборонаш сарсону 
саргардон. Худоёр ќасоси занашро гирифт. Занаш бача-
амро задаст гўён ба Шодигул дарафтодаст, њар ду тую 
ман кардаанд. Баъди ин воќеа Худоёр доим рањи Шоди-
гулро поида мегаштаст. Чашмњои зардата кирми гўр хў-
рад, њар замон ба сар то пои ман њам нигариста, ягон гап 
мепартояд. Дили пирсаг кашол аст. Аммо аз халќи мо 
ягон сирро пўшида намешавад, баъзењо дар тањи замин 
мор љунбад њам, хабар меёбанд-е... 

Ин намояндаи район – зарди шикамхалта њар сол 
ними умрашро дар њамин колхоз мегузаронад. Прокурор 
мегўянд, прокурор кор надошта бошад? Худоёр ба кадо-
ме гуфтаст, ки агар гўшту араќи њар сол барои ин намо-
янда сарф мешударо фурўхта гандум харанд, дар колхоз 
ягон кас ба нон зор намешавад. Шикамаш ќанор будаст-
дия! – тааљљуб мекард Шањбону. – Зањрат шавад, њаќи са-
ѓиру кабир ягон рўз сўрохаш мекардагист... 

Баъд риштаи хаёлаш ба Худоёр пайванд хўрду то ба 
љое рафт, ки аз ў бузаке подош гирифт ва шири онро љў-
шида, њар сањар ширчой пухта бо писараш хўрд. 

Ин лањза якбора аз паси тал рў ба рў ду нафар саво-
ра баромаданду Шањбону чї кор карданашро надониста 
саргаранг монд. Вай то ин дам умедвор буд, ки аз дур са-
вореро бинад, зуд рўмоли гандумро аз миёнаш кушода 
дар ягон љо руст мекунад. 

Раисхолаву намоянда њоло чунон наздик буданд, ки 
Шањбону на ба камараш даст бурдан метавонисту на им-
кони аз роњ ду-се ќадам берун рафтанро дошт. Ў ба но-
чор “хости худо мешавад” гуфту бо дили ларзон рост ба 
онњо рў ба рў рафт. Калонон саломи ўро алейк гириф-
танду намоянда ба раис зери лаб сухане гуфту ба тамас-
хур аз асп фуромад. Дар як дасташ лаљоми асп, бо дасти 
дигараш аввал лаќу-луќи сатилро бардошта нигарист, 
баъд бешармона аз рўи курта миёни ўро даст зад. 

– Дар миёнат чї бастї, муттањам? – прокурори рай-
он, марди сурхмўи ѓўладинг – Сунбулов мор барин фиш-
шос зада яку якбора дар ѓазаб заминро лаѓадкўб кард. – 
Тезтар кушо! – Вай бари кители сталиниашро бардошта, 
ба туфангаш даст зад. 

– Амакљон, аз гуноњам гузаред... Љон, амакљон... 
– Тезтар, муттањам!.. Ѓоратгари молу мулки давлат... 
– Э, бефањм, бефањм.... – фиѓон баровард раис њам. – 

Чанд бор гуфтама, агар аз гуруснагї муред њам, ба ѓал-
лаи давлат даст нарасонед... Њай, беаќле! 

– Амакљон, раисапаљон... аз гуноњам гузаред... Ба 
кўдакам рањм кунед... Шавњарам дар љанг шањид гашт... 

ман аёли шањиди љанг... – Ў худро ба пеши пои вакил ан-
дохта, ба мўзањои сиёњи вай дасту рўяшро мемолид. 

Сунбулов бо нўги мўзааш ба синаи Шањбону таконе 
доду ўро дур андохт ва амри худро ба шиддат такрор 
дошт. 

Шањбону зорикунон ба ночор рўмоли ба миён бас-
таашро кушода бо гандумаш ба дасти намоянда дароз 
кард. 

– Шањиди љанг аз ту баринњо безор! Вай барои Ва-
тан љонашро ќурбон кардаст, ту муттањам, ѓаллаи дав--
латро дуздида ба осиёби душманони он об мерезї! 

– Ман ду-се сол аст, ки ба осиёб нарафтаам... Пур-
сед, амакљон... – зорї дошт Шањбону. 

Намоянда рўмоли гандумро аз дасти Шањбону ги-
рифту ба раис дароз намуда гуфт: 

– Ана, вешдок3,! – Баъд ба Шањбону хитобан амр 
кард: – Пеш даро, муттањам!.. тезтар! – Вай сатилро њам 
ба дасти раис дод. 

Шањбону ба ќафо чор-панљ ќадам рафту боз ба сўи 
ин ду нафар нигариста лоба сар кард. Намояндаву раис 
њанўз аспњоро ба рањ надароварда, байни худ бо овози 
паст муколама доштанд. Бештар раис сўхтаю пухта сухан 
мекард, ѓолибан, авфи гуноњи Шањбонуро талаб дошту 
намоянда розї набуд. 

Баъд намоянда дар зин нишаста, вараќеро пур кар-
да навишту онро аввал ба раис дод, то имзо кунад, баъд 
Шањбону њам дар поёни он имзо кард. 

Шањбону пешопеш пиёда, раису намоянда аз ќафо-
яш савора ба роњ афтоданд. 

Баъд раис ба сўи манзилгоњи даравгарон тоб хўрда 
рафту Шањбоную намоянда рањро ба сўи район давом 
доданд. 

– Раисапаљон... Писаракамро саробонї кунед... Дар 
хонаи таѓоиаш монад... Гўед, ки... – Њангоми људої гиря 
Шањбонуро гулўгир карду дигар сухане гуфтан натаво-
нист. 

Раис сар љунбонду аз онњо дур гашт. 

                                                 
3 Вещдок – Вещественные доказательства (русӣ) – гувоҳии моддӣ. 

– Тезтар, тезтар по мон! – Намоянда бо тозиёнаш 
пайваста тањдид дошт. – Агар ин хел суст гардї, тараќќї 
аз пушти сарат мепарронаму мегўям, ки гурехтанї шуд, 
паррондам, вассалом. Хуни душмани њукуматро кї ме-
пурсад? Инро нигар!.. 

Шањбону ба ќафо нигариста дар дасти намоянда 
туфангчаи ялаќќосиро диду дар ду пояш мадор намонд. 

– Амакљон, илоњи роњати фарзандонатона бинед, як 
умр дуои љони шумора мекунам, писараки маро саѓири 
дарбадар накунед, – њоло ашки сўзон рухсорањои ўро 
шуста, ба сари синааш марљон барин мерехт. 

– Рањ гард, рањ гард! – Намоянда аз ду гесўи то ба 
миён расидаи Шањбону гирифта, ўро ба худ кашид. Баъд 
аз бехи кокулаш гирифту рўи занро боло кард. – Њайфи 
ин њусну љамол не, ба моли давлати советї хиёнат меку-
нї! Давлати Советї ин хел хиёнатро ба ту намебахшад. 
Ягон хешу табори гапаш мебуридагї дорї? 

– Не, амакљон, ман њељ кас надорам. 
Намоянда, дасташ дар банди кокули зан, ба пасу 

пеш нигаристу дар роњ сиёњии касеро надида гуфт: 
– Монда шудї... Биё, камтар саворат кунам... – Вай 

аз зери баѓали Шањбону гирифта, ўро озод бардошта дар 
пеши худ дар рўи зин шинонд. Зан њељ муќобилият зоњир 
накард. Сипас прокурор ду дасташ дар синаи Шањбону 
аспро ба роњ андохта тани асири худро ба синааш мефи-
шурд, аз лабонаш мебўсид. 

Ваќте ки ба дуроња расиданд, намоянда гашти ас-
пашро суст карду маслињатомез аз Шањбону пурсид: 

– Бо ин гаштамон то ба шаб ба район намерасем. 
Роњро миёнабур карда кўњ катї равем-чї?.. Мабодо ягон 
наѓма накунї, мепарронам-а? Аз  дасти Њукумат гурехта 
халос намешавї, дониста мон. 

– Не, ман ба куљо мегурезам, амакљон... 

– Агар бамаънї шавию ба гапам гўш кунї, ба асп са- 

вор карда мебарам. Дар рањи кўњ њељ кас нест, хилват... 
Ба њамин минвол онњо аз пайрањаи кўњї рафтанд. 

Талеро гузаштанду намоянда аспашро аз роњ боздошт. 
– Номатро чї гуфтї? 
– Шањбону. 
– Бонуи шањ нагашта мур! Кї ба ту ин номро дод?.. 

Абзори аспро дуруст бандам, фуро. 
Шањбону аз зин фуромад. 
– Њой, биист. Аввал баѓалатро бинам, теѓ-пеѓ на-

дошта бошї. 
– Не, амакљон, чизе надорам. Ман теѓро чї мекунам? 
– Аз эњтиёт-дия... 
Намоянда аз асп фуромаду ресмони онро ба бодом-

чае баст. Сипас баѓалу сурин ва синањои Шањбонуро даст 
-даст карда тани ўро ба танаш фишурдан гирифт. Баъд 
сарашро бо даст гирифту лабонашро макид. 

– Биё, камтар дар њамин љо бишинем... Њељ кас 
нест... Агар касе ояд, аз дур мебинем... 

Онњо рўи алафњои хушкидаи сари роњ нишастанду 
намоянда чолок ўро ба баѓал кашид. 

– Амакљон, њар чї кунед, ман розиам... Як умр ман 
аз они худатон мешавам... Фаќат озод кунед. Ба пеши пи-
саракам равам, чашмаш ба роњ... – Гуфт Шањбону канда-
канда лабонаш дар дањони бадбўи намоянда нафасгир 
гашта. 

– Агар ба гапам гўш кунї, озод мекунам... Камтар 
нигоњ медораму сонї... Канї хоб кун, љони амак, тезтар 
бош... Ягон кас наояд... 

Шањбону худро дар зери вуљуди фарбењу кароњат-
ангези намоянда диду шаби гузашта, висоли Исломи 
шармгинро ба ёд овард ва аз алам њунг-њунгкунон ошко-
ро талх-талх гирист. Намоянда гиряи ўро гўё на медиду 
на мешунид, дар дањонаш таъми шўри онро эњсос њам 
намекард. 

“Боз ин одам намояндаи район, прокурор будаст!.. 
Худо гирад, њамаашон як гўр будаанду дар пеши мо ба-
рин, бечорањо, худро пайѓамбари алайњисаллом метаро-
шанд...” мегуфт ба дил Шањбону ба ќисмати талхи худ 
тан дода. 

 

БОБИ ШАШУМ 
 

ХОНАДОРШАВЇ 
 

Аз рўзи ба дења бозгаштани Мулло Мурод ќариб 
якуним сол гузашта ва њоло ў њавлии хароби падарро, ки 

фаќат деворњои аз санг моњирона чидаи он устувор мон-
да буданд, ба тадриљ таъмиру тармим кард, боми хона-
њоро якояк пўшонда буд ва њоло њар касе, ки аз дарвозаи 
дутабаќа ба њавлии ў ворид меомад, макони дилнишин ва 

батартибу озодаи ўро дида, ба як бор “Э, офарин, Мул-
ло, ќандатона занед, дастатон – гуле!...” мегуфт. Аммо 

њар як њамдењаи њамроз дар фуроварди сўњбат талќин ме-
кард, ки чароѓи њар як хонадон зан аст, Мулло фурсатро 
нагузаронад, њанўз, ки писарњо ба камол нарасидаанд, 

хонадор шавад. Хешовандони наздик ба ў аз занњои бе-
ваи дења чандеро ном гирифта майлашро мепурсиданд. 

Мулло Мурод нек медонист, ки бояд издивоҷ кунад, 
бе зан зистан мушкил аст. Хоса айёми охир љомашўию 
молљўшї, сариштаи ширу љурѓот ва хўрокпазї дилгираш 
карда буд. Махсусан, баъди он ки Ислом ба кори колхоз 
тамоман банд гашт, баъзан алав даргиронда, як чойник 

чой дам кардан њам ба ў малоловар асар дошт. Вай сар-
аввал амин буд, ки ба марди муфлису нодор аслан зан чї 
лозим!.. “Азоби худам дар ин диёр кам аст, ки боз як зани 
бечораро ба уќубати худ шарик кунам! – мегуфт ў худ ба 
худ андешида. – Њар кї бошад њам, бо як љањон умед ба 
ин остон ќадам мегузорад... Баъд, балки яку якбора тар-

бузаш аз баѓал меафтаду њама умедаш барбод меравад!.. 
Не, ман ана, њамин њалоки умедњои як бандаи берўзиро 
нигариста наметавонам... Боз њам худо медонад, балки 
ќатъи назар аз мўњтољиамон он зан ба ин хонадон як 
ламъаи хурсандї меовардагист?.. Ба њар њол, зиндагии 
мо аз дигарон бадтар нест. Хоњу нохоњ хонадор гаш-
танам як амри зарурї барин...” 

Мулло Мурод дар инчунин лањзањо риши мошуби-
ринљашро панља мезаду ончунон ба дарёи андеша ѓўта-
вор мегашт, ки китоби дар пешаш кушодаро низ билкул 
фаромўш мекард. Вай њоло њар замон ба гўристон мераф-
ту дар сари хоки падару модар ва Моњинав фотиња ме-
хонд ва сипас ба хонаќоњи дења, ки дар пањлўи гўристон 
воќеъ буд, медаромаду тўдаи китобњои кўњнаеро, ки мар-
дум солњои пеш аз тарси њукуматдорон ба ин макон овар-
да партофта буданд, мекофт ва баъзеро дар баѓал пинҳон 
карда ба хона меоварду мутолиа дошт. Ў аз улуми диния 
ба ќадри кофї огоњї ёфта буд ва њоло дар ин кўњпояи ха-
робазор ва беэътибор, ки мардуми бечора дар чанголи 
маразњои бењисоб, чунон ки сад солу дусад сол ќабл аз 
ин, дар уќубат буд, аз илми тибби ниёгон бањрае бардош-
тан мехост. Њамдењагони бенаво, ки дар муќобили мараз-
њои бењисоб сахт ољиз буданд, ба сари беморон ўро њам-
чун мулло мебурданд, то дуое хонад, шояд аз даму нафа-
си вай маризро шифо расад. Мулло Мурод нек медонист, 
ки эътиќод ва “ихлосу халос” гуфтани мардум њарфи бе-
њуда нест, имконияти вуљуди инсонро ба муќобили мараз 
бедор мекунад. Аммо дар илољи бисёр маразњо агар ў аз 
илми тиб огањї медошт, ба мардум бештар нафъаш раси-
данашро рўзафзун ба худ иќрор мекард ва афсўсу надо-
мат мекард, ки дар овони бачагию наврасї њунари таби-
бони њозиќи айёмро наомўхтааст. Охир, Табибуллохони 
машњур бо шогирдонаш аз паи ѓундоштани гиёњњои да-
вої њар сол аз шањр ба дења меомаду дар њавлии бобояш 

муддатњо хобухез дошт... Ана, акнун дар кишвар на аз он 
мардон ному нишоне монду на аз китобу дарстурњои 
онон... 

Ба њамин минвол ў дониши аз китобњо бардоштаи 
худро бо чандин эњтиёт ба нафъи беморони умедвор ба  
кор мебурд. “Аз хўрдани решаи шотарра кї зарар ди-
даст? – мегуфт ў ба беморон. – Баргашро ќоќу гўён аксар 
мехўранд, дар аввали бањор ба ќоќу монанд аст. Дору 
решаи њамон шотарра аст, табибони донишманд ба дар-
ди шумо онро даво гуфтаанд”, – мегуфт вай ба беморон 
умед бахшида. Баъд ўро Љавлони Урус ба нармї огањ 
кард, ки накунад ин корро, аз идораи дахлдор таъкид 
кардаанд: “Модом ки дипломи духтурї надорад, ба табо-
бат кардани беморон њуќуќ надорад.” “Дар ќонун њамин 
тавр навишта шудааст, бед, маслињат њам надињед,” – 
гуфт Љавлон узромез. – Њозир “вредительство” гўён ба-
рои њамин навъ фаъолиятњо дањ сол мефиристанд.” 

Баъди он ки Ислом ба дарав рафт, нигоњубини љу-
ворї ба зиммаи Инъоми дањсола афтод. Мулло Мурод 
њайрон буд чї кор кунад: аз як тараф љуворизори рўида-
рича бекас, аз тарафи дигар бачаро рўзи дароз дар кишт-
зор танњо мондан намехост. “Худо медонад, ба сараш чї 
хаёлњо меояду дар танњої ба чї корњое машѓул мешавад, 
– мегуфт ў худ ба худ андешида. – Эҳтимолан, ба масли-
њати хешу аќрабо амал бояд кунаму хонадор шавам...” 

Вай аз он, ки Ислом дар пањлўи дигарон кор меку-
над, махсусан, аз он, ки њоло дараваш аз дења дур – дар 
дашти Бањорикор аст ва шабњо дар он мавзеъи рўњафзо 
хобида, обу њавои диёрро бо тамоми вуљуд мешамад, бо 
одамон, бо писару духтарони мардум њамдасту њамдард 
аст, хушнуд буд. “Кар аст, кўр аст, ягон духтари њамин 
кўњпояро ба вай арўс кунаму пояшро дар њамин љо сахт 
бандам, барои ман кофист,” – мегуфт ў ба худ мамнун та-
бассум карда. 

Аммо таќдир њоло хонадоршавии худи ўро љоиз шу-
мурда буд магар, аз њар тараф хешу аќрабо зудтар љуфт 
кардани сари ўро айни савоб мешумурданд. 

Аз рўзи ба Гуљумак омаданаш, аз рўзи ба хок супур-
дани Моњинав, њоло ќариб якуним сол гузаштааст. Ду-
руст аст, ки дар ин миён буѓзи бегонагї ва хавотирї бай-
ни ў ва њамдењагон ба як андоза аз миён бардошта шуд. 
Дар маросими солгарди вафоти Моњинав вай як саркаро 
кушта, ба саѓиру кариб ош дод ва ин амали ў дар он айём 
аломати њиммати баланд ва нишони посихотирдории 
самимї буд, ки инро мардум зикр мекарданд. 

Дар дења ќисмати пирдухтарони ноком ва бевањои 
ношодро дигар камтар касон меандешиданд. Дар назари 
Мулло Мурод чунин меомад, ки марди ѓамшарики халќ 
њоло дар дења намондаст. Ў аз ин њол бенињоят маъюс 
буд. Одамон рўзафзун худхоњу худпараст мегаштанду ин-
софу диёнат ва мењру оќибатандеширо фаромўш мекар-
данд ва фасоди ахлоќ ба монанди як навъ марази њама-
гир ривољи тамом дошт. Ў хуб медонист, ки дар замон-
њои пеш аз љанг, то ки ахлоќ фасод нагардад, пирони де-
ња намегузоштанд, ки љавонмарде безан бошад ё зане бе-
шавњар. “Ин љанги шум чї ќадар сари мардро хўрд, 
НКВД-ву ОГПУ аз љанг бештар сари мардонро хўрданд, 
яке ним марди љон ба саломат бурдагиро дар каналкобї 
куштанду мамлакат пур аз беваю пур аз пирдухтар гашт. 
Зањњоки морон њам, Чингиз њам ин ќадар хуношомї на-
кардагистанд, – мегуфт ба дил Мулло Мурод вазъи 
айёмро тањлил карда. – Саф-саф мањбусонро ба хандаќ-
њои калон дароварда парронда, бо трактор хокпўш кар-
данашонро агар бо чашмони худ намедидам, њаргиз бо-
вар намекардам! Охир кадомин подшоњи золим аз ќафои 
аскарњош пулемётро рост карда, онњоро ба душман њам-
лавор сохтааст?! Боз зинда бод Исталин, зинда бод Жу-
ков! Тавба, тавба кардам, худо... Аз ањли илму савод пў-

шида нест, дар китоб навиштаанд: “Изо вуссидал амру 
ило ѓайриањлї фантазириссоата,” яъне, умури мамлакат 
агар ба дасти ноќобилон биафтад, ќиёмати он маконро 
нигарон бошед. Охир, мардуми иѓвогару мољарољўй њу-
куматдорї карда наметавонад... 

Ниҳоят рўзе ду-се нафар мардони солдида аз хусуси 
хонадоршавиаш љиддан, ботааннї ба ў маслињат андох-
танд. Њама мегуфтанд, ки “айбу нанг аст, ки марде аз ав-
лоди онњо дар чунин синну сол љомашўию говљўшї ку-
над, ба дарздўзии либос даст занад. Ин кор ба мо исноди 
нохуш меоварад” гўён, онњо дар сари ин даъво сахт исто-
данд ва ба њамин минвол ўро ба издивоҷ розї карданд. 
Азбаскї Мулло Мурод ба хотири ду писари худ дигар 
фарзанддор шудан намехост, ба вай аз хешони Моњинав 
Шафоатбибї аз њар љињат писанд омад. “Ба њар њол, ба 
бачањо бегона не”, гуфт вай худ ба худ тасмим гирифта. 

Баъди ноншиканї, яъне, номзад кардан, чунон ки 
урфи он рўзгорон таќозо дошт, вай ба хонаи њамсари 
ояндааш барои куртаю лозимї чор метр чит, як рўмол ва 
як кафш фиристод. Аз хўрданї панљ кило љувории сафед 
ва се кило ѓўлинг дод. Шабе чор-панљ нафар занњо Ша-
фоатбибиро ба хонаи ў оварданду як дег оши љувории хе-
шовандони домод пухтаро ба сарљамъї хўрданд ва то як 
поси шаб сўњбат оростанду сипас ба Мулло Муроду Ша-
фоатбибї аз худо ќўшапирї талабида пароканда шуданд. 

Ба њамин минвол Шафоатбибии бефарзанд, ки шав-
њараш дар баталюни коргарӣ бедарак рафта буд, ду писа-
ри Мулло Муродро модарвор оѓўш гирифту навозиш 
кард. Ба Инъоми дањсола навозишу мењрубонињои мо-
дарандар хеле хуш ояд њам, ба Ислом аз чї бошад, ки но-
хуш асар кард: ўро чунон расид, ки модарандар дар асл 
ба онњо њељ муњаббате надорад. 

Ин њол аз чашмдошт дур набуд. 
Аз чї бошад, ки одамон аз ќадимулайём ба муњаб- 

бати самимии модарандар аксаран шубњаомез менига-
ранд. Агар модарандар дар пеши чашми дигарон саѓира-
ашро навозиш кунад, риёкораш мешуморанд, мењрубон 
бошад, гандумнамои љавфурўш мегўянд. Шафоатбибї ин 
њолро медонист, хуб огањ буд, ки дар аввал ба њукми ин 
одат ў хоњ накўкорї кунад, хоњ не, номаш модари ўгай 
аст, бинобар он, ба бачањо мисли он ки фарзанди худаш 
бошад, бе њељ дурангї муомила дошт. Худ ба худ мегуфт, 
ки аз дунё бефарзанд, бе њељ нусхаю нишона мегузаштам, 
худо шафќат карду њамин ду саѓираро ба ман дод, њар чї 
аз дастам меояд, барои онњо мекунам. Фарзандони Мул-
ло Мурод кўрнамакї намекардагистанд? Хайр, худаш ба 
гапи дўст даромад ё ба гапи душман – бо њукумат рўи-
рост тараф шуд... Боз тавба кардаст мегўянд. Бад кард ё 
нек, намедонам, аммо зану бачаашро партофта нарафт. 
Ба хотири як сухани Моњинави рањматї љасади ўро аз 
куљоњо гирифта ба ин љо омад... Дар тухму тўдаи вай 
кўрнамаку носипос нагузаштаст мегўянд. Хайр, агар 
некиамро надонанд, халќ њаст, дар сари њама худо њаст... 
Ман аз бачањош зиёда тамаъ надорам, фаќат одам ша-
ванд, барои ман бас аст. Агар мурдам, нињояте “вой, 
оча” гўён овоз бароранду пояи тобутамро гиранд ва то 
қабристон баранд, њар замон дар сари хокам фотиња 
хонда гузаранд...  
 

БОБИ ЊАФТУМ 
 

ФАРДОИЁН 
 

Бегоњирўзие, ки мардуми дења ваќти намози аср ме-
гўянд, ба ќаъри дарањои кўњ аллакай тирагї афтода бо-
шад њам, нури офтоб њанўз дар фарќи талу теппањо ва 
ќуллаю теѓањо равшан љилвагар буд. Бому дар, боѓу та-
ворањои хорбасти дењаи Гуљумак, ки дар ёнаи кўҳ дар ка-

нори рости сой воќеъ афтода буд, аз шафаќи ѓуруб саро-
сар гулгун метофт. Дуди кабуди мўрињо ба фалак печида, 
аз дуродур дилњоро ба худ љазб мекард. 

Ќариб тамоми бому њавлињои дења бо пушти худ ба 
кўњ такя карда, рў ба офтобшинам нигариста буданд дар 
самти офтобшинам – парча-парча боѓу заминњои рўида-
рича, баъд Яланг ном замини фарохи колхоз, баъд теппа-
зорњо сар мешуданду сонї даштњои васеъ то ба хатти 
уфуќ доман пањн карда буданд. Ба гуљумакињо чунин ме-
намуд, ки офтоб аз ќафои кўњи онњо мебарояду дар поёни 
олами беканор фурў меравад. 

Пушт ба кўњ, рў ба даштрўя нигаристани бому њав-
лињои дењаро пирон чунин эзоњ медоданд: ризќу рўзии 
мардуми Гуљумак дар њамин теппазору дашти васеи Ба-
њорикор пош хўрдааст. 

Ин бегоњирўзї њам љавонону духтарон мисли њаме-
ша бо њазлу мутоиба, шўхию гаппаронї, аз кори сањро 
меомаданд. Онњо њоло, баъди анљоми дарав дар Бањори-
кор гандумзорњои атрофи дењаро медаравиданд. Занњои 
рўзѓордор як соат зудтар барои сариштаи хонаю дар ва 
молу њол аз кор рафта, њоло духтарону писарон бемалол 
њазлу шўхї мекарданд. Љавонони наврас агар дар њузури 
занњо ба духтарон гап партоянд ё њазл кунанд, одатан, 
зуд маломат мешуниданду њиљил мешуданд. Бегоњирўзї 
барои онњо монанди танаффуси мактаб лањзаи шўхию 
беќарорињои дилхоњ њисоб меёфт. 

Њоло Насимча, ки аз наврасони шўхтабъи дар гир-
ди духтарон доим парвона буд, беибо байтњои духўраро 
хиргоњї карда мехонду ба ѓаши Назокат мерасид: 

 

Саропоят тилло бошад, Назокат, 
Вуљудат бебало бошад, Назокат. 
Туро додот агар бар ман набахшад,  
Шаби тўят азо бошад, Назокат. 

– Нияти бадат аз дањонат барояду ба гиребонат час-
пад, Насимча-ятимча! – фиѓон мебаровард Назокати 
малламўи кабудчашм. – Рав, аввал бинита пок кардана 
ёд гир! Дар кисат дастрўймол њам набудагист?  

Њама баробар механдиданд. 
Назокат њамин бањор ба понздањ даромада бошад 

њам, баѓоят резаљусса ва мањиновоз буд. Аз байни духта-
рон Насимча беш аз њама ба ѓаши вай мерасид ва аз қањ-
ру итоби ў намеранљид. Гоњ хушомадгўёна таъриф ме-
кард, гоње “Гурбачаи мингосї” гўён мазоњ месохт, вале 
дар ќаъри дилаш нисбат ба ин духтараки њалим як њисси 
аљиберо пинњон медошт, ки онро аз дилсўзї, љонибгирї 
ва њар лањза ба ёрию мадади духтар омода будани љавон 
фањмидан душвор набуд. 

– Аз остини куртаат ягон порча дастрўймолї бури-
да те! – ба Назокат шўхї мекард Насимча ва рафта аз 
остини духтар сахт мегирифт. 

– Сар те! Гап назанам, аз худ рафтї! 
– Агар гап занї, обу адо мешавам, – Насим ба кит-

фи духтар даст андохту ќањри ўро овард. 
– Э, гум шав! – Назокат ўро сахт такон дода, бо ав-

зои гирифта абрўяшро чин карду ѓут-ѓуткунон пеш рафт: 
– Љоната гирад, суфра санољаш мекашад, њар кас ба зо-
таш мекашад. Агар дар сарат додою очаат бошад, ин хел 
бешарм намешудї... – Назокат аз густохии Насимча дар 
назди дугонањояш изо кашида боз хеле суханони таънаю 
маломат гуфт. 

– Солам – хар, гўшам – кар, – Насимча бо ду кафи 
даст ду гўшашро басту ба ду тараф хаму рост шуда кала-
вида роњ мегашт ва аз суханони сахти Назокат њељ наме-
ранљид. 

– Чашми ин духтарон њозир ба ордендорон, – ба ка-
доме аз духтарон расонда киноя кард Њакими навча, ки 
аз лоѓарї лаќабаш “Хўса” буд. 

– Рост мегўї, Хўса, њозир агар ягонта ордендора 
бинанд, чашмашон сиењї мезанаду тўќ-тўќ пешпо хўрда, 
дар роњ меафтанд-е! – Сухани ўро таќвият дод Насимча. 

– Хуб мекунем, аљаб мекунем! – Ба ѓаши бачањо ра-
сид Њалима. – Шумоён њам ба љанг рафта, орден гирифта 
бед. 

– Њой, гаранг, ба тамом шудани љанг чанд сол шуд, 
акнун додои ту катї рафта љанг кунем-чї? – гуфт Њакими 
Хўса.  

– Њой, истед бачањо, як гапро пурсам, – бо авзои 
љиддї дари њазлу шўхии њамсолонашро баст Шодоб. – 
Агар љанги сабил тамом гашта бошад, ин ќадар маъюбу 
маслух аз куљо меоянд, ин ќадар аскарњо барои чї ягон-
ягон меоянд? 

– Маслуќњо аз беморхона меоянд, асирон аз њабс-
хона... – эзоњ дод Насими њамадон. Зиндагии дарбадаро-
на ўро њамадон карда буд. 

– Њалима, парво накун, барои ту як нафар “канту-
жиша” руст карда мондаам! – ќоњ-ќоњ зада хандид Ња-
кими Хўcа. 

– Мур, ба ту алам кунад! – паст намеомад Њалима. – 
Аз бахилиат даруната хўрда ришта барин дароз шудї. 
Бохабар бош, канда нашавї! Ин Насим-ку аз бахилиаш 
калон намешавад. 

– Њой, ба додараки ман забон нарасон, – ба њимояи 
Насимча бархост Анор. – Њоло сабр кун, баъди ду-се сол 
як йигит шавад, ки... 

Анор дар синну сол аз баъзеи онњо чор-панљ сол 
калон буд. Вай баъди дар љанг њалок шудани падари На-
симча ва соли кањтї вафот кардани модараш ўро “дода-
рам” мегуфт ва ба њар васила дилбардорї мекард, аз сари 
шафќат баъзан ба вай аз кисааш як мушт ѓўлинг ё себќоќ 
бароварда медоду ѓамхорї зоњир менамуд. Насим њам 
ўро њурмат мекард, аз пирдухтар гаштани Анор ѓусса ме- 

хўрд. 
– Ўњ-њў! – фарёд зад ногањон яке аз бачањо. – ин кї 

бошад гўям, язна-ку! – Баъд ба шўхї тараннум кард: – 
Домод омад аспакї, арўса бинад рустакї... 

Чашми њама ба саворе, ки лаљоми аспашро сахт ка-
шида, оњиста-оњиста аз тал фуруд меомад, дўхта шуд. 

– Домод!.. Домод!.. – писханд карданд духтарон. 
– Ња, язнаи худамон... Дар миёнбандаш як кило ќан-

ду набот... – мегуфт духтаре. 
– Ќанду набот чї хел мешавад, бо чашмат дидагї 

барин гап мезанї. 
– Аспи додош... Додош њолї њам бетобанд-чї? – ме-

пурсид Анор. 
– Шодоб, ба пушти асп худат савор мешавї ё савор 

кунам? – густохї сар кард Насимча. 
Шодоб, ки њоло досаш дар китф хомўш меомад, аз 

ин гуфтугузорњо сахт хиљил гашта, сарашро боло бар-
доштан наметавонист. Њар касе, ки дар ин лањза ба рўи 
вай менигарист, дар оташи шарм сўхта, пир-пир парида-
ни лабњои ўро бараъло медид. 

– Шодоба мебарданд-е! – Ба њавои “Ёр-ёр” яке хир-
гоњї cар кард. – Кимњоба мебарданд- е! Шодоб бањо на-
дорад... 

– Духтарон! Њой, бачањо! Љим-м! Хап шавед! Агар 
сири инњоро њар касе дар ќишлоќ пањн кунад, пес шавад! 
– аз рўи ќоидаи кайњо љорї кардагиашон баланд хитоб 
кард Насим. 

– Махав гардад! – њамовозї кард Анор. 
– Љазои ин хел гапкашону ѓайбатињоро худамон ме-

дињем! 
– Шодоб, э, Шодоб, туро куљо мебарад? – ором на-

мегашт Насим. – Бигўй, ки: 
 

Ба Самарканд мебарад,  
Ё ба Хуљанд мебарад,  

Аз офтоби сўзону  
Досу каланд мебарад. 

 

– Э, ваќ-ваќ накун, Насимча, – гуфт оќибат Шодоб 
ранљидахотир, чин ба абрўвон зада. 

Писару духтар – њама гашташонро тез карданду 
Шодоб аз онњо људо гашта, торафт ќафо мондан гирифт. 

– Њалима, ист... њой, Њалима... – ѓут-ѓут мекард ў 
хитобан ба дугонааш, аммо Њалима гўш надода, ба 
роњаш шитоб дошт. 

Маълум буд, ки ин гурўњ ба мулоќоти Шодобу Ис-
лом хеле вақт одат кардаанд. 

– Њой Ислом, домод ба пеши бахшидааш дасти 
хушк меояд-чї?! – Фарёд кард Анор.  

– Агар як бори дигар ин хел дастат ба бинї ойї, ни-
шон намедињам, дониста мон, – мегуфт ў ба тањдид дур 
гаштаравон. 

– Худат анорї, пеши ту себќоќу ѓўлинг биёрам, на-
шавад, – ба суханбозї љавоб дод Ислом. 

– Ќанд биёр, набот биёр... Хайр, агар ќанду набот 
набошад, ягонта кулчаи ширмол биёр. 

– Ќанд дар ин замон... – Ў лањзае чї гуфтанашро на-
дониста ѓўлингхої карду сипас пурсид: – Ранги ќанд чї 
хел аст, аз ёдам рафтаст. 

– Мо одамони пиёда, ту савораї! Додот бойи ќиш-
лоќ бошанд... 

– Чї хел бой? Ба гўшамон чен карда як бурдагї за-
ѓоранон мехўрем, – ба таънањо ягон - ягон љавоб медод 
Ислом. 

– Мо як моњ аст, ки нони алафї намехўрем... 
Дигар њамагон хомўш монданд. Ислом мутаваҷҷеҳ 

гашт, ки Анор аз сири ў огоҳ буда аз ў чизе умедвор аст, 
бинобар он гуфт: 

– Њоло вай бахшидаи ман не... Фотиња кунем, сонї... 
Љавон ба Шодоб баробар шуду салом кард ва аз асп  



Баҳром Фирӯз 

76 

 

фуромада, лаљоми онро гирифту баробари духтар хомўш 
равон шуд. Синни ў акнун ба шонздањ расида бошад њам, 
нисбат ба њамсолонаш ќадбаландтар менамуд. Сару ли-
босаш њам аз дигар љавонони дења ќуллан тафовут дошт, 
вале фарќи асосї – озодаю шинам либос мепўшид ва њар 
либос ба худаш зебанда буд. 

Ба духтарон ва занони дења на фаќат зебоии чашму 
рўи Ислом, балки њамеша покизаю шинам либоспўшии 
вай, хушфеълї, њолљўии самимї барин хислатњои љавон 
баѓоят дилписанд буданд. Бисёр духтарону занон аз як 
дидан ё аз вохўрии нахустин ба вай мафтун мегаштанд, 
вале рози худро ошкор намекарданд. 

Љавону духтар кайњо аз дигарон дур монданд, вале 
њанўз њам ба якдигар чї гуфтанашро намедонистанд. Њар 
як сухане, ки ин дам ба забон меомад, дар назар пучу бе-
маънї ва бемаврид менамуд. Бо вуљуди ин, баъди хеле 
хомўшии гарон, ки нигоњњои онњо чанд бор бо якдигар 
печида розу ниёз карданд, Ислом гилаомез гуфт: 

– Аз афти кор, аз омаданам хурсанд нестї? Ё ягон 
кас туро ранљонд, а? Табъат хира барин... – нафаси љавон 
гирифта, изтироби дилашро маълум мекард. 

– Чї, ин ќадар рањи маро поида меистї? Њама гап 
мезананд, – гуфт духтар димоѓаш гирифтагї, дар абрўво-
ни сиёњаш чини истиѓно ба рўи љавон нигариста. 

– Хайр... Њамту... Туро дидан мехоњам... Њамин њам 
гуноњ аст чї?... Дар пеши чашми њама њамроњат меравам... 

– Одамон њар хел гап мезананд, – гуфт духтар оњан-
ги суханашро нармтар карда. – Баъд пурсид: – Аспи кї? – 
Вай аз ошиќи худ дар назди дигарон фахр дошт, аммо ин 
розро пинњон медошт, ба дугонањояш чунин вонамуд ме-
кард, ки љавон мафтуни вай аст. 

Аммо њар яке медонист, ки агар ба Ислом худро 
наздик гирифта, илтифоте кунанд ё бо ў ханданд, Шодоб 
девона барин мешавад. 

– Хабаргирї рафтаму аз гала дошта савор шудам. 
Додом имрўз кори зарур доштанд, галаро ман бонистам, 
– гуфт Ислом бо оњанги ифтихор. – Аспи яввош, савор 
мешї? 

– Э, онсўтар бар! – ба истењзо табассум кард духтар. 
Баъд пурсид: – Додот чї? Њисобчї мешаванд?.. Њамин 
хел гуфтанд. 

– Не... намедонам, – гуфт Ислом бепарво. – Ман ба 
Бањорикор меравам. Љуфт сар мекунам, гандуми тира-
моњї мекорам. – Баъди каме сукут боз илова кард: – Агар 
боз дида натавонам, хайр. 

– Агар ба кори ферма наравам, ман њам ба дашт ме-
равам. Ба љуфтронњо ошпаз даркор, – инро гуфту худ аз 
худ шармида табассум кард духтар. 

Онњо хеле ваќт хомўш монданд. Фаќат садои ќадам-
њо ва гоњ-гоњ биниафшонии асп шунида мешуду бас. Ис-
лом зарбањои дили худро равшан мешунид. Ба ферма ба 
кор рафтани Шодоб њамеша ўро бесаранљом мекард. 
Чанд бор норозигиашро изњор кард, вале духтар якравї 
мекард. 

– Ба ферма нарав, – оќибат боз ба забон омад љавон. 
– Ба маслињати ман гўш кун, ба ферма нарав. 

– Барои чї? Кори ферма ба ман маъқул. – Баъд маќ-
сади љавонро аз ин монеъгї ба инобат гирифта, илова 
кард: – Духтарон бисёранд. 

– Ба ман мудири ферма маъќул не... одами наѓз на-
будаст. Њама њамин хел мегўянд. Мардум надониста гап 
намезананд. 

– Амаки Худоёр? 
– Ња. 
– Вай ба ту чї бадї кард?  
– Њељ... Њамту. Намефорад. 
– Агар нафорад, ба додот гўй, галабонї накунанд. 
Љавон чї љавоб доданашро надониста, лањзае хо- 

мўш монд. Вай аз канори пайрања ќадам мезаду бо хим-
чаи дасташ беихтиёр ба соќи пояш мекўфт. Вай соќи по-
яшро бо њавсала пайтобапеч карда бо чилбури алои чо-
руќаш печонида баста буд. Ў дар пояш чоруќи аз пўсти 
гов сохтагї, бесадо ва сабук ќадам мепартофт.Чоруќи 
пойи духтар хеле фарсуда, аз чоруќњои кўњна дарбењзада 
буд.  

– Як ман не, њама мегўянд, Худоёр одами наѓз не, – 
гуфт вай оќибат ба духтар рў овада. – дилаш торик аст. Ё 
саратро гардонда, дили туро њам гарм карда-чї? 

– Ба дањонат нигоњ карда гап зан, аз таги санљид - 
панљид нагузаштї-ку? – бо ќањр эътироз кард духтар. 

– Ман аниќашро намедонам, рост ё дурўѓ, вале ба 
марги Зўњро вай сабабгор аст, мегўянд, – гуфт љавон ба 
эътирози духтар ањамияте надода. – вай ба њар як дух-
тару зан чашм ало мекардаст. Моњира њам ба касофати 
вай бадном шуд, мегўянд. 

Зўњро ном љавонзане соли гузашта аз љанг омад-
омади шавњарашро шунида, худашро овехта кушт. Маъ-
лум шуд, ки дуљон будаст. Азбаскї дар ферма кор ме-
кард, аксар аз Худоёр гумонбар шуданд. Ба нидои њамин 
гумону тахмин шавњари якдастаи вай шабе ба гардани 
Худоёр гўё корд мондаст, аммо мудири ферма бо китоби 
шариф ќасам хўрдааст, ки ў дар ин кор бегуноњ аст. Њоло 
ањли дења чашмдор буданд, ки Худоёрро имрўз не, фардо 
китоб мезанаду ба сазо мерасад. 

Боз байни мардум гап-гап буд, ки мардак бо Моњи-
ра ном духтарак њам ишќбозї дорад. Моњира хоњарзодаи 
занаш буд. Худоёр бо ин гапу калоча ба номи духтарак 
доѓ фуроварда, дигар ба дараш хостгор намеравад. Агар-
чї њељ далели номаъќулиаш набошад њам, акнун духтар-
ро касе хостгорї намекунад. Худоёр катї њингир-њингир, 
њазлу шўхї карданаш, ба маљлисњо њамроњ рафтанаш ба-
рои мардуми дења кифоя буд, ки аз духтар рў гардонданд. 

Офтоб ѓуруб мекард. Дар шўълаи норинљи он љавон 
ва духтар гаштаю баргашта ба якдигар менигаристанду 
табассум мекарданд. Онњо гўё бо забони нигоњ гуфтугў 
доштанд ва бинобар он, намехостанд эњсосоти покиза ва 
нафаси худро бо баёни дурушти зиндагї маѓшуш бисо-
занд.  

Ба сари тал баромаданду љавон аз роњ бозистод. 
Офтоб ѓуруб карда буд. Дар муњити бебод дуди мўрињо 
сутуновар ба фазо рост мебаромад. Дар поён дења. Бо ња-
зорон чашми аёну ноаён ба ин сў нигаристани одамонро 
Ислом ба ёд оварду саросема ба рўи духтар нигарист. Рў-
моли гардї аз фарќи сари духтар лаѓљида ба пушти са-
раш фуромада, дар банди ду гесўи сиењи марѓуланоки ў 
даромада буд. Љавон лањзае мафтуни мўю рўи духтар аз ў 
чашм наканд. Дилаш мехост, ки кокулони ўро даст зана-
ду навозиш кунад, бўсад, ба рўяш молад.  

– Хайр, Шодоб... Ту рав... 

– Ту ба хонаатон намеравї? – пурсид духтар бо шуб-
њаи нотаъине ба вай рост нигариста. 

– Ту рав, ман оњиста меравам, – гуфт Иcлом маъни-
дорона сар љунбонда. 

Шодоб матлаби ўро фањмид ва ба љавон табассуме 
њадя намуду рафт. Ислом аз ќафои вай дуру дароз нига-
риста истод. Дилаш кашол буд, ки њамроњи вай равад, 
ўро то тањи дарвозаашон барад, вале аз гапи мардум ња-
рос дошт. Суханони падарашро ёд овард, ки њамеша ба 
фарзандон талќин мекард: “Хоњї нашавї расво, њам-
ранги љамоат шав...” Ислом њоло ба дил аз падар савол 
дошт: “Мо – љавонон, соњибони фардои мамлакат, наход, 
ки аз падару бобоёни худ њељ тафовуте надошта бошем?! 
Сипаc, фардои мо мисли дирўзу имрўзамон беранг бу-
дагист? Охир, њаёти мамлакатњои Ѓарбро, маърифати 
мардуми он диёрро баъзењо тарсида-тарсида мегўянд, 
шунида њайрон мешавам. Пас он гуна њаётро кї ба мо 

месозад? Дар фикри љавонону духтарони мо ба ѓайр аз 
андешаи нон, либос, ишќ дигар муддаое нест? “Бояд ки-
тобу рўзнома хонед,” мегўянд, аммо китобу рўзномањои 
мо њама гапњoи дурўѓро чоп мекунанд... Одам њайрон ме-
шавад... Аз љанг омада додои Латофат дењќонoни гирмо-
ниро таьриф кардаст, пезе гўён њашт сол њабс карданд.” 

Дар пеш боз сиёњии Шодоб намоён гашт. 
“Барои чї аз роњ, гашта меояд?” – гўён Ислом тез-

тар ќадам партофт. 
– Ислом! Ба ман нигар... Чї хел гўям... Ман умедво-

рам, ки рўзе маро ноумед намекунї!.. Дар сари њар яки 
мо худо њаcт, аз худо метарсидагистї? Баъди ба ман ан-
дармониат дигар касе ба ман дањон намеандозад. 

– Шодоб, наход ба ман бовариат набошад?! Охир 
ман туро фиреб дода, сонї дар байни ин мардум чї хел 
сар бардошта мегардам? Охир, њама маро монанди Худо-
ёр лаънат мекунанд... 

– Ма... Инро барои ту дўхтам...– духтар саросема 
баѓалкисаашро кофту рўмолчаи суфи гулдўзиро баро-
варда ба Ислом дароз кард. Ў онро ба дасти вай доду ди-
гар ба рўяш нанигариста гурехт. Иcлом дар дасташ рў-
молча то аз назар пинњон шудани духтар аз ќафояш нига-
риста монд. 

Баъд хавотиромез ба атроф нигарист – не њељ кас 
набуд. Вай дар вазъе, ки лабонаш аз табассуми хушбахтї 
худ ба худ во мешуданд, аз шодї чашмонаш барќ мепо-
шиданд, ба рўмолчаи дар дасташ буда нигарист ва дуру 
дароз онро тамошо карду оњиста ба лабонаш бурд. Баъд 
чорќат карда ба баѓалкисааш андохт. 

Вай дигар ба асп савор нашуд. Баъди чунин воќеаи 
фароњбахш зуд ба хона рафтан намехост. Дилаш мегуфт 
бо овози баланд суруд хонад, саросари дењаро, талу теп-
пањоро чарх занад, гаштаю баргашта чарх занад. Оре, 
шодмонии вай њоло дар синааш наѓунљида, мисли он ки 

обњои бањорон рўдхонањоро лабрез месозанд, худ аз худ 
бо созу суруди беовозе аз дилаш берун мерехт. Вай зери 
лаб замзама сар кард. Агарчї овоз надошт ва њаргиз дар 
назди одамон њофизї намекард, вале дар ин шаби хилват 
кам-кам овозашро сар дода сурудеро замзама дошт: 

 

Гули лола ба чидан кам нагардад,  
Дили ошиќ ба дидан љамъ нагардад. 

 

Вай хушбахт буд. Духтаре, ки орзумандаш буду дар 
ишќаш шабу рўзњо месўхт, оќибат ба вай љавоби аниќ 
дод. Рўмолча – ин мењру муњаббати ду дил аст мегўянд! 
Вай онро бо дастони сафеди зебояш бо чї муњаббат дўх-
тааст. Дар як гўшааш сарњарфи номи њар дуро бо би-
решим чунон дўхтаст, ки дар назари аввал ду шохча гули 
ба њам печидагї мегўед. Пештар, дар алифбои кўњнаамон 
хатти зулфу райњону... ва боз кадоме ба наќшу нигор мо-
нанд будаст, ана ба њамин усул дўхтаст. Эњ, агар Шодоб 
аз они ман гардад, фиѓони баъзе бачањо мебарояд! Њар 
яке дар паи вай дом партофта гаштаст. Акнун вай аз они 
ман... 

Дар пеши роњаш боз сиёњие намуду Ислом аз банди 
хаёлоти ширин берун омад. Сараввал ќатъи назар аз кї 
будани сиёњии дар пеш буда, ќадамашро суст кард. Вай 
ин дам њељ касро дидан намехост. Аммо бар ќасди майли 
худ баъди лањзае њис кард, ки шахси дар пеш буда њам 
ќадамашро суст мепартояд. Вай бо бањонае лаљоми аспро 
соз кардан аз роњ истод, вале одами дар пеш буда њам ўро 
мунтазир шуд. 

Ислом ночор ба пеш ќадам монду бо авзои таљанг 
ба он сиёњї наздик расид, ки Ситора будаст. “Ин бетолеъ 
њам ваќтњои охир ба ман дом андохтанист ё дилхушї 
карданї аст. Барои дилхушї хеле мувофиќ аст: хушрў, 
хушќаду баст, хушфеъл, ишвањои ширин дорад. Аз Шо-
доб руст гашта ўро гузаронда фиристодаст... Макру њи-

лаи зан њисоб надорад мегўянд,” – мегуфт Ислом аз ваљ-
њи Ситора ба дил андешида то ба наздики ў расидан. 

– Ба поям як хори калон зад, чунон хун рафт...– 
шиква сар кард Ситора њангоми ба сараш расидани Ис-
лом. – Лангон-лангон, ба азоб меравам. 

– Ба асп савор кунам? – Башўхї савол кард Ислом, 
агарчї хуб медонист, ки занону духтарони дења безару-
рат дар пеши назари мардум ба асп савор намешаванд. 

– Савор мекунї? – Як навъ ишвакорона ва бо овози 
мањрамонаи латиф аз пањлу ба китфи Ислом даст андох-
та пурсид Ситора. Хандаи ў ба кас мисли шароб таьсири 
ѓайриоддї дошт, ки аз он дили љавон љиѓѓї карду дари-
дагї барин гашту вуљудаш ба ларза даромад, фикраш гўё 
нимхоб бошад, якбора тира гашт. Ин лањза Ситора дасти 
ўро дар кафи дасташ мефишурду бо сењри дилбарона ме-
пурсид: 

– Аз ростї савор мекунї? Ман метарсам. Танњо са-
вор гаштан наметавонам... Хайрият, њељ кас нест, њама 
хона ба хона гаштанд. Агар ба ягон кас гўӣ-чї? А? Ќасам 
хўр, – акнун љавонзан ба як дасташ дасти ўро сахт 
фишурда бо дасти дигараш китфи ўро дошта рањ мегашт. 

Ба ёди Ислом расид, ки Ситора ваќтњои охир зуд-
зуд ба вай дучор мегашту аљаб мењрубон ва дилнавоз 
буд. Ба њалоки шавњараш як сол нашудааст... Дар рўзњои 
охири љанг дар Манљурия... Бояд шавњар кунад... Наход, 
ки аз ман умедвор бошад?! Не-е, медонад, ки ин кори 
ношуданї... “Зани бева – кафши кўњна” мегўянд. 

– Ња, гап зан, таноби дањанат ба дасти каси дигарон 
аст-чї? 

– Ба хељ кас намегўям. 
– Ќасам хур. 
– Бе ќасам њам ба ман бовар кунед. Ќавли мард ќа-

сам аст, – Ислом њам оњиста дасташро ба китфи љавонзан 
партофт. Сипас чун бидид, ки вай монеъ нест, тани ўро ба  

худ љафстар кашид. 
– Савор шавам? – љавонзан боз њам ишвакорона 

хандида пурсид: – Ман худам савор шуда наметавонам, 
бардошта савор карда метавонї? 

– Бардошта? Агар розї шавед, бардошта мебарам... 
– Майлаш... 
“Майлаш” гуфта саракашро ларзондани љавонзан 

ба љавон аљаб зебо ва мафтункунанда асар мекард. 
– Мебардорам, – гуфт Ислом дар як вазъе, ки сараш 

мисли сари одами маст чарх мезаду тамоми њастияш бо 
шиддат меларзид. 

– Агар ягон кас фањмад, ман аз ту домангир!.. – Си-
тора бо навозиш рўяшро ба рўи Ислом нињод. 

– Намегўям... Бовар кунед... – Њамчунон ба мисли 
одами маст ѓуррунгос зад ва беихтиёр дасташ ба пушти 
Ситора лаѓљида фуромад. 

– Вой-вой, миёнам... Оҳистатар, Ислом... 
– Мебахшед, янгаљон... Янгаи ширин... 
– Ба ман нигар, Ислом... њамту шўхї... умеди дигар 

накун... 
Ислом, ки њоло олами мављударо гўё билкул фаро-

мўш карда буд, пайкари сахту тасмавор ќаиши љавонзан-
ро сахт ба синааш фишурду лабони ўро дурудароз бўсид. 

Баъди даќиќае чанд бўсу канорњо Ислом лањзае 
дигар Ситораро ба њолаш бозмонду саросема ресмони 
аспро ба буттае баст. Балки “баст” гуфтан њам ѓалат бу-
дагист, ба як навъе шитобон андармон сохт. Сипас ў Си-
тораро озод сари ду даст бардошту аз роњ дуртар бурд... 

– Ислом... Ислом... Њамту мешинем... Маро шар-
манда накун... Ба ќадам гузарад агар, худамро мекушам... 

– Э, натарсед... Ман медонам... 
Ба њамин минвол дар Гуљумак њамчун дар саросари 

мамлакат, харобиву инќирози рўзгори мардум, бењуќу-
ќии инсони оддї ба футури ахлоќ меовард, мардуми му-



Баҳром Фирӯз 

84 

 

сулмон “алњаёю миналимонин”-ро фаромўш карда бу-
данд. Дигар касоне набуданд муњофизи суннату анъана, 
номусу иффат, ростию дурустї ва адлу инсофро тарѓиб 
ва таъмин созанд. Одамон дигар на аз худо меандеши-
данду на аз азоби виљдон, фаќат аз Њукумат мењароси-
данду бас, ба љуз амале, ки ба зарари Њукумат аст, дигар 
њамаро ба худ раво медонистанд. Кўдаки хокбоз њам ме-
дониcт, ки баьзењо масљидро – хонаи худоро вайрон кар-
да, мазорњои муќаддастаринро хароб сохта, љои он, ки ба 
ѓазаби худо гирифтор шаванд, имрўз давру даврон дош-
танд. Одамон ба њозирбинї хў мегирифтанд, дигар касе 
онњоро аз оќибати корњо огоњї намедод, дигар падарон 
ба фарзандони худ њикмати “Чоркитоб”-ро намехонданд: 

 

Эй писар, аз охират ѓофил мабош,  
Бо матои ин љањон хушдил мабош. 
Моли дунё хоксоронро дињанд, 
Оќибат парњезгоронро дињанд. 
Њар кї кори нек ё бад мекунад, 
Он њама медон, ки бо худ мекунад. 

 

БОБИ ЊАШТУМ 
 

ШАФОАТБИБЇ 
 

Њарчанд ки гушнагї њанўз дар дењоти кўњистон 
шиддат дошт, вале ба њар хол, ба мисоли солњои пеш 

ќаттол набуд. Мардуми дења аксаран шикамсерї набо-
шад њам, ба шом њалилобаю атола ё кўча, ба рўз нони за-
ѓораи арзанї ё љуворї мехўрданд, дар бештарини хона-
донњо ширу љурѓот буд, дўѓоб мепухтанд, мардум аз за-
мини рўидарича њосили љаву арзанро бардошта, навбати 
хирман кардани гандум ва љувории сафед мераcид. 

Дар хонаводаи Мулло Мурод њам охири халтаи ор- 

ди омехтаи љуворию арзанро бо сарфаю саришта ба кор 
мебурданд. Шафоатбибї дар сари дастархон ба дасти 
њар яке аз бачахо мувофиќи синну солашон як порагї 
заѓора шикаста медоду насиби шавњарашро дар пеши ў 
менињод. 

Ана, дар њамин айём як сањари Шафоатбибї нога-
њон андаке кам шудани орди љуволро пай бурда, лањзае 
дар њайрат монд. Баъд ашё ва лавозимоти ошхонаро як-
як аз мадди назар гузаронда, дарёфт, ки дигар асбобу 
ашё сар ба сар дар љояш. Вай ботинан шукр кард, ки дузд 
хайрият тамоми ордро набурдааст. Сипас, ў ин њодисаро 
ба ҳамсараш гуфт: 

– Хайрият, худо рањми бачањоро хўрдаасту ба хас-
дузд инсоф додаст-е! Ордамон андаке кам шудаст... Агар 
буду шуду ордро мебурд, чї мекардем-а? – гаштаю бар-
гашта шукргузорї мекард вай. 

– То рўзи бозор як бало мекардем, сонї равѓанро 
фурўхта, ду-се кило љав ё арзан мехаридем, – гуфт Мулло 
Мурод андешаманд риши мошу биринљашро панљаза-
нон. – Ягонта бузро бачаш катї фурўшем-чї? – маслињат 
андохт ў ба занаш. 

– Ихтиёр доред, – гуфт зан. Њушу ёди вай њанўз њам 
ба дузд банд буд. Сипас пурсид: – Кї ордро мегирад? Кї 
шаб ба ошхона медарояд? Дар ќишлоќи мо хонадузд на-
буд. Солњои ќањтии љанг њам дар ошхонаи мо як чиз-ним 
чизи хўрданї ёфт мешуд, аммо касе надаромада буд. 

Айён буд, ки вай дар назди шавњар ва бачањо аз ин 
кор хиљил аст. Метарсид, ки мабодо аз ў бадгумон шаванд. 

– Агар бегона дарояд, халтааш катї мебурд, – гуфт 
Мулло Мурод беихтиёр аз андешаи њамсараш бехабар. 

– Аз худињо кї мегирад? – њайрон шуд Шафоатби-
бї. – Ба ин ќарибї аз хешу табор њељ кас наомада буд... 
Э, тавба... 

Шафоатбибї аз њамон рўз сар карда њангоми ба њав- 

лии њамсояњо гузаштанаш, ба дари ошхона, ки як тарафи 
он вазифаи анбори хонаводаро адо мекард, як ќулфи 
ќадимаи ба мисли бозубанд дарозу тобхўрдаро андохта, 
калиди онро ба нўги љамолакаш баста мегашт. 

Бо вуљуди ин њама эњтиёткорињо баъди ду њафта аз 
сандуќи нон ду заѓора якбора кам шуду Шафоатбибї боз 
дар талвоса афтод. Имсол онњо бозёфташонро бо азобе 
нўг ба нўг ба хонавода мерасониданд. Дигарњо замини 
соз доштанд, боѓ доштанд, аммо хонаводаи онњо аз як 
порча замини санглох чї њосил мегиранд, њанўз маълум 
набуд. 

Зану шавњар бачањоро пурсиданд, аммо аз њељ яке 
садо набаромад. 

– Аз мўрї ягон бача даромадагї, – тахмин мезад 
Шафоатбибї. – Аз афташ, бачањои Дилмурод-дия. 

– Гумон аз имон људо мекунад, нафањмидаву надо-
ниста гап назан, – таъкид кард Мулло Мурод ба занаш. – 
Аслан, њељ гап не, ду заѓораро саг нахўрдаст-ку, ягон бе-
чораи гушна гирифтагист. Гушнаро сер кардан савоб аст. 

Акнун хурду калони хонавода дар изтироб афтода 
буданд. Њар кас њар хел тахмину гумон мезад, вале њељ 
яке аз онњо ба авзои Ислом боре ба диќќат наменигарис-
танд. Вай чанд бор дањон љуфт карда орду заѓораро ман 
гирифтам гуфтанї шуд, вале азбаскї барои кї гирифта-
нашро гуфта наметавонист, хомўш монд, хост ягон дурў-
ѓе бофад, вале фиреби падару модар дар назараш аз ин 
гуноњаш њам кабењтар намуд. 

Ислом њоло баробари падараш чї коре пеш ояд, 
иљро мекард. Ва дар хонавода њам модар ва њам додар ба 
вай њамчун ба одами калонсол бо эњтиром муомила 
доштанд. Инъом як-ду бор номашро гирифта љеѓ зада 
буд, модар маломатомез ба вай таъкид кард, ки ўро 
“ако” гўяд. Баъд аз њамин вай дар назарњо яку якбора гўё 
калонтар ва босалаботтар гашта буд. 

Падар ба ањли хонавода таъкид кард, ки дар хусуси 
хасдузд ва орду заѓораи гумгашта њаргиз ба касе забон 
накушоянд. 

– Заѓора њам гап шуд!.. Агар шунаванд, њамсояњо 
хиљил мешаванд. Дар нони мо ризќу насиби њамон одам 
будааст, њељ гап не, – мегуфт вай. 

Ислом ањволи Ситора ва Насим барин дўстонашро 
дидаю дониста, шикамсер гашта наметавонист. Онњо 
ќариб чор моњ боз нони алафї мехўрданд. Бинобар он, ў 
њар чї аз хўрданї ба дасташ афтад, гоњ ба Насим бурда 
медод ва гоње ба Ситора, вале аз ин хусус љуръат надошт, 
ки ба касе дањон кушояд. Алалхусус, падару модар алоќа-
мандии ўро њатто ба Шодоб чандон орзуманд набуданд. 

Аз пеш – љар, аз пас – табар – Ислом чораи дигар 
надошт. Ба миёнбандаш якто заѓора баста ба кор мераф-
ту илоҷе ёфта нимаи онро ба кисаи Насим меандохт. 

Шафоатбибї як халта талќони себро, ки аллакай 
санг барин сахт гашта буд, барои рўзи ночорї эњтиёт ме-
кард. Ислом рўзе парахае аз он шикаста, барои Ситора 
бурду аз ин кор њам зуд падару модар огањї ёфтанд. Сар-
аввал аз шикаста шудани ѓўлаи талќон модар хабар ёфта, 
валвала бардошт. Падар мисли њамеша ором ва батам-
кин буд, гуфтан метавон, пинакашро вайрон накард. До-
дараш Инъом мехурўшид, шабњо дуздро поидан мехост, 
сањарї пайи ўро гирифта ёфтанї буд. Вале аз њама беш-
тар модар аз ин њодиса парешон гашт. Вай то як поси 
шаб хоб карда натавониста фикр кард, хаёлаш ба куљо-
њое нарафт, аммо аз шубњаи худ ба касе дањон накушод. 

Ду сол пеш аз ин ба Шафоатбибї аз њалоки дода-
раш дар љанг хати сиёњ омад. Азо кушоданд. Кайњо са-
федпўшон карданд. Аммо ноумед – шайтон, аз гум шуда-
ни орду заѓора ва талќон њам дар дили хоњари дилсўз 
умеди нотаъине пайдо мешуд: наход, ки гуреза бошад-а? 

Шояд хато бошад? Агар гуреза бошад, то ин ваќт дар ку-
љо гашт?! Дар кўњ ѓор кам не... Не-е, ин кори ягон бача 
барин... 

Аз байн ду-се рўз гузашту Шафоатбибї камарбанди 
Исломро аз тањи по гирифта ба мех овехтаравон дар он 

доѓи талќонро дида саросема ба берун баромаду дар рав-
шании рўз бодиќќат нигарист. Бўй кард – доѓи талќони 
себќоќ. Модар аз тааљљуб хеле ваќт карахт истод, хаёлаш 
ба њазор кўй давид. Баъд ин њолро оњиста ба шавњараш 
гуфта, маслињат пурсид. 

– Ба кї мебарад, ба Насими љўрааш-дия. Майлаш, – 
розї шуд падар. – Ягонтааш катї дилёб шудагист? – 
Баъд тахминашро гуфт: – Ростї, дил назаргоњи њаќ мегў-
янд, бесабаб не. Ту дузд даромад гўён дар талвоса будию 
ба дили ман њамин гап омада буд. 

– Агар барои Насим барад, рўирост мегуфт, – гуфт 
Шафоатбибї лањзае андешида. – Пештар мегуфт-ку? 

– Дилаш ба ягон духтаре моил мегуфтї... 
– Наход ба њамон барад? 
– Хайр, њељ гап не, – гуфт падар бепарво. – Ин сер 

бошаду вай гурусна, чї хел муњаббат мешавад?! 
– Тавба, – гиребонашро медошт Шафоатбибї, – аз 

духтари ин замона кас метарсад. Чї хел нањаросида ба 
хонааш талќонро мебарад?! Ба додою очааш чї мегўяд-
а?! Тавба... 

– Э, занак, аз афти кор, њоло ту гушна намондаї! 
Одами беѓам барин гап мезанї. Чї кадар одам аз гушнагї 
љон ба њаќ супориданду... 

– Э, ман аз гушнагї мемурам, аммо духтари ќадра-
самро ба ин ањвол намемонам. Охир, хонаводаи Зоѓак 
мўњтољ не... 

– Ин гапат хом... Кї бошад њам, аввало, вай духтар 
аз Ислом талќон намепурсидагист? Ањволаш бад бошад, 
худи Ислом бурда додагї. Фаразан, агар пурсида бошад 

њам, њељ љои айб не, – гуфт Мулло Мурод маслињатомез 
ба ҳамсараш. – Як кас ба пеши ту бо умед ояд, њељ гоњ 
ноумед накун. Ба мардум њољатбарорї кун, худо њољати 
туро мебарорад. Некї куну дар дарё парто, об надонад, 
моњї медонад, гуфтаанд. Барои намоиш ба кас некї 
кунї, ќањри худо меомадаст. Барои њар як майда-чуйда аз 
бачањо хафа нашав. Фаќат худо гўй, инсофашро дињад. 
Аз бачаи беѓаму берањм, аз худдонаму худписанд тарс. 
Худо гўй, фарзандон ба касон дилсўзу дастгир бошанд. 

– Фардо хезаду гўяд, ки ман вай духтарро наѓз 
дидам, гирифта медињед! Сонї чї мегўед? Охири ин хел 
корњо расвої, обрўрезї аст, – гуфт Шафоатбибї аз 
тариќи огоњї. 

– Хайр, агар духтари бамаънї, тању тўбаш покизаву 

њалол бошад, барои чї хонадор накунем?! Ман ба ту гў-
ям, дар Мирзочўл, дар байни ўзбеку ќазоќу немису корес 
будам, орзу мекардам, ки фарзандонам бигзор ба ягон 
гадозани диёрам дучор гарданду хонадор шаванд! Аз 

сидќи дил розї будам, ки бо камтарин одами ин диёр ќу-
до шавам. Ба ќадри халќу ватан расидан даркор, азизам. 

– Духтари дуруст сари бачаро намегардонад, – гуфт 
барои худро сафед кардан Шафоатбибї. 

– Кї медонад, акнун замона дигар шуд, одамон њам 
дигар шуданд. Э-э, ин љанги зормонда заминро шудгор 
кардагї барин, њамаро чаппаю роста кард. Лекин њазор 
сол гузарад њам, одам одам аст, ба зоташ мекашад, дигар 
илољ надорад. Харбуза аз палакаш дур намеравад. “Зи 
гандум љав, зи љав гандум нарўяд” гуфтаанд. Агар таќ-
дираш ба фарзанди одамони дуруст пайвастагї бошад, аз 
умраш барака меёбад. Дониста мон: падару модар кї бо-
шад, аксар фарзанд њамон нусхаю нишона аст. Фарзанди 
одами хушбахт хушбахт мешавад, фарзанди каси 
бебарор – бебарор. Њамин Парча бењуда раис нашудаст: 
падараш њам мушовиру мулозим буд, аммо бобояш, ху-

дорањматї, яке аз одамони дањонкалони ин кўњпоя буд. 
Момояш сару сардори занњои чор дења њисоб меёфт, ягон 
маъракаи занњо бе маслињату дастури вай намегузашт. 
Сонитар, додошро дуздон куштанду модараш бева монд, 
нигар, ки ба сари худаш њам њамин фољиа омад. 

Мулло Мурод ба њаёту зиндагї назари махсусе 
дошт, ки ин аќидаи ўро атрофиёнаш хомўш гўш кунанд 
њам, баъзе сидќан тарафдорї намекарданд. Шафоатбибї 
маќсаду мароми ўро мефањмид, њарчанд ба баъзе аќоиди 
ў њамраъй набошад њам, норозигии худро изњор наме-
кард. Не, Шафоатбибиро зани бечуну чаро фармонбар-
дор ва мутеъи шавњар њисобидан нодуруст аст. Вай аз 
рўи одату анъанаи ќавму миллати худ зани фармонбар-
дори шавњар буд, ба њар як амру хоњиши ў итоат мекард 
ва ба бачањо њам инро талќин менамуд. Вале худо 
накарда, агар шавњар, ё каси дигаре ба иззати нафси ў 
мерасидагї сухане гўяд ё коре кунад, ин зан мисли бабру 
паланг мехурўшид, аз њељ инсон боке надошт. Мардуми 
Гуљумак Њасани Саркорро ба замин ѓелонда лойи танўр 
барин лаѓадкўб кардани ўро њељ фаромўш намекарданд. 

Тобистон, айёми долу зарби гандумдаравї Шафоат-
бибї ба додувойи Саркор нанигариста, ду рўз ба кор 
набаромадаст. Саркор гаштаю баргашта ба њавлии вай 
рафта ба кор баро гўяд њам, Шафоатбибї бемориашро 
сабаб оварда, ба сањро нарафтаст. Рўзи сеюм, ваќте ки 
зан дар ќатори дигарон ба дарави гандумзор ояд, Саркор 
ба вай дарафтода, аз њад зиёд тааддї кардаст. 

“Саркор, бас акнун, аз љонам сер накунед, – мегўяд 
Шафоатбибї даѓдаѓаи Саркорро ба тааннї тоќат оварда 
дар охир. – Бесабаб аз кор намондаам, бетоб будам”. 

“Гапи бекора! Фиребу найранг! Одами бетоб дар ду 
рўз сињат мешудаст-чї? Шарм намедоред? Аз мардум 
шарм надоред, аз худо шарм кунед, э, беинсоф! Њукумат 
бењуда Мулло Мурода кулак накардаст! Сазои сари ња-

маи шумо... Тўбу тухмат катї гум кунад, кори савоб ме-
кард”. 

“Чї гуфтї, нокас?!” – Шафоатбибї мисли шер ѓур-
ридасту љањида аз гиребони Саркор гирифтааст ва ўро ба 
замин афтонда бе њељ истихола ба мушту лаѓадкўб расо 
лат додаст. То занњо давида омада ўро доштанашон, 
Њасани Саркор ба хоку хун љўлида расо таъзирашро 
дидааст.  

Бо вуљуди ин, вай бархоста носазогўён бо тањдид 
рањи дењаро пеш мегирад. 

Баъди пешин раис ба сари кор мерасад. Бо авзои ги-
рифта аспашро рост ба назди Шафоатбибї меронад. Вай 
пеш аз салом аз дур суханони маломатгўён омадаст: 

“Шафоат-янга, зўр шудагї бошед, ба канал рафта 
зўриатонро ба ягон марди безан нишон дињед-дия! Ба 
шўи одамон чї њаќ доред?! Агар ба суд дињад, камаш 
панљ солакак хобида меоед! Дар сари кору вазифаи дав-
латї...” 

“Агар саркор нокасу палид бошад, гуноњи ман чї? 
Аз њамин хел номардро шўй кардан, аз дунё њур гузаш-
тани зан авло, раисбону!” 

Раис дар назди Шафоатбибї лаљоми аспашро каши-
даст.  

“Њар як мард ба занаш азиз аст. Ба ѓайр аз ин, вай 
одам саркор аст, вазифааш ин аст, ки аз шумо кор талаб 
кунад, лаљоми коргурезу бањонаљўйро кашида истад. 
Шумо чї њаќ доред, ки аз гиребони вай гиред? А?” – раис 
кам-кам ба дўѓу тањдид мегузаштаст. 

“Ба ман дўѓу пўписа накарда гап занед, раис. Аввал 
пурсиш будагист? Тањи гапро нафањмида пӯстинатонро 
чаппа пўшида омадед. Њасан ман саркорам гуфта бехуд 
шудагї. Њељ кас њаќ надорад, колхозчиёнро њаќорату 
дашном кунад! Мо њам ќонуни Њукумати Шўроро каму 
беш медонем, гардам. Њамин ќадар сол тоќат кардем, бас 

аст. Ин чї гап аст, ки роњбарони колхоз Арбоб Камоли 
Айнї барин ба фуќаро зулму тааддї мекунанд?..” 

“Дар колхоз њама баробар аст. Фарќи раису пода-
бон нест.” 

“Албатта, гардам, агар аз сари кўњ баромада нига-
ред, њељ фарќе нест, лекин...” 

“Ин гапатон ба шаъни Њукумат мерасидагї гап! 
Медонед чї гуфта истодаед?! Ташвиќи зиддисоветї! – 
Баъд бо овози паст таъкид кард: – Худо накарда ягон 
душманатон ин гапро ба гўши НКВД расонад, бист сол 
мегиред-а! Коргурезї аз рўи ќонуни њозира баробари 
исёни мусаллањона зидди давлати коргару дењќон аст, 
янгаљон!..” 

“Хайр, агар саркор белаљом бошад, чї кунем, раис-
бону? Хорї дод, њаќорат кард! Хап шинам?” 

“Њасан дашном дод?!” – бовар намекард раис ё бо-
вар кунад њам, тааљљуб зоњир менамуд. 

“Саркор дашном дод... Хайр, шумо зан, њоли маро 
мефањмидагистед: ваќти моњ диданам бемор мешавам. 
Ин саркори бефањм намефањмад. “Бемор дар се рўз сињат 
намешавад, ту фиребгарї, беинсофї, пўла-шўла гўён ба 
љонам расонд, раисбону! Камтар ба вай фаросат ёд ди-
њед-дия. Агар ба бемории ман бовар накунед, равед аз 
њамсояам Њикоятбону пурсед. Шумо њам зан, мефањмед, 
мањ дидани ман азоб аст, бењол шуда меафтам. Кушед 
њам, ду рўз кор карда наметавонам. Пештар, корамон 
алафдаравї буд, ягона буд, ман ба кор оям њам, дар ягон 
паноњї дароз мекашидам, њиссаи маро таќсим карда, ду-
гонањо, духтарњо иљро мекарданд...” 

“Хайр, њамин хел будаст, ба наѓзї фањмонед, наме-
шавад? Кўбокўб кардан зарур буд? Як бор мебахшам, бо-
ри дигар аз ман наранљед! – раис аспашро гардонда ба 
роњаш баргашта илова кардаст: – Њукумат ба мо бовар 
карда колхозро додаст, аз мо талаб мекунад, аз шумо не! 

Як дањан гўям, даҳ сол гумном гашта меравед, дубора ин 
дашти Бањорикорро мебинед ё не, даргумон мешавад.” 

Шафоатбибї дар љавоб сухане гуфтан хост, вале аз 
пасаш ѓайбат мешавад гуфту хомўш монд. 

Дарвоќеъ, Шафоатбибї аз занони дења куллан та-
фовут дошт: бо њар кас – хоњ мард аст, хоњ, зани озод, ху-
дашро аз ў паст нагирифта бовиќор гуфтугў карда мета-
вонист ва сухани ў њамеша пухта ва мантиќан мањкам-
асос буд. Вай дар мактаб аълохон буд, савод дошт. Чанд 
сураи ќуръон, фарзи айну калимаи шањодат ва ѓайра за-
рурати динияро медонист, њарфњои алифбои кўњнаро ме-
шинохт, китоби Айниро бо алифбои лотинї мутолиа 
карда буд, вале саводи нав надошт. Ў таљриба ва њикма-
ти авлод ба авлод ѓун кардаи халќи худро хуб медонист 
ва бо њамин мантиќ, ба дили њар як њамсўњбати худ нур 
мепошид, бо самимият ва мењрубонї, беѓашию дилљўии 
худ ба синаи онњо роњ меёфт. 

Бобати анҷоми кор кулли дења ѓайратмандии ин 
занро эътироф карда буданд. Пас аз кори сањро вай њат-
ман як сар алаф барои мол ё њезум барои оташдон бар-
дошта меомад. Њатто њангоми аз дења дур, дар самти 
дашти Бањорикор кор карданаш њам вай рањорањ каме 
њезум ё алаф пайдо карда ва баъзан аз як фарсанг рањ 
онро гирифта меомад. Покизагї ва тартиби рўзѓори ўро 
дида њама дар њайрат мемонданд. Солњои осудагї субњ аз 
њама зуд садои гуппии ў мебаромад. Баъд бузу гўcфан-
донро љўшида ба рама сар медоду модаговро мељўшид. 
Сипас ширро пухта љурѓот мехобонд. 

Вай њар сол пўст ош медоду ба зери фарзандон пўс-
такњои дар зимистон гарму дар тобистон сард месохт. Аз 

пашми бузу гўсфандон њар сол ришта бофта чакману љу-
вол ва алоча медўхт, бесифату беѓозашро намад мекард. 
Баъзан њасрат мехўрд, ки агар ба чакману љувол мўњтољ 
намебуданд, аз ин пашм ќолин ё њељ набошад, хўрљини 



Баҳром Фирӯз 

94 

 

ќолї мебофт. Бале, дар дења њамагї се нафар занони ќо-
линбоф буданд, ки яке аз онњо њамин Шафоатбибї буд. 

Дар хонадорї бештарини занони дења аз таљрибаи 

рӯзғордории ў мепурсиданд. Бо дили пур аз эътимод сира-
шон, мушкилиашонро гуфта маслињат мехостанд. Агар 
зане дарди њамл зиёда дар шиканља афтаду момодоя но-
чор монад, аз паи Шафоатбибї кас мефиристоданд. Баъ-
зан ў хоҳу нохоҳ ба пешомадњо њам шарик мегашт. Ду 
сол муќаддам дар рўи арўси Хурсандї ном њамдењаашон, 

ки писараш дар хизмати њарбї буд, доѓ пайдо шуду бай-
ни ду ќудо мољаро бархост. Тарафи домод валвала бар-
доштанд, ки доѓи арўс аломати њомиладорї аст, аз вай 
хиёнате сар задаст. Арўс ва падару модари ў дар фиѓон 
буданд, ки ба духтари онњо тўњмат мекунанд. Оќибат, як 
шаб Шафоатбибиро ба њакамї хоста бурданду ѓавго бар-
тараф гашт. Шафоатбибї арўси бечораро ба утоқе даро-
варда ба тањќиќ санљид ва берун баромада гуфт: “Э, њай-
фи шумоён, бењуда бечораро дар хиљолат мондед, ин ќа-
дар ранљондед! Бача-мача надорад... Доѓаш – доѓи захми 

дарунї барин, як бор ба шањр бурда ба духтур нишон ди-
њед.” 

Њоло акcар мардуми дењаи Гуљумак баракат ва нис-
батан фаровонии рўзгори Мулло Муродро ќисман аз 
шарофати Шафоатбибї медонистанд. Имоми дења Мул-
ло Нормурод њар мудом аз хусуси Шафоатбибї сухан 
ояд, мегуфт: “Аъзомуннисон баракатан айсаруњунна мау-
натан” – яъне, зани дасташ бабаракат, мардро камхарљ 
мекунад. Мулло Мурод баъди њамхонагї бо Шафоат-
бибї донист, ки занаш њанўз пир нагаштааст ва мумкин 
аст, ки ба ў фарзанде тўњфа кунад. Аммо Шафоатбибї 
дар назди халќ, дар назди писарони баркамол њомиладор 
гаштану фарзанд таваллуд карданро ба шаъни худ кори 
номуносиб мешумурд. “Айб аст, ба рўи Ислому Инъом 

чї хел менигарам, мардум чї мегўянд... Њамин ду писари 
шумо фарзанди ман аст...” – гуфт боре ба шавњар. 

Вай зане буд, ки њаргиз аз сахтї наменолид, агар за-
рурате пеш ояд, парвариши як хона фарзандонро ба ўњда 
мегирифт, ба љойи якчанд кас кор мекард, вале њељ кас 
њаќ надошт, ки ба иззати нафси ў расад. 

Ин хел ашхоси нобоб дар он айём ба замондорон 

хуш намеомаданд, аммо чї илољ, Шафоатбибиро на ба ка-
нал фиристодан мумкин буду на ба заминњои навкорам. 
 

БОБИ НЎЊУМ 
 

МУШТ БА ДАРАФШ 
 

Хонаводаи Мулло Муродро дар дења аксар “бой” 
гўянд њам, мардони солдида нисбатан осудањол мењисо-
биданд. Мол дошт, ба дари касе ба ќарз як кило љуворї 
талабида намерафт. Аз хусуси манбаи даромади ин 
хонавода њар кас њар хел тахмин мезад: баъзе аз бадарѓа 
пули калон катї омад гўянд, гурўње амин буданд, ки аз 
падару бобояш кам ё беш тилло мерос монда ва ў аз паи 
њамон сарват ба Гуљумак омадааст. Зумраи дигар ин даъ-
воро ботил мекарданду мегуфтанд, ки падару бобои вай 
монанди худаш дењќони хокпош буд, мулло бошанд њам, 
муллои аз касон бетамаъ буда, бо пулу тилло сару кор 
надоштанд. Вале њама бо як овоз ба ѓайратмандии вай ва 
аљдоди вай иќрор буданд. Пирон ба он ќоил буданд, ки 
ин хонавода аз рўзе ки ба Гуљумак омадааст, якранг – 
басарфа, хоксорона рўз мегузаронанд. Агар колхозчї 
барои дар хонавода парвардани понздањ сар моли реза 
њаќ дошта бошад, Мулло Мурод солњои охир на кам, на 
зиёд – понздањ сар мол дошт. Аз 0,20 гектар замини рўи-
даричааш ба њар хунар ду рањ њосил мегирифт: сараввал 
љувории барваќтї мекорид, онро даравида ба замин зуд  

тухми арзан ва ё сабзию шалгам мепошид. 
Чун ӯ дар мактаби кўњна тањсил дида, дар улуми ди-

нї ва баъзе масъалањои илму адабиёт нисбат ба муллоёни 
дигари ин атроф пешќадам буд, ањли дења низ ба номи 
вай бо эњтиром лаќаби “Мулло”-ро илова карда буданд. 
Вале Парча аз рўи ќоидањои роњбарони давр эътибори 
ўро хуш надошт. Боре ўро сахт беобрўй кард. На риши 
сафедашро рўихотир кард, на илмашро. 

Мулло Мурод њамон рўз аз кўњсор галаро хабар ги-
рифта омаду дар хона соате нафас рост кард ва сипаc ба 
канори дигари рўди дења – ба замини рўидаричааш раф-
та, тўда-тўда поруњои зимистон оварда рехтаро пеш аз он 
ки ба замин љуфт андозад, пошиданї буд, ки фарёди Сан-
гини якдаста баланд шуд. Пойкори колхоз аз сари Ќур-
ѓон номи ўро гирифта фарёд дошт: 

– Мулло Мурод!.. Њой, Мулло Мурод!.. 
– Ња-ња-ња! – Харатон даркор!.. Љувол!.. Љуво-ол... 

њозир куне-ед! 
Одати пойкор њамин: њар касе даркор шавад, аз бо-

лои Ќўрѓон љеѓ мезанад, овозаш аз балaндї қариб ба та-
моми дења шунида мешавад. Ончї ањли дења Қўрѓон ме-
гўянд, тали баландест дар рў ба рўї дења, ки бо як гўшаи 
худ ба кўњ часпида аст. Пирони дења мегўянд, ки дар за-
монњои қадим он қалъаи њоким будааст ва дар пояи кўњ 
басо љангу љидолњо ва хунрезињоро дидааст. Қабл аз љанг 
идораи колхозро дар болои ин тал сохтанду њоло “Қўр-
ѓон” њамрадифи идораи колхоз гашта буд. Он аз дења 
људо бошад њам њар як бому бомгўша чун дар кафи даст 
дар мадди назорати идорагињо буд. Баъзан агар ягон кас 
даркор шавад, пойкор аз тиреза лањзае ба тарафи дења 
нигариста, ба раис ё муовин бехато мегуфт: 

– Дараш бастагї, бачањош ба боѓ фуромадагї, ху-
даш дар дашт... Њу, мурѓонаш дар рўи њавлї гаштаст. 

Мулло Мурод ба фикр фурў рафт: боз харашро меба- 

ранд. Њафтаи гузашта бурда пушти харро яѓир карда 
оварданд, њанўз ба њам наомадаст... Боре ҳам барои хаба-
ри хушеро гуфтан љеѓ намезананд!... Парча зани покдил 
бошад њам, тез, инљик, эътирозро намебардорад. Ба Нус-
рат гап занам? Њозир вайро аз куљо меёбам? Хар аз кор 
мебарояд, сонї чї мекунем? Инсоф њам даркор аст, љон-
вари безабон њам убол аст. – Вай худ ба худ чунин муњо-
кама меронду пешакї гуфтугўи вуқўъ меомадаро фикран 
машқ мекард. 

Раиси колхоз Парча баъзан сахт расад њам, ба њар 
њол Мулло Муродро иззату эҳтиром мекунад. Бо вай бе 
дўѓу пўписа, ором ҳарф мезанад. Сабаби ин гуна рафтори 
раисро Мулло Мурод намедонисту дар дилаш мегуфт: 
“Аз ман њанўз бўи бегонагї мезанад.” Ва ѓамгин мегашт. 
Вай гоҳе хостори муомилаи баробар бо дигаронро дошт. 

Мардуми Гуљумак мегуфтанд, ки љанг сар шуду ља-
вонон ба љанг, миёнсолон ба баталюни коргарї рафтан-
ду кори колхоз дўлоб гашт. Азбаски дар дења як марди 
шоиста намонд, Парча ба колхоз раис шуд. Худоёр оњис-
та-оњиста мор барин ба баѓали вай даромада, њукмашро 
раво кард. “Охир, ман инро ба ин ният ба рўи об наба-
роварда будам... Афсўс...” – мегуфт Ҷавлон Урус баъзан 
ба кори Худоёр дилхун гашта. Ҷавлон њам чун раиси ља-
моа шасти пешинаашро гум карда буд. Фақат Нусрати 
њосилот ањён-ањён кори Худоёрро танқид мекарду бас. 

Яке аз бунёдгузорони колхоз дар дехаи Гуљумак му-
аллим Юсуфї буд. Ба љанг рафта, маљрўњ гашту асир аф-
тод, дар куљоњое овора гашту ниҳоятан бо асобаѓал дар 
сари як по лўк-лўк карда ба дења баргашт. Марди ботам-
кин ва хушсаводе буд ў. Омаду дид, ки дар Гуљумак давр 
даври Худоёр аст. Парча њам хеле дигар шудаст. Аз ваљ-
њи сињатиаш аз касби муаллимї даст кашид. Ба дасти ў 
чўти њисобро доданд. Аммо Худоёр катї гапаш напухт. 
Юсуфї аз њақќонияти худ дилпур, мисли солњои пеш аз 

љанг гап мезаду кор мекард. Аммо замон њам, одамон 
њам шасташон гаштагї, ѓурурашон мурдагї, хастањолона 
ба вай менигаристанду бас. Оќибат Худоёр ўро “аз асирї 
омад, гуноњи пезе дорад”, “унсури шубњанок” гўён аз кор 
ронд. Юсуфї аз ингуна сиёсатдонии вай дар тааҷҷуб, 
дањон боз карда монд. “Кошкї рўзнома хонад! Равшан-
тар имзо монда наметавонаду гапи вайро шунавед!” – ме-
гуфт вай ба њолљўён. 

Мулло Мурод њам баъди дидани ин ќадар алѓову 
далѓов њоло аз њаёту зиндагї тамаъи бисёр надошт. Хуш-
ҳол буд, ки зиндаю саломат ба диёраш омад ва ба мардум 
пайваст. 

Њоло ў аз галабонии худ мамнун, саргарми кори хо-
навода умр ба сар мебурд. Ањён-ањён баъзе кору рафтори 
раис ба дилаш сахт расад њам, њељ чиз намегуфт. Солњои 
сахти љанг бирешим барин зани мањинро ба як тимсоли 
дурушту сахтгире табдил додааст. Ба Мулло Мурод чу-
нин менамуд, ки ӯ зан буданашро сирфан фаромўш кар-
дааст. 

Њар сол Парча аз дењоти колхоз камаш ду-се нафа-
ри ба таъбаш хуш набударо ба руйхати муњољирин меда-
роварду он нафарон ба муддати се-чор сол ба Мирзочўл 
рафта, дар заминњои навкорам кор мекарданд. 

Шахсони саркашу ситезахўйро бо ањли оилаашон 
муњољир мекард. Онњое, ки ба он биёбон як рањ рафта 
омада буданд, уќубати онро њељ фаромўш намекарданд. 

Бо њамин андешањо вай ба њавлиаш даромад. Пой-
кор њам паёпаи ў ба њавлї расид. Аз анбор як миќдор 
гандуми тухмиро ба сари замин бурданї шудаанду улав 
наёфтаанд ва мисли њамеша боз “ба хонаи фалонї рав, 
хару љувол биёр”, гуфта дар ќатори ду-се хонаводаи ди-
гаре, ки хар доштанд, раис Мулло Муродро њам номбар 
кардааст. Дар ин гуна мавридњо барои колхози хароб 
аввалин “балогардон” хонаи Мулло Мурод буд ва ў аз 

њамшафатиаш бо идораи колхоз кам-кам ба љон омада 
буд. Бинобар он, ба Пойкор гуфт: 

– Ана, хар дар зинхона бастагї, дарою кушода гир. 
Пушташро захмин карда оварданд, савор нашудам. Љу-
воли холї надорам. Як њафта пеш аз идора омада љуволу 
арѓамчинро бурданду баргашта наоварданд. Њайронам, 
ман аз колхоз чизе талаб намекунам, барои чї колхоз до-
им аз ман талаби ину он мекунад? – норозиашро изњор 
кард Мулло Мурод. – Агар ман ќарздор бошам, рўирост 
гўянд... 

Пойкор њарфе назаду харро бурд. 
Аз миён як чойникча чой хўрданї ваќт нагузашта, 

раис дар вазъе, ки аз ќањру ѓазаб дар мегирифт, аспашро 
тозиёна зада, ба дароварзаи Мулло Мурод расид. 

– Њой, Мулло Мурод, падарлаънат, баро, агар гап 
дорї, ба ман гап зан!... Ту, мурдорро, аслан баргашта ку-
лак кардан даркор!... – Њанўз соњибхона аз хонааш наба-
ромада раис њавлиро ба сар бардошта вовайло сар кард. 

Баъди он ки Мулло Мурод аз хонааш берун омад, 
бо њамон оњанги “ту-ту” ба вай дарафтод: 

– Падарлаънат, ту кї катї бозї мекунї? Ана њамин 
дастаи ќамчинро ба к... зада мегирам... 

– Раисахон, дароеду љувол бошад, кофта худатон 
гиред... – гуфт вай дардолуда пешониашро хорида. Баъд 
пасгаштаравон илова кард: – Одам ин ќадар бехуд наме-
шавад... Аз худо тарсед! 

– Ту, кулакро, ман ба дења роњ додам, аллакай фаро-
мўш кардї, пири беоќибат! Метавонам боз муњољир кар-
да, бачаю качаат катї аз ин диёр гум кунам... Ту собуни 
ман катї њолї љомашўї накардаї... 

– Э, рав, агар осмон дар дасти ту бошад, ба сари 
ман парто! – Оќибат Мулло Мурод њам “кафид.” 

Парча бетаваќќуф ба сари мард лаънату нафрин ме-
борид, вале ў беэътиборона ба хонааш даромад. 

Баъди ин њодиса Мулло Мурод аз раис дилмонда 
гашт. 

Раиси љамоа Хуррами Ҷавлон ба вай фањмондан ме-
хост, гаштаю баргашта мегуфт, ки сахтии солњои љанг аз 
рањбарон чунин дуруштию муштзўриро талаб мекард – 
њама бетаъсир буданд. 

Љанг хеле вақт поён ёфт, аз љавонони гуљумакї њар 
кї зинда буд, ёфт шуда омад, барои шањидон ва гумном-
њо пайвандон мотам гирифтанду азо кушоданд. Мардум 
акнун кам-кам рўи нонро медиданд. Аммо Парча тарки 
одат карда наметавонисту баръакс, аз пеш њам шадидтар 
ва шўридатар мегашт. Аслан, њамаи рањбарон – аз ман-
сабдорони ноҳия то вилояту љумњурї ба њамин минвол 
мамлакатро идора мекарданд. Мулло Мурод дар хотир 
дошт, ки аввалин пешвоёни инќилоб њам ба дења омада, 
туфанг дар даст ба мардум итоб мекарданд. 

Бори аввал љанговарони аз љабња баргашта ба зид-
ди раис забон як карда сар бардоштанд. Шабњо дар хо-
наи яке ѓун шуда, аризаҳо навиштанд, гуноњњои раисро 
кофтуков карданд, тарафдорњои раис, бетарафон, мухо-
лифони ў, љабрдидагон ва ѓайра ќариб сад хонаводаи де-
њаро ба гурўњњо таќсим карданд ва оќибат ба колхоз 
комиссия омаду дар ба дар гашта њамаро пурсуљў кард. 
Мардум њайрон буданд – наход ки Парчаро аз кор ги-
ранд? Охир вай љону љигари Њукумат буд, барои он ба 
сари чандин кас об рехт... Љанговарони собиќ халќро 
дилпурї мебахшиданд: 

– Натарсед, љиноятњои раис як дафтар шуд! Гала-
гала молро фурўхта ба киса задаст, ѓаллаю хушкмеваро 
обулой кардаст. Њукумати Советї одил аст. Ресмонаш 
чунон дароз аст, ки хуб ба њолаш мемонаду сонї як чарх 
занонда кашида мегирад, даѓдаѓааш аз биниаш мебаро-
яд. Ин зан бо исми Њукумат ин қадар бедодї карданашро 
агар дар боло дарак ёбанд... 

Ниҳоятан, шабе дар сањни идораи колхоз маљлис 
даъват карданд. Дар маљлиc пиру барно, зану бачаи кол-
хоз “Парчаро аз кор мегирифтаанд, суд мекардаанд”, гў-
ён ѓун шуданд. Аммо умедњо барбод рафтанд. Намоян-
даи район баъзе гуноњњои Парчаю Худоёрро ба гардана-
шон дайн карда, дар охир ба онњо “њайфи ту” доду бас. 

Мулло Мурод аз таљрибаи солњои пеш хулоса меба-
роварду бо калонон тараф афтодану њақталошї кардан 
хосияте надорад мегуфт. Аммо Ислом дар ин бобат ода-
ми дигаре буд. Мулло Мурод инро медонист, бинобар 
он, аз воқеањои гузашта, аз саргузашти шиносону њам-
диёрон њикоят мекард, рўњи исёнкори Исломро сари вақт 
љилавгирї кардан мехост. Ба фикри ў писараш намефањ-
мид, ки замони нав гирумони дигаре, муомила ва мубо-
шарати тозаеро ба миён овардааст ва њикмати кўњнаи 
зиндагї на њамеша дархур ва мувофиқи њол аст. 

Боре, баъди се-чор моњи аз бадарѓагї баргаштанаш 
Парча аз ў пул қарз гирифту хеле муддат қарзро барна-
гардонд. Мулло Мурод ба ночор пулашро талаб кард ва 
раис ба вай гуфт, ки аз рамаи гўсфанди колхоз ду гўс-
фандро интихоб карда гирад. Шикоятнависон ин сирро 
њам аз куљое пай бурда навиштаанд. Чун аъзои комиссия 
аз ин хусус ўро савол карданд, вай иқрор карду дар дили 
Парча кинаи пешинро фурўзонтар сохт... 

Ҳамин тариқ номи ў ба рўйхати каналковон ворид 
гашт.  

 
Дар идора аз ваљњи каналравиаш Мулло Мурод бо 

Парча боз як paњ тунду тез гашт. Чун ўро ба каналковї 
рав гуфтанд, Мулло Мурод галаро ба писар супоридан 
нахост. “Њанўз љавон, корозмуда нест. Ин кори бача не, 
раис, ягон фалокат рўй медињад” гуфт, вале раис якравї 
карду розї нашуд. Оқибат Мулло Мурод розї шуд, то 

нафари таъин ёфтанашон як-ду њафта Ислом галабонї 
кунад, аммо раис боз хам сухани ўро шунидан нахост.  

Аслан, Мулло Мурод чунин сурат гирифтани воқеа-
ро зудтар тахмин зада, Исломро кам-кам ба ин кор 
омода мекард. Ў хуб медонист, ки ин кор шуѓли љавони 
наврас нест, аммо чї илољ. Агар Худоёр мудири ферма 
набошад њам, дарди бахайр буд. Ў аз он метарсид, ки 
мудири айёр аз бетаљрибагиаш истифода карда, бачаро 
ба ягон варта меандозад. Қариб чиҳилта асп-а! Худо ме-
донад, дар асл аспи колхоз чанд cap аст! Шибир-шибир 
мекунанд, ки раис ду-се cap аспро ба қазоқон фурўхтагї, 
Худоёр як тойро ба тўйи кадом як мансабдори ноҳия 
ҳамчун тўёна бурдагї... 

Пеш аз каналравї вай ба атрофиён номаълум каму 
кости хонадонро комил кард, хеле кору бори вақтнигар-
ро саранљом дод. Фақат шаби пеш аз сафар баъди хўроки 
шом Мулло Мурод дар сари дастархон ањли хонаводаро 
лањзае боздошта, таъинот дод: 

– Фардо ман ба канал меравам... – Вай лањзае аз як 
нуқта чашм наканда хомўш монд, то ки њар яке аз шуна-
вандагон њаяљони хабари навро гузаронда, ба шунидани 
давоми суханаш омода бошанд. Баъд ба Ислом рў оварда 
гуфт: – То галабони дигар ёфтанашон ту галаро саришта 
мекунї. Њушёр бош. Њамон дy байтали пирро аз назар 
дур накун. Њар дуяш њам аз њол рафтагї. Њарчанд гуф-
там, ки ба даст гиранд, гўш накарданд. Аз ваљњи ту ди-
лам алаѓда меравам... Инъом, – баъди хеле сукунат ба пи-
сари хурдиаш рў овард падар, – ба моли худамон менига-
рї. Сухани очаатро дута намекунї, писарам. Вақти холї 
ёбед агар, аз нурии кўњна як љувол – ним љувол ба хар 
бор карда ба замин кашонед. Замин ба тоб ояд, љуфт кар-
да тухм пош, Ислом. 

– Додо, ман ба канал меравам, шумо монед, – гуфт 
қатьї Ислом. – Хурд нестам, қатори дигар одамон кор  

карда метавонам. 
– Hе, – гуфт қатьї падар. – Ман рафта. як бор чарх 

зада меоям. Аз колхозамон се нафар – њамаашон дар син-
ну соли ман.  

– Онњо бақувватанд, – гуфт Шафоатбибї ѓамгин оње 
кашида.  

– Парвo накун, дар канал њам ба њар кас мувофиқи 
қувваташ кор медињанд, – беихтиёр сухани раисро такрор 
кард Мулло Мурод. 

Шафоатбибї ба як лаби рўмолаш манањашро ги-
рифта ѓарқи андеша менишаст. Баъди он ки Мулло Му-
род хомўш шуд, вай гўё худ ба худ мурољиат дошта бо-
шад, оњиста гуфт: 

– Нописанд кардед, ба дилаш кина гирифта будаст-
дия... Ҷувонимарг кинадор будаст, – раисро дар назар 
дошта мулоњизаи худро изњор кард ў. 

– Не-е, бењуда гумони бад мекунї, – даст афшонд 
Мулло Мурод. – Як ман не, се кас равонаем. Боз аз 
Такоб... Баъзењо ба муњољирї худашон ариза дода рафта 
истодаанд... – Сипас иқрор сохт: – Агар аз инњо дуртар 
набошам, ба шумоён њам рўз нест.  

– Не-е, ин коратон хуб не... 
– Аз љониби Парча хотирљамъ бош, вай сиёњдил аст. 

Аммо ман аз Худоёр бештар хавф дорам – вай ба њар хел 
корњо қодир аст. 

– Ња, вай гапашро ба раис мегузаронад... Лекин шу-
мо ба вай чї бадї кардед? Пишакашро пишт нагуфтаед... 

– Кї медонад, – гуфт Мулло Мурод андешаманд 
кифт дар њам кашида. 

– Ин сабили канал њељ тамом намешавад-чї? – пур-
сид Шафоатбибї.– Чунон сурааш дароз гашт... Сари чї 
қадар мардонро хўрд! Аз куљо ба куљо об мебаранд? 

Ба саволи вай њељ кас љавоб надод. Ба зани дењотие, 
ки ба ѓайр аз дењаи худ дигар љойро надидааст, кї ин 

маъниро фањмонда метавонист? Њама мешуниданд, ки 
дар куљое канал мекобанд, вале аниқ намедонистанд, ки 
аз куљо ба куљо об мебаранд. 

– Рањаш дур мегўянд, чї ќадар аст? – боз пурсид 
Шафоатбибї. 

– Рањаш наздик не, ќариб сї санг. Хату хабар тез 
намеояд, хавотир нашавед, – гуфт Мулло Мурод бештар 
ба њамсараш хитобан. Сипас боз ба Ислом рў овард: – 
Зудтар галаро супор, таъхир накунї. – Мулло Мурод 
лањзае хомўш монду сипас ба саволи Шафоатбибї аз ваљ-
њи канал донистагиашро баён кард, зеро мањз чунин са-
волро бегоњирўзї Ислом њам аз ў пурсида буд: – Ин ка-
налро аз дарёи Сир ба љониби Мирзочўл мебаранд. Гуё 
калонон ба љањон нишон додан мехостаанд, ки мамлака-
ти онон аз љанг харобу бењол нагаштааст, балки ба сохт-
мони чунин иншооти азим ќодир аст. Боз ба Сталин ќавл 
додаанд, ки дар як муддати кўтоњ каналро кофта саран-
љом мебахшанд. Аз њамин сабаб мегўянд, ки ќад-ќади ка-
нал гўристони каналкобон тўл ёфтааст. 

Дарвоќеъ, мардум ба канал њам мардонро чунон ки 
ба љанг мефиристоданд, бо гиряву фиѓон гусел мекар-
данд. Аллакай аз њамдењагон ќариб дањ нафар дар канал 
њалок гашта, дар он биёбон ѓарибмазор гашта буданд, 
аммо аз ин љињати канал дар он замон њама хомўш, 
рўзномаю радио аз ѓалабањо хабар медоданду бас. 

Падар ба ањли оила боз чанд маслињату таъиноти 
дигар доду аз љо бархоста тадоруки сафарро соз кардан 
гирифт. 

Њам Шафоатбибї, њам фарзандон њоло бо як фикру 
андеша – баъд аз ин њолашон чї мешавад, – банд буданд. 
Падар алњол аз ин хусус њарфе назад. Зоњиран пеш аз 
ваќт дар ин бора гап кушода ба дили онњо ѓаш овардан 
нахост. Дар ин хусус пеш аз хайрбод таъинот медињад. 
Дарвоќеъ, равѓани маскаро фурўхта ѓалла харанд, бо оби 

явѓон мемонанд, агар ба ќурутобаю оши љуворї тоќат 
кунанд, мешавад. Њељ гап не, дар ќатори пур амон бо-
шанд, бас, – мегуфт падар худро тасаллї дода. – Баъзењо 
нони серї надоранд, мол надоранд. Ана, ба њамонхо 
мушкил. Ислом аз гала бохабар бошад, бас, дигар њама-
аш мегузарад. 

– Галаро тезтар супор, писарам, – боз таъкид кард 
Мулло Мурод. – Њоло ту љавонї, тањи бисёр гапу корро 
намедонї. Агар баъди ягон њафта одам наёбанд, ба назди 
раис раву гўй, ки дигар галабонї намекунам... Сонї ... 
агap хоњї, ки дўстдори халқ бошї, дўстрўю дилписанд 
бошї, аз духтару зан дур гард, бачам... 

Вай аз ин бобат ба Ислом хеле насињат кард. Ислом 
пай бурд, ки аз ин хусус насињат кардани падар бесабаб 
нест, одамон ба гўши вай ягон хабари тўњматомезро ра-
сонидаанд. 

Баъди ба каналковї рафтани Мулло Мурод аз миён 
фурсати зиёде нагузашта, воќеае рўй доду Ислом беќаро-
рии падарро ба ёд оварда, ба пешбинии ў ќоил гашт. 

 

БОБИ ДАЊУМ 
 

АЗ БАЛО ЊАЗАР! 
 

Шафоатбибї њанўз равѓани гуппиро нагирифта, 
Инъом молњоро аз чаронидани чоштгоњї оварду вай ба 
ёрии писар ба дўшидани бузу гўсфандон шурўь кард. 
Молњои субњи барваќт домани кўњро гашта, як пайт алаф 

хўрдагї њоло пистонњои пуршири худро ба хурмаи Ша-
фоатбибї холї мекарданду бузѓолаю баррањои ширдўст 
синањои бешири модаронашонро сахт-сахт такон дода 
макида, ба вуљуди онон таъсири нохуш мерасониданд, ки 
ба асари ин њол баъзе бузу гўсфандњо бачаи худро дур 
мекарданд. Фаќат ду сар бузи зираки онњо ќисме аз шири 

худро надода, барои бузѓолаи худ нигоњ медоштанд. Ша-
фоатбибї ин одати онњоро наѓз медонист ва бинобар он, 
њамин ки бузичањо як-ду даќиќа синаи модарро маки-
данду эдир карданд, дубора бузњоро медўшид. 

Ба гўши Ислом, ки ин дам дар рўи љогањ дароз ка-
шида мехобид, аз тарафи ќўтани мол ѓут-ѓути Инъом ра-
сиду гўш ба ќимор шуд. Додараш аз хоб кардани ў норо-
зигї баён мекард: 

– Чї, фаќат ман кор мекунам?! Вай фаќат хоб меку-
над? Майлаш, ман ба гала меравам. Навбат мекунем. 
Молњоро ман ба чоштгоњї барам, ба љўшидан ёрї дињам, 
алаф биёрам, њезум биёрам, ба барраю бузѓолањо нигоњу-
бин кунам, ба киштзор... Не, ман ба гала меравам, Ислом 
ду-се рўз дар њавлї кор кунад. 

“Аз афти кор, тоза кардани оѓилро ба вай фарму-
данд, – аз дил гузаронд Ислом. – Ба рўфтани оѓил њељ ху-
шаш не...” 

Баъд садои дар сањни њавлї гуппизании модарандар 
ба гўшаш расиду бо њавои он хеле ваќт хомўш ба хаёл 
рафт. Сонї беихтиёр ба шумурдани он сар кард? Як, ду, 
се, чор, панљ, шаш, њафт... Садояш њам ѓалатї: њаш, њаш, 
њаш, ња-ашт! Њаш-њаш, њаш, ња-ашт! Барои гирифтани 
равѓан чанд бор пишкак мезада бошанд? Ду њазор ё се ња-
зор? Њељ кас нашумурдааст. Як соат, балки зиёдтар гуппї 
мезананд. Шумурдан даркор. Њар пагоњї ањвол њамин. 
Ба дилашон њам мезанад. Э-э, ин чї ношукрї?! Тавба... 
Хайрият, ки дар мо њамин њам њаст, дар дења баъзе хона-
вода ба гуппї зоранд. Агар њисоб кунем, дар дењаамон 
чанд хонавода гуппї мезанад? қариб нисфаш? – худ ба 
худ савол мекард Ислом. – Њамин гуппї њасту нон њаст, 
њар хафта ду-се кило равѓан фурўхта ѓалла мехарем, боз 
њафтае бегоњи бозор оши равѓанин мехўрем... Эњ, агар 
колхоз љувории ќарзашро медод, ањволамон соз мешуд. 
То љавпазї мерасид. Сонї тут мепазад, мевањои дигар 

мерасанд... Њозир ба анбор меравам. Мегўям, ки додом 
ба канал рафтанд, ѓалла надорем, љувории ќарзро дињед. 

Аз дарвоза садои мањини зане баромаду Ислом аз 
тарс зарбањои дилашро баръало шунид. Ду-се рўз пештар 
Ситора “ба ќадам гузаштааст, ба њамааш ту гунањгор, 
хоњї, нахоњї, акнун мегирї”, гўён ўро гаранг карда буд. 
Не, хайрият вай не. Њикоят бо чї коре омадаст. Ислом 
њайрон буд, ки билохир бо Ситора чї кор мекунад. “Ка-
дом љавон ба бева хонадор шудаст, ки ман шавам?! Гапу 
кори бењуда... Аслан ба вай берўзї њам мушкил аст: ду 

моњ шўйдорї кардаасту њамсараш ба љанг рафтаст. Охир-
њои љанг њалок шудааст.” “Дар хобам шавњар дидагї ба-
рин” мегўяд. Дар њаждањсолагї – бева! Э-э, њайронам, бо 
вай чї кор мекунам... Дилам месўзад, аммо чї чора?..” 

Ин лањза гуфтугўи Њикояту модар возењтар ба гў-
шаш расид. 

– Шафоат-янга, ассалом. Тинљед, њамаатон дуруст? 
Баъди он ки модараш гуппизаниро ќатъ кард, Ислом су-
ханони Њикояти њайвойро равшан мешунид. Њикоят дар 
солњои ќањтии пеш аз љанг очаю додош катї аз паи ризќу 
рўзї ба кадом дењаи дур мераванду наздики дањ сол дар 
њамон тарафњо мемонанд. Қабл аз љанг падараш вафот 
мекунаду модараш бачањояшро гирифта, боз ба дења бар-
мегардад. Ҳангоми ҳарфзанӣ Њикоят аз шеваи он тараф 
бисёр суханони ѓалатї мондаро, ки яке аз онњо дар сари 
њар гап “њайвой” гуфтани ў буд, истифода мекард, ки 
баъдан лаќаби вай гашт. 

– Биё, Њикоят, даро, тинљї охир? Бачаякот дурус-
танд? – ба истиќболи вай рафт Шафоатбибї. 

– Шукр, холаљон, шукр, аз ин бадтар нашавад гуфта 
шукр мегўям. 

– Ња, илољамон чї, шукр мегўем, њама аз даргоњаш 
умедворем. 

– Њайвойе, холаљон, духтаракам бетоб, ба дањанаш  

њељ чиз намегирад. Дар хона як гард орд надорам, ки ато-
ла ё якта кулча кунам. Кош хўрад. Њамин ду косаи љонон 
аз очаю додом мерос буд. Људо ќадима гўён эњтиёт карда, 
чандин сол боз кор намефармудам. Холаљон, њаминро ги-
рифта як ним кило бошад њам, орд ёфта медодед?.. Ило-
њо, роњати фарзандонатона бинед... 

– Косаатро бар, Њикоятљон... Орди мо њам кам мон-
дагї, љонам. Ба болои ин, амакат ба канал рафтанд, худа-
мон њам њайронем, ки рўзамон чї мешавад. Орди мо њам 
омехта аст, майлаш? Љаву љуворї. 

– Њайвойе, холаљон, майлаш... Ним коса атола пух-
та дињам, зоро хўраду ба танаш гармї давад. Бечора дух-
таракам бењолу бемадор... Илоњо барака ёбед, яктаатон 
сад шаваду роњати писарњотонро бинед!.. Њамин ки ѓалла 
ёфтем, аввал ќарзи шуморо медињам... 

Сипас Њикоят овозашро паст карда ѓолибан ба 
тарафи кадоме аз “писарњо” хеле суханони шунидаашро 
гуфт, ки Ислом шунида натавониста беќарор гашт. 

Баъди он ки Њикоят ташаккургўён ордро гирифта 
рафт, Ислом як оњи сабук кашиду аз бистар бархоста 
либосашро пўшид ва сабаби омадани Њикоятро донад 
њам, саволомез ба рўи модар нигарист. 

– Ним коса барин орд додам. Чї илољ? – гуфт модар 
маънии нигоњи ўро фањмида. – Бошад, бештар медодам. 
Ба худамон њам намерасад.  

Ислом барои дастурўй шустан офтобаро бардошта 
канортар рафт. 

Баъд саросема бо як пора нон як пиёла ширро хўрду 
дасти фотиња ба рўяш кашида аз љо бархост. 

– Ња, ин ќадар њаросонї? – пурсид модар. 
– Ба анбор меравам. Њаќи тойинро талаб мекунам. 
– Э-э, бењуда меравї, намедињанд, – гуфт Шафоат-

бибї ноумедона даст афшонда. – Аз инњо як чиз гириф-
тан осон аст-чї! Хайр, агар равї њам, зинњор тез нашав, 

бачам. Беадаб будаст, мегўянд. Вазнину батамкин шав. 
Аз инњо њаќ талаб кунї њам, ба бало мемонї. 

– Рафта як дањан ба ёдашон меандозам, – агар њаќ-
қамонро надињад, рањамро медињад-ку! – Њикмати аз 
кадоме шунидаашро такрор кард ў. 

Тирамоњ раиси колхоз Парча ва мудири ферма 
Худоёр ба нияти афзудани шумори моли колхоз аз баъзе 
хонаводањо моли зиёдатиро барои колхоз гўё хариданд, 
вале дар асл, ба насия, ба тарзи маљбурї гирифтанд. Гуф-
танд, ки дар ивазаш аз анбор ѓалла медињанд. Тойинеро, 
ки Мулло Мурод дар бозор фурўхта ѓаллаю сару либос 
хариданї буд, љувол-љувол ваъда дода, аз мехаш кушода 
бурданд, аммо хонавода он ѓалларо то њол аз онњо 
гирифта наметавонист. 

Ислом мудири анборро дида, ѓалларо рўёниданї, 
агар надињад, ба назди Худоёр ё раис даромаданї буд. 
Вай њангоми вохўрї бо њар кадоми онњо чӣ гуфтанашро 
рањравон гаштаю баргашта машќ кард, пешу ќафои суха-
нашро санљида дид ва дилпур ба њавлии колхоз даромад. 

Дар пешгањи ин њавлї ду хонаи миёнадањлез буд, ки 
аз девори андова кашидагї ва оњак задагиаш, идора бу-
данашро бегонагон њам зуд пайхас мекарданд. Дар дења 
иморати дигаре, ки даруну беруни девораш андова каши-
дагї ва оњак задагї – бинои мактаби ибтидої буд. Аксар 
мардумони дења беруни иморати сангдеворро андова на-
мекарданд, зеро лойро аз рўи санг борону барфи кўњис-
тон зуд шуста мерафт. Бинобар он, фаќат дохили биноро, 
баъзе осудањолон деворњои даруни њавлиро њам бо кањ-
гил андова мекашидану бас. 

Дар тарафи рости њавлї анбор, дар чап – як зинхо- 
наи пешаш кушодагие буд, ки боњавсала љорўб задаанд. 
Дар тањи дарвоза хоначаи посбон њам буд, вале Ислом аз 
дарвозаи кушодагї даромаду рост ба тарафи анбор рафт. 
Дар сањни њавлии колхоз њанўз њељ кас набуд. Вай ќулфи 

анборро бе латтапеч дида, хурсанд шуд – мудири анбор 
ҳамин ҷост, дар њамин наздикињост. Аљаб не, дар назди 
дарбон – Бобои Њалим чой нўшида нишастагист? Ислом 
бо њамин андеша ба кулбаи посбон даромад. 

– Ассаломалейкум... Бобо, наѓзед, тинљед, бардамед? 
– Ваалайкум ассалом, писар, биё, – гуфт Бобои Ња-

лим, ки ин дам аз чойљўши сиёњаш ба чойник чой дам ме-
кард. – Њамаатон тинљед, охир? 

– Шукр, бобо, шукр... 
– Шин, чой нўш... – Сипас шарњ дод: – Дањан одат 

кардагї, чой мегўему пўстлохи себ-дия. Чойи њаќиќиро 
раис мехўранд. Дар шумоён њам будагист? 

– Не-е, бобо. Пештар буд. Амаки Њосил куљо раф-
танд? – пурсид бесаброна Ислом дар як канори пўстак 
амонат нишаста.  

– Наомадаст. Имрўз дертар меомадагист. Њамин хел 
мегуфт. 

– Ња-а... қулфи анбор беллаттапеч будаст, ман 
гумонкардам, ки омадаанд, – гуфт Ислом бепарво. 

– Қулфаш белатта гўфтї? Рост? – мўйсафед якбора 

ба ташвиш афтоду оташгираки дасташро ба замин пар-
тофт. – Аз ёдаш баромада бошад?... Э, аз бало њазар, – 
пиракї саросема чоруќкўњнаеро пӯшида аз дар баромад. 

Ислом њам думболи вай рафт. 
Баъд аз ин воќеа чунон шиддат гирифт, ки чї гуна 

ба гирдоби он афтоданашро Ислом худаш њам нафањми-
да монд. 

Бобои Њалим писаракеро, ки дар он атроф бозї ме-
кард, ба хонаи мудири анбор Њосил тезонд. Ба Ислом 
таъкид кард, ки њамчун гувоњ ба њељ љо наравад, дар ња-
мин љо бошад, вагарна сараш ба бало мепечад. 

Њанўз Њосил расида наомада, раис пайдо шуд. Вай 
воќеаро аз забони посбони пир шунида, “муред, њамаат, 
муред” гуфту аз асп худашро чолок ба замин афканд ва 

ба сўи анбор рафт. Вай сараввал бодиќќат ќулфи дарро 
аз назар гузаронд, сонї, замин, дару деворро бодиќќат 
нигариста пайи дуздро ёфтанї шуд, вале зоҳиран, шуѓли 
чандон осон набуд магар, зуд њавсалааш пир гашту ба 
Ислом рў овард:  

– Сањар катї зоѓ г.. нахўрда ту дар ин љо чї мекунї? 
– Ман бехабар... – ба гап даромад Бобои Њалим, – 

вайрон шудани мўњрро њамин бача дид, – муйсафед бо чї 
нияте саросема шарњ дод. Маълум набуд, ки вай бо чї 
ќасд ин гуна эзоњро зарур мешуморад.  

– Агар шумо дар њамин љо бошед, метарсам, ки ягон 
рўз идораи колхозро њам бардошта мераванд, – бо истењ-
зо лаб бурма кард раис. – Дар куљо будед?! Дарвозаро 
баста ба хонаатон рафта хоб кардед?! Њамаатонро ба 
прокурор дода, чашматонро мош барин кушода намо-
нам, намешудагї барин. 

– Э, алњазар... Раисљон, ба њељ гўр нарафтаам... Бо-
вар мекунед?.. Шабу рўз дар таги дар бошаму боз њамин 
хел мегўед-а!.. 

– Дузд якта – гумонбар садта. Лекин меёбем. 
– Ба њар њол, духтарам... – Муйсафед суханашро зуд 

ислоњ кард: – Раис... андеша карда гап занед. Наход ки... 
– риши мўйсафед ларзид, нафасаш гирифту овозаш ди-
гаргуна садо дод, дасту пойњояш њам ѓайри иродаи ў да-
раќ-дараќ ба ларза дароманду вай дигар њарфе зада 
натавонист. 

– Милиса пешандоз карда барад, чунон ба гап меда-
рорад, ки... Ба молу мулки колхозу љамъият чашм ало 
кардагї одам, душмани давлат аст! Давлат душманашро 
њамту намемонад. Даврони Љўра барои ним кило љав се 
сол гирифт! – ба сари ин ду тан бетаваќќуф хурўш дошт. 

Баъди он ки Њосил њам дар илољи вайрон шудани 

ќулфи анбор њељ чорае наёфт, Парча пойкори идора Сан-
гини якдастаро љеѓ заду амр кард, тайёр шавад, ки аспи 

кабудро зин зада савор мешаваду ба район меравад, ба 
идораи НКВД, ба прокуратура коѓаз навишта медињад, 
мебарад. Бояд таъхир накарда милиса фиристонад. 

– Аспро ба роњ тайёр карда сонї ба идора даро, ман 
ба сардори милисахона Аминхољаев хатча навишта меди-
њам, – гуфт раис дар хотима. 

Мудири анбор Њосил, ки хомўш гоњ ба рўи раис, 
гоњ ба авзоъи атрофиён менигарист, ба Сангин, ки се-чор 
ќадам монда буд, “Истода ист”, гуфту ба назди раис 
омада пичирросзанон, ба худи ў шунавонда дуру дароз 
чї шарњу эзоње дод. 

– Ман намедонам, – гуфт раис якравона дар љавоби 
ў ба њама шунавонда. – Худоёр гирифт ё дигар кас, коре 
надорам. Мўњри ќулф вайрон шудаст, бояд милиса биёяд, 
муфаттиш биёяд, анборро тафтиш кунем. Њозир ту 
кушої, раваду анбор топ-тоза рўфтагї бошад, сонї кї 
ҷавобгар? А?.. Худат танњо не, он ваќт мо њам ба касофа-
ти ту ба бало мемонем. Шукр, ман њоло ањмаќ њам 
нестам, аз љон сер њам нашудаам. 

– Охир, раис... Охир, ин аљаб не, њамту иѓво бошад? 
Балки дари анборро накушодагистанд? 

– Кош, њамин хел бошад? Муфаттиш ояд, маълум 
мешавад!.. – Баъдан вай ба пойкори дар тааҷҷубмонда 
амр дод: – Сангин, тезтар ба роњ баро! 

Сангин аз паи иљрои фармон рафт. 
Ба авзоъи њозираи Њосили якпоя нигариста истода 

ба вай рањми Ислом омад. Ѓўлачўби ба љои пой ба як зо-
ну бастагї ўро гўё рост ба замин мекашид. Бо абрўи ги-
рењ, ба ин тариќ њайрону мушавваш мондани ин мардро 

Ислом бори аввал медид. Рост аст, ки рўзи аз љанг омада-
наш вай дењаро ба сараш бардошта гиряву нола карда 
буд. Дар ќатори дигарон Ислом њам њамон рўз ба сўи хо-
наи вай тохта рафту аз мусибати ў дилаш реш-реш гашт. 
Чор сол қабл Њосил аз кадом як госпитали Сибир якпоя 

баргашта, њавлиашро чї гуна хомўшу бекас ёфтанашро 
њама дар хотир доштанд. Зану духтарчааш панљ-шаш моњ 
пештар паёпай аз дарди домана вафот карда буданд. Пи-
сараш бошад ќабл аз фавти онњо аз гуруснагї нобуд гаш- 
та буд. Њосил дигар каси наздике надошт. Вай њамон рў-
зи аз љабҳа омаданаш, ин њама фољиаро якбора шунида 
худашро ба остони хонааш афканда њунг-њунг мегирист. 
Сонї Њосил як пойи чўбиашро бардошта-бардошта ба 
дару девор мезад, чунон фиѓон бардошт, ки њатто бача-
њои хурдсол њаросиданд. Ислом ин гуна гиряи баланди 
марди бузургсолро, гуфтан метавон, дар умраш бори ав-
вал медид. Марду зан ўро таскин медоданд, “таќдир ња-
мин будаст, чї илољ, бењуда худатро хун накун”, гўён 
дилбардорї мекарданд, вале вай сухани њељ касро наме-
шунид, балки њељ касро намешинохт. Либосњои ҳамсару 
духтарчаашро ба чашму рўяш мемолид, мебўсид, мебўи-
ду гоњ сарашро ба девор тарс-тарс мезад, гоњ пояшро ба 
замин мекўфт. Оби чашмонаш мисли борон рўяшро ме-
шуст. Ислом чунин гиряи аламноки мардро дида, тоќат 
карда натавониста беихтиёр аз чашмонаш ашк љўшида 
мерехт. Он рўз аксарияти  њозир будагон мегиристанд. 

Њоло ин марди мусибатзадаро дигарбора ҳайратза-
даву парешон дида, ба њоли вай дили Ислом сўхт. 

– Охир, рухсати худатон катї амаки Худоёр љави 
тухмиро гирифта-гирифта ним кард. Хуљљат пурсидам, 
гуфт, ки аз фалон љо љав мегирем, њамон катї љояшро 
пур мекунї. Ман бо розигии шумо додам, – раисро ба са-
ри инсоф овардан мехост Њосил. 

– Ман бењуљљат дењ гуфтам? А? Гап зан-ку! Бењуљљат 
њељ кас њаќ надорад аз анбор хасеро бигирад!  

– Не, гап назадед, вале... Акнун чї мешавад?.. 
Њамин аз рўи инсоф аст? Андеша кунед, раис! Аз худо 
тарсед, – якбора ба фиѓон омад Њосил. 

Вай њаргиз ба раис ин гуна суханонро рўирост нагуф- 

та буд. Њоло ин рафтори вай густохї ва љасорати марди 
тамоман ноумедро мемонд. Ба Ислом чунин на-муд, ки 
њамин замон вай гиря мекунад. Мисли он рўзе, ки аз љанг 
баргашта буд, фарёд мебардораду сарашро ба де-вор 
мезанад. Дар назари ў ин марди вазнину солор якдафъа 
ољизу нотавон намуд. 

– Њой, Њосил, ман њељ гоњ бењуљљат дењ нагуфтаам 
ва њаргиз намегўям њам. Бењуљљат аз анбори колхоз як 
хасро њам баровардан мамнуъ. Ин хел бањонањои наме-
шударо мон! 

Дили Исломро вањм гирифт. Мабодо ўро њам ба ин 
љиноят шарик созанд-а?! Баъди ба канал рафтани падар 
вай бори нахуст бемаслињатгар, бемуттако, танњо монда-
нашро њис кард. Эњсос кард, ки падар ба мисли кўње 
такягоњи пурэътимоди ў будаасту вай бехабар. 

Дар њавлии колхоз тадриљан одам ѓун мегашт. Мар-
думи атрофро, ки аз воќеа хабар ёфта буданд, њисси 
кунљковї ором намегузошт ва ягон-ягон ба њавлии кол-
хоз даромада меомаданд. Аксар ба љои узр дар назарњо 
худро рањгузар вонамуд мекарданду ба раис шунавонда 
зери лаб ѓурунгос мезаданд: 

– Ба кор мерафтам, дар рањ ин хабарро шунида, њай-
рон мондам. Гуфтам, як бор дароям, чї гап аст... 

Баъзе нафарон аз берун тањи девори њавлиро гашта, 
паи дуздонро гирифтанӣ мешуданд. Раис њељ касро ба ан-
бор наздик рафтан намемонд. 

Ислом дар ниҳоят аз рост истодан пояш дард карду 
ба хоначаи Бобои Њалим даромад. Мўйсафед, ки тавас-
сути пухтупаз аз мањрамони раису Худоёру Њосил буд ва 
атвори ононро каму беш медонист, њоло боѓоят ошуфта 
ва парешонхотир менишаст. Ислом аввалбор иќрор кард, 
ки ба дўстию ќаробати ин касон њељ эътимоде набудаст. 

– Ана, ту њам ба бало дармондї, – гуфт пирамард 
оње кашида хитобан ба Ислом. – Ин љо касофатхона, пи-



www.firuz.tj 
 

115 

 

сарам, аз дару девораш њазар кун, њў-ў, аз дуртараш гу-
зар. Љавро хўрданд, фурўхтанд, ба наздиконашон до-
данд, акнун ин бечораро ба бало гирифтор мекунанд, – 
чашмаш ба замин гўё худ ба худ сухан мегуфта бошад, 
њасрат кард мўйсафед. – Гурзамор барин ин нокасон ба-
чаи парвардаи худашонро мехўранд. Дар болотараш њам 
ањвол њамин... – Мўйсафед зањробаи дилашро мерехт. 

– Қулфро кї кушода бошад-а? – њанўз њам тањи гап-
ро дақиќ намефањмид Ислом. – Дузд кушода бошад ё 
барќасд худашон?.. Наход ки худашон кушоянд? 

– Ман ин хел нагуфтаам, писар... Э, аз бало њазар... 
Ин хел нагўй... Девор муш дорад, муш гўш... – пирамард 
ба худ омад магар, бо дастони дурушту шахшўлаш гире-
бонашро дошт. Вале аз чашмони ростгўи вай Ислом тањи 
дили ўро хонд ва бо аќли худ кам-кам ба ин гапу кор сар-
фањм рафтагї барин шуд. Саҳеҳтараш, гумоне дар дилаш 
хона гирифт, ки љавро Худоёр хўрдаасту баъд бо маќсади 
ба гардани дузд бор кардан, ин маѓалро бархезондааст. 

Раис Бобои Њалим ва Исломро ба идорааш хонда 
фармуд, ки њар кадоме баёнот нависанд. Баъд ба Бобои 

Њалим гуфт, ки аз нафари саводнок хоњиш кунад, то на-
вишта дињанду имзо карда биёрад. Раис ба Ислом гуфт: 

– Бишин. – Сипас пурсид: – Баёнот навишта метавонї? 
– Намедонам, баёноташ чист, дар умрам нанавиштаам. 
– Аз паи зану духтарон овезон нагашта ёд гир!.. Хайр, 

биё, як бор ба ту ёд медињам, лекин наѓз дар ёд дор.  
Раис дар пањлўи ў курсї гузошта љафс нишасту мис-

ли муаллим њиљо-њиљо мегуфт ва Ислом шурўъ ба навиш-
тан кард: 

БАЁНОТ 
Ман Исломи Мулломурод имрўз 11-уми апрели соли 

1949 ба нияти аз мудири анбори колхози “Иттифоќ” 
Њосили Шокир талаб кардани ѓаллае, ки бояд дар ивази 
ѓунољини ба колхоз фурўхтагиамон мегирифтем, омадам 

ва ќулфи анборро бе латтапеч дида, гумон кардам, ки 
мудир дар њамин љост. Аммо посбон – Бобои Њалим 
гуфтанд, ки мудир наомадаст. Ман ба Бобои Њалим бе 
латтапеч будани ќулфро гуфтам. 

Имзо  
 

Баъзан раис дасти ўро гирифта ин ё он аломатро ис-
лоњ мекард, њангоми калимаеро ѓалат навиштан гўшаш-
ро кашида таъзир њам медод. 

Хиширроси куртаи шоњї, дасти бенињоят нарм, бўи 
атр ва дигар сифатњои раис ба Иcлом таъсири аљибе дош-
танд. Вай акнун мутмаин гашт, ки раис њам зан аст, мис-
ли Шањбону, мисли Ситора ва ӯ њам дилаш мехоњад бо-
зиву шўхї кунад, оѓўшу канор ва бўсобўсї кунад, аммо 
метарсад. Аз чї метарсад, худо медонад... 

Барои гуљумакиён, ки аз шањру ноҳия дар канор, ба 
воќеањои рўзафзуни олами имрўза камалоќа зиндагонї 
доштанд, муддате ин њодиса мавзўи асосии гуфтугў 
гардид. Онњое, ки ба идора даро-баро доштанду бо рањ-
барон сару кордор буданд, ба ин фалокат баъзе бад-
хоњони худро низ шарик месохтанд ва дар забонњо як су-
хан дањто гашта, дења ба мисоли орухонае, ки бачањо ба 
он чўб халондаанд, важ-важ мекард. 

Рўзи дигар Ислом тафсили ин воќеаро аз забони мо-
дараш шунида, њуш аз сараш парид: гўё Њосилу Бобои 
Њалим анборро задаанду Ислом њам бо чї роње ба онњо 
шарик гаштааст. Боз гап-гап буд, ки нимишабї Ислом аз 
кўњ меомадаст, аз анбори колхоз љувол-љувол ѓалла ка-
шонидани Њосилу Бобои Њалимро дидаст. Онњо аз тарс 
иҷборӣ ўро њам ба моли дуздиашон шарик кардаанд... 

Дар асл кам нафарон асли воќеаро пай мебурданд, 
вале онњо хеле замон ба дањони худ мўњри хомўшї зада 
буданд, зеро ба усули њукуматдорони болшевикї мубо-
риза кардан њељ суд надошт. 



www.firuz.tj 
 

117 

 

БОБИ ЁЗДАЊУМ 
 

САЛИМИ ЗОЃАК 
 

Волидайни Шодоб аслан аз тоифаи одамони оддї 
буданд. Падараш Салими зоѓак, ки ба сабаби сиёњљур-
дагї ин лаќабро гирифта буд, баъди инќилоб таѓйири 
вазъи замонаро зуд пай бурду филфавр “ман камбаѓали 
ќашшоќам”, “ман аз замони шоњу амир аз њама бештар 
озурдаву ситамдидаам” гўён худро ба сафи фаъолони ин-
ќилоб зад ва дар мактаби мањви бесаводї бо як сахтӣ са-
вод бароварда, шиору хитобањои он айёмро хуб аз бар 
карда буд ва дар маљлисњо бо љўшу хурўш мушт ба сина 
зада, вазъгўї дошт. Ба њамин минвол ў тадриљан раиси 
љамъияти “Љуфтрони сурх” гашта, сонитар раиси шўрои 
љамоаи Гуљумак таъинаш карданд. Ѓолибан ба мансаби 
аз ин баландтар зўраш нарасид, зеро саводи сањењ на-
дошт ва аз донишу фарњанг бебањра буд. Пас аз љанг ва-
зифаи раисии Шўрои љамоатро низ аз ў гирифтанду Са-
лими Зоѓак остонаи идораи рањбарони районро муддате 
охурча кард, ба онњо тўњфањо бурду оќибат њамин вази-
фаи котибии раиси Шўрои љамоатро гирифт. Ў хуб медо-
нист, ки котиб на фаќат коргузори асосии Шўрои љамо-
ат, балки вакилии идораи молияро низ дар он айём ба 
зимма дошт. Ба василаи њамин вазифа хонаводаи ў дар 
ин чанд соли ќањтї сахтї накашид. Ў на танҳо бо андоз-
гирї алоќаманд буд, балки худаш ба њар хонадон заём 
таќсим мекард. Андозу заём бошад, дар солњои љанг ва 
баъди љанг љони мардуми дењотро ба њалќаш оварда буд 
ва бесабаб ўро баъзан “Салими љонгирак” намегуфтанд. 

Боз як манбаи даромади Салими 3оѓак дар он айём 
љавонони ба сарбозӣ даъватшаванда буд. Баъзењо барои 
ба таъхир гузоштани даъват молашонро дареѓ намедош-
танд. “То ду сол худо подшоњ аст, хонадор мекунем, фар-

занд меёбад ё модари пираш танњову бекас гўён аз Зоѓак 
боз як коѓаз мегирем” мегуфтанд мардуми кордон. Сар-
чашмаи дигари даромади муфти Салими Зоѓак заёмњои 
њар сол мебаровардаи њукумат буд. Мардуми бенаво ба 
заём њамчун ба андози илова одат карда буданд: молдор 
молашро мефурўхт, бемол аз ризќи фарзандонаш канда, 
ѓаллаашро мефурўхту пули заёми давлатро пардохт ме-
кард. Худи заёмро фаќат муаллимон ва баъзе ањли савод 
талабида аз дасти котиби љамоа мегирифтанд. Заёмњои 
дигарон дар дасти ў мемонд... 

Сонитар, баъди чандин солњо баъзе кунљковон ха-
бар оварданд, ки Зоѓакро дар бозори Самарќанд дида-
анд, ба яњудиёни тањбозор заём мефурўхтаст, ба њар дањ 
сўмаш як сўм медодаанд.  

Ба њамин минвол хонаводаи Салими 3оѓак дар дења 
муњаббат ва эњтироми самимї надошта бошад њам, осу-

дањол ва бениёз буд. Мардум, азбаски доим ба ў корафто-
да мегаштанд, росту дурўѓ иззаташро ба љо меоварданд. 

Шодоб њоло дар назарњо намоён гашта буд ва пада-
ру модар њис мекарданд, ки мањз барои духтараш баъзењо 
бо ў дар нисбати пеш самимитар њолљўї мекунанд. “Баъ-
зењо” гўён вай албатта “дањонкалонон”- и атрофу акноф-
ро дар назар дошт. 

Падару модар аз духтари худ умедњои калон дош-
танд: ўро ба ягон хонаводаи осудаю обрўманди дења 
дода, ба воситаи ин хешутаборї ба рўи об бapoмaдaнї, 
боз бештар ќадру эътибор ёфтан мехостанд, падар мав-
ќею маќоми худро устувор кардан мехост. Айёми охир 
чанде aз валинеъматони ў дар ноҳия аз мансаб рафта ва 
њоло ў мањрум аз пуштупаноњ, худро ноустувор ва пояш-
ро њар лањза лаѓљон эњсос мекард. Аз чї бошад, ки бо 
навмансабони ноҳия равобити худро устувор кардан на-
метавонист. Соњибмансабони навбаромад ба вазифањои 
зарурӣ одамони эьтимодбахши худро аз зайли хешу 

табор ё њамдиёрон таъин мекарданду фаќат ба онњо 
эътимод доштанд. Раису муовинњои иљрокум њам, идораи 
молияи ноњия њам ба раиси љамоату раиси колхоз ҳарф 
мезаданд, ба дења оянд њам, мењмони хонањои онњо бу-
данд, гўсфанду араќи онњоро мехўрданду бечора Сали-
ми Зоѓакро шинохтан њам намехостанд. 

Шодоб нав ба њабдањ даромада буд. Духтари реза-
пайкару мањинљусса бошад њам, њуснаш назарњоро љалб 
мекард. Ба кї таќлид кунад њам, дар гуфтору рафтораш 
оњангу њаракатњои аљаб дилкаш пайдо гашта, бa кас бо 
чашмони махмур, батамкин ва андаке бовиќор менига-
рист. Андомаш латиф, мўи сиёњаш мављ хўрда ба миёнаш 
меафтод. Нигоњи гирое дошт, ки баъди афсурдањолии 
солњои сахти љанг ба назари љавонони дења ѓайриоддї 
менамуд. Мањз ба сабаби нигоњаш, љавонон ба вай “Офа-
ти љон” лаќаб дода буданд. 

Имрўзњо духтар гўё дар сари чоррањаи фардои худ 
истода ва ба кадом самт рафтанашро надониста баъзан 
capгapaнг буд. Як моњ пеш аз ин вай ба тарзи катъї Ис-
ломро аз байни љавонони дења интихоб карда, дигар гўё 
аз тамоми олам дил бардошта аз дому донаи хушрўён 
хотирљамъ будан мехост. Њатто дар љавоби муњаббаташ 
ба Ислом дастрўмолча дўхта дод. Дастрўмоли духтар ни-
шони муњаббат, изњори мењру вафо аст... Вале Шодоб њо-
ло аз ин кораш пушаймон буд. Яку якбора талабгоронаш 
афзуданд: њоло њамаи љавонони гирду атроф дар њаваси 
вай афтоданд. “Сабр кардан даркор будаст, – мегуфт дух-
тар худ ба худ мулоњиза ронда, – аз Ислом беҳтар, ба хо-
надони бою бадавлат ё ягон калоншаванда арўс мешу-
дам-а!.. Афсўс-е!.. Гўё њамаи ин гарангњо бо Ислом ќавлу 
ќасам кардани маро интизор бошанд, акнун њар рўз якта-
аш роњамро мегирад, дигараш нома мефиристонад... 
Додом ба Њайдар моиланд. Њозир дањонаш каљ бошад 
њам, гап-гапи мансабдор мегўянд. Њар як сухан, њар як 

нияти додояшро модар ба вай мегўяд. Аз рўи гапашон 
боз аз Taгoб барои писари директори мактаб Маљидї 
хостгор омадаст... Хайр, писараш Рауф љавони хушрўю 
тaърифї, дар њаќиќат домодзеб! – мегуфт Шодоб талаб-
горони худро ба якдигар муќоиса карда ба дил. – Уф-ф... 
Як моњ пеш њамаи инњо дар кадом гўр буданд, ки акнун 
якбора... – Шодоб ба як ќарор омада натавониста дил-
танг буд. Агар ба Ислом гап назада додою очааш ба 
ягонтаи ин хостгорон розигї дињад, ў метарсид, ки Ис-
лом аз алам рўмолчаи вай додаро байраќ намуда, аљаб 
не, корро вайрон кунад. Ислом катї њамгап будани ўро 
шунаванд њам, гапи бахилон мегўянд, аммо рўмолча гапи 
дигар. Ин далел аст, ки њар як домодро сарпаст мекунад. 
Рауф, Рауф чї хел љавони наѓз-а! Афсўс... саросема шу-
дaм. Дирӯз бегоњї Њайдар аз роњам дошта гапзанон кар-
да монд, духтарон аз рашку њасад мурданд-е! Мабодо ба 
Ислом хабар расонанд, чї мегўям-а?.. Эњ!.. Тањи диламро 
агар пурсанд, ба Рауф моил. Аммо дили додою очаам ба 
Њайдар... Дар дасти Исломи бадбахт дастрўмолча.... Уф-
ф... Агар Њайдар хостгор намефиристод, додомино ба 
Ислом розї буданд... Додом бечора ба умед маро калон 
кард, акнун аз ќалинам додою бобоњомон барин асп ги-
рифта савор нашавад њам, гову гўсоладор нагардад њам, 
њељ набошад, якта-дута бузу гўсфанд гирад, ягон бањра 
ёбад-дия. Ба пушти ин бечорањо њам офтоб расад...” – 
мегуфт ў суханони модарашро такpop карда. 

Вай бобати ин ќариб як моњи расо фикр кард. Ни-
шинад њам, хезад њам, дар хобаш њам, дар бедориаш њам 
ин андешањо дар сараш љавлон мекарданд. Монанди ан-
кабуте, ки њар лањза интизори сайдест, вай дилпур аз таъ-
сири њусни худ, хушнуд аз истиќбол бо умедњои диловез 
зиндагї дошт. 

Ваќте, ки дар байни мардум њамроњи Њосил аз анбо-
ри колхоз ѓалла дуздидани Ислом дар дења овоза шуд, 

Шодоб аввал тааҷҷуб шуд. Баъди лањзае андешидан дар-
ёфт, ки аз ин њодиса хоњ рост аст, хоњ дурўѓ, вай метаво-
над барои худ фоида бардорад. Наќшаи ин caњнapo њам 
андешид: “...Исломро маломат мекунад, муттањам месо-
зад, гушначашми беинсоф мегўяд. Вай ба ин тӯҳмат сабр 
карда натавониста, сухани сахту зишт мегўяд. Ана, барои 
рўймолчаро баргардонидан бањонаи хуб!.. Гуфта наме-
шавад, агар мабодо таќдираш ба Рауф ё Њайдар нарафта 
бошад њам, дар назди Ислом вай гунањгор нест, он рўз 
ман аз номус, аз алам дуруштї кардам, аз гуноњам гузар 
мегўям... Рауф дар шањр мехонад, либосњои тоза мепў-
шад, ба ман њам либоси духтарони шањриро мепўшонда-
гист... Шояд то хатми таҳсили мактабаш маро њам ба 
шањр барад, кї медонад...” 

Он рўзњо як нафар муфаттиши адлия дар идораи 
колхоз нишаста Бобои Њалим ва Исломро гаштаю бар-
гашта истинтоќ мекард, то ки ба њамкориашон бо Њосил 
дар дуздидани љави анбор иќрор кунанд. Муфаттиш мар-
ди миёнсоли камриш, мўйи сарашро бо поку тоза таро-
шидагї, чашмони бозигарашро то љон дошт ба чашми 
гунањгорон сахт ва дурудароз дўхта, болои њам тањдид 
мекард: 

– Мо дар даст маълумоти аниќ дорем, ки ба ту њам 
аз ѓаллаи колхоз додаанд. Ња, инашро аниќ медонем. Ту 
бекора худатро ба гарангї назану ба ман гўй: аз кї, кай, 
бо чї роњ ва чї ќадар ѓалла гирифтї? Агар росташро гўї, 
барои фош кардани душманони колхоз, ки дар айни за-
мон душмани Њуќумати Советї њастанд, ёрї кунї, Дав-
лати Советї инро ба инобат мегирад, гуноњи туро кам 
мекунад. Дар акси њол, агар ин хел якравї кунї, монанди 
ана вай, чўпонбача дар њабсхона мурда меравї... 

Ислом саволи муфаттишро бо диќќат гўш мекард. 
Ба ѓайр аз ибораи “дар айни замон” гуфтан метавон 
дигар њама суханони ўро мефањмид, вале чї гуфта аз ин  

марди майдагапи шалоин халос шуданашро намедонист. 
Воќеаи дар њабсхона њалок шудани чўпонро њам ў 

хуб дар ёд дошт. Ду нафар чўпонписароне, ки моли мар-
думро бонї мекарданд, як барраи дар сойи Љизмон аз ра-
маи колхоз људо шуда ба рамаашон даромадаро дар ча-
рогоњ кушта кабоб карда мехўранд. Гўшти боќимондаро 
дар ѓори сангин пинҳон мекунанд. Чўпони колхоз барра-
ашро љуста меояду дар оби рўд рўдањои ба сангу буттахо 
печида дармондаро дида, ин дуро мепояд ва дар сари ка-
бобхўрии навбатиашон медорад. Додгоҳ чўпонњоро ба 
њашт сол њабс њукм кард. Пеш аз додгоҳӣ мўйсафедони 
дења ба назди Парча рафта, гуноњи он ду љавонро авф 
кун, ба љои барраи колхоз барра медињем гуфтанд, аммо 
раис “мебинем” гуфту њељ тадбире насохт ё аз дасташ на-
омад. Ба он љавонон дилаш насўхт. Сонитар, яке аз чў-
понњо дар њабсхона аз дунё даргузашту мардум Парчаро 
сахт бад диданд. Аммо дар он айём аз баду хуб дидани 
мардум мансабдорон заррае ҳам парвое надоштанд. Дик-

татураи ба номаш коргару дењқон на аз нафрати њалќ 
меандешиданду на аз ѓазаби худо, “дурўза даврони ман 
аст” гўён, такя ба нерўи яроќу аслиња, НКВД, ОГПУ, сипо-
ҳиён мекарданду мамлакатро ба сўи фољиањои гўшношу-
нид мебурданд. 

Њарчанд ки Ислом ба ѓоратгарии анбори колхоз њељ 
равобит надошт, аз ин мољаро сахт ба тарс афтода буд: 
дар он солњо ќатор-ќатор одамони бегуноњ бо тўњмат ё 
гуноњњои сохтаю бофта љазо гирифтанашонро хуб медо-
нист. Ба ѓайр аз ин, падараш барин маслињатгари тавоно 
њоло дар бараш набуд ва ў дар ин гирдоби њаводиси но-
мафҳум ва мубњам чї сон амал карданашро намедонист. 
Аз cӯи дигар, вай гуноњи дигаре дошт, ки аз ин љињат ни-
њоят мушавашхотир буд. Воќеа панљ моњ пеш аз ин ба та-
риќи зайл рух дода буд: Тирамоњрўя буд. Ислом ѓайриих-
тиёр ё метавон гуфт аз сустрайъї ба хиёнате шарик шуд... 

Аслан мардуми он рўзгор тасарруфи моли золиму 
беинсофро њалол мешумурданд ва бинобар ин касе ги-
рифтани моли колхозро хиёнат намењисобид. Ба чунин як 
“гуноњ” вай њамдаст гашта буд ва аз он ваљњ њоло ў ба 
чашми муфаттиш  нигариста наметавонист, дар рў ба рўи 
ин њомии колхозу давлат агар ба сухан дањон кушояд, 
лабонаш пир-пир парида, овоз дар гулўяш мепечид. 

Танги тирамоњ буд. Ислом, Њусейн ва Азими Ҷало-
гї арзани дараи Љалоро ба анбори колхоз мекашони-
данд. Њар яке ба ду хар ду халтаро бор карда меомаданд. 
Ислому Њусейн бачањои њамсол, аммо Азим марди сол-
дидаи сахту сустии рўзгорро чашида. Рўзе онњо бо кадом 
сабабе аз Љало нисбат ба њаррўза хеле дер – наздики оф-
тобшинам ба роњ баромаданд. Нисфи рањро нагузашта 
торикї фуромад. Азими Љалогию Њусейн пеш-пеш ме-
рафтанд, бори яке аз харњо каљ шуду Ислом онро бо 
дасташ дошта аз њама ќафо меомад. 

Ба дараи Чормаѓзак фуромаданду пеш будагон чор-
поёнро аз роњ дошта, расидани Исломро нигарон гаш-
танд. 

– Ислом, як маслињат њаст, – Азими Љалогї ба Ис-
лом наздик омада ба як оњанги асрорангез пичиррос зад: 
– Худат медонї, љиян, ањволамон хароб... Ман мегўм, аз 
њамин арзан кам-кам гирем-чї? А?.. Њисобашро баробар 
мекунем... Њељ кас њељ чиз намефањмад... Гап ба иттифо-
ќии њар се нафарамон. 

– Чї хел мегиред? Амаки Њосил бар кашида мегирад- 
ку? – Дар ҳайрат шуд Ислом. 

– Парво накун, љиян, – хушњолона ўро таскин дод  
Њусейн. – Ин тарафашро ман соз мекунам! Ин тарафаш 
ба гардани ман. Ту фаќат “шутур дидї? Не...” Ин тара-
фашро ба ман мон...  

– Ихтиёратон... Лекин ман шарик не... Ба ман дар-
кор њам не, – гуфт Ислом. 

– Хайр, даркор набошад, хап ист, – бо истењзо зуд 
ба дањони вай бо сухан зад Њусейн. – Њама шумоён барин 
сер не! Дуѓоб хўрда кор карда гаштаам, љўра, нонамон 
нест. Ба умеди љувории рўидаричаем. 

Ислом чї љавоб доданашро надониста лањзае дасту 
по хўрд. 

– Исломбой, аз авлоди шумо, ба худо шукр, иѓвога-
ру худфурўш то имрўз набаромадаст, дилам пур аст, баъд 
аз ин њам намебарояд. Барои њамин аз ту дилам пур... 
Рости гап-дия. Аз ту илтимоси мо њамин: њељ чиз надидї, 

вассалом! Хайр, чӣ қадар хоҳӣ гир. Мо туро маљбур на-
мекунем... 

Аз Азими Љалогї сар шуда аввал фуки харњоро ба 
ресмон бастанду сипас аз роњ поён ба љарие андохта да-
рун-даруни ҷарї хеле ба поён рафтанд. Азим дар як май-
дончаи фарох харњоро аз роњ дошту ба њамроњонаш бо 
овози паст амр кард: 

– То ба роњи калон баромадан мабодо касе вохўрад, 
гапамон якта: ба гап ангал мондаем, харњо ба роњи поён 
афтода рафтаанд, вассалом! Ку, чаќќон бори харњоро фу-
роред... Бохабар, хар њанг назанад. Агар њангас заданї 
шавад, тез дањонашро доред. 

Баъд вай ба ќадри як рўи суфра љои њамворро инти-
хоб карду аз буттаю алафњо зуд љорўб сохт ва он љойро 
рўфта тоза кард. Њар се дар як дам панљ љуволи арзанро 
ба он љо рехтанд.  

– Инаш истад, – гуфт Азим љуволи охиринро нишон 
дода.  

Баъд Азим ўро њамроњи худ гирифта ба тарафи сой 
поёнтар рафтy Њусейн ба харњо нигариста дар он љо 
монд. 

Онњо чї кор карданианд, Ислом сањењу равшан на-
мефањмид ва аз ин рў кўр-кўрона пайравї дошт. Њамин 
ќадарашро медонист, ки арзанро таќсим карданианд. 

Њатто ваќте, ки Азими Љалогї ба вай амр кард, ки љувол-
ро гирифта њамроњи вай ояд, аз дили Ислом андаке хавф 
њам гузашт – наход нобуд кунад! Бинобар он, аз ќафои 
вай бо эњтиёт ќадам монда мерафту ягон њаракати ўро аз 
назар намегурезонд. Ин дам вай бовар кард, ки агар ин 
ду тан заррае аз ў шубња кунанд, метавонанд нобуд со-
занд. Дигар чора надоранд. Замона одамонро мисли гург 
бешафќат кардааст. Аз куљо њам ў ба инњо њамроњ шуд! 

– Дањани љувола дор, – Азим дар регзори мањини 
лаби рўд ќарор гирифт. 

Ба љувол нияти рег бардоштани ўро фањмида, Ис-
лом як нафаси сабук гирифт. 

Њар ду ним љувол баландтар реги мањинро бардош-
танду Њусейн бо ёрии Ислом oнpo ба пушташ гирифт. 

Баъд он регро оварда ба рўи чоши арзани рехта 
омехтанду дубора ба љуволњо бардоштанд.  

Дар сари таќсими он як љувол арзани холис Ислом 
дид, ки ба вай њам аз арзан њиссае људо карданианд, ди-
гарбора ба забон омад: 

– Ба хона бурда натавонам, чї кор кунам? Худатон 
гўед! Ба касе дода нашавад. Шубња мекунанд... – Гоњ ба 
рўи Азим, гоњ ба рўи Њусейн нигариста илтиљо дошт ў. 

– Намегирї ё...? – ѓазаболуд пурсид Азим. Ваљоњати 
вай гувоњї медод, ки њозир ў аз њељ кор рў наметобад. 

– Ба хона бурда натавонам, чї кор кунам? Худатон 
гўед? Додом фањманд... 

– Бару дар кањхона ё оѓил-поѓил руст карда мон... 
Сонї ягон кор мекунї! – луќма дод Њусейн. 

– Ба ман нигар, агар ин хел наѓма мебаровардагї 
бошї, мо ду кас... Ња, дониста гап зан. Агар ин сир кушо-
да шавад, мо ду нафара суханамон аз як љо мебарояд, ба 
худат љабр мекунї, бача! Њушатро ба љо биёр, љиян. Ба 
миёнбандат баста зери зини харат мону оњиста ба кањ-
хонаатон дароварда руст кун. Баъд, ягон ваќт њисобаш-

ро меёбї. Кўдак нестї-ку! Ба ягон бандаи худо дањон 
накушої бас. 

– Пур не, њайр, камтар гир, – гуфт Њусейн муросо-
корона. 

Њар се лањзае хомўш монданд.  
– Хайр, камтар дињед, – ночор розї шуд Ислом. 
Як љувол арзанро таќсим карданд. Азими Љалогию 

Њусейн халта доштаанд, њиссаяшонро ба халта гириф 

танд. Панљ-шаш кило барин њиссаи Исломро ба миёнбан-
даш рехтанд. Вай онро аз тањи љома ба миёнаш баст. 

Шаш љувол арзанро бурда, ба анбори колхоз фуро-
варданд. Њосил баркашида. гирифт: дар шўълаи фонус 
њар се нафар бо гўшаи чашм медиданд, ки вазни њар як 
љувол нисбат ба аслаш сечор килогї зиёд омад, аммо му-
дири анбор Њосил ба ин эътибор накард ва онњо њам худ-
ро ба нодида заданд. 

– Њар чї аз њақќи халќ занам гуфта, тарозуатро са-
бук кардї! – то ки Њосил шубња накунад, пичинг кард 
Азими Љалогї ба Њосил.  

Њосил љуволњои арзанро ба болои чоши анбор рех-
ту њељ чизро пай набурд. Регро дар арзан ба як дидан пай 
бурдан намешудааст. 

 
Аз миён чанд моњи зимистон гузашта хавфи ин њо-

диса нав аз сари Ислом бардошта гашта буд, ки воќеаи 
анбор рўй дод. Њоло муфаттиш туфангашро ба рўи миз 
нињода ба Ислом хитобан бо гуна-гуна дашному хорї 
тањдид дошт, то ба дуздиаш иќрор кунад. Аммо вай њам-
роњи Бобои Њалим ба дари анбор нарафтаст охир! Агар 
ин муфaттиши бедањан aќлy фаросат медошт, кайњо пай 
мебурд, ки мўйсафед – Бобои Њалиму вай ба ин кор ало-
ќаманд нестанд, дигаре анборро задаасту кайф карда 
гаштаст, мегуфт Ислом ба дил андешида.  

Аслан, як тонна љавро Њосил нахўрдааст. Инро њама 

медонистанд. Пинҳонї хўрад њам, одамон медонис-танд. 
Хўрдагї бошад њам, каму беш хўрдагист. Њолдонњо 
мегўянд, ки Худоёр бо амри раис бењуљљат гирифта, ак-
нун мункир шудаст. 

Халќ Худоёрро лаънат мекарду аз худо ба вай сад 
гуна љазою сазо металабид. Аммо худои азза ва љалла 
ѓолибан љазои ин ќабилњоро ба охират мавќуф гузошта 
буд, ки онон бемалол даврон доштанд... 

Салими Зоѓак дар тўли чандинсола хидматаш дар 
идорањои Њукумат вазъи зиндагї ва русуми њукуматдо-
ронро хеле хуб омўхта буд: “Илму њунар њам бекор, дав-
лату дунё њам! – мегуфт вай ба наздиконаш. – Аз ин њуку-
мат дафтарчаи сурхи фирќавию мансаб гирифтан лозим. 
Фирќавиёни соњибмансаб аз гуноњ эмин, аз љинояту хиё-
нат орї, агар бенињоят аз њадди инсоф гузаранд, Парчаю 
Худоёр барин ”сањву хато кардаст” мегўянду бас. Дар 
паноњи мансабу дафтарчаи фирќавї одамон чї корњое 
намекунанд! Баъзеаш аз амири Бухоро мегузаронад-е!..” 

Азбаски мансаб њам њоло аз падар ба писар мегуза-
раду наздикону пайвандони мансабдорон њама мансаб 
мегиранд, ў мехост, ки Шодобро ба чунин љавони “оян-
дааш умедбахш” фотиња кунад. Чунин домод дар байни 
талабгорони Шодоб Њайдар буд. Салими Зоѓак њама 
нуќсонњои ин љавонро донад њам, бар хилофи майли дух-
тараш ва њамсараш амал кунад њам, бо раис ќудо гаш-
танї буд. 

Шодоб майли падарро мефањид. Ин љињаташро њам 
медонист, ки ба раъйи падар мухолифат карданаш њам аз 
аќлу тадбир нест. Дар дења чї ќадар одамон дар пеши на-
зараш аз гуруснагї варам карда мурданд, ў дар ёд дошт. 
Аммо хонаводаи онњо ба шарофати мансаби падар осуда 
буданд, њатто ба бисёр мўњтољон кўмак карданд: Зебохо-
ла њалќаю ангуштаринњои меросиашро, ки он замон ба 
касе даркор набуд, ба онњо дода, дар ивазаш ѓалла ги-

рифт; косаю табаќњои чиннии Фотимахола ба кї даркор 
буд?.. Эњ-ње, ин хел касоне, ки аз онњо мадад гирифтаанду 
бо ёрии онњо зинда монда, имрўз одамвор гаштаанд, лак 
андар лак... Афту андоми Исломи Мулло Муродро ба 
сарам занам? Додом мегўянд, ки Мулло Мурод аз феъли 
худаш саргардони дунё гашт. Њаќиќатталабї кардаст, ху-
дашро њомии халќ, мазњабу миллат гирифтасту сонї ба-
дарѓааш кардаанд. “Писараш њам нусхаи њамон падар, 
дар ду олам кораш барор намекунад, роњат намеёбад” 
гуфтанд. Ин хел шўйро ба сарам мезанам?! Ба ќавли до-
дом, домоде бошад, ки ба рафти об нигоњ карда раваду 
чунон ки мегўянд, хари лўлиро об дода, пулашро гирад. 
Модом ки ситораи ин авлод аз азал бо Њукумат рост на-
омадаст, фаќат каланд зада нон мехўрдаанд. Додом гуф-
танд, ки то Њукумати Шўро побарљо аст, ба авлоди ку-
лак мансаб намерасад. Бемансаб дар ин замона ќадри 
одам як пули сиёњ будасту ман намедонистаам. Гуфтанд, 
ки Ислом агар дањонаш кати мурѓи њавора гирад њам, як 
умр нони заѓора мехўрад...  

– Беаќл будаам, ба афту башарааш мафтун гашта, 
ќавлу ќасам кардаам, – мегуфт духтар суханони падарро 
гаштаю баргашта андешида. 

 

БОБИ ДУВОЗДАЊУМ 
 

ХУДОЁР ВА ЗЕВАР 
 

Агар бо нияти равшантар ошно кардани шахси Худо-
ёр ва Зевар ба гузаштаи онњо боре назар афканем, яъне, 
аз ин санаи њазору нўњсаду чилу њафт, ки дар дењаи Гуљу-
мак ваъзияти гарони дар солњои љанг ба вуќўъ омада – 
бенавоии мардуми зањматкаш, бењуќуќии он, асосан, 
устувор буд, ба муддати бисту панљ - сї сол ба ќафо бар-
гардем, хонандаи азиз узри маро хоњад пазируфт. 

Дар арафаи инќилоби Бухоро ва ба ќавли одамон, 
алѓов-далѓов гаштани замона Худоёри ятим дар даргоњи 
хешованди давлатмандаш Дўсталибой чўпонї мекард. 
Дўсталибой аз бойњои маълуми он гирду атроф ба шумор 
мерафт ва номи ўро аз Самарќанд то Бухоро, дар cap то 
сари Миёнколот аксар медонистанд. Ба бозори Самар-
ќанд гандуми сафедмаѓзи таърифиро аз дашти Бањори-
кор Дўсталибой мебурд, гўсфандони фарбењу солимро 
мањз аз рамаи вай мехариданд. Азбаски дашти Бањори-
кор дар домани кўњсор кушода буд, иќлими ин љо на чан-
дон гарму хушк буда, гандуми ин љойњо дар нисбати ѓал-
лаи атроф пурмаѓз буд ва аллофони бозори Самарќанд 
донаи онро хуб мешинохтанд ва аз гандуми дигар мав-
зеъњо зуд тафовут мекарданд. Мегуфтанд, ки Дўсталибой 
дар хазинааш пули тиллоро бо бели оњанї мегардонаду 
шамол медињад. Мардуми дења чун бели оњаниро надида 
буданд, ангушти њайрат ба дандон мегазиданд: “Во, аља-
бо, бели оњаниаш чї хел бошад-а?..” 

Дўсталибой бефарзанд буд. Ба умеди меросхўр ёф-
тан се зан гирифт, аммо толеи дар њама кор ба рўи вай 
хандонаш дар ин бобат ба ў нахандид, ки нахандид. Бой 
пир мешуд, сарваташ рўзафзун буд, вале меросхўре на-
дошт. Ин њол ўро лањза ба лањза дилтанг карда айшашро 
талх месохт. 

Зани кенљаи бой Зевар ба Худоёри саѓира, ки акнун 
чордањро пуp карда буд, баѓоят мењрубонї зоњир мена-
муд: аз дигарон пинҳонї oшy нон медод, либосњои кўњна 
коларо дуруст карда, ба вай мепўшонд. Сараввал умедаш 
ин буд, ки ба њамин саѓира мењрубониаш шояд ба худо 
хуш ояду ба вай фарзанд дињад ва ў соњиби молу мулки 
бой гардад. Охир пайѓамбари худо дар каломи шариф 
гуфтааст-ку: “Ана ва кофилул ятийми филљаннати њоказо”. 

Мењрубонї ва дилљўињои Зевар ба Худоёри саѓира 
тадриљан рангубўи дигар мегирифт. Худоёр љавони нав-

раси расо мегашт ва Зевар аз рўи одат мењрубонї зоњир 
мекарду баъзан дар атроф њељ кас набошад, бо мењр ўро 
ба синааш мефишурд, беибо аз лабонаш мебўсиду, “ку, 
ту њам маро як бор њамин хел мучї кун”, мегуфт. Дар 
сояи лутфу эњсони ў Худоёр рўз аз рўз ќоматашро бар-
дошта, як љавони чор кас бинад, њавас мекардагї гашт. 
Њусну љамолаш сабаб шуд ё зиракию кордониаш ва ё ра-
музфањмию гапдониаш, њоло њељ кас дақиќашро гуфта 
наметавонист, вале ба њамин минвол аз љавони буљулаш 
чикка бархоста буд. Дур бошад њам, ќисман аз ваљњи хе-
шовандиаш ба бой ва ќисман аз лутфу инояти зани бой – 
Зевар Худоёр дар њабдањсолагї рамаро ба ятими дигари 
бой супурду яке аз гумоштагони батадбир ва чолоки Дўс-
талибой таъин гашт. Њарчанд ки ба ин даргоњ даробаро 
кардани ў ба хешовандони наздики бой чандон хуш на-
меомад, аммо дастгирии Зевари нозанин басанда буд, ки 
ў ба фишори мухолифони тавоно тараф истад. 

Зевар љавонзани миёнаќад, фарбењакак, сафедандо-
ми тозарў буда, бо зиракї ва рамузфањмї аз бисёр сир-
њои Дўсталибой огоњ буд. Бой ўро бештар аз дигар зан-
њояш дўст медошт, нозу нузашро мебардошт, вале аз зи-
ракию њушёрии зани кенљаи худ дар умќи дил андаке 
хавф њам дошт. Зевар аз хеле кору бори бой, аз додуги-
рифту муомилаи вай бо хешу бегона огоњї дошт. 

Авзои замона дигар мешуд. Замони инќилоббозињо 
фаpo мерасид. Инсофу адл, диёнат футур мерафт, одамон 
охиратро намеандешиданд, аз њаќи саѓиру кабир парњез 
намекарданду боз мегуфтанд, ки чаро замона рў ба вай-
ронї овардааст. Њар рўз як гапи нав, њар њафта овозаи 
яке аз дигаре нохуштар ба гўши бой мерасид ва ў зоњи-
ран сокит бошад њам, ботинан сахт беќарор буд. 

Ваќте ки дар бозорњо чандин намуди пул ба муоми-
ла ворид гашт, Дўсталибой пули тиллоиро ба тањ задан 
гирифт. Пули коѓазии Оќпошшо, пули Керенский барои 

ў ќурбе надоштанд. “Тангаи нуќраи бухорої гапи дигар! 
– мегуфт ў зери лаб худ ба худ реља кашида. – Тангаи бу-
хорї монанди гандуми бањорї аст, њаргиз беќурб наме-
шавад...” Баъдтар ў ба чї андешае рафту ба пули тилло-
яш мўњри худашро сикка занонд. 

Дўсталибой баъди шунидани хабари Бухороро та-
сарруф кардани аскарони сурх ва гурехтани амир тахтаю 
тиракашро ѓундоштан гирифт. Сараввал рамањои гўс-
фандашро пул кард, баъд замину боѓу роѓро ба фурўш 
монд. Њамдењагони аз гапи љањон бехабар ва соддадил ба 
тааљљуб аз ў мепурсиданд: 

“Бой, ба чї мўњтољ гаштед, ки замину боѓатонро 
мефурўшед? А? Охир ин мулки меросиатон буд?” 

“Э-э-э, дилбастагиам намондаст, – бо дилсардї даст 
меафшонд ў дар љавоби онњо. – Ѓами пириамро мехўрам: 
пул карда, бурда, ба бонк монам канї, чї мешавад”. 

Дурўѓ мегуфт ў. 
Ањли дења сабаби ин гуна кайфияти нохуши бойро 

ба бефарзандии ў њамл мекарданду байни худ мегуфтанд, 
ки бой азбаски меросхўре надорад, аз њама ташвишњо 
дилгир гаштаст, балки молу мулкашро пул мекунаду дар 
ягон бонк монда, ба зиёрати Маккаи мукаррама рафтанї 
аст, нияти њаљ карда њољї шуда омадан дорад. 

Хулоса, сабаби ингуна њолати бойро њар кас ба 
ќадри фањмиши худ мефањмиду тавзењ мекард. 

Зевар њам бо ташвиши худ овора буд; бозї-бозї аз 
Худоёр ба ќадаш гузашту он рўзњо мисли мурѓи пойсўхта 
худро ба њазop кўй мезад. Чорањои медонистагиашро 
кард, аммо њељ суде наёфту оќибат сахт ба вањм афтод ва 
барои маслињат ба назди модараш рафт. Баъд аз масли-
њату машварати зиёд модар ба вай аз куљое кадом доруе 
ёфта оварда хўронд, сонї аз муллои кадом як дењаи дур 
дуои ќатъи њамл нависонда оварду онро дар об тар карда 
нӯшонд, вале њељ кадоме таъсир накард. Шиками Зевар 

торафт бузург мегашт. Модару духтар хеле хуб медонис-
танд, ки оќибати ин хиёнат чист. Дўсталибой ва тўби вай 
агар заррае бўи инро шунаванд, барои нангу номуси ав-
лоди худро нигоњ доштан, фурсатро нагузаронда Зеварро 
нобуд мекардaнд. Баъд аз он Худоёр ва дигар гувоњони 
ин хиёнатро аз миён мебурданд. 

Оќибат, модар ўро ба хонаи торик дароварду “ё ме-
мурї, ё мезињї, дигар илољ надорї” гўён ба китфи духтар 
љуволи се пуд гандум доштагиро бор карду бо азоб роњ 
гардонд ва дар охир ба намат печонду аз як тарафи хона 
ба тарафи дигари он ѓелонд ва билохир, духтар бо азоби 
алим аз бори нањси худ халос шуд. Аммо њаёти Зевар 
ќариб як моњи расо дар хатар буд. Ба бахташ шавњараш 
Дўсталибой дар Самарќанд бо кору бори худ андармон 
гашту ба дурустї нафањмид, ки њамсараш чї гуна бемор 
аст. Модар тангањои тиллои Зевар додаро ба љайб зада 
ба табиби машњури он рўзгор Табибуллохон, ки амир 
Олимро табобат мекард, рў овард ва бо дорую дармон-
њои ў хунравї ќатъ ёфту Зевар кам-кам ба худ омад. 

Модар ба хешу аќрабо ва њаќќу њамсояњо “духтарам 

ба дарди њасба гирифтор гашт, ба хона овардам, то ниго-
њубин кунам” гўён ќадами кунљковии ононро аз остонаи 
хонааш канд. 

Амвољи зиндагї дар мамлакат тўфони дарёро ме-
монд. Њамаро вожгун месохт, на низоме дошту ќонуну 
ќоидае, на дину мазњабро пояи устуворе. Дар тўли чан-
дин садсолахо, метавон гуфт, ки баъд аз истилои муѓул 

то имрўз хоки Мовароуннањр – аз соњилњои Ому то кано-
ри Сир чунин шикасту рехтро њаргиз надида буд. Мар-
дум чї кор карданашонро, чї гуна амал карданашонро 
намедонистанд. Бахше монанди Дўсталибой оќибати ин 
гирудорњо бахайр набуданашро пай бурда, роњи Афѓо-
нистону Эронро меандешиданд, тоифае ба муќобили 
хурўљи бегонагон халќро ба љињод ташвиќ мекарданд, 

бахши асосии мардум саргаранг аз ин валвалањо, мунта-
зир буданд, то бубинанд, ки чї мешавад. 

“Болшавой меомадаст, заминро ба њама баробар 
таќсим мекардааст!” – ин хабар дар забони хурду калон 
буд. Аксаран онњое, ки дину имони худро муќаддас медо-
нистанду аз маъмурон њељ тамаъе надоштанд, ба ин шав-
шавњо бепарво менигаристанд. Аммо онњое, ки дар имо-
ну инсофаш рахнањо буд, умедвори он буданд, ки шояд 
дар њамин гирудорњо соњиби замин ё молу мансабе 
гарданд. 

Дўсталибойи зирак ва рўзгордидаю љањонгашта дар 
њамон рўзњо дасти таассуф ба зону зада гуфта буд: 

– Ман гуфта будам, ки ислоњот зарур аст! Агар дањ-
понздањ сол пештар мактабњои љадидї кушода, чашми 
халќро боз мекардем ин мардуми гумроњу љоњил имрўз 
неку бад, дўсту душманро фарќ мекард, ба валвалањои 
пуч фирефта намегашт... Агар мансабдоронро њаќќу ња-
лол халќ худ интихоб мекарду Шўрои вакилон медоштем... 

Ин суханони ўро шоњидон баъди чандин солњо њам 
ба ёд оварда ба зиракии давлатманди пир ќоил мегаш-
танд. 

Мунаљљимон вазьи ситорањоpo санљида, аз даврони 
дурўѓу бесомонињои тўлонї, аз хунрезињои бардавом ха-
бар медоданд, баъзе мегуфтанд, ки ин алѓову далѓов њаф-
тод сол давом мекунад, баъзеи дигар шањодат медоданд, 
ки њафтоду њафт сол тўл мекашад... 

Дўсталибой айнан дар њамин њангом тамоми молу 
мулкашро кам-кам пул мекард ва пул кунад њам, фаќат 
ба пули тиллою нуќра табдил медод. Баъдтар аз атрофи-
ён пинњонї мў-мў тиллоњояшро њам саришта кард. Ў сар-
ваташро ба куљое барад њам, хеле дур бурд, ѓолибан ба 
љое бурд, ки аз тўфони инќилоб дар канор ва эмин буд. 
Бой марди оќибатандеш буд: барои њар эњтимол дар дења 
андаке замину боѓашро монд ва њиссае аз тиллою нуќра- 

ашро њам дар ин љо руст кард.  
Дар њамаи ин ташвишу тараддудњо ёвару њамрози ў 

додараш ва додарзодааш буданду бас. Балки онњо њам аз 
њама сир воќиф набуданд. Дигap наздикону хизматгорон 
фаќат омадану рафтани бойро медонистанду бас! 

Зевар њамаи ин ташвишу тараддудњоро зимнан пай 
мебурд, вале сабаби аслии онро амиќ нафањмида, хуноба 
мехўрд. Чандин бор ташхис дод, ки бой ин ќабил кору 
бори пинњониашро фаќат њамон ваќт анљом медињад, ки 
ў дар њавлї набошад. Масалан, фойтуни харидагии бoй 
бо ду аспи саманд ба куљо рафт, чаро рафт, кї бурд, ў 

сирф бехабар монд. Њамон бегоњирўзї бой ўро ба боѓ фи-
ристоду сипас бори заруриро ба фойтун бор карда, бо до-
дару додарзодааш ба куљое фиристод. Ва Зеварро чунин 
гумон ѓолиб омад, ки дар фойтун хеле сарвати бой ба ку-
љое рафту вай хабаре надорад. 

Зевар аз тоифаи занњое буд, ки ба њамаи ин воќеањо 
беэътино нигариста наметавонист. Бой тиллоро ба куљо 
бурда ниҳон кард, вай бояд бидонад. “Наход, ки ин бе-
имон њама давлаташро ба додару додарзодааш бахшаду 
ман ду даст ба бинї монам?!” – мегуфт ў худ ба худ. Бой 
Худоёрро њам ба кору бори дигар машгул медошт ва ин 
њол Зеварро бештар дар ѓазаб меовард. 

Баъди он ки овозаи ба Бухоро ворид гаштани сар-
бозони Русия ва гурехтани амир Олим ба гўши хосу ом 
расид, Зевар эътироф гашт, ки фурсатро аз даст додааст. 
“Хайр, њолї њaвлиaш њacт, боѓашу заминаш њаст, фаќат 
асбобу анљоми хонањои он ба њафт пушти ман мерасад”, 
– мегуфт вай ба модар таскин дода. 

Баробари гурехтани амир суханони “њуррият”, 
“озодї” расм шуданд, аммо њељ кас сањењ фањмонида 
наметавонист, ки ин љамоа аз банди кадом љафокор озод 
шуданд ва ин њуррият чї гуна њуррият аст? 

Њама гап як тараф, вале амир чаро гурехтаст, њама  

дар тааҷҷуб буданд. “Охир, Бухopo давлати ба Русия 
дўсту ёвар буд, бо болшевой њам ањднома доштанд-ку?” – 
њайратзада мепурсиданд мардум. Аммо њељ кас дар дењот 
ба ин саволњо љавоби сањењ дода наметавонист. 

Зевар дар њавлии калони Дўсталибой зиндагї ме-
карду ду палонљаш дар њавличаи канори рўд, ки дар он 
љо дањ таноб замини бой буд, дар хонањои алоњида мас-
кун буданд. Дўсталибой айёми охир аз њоли занњояш кам 
огањї дошт, вале аз њоли он ду нафар таќрибан бехабар 
буд. Њосили њамон дањ таноб замин, меваи дарахтони 
њавлї, чор-панљ cap моли резаю модагов кифоя буд, ки 
он ду номуроди бефарзанд умри худро гузаронанд. 

Аммо Зевар мисли онњо зани худотарс ва ба ќисмат 
тандињанда набуд. Воќеањои айёмро баъзан палонљњо аз 
забони вай шунида, дањонашон боз мемонд. 

Худоёр њaм њоло як љавони хушќаду баст гашта буд. 
Дигар вай он бачаи Зевар ба синааш фишурда бўсад, 
шармида мегурехтагї куљо, њамин ки бойро аз хона дур 
дид, аз дару девор фуромада меомаду бе њељ њарос густо-
хона дар бистари Зевар ба хоби роњат мерафт. Љавон 
фурсат мепоид, њатто рўзона њам агар бо Зевар дар хил-
ват рў ба рў гардад, дастонаш анбўр барин ба миёни фар-
бењи љавонзан мечаспиданду лабони ташнаю сўзонаш ла-
бони ўро доѓ мекарданд. Дар ду соли охир се бор мањи 
Зевар гузашт, вале модараш њар бор бо доруи бар ивази 
ду тангаи тилло додагии табиб њамлро ќатъ мекард. 
“Кош, аз ин бойи беимон фарзандор мебудам, – мегуфт ў 
дар дил бо њасрат шавњарашро пеши чашм оварда. – Дар 

ќатори бачаи вай бачаи Худоёрро њам калон мекар-
дам...” 

Дар байни халќ овозае бархост, ки молу мулки бой-
њоро мусодира карда дар байни камбаѓалу ятимон баро-
бар таќсим мекардаанд. Зевар ин хабарро шуниду сабаби 
аслии ташвишњои шавњарашро фањмид ва сахт алам ка-

шид, ки ин пири беимон ўро кафангадо карда партофта 
рафтанї аст. Сипас рамуз гирифт, ки агар мулки бойро 
ба пойлучњо таќсим кунанд, балки ба вай ягон хас њам 
нарасад. “Агар ба ман нарасад, ба Худоёр мерасад, охир 
вай суп-сурх камбаѓал-ку... Балки аз њукумати нав замин 
гирифта, баъд аз ман тобад? Коре карда ўро бояд сахт 
побанд кунам, то дар ду дунё аз ман рў тофта натаво-
над...” Зевар барои фардо наќша мекашид.  

Имрўз Зевар Худоёрро бо супорише ба хонаи мода-
раш фиристоду аз ќафои ў худаш њам рафт. Онњо дар хо-
начаи хилвати модар нишаста барои фардои худ наќша-
њо кашиданд, маслињат карданд, ки аз давлати Дўcтaли-
бoй бо чї роњ барои худ њиссае бигиранд. “Бой ваќтњои 
охир аз ману ту дилпур не, шубња мекунад, њељ аљаб не, 
ки ба ягон бало гирифтор кардан хоњад. Чор танга пули 
љамъкaрдаатро аз дасти хешонат гир. “Дар дасти зани та-
ѓоям” гуфта будї-ку! Оварда ба дасти модарам бидењ, ин 
кас чунон эњтиёт мекунанд, ки... Ба рўзи сахти худат ба 
кор меояд. Хоњу нахоњ ману ту акнун аз якдигар људо 
шуда наметавонем. Ман пули бисёре љамъ кардам, њама-
аш барои ту, ман туро одам мекунам, ба рўи об мебаро-
рам, – гуфт Зевар он шомгоњон гуфтугузорро хотима 
дода. – Анбори Бањорикорро холї кард бой, намедонї? – 
боз пурсид Зевар аз Худоёр.  

– Камтар љав мондагї барин. 
– Як љувол биёр гўянд, ду љувол гир! Як љуволашро 

ба ин љо парто. Очаам эњтиёт мекунад. Чї чизи бой ба 
дастат афтад, мекашoнї, љонакам! 

– Хуб шудаст, янгамуллољони ширин... Барваќтар 
њамин маслињатро намедињед, ними давлати бойамакро 
мекашондам! – гуфт Худоёр болида ва бо навозиш мўи 
Зеварро ламс карда. 

– Акнун фурсаташ омад. Агар пештар ба ин кор 
даст занем, сирамон фош мешуд... Њоли њам њушёр шав!  

Инњо – ганда, чунон хапгиранд, ки...  
Баъд аз ин, њам аз пул, њам аз ашё ва њам аз моли 

бой ба якборагї гўё барака парид: хоњ пул, хоњ асбоби 
гаронбањои рўзѓор – то обдастаю зини асп якояк ѓоиб ме-
шуд ва њељ кас дараки онро намеёфт. Дўсталибой њис ме-
кард ва наздиконаш њам ба вай баъзе сиру савдоро мера-
сонданд, аммо бой бедалел ѓавѓо бардоштан намехост. 
“Хоњу нохоњ насиб кардагиашро мегирад, ба ман њам на-
сиб кардагиаш мерасад. Њамин ќадар замин, молу мул-
камро арзон-арзон додам...” – мегуфт худро таскин дода 
бой.  

– Агар љавонтар мебудам, ба њимояи молу мулкам, 
дину мазњабам бармехестам. Аммо ин халќ њолї дар хоби 
ѓафлат аст, ваќте бедор мешавад, ки кор аз кор гузаш-
таст. Сарони миллатро, онњоеро, ки неку бадро фарќ ме-
кунанд, нобуд мекунанду бо њамин чашми њамаро метар-
сонанд. Дар аввал “замину марѓзор – њамаро ба камбаѓа-
лон таќсим карда медињем” гўён умедвор мекунанду 
сонї... Вагарна, аблањ њам медонад, ки имрўз заминро 
баробар ба њамаи ин халќ таќсим карда дињед ҳам, баъди 
дањ сол дар дасти одамони боѓайраттар замин мемонаду 
коњилy беѓайрат онро фурўхта боз пойлучу кафангадо 
мешавад ё чоряккорї мекунад. Магар, ки баъди дањ сол 
боз инќилоб карда заминро дигарбора таќсим кунанд... 
Агар дар њаќиќат ин болшевикаш њамаро баробар меку-
нам гўяд, ин мамлакатро хароб мекунад, њељ гоњ одами-
зод баробар намешавад... 0ќибат њама баробар нодору 
кафангадо мешаванд, вассалом... – мегуфт Дўсталибой 

вазъи замонаро андешида ба назди-конаш. 

Зевар ва Худоёр ҳар ќадам ва ҳар гуна ҳаракатҳои 
бойро аз назар дур накарда, ўро доиман мепоиданд. 

Рўзе Зевар њамроњи палонљњояш ба туйи писари та-
ѓои бой рафт. Аз рўи гап-гапњо Дўсталибой њарољоти 
туйро тақрибан куллан ба зимма гирифта будаст. 

Бой дар тўйхона рўи чорпояи пешгоњи њавлї болои 
кўрпача нишаста, падарвор дар њар боб маслињат медод, 

тартибу низоми маъракаро ба дасти худ гирифта, моњи-
рона идора мекард. Њанўз њам хурду бузурги дењот агар 
аз бой супорише гиранд, хушнуд буданд. 

Бой њавлибодаи худро дар тўйхона диду аз хешо-
наш ду-се нафар љавонмардони эътимодбахшашро ягон-
ягон ба наздаш хонда таъинот дод, ки дигарон нафањ-
манд. Баъд, он мардон як-як номаълум аз туйхона ѓайб 
заданд. Ниҳоят, худи Дўсталибой њам ноошкоро ѓайб за-
дан хост, аммо њангоми acпaшро гирифта баромадан Ху-
доёр хабар ёфт: 

– Ња, амакљон, чї гап шуд? Охир, мегуфтед, аспа-
тонро мебаровардам... 

– Ташвиш накаш... Ман њамту... камтар аспро њаво 
доданиам... Рўзаш катї дар мех бастагї... Бирав, аз паи 
хизмат шав, – амр кард Дўсталибой. Айёми охир вай Ху-
доёрро њељ хуш намекард. 

– Хайр, худамон шамол медињем... Шумо фармоед, 
– њоло чанд тан баробар пеш омада, лаљоми аспро аз дас-
ти бой гирифтан хостанд. 

– Не, ман худам... – Дўсталибой аз лаљоми асп дош-
та, на ба сўи дарвоза, балки ба тарафи боѓ рањсипор гашт. 

Вай савора аз боѓ ба боѓ гузашта хеле гаштугузор 
карду баъд ба љониби њавлии худ тоб хўрд. 

Дўсталибой барабас гумон дошт, ки ба хонааш раф-
тани ўро њељ кас пай набурд. Ду чашм аз ќафои дарахтон 
пайваста ўро таъќиб мекард. Ин ду чашм рўзњои охир 
муттасил дар хама љо ўро мепоид, њар як ќадамашро гўё 
ба њисоб мегирифт, вале бойи пир аз ин љосуси худї беха-
бар буд. Дилаш гувоњї медод, ки њамин саѓира ба вай ва-
фо намекунад, рўзе риояи нону намак накарданаш таъ-
ин... “Аммо њоло замона нозук аст, агар аз даргоњам ро-
нам, комбед ба миён медарояд, ку, ин чанд сол хизмати 



www.firuz.tj 
 

139 

 

туро кард, муздашро дењ гўён гаранг мекунад. Охир ман 
ўро калон кардам, хўрондам, пўшондам, ана боз боѓи 
Дуобаро ба номаш васиќа карданиам... Агар ошу нону 
сару танашро дињам, кї ба хизмати ман намеомад?.. Рањ-
матї падарам мегуфтанд-а, баччаи ятимро парварї – 
оќибат дањонатро хуншор мекунад, агар барраи ятим 
парварї – дањонатро ба ширу њаршир пур мекунад... Бе-
њикмат набудаст он гуфтањо...” 

Бой ба њавлии худ ворид гашту дарвозаро аз дохил 
ба занљир баст. 

Худоёр хуб медонист, ки дар њавлї ба љуз пиразани 
хизматгор дигар касе нест. Аз пиразан аз ваљњи кори бой 
гап гирифтан амри муњол аст. Аз он, ки бой дар рўзи 
равшан дарвозаашро ба занљир баст, боз тўйро монда 
омад, ягон кори махфие дорад. Вагарна дар ин хонадон 
рўзона њаргиз дарвозаро ба занљир набастаанд. Ў чї кор 
карданашро надониста лањзае дар тааҷҷуб монд. Давида 
ба хонаи акаи Љавлон рафта хабар дињад ё не? Охир, вай 
ба назди бой кї омадурав дорад, хабар дењ гуфта буд... 
Не, сонї хабарашро дињам мешудагист. Кї дар хавлї бо-
шад, чї хел фањмам?.. 

Худоёр шитобон ба тўйхона баргашту ба тањдари 
хонаи занњо нишастагї рафта хоњиш кард, ки янгаи Зе-
варро садо кунанд. Чун Зевар берун омаду Худоёр ба вай 
воќеаро гуфт, зан лањзае дар банди андеша гир карду 
сипас зуд ба ќароре омад магар, ба Худоёр гуфт:  

– Ту дар ин љо мону хизмат кун!.. 
Зевар ба Худоёр супориш доду худ ба ошхона даро-

мада, аз гўшти гўсфанди навкушта, ки дар корсони 
бузурге буд, дилашро гирифту дар руймолча печонд ва 
саргиракашро гирифта равон шуд. 

– Аз чизе тарсидагї баринам... – гуфт вай узромез 
ба соњибони тўй, – дили гўсфанди навкуштаро нимдун-
бул карда хур гуфта буданд, холаи эмчї. Дилро гириф-

там, акнун тез барам, баъди як соат гашта меоям, – Зевар 
узр пеш оварда шитоболуд аз тўйхона берун гашт. 

Зевар дарвозаро аз дарун занљирбанд дида, ба як 
бор њуш аз сараш парид. Ба шиддат њалќаро ба њалќа 
таќ-таќ зад. Баъд аз замин сангеро гирифта ба њалќаи 
дарвоза мезад, ки дар дарвозахона ќадами Дўсталибой 
ба гўшаш расид. Дили Зевар нохушиеро њис карду якбора 
тањ кашид. 

Дўсталибой занљири дарвозаро кушоду як табаќаи 
онро сањл кушода, Зеварро ба дарун даровард ва аз ги-
ребони занаш гирифта, бо як такони сахт бо тахтапуши 
вай дарвозаро пўшиду Зеварро шатар-шатар се-чор муш-
ту тарсакї зад. 

– Падарлаънат, маро поида ба кї фурўхтан мехоњї?! 
А, хиёнаткори палид? – ў дашномњои ќабењ дар забон бо 
як дасташ аз гиребони зан сахт гирифта бо дасти дига-
раш ўро беамон шатта мезад. 

Фиѓони Зевар баланд гашту аз мењмонхона Мурод 
парида баромад ва аз миёни Дўсталибой гирифта Зевар-
ро аз чанги ў халос кард. 

– Бой амак, астаѓфурруллоњ гўед, айб аст... 
Баъд бой Зеварро ба дашному хорї тела дода-тела 

дода ба хонаи канории њавлї бурду бо як зарбаи сахт аз 
дар ба дурун фиканд ва занљирро аз берун баст. Ду дари 
дигари он хона ба берун кушода шаванд њам аз дарун 
панљараи чўбин дошт. 

Мурод, бехабар аз ќисмат, он рўз Зеварро аз зарбу 

лати бой халос карда, худро ба бало гирифтор карданаш-
ро баъдан донист. Пас аз ёздањ сол бо иѓвои Зевар ва Ху-
доёр ўро њамчун душмани сохти колхоз Сибир карданду 
бечора дар мањбас фавтид. 

Зевар дар аввал ният дошт, ки Худоёрро кор фарму-
да бо кўмаки ў аз давлати бой як чиз-ним чиз канда гира-
ду захира кунад, гоњ-гоњ аз васли љавон бањра бардошта 

дилашро хуш дорад. “Сонї як гап мешавад, – мегуфт ў 
худ ба худ. – Бойи пир пой дароз кунад ё ба ягон бало ги-
рифтор шавад, бе мероси вай њам њисобамро меёбам. 
Дўсталибой барин давлатманд набошад њам, ба як бой-
бачае расам, ки... Худоёр катї сирамон фош нашавад, 
бас. Хайр, ин ятимча мурад њам, намепўкад. Ин сир ку-
шода шавад, аввал сари худашро мехўрад...” Зевар бо ња-
мин андешањо аз њоло ба сўи баъзе мардони дења ишвага-
рона чашм меандохт, дар дили онњо тўфон меангехт. 

“Фарзанд мўњри оила” мегўянд. Ин беимон азбаски 
фарзанд надорад, ба зан дилбастагї њам надорад, – ме-
гуфт Зевар фикру андешањои беохири худро гирдуѓун 
карда ба худ. – “Ин пири безурриёт њамин ќадар давлату 
сарватро ба куљо бурд, чї хел нест кард, њељ кас намедо-
над. Пайвандонаш њар лањза интизоранд, ки ин мемураду 
ба давлаташ соњиб мешаванд... Хока мегиред! Ман бояд, 
ки ѓами ояндаамро хурам. Њукумати нав тарафи бой не. 
Модом, ки тарафи бойро нагирад, тарафи мо. Ба њар њол, 

њамин хел, алѓов-далѓов карда истад, ман њисобамро меё-
бам. Сари њамаи инњоро гаранг карда, ба якдигар љанг 
андохта, чунон тамошо кунам, ки њайрон монанд!..” 

Воќеањои, ки рўзњои охир дар дењаи Гуљумак ва ат-
рофу анкоф рўй доданд, Зеварро водор карданд, ки наќ-
шањои худро таҷдиди назар намуда ислоњ кунад, ба замо-
на мутобиќ созад. 

Дар њама љо мардум валвала доштанд, ки њукумат 
њоло њукумати бечорањо, давр – даври кабаѓалону яти-
мон гаштааст. Дар њама љо ба сари кор камбаѓалу чор-
яккор, ятимони  бесаводу бенаво мебаромаданд. Нафаси 
давлатмандон ба дарун зада, ба касе аз бинї боло гап на-
мезаданд ва хомўш ба рафти воќеањо менигаристанд. 

Дар Гуљумак њам хеле вақт комитети камбаѓалон 
ташкил ёфта буд ва кам-кам ба тамоми кору бори мар-
дум дахолат карда, таъсир ва нуфуз пайдо мекард. Њоло 

агар бой ба хизматгораш ноњаќї кунад ё як тарсакї за-
над, дарњол комитет лаљоми ўро мекашид. Заминдорон 
ба чоряккорони худ бо эњтиёт муомила доштанд. Дўста-
либойе, ки хешигарии падару бобои Худоёрро ба љадди 
худ њаргиз ба забон намегирифт, акнун дар пеши њар як 
њамдењаи худ иќрор мекарданд, ки падараш бо падари 
Худоёр амакбачаи зодаанд. 

Бо вуљуди ин, боре раиси Комбед Љавлони Урус аз 
назди њавлии Дўсталибой гузаштаравон Худоёрро љеѓ за-
да гуфт, ки як бор ба идора равад, гап њаст. 

Худоёр ба ин гуфтугў на бовар карданашро медо-
нист, на бовар накарданашро. “Як ятими бекас, хизмат-
гори ба як љуфт чоруќи нав зор куљою Комбед ва Љав-
лони Урус куљо?! Даври камбаѓал омад гуфтанашон беда-
рак не барин”, – мегуфт вай аз инчунин муомила ва даъ-
ват болида. 

Худоёр гўё якбора ба назар намоён гашт, диќќати 
хурду калони њавлии бой ба љониби ў дўхта шуд. Њама аз 
вай савол мекарданд, ки Љавлони Урус чињо гуфт. Њатто 
худи Дўсталибой њам ўро ба наздаш хонда батафсил пур-
суљў кард. Аслан, Худоёрро ба Комбед даъват карданду 
Дўсталибой баѓоят парешон ва музтар гашт ва хеле ваќт 
андешид. Вай бо ангуштонаш ришашро њилол карда, 
чашмонаш нимроѓ дурудароз, хомўш фикр кард ва оќи-
бат гуфт: 

– Майлаш рав. Ку, бифањм, чї мегўянд. Ба њар хел 
гап напар. Њар чї њам бошад, ту хеши худам, њамаамон 
аз як реша, аз як тўбу тухма. Сару либоси созтар пўш... 
Ман туро хонадор мекунам гўён сару либоси нав гирифта 
будам, медињам, пўшида рав. Аз хотир набарор, дар ња-
дис гуфта шудааст: “Ашкурунноси лиллоњи ашукурруњум 
линноси”, яъне, агар дар љавоби некии одам ташаккур 
кунї, баробари ба худо шукр гуфтан аст. 

Метавон гуфт, ки рўзи ба Комбед даъват гаштанаш  

гўё Худоёр дубора ба дунё чашм кушоду њаёти дигаре 
оѓоз намуд: њам суханаш, њам рафтораш куллан дигар 
шуд. Бойи зирак ин гуна зуд таѓйири авзоъ кардани ўро 
пай бурда, ботинан ба талвоса афтод. “Аз ин хел одам 
њар балоро нигарон шавї, равост”, гуфт ў дар дилаш. Ба 
њукумати нав фаќат њамин хел худфурўшон даркор ба-
рин. Намедонам, сирф њамин беномусу бетаъин, беинсо-
фу беимонњо катї давлатдорї карда ба куљо мерасида 
бошанд? Дар “Гулистон”-и Шайх Саъдї хонда будам, бо 
дурўѓ ба осмон барої њам, боре роњи бозгаштанро фикр 
кун. Наузанбиллоњи мин-аз-золина...” 

 

БОБИ СЕЗДАЊУМ 
 

ЉАВЛОНИ УРУС 
 

Љавлони Урус ба мардикории Оќподшо рафта, баъ-
ди аз њамон тарафњо омаданаш лаќаби “Урус”-ро гириф-
та буд. Бори аввал ба ў ин лаќабро гўё кадоме аз ваљњи 
рост истода пешоб карданаш додаасту сонї таѓйироти 
дар рафтору кирдораш зуњуркарда ин номро ба вай сахт 
часпонидаст. Аввал рост истода шошидани ўро фањмида, 
одамон якбора “алњазар”, “наузанбиллоњ” гўён гиребо-
нашонро доштаанд, њатто баъзењо салому алейкро бо вай 
ќатъ кардаанд. 

Аз њељ кас дам нахўрда берўю риё сухан гуфтану бе-
риояи пасту баланд рафтор кардани Љавлон сараввал аз 
рафтори одами замони нав ба камбаѓалон пайѓом расон-
да буд. Онњо сонитар дар симои ў љорчии даври навро 
шинохтанд ва тадриљан дар шахси ў сарвари айёми инќи-
лобро диданд. Баъд аљдоду авлод ва тухму тўби ўро аз 
пирон пурсида, муайян карданд, ки дар шаљараи гузаш-
тагони вай ашхоси ба зиндагию куфр олуда мављуданд. 
Аммо њамаи машмашањо ба Љавлон гўё таъсире наме-

кард: бо чашмони хурди сиёњаш њамеша ба одамон бо та-
бассум менигарист, ба њамсолон ва хурдон мудом “дода-
рам” гўён хитоб мекарду њолљўињои ширин ва самимї 
дошт. Дарвоќеъ, ў ба камбаѓалу бечора, ба тамоми ањли 
зањмат додарвор муомила мекард, њамеша гуноњбахш ва 
дастгиру дилбардор буд. Вай љавонмарди навча, пурќув-
ват бо саллаи шалѓамчаи ба буруту риши кўтоњаш зебан-
да, дар дења аз њама љањондидатар ва неку бадро санљида-
гї њисоб меёфт. Њарчанд, ки дар назар лоуболї менамуд, 
ўро фирефтан осон набуд. Солњои пурошўби талошу му-
бориза, кашмакашњои хунин, бурду бохти айёми ноором 
миёни ўро намешикастанд, рўњи ўро накостанд. Вале ў 
оќибат дар муќобили тўњмати хиёнати њамкасбони худ 
ољиз монду маѓлуб гашт. 

Ў як порча замин дошт, ки онро ќабл аз он ки вай 
харад, замин њам намешумориданд: як каф хоки соз на-
дошт, беоб, регзори пурсанге буд, ки дар он ҳатто какра 
намеруст. Љавлон бо пушторааш хок кашонда, онро за-
мин кард. Болотар аз он замини санглох зови кафтархона 

буд. Љавлон дар буни он зов рўи сандалї барин љойи аљи-
риќсабзидаро дида, тахмин гирифт, ки аз он љо об меба-
рояд. Путки бузурги сангкафониро ба даст гирифта, ў 
шабу рўз сангкафонї кард. Мардуми рањгузар ба њоли ин 
Фарњоди Кўњкан механдиданд. Аммо Љавлони якрав 
ниҳоятан аз маѓзи он њарсанг чашма кушода, обашро ба 
сўи замини худ бурд. Њалќ накўкориро фаромўш намеку-
над, вай ба он чашма чашмаи Љавлон ном дод. 

Сонитар Љавлони Урус раиси Комбед таъин шуд ва 
одами маълум ва соњибэтибори ин атроф гашт. 

Љавлон баъди он, ки музди хидмати чандинсолаи 
чўпону хизматгор – якчанд нафар камбаѓалони дењотро 
аз хўљаинони давлатманд рўёнда дод, дар байни камбаѓа-
лону нодорон обрўю эътибор ёфт. 

Бинобар он њам, Дўсталибой Худоёрро ба Комбед  

даъват кардани Љавлони Урусро фањмида, хеле нигарон 
шуд ва мушаввашхотириаш бесабаб набуд. Љавлон дар 
назари худ якпула инсон бошад њам, њоло дар ќафои вай 
Њукумат буд ва ин кафангадо, ба ќавли бой, аз номи Њу-
кумати нав даѓдаѓа дошт. 

Худоёр бо маслињати Дўсталибой либоси нави ќала-
миашро пўшида, банди гиребони онро ба пеш овезон 
карда, дар пояш кафши кўњнаи бой олуфтаёна ќадам зада 
ба мањкамаи Комбед даромад. Љавлони Урус дар рўи 
чорпояи чўбин њиљља карда коѓазеро мехонд. Вай Худо-
ёрро диду коѓазро ба ќабати кўрпачае, ки болои он ни-
шаста буд, чорќат карда гузошт ва нимхез шуда, дар ља-
воби салом ба мењмон даст дароз кард. 

– Ваалайкум ассалом... Ку, биё додар, биё... Канї, 
бардам, баќувват, тинљакак њастї?.. Хўљаинат гўям ё хе-
шат гўям, Дўсталибой тинљанд охир? Баофият? – Љавло-
ни Урус ба саропои љавон зењн монда, аз ањволи Дўстали-
бой њам пурсон шуд. 

– Шукр, тинљем, ака. 
– Шарм накун, ин љо мањкамаи ќозї не, хонаи ту ба-

рин ятиму камбаѓалон аст. Бемалол биё, њар чї хоњї, 
пурс, маслињат кун... 

– Чи хел маслињат? – њайрон шуда пурсид Худоёр. 
– Њамту, дар омади гап мегўям-да. Њозир ту чї кор 

мекунї? – ногањон савол кард ў. 
– Чї? – Худоёр саволро дарк накарда гаранг шуд. 
– Дар хонаи бой – таѓоят њозир чикораї? Ба мол ме-

нигарї? Ё ба боѓ? 
– Ња-а... – ба маънии савол сарфањм рафт Худоёр. – 

Замини Нойбоѓу боз ташвиши њавлї, њезум, оѓил... молу 
њол... Њар коре, ки фармоянд, мекунам... Аќламро ши-
нохтанам боз ман дар хизмати онњо, ака... – гуфт Худоёр 
аз эњтиёт. 

– Мо “ушкул” мекушоем. Мактаби нав. Муаллим ме-  

ояд. Ту њам ќатори дигарон хонда савод мебарорї, до-
дар, – гуфт Љавлон ба сухани Худоёр беэътибор саргарми 
наќшањои худ, бурутњои ѓафсу сиёњашро молида. – Мин-
баъд ба Њукумати нав ту барин камбаѓалбачањои савод-
нок даркор! Давлат ба дасти ту баринњо мегузарад... 

– Ман њам мехонам? – боз бештар њайрон шуда пур-
сид Худоёр ва чашмашро калон кушода монд. Вай лањзае 
бо њайрат ба рўи Љавлони Урус нигариста пурсидан ме-
хост: “Шўхї мекунад ё љиддан мегўяд. Дар њамин синну 
сол кї мактаб хондаст? Тавба, дар њабдањсолагї мактаб 
хонда гардам, кї ба ман нон ёфта медињад?!” – мегуфт 
вай ба дил. 

– Ња, ту, Мурод, Латиф, Дењќон – њамаатон мехо-
нед. Рўз коруборатонро иљро мекунеду бегоњї ба ушкул 
меоед, додар, – ин даъфа бо оњанги ќатъї њукм кард вай. 

– Таќсир, монед-е, ман куљою даѓдаѓаи муллої... 
Одамон механданд. Акнун хонда њам чї мешудем?.. Њама 
мулло шавад, подаро кї мебонад? – Ин маќоли дар за-
бонњо вирдгаштаро гуфта, аз худ мамнун хандид Худоёр. 

– Ин хел, нагўй, додар. Дар ушкули нав хонї, дар ду 
мањ савод мебарорї. Балки сонї туро ба шањр ба хондан 
мефиристем. Худо хоњад, одами калон шуда меравї. 
Агар наѓз хонию савод барорї, ту барин ятиму камбаѓал 
ба љамоати худамон њам даркор... Шўро мешавад, 
ислоњоти замин мегузаронем, ба ту њам замин мерасад... 
Минбаъд мамлакат, идораи он ба дасти шумоњо, 
мефањмї? 

Он рўз Љавлони Урус ба Худоёр хеле сухан гуфт. 
Худоёр агарчї маънии бахше аз суханони ўро возењ 
намефањмид, “ња-ња” гўён хомўш гўш дод ва оќибатан 
дар як гўшаи дилаш умедворие пайдо шуд: “Кї медонад, 
аљаб не, ин Уруси кофир ягон гапа медонистагист? Агар 
гуфтагеш шавад, соз, ман њам ба рўи об мебаромадам. Ба 

ман пул не, як порчача замин дињанд, бас аст”, – фикр ме- 

кард ў. 
Баъди он ки Љавлони Урус ба љавонони дигар њам 

аз хусуси ушкулу ислоњоти обу замин сўњбат кард, вазъи 
дења монанди њавзи обе, ки гилолуд кардаанд, тира ва 
пуршубња гашт. Мардум баъзан дар назди Ќўрѓон, баъ-
зан дар тањи дари масљид, дар рўи шахи лаби чашма, дар 
њар љое, ки одатан бо ин ё он сабаб ѓун мешуданд, гурўњ-
гурўњ нишаста ин хабарро муњокима мекарданд. Яке ме-
гуфт, ки ислоњот мешудаст, заминро бад-баробар ба сари 
љон таќсим мекардаанд. Дигаре хабар медод, ки ушкул 
мекушодаанд, бачањоро расму русуми кофирї ёд медода-
анд. Сеюмї хабар медод, ки на фаќат бачањоро, балки ба 
калонњо њам усули дини кофириро ёд медодаанд. 

Љавлони Урус њамроњи намояндаи аз шањр омадагї 
мардумро ҷамъ карда, моњияти аслии корро мефањмонд, 
аммо дањони ўро зуд бо ягон савол мебастанд ва аслан 
худи вай њам равшан намедонист, ки мактаби нав аз мак-
таби кўњна чї фарќ дорад. 

– Шогирдони мактаби нав барои чї дар масљид нею 
дар мањкамаи ту сабаќ мехонанд? – мепурсид аз ў яке. 

– Бе “Чор китоб” чї хел мактаб мешудаст? – механ-
дид дигаре.  

– Усули дин мехонанд ё не? – тамасхур дошт сеюмї. 
– Дар дењаи худамон муллою ањли савод лак-лак аст, 

сипас барои чї аз шањр муаллим меомадаст, а, Љавлон? 

– Хуб, њамаро аз мусулмонї гардонда, чї кор карда-
ниед? Муродатон чист? 

– Одами бедину беимон – дузду беинсоф, берањми 
худобехабар мешавад-ку! – мешўрид пирамарде. 

– Бачањо бедину худобехабар гарданд, гумонатон 
бењтар мешаванд? 

Њатто яке бо як байт шеър изњори аќида кард: 
 

На парњезгору на донишварем, 
Њамин бас, ки дунё ба дин мехарем. 

– Боз дар ягон мамлакати дунё њукумат фуќароро ба 
бединї ташвиќ мекунад ё фаќат дар мамлакати мо ин 
тавр аст? 

Ба ин саволњо на Љавлон, на вакили аз шањр омада 
љавоби сањењ дода наметавонистанд. 

Љавлони Урус як моњи расо хона ба хона рафта, 
гаштаю баргашта ба мардум фањмонду оќибат ба макта-
би нав њафт нафар љавонони минбаъд даркориашро ба 
рўйхат даровард. 

Як муддат дар дења миёни Љавлони Урус ва се-чор 
тан давлатмандону аркори дину шариат барои нуфузу 
таъсир мусобиќаи пинњонї барпо гашт. Давлатмандони 
дења бо кўмаку ѓамхорињои фавќулодда, таваљљўњу эъти-
бор ва мењрубонињои ногањонї бисёр камбаѓалонро ба 
худ љалб мекарданд, ба зери таъсири худ мегирифтанд. 
Дўсталибой њам аз ин марака дар канор намонд: чор бу-
зашро ба яке аз хизматгорон дод, то ки бо ањли хонадо-
наш ширашро љўшида хўрад. Бузу бачааш аз бой буду 
нигоњубину шираш аз онњо. Он бечора ба марњамати бой 
чї гуна ташаккур карданро намедонист. Дўсталибой ба 
хонадони хизматгори дигараш ѓунољини дўшої дод, то 
ширашро дўшида хўранд, барои љуфт кардани заминаш 
ба яке љуфту барзагов дод. Ба Худоёр гуфт, ки замини 
Дуоба аз ту, худат кор, њосилашро гир, заминро нигоњу-
бин кун, хок парто, пору парто... 

 

*  *  * 
 

Тирамоњрўя Љавлони Урус ва тарафдоронаш моне-
ањои зиёдеро бартараф карданду ба сахтию зорї бошад 
њам, ушкули худро кушоданд. Љавлони Урус њамроњи як 
нафар муаллими мактаби нав, ки аз шањр фиристода бу-
данд, хона ба хона гашта њамон љавононеро, ки ба мак-
таб бояд раванд, дубора рўйхат кард. Маљбур шуд ба 
баъзеи онњо дўѓу пўписа њам кунад: чун дар дења ќисман 

ислоњоти замин гузаронда, ба хонаводањои безамин за-
мин дода буданд, њоло ў забондарозї дошт. Кўдакон агар 
рўзона сабаќ хонанд, Худоёр барин љавононро ба гурўњи 
мањви бесаводї, ки бегоњирўзї амал мекард, љалб намуд. 

Дўсталибой ба аќлу иродаи вай тан дода буд. Ас-
лан, бойи камгап ва дарундор аз як тараф шабеҳи давлат-
мандони дигари дења набуд. Барои музди хизмати ятиму 
чоряккор ё чўпону мардикор дар байни халќ обрўяшро 
намерехт, ба њар як љанљолу ханљол шарик набуд, њатто 
безарурат фикру аќидаашро баён намекард. 

Аммо имрўз чї гап шуд, ки вай яку якбора маддаи 
дилашро ба Љавлон кушод. Чор тан давлатмандони дења 
– Дўсталибой, Солењбой, Ашўри Корвон ва Шодибек дар 
сояи тути сањнаи масљид чой хўрда, аз ин тарафу он 
тараф чаќ-чаќ мекарданд. Љавлон савора аз роњ мегу-
зашт, сар љунбонда ба онњо саломуалейк кард. 

– Љавлон, фуро, чой хўр, чорта гап те, – Дўстали-
бой, ки чор-панљ сол пеш аз ин ба саломи Љавлон барин-
њо сањл сар љунбонда алейк мегирифт, ўро ба чой таклиф 
кард. – Як ваќтњо мо њам ту барин серкор будем, – киноя 
кард ў. – Ба њар кас як давр, як навбат будаст, додар. 

– Бой, шумо њозир њам камкор не, – ба чї ишора 
кардани Љавлон таъин набошад њам, Дўсталибой шум-
хандае кард, ки маъниаш “ман њам гўлу гаранг нестам” 
гуфтани ў буд. 

Љавлон аз асп фуромада, бо онњо вохўрї карду дар 

як лаби суфа амонат нишаст ва як пиёла чойи нописандо-
на ба ў дарозкардаи Шодикбекро гирифту бо табассум 
ба рўи њар яке алоњида-алоњида нигариста њолљўї кард: 

– Саломат, баофият, тинљед охир? 
– Ту баринњо мамлакатро вайрон карда истанд, тин-

љї мешавад? – киноя кард Солењбойи зард. 
– Таќсир, Гуљумака њамин ќадар сол шумоён обод 

накардед, акнун мо њам як зўр занем, ку, чї мешавад? – ља- 

воб дод Љавлон фавран. 
– Хайр, мон ин гапњора, – Дўсталибой мавзўи сўњ-

батро таѓйир кардан хост. – Ту ба ман њаминро гўй: за-
мина баробар ба њама таќсим мекунї, сонї чї? Гумонат 
њама баробар бадавлат мешаванд? 

– Албатта... Мўњтољ намешаванд, гуруснаю зор на-
мешаванд, – гуфт Љавлон бо як навъ оњанги тантананок. 

– Баъди се сол нигар, боз нисфаш чоряккори беза-
мину нисфи дигараш дењќони ба худаш тинљ мешавад, 
панљ-шашта баѓайраташ бой мешавад... Наход, ки аќли 
Њукумати болшавоят ба њамин нарасад? – ќатъиян њукм 
мекард Дўсталибой. 

– Харидуфурўши замин маън шудагї, – гуфт Љавлон. 
– Ин хел бошад, боз бадтар: замин бесоњиб мемо-

над, – гуфт Дўсталибой бо таассуф сар ҷунбонда. – Мегў-
янд, ки моли бесоњиб њаром мемурад... Ва ё бевасиќа бай-
ни худ харидуфурўш мекунанд. 

– Замин бошад, соњиб ёфт мешавад, бой!.. Њукумат 
артел месозад, камбаѓалон дар артел муттањид мешаванд. 

– Э-э, додар, њозир њамин хел мегўї!.. Замин гови 
љўшої не, сањар алаф дињї, бегањ шир дињад! Барои аз за-
мин ризќу рўзї ёфтан муњаббат даркор, сабр даркор, 
ранљ мебарї, шабу рўз ѓамхорї мекунї, навозиш мена-
мої, – гуфт Дўсталибой. 

– Минбаъд њамаи заминњоро як карда, артел месо-
зем. Дар тарафњои Русия њамин хел кардаанд. 

– Ња, ана, акнун маќсади аслиатро гуфтї... – хитоб 
кард Дўсталибой. – Ман ду сол пеш ба Худоёр њамин 
маъниро гуфта будам.  

– Чї хел-чї хел? – диќќати њама ба дањони Љавлони 
Урус љалб шуд. 

– Њамаи заминњоро як мекунанд. Инаш аз они ман, 
вайаш аз они ту гуфтагї гапњо нест мешавад. Њама кор 
мекунанд. Њар кас аз рӯи кораш њаќ мегирад, – мухтасар  

донистагиашро гуфт Љавлон. 
– Хайр, соњиби замин кї, њамун њаќ медодагї кї ме-

шавад? – боз пурсид Дўсталибой. 
– Соњиби замин – халќ, мондан гиред – давлат, њуку-

мат мешудагист, – гуфт Љавлон ин бор эњтимолан китф 
боло карда. 

– Молу мулк, замину об, молу манол бесоњиб, наме-
шад, додар. Гўњи шарикиро саг намехўрад мегўянд, зами-
ни бесоњиб хароб мешавад, – гуфт бо табассум Солењбой 
ва ба њамнишинонаш маънидорона нигариста гирифт. – 
Њељ аќл дорад ин њукуматат ё не? 

– Мешавад. Ана, мебинед, мешавад. Хамааш умумї 
мегардад... 

– Ман аз аввал мегуфтам: барои корхонањои Русия 
пахта зарур! Маќсади инњо сер кардани мардуми мусул-
мон не, аз дасти халќ заминро гирифта, мулки давлати 
Русия мекунанду халќи мусулмон чоряккор барин дар он 
замин кор карда њаќ мегирад. 

– Агар чоряки њосилро ба халќ дињанд, бад не, ман 
худам барои ин њукумат чоряккор мегаштам! – гуфт Шо-
дибек. – Метарсам, ки муфт ё барзагов барин барои ќути 
лоямут кор нафармоянд... Дуруст гуфтед, барои корхона-
њои Русия пахта даркор аст. 

– Русия пахтаву пашм ва ќароќўлро то кай ба тилло 
мехаранд?! Љавлону Худоёр баринњоро ба кор меандо-
зад... – гуфт зери лаб Дўсталибой. 

– Худоёри шумо, таќсир, аз Љавлон њам мегузарон-
дагї барин, – гуфт Солењбой ба нимтабассум. 

– Ба Худоёр чї расидааст! Њоло нигаред, хонда одам 
шавад, ки... – Љавлони Урус сухани Солењбойро бурид. 

– Аљаб не, аљаб не... – оњиста сар љунбонд бой. Баъд 
шумхандае карду пурсид: – Болшавой мешавад, ба инаш 
иќрорам, лекин одамгарии набудагиро кї ба вай ато ме-
кунад, намедонам. 

– Зинда бошем, мебинем, додар, – луќма партофт 
Ашўри Корвон, ки ин дам хомўш, ба суханони Љавлон 
беэътино гўш дода, дар як сў менишаст. – “Мењри дурах-
шанда чу пинњон шавад, шабпарак бозигари майдон ша-
вад!” гуфтаанд машоих. 

– Маќсади шумоён халќро давлатманд кардан не, 
баръакс, њамаро хонабардўш сохта, ба давлати Русия му-
теъ кардан аст. Худо медонад, оќибати ин вайронкории 
шумо ба чї мерасонад. Чору ночор ба зулму тааддї ме-
гузаред, зўроварї мекунед, хуни ноњаќ мерезед, дигар гап 
не, – аќидаи худро хулоса кард Дўсталибой. 

– Занњоятон њам шарик мешудагистанд? – Ба суха-
нони Дўсталибой зуд илова кард Солењбой, бо зањрханди 
ошкоро. 

– Пичинг накунед, Солењбой-амак. Њар чї њам бо-
шад, ниятамон холис. Њамин халќ сер шавад, тинљ ша-
вад, мегўем. Ба фикрам, ин њељ бадї надорад, – гуфт Љав-
лон Урус аз пичингу зањрхандаи онњо ранљидахотир. 

– Њамту-куя, – гуфт Дўсталибой бо шумханда, – ам-
мо, додар, Марѓелон равї њам, нон ѓелон-ѓелон ба пешат 
намеояд, инро дониста мон. Ислоњот гуфта, инќилоб гуф-
та, обро лой мекунед, сари халќро мегардонеду мазњабу 
миллату мамлакатро мефурўшед, дигар гап не! 

– Њукумати Шўро ба њељ кас нони муфт доданї не. 
Кор куну – хур, кор накунї – мур, гуфтааст, – ин бор бо 
тундї сухани бойро бурид Љавлон ва ба њамин ба деги љў-
шони сўњбат якбора оби сард рехт. 

Њамон сол ањли дења аз шогирдони пешќадами мак-
таби мањви бесаводї Наврўз ва Дењќонро ба шањр, бо 
таъбири он айём “ба курси муаллимї” фиристоданд. 
Панљ нафари дигар дар дења ба кор монданд. 

Худоёр раиси Комбед таъин шуд. Баъди воќеањои 
имтињон дар мактаб мардум ба вай “Тупроќкушай” ла-
ќаб дода буданд. Воќеа ба тариќи зайл рўй дод: шогир-

дони мактаб мебоист дар назди вакили маорифи ноҳия аз 
дониши худ имтињон месупориданд. Муаллим њам, бача-
њо њам, бесаброна чандин рўз вакилро интизорї каши-
данд. Ниҳоят вай расиду њамроњи муаллим ба синф да-
ромад ва ба њељ кас навбат надода як соат барин ваъз 
гуфт. Дар он айём вазифаи рўзномаю радиоро ваъзгўён 
иҷро мекарданд. Дар охир вакил имтињони шогирдонро 
ба ёд оварду ба њар яке саволе дода донишу фањмиши 
ононро санљидан хост. Аз Наврўз пурсид, ки кадом таро-
наи инќилобиро медонад. 

– Ку, бихон, Наврўзбоќї! Натарс, далер бош! – ќув-
ват дод ўро муаллим. 

Наврўз таронаеро, ки муаллим омўхта буд, ба ња-
мон њавое, ки мехонданд, ба хондан шурўъ кард: 

 

Дар Кафкозу дар Украин, 
Дар Сибиру Туркистон, 
Дар њар майдон бар душманњо 
Музаффар шуд партизон... 
 

Ин таронаро онњо саф кашида дар атрофи мактаб 
ќадам зада њамроњи муаллим Каримзода мехонданд. 
Рўзњои ид њам дунафарї саф кашида, байраќ дар даст ин 
сурудро хонда, атрофи идора ва бозорљойро чарх меза-
данд. 

Азбаски љавоби шогирдонро дар тањи дару тиреза 
ќариб ними мардуми дења гўш мекарданд, ў бо овози ба-

ланд, таронаро хонд. Вакил ўро тањсин кард. Сипас пур-
сид, ки “партизон” чї маънї дорад. Мурод надонист. 
Маънии онро њељ кас њатто муаллим њам намедонист. 

Баъд вакил Худоёрро ба назди тахта хонду гуфт, ки 

ягон љумла ба забони русї гўяд. Худоёр ба сањна барома-
ду хуб фикр кард-фикр кард ва оќибат канда-канда гуфт: 

– Я... Я... тупроќ... кушай... 
Муаллим аз хиљолат сурх гашта оњиста, зери лаб  

фиѓон баровард: 
– Ридї, гўсола, ридї, андова кашидї! 
Вакил бо авзои гирифта, њатто каме фољиаомез ба 

Худоёр фањмонд, ки калимаи “тупроќ” лафзи русї не, 
балки туркист ва маънояш “хок” гуфтан аст. “Ман хок 
мехўрам” гуфтан хатои сиёсї аст. Кадри Давлати Шўро 
набояд ба ин хел хатоњои сиёсї роњ дињад. Вай бо мало-
мат ба муаллим нигарист. Муаллим – љавонмарди аз 
шањр омада аз забони вакили маориф сухани “хатои сиё-
сиро” шунида рангаш канд. 

Бо вуљуди “хатои сиёсї” карданаш Худоёрро сардо-
ри кумитаи камбаѓалон таъин карданд ва ў аз вазифаи 
нахустини худ хушҳол буд.  

Баъдан Худоёр дењаро хона ба хона гашта, вараќаи 
андоз таќсим карду ба њамин ќарор омад, ки толеи вай 
нурпош аст. Ба мардуми бесавод њар чї ќадар андоз на-
висад ё барои дар сари ваќт надодани андоз љарима ан-
дозад, лому мим нагуфта медоданд. Њатто мардуми дав-
латманду миёнањол њам ўро акнун “Мулло Худоёр” гўён 
ном мебурданд, дарњол ба сари дастархон мешинонданд. 
Вай баъди як давр ѓундошта супоридани андоз дар кисаи 
худ пули якта говро наќд дида, ќариб тамоми шаб хобаш 
набурд. 

Аз рўи одату таомули дења писарони давлатмандон 
барваќт хонадор мешуданд. Баъзе падару модарњо ба 
фарзандони худ дар синни шонздањ-њабдањ зан гирифта 
дода, ба ќавли худашон “ба пояш ишкел андохта бу-
данд”. Аммо љавонони нодор синни чил ва аз он њам бо-
ло муљаррад мегаштанд. 

Худоёр, ки якбора кисааш пулро дид, зуд ба фикри 

зангирї афтод. Вай шабу рўз фикр кард, ду-се нафар дух-
тарони дилхоњашро хостгорї кардан хост, аммо Зеварро 
пеши назар оварда, суханони ўро бори дигар андешиду 
ќарор дод, ки барои зан-пан алњол пул харљ намекунад. Ӯ  

зане мегирад, ки баръакс ба болои пулаш пул зам кунад. 
Ў ба њамин ният ба духтарони одамоне, ки ба худ 

тинљ њисоб мешуданд, чашм андохта гашт. Аммо њељ яке 
аз онњо Худоёрро хуш намекард. Барои ба вай духтар на-
доданаш андози Усто Абдусамадро ду баробар зиёд кард, 
аммо њељ суде наёфт. 

Дар ин миён ў тасодуфан аз як сир бохабар шуду 
тамоми наќшаю рељањояшро ба сўи дигар равона кард. 
Ин сир сарвати русткардаи Дўсталибой буд, ки Зевар аз 
он дарак дод. Хабари ин сарватро шунида, чандин ваќт 
Худоёр аз хобу хуриш монд. Ба он сарват соњиб гашта ў 
хаёлан чї корњое накард! Охирин ќарордодаш њамин буд, 
ки агар ба тиллои бой соњиб гардад, сарашро гирифта аз 
ин диёр меравад, дар Эрон ё Афѓонистон мулкеро хари-
да, дар дунё одам барин зиндагї мекунад. 

Вай нерўи тасаввур ва андешамандї надошт, хуши-
ву нохушињои рўзгори гузаштаашро њаргиз ба ёд намео-
вард, ба њељ кас ва њељ шайъе таваљљўњ намекард ва их-
лосмандї надошт ва аз ин сабаб дар фикри њамин рўзи 
худ бафароѓат зиндагї мекард. Хулосаи калом, ин дарди 
сарватпарастї, ин захми носури мардуми нодону бехи-
радро аз дили ў баркандан осон набуд. 

Камбаѓалоне, ки инсоф ва иззати нафси худро аз 
даст надода буданд, аз њукумати нав на замини ваќфро 

мегирифтанду на замини зиёдатии давлатмандорро. Бино-
бар он, Њукумати Шўро, асосан, ба Худоёр барин касон 
такя мекард ва ѓолибан даврони инчунинњо ворасида буд. 

 

БОБИ ЧАҲОРДАЊУМ 
 

ЗЕВАР 
 

Зевар бойро думболагир аз тўйи таѓобачаи вай 
омаду расо таъзирашро дид: Дўсталибой то ба имрўз 



Баҳром Фирӯз 

156 

 

боре ҳам ба сари ў мушт набардошта буд, бинобар он, ба 
як бор ин тааддї ва зарбу лат аз љон-љонаш гузашта алам 
мекашиду дандон ба дандон мефишурд. Вай њамон рўз 
надонист, ки шавњараш аз паи машварат кињоро љамъ 
карда буд. Хуб, якеашон Мурод будааст, боз кињо бу-
данд? Чї маслињат доштанд?.. 

Зевар рўзи дигар аз ину он пурсид, хизматгорзанро 
истинтоќ кард, вале њељ маълумоте ба даст наоварда дил-
танг, чањор сўи њавлиро ба тафтиш менигарист, ки нога-
њон дар зинхона охури аз њама пешгањро бой аз дигар 
сохтанашро фањмид. Аз ин кашфиёти худ ў чунон хушнуд 
шуд, ки он рўз то бегоњ гўё шароб нўшида бошад, баѓоят 
хушњол буд. Ў итминон гирифт, ки бой дар тањти охури 
асп сарваташро гўр кардааст, вагарна чаро охурро тах-
риб карда аз нав месозад?! Он сарватро чигуна аз тањи 
охур гирифтанашро андешида сараш ба дард омад. Ал-
батта, дар ин кор фаќат Худоёр ба вай њамдастї карда 
метавонаду бас. Аммо Худоёр њам кунун ятимбачаи нон-
гадо не, Комбед гаштаст, худ ба худ худою Худоёр баро-
бар гўён даѓдаѓа дорад. Гуфта намешавад, нохудогоњ 
сирамон фош шавад-чї ё ба Њукумат худамро наѓз кунам 
гуфта хабар дињад? Њукумат тиллои бойњоро зўран меги-
рифтааст, дар Бухорою Самарќанд азобу шиканља катї 
гирифтаст, мегўянд. Аз тараддудаш маълум аст, ки бой 
думашро хода карда гурехтанї. Агар гурехтанї бошад, 
чаро тиллоро дар тањи охури асп гўр мекунад? Ба умеди 
ягон рўз баргашта омадан албатта. И-и-и... Тиллояш дар 
он љо бошад, њоло гирифтагист?.. Не, агар гирад, вайрон 
мекарду мегирифт, баъд, “охура асп вайрон кард соз 
кунед”, мегуфт, хизматгор дуруст мекард. Сониян, ба ро-
њи дур, ба мулки ноошно якбора ин ќадар дунё катї раф-
та наметавонад, рању рўй нотинљ аст, бой инро медонад... 
Тањи охури асп – љои бехавф, њељ кас он љоро намеко-
вад... Аммо ман фањмидам... 

Зевар њоло ба њавлии дарун, ба хуљраи хосаи бой 
рафту ба шавњари пираш андаке ишваю ноз намуд, гила-
гузорї кард. Сипас оид ба баъзе корњои рўзгор маслињат 
пурсид. 

Дўсталибой шириќ-шириќ донањои тасбењро мегар-
донду сари сўњбатро аз масъалањои љиддї ба дигар љониб 
метофт. Баъди он, ки гуфтугўи љиддї ба ваќўъ наомад, 
Зевар усули дигарро пеш гирифту гуфт: 

– Худо хоњад, ин бегоњ дар хона будагистед? Ба дас-
ти худам як табаќча палав пазаму дар пањлўятон шишта 
хурам, гуфта будам. А? – Бо нозу истиѓно китфашро ба 
китфони бой молида пурсид вай дар охир. 

Зевар њанўз љавон буд: синнаш акнун ба бисту њафт 
расида, таровати њуснаш ба њадди камол расида, њар як 
мардро мафтун мекард. Дар он айём дар хонаводаи дав-
латмандон њам њар шаб ѓизои гўштину равѓанин наме-
хўрданд. Дар хонаводаи Дўсталибой фаќат шаби љумъа 
ва душанбе хўроки гўштдор ё равѓанї мепухтанд. 

– Не, имшаб барои худатон љуворї-пуворї кўбед, 
ман дар тўйхона мешавам, дертар меоям, – гуфт Дўстали-
бой тартиби маъмулро инобат карда. 

– Боз тўйхона... – Ба истиѓно абрў чин намуду лаб 
бурма кард ва оњ кашид Зевар. – Ба шумо зан даркор не 
барин?! Мани бечораро њељ ба ёдатон намебиёред! Ё пи-
риро ба гардан гирифтед? А? 

– Фардо – шаби душанбе, насиб бошад, ошатонро 
бафароѓат мехўрем, – аз сари навозиш мўйњои занашро 
ба мењр даст зад бой. Зевар мўи ѓуллии дилошўбе дошт, 

ки ду гесўи мисли дастаи каланд дар тахтапушташ афто-
да ба суринаш мерасид. 

Зевар худро ба оѓўши шавњар андохту риши ўро бо 
ангуштонаш хилол карда, ишвакорона хандида хеле ваќт 
бойро машѓул дошт. 

– Андози бисёр андохтанд имсол? – ногањон таноби  

сўњбатро ба сўи дигар кашид Зевар. – Наход ки љувони-
марги Худоёр риояи нону намак накунад? 

– Вай гунањгор не... – гуфт кўтоњакак бой. – Њозир 
андозро аз рўи молу њол раиси љамоа, Комбед якљоя ме-
бароранд. Фаќат дар дасти Худоёр не, – дар охир тавзењ 
дод ў, агарчї нек медонист, ки Худоёр андозаи хонаво-
даро камтар карда метавонист, аммо накард.  

– Ягон бор худашро дида гўед, ки чоруќи дарида-
гию љомаи љиѓда-љиѓдаашро аз ёдаш набарорад! Ња, ман 
гирифта мондаам, ягон рўз ба худаш нишон медињам. 
“Ана, њамин чоруќи лахта-лахта катї ба даргоњи мо ома-
да будї”, мегўям. Аз файзу шарофати њамин хонадон 
одам шудї мегўям. Рост-дия. Чї гуфтед? А? Ё қањрама 
биёрад, ягон рўз њамон чоруќњои бўйнокаша ба латта пе-
чонида ба худаш мефиристонам. Донад! 

– Э, мон, баробар нашав, – бой аз дилсўзию садоќа-
ти занаш мамнун ба вай тасаллї дод. – Њозир даври ња-
мин хел пойлучњо омадагї... – Баъди андаке андешидан 
гўё худ ба худ мегуфта бошад, ѓурунгос зад: – Акнун оби 
ин мамлакат ба мо – њаром. Аз љое, ки дину шариат зери 
по, имону инсоф хор шуд, марду зани мусулмон бояд 
гурезанд... Кам-кам тайёриатро бин... Љое, ки нон њаст, 
љаннат њамон аст, гуфтаанд... Ана, дунё баумед, ягон рўз 

замона тинљ шаваду ин селобњо гузашта раванд, боз гаш-
та меоем... 

– И-и-и... Моро њам мебаред? Ба куљо саргардон ме-
кунед? 

– Мўъмину мусулмон – њама аз ин диёр мераванд. 
Худобехабар, дузд, беинсоф – мемонанд, мо бо ин дайю-
сон монда чї мекунем?! 

– Ман очема гирам мешавад охир? Он кас њам мўъ-
мину мусулмонанд, панљ ваќт намозашон канда не, аз 
њаќқи мардум безор... 

– Не, ташвиш надењ. Азоби рањ осон не. Насиб бошад,  

баъди як сол ё ду сол гашта меоем. Аскари ислом дар чор 
тараф тайёрї мебинад, Бухорои Шарифро њаргиз дар 
дасти кофирон намемонанд. Мо њам, худо хоњад, ќў-
шуни ислом катї паёпай ба мулкамон даромада меоем. 

– Молу њол, боѓу замин, њавлию маконамонро пар-
тофта меравем? 

– Фурўхта мешудагиашро пул мекунем. Моли ман-
ќулро мебарем. Мондагиаш истодааст-дия. Обу заминро 
кї кўчонда мебарад?! Сад сол гузарад њам, васиќааш њаст 
– замини фалонї мегўянд. Иморат њам, худо хоњад, меис-
тад. Ба хешу табор супорида меравем. Ман кайњо боз 
кам-кам тайёрї медидам. Ѓам нахўр, дар куљое бошї, 
ман катї хор намешавї, – зављаи љавонашро дилпур кард 
бой. – Ин гапро ба ту бовар карда гуфтам, – Дўсталибой 
ангушти ишораташро ба лаб бурда таъкид намуд, ки 
бохабар шавад. – Палонљњоят намедонанд, ман онњоро 
монда рафтанї. Њавлињо бесоњиб намонад... 

– Роњњо хафнок, мабодо дузд-пузд њар чї буду нобу-
дамонро афшонда гираду луб-луч карда сар дињад, сонї 
чї кор мекунем? Рости гап, дар бисоти худам чор-панљ 
танга набошад, дилам љамъ не, – гуфт Зевар бо умеди он, 
ки бой ягон халтачаи зарро ба дасти вай њам супорад. 

– Парво накун, дузду роњзан аз ман казої пул на-
меёбанд. Пулњоро ман кайњо ба љойњои даркорї фирис-
тода саранљом кардагї. Худо хоњад, боз гашта оем, дар 
ин љо њам дасти хушк намемонем... Гап њамин, љонон, – 
Дўсталибой ба занаш бо нигоњи маънидор ишора намуда 
фањмонд, ки тайёриашро бинад.  

Ќариби намози дигар Зевар як тоќа ва чоруќи кўњ-
наро ба латта печониду ба дасти дастёри њавлї дода фар-
муд: 

– Њой гўрсўхта, ба ман нигар, аќлу њушатро ба љо-
яш мону гуфтагиамро иљро кун: ин чоруќкўњнаро бурда 
ба дасти Худоёр медињї. Оњиста раву нигар, агар дар пе-

шаш одам бошад, надењ. Фањмидї? Фаќат ба дасти ху-
даш медињї! Њељ чиз нагўй, худаш мефањмад. Агар ба 
ягон каси дигар дањон кушої, мекушам! Ман кї буда-
нашро ба вай пойлучу кафангадо фањмонда монданиам! 
Фањмидї? Шутури сафед дидї? Не гўй! 

Зевар ба Худоёр ишораи вохўрї фиристоду ба му-
лоќот омодагї медид ва гуфтугўи имшабаашро бо мањбу-
баш фикр мекард, наќшањо мекашид. Дар назараш чунин 
мерасид, ки имрўзњо дар чоррањаи таќдир истодааст ва 
хушбахтию бадбахтиаш њоло ба кордонию зиракии худи 
ў вобаста аст. “Илоље карда хоњ ба зорї, хоњ ба зўрї, хоњ 
ба зар дили Худоёрро гарм карданам зарур аст”, – ме-
гуфт вай ба дил. – “Фаќат Худоёр маро халос мекунад. 
Худоёр шавњари ман, ишќи ман, ўро ба њељ кас намеди-
њам. Ман катї вай бойбача мешавад. Бе ман чї? Комбед 
будааст! Љавлони Урус чанд сол боз Комбед буд, чї ёфт, 
шох баровард? Ё яктааш дуто шуд? Хоки лањад њам на-
шуд! Пештар рост истода мемезида бошад, акнун аз бо-
лои асп мемезидагист... Давидани гўсола то кањдон... Си-
ри охурро кушоям, шуд, љон-љон гуфта аз ќафоям меда-
вад. Њамин ки ќадами бой аз дења канда шуд, охурро 
кофта, тиллоњои русткардаи бойро мегирем... Не-не, ав-
вал бой сарашро гирифта равад, гумном шавад, сонї, ба 
майлихотир... Њозир Худоёр бояд маро халос кунад... Боз 
ин ятимча чоруќро ба дасти очаи кампираш дода набиёд? 
Не-е, ба дасти худаш медињї гуфтам-ку. Ба дасти дигар 
кас дињад њам, ѓам надорам. Бой шунавад њам, мегўяд, ки 
“ња, кї будї аз ёд набарор” гўён, њамон чоруќкўњнаи Ху-
доёрро фиристодаст”. Фаќат ману Худоёрљон медонем, 
ки дар хоначаи боѓ вомехўрем... Худоёри худам!.. Туро 
ман ба њељ кас намедињам, гўсолача! Ња, њељ кас аз ман 
гирифта наметавонад!” – Зевар худ ба худ ќиќиррос зада 
бо завќ хандид. Баъд суруд сар карду хонаро чарх зада ба 
раќс даромад, сурунњояшро, китфњо ва сари синаашро 

ларзонд, печутоб хўрда абрувонашро парронд, чашмо-
нашро хуморолуда тобонд, сарашро ларзонд ва дар рў ба 
рўи оина ќарор гирифта, таронакунон ба тамошои андо-
ми худ машѓул гашт: 

 

Акси он лабњои майгун дар шароб афтодааст, 
Њайрате дорам, ки чун оташ дар об афтодааст... 
 

Метарсам, мабодо боз мањам гузарад, чї кор меку-
нам? Порсол ќариб мурда будам! Эњ, кошкї ин Худоёри 
худобехабар медонист! Барои вай ман чї азобњо каши-
дам! Шабаш катї очаам бечора ба китфам љуволи ганду-
ма бор карда рўй-рўйи њавлї гардонданду сонї аз танам 
људо шуд... Акнун комбед шудам гўён манањаш осмона 
сўз медињад! Ту ба љавонету мансабат парї, ман тилло 
дорам! Тиллои дар тањи охури асп гўр кардагии бой, ху-
до агар хоњад, моли ман! Ту сад сол андозситонї кунї 
њам, инќадар тилло ёфтанат даргумон. Аз ин мардуми га-
до чї њам мегирї, чї њам мехўрї?! Гуљумак чорта бойаш 
катї Гуљумак буд. Агар њамин чор тан давлатмандаш на-
бошад, як дањ марди миёнањолаш набошад, он тарафаш 
њама – љаѓбудхона. Аз ин љулњундињо чї меруёнї?! Акса-
ри хонаводањо агар њафтае як бор хўроки равѓандор би-
хўранд, худро хушбахт мешуморанд. Ду-се сол боз таъми 
гўштро начашидагињо мўланд... 

Худоёр мегўяд, ки бойњо аз мењнати ман баринњо бой 
шудагї! Ин гапњои Љавлони Урусро ман кайњо шуни-
дагї. Фаразан, агар худи туро, гўсола, агар Дўсталибой 
ба даргоњаш ќабул накунад, кайњо мурда мерафтї! Чї 
кор карда ба кадомин каромотат Дўсталибойро ту бой 
кардї, ман њайронам... Рафта дар Миёнкол чоряккорї 
мекунад, боз њамон сангу тарозу – њақќашон ба рўзгора-
шон мерасад. Худоё, Худоёр бо чї роњ аз бой маро људо 
карда мегирад? Њайронам. Хайр, маслињат кунем, зоро 

ягон њилаи шаръї ёбад. Агар ягон роњашро наёбад, ман 
худамро ба беморї мезанаму њамроњи бой намеравам. 
Валло-билло мемурам гўён хоб мекунам. Бой партофта 
меравад. Худоёри шум мактабхону андозчин шуданаш 
боз ба тарафи њавлии бой нигоњ њам намекунад-е! Кўр 
шав, нону намаки ман катї одам шудї... Акнун зан меги-
рифтааст, духтарбинї карда гаштаст, мегўянд. Хок ка-
шад! Дили акка оши турш хостааст! Аз чанги ман чї хел 
халос мешавї, мебинам! Номи маро Зевар мегўянд! Им-
шаб ояд, як боб карда сўњон кунам, ки... Њозир дар дас-
там чї ќадар тангаю тилло њаст, ин Худоёри кафангадо 
чї медонад?! Агар нишон дињам, аз бањри њама дунё ме-
барояду Зеварљон мегўяд. Ман аної не, баъди аз бой 
фарзанд наёфтан, кам-кам ѓамамро хўрдам, як танга-ним 
танга ѓун карда як дунё пул кардам... Ба ѓайр аз ин, Ху-
доёри гаранг намедонад, ки танобаш дар дасти ман аст! 
Инро фаќат Љавлони Урус медонаду аз шањр омадагї 
марди љелаки чармин. Бой њамон шабу рўз набуд, маро 
ба хонаи очаам љеѓ заданд... Кору бори ин дењаи Гуљу-
макро Њукумат аз ман мепурсад, кї наѓз, кї бад, аз гапи 
ман рамуз гирифта кор мекунад. Њозир агар як ишора ку-
нам, ки Худоёр Дўсталибой катї забон як кардагї – ка-
лиди идораро аз дасташ мегиранд. Ана, барои њамин 
амаки Љавлон ман катї дигар хел муомила мекунад. Си-
ри маро фаќат он кас медонад, агар шахси сеюм хабар 
ёбад, тамом... Љелаки чармин ба ман гуфт, ки ту чашму 
гўши њукумати мо њастї, дониста бош, Чека ба ту бовар 
мекунад. Њар замон аз марказ хизматона мегирем. Ягон-
тааш номаълум бо ягон бањона меояду дода меравад, 
таъинот мекунад, натиљаи баъзе сиру савдои ин љоро ме-
пурсад. Лекин дар ин дења боз як одамашон будааст 
магар, баъзан маро дурўѓгўй мекунанд... Њамон марди 
чарминапўш гуфта буд-а, агар одами мо буданатро ба 
очаат гўї њам, мо мефањмем, сонї хафа мекунем... 

БОБИ ПОНЗДАЊУМ 
 

МИСЛИ ИНСОН ЗИСТАН НАМЕГУЗОРАНД 
 

Халќи номуроди Гуљумак дар радифи мардумони 
мамлакати гуногунмиллат, гуногунмазњаб, гуногунаќида, 
аммо дар чанголи диктатураи пролетариат њоло дар уќу-
батњо њамќисмат, азобу шиканљаи пай дар паи давлатдо-
рии болшевиконро аз сар мегузаронд. Аслан, диктатураи 
пролетариат фаќат ниќобе буд, ки аз номи он фирќавиён 
амал мекарданд. Дар асл, кулли афроди ќаллобу дасиса-
љў, коњилу бењунар, иѓвогарони беинсоф, мансабталошо-
ни бевиљдон худро аз хонадони коргару дењќон ќаламдод 
карда, дар талоши мансаб афтода буданд. 

Агар гирудори дањ соли 1930-1940-умро ба тањќиќ 
назар кунем, аз мансабдорон ва роњбарони фирќа фоизи 
хеле каме дучори таъбид ва ќатл гардидаанд. Асосан, он-
њоеро нобуд карданд, ки њанўз дар аќидањои инсонпарва-
рии худ устувор, виљдон ва инсофи инсонии худро гум 
накарда буданд, ва аз њама асосиаш, дар нисбати фирќа-
виёни даврони сталинї соњибфазлу соњибхирад буданд. 
Болшевикони даврони сталинї, умуман, мардуми фозил 
ва хирадмандро чашми дидан надоштанд. Аз ин сабаб 
онњо бо ќатлу табъид чашмњоро тарсонда, сипас ба май-
лу муроди худ даврон кардан мехостанд. Инсон дар мам-
лакати советњо аз оддитарин њуќуќи башарї мањрум 
гашта буд ва чї дењќону чї чорводор, чї коргару њунар-
манду зиёї – њамчун ѓуломони побанди давлатї кор ме-
карданд ва умр мегузарониданд... 

Воќеањое, ки дар дењаи Гуљумак рух мезаданд, муш-
те аз хирвори њаводиси он айём буд. 

Баъди он ки тафтиши анбори колхоз камомади ѓал-
ларо ошкор карду бо ин кор идораи адлия машѓул гашт, 
метавон гуфтан, ки ањли дења боз як беинсофию бешаф-

ќатии балохўронро интизор гашт, аммо мисли њамеша 
садои эътироз бароварда наметавонист. Одамон ќоби-
лияти эътирозкуниро тадриљан гум карда буданд. Пиро-
ни солдида тааљљуб мекарданд, ки ба макру дуздї њам-
вора одамони зоњиран дурусткор даст мезананд ва аз ин 
нанг парвое надоранд, оќибати беинсофии худро њеч на-
меандешанд. Озору ситами доимї эњсоси солими одамон-
ро кушта, њамаро баробар лоќайд сохта буд. 

Њосил буду шуди воќеаро гуфта бошад њам, Бобои 
Њалим ва Исломро муфаттиш муддатњост, ки гаштаю 
баргашта пурсуков мекард. Борњо туфангчаашро ба даст 
гирифта тањдидњо намуд, фирефтан хост... 

Дили њама ба Њосил месўхт. Шафоатбибї њар бегоњ 
аз писараш вазъи кори мудири анборро мепурсид, суха-
нони аз занњои дења дар ин боб шунидаашро гуфта, њама-
ро тањлилу тањќиќ кардан мехост. 

– Кори бечораи Њосил чї хел бошад, нафањмидї? – 
Ин бегоњ њам ў бо ин суханон ба Ислом, ки њоло ба љои 
падар саробони хонавода буд, рў оварду ба дањони вай 
нигарон шуд. 

– Њама мегўянд, ки суд мекунанд, – кўтоњ љавоб дод 
Ислом. 

– Охир вай маъйубу маслух аст-ку? Наход одама 
пойи чўбин катї бурда зиндонї кунанд? – Њељ бовар на-
мекард Шафоатбибї. – Љанг гуфта бурда шўрпешониро 
бепой карда фиристоданд. Зану бачањояш аз гуруснагї 
талаф гаштанд... 

– Гуноњ кунад, ба маъюбиаш наменигаранд, – гуфт 
Ислом. 

– Э-э, вай нахўрдагист, бачаам. Калонхўрию њаром-
хўриба одат накардагї одам агар яку якбора ин ќадар 
љавро хўрад, маълум мешавад. Гапи мардум љон дорад, 
шамол набошад, шохи дарахт намељунбад – ин кори ња-
мон Худоёр... – Андешањои чандин бор баён кардагиаш- 

ро Шафоатбибї боз такрор мегуфт. 
– Оча, Худоёрро барои чї баъзењо дар ѓайбаш “Ни-

гини Љўгї” мегўянд? Баъзењо “Тупроќкушай” мегўянд, 
хайр, сири инро додом гуфта буданд. “Нигини Љўгї”-аш 
чї маънї дорад? – пурсид Ислом дастурўяшро бо рўмоли 
миёнбандаш пок карда, ба сари дастархон нишастаравон. 

Модар ба њама як косагї оши љувории љурѓотдор, 
ки дар дења аз чї бошад, онро “оши кўча” мегуфтанд, 
оварда монд. Сипас худаш њам ба сари дастархон нишас-
ту хўрокашро бо чумчаи чўбини дастадароз, ки худи 
Мулло Мурод сохта буд, кофт ва сипас ба сухан даромад: 

– Ќиссаи лаќаби “Нигини Љўгї” гирифтанашро до-
дот медонанд, он кас дар сари воќеа њозир буданд. Соли 
аввали колхозї буд ё ягон сол пештар, ба њар њол, даври 
андозчиниаш мардум ўро ќариб кўфта кушта буданд, – 
гуфт модар воќеањои ќариб бист сол пеш рўйдодаро ба 
хотир оварда. Сипас шарњ дод: – Ин воќеаро додот хуб 
медонанд. Ба ман њам он кас як рўз гуфта буданд. Худоёр 
ба хона, ба пеши додот меояду мегўяд, ки ба Љало љўгї 
омадааст, хезед рафта ангуштарин мефармоем. Он солњо 
Худоёр љавони баркамол, акнун тараддуди хонадоршавї 
доштаст. Њар ду ба Љало рафта ба љўгињо ангуштарин 
таъин мекунанд. Додот тангаи нуќра доштанд, ангушта-
рини нуќрагин, Худоёр аз тангаи тилло. Ин як саѓира 
буд, аз куљо тилло ёфтааст, гўён додот худ ба худ њайрон 
мешаванд. Ду-се сол боз андозчин буданашро ба ёд овар-
да, хайр, аз ягон бой гирифтагист-дия, мегўянду мемо-
нанд. Сонитар аз ваљњи њамон ангуштарин як ѓавѓои мањ-
шаре бархост!.. – Шафоатбибї бо дањшат сар чунбонд. 
Баъд хўрок нахўрда, ба дањони ў нигариста нишастани 
бачањоро дида гуфт: – Ош хунук нашавад, гиред, ман 
хўрда-хўрда мегўям. 

Бачањо баробар ба даст чумчањоро гирифта “њўр-
њўр” ба ошхурї сар карданд. 

– Мардум дар зимистон бекор буданд, аз пагоњ то 
бегоњ дар сари Ќўрѓон њангома, чормаѓзбозї, шоњнома-
хонї мекарданд. Шўйи аввалаи Зевар Дўсталибой як сол 
пештар рустї ба дења ояд, Худоёр маълумот додаст, ўро 
њабс карда буданд. Сонї бечораро Сибир карданду дар 
њамон тарафњо бандагиро ба љо овард. Мегўянд, ки Дўс-
талибой тамоми давлаташро кам-кам ба тарафи Афѓон 
гурезонда, дар охир Зеварро гирифта худаш њам рафтанї 
будаст. Зевару Худоёр маслињат карда, нияти бойро ба 
Њукумат хабар медињанд. Ана, вай ба даст афтоду бос-
мачї катї алоќа доштї, пўла-шўла гуфтанду ба Сибир 
бадарѓа карданд. Баъди ин воќеа Зевар ба Худоёр раси-
дан хост, аммо мулло хутбаи никоњашро нахонданд, ки 
шавњарат Дўсталибой талоќатро њолї надодаст-ку гуф-
танд. Аммо ду бало яктан гашта муллоро њам тарсон-
данду њаш-паш нагуфта занушўї гаштанд. Аз худаш дањ 
сол калон бошад њам, Худоёр аз барои давлаташ Зевара 
гирифт. Аз рўи гап-гап Дўсталибой як кўза тиллоро дар 
њавлиаш руст карда будаст, ки онро Зевар пай бурда меё-
бад. Ваќте ки Худоёр пеш аз тўй ба љўгї ангуштарї созо-
ниданї шуд, аз афти кор Зевар ба вай аз њамон тиллои 
бой ягон танга додагї. Ба расво шудани одам њар чиз са-
баб мешавад. Љўгї мўњри тангаро вайрон накарда ба 
ќуббаи ангуштарї мемонад. Њамон рўз дар сари Ќўрѓон 
мардум баъди намоз ѓун гаштагї. Њама ангуштари тил-
лоро дар дасти Худоёр дида, “муборак-муборак, канї би-
нем” мегўянду кадоме мўњри Дўсталибойро мехонад ва ё 
мешиносад. Хешу табори бой аз гиребони Худоёр меги-
ранд. Худоёр ќасам мехўраду мегўяд, ки нигини Љўгї. 
Аммо ба гапи вай эътибор надода, яке аз хешовандони 
бой ангуштаринро ба масљид ба назди мулло мебарад, то 
ки хати дар мўњр бударо хонда дињад. Мулло ба ќуббаи 
нигин ранг мемоладу онро ба як порчаи коѓаз зер 
мекунаду мегўяд, ки мўњри Дўсталибой. Ќариб бист кас 

аз авлоди бой аламашон тоза гашта, ба Худоёр дарафто-
данд. Бечораро саг барин кўфта ќариб кушанд. Љавлони 
Урус катї додот ба миён даромада, ба як азоб ўро халос 
карда мегурезонанд. Ана, лаќаби “Нигини љўгї” аз ња-
мон ваќт монд, – Шафоатбибї њикояташро ба охир ра-
сонду тез-тез ошашро дам кашид. Вай баъди лањзае шарњ 
дод: – Мардум кўбанд, бечора Худоёр “Нигини Љўгї” гў-
ён дод мегуфтааст... 

– Њамон ваќт агар зада мекуштанд, – гуфт Ислом 
ѓарќи андеша, – як кори савоб мекарданд. 

– Ќариб кушта буданд. Агар Љавлони Урусу додот 
ба миён даромада, ўро аввал дар кањхона руст карда, со-
нї як моњ барин аз дења нагурезонанд, мемурд. Љавлони 
Урус љони ин касофатро харида гирифту ба сари худаш 
бало кард... 

– Чї гап шуд? – боз пурсид Ислом. 
– Пеш аз колхозсозї аввал додотро кулак гўён аз де-

ња бадарѓа карда фиристод. Љавлон амакатро њам “душ-
мани халќ” гўён се-чор моњ зиндонї кард, аммо кадом як 
љўраи урусашон дар Маскав одами калон будаст, мегў-
янд, ки аз њамон љо тилгром дода, инро халос кардааст. 
Баъди ин воќеа, Худоёр аз Љавлон амакат тарсид магар, 
дигар кордор нашуд. Аз дасти Худоёр мегўянд, ки дар ин 
офтобрўя ягон одами дуруст амон наёфт, њамаро зиндонї 
кард, бадарѓа кард, нест кард. Аз вай эњтиёт шав бачаам. 

– Худи њамон Нигини Љўгиро куштан намешавад, 
ака? – пурсид Инъом, ки хомўш ин гуфтањоро гўш ме-
кард. 

– Ин хел нагўй, бачаам, – гуфт Шафоатбибї ово-
зашро паст карда. – Бад бинї њам, маълум накун. Ба де-
њаамон аз шањр як муаллим омада буд. Як рўз дар Ќўр-
ѓон се-чор нафар гапзанон мешинанду мегўянд, ки шаб 
Сталинро ба хоб дидам, говсавор гаштааст. – Њамаашон 
механданд. Худоёр аз роњ мегузаштааст, ин дам ба ў 



Баҳром Фирӯз 

168 

 

салом мекунанду яке аз онњо аз вай таъбири хоби муал-
лимро мепурсанд, он шумќадам зањрханда мекунаду ме-
равад. Баъди як-ду рўз бечора муаллимро милиса омада 
пешандоз карда бурд. Ба њамин дигар надидем, нобуд 
карданд. 

– Э, ќабоњат, ќариб ними одамонро худи Њукумат 
нобуд карда будаст-ку? – Аз ин суханњо њайрон буд Инъ-
ом, ки дар мактаб ба гўшаш гапњои дигарро мехонданд. 

– Э, бачем, агар аз гушнагї талаф шудагињо катї 
њисоб кунї, дар бисту панљ соли охир њукумат ними Гу-
љумакро нест кард. Пирони љањондида њам мегўянд, ки 
дар ягон давру замон ягон подшоњ ба халќ ин ќадар зулм 
накарда будаст. Худо медонад, охираш чї мешавад... 
Оњи њамин ќадар мазлум беасар намерафтагист... 

Баъди ин суханони модар њамагон гўё ба ёди ќурбо-
ниёни даврони инќилоб дуо мехонда бошанд, лањзае ба 
сукут варзиданд. 

Баъд, ба дастархон омин карданду Шафоатбибї 
гаштаю баргашта шукргўён табаќу чумчањоро ѓундошт. 
Сонї модар ба ошхона дегу табаќшўї рафт. Инъом ба-
рои ба молњо алаф додан бархост. Ислом ѓарќи дарёи ан-
дешаи роњи зиндагї дар рўи пўстак пањлў зад; дирӯзаякак 
љанг ба охир расиду боз гап – гапи љанг. Кас намефањ-
мад, ин ќадар ин давлатњои љањон љангталаб бошанд. Аз 
рўи гапи рўзномањо давлати мо байраќбардори сулњу 
амонї аст. Амрикою Англия њамеша дар ќасди моанд. 
Дар онњо гушнагї, бекорї, ирќпарастию дар мо мењнати 
озод, хушбахтї, хушњолї... Агар мењнати озодаш њамин 
бошад, ба ягон гапи инњо боварам намеояд. Аз ин меба-
рояд, ки њама гапашон дурўѓ. Додом гуфта буданд, ки 
дар давоми сад соли охир амири Бухоро як бор ё ду бор 
љанг кард, он њам асосан, Русия катї, ќўшуни русњо ба 
тарафи Самарќанд њаракат карда ба забткорї сар карда 
будаст. Дигар бобоёни мо љанг чист намедонистанд, ба 

иморат, зироат, тиљорат машѓул будаанд... Ман њам до-
дом баринам... империализму капитализм гўён бо ними 
дунё душманї доштан намехоњам. Аз ин сабаб дар ар-
мияаш хизмат кардан њам намехоњам. Мани фарзанди 
Осиё сарњади Сахалинро бояд рафта посбонї кунам. 
Асрњо сарњади мулки Бухоро барои дўсту душман кушо-
да буд... Аслан... додом мегўянд, ки дар соли 1920 Фрунзе 
ва Куйбишев барои инќилоби Русия тилло зарур аст гўён, 
ба сўи давлати Бухоро ќўшун мекашанд. Финляндия, ки 
тобеи Русия буд, саъю кўшиш ба кор бурда истиќлолият 
ба даст меоварду давлати Бухорои мустаќил зери дасти 
Русия мегардад. Додом мегўянд, ки сабабгори њамааш 
бемаърифатї, љањолат, сариваќт тариќи ислоњотро пеш 
нагирифтани амирони бехирад аст... Њолї њам мардуми 
мо аз ќайди љањлу нодонї берун наомадааст. Чашми ма-
ро ба оламу одам додом кушоданд, њамсолонам, муалли-
мон, умуман, мардуми диёр дар хоби ѓафлатанд. Бо ин 
рўзномаю китобњои мо дар сад сол њам бедор намеша-
ванд... Ман худам чї? Ба шањр равам, тањсили илм кунам 
гўям, додом розї намешаванд, “Бењуда худатро нобуд 
мекунї, – мегўянд. – Њолї замони хондани ту наомада-
аст, як гап мегўиву худро ба бало мезанї. Баъди сари 
Сталин ихтиёр дорї, агар шавќат бошад, ба ягон мактаб 
медарої...” Додом аз сиёсат метарсанд, моргазида аз рес-
мони ало метарсад мегўянд. Худашон даста-даста китоб-
њои русї, ўзбекї ёфта оварда, њамаашро ба ман “хон” ме-
гуфтанду боз ба тањсили илм карданам зиданд... Солњои 
охир китобњои тољикиро аз куљоњо ёфта оварда, як ба як 
хононданд. Акнун мегўянд, ки замони хондани ту не... 
Хуб, кай ман мехонам? Гумонашон Сталин мурад, авзои 
замон таѓйир меёбад? Ин калонњо мемонанд-ку, онон 
таѓйир меёфтагї бало не... Њамин замон ба хизмати аска-
рӣ даъват мекунанд, баъди се соли хизмат, зан гир мегў-
янд... Мирзочўл љои бадарѓа бошад њам, бо њама дунё 

равобит дошт, њар гуна одам буд, равуо буд, радио, рўз-
номањо, китобхона... Немисњоро оварданд, бо онњо неми-
сї гап заданро омўхтам, тоторњои Ќримро оварданд, то-
торї ёд гирифтам... Аммо дар Гуљумак одам шаху карахт 
гашта мемондаст... 

Шафоатбибї аллакай љинчароѓро равшан карда 
корро шурӯъ намуд. Чархи кўњна давр мезаду пилтањои 
пахтаро тофта ришта карда ба дук мепечонд. Модаран-
дар шабу рўз пахтаро ришта мекарду аз он карбос мебо-
фиду барои ањли хонавода аз он матоъ куртаю изор 
медўхт. 

– Додом барои чї хат нанавиштанд, њайронам, – 
гуфт Ислом мисли њаршаба гўё худ ба худ њисобот медо-
да бошад. – Мабодо бетоб шуданд-чї? А? 

– Кї медонад... хат мекунам гуфта буданд, – гуфт 
Шафоатбибї њам хавотиромез. – Юсуфи усто Нозим аз 
канал омадааст, агар гузарат ба љониби Љало афтад, як 
сари ќадам ба њавлиаш дарою пурс. Аз гала хавотирам. 
Пагоњ боз як бор ба раис вохўрда гўй, њељ набошад, ња-
мон ду се аспи нимљонро гиранд. Ягон фалокат рўй меди-
њаду ту ба бало мемонї, – мисли њамеша боз ба писар 
таъкид кард модар. 

– Гуфтан катї, бефоида. Ман инќадар донистам, ки 
одами оддї дар назари инњо хасу хошок барин эътибор 
надорад. 

– Оча, ман њам ба галабонї меравам. Аком наме-
барад. Чї, ман фаќат кор мекунаму вай асптозї мекунад? 
– якбора Инъом бо даъвии доимии худ пеш баромад. 

– Ња, ман ба тўй, ба бузкашї меравам, – Ислом ки-
ноя кард ба бародараш. – Дар кўњњо пойга мекунам, буз-
кашї мекунам, таралло карда мегардам, Инъомбой! 

– Ња, чї? Пойга карда мегардї! Не гўй? Биё, кора-
монро иваз кунем? Намехоњї! Акољон! Бачањои ба кўњ аз 
паи њезум рафтагї ба ман гуфтанд, ки чї хел ту човандо- 

зї мекардаї... 
Сипас сурати човандозњои дар сари зин чакман дар 

тан бовиќор нишастагиро таќлид карда нишон доду баъд 
ба модарандар рў оварда гуфт: 

– Гўсфандро тарошем, имсол аз пашмаш ба ман як-
та чакман мебофед? А, оча? 

– Њоло додот чакман надоранд. Имсол агар пашма-
мон аз андоз монад, ба додот чакман кунем, соли дигар 
насиб бошад, ба ту. Панљ кило пашм андоз баровардаст, 

ноумед! Намедонам панљ кило ман пашм аз лањади до-
дош меёбам?! Солаш катї дањонамон ягон бор таъми гўшт-
ро намечашаду бист кило гўшт андоз медињем, боз равѓан... 

– Ба магазин чит омадааст, ќанд омадааст. Хабар 
ёфтагињо гирифтанд. Ним килогї ќанд додаст, – хабари 
шунидааш ба хотираш расиду ногањон сухани модаран-
дарро бурид Ислом. 

– Ќандаш чї хел оча? Чї хел ќанд? – пурсид Инъом, 
ки чї хел будани ќандро дониста дар тасаввурот овардан 
мехост. 

– Њу, порсол додот ба ту аз бозор оварда буданд-ку, 
дар ёдат? Ширин гуфтї? Ана, њамон ќанд буд. 

– Пеш аз љанг ќанд доштем-а, оча? Њар моњ ба мага-
зин меомад, дадем харида меоварданд. Ба чой андохта 
мехўрдем. 

– Баъди љанг сар шудан њамааш гум шуд. Њозир би-
сёр бачаякњо чї будани ќандро намедонанд. Баъди ду-се 

моњи саршавии љанг дўкони Гуљумакро бастанд, дар ди-
гар дењањо њам дўкон намонд. На карасин, на собун, на 
ќанд, халќи бечора ба њоли худ монд. Фаќат ѓалла дењ, 
мол дењ, хушкмева дењ, равѓан дењ, пашм дењ... 

– Фаќат дењ-дењ будаст-дия! – мегуфт Инъом ба 
завќ. – Ту хурд будї, ёд надоштагистї-а? – пурсид Шафо-
атбибї. 

– Медонам. 

– Намедонї! – гуфт Ислом ба додараш. – Хап шину 
ба гап њамроњ нашав! Сергап нашав, бењудагўй нашав! 
Охир ман аранг-аранг медонаму ту аз куљо медонї?! – 
Сипас ба модарандар рў оварду савол кард: – Аз як ав-
лоди мо чанд кас дар љанг ќурбон шуданд, оча? – Ислом 
ин саволро доду сипас худаш бо ангушт шумурд: – Та-
ѓом, ду амакам, писари амаки калонї, ду писарони хола-
њоям, писари аммаам, Муњаммад язнем, шавњари хола-
ам... Эњ, як гала. Боз чї ќадар касон дар баталюни корга-
рон, дар канал мурданд. 

Хешовандони падар ва модари худро номбар карда, 
наздикони ўро њисоб накардани Ислом ба дили Шафо-
атбибї сахт асар кард, аммо зуд худро тасаллї дод: 
“Ана, аз њамин хел гапњои майда-чуйда бегонагию мо-
дарандарї бармеояд” гуфт. 

– Аз баъзеяшон хати сиёњ омад, баъзењошон беному 
бенишон рафтанд, – гўён Шафоатбибї ба чашмонаш об 
гирифт. – Илоњо, хонаи Њукумат сўзаду мурдаи њукумат-
доронаш гўр ба гўр гарданд, аз дасти онњо чї ќадар ља-
вонњо ба њасрат аз дунё рафтанд! Орзую умедашон дар 
дилакашон монд. Ана, зани додари ман... Бечора то њол 
чашмаш ба роњ. Тўй шуду ду мањ хонаю дар накарда, 
додарам рафт. Шўрпешонї ду чашмаш ба ќафо рафт, – 
Шафоатбибї бо нўги рўмолаш оби чашмашро пок кард. 
– Хонаи ин хел давлату њукумат сўзад, ки аз дасти вай як 
рўз фуќаро бароњат набошад... Баъзан ба кори худо њам 
њайрон мешавам: золиму бадкирдор як сол даврон мекар-
дагист, ду сол, се сол, наход ки як умр... – гиря Шафоат-
бибиро гулўгир карду оби чашмонаш ба рўяш рехт. 

– Оча, оча, љанг тамом шуд-ку, – мегуфт Инъом мо-
дарандарашро таскин дода. – Дигар љанг намешавад. 
Муаллим гуфт, дигар љанг намешавад-а? – пурсид вай аз 
Ислом. Баъд љавоби акаашро нигарон нашуда гуфт: – 
Муаллимамон гуфтанд, ки дигар љанг намешавад. Дигар  

љанг намекунанд, оча? 
– Илоњо нашавад, – гуфт Шафоатбибї. – Аммо ња-

мин њукумат агар амон бошад, њељ чашмам намерасад, 
бачаам. – Баъд ба Ислом рў овард: – Дар таги халта каме 
ордамон монд. Як пуд њаст ё не. Ману Инъом аз пагоњ 
алаф мечинем, кўфта орд катї омехта нон мепазем. Ди-
гар илољ нест. Шилхаю ќоќу љаѓ-љаѓ кайњо баромадагї. 
Додот бедарак, колхоз њаштод кило љави тоина намеди-
њад. Дар хона намак надорем. Парерўз ќазоќон намак 
оварда, ба ѓўлинг иваз карданд. Ѓўлингамон набуд, ки 
намак гирам. Себќоќ баровардам, нагирифт. 

Ислом ба фикр афтод. Чї кор кунад, чї чора? Вай 
бо чї роњ аз колхоз ѓалла гирифтанашро намедонист. 

– Боз ин гўсолаи порсоларо њам ба колхоз медињем? 
– пурсид вай аз модарандар. Баъди љавоби ўро нагириф-
та гуфт: – Ба дораш овезад њам, имсол мол намедињам! 
Зуд нест мекунам. Ба бозор бурда мефурўшаму ба пулаш 
ѓалла мехарам. Гандум пазад, ѓалла арзонтар мешавад... 

– Не, додот ин гўсоларо нигоњ доштанї. “Хоназот, 
модагови наѓз мешавад” гуфтанд. 

– Ба ду модагов иљозат намедињанд, аз ду сар колхоз 
мегирад. 

– Не, њамин бањор ба дасти бачањои амакат меди-
њем. Модагов шавад, як-ду сол ширашро љўшида хўранд, 
сонї як гап мешавад. 

– Оча, хайр, ду модагов кунем-чї? – пурсид Инъом, 
ки хомўш ба ин гуфтугузор гўш медод. 

– Намемонанд. 
– Кї намемонад? 
– Э, бас кун, сарамро гаранг кардї. 
– Намемонанд, намемонад... Кї намемонад охир? – 

Аз он, ки ба саволи ӯ беэътиної намуданд, зарда кард вай. 
Ислом дар љавоби шўридани додараш табассум кар-

ду њељ чиз нагуфт. Баъд худ ба худ муњокима ронда аз 

дил гузаронд: “Дарвоќеъ, агар колхозчї якта нею дута 
гов кунад, ба кї зарараш мерасад? Аз ду сар њамаи алафи 
кўњро ѓун карда гирифта наметавонад. Эњ, чї ќадар чо-
ширу ювѓон надаравида, хазон мешавад. Ба ќўрќи новаи 
Арбоб пор на дос расид, на дандони мол, њамту дар таги 
барф монд. Кањњои Бањорикор чї? Њамту мепўсад, ам-
мо... Агар иљозат бошад, як худи Инъом чор говро алаф 
катї сер мекунад. Эњ, он ваќт њар бегоњ хўроки равѓанї 
хурем њам, равѓанамон мерасид. Зиёдатишро фурўхта ли-
бос мехаридем, ѓалла... Охир барои чї одам барин зин-
дагї кардан намемонанд? Барои чї? Ба кї зарар мерасад? 
Шиками одамон сер шавад, танашон пўшида бошад, ба 
кї зарар мерасад, њељ намефањмам...” 

Дар сари ин нуќта дар он айём бисёр мардони рўз-
гор майна об мекарданду њељ намефањмиданд, ки сабаби 
ин ќадар манъкунињои бемаънї чист. Воизон, рўзномањо, 
васоили ташвиќоту тарѓиботи болшевикї њамаро аз бой-
шавии шахсони алоњида метарсониданд... Аслан, доро 
гаштани мардум ба бунёди њокимияти фармонфармої, ба 
решаи бюрократия теша заданашро маъмурияти истиб-
доди сталинї хуб медонист... Аммо Ислом њанўз њељ ид-
рок намекард, ки агар ду-се модгов дошта бошад, замини 
наѓзу олоти дењќонї дошта бошад, он гоњ Парчаю Худо-
ёр баринњо ба ў чун ба ѓуломи њалќабаргўш муомила 
кардан наметавонанд... Ин њаќиќатро дар он айём хеле 
кам касон медонистанд. Асосан, онњое, ки ин маъниро 
идрок мекарданд ё дар конњои Сибиру Шарќи Дур уќу-
бат мекашиданд ва ё кайњо дар зери хоки лањад мехоби-
данд. Баъзе аз мардони зирак ва бањуш дар њайрат бу-
данд, ки ин азобу уќубати шадид чаро ба ин сон тўлонї 
гашт. Холиќи њаждањ њазор олам бандагонашро билкул 
фаромўш кард магар? Кай мерасад он мукофоти амал, ки 
пиру љавон интизоранд?.. Боре ў ба падар ба чї сабабе аз 
ваљњи ќонуну ќоида дањон кушода буд, љавобашро шуни-

да хеле айём бедимоѓ гашт. Падар њаќиќати њолро бепар-
да, фошо-фош гуфта буд: “Писарам, ќонуну ќоида њаст 
нагўї. Дар бадарѓа намояндаи ОГПУ рўирост ба мо ба-
ринњо, гуфта буд: “Ќонун њаст, конституция њаст, лекин 
он барои фуќаро не, дониста бошед! Он барои ором кар-
дани ѓарбиён навишта шудааст”. Дарвоќеъ, конститу-
цияи мо як навъ хитоба ва ё эъломия аст, ки њељ кафолате 
надорад. Инро аз ёд набарорї, бачаам...” Фаќат ба умеди 
худо зиндагї кардан лозим, неку бадро ба худо њавола 
сохтан лозим, вассалом, мегуфт падар њаводиси айёмро 
барои писар тањлил карда. 

 

БОБИ ШОНЗДАЊУМ 
 

НАВРЎЗИ НАВБАЊОРОН 
 

Он солњо омадани наврўзро мардуми гуруснаву урён 
муштоќона интизор мегаштанд. Зимистон рафт – боз аз 
як аљал рањо гаштем, то зимистони дигар – худо подшоњ 
аст, балки авзои замона дигар мешудагист, мегуфтанд 
одамон ба умедворї. Аммо дар дењот “авзои замона” ба 
осонї дигар намегашт, зеро замондорон ба дигаргунии 
он чандон манфиатдор њам набуданд. 

Бо вуљуди он, мисли њамеша иди Наврўз фаро мера-
сид. Замин аз њавои бањор њарисона нафас мегирифт. 
Баъзе аз дарахтњо шукуфта, баъзе ба шукуфтан омода бу-
данд. Барфњо об гашта, садои оби рўд рўзафзун баланд-
тар ба гўш мерасид. Киштзорон, домани кўњсорон, боѓот 
сабз мегашт. Ба монанди тамоми дењоти кўњистон, дар 
Гуљумак њам, аз азал њар як ваљаби замини корамро азиз 
медонистанд. Ин ќадршиносиро дар он дидан мумкин 
буд, ки хонањои дењотиён дар ду тарафи дара – дар ёна-
њои кўњи сангин воќеъ афтода, дар поён рўд љорї буд ва 
ду канори рўдхона замини корам ва боѓњои мевадор бу-

данд. Њар яке мехост ба рўд наздиктар хона созад, вале 
њељ яке замини корамро дар зери иморат њайф кардан на-
мехост. 

Дар наздикии Дењи Баланд, ки як љузъи Гуљумак 
буд, рўд ба тарафи рост тоб хўрда, сангу зови кўњро ле-
сида мегузашт. Аз ин рў ањли Дењи Баланд нисбат ба ди-
гар дењачањои Гуљумак ба оби равони рўдхона наздиктар 
буданд. Дуруст аст, ки дењаи калон – Гуљумак чашмаи 
бошукўњи шаршарадоре дошт ва ќариб тамоми ањли дења 
аз он об мехўрданд. Вале дењаи Санги Сиёњу Шулха, ки 
њар кадоме на бештар аз дањ-дувоздањ хонавода доштанд, 
аз рўд дур буданд. 

Чаҳор дења, чаҳор тўда хонањои сангини ба кўњ час-
пида дараи начандон фарохи Гуљумакро аз чаҳор сў мо-
нанди бурљњои дидбонї ињота гирифта буданд. Ањли де-
њоти Гуљумак аз ќадимулайём рўзи Наврўзро дар Хир-
манљо ном пуштаи баланди болояш нисбатан њамвор ва 
ќафояш ба пуштањои дигар часпидагї љашн мегириф-
танд. Њарчанд ки Њукумати Шўро њамаи иду ойинњои 
миллиро њамчун маросими динї манъ карда буд, вале 
мардум њанўз њамаи он идњоро љашн мегирифтанд. Фа-
ќат фирќавиёну фаъолони колхозу љамоа ва муаллимони 
мактаб ноилоҷ аз ин идњо дар канор буданд. 

Ин пагоњирўзї њам аз њама пеш занон ба Хирманљо 
баромада, бо садои доира ба тамоми дења аз иди Наврўз 
мужда расонданд. Њар як хонадон аз рўи њолу ќудраташ 
ба дастархони ид чизе мебурд ё мефиристод. 

Ислом бо маслињати модарандар аз кањдон ду ош-
кадуи аз зимистон боќї мондагиро ба ду даст гирифт, ба 
Инъом модар як кило барин љуворимаккаро дар дег би-
рёнда, “оќтелпак” карду ба рўмол баст ва дар рўи он як 
сохтагї равѓани маска гузошт. Ду бародар шитобон ба 
сўи идгоњ равон шуданд. Њамсояњои дигар њам дар даст 
як чиз – ним чиз ба тарафи Хирманљой мебаромаданд. 

Мардум њар чї либоси наву тозае доштанд, ба бар карда 
буданд. Занњои дења деги сумалакро, ки чанд ваќт инљо-
ниб тараддуд карда, ба њамљињатї пухта буданд, оварда, 
њоло ба хурду калон аз он њиссаашро медоданд. Дарво-
ќеъ, анъанаи ниёгон ва русуми ќавму ќабиларо чун дар 
њамаи асру замонњо занњо зинда медоштанд. 

Пас аз он ки се-чор нафар занњо ба пухтупаз машѓул 
гаштанд, гурўње давра ороста, ба оњанги доира ба таро-
нахонию раќс шурўъ карданд. Баъди соате аз раќсу су-
рудхонї хаста гаштанду бозињои гуногуни бачагиро сар 
карданд. Махсусан, завқманд нафас нагирифта тохта, му-
собиќа кардани занњо барои њама тамошо ва боиси хан-
дохандї буд. Давидани занњои калонсол худ барои хурду 
калон тамошои аљоиб аст.  

Гурўњи бачањо субњи барваќт ба кўњсор аз паи гул-
њои наврўзї рафта буданд, њоло дар даст гулдастањои но-
фармони зарду сиёњгўшу бойчечак шўру ѓавѓо барпо сох-
та поён омаданд. Занњо гулро ба чашмони худ молида, 
баъд ба паси гўши худ мехалониданд. 

Пиразанон ошдон сохта, дег монда ошу оби наврў-
зї мепухтанд, занону духтарон ба ду гурўњ људо шуда 
“Кї даркор?” бозї мекарданд. Писарбачањо ва мардон 
аввал акколбозї карда, гурўњеро, ки бозиро бохтанд, ба 
“зувгўї” андохтанд. Гурўњи маѓлуб чандин талу теппањо-
ро дартоз “зув” гўён гузашта, араќшор меомаданд. Баъд 
маъракаи гўштингирї сар шуд. Дар њалќаи занњо гурўње 
доира зада, таронањои Наврўзї мехонданд. 

 

Эй падар, бархез наврўзї биёр, 
То туро рањмат кунад халќи диёр. 

 

Идгоњ даќиќа ба даќиќа серодамтар мегашт. Гўш-
тингирии бачањо гоњ дар як канори идгоњ, гоњи дигар дар 
канори дигари он ногањон худ аз худ оѓоз мегирифту ња-
маро љалб мекард ва сипас ба ягон довталаб талабгоре ёфт 

намешуду мусобиќа ќатъ мегашт. 
Баъд навбат боз ба занону духтарон мегузашт. Онњо 

давра ороста, ба раќсу таронањои дилошўб диќќати 
љамъро ба сўи худ мекашиданд. Њикояту Зирагулу Оят ба 
навбат сарбайт мехонданд. Махсусан, Оят, ки дар њар 
тўю лозимомади ањли дења таронањои шўрангез мехонд, 
њоло байтњои шўху дилрас тараннум мекард: 

 

Бањор омад, чу гул хандида бошї, 
Гулу гулрух ба њам печида бошї. 
Гање дар дил, гање дар дида бошї, 
Диламро хун куну ёр, зинда бошї. 
 

Ислому Инъом ба Хирманљой баромада омаданду 
лањзаи машѓули тамошо гаштанд ва сипас Ислом ба та-
рафи Дењи Баланд рафт. Дилаш мехост, ки Шодобро бу-
бинад, аммо намедонист, ки мањбубаш имрўз дар куљо. 
Агар дар идгоњ бошад, идгоњи Дењи Баланд марѓзори Са-
ри Чашма аст. Не, агар ба кор рафта бошад, вай дар 
Яланг аст ва ё дар Новча. Замоне ки ба Дењи Баланд ра-
сид, фањмид, ки на ба идгоњи Сари Чашма рафта метаво-
наду на ба сари кори Шодоб, зеро бо ин рафтораш дар 
назди халќ худро хандахариш сохтанаш мумкин аст.  

Вай љуръаташро аз даст доду ночор ба тарафи идо-
раи колхоз тоб хўрд. Аслан, Ислом њоло беҳадаф, як навъ 
димоѓаш нохуш ва табъаш ноҷур мерафт. 

Дар тањи дарвозаи идора раис ва Худоёр рост исто-
да сўњбат доштанд. Раис дар сараш рўмоли ѓиљими сап-
сафед, дар тан камзўли мовутии њаворанг, дар пояш мў-
зачаи хиром, бо тозиёнаи пўпакдори гулкорї ба соќи мў-
зааш тап-тап зада, суханони Худоёрро бераѓбат гўш ме-
дод. Торњои мўи сиёњи ў аз таги рўймол баромада бо рўи 
сафедаш љанг мекард. Гунањои ў монанди њамеша чун се-
би ѓолибии ин љо тора-тора сурху сафедї дошт. Парча 
зани зебое буд. Баъзењо мегуфтанд, ки агар вай хушрў на- 

мебуд, мансаби раисро дар ду олам намегирифт. 
Њоло њар ду якбора ба Ислом дучор гашта, наќшаи 

ўро вайрон карданд. Рўзњои охир Ислом ният дошт, ки бо 
раису мудири ферма аз хусуси гала гапзанон кунад, вале 

љави ба ивази тойин надодагии колхозро фаќат аз Худо-
ёр пурсидан мехост. Њоло вай талаби љавро ба ягон ваќти 
дигар мавќуф монду масъалаи галаро њал карданї шуд.  

– Ассалому алайкум, – Ислом даст ба сина нињода 
салом карду дар рў ба рўи онњо истод. – Идатон муборак, 
раис-апа! Амак, идатон муборак! 

– Ваалайкум ассалом. Ња, чї кор карда гаштї? – 
гуфт Худоёр ба сар то пойи Ислом зењн монда нигариста. 
Вай њам, раис њам ба муборакбодї љавобе нагуфтанд! 

– Ња, боз сањар катї анборро хабаргирї омадї? – 
Масъалаи Њосилро ба ёд оварда хандид раис. – Як гўс-
фанди додота кушта барои халос гаштанат ба мардум 
оши худої намедињї, Ислом? Ман њам ба миён даромада, 
туро тарафдорї кардам, муфаттиш фикри мо катї гире-
бони туро сар дод. Аммо ту як бор зиёфат кунам њам на-
мегўї! – Нимњазлу нимљиддї гилагузорї кард раис. 

– Њоли ман куљою зиёфат! Аввал аз давлати шумо 
ба пойи худ рост шавам, – гуфт Ислом. – Њозир омадам, 
ки... раис... њамин... галаро ба ягон кас месупоридед... 
Ман аз ўњдааш намебароям, – канда-канда матлабашро 
бо сахтї баён кард Ислом. – Ягон фалокат шавад, ман 
љавобгар не. Гуфта монам наѓз-дия... Буз агар хирман ме-
кўфт, њољати барзагов набуд, мегуфтанд додом... 

– Кї ба ту ин маслињатро дод? А? – сухани ўро шу-
нида оташин гашт раис. – Нони худатро хўрда гапи дига-
ронро нагўй! 

– Худам њам аќл дорам. Додом таъин карда рафта 
буданд. Ман аз раису мудири ферма хоњиш кардам, гуф-
та буданд. 

– Ту чї? Ту љавобгар набошї, номаъќул мекунї?! До- 



Баҳром Фирӯз 

180 

 

дот худашро ба касалї зада аз канал рафтааст. Ту мегўї, 
аз ўњдаи кор намебароям. Чї, колхоз шумоёнро барои бўр-
доќї кардан хўронда гаштааст-чї? А? – Яку якбора шў-
рид Худоёр. – Агар бист сотих замин дињем, дар колхоз 
кор мекардагї лак-лак. Одамон дар кўю кўча гадої кар-
да гаштаанд! – Гуфт вай ба раис маънидор нигариста. 

– Ба њар хел гап напару аз паи кору бор шав. Ту ак-
нун бача не, љавонмарди калон. Чапаев дар синни ту сар-
дори як армия будаст. Мо дар райком кинояшро дидем, 
як аљоиб, – гуфт раис. 

– Рав, њел-њел нагарду аз паи гала шав, – сухани ра-
исро таќвият дод Худоёр. – Шукр кунед, ки раис одамга-
рї мекунад. Дигар кас бошад, кайњо шумоёнро аз колхоз 
бадарѓа мекард. 

Ислом фањмид, ки матлабашро чандон сањењ ва эъ-
тимодбахш баён карда натавонист ва аз ин хусус ботинан 
алам кашид. 

– Хайр, њељ набошад ду-се аспи пиру касалї њаст, 
гўед, ба даст гиранд, раис. Гург-пург хўрад, ман чї кор 
мекунам? 

– Э, аспро дар куљо гург хўрдаст? А? – Дилтангона 
ба рўи Ислом нигарист раис. – Охир гург ба гала наздик 
њам намешавад-ку! – вай ин суханро гуфту маслињатомез 
ба рўи Худоёр нигариста, аќидаи ўро фањмиданї буд. 

– Э-э, инњо бача-да, чиро медонанд? – боз сухани ра-
исро таќвият дод Худоёр. Бурутњои сиёњи вай хор барин 
рост-рост гашта ба ранги сиёњи чашмони њамранги буру-
таш як навъ мувофиќат доштанд. Фаќат торњои мошуби-
ринљи ришаш дар ин миён људо шуда, монанди мўи бего-
на ба ин тирагии андоми ў намечаспид. 

– Рав, ягон рўз ман ба сари гала рафта, њамон асп-
њои пиру касал гуфтагетро мебинам. Агар лозим бошад, 
сонї аз гала мегирему ба гўшт месупорем, – гуфт дар 
охир раис. 

Ислом лањзае хомўш монд. Вай ќаблан тахмин ме-
зад, ки раис њам Худоёр њам сухани ўро ба инобат наме-
гиранд. Бо вуљуди ин, то ки ягон ваќт “њамчунон будааст, 
чаро ба мо нагуфтї?” нагўянд, арзашро гуфт. Гуфтанаш 
њам наѓз шуд – бемории додошро фањмид.  

– Раис, додом дар куљо бемор бошанд?.. Мо – беха-
бар... 

– Кї медонад, беморам гуфта аз канал рафтаст-ку. 
Дар Миёнкол хешонатон њастанд, дар хонаи њамонњо 
гаштагист-да. Дар Самарќанд њам амакњотон њастанд-ку! 

– Э-э, њозир дар хонаи хешу аќрабо меѓунљидагї за-
мон аст? – Ба нармї ба сухани раис эътироз кард Худоёр. 

Баъд боз афзуд: – Боз њам худо медонад. Аслан, ба ин ди-
ёр дилкашолї надорад... 

Суханони охирини Худоёр љавонро дар андеша аф-
канд. Чаро вай дар њақќи падараш чунин гуфт, дар тањи 
ин сухан ягон сире бошад ва ё њамин тавр... 

Ислом галаро хабаргирї равон шуд. Аммо шавќи 
дидори мањбубаш ўро гиребонгир гашта буд. То ки Шо-
добро аз дур бошад њам, як назар бинад, ў сўи Сари Чаш-
ма рафт. Дар сабзамайдони Сари Чашма зану мард, пиру 
љавони Дењи Баланд Наврўзро ид мекарданд. Шодоб њам 
дар он љо буд. Занону духтарон дар як ќатор дасти њам-
дигарро гирифта давра кашидаанд. Ханда, њаёњу, хурсан-
дї... Дар як сў дег гузошта оши сари сол мепухтанд. 

Ислом аз дуртар дар ќатори мардони бинандагон 
истоду идгоњро хеле тамошо кард. Аз “Мушу гурбабозї” 
хаста шудан магар, занњо бозии навро оѓоз намуданд. 
Ду-се нафар миёнсолтарашон аз бозї баромада, ба сари 
дег рафтанду ба даст доира гирифта ба тараннум сар кар-
данд. Љавонзанону духтарон ба ду даста људо шуда, дар 
муќобили якдигар дар масофаи сї-чил метр дасти якди-
гарро дошта саф кашиданд. Яке аз саркардањо ба саркар-
даи дигар хитоб мекард:  

– Гули нор, гули нор! Аз мо ба ту кї даркор? 
Гурўњи муќобил лањзае маслињат мекарданду сонї 

саркардаашон љавоб медод: 
– Гули нор, гули нор! Ба мо Садафмоњ даркор! 
Садафмоњ ном духтар аз он гурўњ баромада бо шаст 

давида меомаду худро ба сафи муќобил мезад. Агар њал-
ќаи дасти ду касро кушода гузарад, яке аз онњоро ба дас-
ти худ мебурд, не, агар дармонад, худаш дар ин даста 
асир мемонд. Ду чашми Ислом ба Шодоб буд. Дар байни 
ин ҳама зеботарин духтари дења вай буду халос. Ислом 
борњо духтарони дигарро фикран ягон-ягон бо вай муќо-
иса мекарду медид, ки мањбубааш бемонанд аст. Лабњои 
нозуки вай агар ба табассум моил гарданд, анори аз ши-
ринию серобї дарз хўрдаро монанд буданд. Не, ба мо-
нанди Шодоб дигар духтари хушгил на дар Гуљумак њас-
ту на дар Нуратову Самарќанду Бухоро. Фаразан, агар 
дар њусн духтаре баробараш пайдо шавад њам, Шодоб 
барин иззати нафсаш баланд, мисли вай ѓурураш ба ху-
даш зебанда духтари дигар шояд набошад, мегуфт Ислом. 

Вай аз тамошои раќсу бозињои наврўзї чашм канда 
наметавонист. Вале гуфтугўяшро бо раису мудири ферма 
ба ёд оварду аз љо бархост – то тафсидани ид галаро ха-
бар гирифта омадан мехост. Бо њамин ният аз Сари Чаш-
ма хам хўрда, ба тарафи рўд нишеб кард.  

Дења дар поин монду дара торафт танг мегашт. Бо 
вуљуди ин, ду соњили рўд боѓоти рўњбахш буд. Бобоён, 
худо рањматашон кунад, дар сангистон ин ќадар дарах-
тонро сабзондаанд: њама чормаѓзи ќоѓотї, себу мурудњои 
ширин, санљиду олу, туту гелос... 

Ислом ногоњ аз дур Малоњатро дид, ки як банд ње-
зум ба сар ба тарафи дења меомад. Тааҷҷуб кард, ки чаро 
субњи рўзи ид ин духтар ба кўњ рафтаст? Барои њезум? Не, 
духтарон, одатан, барои њезум аз дења дур намераванд. 

– Ња, Малоњатбону! Сањар катї ба шикори кабк раф- 

та будї? – То ки ногањон духтарро натарсонад, аз масо-
фаи бист-сї ќадам овоз баровард Ислом. 

– Э, напурсед, акои Ислом. Ба љелаи мондагиам 
муш њам дар намондаст гўед, – шўхї мекард Малоњат. 

Баъди рў ба рў шудан вай “ассалом” гуфту њезуми 
сарашро ба рўи харсанг монд ва худаш њам ба он такя 
карду рўмоли сарашро дуруст баста шармида, ўсмаи ња-
нўз ношустаи абрувонашро панањ кардан хост. 

– Абрўвонат беўсма њам сиёњ аст. Наѓз гирифтаст, 
ошиќат сидќан дўст медорад. Аз ўсмаи порина?  

Малоњат ба тасдиќ сар љунбонду сипас афзуд: 
– Андак дертар агар мерафтам, ана, шумо ба љелаам 

меафтодед, – густохона бо чашмони шањло ба чашмони 
љавон нигариста хандид вай. 

– Њазлатро мон, Малоњат, аз куљо меої? – боз пур-
сид Ислом. – Наход барои њезум ба кўњ рафта бошї? – 
Тани нав обгирифтаву рухсораи шукуфони духтар, ки на-
заррабо љилва мекарданд, аз солимии ў далолат менаму-
данд. 

– Пагоњї хобамон бурдаст. То модаговамонро љў-
шидан пода дур рафтаст, гўед. Бароварда њай кардаму аз 
паи пода расида меравам гўям, модагов ташна будаст ма-
гар, ба тарафи рўд нишеб кардаст, гўед. Ана, бањонаи 
модагов катї ба шумо рў ба рў шудам, ганда шуд? 

– Не, баръакс, гўед! – Ба “гўед”- њои бисёри ў ишора 
карда хандид Ислом. 

Ислом ба ёд овард, ки Малоњат пеш аз ин њам ба 
вай гарм-гарм менигарист, гўё рози гуфтание дошта бо-
шад ва як навъ таваљљўњ доштанаш аён буд, вале ў баъди 
ба Шодоб дилбастагї пайдо карданаш метавон гуфт, ки 
њељ духтари дигарро чашмонаш намедиданд. Малоњатро 
њоло љавон гўён њељ эътибор намедод. Фикри ўро донис-
тагї барин Малоњат аз хусуси Шодоб сухан сар кард. 

– Ако, ба идгоњ рафтед?.. Мардум ид мекунанд?  

Шодобро дидагистед? А? Ё ба наздатон наомад? – Дух-
тар якбора саволро ќатор карду Ислом чї љавоб гуфта-
нашро надониста саргаранг монд. 

– Рафтам, Малоњат... Мардум ид мекунанд. Шодоб-
ро аз дур дидам, – гуфт љавон бепарво гўё бо Шодоб њељ 
муносибате надошта бошад. 

– Ба наздатон наомад? Пештар бо ягон бањона дар-
њол меомад, “Наврўз муборак” мегуфт-а?.. Ман ўро бад 
карданї нестам, фаќат ба шумо як одами ба худамон наз-
дик гўён кайњо боз баъзе сирњоро гуфтан мехостам гўед... 
– Малоњат хомўш монду бо як навъ табассуми ширин 
лањзае ба чашми Ислом нигариста рамуз гирифтан хост. 

– Ња, мову ту хешї дорем-а? Охир, ту аз тўби таѓо-
њои манї, Малоњат. Тамоман фаромўш кардам. Охир, 
модар касро бо тўби таѓо наздик медорад. – Ислом мода-
рашро ба ёд оварду номаълум аз дурун як оњи бадард 
кашид ва сипас пурсид: – Чї хел сирро гуфтан мехостї, 
Малоњат? Беибо гуфтан гир, ту мисли хоњарам... 

Малоњат худ аз худ аз хиљолат сурх шуд, рўяшро ба 
љониби дигар тофт ва баъди хеле хомўшї ва изтироб ба 
ночор сухан сар кард:  

– Аз ин хусус гап задани духтар мушкил гўед, ако-
љон, маро мебахшед, лекин одами худї гўён дилам сўхта 
мегўям... – Малоњат даќиќае бо нўги калўшаш ба замин 
хат кашида-хат кашида биандешиду сипас гуфт: – Шодоб 
аз тањи дил њељ касро наѓз намебинад, дониста монед, 
гуфтанї будам. Вай ба паллаи тарозу менигарад... Сид-
ќан ба њељ кас моил не гўед, акољон. 

– Хуб, ту чї далел дорї? Чаро ин хел мегўї? Ягон 
сухане гуфт ё шунидї? – Тањковї кард Ислом. 

– Њозир Њайдару Рауф њам ба вай талабгорї доранд 
гўед. Аз ў пурсед, њамин рўзњо “маро мехоњї ё не?” гўед. 
Пурсед, ку чї мегўяд. Њозир дилаш ба онњо кашол, фар-
до боз ба дигаре! Ман як дањан гуфтам, дигар ихтиёратон, 

ако. 
Њар ду лањзае хомўш буданд. Малоњат таъсири гуф-

тањояшро месанљид, Ислом маѓзи суханони духтарро гўё 
шикаста менигарист.  

– Ташаккур, Малоњат, – гуфт оќибат Ислом. – Њезу-
матро дар њамин љо монда рав, ман дар бозгашт бурда 
медињам. 

– Не, акољон, вазнин не. 
– Ин тавр бошад, то онсўтара барам. 
– И-и, боз гашта меоед-чї? Лозим не. 
Ислом аз нўги ресмони бастагї гирифту њезумро 

пуштора карда роњ афтод. 
– Њезумат тар будаст, хеле вазнин, ба сарат ин хел 

борро набардор, – гуфт аз рўи дилсўзї ба духтар. – Ќо-
матат дароз нашуда мемонї. 

– Кї ба мо њезум мебиёрад? Шумо барин ако на-
дошта бошем... Хайр, ќадам дароз нашавад, њамин ќада-
раш бас не, ако? 

– Охир, ман барои ту њезум мебиёраму аммо аз гапи 
мардум метарсам. Халќи моро худат медонї. Дар бораи 
ќадат, ман ба ту гўям, майлаш боз дарозтар шав, шам-
шод барин агар бошї, ганда не. 

Ислом саргарми гуфтугў њезуми Малоњатро то ба 
шафати дења бурда доду сипас ба роњаш пас гашт. Ў дар 
оѓўши танњої ва сукунати кўњсорон дар бораи Малоњат, 

Шодоб, дар бораи падараш фикр мекард, аммо андеша-
њои парешонро ба як марказ ѓун карда наметавонист. 

Падари Малоњат Иззатманд дар љанг њалок гашта, 
модараш бо ду духтар бева монда буд. Хонаводаи онњо 
дар солњои ќањтию муромурии љанг њам, баъди љанг њам, 
чандон азоб накашида буд ва имрўз њам модагову њафт-
њашт сар моли реза доштанд. Хонаводаеро, ки модагови 
љўшоию њафт-њашт сар моли реза дорад, дар дењоти баъ-
ди љанг бой њисоб мекарданд, аммо бепадар будани хона-

водаи онњоро ба инобат гирифта, аз боби онњо сухан ояд, 
“ба худ тинљ” мегуфтанд. Сабаби осудагии хонаводаро 
њама медонистанд: бобои Малоњат яке аз мардони дорои 
ин офтобрўя буда, агар гарде аз сарвати ў дар дасти ин 
хонадон монда бошад њам, “ба ду-се пушташ” мерасад 
мегуфтанд. Солњои љанг, ваќте ки модари Малоњат – Са-
боњат як-ду бор яктогї тиллоро реза-реза карда ба маѓо-
заи дар Такоб будаи кони тилло бурда супурду хўроку 
пўшоквории зарурашро гирифт, НКВД аз паяш афтода 
ќариб ду сол пурсуков кард, аз ќафояшон поиданд, аммо 
натиљае надод. Ањли аёли ќурбони љангро, эҳтимолан, 
уќубат додан нахостанд. 

Саргузашти бобои Малоњатро Ислом аз падар шу-
нида буд: номашон Давлатманд будаст, худашон њам дењ-
ќони давлатманд буданд. Тақрибан нисфи заминњои Ба-
њорикор аз он кас будаст. Заминњои обии Яланг њам, боз 
дар дараи Чормаѓз боѓ доштаанд. Охири солњои бист он 
касро унсури зарарнок гўён аввал ба њабсхонаи Нурато 
мебаранд. Дар он љо шаш моњ хоб мекунанд. Мањбаси 
чї, њавлии калони сепохсаи як бойи Нураторо гирифта, 
барои њабсхона мувофиќ кардаанд. Оќибат, мањбуси би-
сёре ѓун мешавад, љой танг, аз маризї муромурии мањ-
бусон шурӯъ мешавад. Ба Самарќанд хабар мефирис-
танд, ки омада мањбусонро баранд, дигар љой нест. Рўзе 
аз Самарќанд як ароба катї дувоздањ нафар сарбоз ме-
оянд. Аввал мењмонхонаи дарози бойро аз мањбусон 
тахлия мекунанду бо аробањо рег мекашонанд ва он рег-
ро ба фарши мењмонхона мерезанд. Баъд гурўњ-гурўњ 
бандиёнро ба сањни њавлї бароварда, баќувваташонро 
људо мекунанду беќувват, пиру дармандонро њар нисфи 
шаб ба он мењмонхона дароварда мепарронанд. Шабо-
шаб љасадашонро ба ароба бор карда ба куљое бурда гўр 
мекунанд. Як нафар аз ањли Нурато дар милисахона кор 
мекардаст, њамон шаб рањи кањдуздонро мепоидаст, тасо-

дуфан аљалаш даррасида будаст магар, ба онњо вохўрда, 
дар ароба мурдањоро бурдани аскарњоро ба тахмин до-
нистаст. Пагоњї ба хонаи ў омада бечораро бурда ба 
њабсхона партофтанд. Пеш аз парронданашон вай “гуно-
њашро” ба Давлатманд – бобои њамин Малоњат мегўяд. 
Хулосаи калом, сарбозон дар тӯли як њафта “корашон-
ро” ба субут мерасонанду ќариб њафтод нафар бандиёни 
андаке баќувватро пиёда пешандоз карда, ба сўи Са-
марќанд роњ мегиранд. Дар роњ мањбусони бењолу бе-
мадор агар аз по афтанд, яке аз посбонон лањзае мун-
тазир меистодааст, њамин ки тўдаи асирон дуртар рафт, 
он бечораро тараќќї мепаррондаст, сипас сарашро бури-
да ба љувол андохта мегирифтаасту танашро ба ягон ља-
рї мепартофтаст. Дар болои ароба як љувол аз калла пур 
гаштаст... Давлатманд илоље ёфта, шабона мегурезаду 
баъди њафтае нимишабї дуздона ба хонааш омада ба 
ањли байт “паноњи худо” мегўяд ва аз љои рустї андаке 
зар гирифта, ба миён мебандаду андакеро барои рўзи 
сахт ба њамсарашу писараш – Иззатманд падари Мало-
њат медињад ва таъинот мекунад: “Дониста бошед, аз ин 
њукумат умеди хайрият – хато. Хуни бегуноњон оќибат аз 
гиребони ин нокасон мегирад! Меравам, љои осуда меё-
баму баъд омада шуморо мебарам”. Бобои Давлатманд 
бо њамин бедарак рафтаанд.  

Гала дар он сўи кўњи Фазилмон мечарид. Ислом га-
ларо хабар гирифту хотирљамъ гашт. “Акнун илоље кар-
да бояд аз паи суроѓи додом равам, мегуфт ў. – Галаро кї 

хабар мегирад? Инъом аз ўњдаи ин кор намебарояд. На-
сим ба љуфтронї меравад. Аз додом бехабар мондем, кї 
медонад, балки ба роњи мо чашмашон чор, дар ягон љо 

бистарї шуда хобидагистанд? Он кас бењуда аз канал на-
мераванд. Раис надониста гап намезанад. Ин хабарро 

агар очаам шунавад, ана нигаронї! Не, имрўз ид, намегў-
ям. Дар Самарќанд дар хонаи амакашон будагистанд. 

Агар дар беморхона набошанд, дар хонаи амакашон. 

Пиёда, агар кўњро бурида рост равам, то Самарќанд як-
рўза роњ. Хайр аз гала ягон аспро дошта савор шаваму 
равам-чї?.. Агар пай баранд, кори хуб намешавад. Ња, 

Худоёр рўзамонро сиёњ мекунад. Чї даркор, фаќат ба ху-
дам рухсат дињанд шуд, пиёда меравам...” – мегуфт Ис-
лом ва дар муњити орому хаёлангези кўњсор барои фардо 
наќшањо мекашид. 

Зиндагї аз рўи ќоидаи азалї рўз аз рўз, оњиста-оњис-
та ба як суръати њам ба худаш ва њам ба атрофиён номаъ-
лум ба зиммаи љавон масъулият ва бори худро бор мекард. 

Ислом ин бори ноњинљорро рўзе аз дўши худ пар-
тофтан мехост ва барои худ як зиндагии озоде барпо кар-
данро орзу мекард, аммо тасаввур надошт, ки он њаёти 
озод чї шакле дорад ва кадомин роњ љониби ӯст. Њоло 
дар дења нафаре набуд, ки љавонон ўро чун устод 
бишносанд, аз пайи ў бираванд ва ба њар пурсиши худ аз 
ў љавоби возењу комил бигиранд. Дар айёме, ки њаќгўӣ ва 
њаќталабї тадриљан ба њукми гуноњи азим мансуб буд, 
қабл аз њама ќадру манзалати љасорат ва њунар, љањду та-
лош, садоќат ва хирад гум мегашт. 

Аслан, фољиаи падарро фаќат модарандараш ва Ис-
лом медонистанду бас. Мулло Мурод тањќиру бедодга-
рињои сарварони колхозро дигар тоќати шунидану дидан 
надошт ва борњо ба забони њол мегуфт: “Ман дигар бо 
инњо хў гирифта наметавонам, шояд бачањо одат кунанд. 
Мулки худо танг не, пои фаќир ланг не, аз ман хавотир 
набошед, кунље барои осуда мурдан ёфт мешавад...” Ду 
бор ба воситаи одамони дилпурї доштагишон кам-кам 
пул фиристоданду дигар бедарак рафтанд. Гўшашонро 
ба карї зада, дар дења мегаштанд, хуб коре буд, аммо 
натавонистанд... 

БОБИ ЊАБДАЊУМ 
 

ТАШВИШ АЗ ПАЙИ ТАШВИШ 
 

Шабу рўз маризии падар дар фикри кулли хонавода 
ва дар љустуљўяш ба шањр рафтани Ислом буд. Њамин ки 
њар се сарҷамъ мешуданд, машварати чї тарз ба шањр 
рафтани Ислом ба миён меомад. Аљаб не, Ислом хеле 
вақт аз дења ба самти Самарқанд мерафт, шояд ҳам то ин 
замон аз падар хабаре меовард, вале Шафоатбибї ба са-
фари вай аслан розї набуд. 

– Аз ин пеш як бор-ду бор њамроњи додот ба шањр 

нарафта бошї, нохудогоҳ фалокат рўй дињад, ман чї ме-
кунам, бачаам? – мегуфт ў ин сафари ўро аз чандин љињат 
андешида. – Њозир рању рўй пур аз дузду роњзан, барои 
дута нон одамро кушта рафтаанд, охир. 

– Охир, ман шабгардї намекунам, оча! Дар рўзи 
равшан барои панљоњ сўм пулам маро намекуштагис-
танд. Охир, шањр биёбони бекас нест, пури одам аст-ку!. 

– Оча, ман њамроњаш равам? – тавалло дошт Инъ-
ом. – Худатон мегўед, ки дар сафар танњо наѓз не... Аком 
ба пеш нигарад, ман ба ќафо, ду кас аз њељ бало наметар-
сем. Дар Мирзочўл њам шањр буд-а, ако? 

Солњои љанг шањрњои Осиёи Миёна аз оворагардњои 
бенавоёни ќисмати харобгаштаи Аврупо пур гашта, дуз-
дию роњзанї ба њадде расида буд, ки дастањои дуздону 
ѓоратгарон дар баъзе шањрњо рўирост, дар рўзи равшан 
силоњ дар даст љайби рањгузаронро якояк кофта пулу мо-
лу ашёи ононро мегирифтанд. Овозаи чунин дастањои ѓо-
ратгар ба мардуми дењоти дурдаст бо дањшатњои бештар 
аз асли воќеият мерасид ва њаваси ба бозори шањр рафта-
ни ононро билкул мекушт. 

Ислом исрор мекард, ки хабари бемории падарро 
шунида, дар дења бо фароѓат гаштани ў аз инсоф нест. 

Шафоатбибї љавони пеш аз ин мусофиратнарафтаро ба 
роњи дуру нотаъин фиристодан, метарсид. 

– Агар хонаи амакатона ягон бор дидагї мебудї, як 
гапе. Дар шањри калон ба пурсидан киро меёбї? Нишо-
наи аниќашон набошад. Сабр кун, бачаам. 

Њоло Ислом аз паи гала ба сўи Фазилмон мерафту 
ба дил аз ин ваљњ гуфтугузор дошт: 

“Нўњ фарсанг рањ-дия! Дута нонро ба миён мебан-
даму меравам. Чил-панљоњ сўм пул бошад, бас. Дар хона 
пул будагист. Аз одамон пурсидам, амаки додом дар 
шањр не, дар атрофи шањр, дар наздикии Мотрид буда-
анд. Ба шањр нарасида дар сари роњам будаст. Галаро 
монда равам ё Инъом... Не-е, вай ба кўњ омада наметаво-
над. Ягон њодиса рўй дињад, боз дилсиёњї...” 

Ислом бо чунин андешањо ба марѓзори домани кўњи 
Фазилмон расиданашро нафаҳмида монд. Њавои кўњсор 
нисбат ба дења сардтар, дар пастињо њанўз барфи ѓафс ме-
хобид. Гала дар марѓзори атрофи кўл, ки обаш аз чї бо-
шад, дар зимистони ќањратун њам ях намекард, њамеша 
хасу хошоки хўрданї меёфт. 

Вай аз дур ба чор сў парешон гашта давидани асп-
њоро дида, аз роњ истод. Аспњо тўда-тўда рамида ба ду-се 
аспе, ки ба њар сў парешон медавиданд, рамида менига-
ристанд. Ана, яке аз он аспњо ба тарафи вай метозад. Дар 
болои асп як одам барин... Во аљабо! Аз пањлўи асп ба 
вай расорасї карда саге метохт. Аз ќафои он асп дуртар 
аспи дигар... Ња, инаш айѓир метозад... Зоњиран, галаро 
бекас ёфта, чўпонбачањо асптозї мекунанд, – аз дил гу-
заронд Ислом. – Чўпонњои худамон ин корро намеку-
нанд. Ин кї бошад? Аз миён даќиќае гузашту он “аспса-
вор” ба вай наздик шуд ва ў асли воќеаро фањмид: гурге 
ба саѓрии асп нишаста, онро сахт газида буд. Гурги дигар 
чанд бор њаллос зада ба гардани асп часпиданї буд, 
натавонист, оќибат аз зери гардани асп газида ба он 

овезон гашт. Асп бо ду пои пеш дикак нишасту бе он ки 
садое барорад ё муќовимат кунад, ба гург таслим шуд. 
Аммо ин дам аз ќафо айѓир расида омаду аз ёли гурги ба 
њалќи асп часпидагї газида онро озод ба хаво бардошту 
гурги дигар гурехт. Айѓир гурги газидаашро рањо наме-
кард. Ба њаво мебардошт, дигарбора ба замин мезаду бо 
фукаш пахш мекард. 

Баъди он ки як гург гурехта дур шуд, Ислом аќлу 
њушашро куллан ба сар љамъ карду аз ѓилоф кордашро 
ба даст гирифту якчанд бор љањида ба кўмаки айгир ра-
сид. Мўњрааш ба дандони гург талвоса мекард. Сараввал 
Ислом наздик рафта ба гург корд задан хост, вале ба дил 
њаросиду сангеро гирифта дудаста ба сари гург зад. Гург 
гўё аз њуш рафт, ки љандалааш паст гашт, вале айѓир 
онро аз дандон рањо намекард. Ислом кордро ду-се бор 
ба шиками гург заду сипас айѓир онро аз дањон партофт. 

Ислом байтали маљрўњро ёфта љароњатњои онро 
дид: аз як сонаш аз пушт ва гарданаш хун метаровид. 
Дандони гург хеле пўсту гўштро чок карда буд. 

– Исќот, аз гўсфанд њам бечоратар будї-ку! – гуфт ў 
ёли аспро молида. – Гург хар барин саворат шудаст-е!.. 
Ба дења мебарам. Бо чашми худ бинанд. Боз гап меза-
нанд-е!.. Раис мегўянд, ки гург ба галаи асп чї кор до-
рад?! Ин њодисаро як бор ба чашми худ медиданд... 

Сипас вай тамоми галаро ба як љо љамъ карда шу-
мурд – се асп набуд. Боз шумурд – кам, бори сеюм шу-
мурд – се асп намерасид. 

– Наход, ки гургон хўрда бошанд? – ба талвоса аф-
тод вай ва саросема кадом асп набуданашро аниќ накар-
да, байтали савории падарашро дошту як боз барин ар-
ѓамчини дар гардани он бастагиро нўхта карда савор 
шуд ва ба кофтукови атроф рафт. 

Ба шонаи кўњи Фазилмон баромарду бодиќќат ат-
рофро аз назар гузаронд. Баъд ба соњили кўл фаромаду 

найзорњои атрофи обро ягон-ягон нигарист. Вай тахмин 
мезад, ки агар аспро гургон хўрда бошанд, ягон асараш 
мемонд. Гургон аспро дур намебаранд. Гург њатто бузу 
гўсфандонро дур набурда дарронда мехўрад. Се сол пеш 
аз ин гурге шабона ба њавлии онњо даромада, бузѓолаи 
сафедро аз мех кушода гирифта бурд. Пагоњї пайи гург-
ро гирифта рафтанд, аз пуштаи паси њавлї гузаштасту 
дар љарие хўрдаст. Њозир ман агар ягон нишони гург 
хўрданашро наёбам, товони аспњоро аз ман мегиранд. 
Пули се аспро аз куљо меёбам?! Њосил барин њабс меку-
нанд, дигар гап не! Агар дањ сол кор кунам њам, пули се 
аспа намеёбам.  

Вай ягон-ягон љарињои атрофро аз назар гузарони-
дан хост, аммо ин дам гала боз бесаранљом гашту ба як 
љо ѓун шуд. Айѓир баланд-баланд шења мекашид. Ислом 
аз дур ин њолро дида њайрон шуд: наход, ки боз гург њам-
ла карда бошад? Ё аз вай гурги маљрўњ бехабар мондам... 
Ња, њамон бархеста равон шудагист? Не, вай аз љояш на-
мељунбад, ба шикамаш се корд хўрд, калааш пачаќ шуд. 
Агар љунбад њам, айѓир намемонад... 

Вай ба сўи гала аспро тозонда рафту наздик расида, 
дар сари тори пушти теппа гургеро дид, ки аз ў чашм 
наканда истодааст. 

– Сабил, љуфти њамин гург аст. Эњ, агар милтиќ ме-
буд... Ин исќот галаро тинљ намемонад. Чї кор кунам-а?! 

Вай дастаи тозиёнаро ба монанди мили туфанг ба 
сўи гург дароз карду дасти росташро гўё ба куланги он 
нињода хеле “нишонгирї” кард, аммо гург пинакашро 
вайрон нанамуд. 

– Бўи милтиќро медонад, исќот, – гуфт ў аз алам 
зери лаб. Ў њаргиз дар њаёт ингуна бечора ва маъюс на-
гашта буд. 

Гурги маљрўњ њанўз намурда будаст. Ислом њарчанд 
зўр зад, аспаш ба гург наздик намеомад. Вай аз асп фу-

ромаду гургро ба он бор кардан хост, вале љонвар рами-
да гурехт. Баъд ў кордашро аз ѓилоф кашиду њалќи гург-
ро бурид. Хун фаввора зад. Гург ду-се бор пой заду ором 
шуд. 

Ислом хуни кордро бафурља пок кард, теѓи онро ба 
хоки нам суда тоза кард, вале онро ба ѓилоф наандохт. 

– Њаром шуд, ѓилофро њам њаром мекунад. Бурда 
шуста, ба алав дорам, сонї дил мекашад, – гуфт вай худ 
ба худ таъкид карда. 

Сонї Ислом галаро пешандоз карду ба тарафи дења 
равон гашт. Аз ќасди гургон ў чунон ба воњима афтод, ки 
њозир буд галаро рост ба дења дарорад. 

Вай баъди соате бо галаи аспњо чангу ѓубори замин-
ро ба осмон бардошта, дењаро аз тарафи ѓарбу љануб 
давр зада гузашту дар тањи шаху зови Кафтархона ба ча-
ро монд ва худаш аввал ба њавлї даромада ба Инъом су-
пориш кард, ки ба Кафтархона рафта, ба гала нигарад, 
мабодо, ки киштзореро хароб кунад. Сипас худаш ба сўи 
идорахонаи колхоз давида рафт.  

Дар идора на раис буд, на Худоёр. Вай сари аспро 
ба сўи њавлии Худоёр гардонд. Њавлии вай аз идора дур 
не, дар Дењи Баланд воќеъ афтода буд. Аслан, он њавлї 
яке аз њавлињои Дўсталибой буда, дар он пештар њам Зе-
вар мезист ва солњои охир бой њам, асосан, дар њамин 
њавлї умр ба сар мебурд. Њоло дар он њавлї Зевар бо Ху-
доёр зиндагї мекард. 

Худоёр њодисаро шунида, зуд камони думиларо ба 
китфаш гирифту ба аспаш савор шуд ва њамроњи Ислом 
ба рањ даромад. Ба роњ даромаду бист ќадам нарафта ла-
љоми аспашро кашид ва ба ќафо баргаштаравон гуфт: 

– Исто, ќариб аз ёдам барояд. Яккатир нагирифтам. 
Вай аз тањи дарвоза номи њамсарашро ба забон на-

гирифта фарёд зад. Монанди мурѓобии фарбењ лапанг-
лапанг ќадам монда Зевар берун омад. Чин ба абрў зада  

бо овози борики бачагона пурсид: 
– Ња, боз чї мегўед? 
– Дар тоќчаи боло, њу як ќуттичаи ман њаст-ку, дар 

он тири милтиќ њаст. Шаш-њафт дона барор, – амр кард 
Худоёр. 

Азбаски он солњо дар дења одами фарбењ њељ дучор 
намешуд, оид ба фарбењии Зевар мардум њар гуна сухано-
ни пуриѓроќ, баъзе латифамоманд мегуфтанд. Яке ме-
гуфт, ки вай њар рўз ба нимрўзї палав мехўрад, дигаре 
ќасам мехўрд, ки ба хар савор шудани ўро дидаст, њайво-
ни бечора аз вазни вай дуќат шуда, як ќадам њам бар-
дошта натавонистааст. Сеюмї воњима меандохт, ки њат-
то Худоёр – шавњараш аз вай мурданивор метарсидаст. 

Занњо гап пањн мекарданд, ки ў чандто курта дораду чанд-
то рўмол ва њаргиз либоси дарбењзадагї намепўшидааст. 

Дар њақќи ин зан азбаски бисёр суханони пуриѓроќ 
шунида буд, Ислом ба вай бо диќќат нигарист. Синнаш 
даври панљоњ бошад њам, рўяш камољинг, тоза ва сафеду 
фарбењ, ба њадде фарбењ буд, ки ѓабѓабаш ќабат-ќабат 
дамида ба поён кашол гашта буд. Дар симои ў Ислом як 
навъ кибру ѓурур ва худнамоии ба занњои дења бегонаро 
мушоњида кард. Фикру њисси ин занро аз авзоъаш фањми-
дан осон набуд. Ў ба назари Ислом карахт ва бењис, як 
симои сангин барин намуд. 

Ислом аз он њам дарак дошт, ки айёми охир аз ваљ-
њи бефарзандї муносибати зану шавњар чандон соз набу-
даст. Одамон гап-гап доштанд, њазору як тахмин меза-
данд, пешгўињо мекарданд, вале њамагон амин буданд, ки 
Худоёр аз Зевар људо гаштан наметавонад, ўро кушта аз 
вай халос нашавад, дигар роњи халосї нест. Айёми охир 
одамон боз гапи нав бароварданд, ки Зевар розї шудаст. 
Худоёр ба болои ў зан мегирифтааст... Њолдонњо инро 
њам медонистанд, ки Зевар хоњарзодаи худаш Холдонаро 
палонљ мекардаст. Мардум ин гапро шунида “наузунбил- 

лоњ” гўён гиребонашонро медоштанд... 
Њоло Ислом Зеварро диду њамаи ин гуфтугузорњо 

ягон-ягон аз лавњи хотираш гузаштанд. Худоёр ва Ислом 
савора аз дења баромада ба сўи Фазилмон рањ гирифтанд. 
Худоёр дар сари зини нарму мурассаъ бароњат мерафт, 
аммо Ислом, ки аспро бе зин, аз болои љул савор буд, 
сонњояшро озурда буд ва бетоќатона гоњ ба як сў, гоњ ба 
сўи дигар пањлў мегашт. 

Ҳануз аз дарвозаи Худоёр дур нарафта Ислом гуфт, 
ки аспи безин азобаш медињад, бояд абзор ёфта, аспро 
зин занад, аммо мудир гуфт, ки њай кун, одат мекунї! Ак-
нун ўро маломат мекард: 

– Њой, афандї, охир аспро чиба зин накардї! – Ху-
доёр азоби ўро пай бурда механдид. – Ба ин ањвол гургро 
мегирї?! 

– Дар гала љулаш катї мегардад. Ба њавлї надаро-
мадам. Ба шумо гуфтам, “њай кун” гуфтед. 

– Њар як гапро дар ваќташ гўй! Намоз дар ваќташ 
фарз аст. Аз роњ баргаштан хосият надорад, мефањмї? 
Ман агар носкадуямро дар хона монда ба роњ бароям 
њам, аз роњ намегардам. Хосияташ нест, мегўянд, – ме-
гуфт Худоёр дар сари зини мурассаъ якрона нишаста.  

Аз дили Ислом гузашт, ки ин марди бењуш ним соат 

пеш аз ин барои тир аз роњ баргаштанашро наход ки фа-
ромўш карда бошад. 

Онњо ба соњили кўл нафуромада, њанўз аз болои кўњ 
нулаи гургро шуниданд. Худоёр туфангашро омода кард. 
Лањзае аз миён гузашту онњо гургро диданд, ки дар сари 
љасади љуфти худ дароз-дароз нула мекашид. 

– Милтиќа руст кунед, – гуфт Ислом. 
Худоёр туфангро оњиста поён кард. Аммо гург он-

њоро диду ба кўњи муќобил рост шуд. Бешитоб, оњиста-
оњиста мерафту гоње ба ќафо нигариста аз ояндагон, ки 

зоњиран ба ќасди худаш омаданашонро пай бурда буд, ха- 

бар мегирифт. 
– Милтиќро дид, аз афташ, – гуфт Ислом. 
– Бўйи милтиќро мегирад, сабил, – гуфт Худоёр. – 

Њамин шаб ќапќон мемондем, меафтод. Афсўс, ќапќон 
нагирифтем. 

Бо вуљуди он, ки гург дар масофаи тиррас набуд, ў 

нишон гирифту кулангро зер кард. Садои туфанг дар кўњ-
њо акс дод. Гург ду-се њаллос заду ба таъќибгарони худ 
боз як бор нигарист ва баъд аз кўњ гузашта рафт. 

– Њамин сол аз фермаи колхози худамон ќариб чил-
та бузу гўсфандро хўрд, – гуфт Худоёр бо алам. – Дар рўзи 
равшан баъзан дар гирди ќишлоќ чарх зада мегардад-е! 

“Чилта нахўрдагист, – аз дил гузаронд Ислом. – 
Ними онро ту худат, раис, калонони район хўрдагистед? 
Раис њам ин одам барин баднафс не мегўянд... Эњ, асп ёфт 
шавад-дия, набошад...” 

– Ман яктаашро куштам, акнун ба ин чанд сўм му-
кофот медињанд-а, амак? – умедвориашро изњор кард Ис-
лом. Вай шунида буд, ки барои њар як гурги нобуд карда-
гиашон одамон подош мегиранд. 

– Ту куштї-чї?! – тамасхур кард Худоёр. – Худат 
гуфтї-ку, айѓир газид... Ту дасти холї гургро кушта ме-
тавонистї? Гунљишкро мекуштї! 

– Хайр, ин чї мешавад?.. Ба айѓир мукофот медињанд? 
– Не-е, мукофотгирї кори осон не, як дунё коѓазу 

санад даркор, даводав карданат лозим. 

– Охир, колхоз як гўсфанд ё буз медод-ку? Исфанди-
ёр гирифта буд... 

– Раис ба вай ёрї гуфта доданд-дия... 
Ислом донист, ки ин марди мумсик њаќќи њалолаш-

ро њам ба ў доданї нест, вагарна дар њама љо ба нобудку-
нандагони гург якто мол подош медињанд ва мавзўи гуф-
тугўро дигар кардан хосту таъкид кард: 

– Тезтар њай кун, аз пеши роњаш мебароем. Гург сой  

катї меравад, мо рост мегузарем. Агар вай зинда монад, 
дар сари алам хеле зиён мерасонад, исќот. Ман њайро-
нам, вай се асп куљо мешавад. Агар гург мехўрд, яктоаш-
ро мехўрду дигар ба гала кордор намегашт.  

Њоло Ислом њам ин маъниро дарк карда ботинан 
бесаранљом буд. 

Онњо кўњро миёнбур карда гузаштанду аз паи гург 
то охири он нова рафтанд, сипас ба дараи дигар гузаш-
танд. Гурги зирак дигар худро нишон надод. Онњо боз як 
дараро гузаштанду Худоёр як рўбоњро зада гирифт ва ан-
даке табъаш чоќ шуд. 

Аз кўњгардї њам аспњо ва њам сарнишинон хаста 
гаштанду, Худоёр сари аспашро ба ќафо гардонду гуфт: 

– Ба ќафо гаштем... Дар ин тарафњо пайи асп нана-
муд, ба ин сў наомадаст. 

То марѓзори Фазилмон онњо хомўш омаданд. Пеш 
аз он, ки аз Ислом људо шавад, Худоёр таъинот кард: 

– Ту аспњоро љустуљў кун, бача, пастию љарињоро 
як-як дида баро. Гург хўрдагї бошад, нишони хўрдаги-
ашро ёб, дузд бурдагї бошад, дараки дуздро ёб, – таъин 
кард вай ба Ислом. – Ту каллаварам, аќќалан намедонї 
кадом аспњо нестанд! – Вай торафт ба ѓазаб омада, ба 
Ислом суханони бепарда гуфтан гирифт: – Агар бедарак 
нест шавад, ба колхоз, намедонам, очаатро бањо карда 
медињї! Охир, ин моли колхоз аст, моли додот не!.. Моли 
давлату љамъият катї њазл карда намешавад... 

– Ин гургро ту нагирифтаї, умедвор нашав, айѓир 
кушт, – гуфт мудир ба сари гурги мурда расида. – Як 
дўстам аз шањр пўсти гург таъин карда буд, ман ба вай 
мебарам. 

Худоёр гургро ба зин баста гирифту ба сўи дења ќа-
фо гашта рафт. Ислом аз паи љустуљўи аспњо афтод... Вай 
худро гунањгор мешумурд, вале тањќири Худоёрро ноњаќ 
медонист. “Галаро пешандоз карда бурдаму як-як аз на-

зар нагузарондам, вагарна аниќ кардан кори мушкил на-
буд. Аспи кабуди пир буд, саманди ланг буд, ќашќа њам 
буд... Аз аспњои пиру касалнамо кадомаш набуд-а? Бай-
тали пир гуфта буданд... Њељ дар хотир надорам. Охир, 
ман њолї њамаи аспњоро намешиносам. Асосан, баъди до-
дом рафтан гала катї шинос гаштам. Пеш як бор-ним 
бор омада равам њам, фаќат мешумурдам, агар њисобаш 
дуруст бошад – хотирљамъ ба роњам гашта мерафтаму ба 
додом “гала тинљ аст” мегуфтам. Додома набуданашон 
кора кард... Ташвиш аз паи ташвиш... Боз мардумон гў-
шакї мекунанд, ки гўё аз Маскав хат омадаст, ки дар 
љумњурии мо бисту панљ њазор душмани халќ будаст, он-
њоро ёфта мегирифтаанд. “Душмани синфї” мегўянд, боз 
инаш чї хел душман бошад, намедонам. Аз Насим пурси-
дам, вай њам аниќашро намедонад, гуфт, ки “њар касе ба 
њукумат маъќул набошад, ўро душмани синфї” мегўянд-
дия. Ман њам бисёр шунидаам, аммо маъниаш чї гўён 
кофтуков накардаам... Худо накунад, агар ин се асп гум 
шавад, калонњои колхоз маро њабс мекунанд, дили ягон-
тааш намесўзад. Ба занњо, ба маъюбу маслухњо дилашон 
насўхту ба ман месўзад?! Ёри бечорагон дар ин замона 
фаќат худо будаст. Додом бесабаб нагуфта буданд... Њан-
гоми хайрухуш оњиста гуфтанд, ки ман шому сањар дуои 
љони шумоёнро мекунам, писарам... Додом ба њаќи касе 
хиёнат накардаанд, дурўѓу фиреб надоранд, кинаву та-
маъ њам намекунанд, сипас дар назди худои таъоло эъти-
боре доштагистанд... Дуои падар маро дастгир аст, ин-
шооллоњ, аспњо ёфт мешаванд, дилам гувоњї медињад, ки 
ёфт мешаванд. Дар њар њол, хотирам љамъ аст, падари ду-
огўе дорам... Хурд будам, њикоят карда буданд, марде 
дар бозори шањр харашро гум мекунаду њарчанд чањор 
сўйро мековад, намеёбад. Баъд аз мардум мепурсад, ки 
дар шањратон марди аз њама порсо кист, ба вай хонаи 
шайхеро нишон медињанд. Мард мераваду гиребони 

шайхро мегирад: хари маро ту бурдаї, бидењ. Шайх њар-
чанд мекунад, марди сањрої тан намедињад – ту бурдаї, 
вассалом мегўяду мешинад. Шайх аз хиљолат ва шарман-
дагї дар назди њамгузарњо сидќан ба худо рў меовараду 
хоњиш мекунад, ки аз дасти ин марди бебок халосаш ку-
над. Фурсате нагузашта аз кўча фарёд мебароранд, ки 
хар ёфт шуд. Соњиби хар ба љињати узр гуфтааст: Ман ме-
донистам, ки шумо хари маро набурдед, аммо худам дар 
назари худо чандон њурмату эътиборе надорам, то аз ў 
илтимос кунам... Шояд, ки дуои додољон беасар набо-
шад... Гум шудани аспњоро дар дења шунида, баъзењо 
хурсанд мешаванд, њаминаш ба кас алам мекунад. Ба сах-
тию мусибати мўъминон хурсанд мешаванд-е! Њар яке 
худро мусулмон мегўему аслан на мусулмонему на ко-
фир, як дарди њаринаем. Агар њамаи ин одамон шартњои 
мусулмониро ба љо биёранд, бињишт дар њамин дунё аст. 
Чандон шартњои вазнин не, њар кас метавонад, ки бема-
лол риоя кунаду дар њар ду дунё хушбахт бошад, ободу 
озод бошад. Афсўс, ки мардумон аз ин љињат њам дар хо-
би ѓафлатанд, њатто моњияти аслии дину мазњаби худро 
ба дурустї намедонанд, на худоро шинохтаанд, на пай-
ѓамбари исломро... Аслан, барои чї ислоњи љамъиятро 
њар яке аз худ шурўъ намекунем? Барои чї худам зару-
рати диниро сидќан иљро карда, барои њамсолонам ибрат 
намешавам?.. Њамин ки ба сарамон сахтї ва ё мусибате 
афтад, худоро ба ёд меоварем. Парвардигори мо гуфта-
аст: “Вал-оќибатуллил-муттаќийн”, яъне, оќибат аз пар-
њезгорон аст. Ман дар њар бобат парњезгузорї кунам 
њам, ба Шодоб нанигариста ва дар њаќќи вай фикр на-
карда наметавонам. Њамин њам гуноњ бошад? Номаъќу-
лињои дигар чї? Њамааш гуноњ, астаѓфириллоњ... Хайр, 
дар “Чањор китоб” навиштаанд: “Маѓфират дорам умед 
аз лутфи ту. Чун худ фармудаї: “Ло таќнату...” 

БОБИ ЊАЖДАЊУМ 
 

ТАЊДИДУ ТААДДИИ РАИС 
 

Якбора гум шудани се асп дар дења овоза гашту боз 
дар њама љо номи Ислом дар забонњо буд. Њамдењагон 
асли воќеаро донанд-надонанд, аз рўи муносибати худ ба 
гунањгор ё маънидоди њамсояву шиносњо хулоса мебаро-
вардану ба воќеаи рўйдода њукм мекарданд. Њоло ўро ба-
ча ё навраси лоубол гуфтан натавон, аз ин сабаб ба худ 
мувофиќ дар дења дўсту душман пайдо карда буд. 

Шаби нахуст аз забони Ислом ин њодисаро шунида, 
њуш аз сари Шафоатбибї парид. Модарандар ва ду пи-
сар дар сари андешаи халосї аз ин мољаро то ба як поси 
шаб нахобида гуфтугў доштанд. Бедарак рафтани падар 
имрўзњо хотири онњоро мушавваш ва парешон карданаш 
кам набуд, ки боз ташвиши гум шудани се асп ба болои 
сўхта намакоб гашт. Он рўзњо ањли хонавода гўё сари ка-
лобаашро, билкул, гум карда буд. Њама медонистанд, ки 
њукумат агар барои дањ хўшаи љав ба узви колхоз се сол 
азоби њабсхонаро лоиќ дидааст, барои се сар асп ба чї 
уќубате гирифтор хоњад кард. 

– Мардум чї мегўянд-а? – ѓусса мехўрд модар. – Ди-
на аз ѓавѓои анбор базўр халос гашту боз имрўз мољарои 
дигар! Баъзе ноумед њар хел гап мезананд, ба дил нагир, 
бачаам, тез нашав, гўшатро ба карї зан. Худо гўй, худо 
худаш шарманда насозад. Њоли додот чї шуда бошад, 
бехабарем. Касал бошанд, дар кадом беморхона ба як 
пиёла оби љўш зор гаштаанд гўён, баъзан диламро гургон 
мехарошанд... 

Ашк аз чашмони Шафоатбибї марљон барин ба рў-
яш шориду ў њаросон бо нўги рўмолаш онро пок кард. 

– Ако, ако, дар бурљи Кафтархона як њавлии хароба 
будаст, деворњои сангинаш вайрон нашуда мондагї. Асп-

њоро ба њамон њавлї даровардаму ба дарвозааш санг чи-
да девор кардам. То пагоњ бепарво хоб мекунем, – ба-
родашро осудахотир кардан мехост Инъом. 

– Пагоњ – чоршанбе, – сухани Инъомро бурида ба 
гап даромад модар, – ягон пиёла љувориро ба нўги рўмо-
лам баста ба хонаи фолбин меравам... Ку, як фол кушо-
ям... Њам ба додот, њам ба ин аспњои исќоти колхоз... 

– Э, монед, бењуда чї даркор?! Ана, писари Гулсум-
холаро “чироѓаш мурдагї, азо кушоед” гуфта буд, сип-
сињат ба пои худаш даромада омад, – гуфт Ислом мушав-
вашхотир сар аз андеша набардошта. 

– Колхоз худаш барои аспњош фол кушояд-дия! – 
гуфт Инъом. 

Ба сухани ў њама табассум карданд. 
– Баъзан фол чап меояд-дия. Ба фол бовар накунї 

њам, бефол нагард гуфтаанд, писарам. Ин гапњо бењикмат 
не, – гуфт Шафоатбибї дар љавоби Ислом. 

– Ман сањар катї рафта боз як бор атрофи Фазил-
монро дида мебароям, – гуфт Ислом дар охир. – Сонї њай-
ронам, чї кор мекунем-а? Ин аспњоро ягон кас бурдагист! 

Модар он шаб хоби ором нарафт. Боло сафед надо-
да, аз бистар бархост, шустушў карду пеш аз молњоро љў-
шидан алаф кўфта, ба он андаке орди љуворї омехт ва ду 
нони дегї пухт. 

Ислом барваќт аз хоб хесту ба рањ даромад. Модар 
яке аз нонњоро ба дасти вай дод. Ў нонро чорќат карда 
ба љайб заду аспашро ятак гирифта аз дарвоза баромад. 
Баъд ба асп савор шуду як пора нонро шикаста ба дањон 
андохт ва ба модар сар љунбонда, “хайр” гуфту таъин 
кард, ки Инъом имрўз њам галаро дар њамон љо пояд.  

– Худо кушоиш дињад, арвоњњо мададгор шаванд... 
– модар аз ќафои писар дуо хонда ба рўяш фотиња кашид. 

Ислом сараввал аспашро ба сўи Кафтархона ронду 
галаро боз саршумор кард ва сар сарї аз назар гузаронду 

мушаххас намуд, ки кадом аспњо нестанд. Хирманкўби 
пир ва боз ду аспи муќаррарї. 

Сипас аз Кафтархона мустаќиман ба самти кўњсор 
рањ гирифт. 

Аз Дењи Баланд гузашта мерафт, дар сари чашма 
Шодоб ва Зирагулро диду бо бањонаи аспашро об додан 
аз роњ истод. Бо духтарон салом кард, њолљўї намуду 
аспро об дод, бањудаю бењуда аз зин фуромада тасмаи 
онро кашид, вале љуръат накард ба духтар дар њузури Зи-

рагул сухане гўяд. Шодобу Зирагул байни њам чињое гуф-
та, ѓолибан ба ањволи вай ќиќиросзанон хандиданд. Шо-
доб аз сари нозу ишва ба тарафи Ислом нигоњњои дило-
шўб андохт, вале љавон тамкин нигоњ дошту дар назди 
Зирагул сир бой надод. Њошо ки дар шоњидии дугонааш 
Ислом ба ў хушомад кунад ё ба хушомаду тамаллуќ мо-
нанд сухане ё њаракате аз ў сар занад.  

– Ин сањар аввалин одаме, ки дучор омад – шумо 
њар ду, – гуфт Ислом ба шўхї ба њар ду хитобан, – агар 
њамин рўз корам барор накунад, шумо – гунањгор! Ин ќа-
дар баробари азон аз хона набароед, намешавад, якта-
нимта одами банамоз аз паи кору бораш равад... 

– Мо њар ду њам аз зоти фаришта, – ба шўхї зуд 
љавоб дод Зирагул, – гап ба ниятат, Исломбой! Ња, дар 
бари домани мо намоз хонї, мешавад! Агар њамин рўз ко-
рат барор накунад, худат ношуста будаї. 

– Дар назари тарсу оњу паланг менамудаст, – боз 
њам ба ишва хандид Шодоб. – Бечора Ислом дилашро 
гардондаст, акнун аз сояи худаш њам метарсад. 

– Рост, галаро мон, Исломбой, ба раис гўй ягон ко-
ри беташвиш дињандат! Љўйбор тоза кун, хишова, яго-
на... – гуфт Зирагул сухани Шодобро таќвият дода. 

– Њама корњои занонро ба вай медињї? – хандид 
Шодоб. 

– Дина як гург байталро савор медавид, санг катї  

зада куштам! Ба ин чї мегўед?! Дар кўњсори бекас гург 
катї рў ба рў нашудаед! – гуфт Ислом бо фахр баъд аз ин 
худситоиаш каме хиљолат кашиду узромез афзуд: – Аз 
ташвишу аз кори сахт агар тарсам, ба галабонї розї на-
мешудам! Додом тез супор гуфта рафтанд. 

– Аз ростї, гургро санг катї зада куштї? – пурсид 
Шодоб. 

– Гурги мурда ё зиндаашро? – киноя кард Зирагул. 
– Аз ростї ё њазл? – рост ба чашми Ислом чашмони 

масташро дўхта, дили љавонро беќарор кард Шодоб. 
Баъд Ислом воќеаро батафсил бори дигар гуфт, 

њамроњи Худоёр ба љустуљўи гурги дигар рафтанашонро 
далел оварда, онњоро бовар кунонд, вале аз гум шудани 
аспњо ба духтарон дањон накушод. 

– Агар корам барор кунад, бегоњї омада, дар њамин 
сари чашма як косагї ќимиз мехўронам, – гуфт Ислом бо 
умеди дидори мањбубаш. 

– Э, ќимиз дар куљо? Галаи колхози моро намељў-
шанд, шабу рўз дар кўњсор аст-ку, гуфт Зирагул. 

– Дина галаро аз гургњо халос карда овардам, њозир 
дар Кафтархона. Агар имрўз корам барор кунад, бегоњї 
Инъомро мефиристонам, њар ду бед, чор байтал зоидагї, 
ширашро љўшед, ќимиз мекунем... – зуд наќшаи ќимизхў-
риро пешнињод кард Ислом. – Баъди ду рўз ќимиз тайёр 
мешавад. 

– Ман дар умрам аспро наљўшидаам, мабодо як ла-
гат занад, маъюбу маслух гардам!.. Бењтараш аспатро ху-
дат љўшида хур, – гуфт Шодоб. 

– Аспро чї хел мељўшанд? – мепурсид Зирагул. 

– Танњо аз гулўям нагузарад, чї кунам? – мегуфт Ис-
лом дар љавоби Шодоб. 

– Дигарон катї хўрдан гир, мегузарад, – гуфт Шодоб. 
– Хўрданї шудам, нагузашт... 
– Мегузарад... Об барин мегузарад! 

Зирагул пай набурд, ки Ислому Шодоб дар зимни 
ин гуфтугузори оддї ба якдигар изњори матлаб меку-
нанд, гилагузорї доранд. 

Сипас Ислом ба духтарон “паноњи худо” гуфту ас-
пашро ба роњ монд. 

Ў эњсос намуд, ки Шодоб аз ў дур мешавад. Эњтимо-
лан, ќаробаташро бо Ситора бўй кардагї барин. Хайр, 
ин бањона аст, сабаби асосї – талабгории Њайдар. Ба тў-
би раис арўс гаштан мехоњад... Њељ фурсат намеёбам, ки 
як бор бо вай гуфтугў кунам... Мољарои анбор катї ќа-
риб ду моњ овора будам, баъд ана, хабари бетобии до-
дом, ба болои он, ана, ин аспи сабил. Хайр, Шодоб ху-
датро ба бозор андоз, ку, бинам, оќибаташ чї мешавад. 
Муњаббати моро пушти по занї, барака намеёбї... Худо 

дар тори сарам, агар хушрўтарин духтари дунё ба ман ра-
сиданї бошад њам, ман ўро ба ту иваз намекардам. Аф-
сўс... суханони Малоњат дуруст барин... Очаам њам гуф-
танд-а, насабаш паст. Аз афти кор, бедарак намегўянд. 
Ана, аллакай бесуботиаш маълум мешавад. Лекин чї кор 
кунам, ки аз вай дил канда наметавонам. Ѓолибан, ин 
духтар маро афсун кардагї барин... Набошад, медонам, 
додою очаам чандон розї нестанд, Насим њам розї не... 
Ягон сирро медонанд, ки розї нестанд. Хайр, њамаи ин 
нозу нузи вай аз гармии бозораш... Ба кї насиб карда бо-
шад, њамон мегирад, дигар гапњо бекора. Баъзан тохтагї 
мемонад... 

Абрњои сиёњи вазнин ба сари дења овезон гашта, гўё 
бори гарони худро ба сахтї бардошта буданд. Дар боѓу 
марѓзорон, дар дашту кўњсорон сабза саросар неш мезад, 
замин акнун сабзтоб гашта буд... Дар љарињо, чуќурии 
новаю камари кўњњо њанўз барф мехобид, аммо нафаси 
бањор замину замонро њаракат мебахшид. 

Ислом дар чунин айёми тарабафзо дењаро, падару 
модару додар, њамдењагон ва Шодобро тарк намуда, дар  

зиндон нишастанро њељ намехост. Хусусан, барои се асп 
ќариб дањ сол њабс карданашонро аз кадоме шунида, та-
њи дилаш сип-сиёњ гашта буд. “Наход, ки бегуноњ њаёти 
маро сўзанд?” – мегуфту њељ бовараш намеомад, ки зин-
донї мекунанд, сипас боз иќрор мекард: – Охир, њама ме-
донанд, ки ман он аспњоро нафурўхтаам... Њамин ќадар 
одамоне, ки њабс гаштанд, њамаашон гунањгор буданд? – 
Ў боз мепурсид аз худ ва филфавр љавоб мегуфт: – Навад 
фоизашон бегуноњ рафта буданд. Ба ман њам рањм наме-
кунанд. Мегўянд, ки њукумати мо корњои зўрталабро, 
асосан, ќуввати мањбусону аскарон катї буд мекардаст, 
њама корњои сахтро, хатарноку зарарнокро њамон бечо-
рањо иљро мекардаанд... Хайр, худо худаш арњамарроњи-
мин аст мегўянд. 

Аз тарафи дигар дар як гўшаи ќалбаш Ислом умед-
ворї дошт, ки се асп дар куљое мечаранд. “Аљабо, аспи 
пири Хирманкўб нест. Њамон аспи ќашќае, ки барои хир-
манкўбї мудом ба њўп мебастанд ва дар сари њар хирман 
љонварро њатман медиданд, мардум онро ба шўхї “муди-
ри хирман” њам мегуфтанд. Бечора аспи пир њоло нест. 
Дузд онро ба сараш мезанад! Ваќтњои охир тоби кораш 
набуд. Чанд бор гуфтам, ки се-чор аспи бењолу бемадор 
њаст, ба даст гиранд, гўш надоданд. Шояд Хирманкўби 
бечораро гург хўрда бошад-а?! Лекин ду аспи дигар соли-
му љавон буданд... Не, онњоро гург хўрда наметавонад.” 

Ислом ба шаст аспашро тозиёна зада ба тарафи Фа-
зилмон мерафту худ ба худ гуфтугузор дошт. Кўњсори 
хилват ба хаёлоти вай халал намерасонд. “Балки дар 
ягон љарї решахої карда гаштагист? Ноумед намегашт 
вай. – Моли колхоз аст, бояд зинда бошад, зиндаашро 

ёбам, мурда бошад мурдаашро. Кї њад дорад дар ин за-
мон моли колхозро барад? Њељ кас аз љон сер нашудааст! 
Аслан, њељ як љонварро худо моли колхоз насозад. На 

парвариш мебинад, на мемонанд, ки мураду аз азоби ду-

нё халос шавад. Чўпонњо беалаф бошанд њам, чарогоњи 

со-зу беѓавѓо мељўянд. Эњ, агар ман мудири ферма 
бошам, ба њар як чўпон таъинот медодам – ту имрўз дар 
фалон љо молро мечаронї, фардо дар фалон љо. Њамон 
ваќт њам агар дилаш насўзад, намешавад – њазор њилаю 
найранг меёбад. Мардум беасос нагуфтанд, ки моли 

бесоњиб ња-ром мемурад. Моли колхоз – моли бесоњиб 
аст.” 

Ислом бо чунин андешањо ба марѓзори Фазилмон 
расида, љариву селрањањои атрофро тафтиш карда мени-
гарист. 

 
Ислом гашти пешин саросема ба идораи колхоз 

даромад. Аз Бобои Њалим якбора раису мудири фермаро 
пурсида мўйсафедро њайрон кард. 

– Нестанд. Омада мемондагистанд. Ба хайр, тинљї 
охир? – њолљўї кард пирамард. – Ин ќадар ту њамин ка-

лонњо катї сарукордор шудаї, бачем? Аз ҳамин ҷо дур-
тар гардї, намешавад? 

– Э, напурсед, бобо. Аспи хирманкўб ба љарї афто-
да мурдаст. 

– Э, аз бало њазар, – гиребонашро дошт мўйсафед ва 
оњиста дасти фотиња ба ришаш бурд. – Вай... Худаш кї 
буд, њамон Хирманкўб? Њасани бечораро мегўї? 

– Э, номи асп њамин хел, бобо. Њў, аспи ќашќаи Хир-
манкўб буд-ку! 

– Э, њамин хел гўї, намешавд. Хирманкўб гуфтї... 
Одам барин гап зан! – Ќањраш омаду ба Ислом зарда 
кард мўйсафед. 

– Бобо, маро мебахшед. Лаќаби асп њамин хел бо-
шад, гуноњи ман чї? Дар тањи идора мешинед-да! Ѓайр аз 
мудири анбор, раис, мудири ферма дигарашро намеши-
носед. 

– Ња-а... Асп мурдаст, гўй? Хайр, њалол кардї охир? 

– Не, кайњо њаром мурда мондаст. 
– Э, тавба, аз бало њазар! Рав чаќќон ба њалќаш 

корд молида биё! Рав! Ба сарат балоро мехезонї! Сонї 
ягон гўру бало мекунад. Тезтар рав, бачем. 

– Э, не, вай кайњо њаром мурдагї, – њайрон шуд 
Ислом. 

– Э, бачаи содда! Њамин ќадар чўпону подабон ме-
ояд, ягонтааш моли колхоз њаром мурд гўён ба идора на-
омадаст. Ту ба гапи ман гўш кун, ба љони љавонат љабр 
накун, бачаам. 

– Э, ин хел нагўед, бобо, бекора гўру имонатонро на-
сўзед, – гуфт Ислом нобоварона ба чашми мўйсафед ни-
гариста. – Њаромро њалол гуфта, виљдонамро намесўзам. 

– Э, писарам, њоло хомї, мепазї. Њамаамон њам хом 
будем, пухта шудем, дидем, омўхта шудем. Ба ман нигар, 
алњамдилиллоњ, њама мусулмонем, њаромро њалол гуфта 
имонамонро намесўзем. Ту њалол кардам гуфтан катї, 

ягон кас њалол гўён гўшти онро намехўрад. Аз дусар ќо-
ѓаз мекунанду љуќур кофта гўр мекунанд, лекин сари ту 
аз бало халос мешавад, – фањмонд Бобои Њалим. 

Сонї онњо хеле ваќт хомўш монданд. 
– Гумонатон чї мешавад, а, бобо? 
– Худо медонад, бачем. Аз дасти ин калонон њар 

бадкирдорї меояд. Ќонун њам худашон, њукумат њам ху-
дашон. Фаќат “ман – худоям” гуфтанба њолї-њозир забо-
нашон намегардад халос. 

– Аспи пири касалнамое буд, – њасрати мўйсафедро 
бурид Ислом ба умеде, ки дастовезе пайдо кунад. 

– Надонам. Худо ба дили калонњо рањм андозад, – 
гуфт Бобои Њалим андешаманд. – Њама кор ба дасти ња-
минњо. Њаст мекардагї њам, нест мекардагї њам њозир ња-
минњо. – Баъд овозашро паст карда пичиррос зада гуфт: 
Аз инњо тарс, писарам, аз инњо натарсида намешавад. 
Кадоме аз валињо гуфта: “Ё раб, раво мадор, ки гадо 

мўътабар шавад, гар мўътабар шавад, зи худо бехабар 
шавад!” Парча-ку тезї кунад њам, каму беш инсоф дорад, 
аммо аз Худоёр худо нигањ дорад! Нодида дид, ба изо-
раш рид. Дањ ангушташро баробар ба дањонаш андохта-
гї... Кї медонад, пеш мо барин камбаѓалу ятиму чоряк-
кор буд, одам барин мехест, мешишт. Мансабу давлатро 
њар кас бардошта наметавонистааст. Ё ман мегўм, њамон 
бойхотун инро берања кард, чї бало! Намедонам, барои 
бадкирдорї ягон рўз њукумат ба фуќарояш љазо медода-
гист, охир? Хайр, агар аз њукумат љазо набинад, аз худо 
меёбад... Писар, чўби худо садо надорад, баъди задан да-
во надорад. Њар як дамида, бехуд шудагињоро дидем!.. 
Эњ, писарам, ба ту осон не, медонам. Лекин дониста мон 
– умри дурўѓу фиреб кўтоњ аст. Халќ ба фиреб меафтад, 
лекин охираш вой... 

Фалсафаи Бобои Њалим ба Ислом ин лањза њељ му-
вофиќат надошт ва ќобили ќабули ў набуд, бинобар он, 
зуд дилгир гашту аз назди пирамард бархест ва аз дар-
воза берун баромад. 

Соате аз миён гузашту таќар-таќар самандашро 
йўрѓа андохта Худоёр омад. Вай аз дур Исломро диду њо-
дисаро фањмидагї барин пурсид: 

– Ња, чї гап? 
– Э, напурсед... аспи Хурманкўб буд-ку, њу аспи пир, 

ба љарї афтода мурдаст, – лаљоми аспи мудири фермаро 
гирифта то аз зин фуромадани ў њодисаро гуфт Ислом. 

– Не-е?.. Вањ, хонет сўхт, бача!.. Модговатонро аз 
мех кушода мебиёрї! Агар як модгов катї халос шавї, 
шукр кун. Вай дуяш чї? Вай дуяш њам бедарак аст? 

– Бедарак... Охир гуноњи ман чї? Асп пир буд, касал 
барин ўњу-ўњу карда базўр мегашт-ку, медонед! – гуфта 
беихтиёр ќариб фарёд зад Ислом. 

– Дод нагўй!.. Ин ѓазалњоро рафта ба очаљонат ме-
хонї, вай гўш мекунад, – гуфт Худоёр бепарво носашро 

ба тањи забон партофта, кафи дасташро ба пуф тоза кар-
да. – Бирав аспро банду камарашро суст кун. 

– Э, шумо аљоиб будед-ку! Инсоф кунед, ин пода не, 
ман сањар ба чаро бароварда бегоњ биёрам, шабу рўз дар 
ёбон аст, охир. 

– Гуфтам-ку, ин гапњоро рафта ба очаљонат гўй. 
Моли колхоз ин моли давлату љамъият аст. Одами ин 
мол катї њазл мекардагї њоло дар шиками очааш хоб 
аст. Ѓидї-ѓидї накарда, модговро ятак карда биё, набо-
шад, аз ќафои Њосил ту њам меравї! – гуфт мудир пина-
кашро вайрон накарда. 

– Э, тавба, охир... – Исломро гиря гулўгир карду ди-
гар сухан гуфта натавонист. Дилаш мехост, ки аз гиребо-
ни ин марди беинсоф гираду фарёдкашон донистагиашро 
дар њаќќи вай гўяд, боз гўяд, то њама халќ шунавад. 

Худоёр баъди аспашро бастани Ислом ба идора да-
ромад ва бо котиби раис Сайлї дар гуфтугў шуд. Ислом 
чї кор карданашро намедонист. 

“Модговро ба колхоз тавон додан – хонаводаро бе-
ризќу рўзї мондан аст,” – мегуфт вай худ ба худ муло-
њиза ронда. Вай боз худро тасаллї медод, ки њоло ќариб 
чоряки халќ модгов доранд, аксарият бемодгов њам рўза-
шон мегузарад-ку. Шукр, бузу гўсфандон њаст, ѓунољина-
мон баъди ду сол модгов мешавад. Аммо инро ба очаам 
чї хел мегўям?! Додом оянд, чї мегўянд?! Додом гаштаю 
баргашта таъинот дода рафта буданд... Не-е, модговро 
дода наметавонам. Охир, ин одам инсоф дорад ё не? Ман 
чандин бор гуфтам, гуноњи ман чї? А?.. 

Ислом акнун бача набуд, гўлу соддафањм њам на-
буд, аз фољиаи чўпонбачањо ва аз ѓавѓои дирўзаи анбор 
ва ќисмати Њосил хуб медонист, ки ингуна саволу хитоби 
ўро њељ кас гўш намекунад. Пас чї кор кунад? “Эњ, агар 
додом мебуданд... Њозир кї ба ман маслињат медињад, ки 
рањ нишон медињад?.. Ба хонаи муаллим Юсуфї равам, 

аз ў маслињат пурсам?” Ислом солдидаашро ба хотир 
оварду њайрон шуд, ки чаро чандин ваќт боз ўро надида-
аст? “Ё бемор бошад?” Сипас ба ёд овард, чї гуна муал-
лим ба њама дармондагон мададу маслињат медод. Бечо-
раро ваќти дармондагї ба ёд меоварему дигар ваќт фаро-
мўш мекунем. Одамон мегўянд, ки аз ин чанд солњо пеш, 
дар овони кулаккунї як нафар дењќони миёнањол ба наз-
ди муаллим меояду мегўяд, ки ўро ноњаќ ба рўйхати ку-
лакњо навиштаанд, ариза навишта дињад, ба идорањои 
боло додхоњї меравад. Муаллим ариза навишта меди-
њанд. Он мард бо он ариза болою поён давида гиребони 
худашро халос мекунад, вале дар дења рањбарї дар дасти 
одамони бадкирдор будаст, онњо ба муаллими ариза на-
виштагї кина гирифта, ўро бадном мекунанд, ки “ин му-
аллими советї не, муаллими кулакњо, думи душмани син-
фї аст...” Баъд ўро “думи кулак” гўён ќариб бадарѓа кар-

да буданд. Муаллим Юсуфї ба шогирдон ин ќабил саргу-
заштњои худро њар бор њикоя мекарду барои манфиати 
мардумро њимоя карданаш ба вай лаќаби “Иѓво” дода-
нашро гуфта, дар охир як шеъри мувофиќи ањволаш гуф-
тагиашро такрор мекард: 

 

Муаллим Юсуфї њалоли ту бод, 
Зи модар ба мисли ту дигар назод. 
Яке мансабу моли дунё гирифт, 
Юсуфї њамин номи “Иѓво” гирифт. 

“Аввал рафта бо очаам гапзанон кунам-ку, чї мегў-
янд. Агар ба пеши муаллим рав гўянд, меравам” – нињоят 
ба чунин ќарор омад Ислом. 

Ин лањза ба њавлї раис даромаду Бобои Њалим тох-
та аз хоначааш баромад ва лаљоми аспи ўро гирифт, то аз 
зин фуромадани Парча аспро љунбидан намонд. Ин ман-
зараро дида, аз дили Ислом гузашт, ки ба бойњои пешин 
хизматгорон ин ќадар тамаллуќ намекарданд, мегўянд, 
ягон хизматгор аз бой ин тавр наметарсидаст. Ба хизмати 

њавлї, асосан, бойњо хешовандони дуру наздики худро 
мегирифтанд, бегонањо њамчун чоряккор заминро шарт-
нома катї гирифта кишт мекардаанд... 

– Ња, чї гап? – пурсид Парча Исломро дар тањдари 
идора дида. – Боз дар ин љо номаъќул мекунї? – дўѓ зад 
раис.  

Аз дили Ислом гузашт, ки табъи раис хира барин. 
– Њу, Хирманкўб буд-ку, њу, аспи пир... ба љарї аф-

тода мурдаст, – хабар дод Ислом сархам, ба шунидани 
дашному маломат омода. Вай хуб медонист, ки њангоми 
хирагии табъи раис аксарияти марду зан аз рўбарўшавї 
мегурезанд. Мегўянд, ки баъзан раис љавонону мардони 
ин қадар таҳқиру тааддӣ мекунад, баъзан тозиёнааш катї 
чунон ба сару рўяшон мезадааст, ки њафта-њафта сару рў-
яшон варам мегаштаанд. Рўихотири падараш бо ў нарм-
тар муомила кардани раисро Ислом хуб медонист. 

– Падарлаънат, худат афтода мурї намешавад?! – бо 
љањл тозиёна дар даст ба сари вай омад раис ва Ислом бе-
ихтиёр худро ду-се ќадам ќафо гирифт. “Агар бо тозиёна 
занад, аз банди дасташ мегираму...” – аз дил гузаронд 
Ислом. 

– Аз ќафои духтаракон гўњи онњоро хўрда мегардї?! 
Аз гала бехабар котабозї карда гард, безоти пес... 

Раис баъди он, ки хеле хурўшида дањони очаю до-
дош намонд, гўри бобою момош намонда олонд, ду-се 
бор бо дастаи тозиёна ба сари вай нихта њам кард, ба 
идорааш даромад. 

Аз миён чоряк соат барин ваќт гузашту котиба ба-
ромада, ўро ба дарун хонд. 

Дар идора раису Худоёр сукут рафта буданд. Ислом 
дар тањи дар рост истод. Аз дилаш гузашт: “Њамин замон 
аз паи милиса ба район одам мефиристанду маро меба-
ранд...” 

– Пир бошад њам, љавон бошад њам, асп асп аст, – су 

хан сар кард Худоёр. – Ман љои онро чї хел пур кунам? 
Моли колхоз аст... 

– Охир, гургњо уна танг кардагї, сонї асп маљбур 
хез зада аз љарї гузаштанї шудасту ба поин афтодаст, – 
шарњ дод Ислом ба умед гоњ ба чашми раис, гоњ ба чаш-
ми Худоёр нигариста. 

– Гург танг кардагї ё худаш партофтагї, давлат ба 
ин кор надорад. Ту дар куљо будї? Мо аз ту талаб меку-
нем. Галаро ба ту супоридем, аз ту мегирем, – гуфт 
Парча. Сонї пурсид: – Вай дуяшро ёфтї? 

– Не. 
– Модаговашро гўсолаш катї биёрад, – гуфт Худо-

ёр чашмашро аз рўи миз набарошта. – Агар вай дуяш ёфт 
нашавад, намедонам, ин бача очаю додошро бањо карда 
медињад? 

Як лањза ба миён сукунат афтод. 
– Хайр, бед як кор кунем, – ба Худоёр рў овард Пар-

ча. – На сих сўзад, на кабоб. Инњо њам як хона љон, ба ња-
мин модагов нигариста шиштаанд. Додош бетоб шуда аз 
канал рафтагеш катї бедарак. Њозир њамон як ѓунољина-
шонро оварда дињад. Тирамоњ гўсолаи говашонро меди-
њад. Гов ба худашон мемонад. Хонавода бе ширу љурѓот 
намонад-а? Чї гуфтед? – Раис маслињатомез ба рўи муди-
ри ферма нигарист. 

Худоёр оњиста китф дарњам кашид. 
– Ана, боз ѓами хонаводаи шуморо хўрда, худамон-

ро ба бало мезанем. Ба инаш чї мегўї? Розї? – ба Ислом 
рў овард раис. 

– Охир... Охир... раис, гуноњи ман чї? Ман сањари 
ид бошад њам, баромада ба сари гала рафтам. Ид шуд, 
сумалак чашидагем не. Додом омада љанг мекунанд, гуф-
та буданд, ки гала кори ту не, ўњда карда наметавонї, гўй 
зудтар ду-се аспи бемор њаст, аз гала гиранд. Ман њар рўз 
мегуфтам, ки гиред... 

– Акнун гапро пур накун, бача, аз њаддат нагузар! 
Агар додот мебуд, мо дигар хел муомила мекардем. Ња, 
ин моли колхоз, мо ба рўи љинояти ту хок пошида, ин 
корро карда истодаем. Аљаб не, аз ин кор худамон њам ба 
бало монем, њамту не, Худоёр-ака? 

– Албатта, як рўз азобаш ба сари мо меафтад, – 
ѓурунгос зад Худоёр. – Асп асп аст! Се модгов њам ба љои 
асп намегузарад. Пир аст ё љавон ба муфаттиш кї исбот 
мекунад?! 

– Рав, дурустакак фикр кун, очет катї маслињат 
кун... Њељ кас “асп афтода мурд” гўён адонома сохта на-
метавонад. Њељ некиро намедонанд ин мардум, – гуфт 
нањоятан раис ба таассуф сар љунбонда. 

Ислом оњиста аз идора баромад. Вай роњравон он 
ќадар бо шиддат фикр кард, ки оќибат нафастанг гашт ва 
беихтиёр худ ба худ сахт даст афшонданашро нафањмида 
монд. Баъд якбора ба худ омаду ба атрофаш нигарист – 
вай худро дар ќарибии замини рўидаричаашон дид. Аз 
идораи колхоз то ин љо чї хел омаданашро намедонист. 

Ислом дар болои харсанге нишасту як нафаси чуќур 
гирифт. Афсонаи кайњо аз модар шунидааш ба ёд расид: 
Одамизот аз худо талаби умр кардаст, худо якчанд соли 

умри аз сагу хару маймун мондаро ба вай бахшидаст. Би-
нобар он, одам дар кўдакї умри аз саг гирифтагиашро, 
баъд дар овони бачагию наврасї – умри аслии худашро 
дар айни камолот – умри харро ва дар пирї – умри аз 
маймун гирифтагиашро мегузарондаст. Дар њаќиќат – 
бачагї расо даври беѓамї будаст. Ана, акнун рўз то бегоњ 
кор мекунї... Боз ба сарат тањдид... Кї фикр карда бошад 
њам, зўр фикр кардаст. Аз додом њељ хату хабар нест. Аз 
канал омадагињо мегўянд, ки бетоб шуда ба тарафи хе-
шовандонат рафта буд. Ин ќадар ваќт дар хонаи хешон 
намеистанд. Ё касали вазнин шуда хобида монданд ва ё 

ба ягон мољарои дигар банд шудаанд. Аљаб не, сињат ёф-
та боз ба канал рафта бошанд, кї медонад. Чї кор ку-
нам? Њама умедамон ба њамин тойину гўсола... Тойинро 
хонадони холаам ба умед бонї мекунанд. Тирамоњ гўсо-
ларо фурўхта ѓалла мехарем, либос мекунем гўён хотир-
љамъ будем. Тойин дар дасти холаам баъди як сол модгов 
мегашт. Одам аз дасти онњо гурехта ба ягон љо рафта на-

тавонад. Ба шањр равам гўед, њуљљат даркор, ба одами де-
њотї њуљљат намедињанд. Додом мегўянд, ки Мирзочўл 
бењтар, калонњо он љо ин ќадар одамро хор намекунанд. 
Аммо додом аз халќи Гуљумак, аз хешовандон људо гаш-
тан намехоњанд. Очаам њам намехоњанд. Ба ќавли додом, 
хешу табор, ќавму ќабила гўён, як умр дар хорию зиллат 
зиндагї мекунем. Э, тавба!.. Баъзан њайрон мешавам... 
Агар ба њамааш туф гўеду саратонро гирифта равед, чї 
мешавад?.. Дар њама дунё ањвол ба мисли Гуљумаки мо 
набудагист. Барои чї мардумони дигар дур аз диёру хал-
ќи худ зиндагї карда метавонанду мардуми мо наметаво-
над? Дар Мирзочўл русњо, тоторњо, арманињои ихтиёран 
ба он макон омада кам набуданд. Сабаби ин њол чї бо-
шад? Бадбахтии мардуми мо њам аз њамин хислаташ ё 
одаташ бошад, њељ аљаб не. Агар бо мардумони дигар, бо 
миллатњои дуру наздик тамос гирад, ин ќадар љоњилу бе-
инсоф намешавад. Мегўянд, ки аз љанг баргаштагињо ба 
як бор забон як карда Парчаро аз мансабаш фуровардан 
хостанд, аммо зўрашон нарасидааст. Гуфтанд, ки агар 
халќ яктану якзабон гашта, љанговаронро дастгирї ме-
кард, калонони ноњияву вилоят њам, марказ њам илољ на-
доштанд, баночор аз мансаб мегирифтанд ин занро. Ам-
мо оммаи буздилу тарсу гўсфанд барин хомўш ба тараф-
дории Парча даст бардоштаст... 

БОБИ НУЗДАЊУМ  
 

ФОЉИАИ ЉАВЛОНИ УРУС ВА МАСЛИЊАТИ Ў 
 

Ислом аз ваљњи аспи мурда њайрону парешон буд. 
Вай аз пайрањае, ки боѓу заминњои рўидаричаро 

бурида мегузашт, беихтиёр ќадам мезаду худ ба худ, бео-
воз гуфтугў мекард. Ѓунољинеро, ки хонаводаи холааш 
ба умед парвариш мекунанд, оварда ба колхоз дињад? 
Фиѓони модар мебарояд. Ба назди муаллим Юсуфї раф-
та маслињат пурсам-ку, чї мегўяд. Аввал ба очаам 
машварат кунам, агар ба назди муаллим рав гўянд, мера-
вам. Афсўс... Додом ѓами маро хўрда, “Ту хурд, ба канал-
ковї кор намеої” гўён, худашон ба љои ман рафтанду 
ана, кори кардаи ман!.. Боз аз паи духтарон мегардї гў-
ён, раис љони касро мебарорад... Вай аз воти замини 
рўидаричаашон гузаштаравон ба тўда-тўда поруњои ти-
рамоњ боз кам-кам ба замин рехтагї нигариста, лањзае аз 
роњ истод “Ана, њу, вай тўдањои додом оварда рехтагї, 
ана, инаш аз они ман, ин титу-пит – кори Инъом. Љуво-
рии сафеди шашмоња мекорем. Додом њамин хел таъинот 
доданд.” “Инъом аз гунљишк нигоњ медорад,” гуфтанд. 
Њосили љуворї нисбат ба гандуму љав хеле зиёдтар аст, 
ба як зимистонамон мерасад. Албатта, таъми нони ган-
дум дигар аст, аммо чї илољ... Рўзе мерасидагист, мо њам 
шикамсерї нони гандум мехўрдагистем. Ман ба як сир 
њайронам: мо-ку тамоми њосили заминњои колхоз, гўшту 
пашму равѓани моли онро љамъ карда ба давлат меди-
њем, чаро давлат дар ивази он ба мо ягон чиз намедињад? 
Якта мех ё якта каланд медод, як гапе... Хайр, бе њамин 
њукумат зиндагї карда намешуда бошад? Ба ќавли муал-
лим Обидї њукумат аз душман моро нигоњ медоштаст. 
Душман зер карда омада аз мо чї мегирад? Шабушка-
монро?.. Биёд, њамаро гирад њамон душман, њоламон аз  



Баҳром Фирӯз 

216 

 

ин бадтар намешудагист. 
Ваќте, ки Ислом буду шуди гуфтугузорашро бо раҳ-

барон ба модар расонд, Шафотбибї оње кашиду як ан-
гушташ ба лаб аз як нуќта чашм наканда хомўш монд. 

– Ба пеши муаллим Юсуфї меравам, маслињат ку-
нам, канї, ягон илољаш њаст ё не? Вай одам холис мегўянд. 

– Агар аз паи маслињат мерафта бошї, ба назди 
Љавлон амакат рав, – гуфт модар баъди он, ки лањзае ан-
дешид. – Вай раиси Шўро, ягон маслињат медињад, – Ша-
фоатбибї аз рўи одати солњои сиюм раиси љамоаро њанўз 
њам “раиси Шўро” ё мухтасар “Шўро” мегуфт. 

– Рост мегўед. Амаки Љавлон илоље меёбанд. Раис 
катї њам гапзанон карданашон мумкин. Барои Њосил 
њам ба миён даромада, хеле талош кардаанд, ба район 
рафтаанд, аммо халос карда натавонистанд. Барои чї ин 
фикр аз аввал ба ёдам наомад?! Рафтам. Додом мегуф-
танд, ки Љавлон одами бад не, зўр мезанад ягон касро но-
умед накунад. Ана, мебинед, амаки Љавлон ягон роњи аз 
ин бало халосиро нишон медињанд!.. Дилам гувоњї меди-
њад, ки ѓунољинамон аз даст намеравад. 

Ислом инро гуфту ба роњ афтод. 
Љавлони Урус њоло нуфузу эътибори зиёд надошта 

бошад њам, њамчун додхоњу додраси дармондагон дар 
байни мардуми дењоти атроф маъруф буд. Агар ба сараш 
ташвише афтад, њар як фард ба назди ў мешитофт. Њар-
чанд онњое, ки аз рањбарони колхоз њимоят ва дастгирї 
дида бехуд шуда буданд, Љавлонро назару писанд наме-
карданд, вале бо гардиши фалак ба сарашон мушкиле 
ояд, ногузир ўро ба хотир меоварданд. Љавлони Урус аз 
ингуна рафтори њамдиёрон сахт наранљад њам, озурдахо-
тир буд ва љояш ояд, кинояомез ба шўхї мегуфт: “Љавлон 
њулбўи лаби љўй барин, њамин ки шикампеч шудед, ба ёд 
меоред...” Дарвоќеъ њам, вай ба рўзи ташвиш ба дарди 
мардум кор меомад. Бисёр масъалањои чигил ва дарњам-

барњамро вай баъзан дар назди роњбарони ноҳия бо як 
њазли ширин, латифаи намакин њал мекард. Дили беѓаш, 
ширинсуханї ва њазлу мутоиботу хушњолиаш ўро аз ги-
рудорњои шадидтарини зиндагї сињату саломат гузарон-
да оварданд... Аз бадгўї ва бадкирдорї вай њазар дошт, 
њар кўмаке аз дасташ ояд, ба мардум мекард, њељ чизаш-
ро аз кас дареѓ намедошт. Њарчанд ки аз фаъолон ва роњ-
барони дења буд, ањли аёли ўро, зисту зиндагиашро аз 
мардуми оддї њељ фарќ намекардед. Мардум қаблан, дар 
омади гап агар “аз айбу гуноњ пок тоќа як парвардигор 
аст” гўянд, ваќтњои охир ба шўхї мегуфтанд: “аз айб пок 
фаќат парвардигор, аз банда њамин Љавлони Урус буда-
гист” мегуфтанд. Баъзан адлу одамгарї ва ростдилии на-
моишкоронаи ягон касро дида мардум мегуфтанд: “Э, 
Љавлон, Урус шаву рав!” 

Бо ин њама сифатњои некаш Мулло Мурод ба вай 
чандон эътиќод надошт. Агар мардум ўро њамчун наму-
наи инсони поктинату беѓараз тавсиф кунанд, ў зери лаб 
табассум мекарду “не” мегуфт, ин таърифат барои вай 
не. Ба Љавлон мардуми дења бо кадом меъёре бањо ди-
њанд, додан гиранд, ў меъёри худро дошт. Вай норозигии 
худро аз кирдори Љавлони Урус ба худи ў рўирост гуфта 
будаст. Байни онњо як сол ќабл аз ин гуфтугў тахминан 
ба тариќи зайл воќеъ гаштааст. 

“Љавлон, љўра, ин чї хел шуд, бародарзодаи раис 
ноњаќ ба як бечора зулм кунад, идораи љамоат тарафи 
ўро нагирифтааст?” Балки баръакс, “Ошно, кор безамо-
насозї намешавад. Замину об, молу њол – њамааш дар 
дасти раис! Ман як идорахонаи холї дорам. Баъзан ба 
район рафтан даркор, аммо улав намеёбам, ба ночор аз 
раис илтимос мекунам. Ана, ќадру манзалати њукумати 
коргару дењќон, Муродбек!.. Агар э-пе гўям, як дањон га-
паш катї маро аз вазифа мегиранду баро, дар колхоз кор 
кун мегўянд. Инро – газам, инаш – дард мекунад,” – ан-

гушти ишораташро мегазад Љавлони Урус. – “Ба ночор 
њар дуро муросо додам... Арѓамчинро кашидан катї, њељ 
фоида нест...” 

“Њамаи вай шиору хитобањои инќилобї чї шуд 
акнун? – ором намегашт Мулло Мурод. – Инќилобро ба 
субот расонидї?” 

“Кайњо њамаашро гўр карда будам, ошно, – мегуфт 
ў овозашро паст карда. – Ба колхозсозї шурўъ накарда 
дасту диламро шуста будам, аммо чї илољ, гўл будем, бо-
вар кардем... Соли бистум тиллои Бухороро ба се вагон 
бор карда ба Маскав фиристонданду дилам љиѓѓї карда 

рам хўрда буд. Баъди он, ки тиллоятонро барор гўён халќ-
ро ба истинтоќ сар карданд, умедам рахна гашт, лекин 
одамизод аз орзуяш ба осонї даст намекашидааст! Баро-
барї, бародарї орзуямон буд... Аммо чї кунем, ки...” 

Ин буд хулосаи фољиаи сахти рўзгори Љавлон Урус. 
Бисёр нафарон фољиаи ўро намефањмиданд, вай худаш 
њам аз ин хусус ба љуз Мулло Мурод ба дигарон дањон 
накушода буд. Аслан, њоло дар ин мулк касе намонда 

буд, ки дарди ўро дарк кунад, ќобили идроки фољиаи рўз-
гори ў бошад. Њукуматдорон мањз бо дасти вай заминњо-
ро аз дасти дењќонони асил гирифта ба безаминон таќсим 
карданд, бо дасти вай њамаро атола карда колхоз сох-
танд, бо дасти ў Мулло Мурод барин мардони њалолу 
фидокорро кулак карданд, бадарѓа сохтанд... 

Одати мардуми дењот чунин буд, ки агар ба маъму-
рони дења коре доштанд ё барои машварат вохўрданї бо-
шанд, зарурат набуд, ки ба идораи онњо раванд. Баъзан 
мустақиман ба манзилашон мерафтанд, сари роњашон 
мунтазир буданд – хуллас дар њар куљое, ки мувофиќ аст, 
ба ў арзашонро мегуфтанд. 

Ислом аввал ба идораи љамоа даромад. Дар он љо 
Љавлони Урусро наёфту роњи њавлии ўро гирифт. 

Љавлони Урус дар пањлўи хонаи меросии падар хо- 

наи нав сохта буд. Шабеҳи хонањои њамаи Гуљумакиён аз 
сангдевор, ба тарзи аврупої ду тиреза дошт, ки аз берун 
дари дутабаќа онро маҳкам мекард. Фаќат сутуни айво-
наш дар таќлиди сутунњои иморатњои мўњташами пешин-
замон кунгурадору наќшин буд. 

Ислом ба даромадан љуръат накарда дар тањи дар-
возаи раиси љамоат хеле ваќт рост истод, пасу пеш гашт. 
Дарвоза нимкушода, дар саҳни њавлї касе наменамуд. 

Љеѓ задан хост, аммо истињола кард. Ниҳоятан аз ошхона 
њамсари раис янгаи Иќбол берун омаду Исломро дида, 
њолпурсї кард: 

– Абе, Исломбой нестї? – зан дасташро ба чашмаш 
соябон карда, ба сўи ў зењн монда нигарист. – Чиба на-
медарої?.. Ё ман монанд кардамат... 

– Янга, ассаломалайкум. Ман худам, хато накардед, 
– пеш рафт Ислом. Аз хиљолат овозаш дигаргун садо дод. 
– Амакам дар хона бошанд? Як гапам буд... Ба идора-
ашон рафтам, наёфтам. 

– Ња, дар хона, гардам, даро. 
– Як бор мегуфтед. Гапам буд... 
– Охир даро, чї ин ќадар шарм мекунї? Мо духтари 

ќадрас надорем, ки умедвор бошї, – ба њазлу шўхї ља-
вонро шердил кардан хост зан. 

Ислом бештар хиљолат кашид. 
– Не, фурсатам танг аст. Хайр, дароям, – вай зуд аз 

ќавлаш гашт, зеро дарёфт, ки хоњу нохоњ дар сари роњ 
маслињат пурсидан хатост. 

– Пайи аспро той зер мекунад, љавони бузбала шудаї. 
– Зан ба ќадду басти Ислом нигариста хурсандиашро 
пинњон намедошт. – Набудани додота маълум намеку-
нї... – Соњибхона ин суханњоро гуфта ўро истиќбол кард. 
– Кошкї, очаякат Моњинав зинда мебуд, ќадду бастата 
дида ќад-ќад мепарид... – Ў ин суханњоро гуфта дар як 
дам оби дида кард. – Љавони калон шудї, њар замон ба 

тарафи гўристон гузарї, дар сари хокаш бишину фотиња 
хон, њамаи он азизон аз мо – зиндањо фаќат фотиња умед-
воранд... 

– Албатта, холаљон... албатта. 
“Калон шудани одамро аз њама пештар модарон 

пай мебаранду хурсанд мешаванд, – аз дил гузаронд Ис-
лом. – Њама ба дарди худ овора, аммо ин зан аз калон 
шудани ман модарам барин шодї мекунад. Барои чї? 
Ќиёмат ќоим гардад њам, занњо одаму одамгариро аз 
даст намедињанд. Аз ин љињат ба онњо ќоил шудан дар-
кор. Лекин дар масъалаи фотиња таъкид карданашон ду-
руст. Иди ќурбон боз ба сари хоки очаам нарафтам. Бо-
боям, момоям – њамаашон фотиња умедворанд”. 

– Ња, додар, чї намедарої? – Љавлони Урус дар кит-
фаш љомаи ласи сиёњи майдалаганда, ки рангаш парида 
хокистарї метофт ба пешвози ў аз хона берун омад. – Ку, 
биё, тезтар. Модарарўсат наѓз медидаст, њозир ягон ќути 
лоямут мешавад, – гуфт ў ба сўи ошхона ишора карда ва 
айёрона чашмак зад. – Канї, бардам, баќувват? Њама 
тинљед? – ў вохўрикунон ба чашми Ислом нигариста, гўё 
ташвишеро, ки љавонро ба остонаи ў овардааст, аз ав-
зоъи вай хонданї шуд. 

– Ња, тинљї... Дуруст... – Баъд саросема илова кард: 
– Њам тинљ, њам нотинљ, амак. 

– Аз додот ягон хабар? – пурсид ў бо изтироб. 
– Не, њељ дарак нест. Аз канал гўё бетоб гашта раф-

таанд. Намедонам, ки ба Мирзочўл – ба хонаи апаам 
рафта бошанд ё дар Самарќанд... 

– Хайр, ба хона даро. Мардон рост истода гапзанон 
намекунанд. “Биё, мо каљ нишаста, рост гўем,” гуфтаст 
як шоир. Биё, додар, биё-е! – гуфт ў як оњи сабук кашида. 
Сипас ќафо гашта ба сўи хона ќадам монд. 

Љавлони Урус пеш-пеш аз ќафои ў Ислом ба хона 
даромаданд. 

Ислом ваќте ки бозгашта ба хонаашон омад, шоми 
говгум гашта буд. Шафоатбибї бо чашми чор ба роњи ў 
интизорї мекашид. Молњоро саришта карданду баъд ба 
Инъом, ки “гуруснаам” гўён мисли чўља-гунљишк чириќ-
ќос мезад, як пора заѓора шикаста доду худаш ба тањи 
дарвоза баромад. 

– Ин ќадар дер мондї? Кўки чашмонам канда шуд-
е! Чї мегўянд? – Шафоатбибї бетоќатона писарашро бо 
савол истиќбол кард. 

– Аз назди он кас баромада ба њавлии Насим даро-
мадам. Ёрдамаш даркор. Меравам гуфт. 

– Чї гап шуд? – Бо овози паст ба хона надаромада 
боз пурсид модар. 

– Бед, ба хона дароем. 
– Дег намондам. Ба дилам наѓунљид. Заѓора хўр. Ду-

ѓоб њаст. Ё ягон коса љурѓот дињам? Хайр, чї гуфт? – мо-
дар ба беќарорї ба чашми ў менигарист. 

– Маслињати наѓз доданд. Ба район, ба пеши байтор 
меравам. Омада акт мекунанд. 

– Э-э, писарам, бачаї-да. Вай барои ту азоб кашида 
аз район меомадаст-чї? – Гуфт Шафоатбибї ва ба як бор 
чашми умедвораш маъюс гашт. 

– Амаки Љавлон гуфтанд, ки писари фалониам гўй, 
агар номи додотро гирї, меояд. Сонї, дасти хушк нарав, 
ягон хар њезуми наѓз бар гуфтанд. “Дар он дашт дарахт 
нест, барои њезум доим азоб мекашанд. Вай мард тољик 
аст, занаш њам тољик, ба хасу хошок сўхтан њељ одат на-
кардем” мегўяд. Агар як хар њезум барї, хурсанд меша-
вад. Агар барои њезум пул дароз кунад, нагир, гўй, ки ње-
зум овардан баробари аз чашма об овардан аст, барои об 
пул намегиранд. Њаминро гўю зуд ба ќафо гурез, гуфтанд. 

– Њезуми наѓзро аз куљо меёбї? Месўхтагии худа-
мон таппаки гову хорча. 

Дар сари ин мушкил онњо хеле фикр карданд, њар  

яке чорањои гуногуни яке аз дигаре ношоямтар пешкаш 
намуданд. Ислом иќрор мекард, ки зардолуи љавпазак ва 
ё собунаки мобайни замини рўидаричаашон воќеъ буда-
ро, ки бо сояаш умри як олам заминро зоеъ мегузаронад, 
афтонда, њезум кунад. Модар ба ин таклиф розї набуд. 

– Убол аст. Дарахти меваро чї гўён меафтонї? Ба 
халќ чї мегўем? Њама маломат мекунанд. Одамон дар 
солњои ќањтии љанг њам дарахти мевадорро набуриданд. 
Соя кунад њам, њар сол як љувол ѓўлинг мидињад. Дарахт-
ро буридан осон, сабзонданаш... эњ-ње! Дар замини санг-
лохи кўњистони мо як нињол дар дањ сол ба мева медаро-
яд. – Ба инкор сар љунбонд модар. 

Пас аз сукути дурудароз ниҳоят Шафоатбибї гуфт: 
– Њазор фикр кунї њам, илољи дигар нест. Кањхона 

холї. Вайрон карда ду-се болорашро арра кун! Сонї, 
ягон бало карда боз мепўшем. Додот оянд... 

Шафоатбибї хомўш монд. Баъди хеле андеша боз 
чораи дигаре пешкаш кард: 

– Холаат болори шикастагии хонаашро нав карданї 
буд. Агар фурсат мебуд, аз они вайро гирифта њезум 
мекардї. Сонї як болор ёфта медодем. 

– Фурсат танг... Ман сањари барваќт ё ними шаб ба 
роњ мебароям, – гуфт Ислом дар љавоби модар. – Хайр, 
ку Насим ояд. Барои маслињат љеѓ задам. Гуфтам, ки боз 
як хар даркор аст. Хари таѓояшро биёрад. Балки ягон 
чора меёфтагист.  

Баъдан Ислом худ ба худ андешида ин маслињати мо-

дарро муносиб ёфт. Азбаски болори хонаашон шикаста 
хам хўрд, холаашон њоло миёни хонаашон як сутуни каљ 
монда зиндагонї мекунанд. Ду сол инљониб ду болори 
соз намеёбанд, то ки онро иваз кунанд. Болори кањхона 
ба онњо зарур... Вале барои таъвизи он фурсат танг аст. 

Аз миён як соат барин ваќт гузашта-нагузашта На-
сим ба валвала хари таѓояшро савор ба њавлї даромад. 

Дар мушкила њезум Насим њам ночор монд. Як-ду пеш-
нињоде, ки ў ба миён андохт, бехавф набуданд, аз ин рӯ, 
Шафоатбибї гуфт, ки аз чунин корњо барњазар бошед, 
дар ноомади кор абрў мекашам гуфта чашмро меканед. 

Сипас, њамагон ба маслињат ќарор доданд, ки боми 
кањхонаро зуд кушода, болори онро бигиранд. 

– Бобоён шинондагї сафедорњоро бурида адо кар-
дем, – мегуфт Насим бо сўзу гудоз. – Аз даври колхозї 
шудан боз касе дар ягон лаби љў бед ё сафедор нашинон-
даст. Оќибат чї кор кунем? 

– Оќибат, ман гўям ба ту? – гуфт Ислом. – Аз кўњис-
тон фаќат сангистон мемонад, ночор њама баромада ба 
дигар мамлакатњо пароканда гашта меравем, вассалом. 

Шафоатбибї фонусдорї карду ду дўст ќариб то 
нисфи шаб ба чангу хок ѓўтида кор карданд. Болои се бо-
лори кањхонаро кушоданд. Хоки рўи бомро канда, шоху 
шиббаи аз болои вассачўб партофтагиро гирифтанд, пар-
деворњоро афтонда, се болорро берун оварданд. Баъд ду 
кас болорњоро ба ќадри ним метрї арра карданду ѓўла-
њоро кафонда њезумро бастанд ва барои ду хар бор тайёр 
карданд. 

Субњи зуд Ислом шустушў карда ѓубори бомкушо-
иро аз сару танаш шусту куртаи ќаламиашро пўшида ба 
роњ баромад. Насим њам њамроњи вай равона шуд. 

– Ту ба куљо? 
– Туро аз сой гузаронда меоям. 
– Э, гард-е, – Ислом бо авзои љиддї ўро боздошт. 
– Майлаш равад... Гуфта намешавад, – маслињат 

дод Шафоатбибї.  
– Чї даркор? – бо як оњанги дурушт зарда кард Ис-

лом ва харонро халачўб зада ба роњ андохт. 
Шафоатбибї ва Насим аз ќафои ў тӯлонӣ нигариста 

дар сукут буданд. 
Сањар наздик мегашт. Осмон аз тарафи шарќ сафед  

метофт. Хурўсњои дења ба якдигар навбат надода љеѓ ме-
заданд. Аммо њанўз имоми дења азон нагуфта буд. 

– Хайр, рав хоб кун, Насимљон, – гуфт ниҳоят Ша-
фоатбибї ва аз сари дилсўзї ва миннатдорї ба рўи вай 
бо мењр нигариста. – Туро аз хоб монондем.  

– Њељ гап не, хола. Ман хавотирам, аз оби рўд гуза-
рад, сонї хотирљамъ ба хона меравам. 

– Об кам, мегузарад, – гуфт Шафоатбибї бепарво. 
– Як ду љои чуќур дорад. Агар хар ба њамон чуќурї 

афтад, тамом. 
– Њар рўз чанд бор мегузарад, медонистагист. 
– Кї медонад... Мабодо дар торикї... Хайр, камтар 

истам-ку. 
– Агар хар дармонад, гумонат Ислом ба хона гашта 

меояд-чї? – Боз пурсид Шафоатбибї, ки хулќи писарро 
медонист. 

– Дигар илољ надорад. Як худаш харро аз чуќуроб 
бароварда наметавонад. 

– Набошад, нигарон нашину рав, љонам, то лаби 
рўд рафта биё. 

– Рост мегўед. 
Насим инро гуфту ба роњ афтод ва лањзае нагузашта 

дар дили торикї аз чашми Шафоатбибї пинњон гашт. 
Шафоатбибї боз хеле ваќт дар сањни њавлї рост 

истоду ду чашм ба љониби роњ худ ба худ дуо мегуфту 
дасти фотења ба рўй мекашид.  

Ў ба хона надаромада аз тарафи њавлии Мулло Нор-
мурод овози азон баланд шуд: 

– Аллоњу акбар, аллоњу акбар!.. Њайя алал сало-о-
њ!.. – Мулло мардумро ба намози бомдод даъват мекард. 

Чун њукуматдорон ба дари масљид ќулф зада бу-
данд, Мулло ба боми хонааш баромада мунтазам њар ша-
бонарўз панљ карат азон мегуфту мусулмонони рўз аз рўз 
имонашон заъифро ба намозхонї даъват мекард. 

БОБИ БИСТУМ  
 

ЊАЛОКАТИ АКБАРИ ДУЗД 
 

Субњи барваќт Ислом галаро аз Кафтархона берун 
бароварду ба љониби кўњсор ронд. Чоштгоњон ба марѓзо-
ри атрофи кўли Фазилмон расиду байталеро дарди њамл 
гирифт. 

Ислом байталро ба ќафои харсанге бурд, ки шамол-
панањ буд. Нимирўз нагашта байтал зоиду тойчаашро ле-
сида аз олудагињо тоза мекард ва Ислом дуртар истода 
назорат дошт, то њайвон дар ин гуна маврид мабодо, ки 
хобаду бачаашро зер карда кушад ё маъюб кунад. Ислом 
то бархоста ба рањ даромадани тойча аз байтал дур 
нарафт. 

Зуњр Худоёр савора дар китфаш туфанги думила ба 
сари гала расид.  

– Ассаломалайкум, – чун Худоёр наздик расид ба 
истиќболи вай пеш рафт Ислом. – Ња, ягон хабар ёфтед? 
– Бо умед ба чашми ў нигарист љавон, зеро ба љадал ома-
дани мудир далолат мекард, ки воќеае рўй додааст ё сире 
фош гаштааст. 

– Се модагову як турпї њам гум шудаст... Ду аспи 
ту... Ба фикрам, ин молњоро дузд бурдагї. Дар Сарахс се-
чор чапдаст њаст, ба фикрам, кори њамонњо. Паи говон 
кўњкатї рост ба љониби Сарахс рафтагї. 

– Говњо кай гум шуданд? – пурсид Ислом. – Аз оѓил 
ё аз ёбон гум шуданд? 

– Њамин шаб. Моли субайд дар ёбон будаст... Ман 
пайи молњоро гирифта омадам, аз ёнаи кўњ рафтагї. Ба 
фикрам, аз Сарахс меёбем. Дар як шаб дур намеравад. 
Аспњоро бурда дидаанд, ки њељ кас кофтуков намекунад, 
омада модговњоро њам пешандоз карда бурдаанд. Раф-
тем. Савор шав. 

– Ман ба очаам нагуфтаам, хавотир мешаванд... – 
гуфт Ислом узромез ба чашми мудир нигариста. Ба ѓайр 
аз ин, ду кас ба онњо баробар меоем-чї? Дузд дар сари 
љиноят аз њељ бало рў наметобад, – дар љангу љўш ва хун-
резї бебокии мардуми Сарахсро ба хотир оварда њаро-
сид Ислом. – Ња, дењ! Гўяд... 

– Ба подабону говљўшњо гуфтам, ки катї ту ба Са-
рахс меравам. Онњо ба хонаатон мегўянд. Ту натарс, ман 
дуздњо катї тую ман карда намешинам. Ману ту одами 
давлат, додар. Дар ќафои мо Њукумати Шўро истодаст. 
Ња, барои бо Њукумати Шўро шох ба шох задан аз Гит-
лер њам девонатар будан лозим. Ин хел девонаи шанѓу 
њолї дар ин гирду атроф нест. Буданд ин хелњо, лекин 
Њукумат ягон-ягон њамаашонро нест кард. Дар Сарахс 
чунон мардони ѓаюре буданд, ки додар... 

Ислом гўшаш ба њикояти Худоёр ночор ба аспаш 
савор шуд. 

– Агар ба очаам нагўянд, хавотир мешаванд, – гуфт 
вай бо дили алаѓда. 

– Агар шаб ба хона нарафтї, очаат аз кї дараки ту-
ро мепурсад? Аз ман. Дар хонаи мо мегўянд, ки ба кофту-
кови молњо рафтагї. Э, ту ѓалатї будї! Кап-калон љавон-
марди ба зан лоиќ, духтари хона барин гап мезанї! Ба 
сари дуздон меравем, далер бош, боз маро партофта на-
гурезї? Корд дорї? 

– Ња... – Баъд илова кард: – Корд доштан катї, ман 
куљою кордзанию кордкашї!.. Барои сиёсат боз ягонта 
туфанг мегирифтед... 

– Аз эњтиёт мегўям, натарс. Хайр, њар хел воќеа ме-
шавад. Мо ба хонаи Рустам мефуроем, вай худаш ёфта 
медињад. Љавонмардтарини сарахсиён Рустам аст. Дар 
ќавлу ќасам њам, дар саховату дастархондорї њам тараф 
надорад. Агар ягон дўсти њамтабаќ наёбад, аз гулўяш хў-
рок намегузарад. Тамоми Сарахс – сўфиаш њам, дуздаш 



www.firuz.tj 
 

227 

 

њам ба дањани вай менигаранд. Ману вай – љўрањои ќади-
мием! Марди мардњо гўї, меарзад. Њоло равем, мебинї. 
Љавонмард не, аждањо мегўї. Аслан, њар як офтобрўя чор 
-панљ марди зўр дорад, обрўи дења њам, номуси дења њам 
њамонњо. Дигараш... 

Онњо ба рањ афтоданд. Фурсате нагузашта марѓзор-
ро тай карданду ба камари кўњ рост шуданд. Баъд аз бо-
ронњои паёпай замини кўњсор тоза аз хоби зимистон бе-
дор мегашт. Дар рўи шахњо, дар бари сангу зовњо бутта-
њои бодому хори каљљак монанди шафтолузор бо ранги 
гулобї шукуфта, гўё ба ранги сабзгуни атроф аљаб зебан-
да гул партофта буданд. 

– Ба ин тарафњо мол кам меояд, нигар, чї хел алафи 
пор мондаст, – гуфт Худоёр ба хасу хошоки порина ишо-
ра намуда. – Агар як рама моли худат бошад, оварда як-
та чўпон катї партої... 

– Дур аст... Сонї зимистон ин љоњо доим дар тањи 
барфи ѓафс аст... Парерўз дар ин љойњо барф буд, – гуфт 
Ислом. 

– Ња, аз дења дур, аз ферма дур. – Вай бо шавќ ба ат-
роф менигаристу сар мељунбонд. – Вањ-вањ-вањ!.. Бодому 
каљљак расо гул кардаст-е! Имсол аз њамин љойњо бодому 
каљљак бичин... 

Худоёр ба камари кўњ расида-норасида боз пайи 
молњоро ёфт. Пайи аз берања, нишебиро миёнбур карда 
лаѓљон-лаѓљон гузаштани говњо равшан намудор буд. 

– Ана, паи пойи сета гов, ана, ин пайи хурдтар аз 
турпї. Хурдакак буд, гўсолаи порина. 

– Пайи асп нест-ку. Баъди аспњоро бурданашон бо-
рон наборидаст, бояд пайи асп њам бошад, – гуфт Ислом 
ба чор сў нигариста. 

– Аљаб не, аспњоро савор гашта аз њар љониб ронда-
гї. Кї медонад, балки ба суми аспњо латта баста бошанд. 
Баъзе дуздон наълашро чаппа мезананду бемалол меба-

ранд. Њунари бисёр доранд... Балки аспњоро рост ба та-
рафи ќазоќон бурдагистанд. 

– Ња, ба тарафи ќазоќон бурдагистанд, – гуфт Ис-
лом њам. – То ин ваќт аспњоро дар куљо нигоњ медоранд? 
Ба њавлиаш барад, њамсояњояш хабар меёбанд, ягонтааш 
дарак медодагист охир? 

– Кї медонад. Аспњоро бурда баъд барои говдуздї 
њамон аспњоро савор омадагистанд? Њамсояи сарахсї 
корвони уштурро биёрад њам, хап... Ба њар њол, дур наме-
раванд. Аз Сарахс дур намераванд. Агар раванд, мардум 
дар роњу рўй мебинанд, даракашро меёбем. 

– Пайи асп нест, – гуфт Ислом, ки пай гирифта ме-
рафт. – Пайи чоруќ барин... 

– Аљаб не, дуздон пиёда гаштагистанд? Асп катї 
рост аз пайи говњо намегарданд-ку. Аспњоро њам њамин-
њо бурдагї! Дуздон ба сумњои асп як порагї пўстро ме-
банданд, паяш намемонад. 

– Ин тавр бошад, барои чї ба суми говњо пўстак 
набастаанд? 

– Паи гов дар њама љо њаст... – гуфт Худоёр чї љавоб 
доданашро надониста. 

Лањза ба лањза аз пеши рањи онњо села-села кабкњо 
патаррас зада ба њаво мепариданд. Худоёр чанд бор ба 
туфанг тири чошма монда кабк задан хост, аммо азбаски 
Ислом ба ин кори ў раѓбат накард, аз ќасдаш гашт. 

– Чї мекунед? Ваќти тухму чўљааш. Наѓз не. 

– Њамту-ку, лекин одами шикор карда гаштагї, сайд-
ро бинад, худашро доштанаш мушкил, додар. Лекин агар 
ѓурм бинам, мезанам. Се-чор сол пештар додот катї ба 
кўли Фазилмон меомадам, ќариб њар бор якта-дутааш 
дар сари кўњ шах шуда ба мо нигариста меистод. Ќўчќо-
раш посбонї мекунад. Дигарњояш бемалол алаф мехўр-
данд, вай ба ягон шахи аз њама баланд баромада атрофро 
нигариста меистад. Моњона мегирї-а, падарќусур!.. Њар 

бор ман ана њамон посбонашро мезанам, гўшти дуруст 
надорад, пўсту устухон аст. Њељ алаф нахўрда, доим 
чашму гўшаш ба атроф-дия. Фаќат дар тирамоњ андак 
гўшт мегирад, исќот, – гуфт Худоёр ба шавќ омада. 

Вай кулоњи ќароќўлиашро гирифта, сарашро хо-
рид, баъд телпакро ба сари зонуяш ду-се бор зада чангу 
ѓуборашро афшонду боз пўшид. Ќароќўли дорчинранг 
ба ранги худи ў мувофиќ афтода буд. Љомаи ласи сиёњи 
майдалаганда, мўзаи хиром – њама гувоњи њол буданд, ки 
вай одами соњибмартаба ва дорои ин замину макон аст. 
Дар Гуљумак, Такоб ба ѓайр  аз директори мактаб Расулї 
дигар њељ кас ин хел сару либос надорад, – аз дил мегуза-
ронд Ислом. – Лаънатї дилу гурда њам дорад... Додом 
мегўянд, ки тилло ба одам ќуввату љасорат мебахшад. 
Њикоя карда буданд, ки дар замонњои ќадим сартароше 
будаст, бечораву худотарс. Доим ришу мўйсари подшоњ-
ро вай метарошидаст. Як рўз сартарош љои корашро ба 
тарафи дигари сартарошхона лаѓљондаст. Мањз њамон 
рўз подшоњ ба мўйсаргирї меояд. Њангоми мўйсаргирї 
сартарош ногоњ аз риши подшоњ гирифта ба гарданаш 
теѓ мемонаду мегўяд: “Бо њамин теѓ саратонро бурида 
партоям ё духтаратонро ба ман медињед?” Подшоњ дар 
тааљљуб мешаваду мегўяд, ки “Њой, усто, ин љо љойи 
хостгорї не, аз рўи расму таомул хостгор фиристед-дия”. 
Сонї подшоњ аз ин шуљоат ва густохии устои бечора 
њайрон-њайрон ба ќасраш меравад. Вазирашро љеѓ зада, 
мегўяд, ки гап чунин шуду чунон. Вазир мепурсад: “Баъ-
ди ин сухан, њангоми аз сартарошхона берун омаданатон 
авзои усто чї хел буд?” Подшоњ мегўяд: “Доимї барин, 
сархам, бечора.” “Ваќти тањдидаш сартарош дар куљо 
меистод?” “Дар тарафи чапам.” Вазир бо ду нафар 
хизматгор ба сартарошхона мераваду њамон љои усто 
истодаро ковед мегўяд. Мекованд. Як кўза тилло 
мебарояд. Онро бардошта вазир пеши подшоњ меояду 

мегўяд: “Таќсир, ба шумо устои бечора ана, бо зўри 
ќуввати ин тилло тањдид кардааст. Пояшро аз болои 
тилло бардошта ба љои дигар мемонаду аз гапу кораш 
пушаймон мешавад. Вайро бубахшед, гунањгор ин тилло 
аст...” 

Аљаб не, Худоёр њам дар киса як дањто тилло андох-
та, њавои њамон катї ба сари дуздони Сарахс меравам гў-
ён баромадагист? Аспаш ўро аз њар бало халос мекунад. 
Туфангаш њаст. Ањволи ман чї мешавад, намедонам... 
Ман пеш аз  ин бо дузду роњзан кордор нагаштаам, љан-
гараю муштзан њам нестам... 

Онњо гоње хомўш, њар яке ѓарќи андешањои худ, го-
њи дигар аз њар хусус сўњбаткунон гашти пешин ба сари 
кўњи Сарахс баромаданд. Дар поён дењаи Сарахс наму-
дор гашт. Онњо дигар ба пайи мол нанигариста меома-
данд. 

Дар поён, дар ќад-ќади рўд дењаи иборат аз кулба-
њои сангин, боѓњо, киштзорон, бинои сафеди мактаб дар 
шуои офтоби майл ба ѓуруб карда гулобиранг љилва 
мекарданд. Аз сари кўњ то ба дења ќариб ним санг ё беш-
тар роњ буд. 

– Шитоб кунед, торикї наафтода, ба ягон манзил 
худро расонем, – гуфт Ислом хавотиромез. 

– Њар моле, ки ба ин сў гузашт, аз ањли Сарахс ме-
пурсї, дигар гап нест, – мегуфт Худоёр дар навбати худ. 
Онњо њоло бо пайрањаи серравуои улавгард аз кўњ поён 
мешуданд. Дар рўи реги пайроња паи тозаи мол на-муд. 
Дар поёнтар аз байни шаху зовњо таноби дуди кабуд ба 
осмон мепечид. Онро дида Худоёр лаљоми аспашро 
кашиду лањзае истода бў гирифтан хост. Аммо шамол аз 
пањлў мевазид. 

– Чўпонњо фалла мепазанд-дия, – гуфт Ислом дар 
чењраи Худоёр осори ташвишро мушоњида карда. – На-
ход, ки моли дуздиро дар њамин љо кушта кабоб кунанд? 

– Оњиста, дида гузаштан даркор, – гуфт Худоёр. – 
Албатта, одами чиз гум кардагї баѓали очаашро њам ме-
ковад, мегўянд, лекин... кофтан даркор, додар! “Бадкина 
набошу бадгумон бош” гуфтаанд... 

Ин дам чашми њар ду баробар ба гурги аз тарафи 
дуд гурезон афтод. Гург ѓолибан аз он сў бешитоб ва бе-
талвоса меомад. Азбаски бод аз пањлў мевазид, вай онњо-
ро якбора диду чунон тохт, ки дар як мижа задан ба ќа-
фои зове гузашта аз назар пинњон шуд. 

– Чўпонњо туфанг надоштаанд, – гуфт Худоёр ба та-
рафи дуд ишора карда. 

– Аз куљо фањмидед? – тааљљуб кард Ислом. 
– Гург ба майли хотир меомад, надидї? 
Онњо пайрањаи печ дар печро гузашта, фурсате аз 

миён нарафта аз кўњ поён шуданд. Дуд аз роњ дуртар, аз 
ќафои зови баланде мебаромад.  

– Молашон наменамояд, инњо чўпон не, – гуфт Ис-
лом ба тахмин. 

– Ба сари ман њам њамин фикр омаду атрофро аз на-
зар гузаронида омадам, рама наменамояд, – сухани Ис-
ломро тасдиќ кард Худоёр. 

– Чї мекунем? Ба наздашон меравем? 
– Меравем. Бинем канї... Кї медонад... Кї бошад... 

Эњтиёт шав... Ба чор тараф нигариста гард. Натарс, мо 
одами давлат... 

Баъди он, ки ба мавќеъи дудбаро наздик рафтанд, 
Худоёр ба Ислом амр кард: 

– Пеш гузар, – Худоёр Исломро пеш андохту онњо 
аз пайрања људо шуда ба он сўе, ки дуд мебаромад, раво-
на шуданд. 

Ваќте, ки ба зов наздик шуданд, Худоёр гуфт: 
– Худатро њамеша аз зов дур гир... Аспатро аз зов 

дур гирифта њай кун. 
– Барои чї? – бетоќатона пурсид Ислом. 

– Њамин хел кун, – Худоёр оњиста туфангашро аз 
кифт гирифту поён фуровард ва дар як даст дошта равон 
шуд. 

Ислом сабаби таъкиди Худоёрро фикр карда дар-
ёфт: аз тарафи зов зуд њамла карда бо як санг одамро 
зада меафтонанд. 

Онњо зови бузургро, ки ба мисли тале буд, чарх зада 
гузаштанду якбора аз сари кабобхурї се тан мардон ба-
ромаданд. Се нафар инњоро диданду кордњо дар даст па-
рида аз љойњояшон хестанд. Дар ваљоњати њељ яке тал-
воса набуд, гўё ба истиќболи мењмон бархоста бошанд, 
аммо табассуми мор дар чењрањошон гул мекард. 

– Дастатро бардор!.. – Худоёр мили туфангро ба сўи 
яке аз онњо рост кард. – Кордро парто!.. Парто, мепарро-
нам! 

– Телба нашав, Худоёр, – гуфт яке аз онњо, ки марди 
навчаи хушбурут буд. – Аз ин бозича мо њам дорем. Ман 
то њол ба амри њељ кас даст набароштаам. Ин ту, фањми-
даю нафањмида даст бардошта, одамони бегуноњро ба-
дарѓа карда будї! – Ин суханњоро гуфтаравон вай номаъ-
лум ду-се ќадам пеш омад. 

– Наљунб! Мепарронам!.. – бонг зад Худоёр. Сипас 
такрор кард: – Агар боз љунбидї, мепарронам! 

– Натарсон. Барои молат омада бошї, ана, молатро 
гиру рав. Лекин бе дўѓу дабара. Аз туфанг метарсидагї 
одамат мо не. Дониста бош, њамин корд катї аз љои исто-
дагиам њалќата медарронам! – Вай чи гуна корд ѓурронда 
тавонистанашро ба Худоёр хотиррасон карда-накарда 
садои тир баромад. 

– Ња-а, номард... – дузд сари синаи хуншорашро бо 
як даст дошта, лањзае ба чашми Худоёр нигариста истоду 
оњиста ба замин афтид. 

Ду тан њамнишинони вай баробари тир кушодани 
Худоёр ду-се бор љањиданду аз назар пинњон шуданд. Ху-

доёр боз як тир кушод – рўй ба осмон, ба тарафи гуреза-
њо равон кард. 

– Акбари Дузд... – гуфт Худоёр ба марде, ки ба хоку 
хун љўлида љон медод, ишора карда. – Хайрияте!.. 

– Зуд бошед, љароњаташро бандем ё ба табиб барем? 
– гуфт Ислом дар изтироб. Ранги рўи вай дока барин са-
фед гашта буд, лаљоми асп дар дасташ меларзид. Њатто 
овозаш тамоман ба худаш ноошно шунида шуд. 

– Дигар ба вай на табиб даркор аст, на моли колхоз. 
Аллакай љон ба њаќ супорид... Агар сањл бехабар мемон-
дем, њар дуямонро њам тўрпї барин сар мебурид, – гуфт 
Худоёр андешаманд. Маълум буд, ки забонаш ин сухан-
њоро мегўяду дар сараш андешањои дигар аст. 

Ислом аз хусуси роњзани машњури ин атроф Акбари 
Дузд борњо њикоятњои ѓалатї шунида буд. Модарон шаб-
њо бачањои ноороми худро бо исми вай тарсонида сокит 
мекарданд. Бинобар он, њељ бовараш намеомад, ки чунин 
як роњзани номдоргашта ба ин ољизї дар хоку хун љўли-
да хобида бошад. Ислом ба атроф љонсарак нигарист. Ба 
назараш чунин намуд, ки аз паси њар як буттаю харсанг 
љўрањои Акбари Дузд ба сўи онњо мили туфангро рост 
карда нишон мегиранд. 

Ислом азбаски бори аввал ин гуна фољиаро бо чаш-
ми худ медид, њоло маљоли сухан гуфтан надошт. Касе, 
агар аз наздиконаш ин дам ўро медид, балки намешинохт 
– дар як лањза тарњи рўяш дигаргун гашта, ѓўлаки чаш-
монаш гўё аз косахона берун љањида буданд.  

Дар манќали сангин порањои гўшти ба навдаи бо-
дом гузаронидагї сўхта, бўяш ба атроф пањн мегашт. Бод 
алавро бод дода лахчањо аланга мезад. Дуздон гўшти бо-
ќимондаи турпиро ба пўсташ печонда ба болояш як 
санги ќариб якпудиро зер карда мондаанд. 

– Биё, даруни ин буттазорро бинем, – гуфт Худоёр 
баъди он, ки лањзае хомўш ин манзараро аз назар гуза-

ронданд. – Молњо бояд дар њамин атроф бошанд... Тори-
кї нафуромада мо бояд аз ин љо равем... Њар чї зудтар 
равем, бењтар аст. 

Онњо се модаговро дар љангалзор бастагї ёфтанд. 
Сипас Худоёр ќафо гашта омаду гўшти тўрпиро ба 

хўрљинаш љо кард ва онњо се модговро пешандоз карда 
ба роњ даромаданд. 

– Аспњоро чї карда бошанд? – пурсид Ислом. 
– Аспњоро пештар гирифтагї... Ёфта медињанд. 
– Њозир ќафо мегардем? 
– Не, дер шуд... Ба дењаи Сарахс рафта ба Рустам 

мењмон мешавем. 
– Охир... Охир, ин чї хел мешавад?! – гуфт Ислом бо 

сўзу гудоз ба сухан даромада. – Мо Акбарро куштем. Хе-
шу табори вай аллакай њодисаро шуниданд! Чї, гумона-
тон, хап мешинанд?! – Дар овози Ислом асабонияти ў 
равшан эњсос мегашт. 

– Натарс... – Баъди лањзае Худоёр илова кард: – Як 
илоље карда зудтар худамонро ба њавлии Рустам расонем 
шуд. Дуруст мегўї, ин мардум барои орият љон меди-
њанд. Хуни Акбарро ба ману ту њамту намебахшанд. Њу-
шёр будан даркор, додарам... Ба баѓалат ду-се ќайроќ-
санги дуруст андоз. Эњтиёт-да... 

– Охир... Ин... ин мурдаро партофта меравем? – боз 
пурсид Ислом. 

– Омада мегиранд. Соњибони зўр дорад ин мурда, 
додар. Мурдаи Акбар бесоњиб намемонад. Омада истода-
гистанд. Аљаб не, дар роњ рў ба рў оем. Рафтем. Далер 
бош, дар пешонї чї навиштагї бошад, њамонро меби-
нем. Аз вай зиёдашро намебинї. Ман ба роњ баромада 
бесабаб туро ба њамроњї нагирифтам. Дар ин рањ ба 
одам њамсафари мард даркор, додар. Туро назарам ги-
рифт... 

“Тилло... тиллои сабил ин одамро бардор-бардор  

дорад, – мегуфт Ислом дар ботин ва њам Худоёрро ва њам 
тиллоњои ўро лаънат мехонд. – Њамин замон хешу табо-
раш моро сангборон карда мекушанд, дигар гап не!” 

Онњо молњоро пешандоз карда ба роњ афтоданду 
баъди ним соат ба дења даромаданд. Сарахс дар байни ду 
табаќаи на чандон васеи кўњ дар ду бари рўди серобе љой 
гирифта буд. 

Ислом ингуна њаяљони шиддатнокро бори аввал 
эҳсос кард ва аз ин сабаб вуљудаш ѓайриихтиёр меларзид. 
Њар як сокини Сарахс – хоњ зан аст, хоњ бача дар назари 
вай ќасосгири Акбар барин менамуд. Се санги њар яке як-
якуним, ду килогї дар баѓал ба баданаш мисли ях мера-
сиду гўё њар лањза аз хатари дар пеш буда ўро огоњ ме-
карданд. Ҳоло дар мағзи вай саволњои бисёре, андешаю 
шубњањои зиёде љавлон доштанд, вале фурсати гуфтугў 
набуд. Андаке ҳарф задану саргарм шудан баробари 
марг буданро њар ду њам идрок мекарданд. Ислом 
модговњоро пешандоз карда мерафту Худоёр, туфанг дар 
даст зоњиран ором, вале ботинан дар изтироби шадид, 
чањор љонибро нигариста ба тањќиќ мегузашт. 

Торикї ѓализтар мегашту руҳияи Исломро бештар 
ба фишор меовард. Њар як садои ҷонвар, њар як овози де-
њаи пурвалвала ба торњои асаби вай мисли санг мерасид. 
Бале, аз кўчаи тангу каљмакаљи дења се модговро пешан-
доз карда мерафту қалби Ислом мегуфт, ки њамин замон 
аз яке ин њавлињо овози гиряю нола баланд мешаваду 
пайвандони шањид дар ѓазаб, хунталабона метозанд ва 
њар дуро тиккаю пора мекунанд. Кош, ин модговњои ис-
ќот њар лањза ба як сў надавида рост мерафтанд!.. 

Як километр барин роњи дења, ки иморатњояш 
парешон – дањ-понздањ њавлї он сўтар – дар тањи тал, 
понздањ-бист њавлии дигар каме дуртар – дар канори рўд 
воќеъ афтода буд, барои онњо монанди як фарсанг роњ 
тӯлонӣ намуд. Ниҳоят онњо бе пушт-пушт, рост молњоро 

пеш андохта аз дарвозаи Рустам даромаданд. Рустам дар 
хона набудаст, зану бачањояш аз ин гуна мењмони бета-
каллуф дар тааљљуб бошанд њам, зуд ба пешвоз омада са-
лом карданд.  

– Ваалайкумассалом, – гуфт Худоёр зуд худро аз са-
ри зин ба замин андохта. – Рустамбой куљоянд, келин? 

– Њозир меоянд, ба хона дароед, – гуфт зан бо бари 
рўмолаш сари сина ва як бари рўй ва дањону биниашро 
пӯшида. 

Аз фикри Ислом гузашт, ки зан ба мењмону мењмон-
дорї одат дорад, дастархондор будаст, бо марди бегона 
ин тарз ором, батамкин, худашро гум накарда, бемалол 
ҳарф задани занони дењотро вай хеле кам дида буд. 

– Хайр, мо мењмони шумо, келин. 
– Хуш омадед... Ба хона дароед. Додош њозир меоянд. 
Як писараки 9-10 сола дар дасташ обдастаю даст-

поккун ҳозир нигарони онњо буд. Писараки дигар зуд 
омада, аз љилави аспњо гирифт. Худоёр хўрљину туфанг-
ро њамроњаш гирифта ба мењмонхона даромад. Ислом се 
ќайроќсанги дар баѓал овардагиашро бо ду даст аз рўи 
љомааш дошта меистоду намедонист онро чї кор кунад. 
Ниҳоят, њозир гуфту аз паси Худоёр ба мењмонхона даро-
мада, сангњоро дар бари хўрљини вай монд. 

Соате аз миён нагузашта онњо андаке хотирљамъ 
дар мењмонхонаи Рустам дар сари дастархон нишаста 
чойу нон мехўрданду яке аз писарони соњибхона, ѓоли-
бан, писари аз њама бузургї, ки ба тахмин аз чордањ сол 
беш надошт, бо онњо сӯҳбаткунон чой мерехт. Худро 
љавони баркамол гирифта, баробари мардон калон-ка-
лон сухан гуфтани вай ѓаши Исломро оварад њам, пай 
бурд, ки ин бача бо мењмонон бисёр нишастухез дошта, 
ба ин усул одат кардааст. Лањзае баъд Ислом соддагии 
ўро бубахшиду ба сўњбат раѓбат намуд. 

– Амак, аз афташ, ин модаговатона ба бозор меба- 

ред-а? – вай Исломро њанўз ба сўњбати худ нолоиќ мешу-
мурд магар, асосан, ба Худоёр хитобан сухан мекард. – 
Додом њам бозор рафтанї буданд, панљ-шашта моли реза 
мебарем... Дар тарафи шумо њам мол арзон, чоќам? А? 

– Ња, арзон, имсол арзон, – таноби сўњбатро кашол 
мекард Худоёр. – Хошок намонд, мол њолї аз ёбон сер 
намешавад. 

– Њамеша аввали бањор мол ќимат мешуд-а, амак?  
– Њозир дар дасти халќ пул нест, писар, ќудрати ха-

рид надорад. 
– Мебахшед, пурсидан айб не, шумоён аз куљо? 
– Аз Гуљумак. Њељ ба тарафњои мо рафта будї? 

Хайр, додот доим моён катї нону намак аст... 
– Не. Як бор туйи як ошнои додом буд, ба Такоб раф-

тем. Бузкашии зўр шуд. Бачањои Такоб чормаѓзбозиба 
зўр будаанд. Ќариб панљоњ сўм бой додам. Шаб додоми-
но то сањар хулус заданд, ман хоб накарда, чўтал ѓун кар-
дам. Сад сўм зиёдтар чўтал гирифтаам, бовар мекунед? 

– Ист, ки њавлии Акбар ба ин љо наздик аст ё дур? 
– Не, дар поёнтар... Э, ин молњои вай аст? 
– Не, ин моли худамон, моли колхоз. 
– Ња-а, гуфтам, дар гўши њар яке њалќа задагї. Ак-

бар гўши моли њалќадора мебуррад. Њамаи молњояш як-
гўша! Медуздад-дия. 

– Милиса намегирад-чї? – пурсид Ислом. 
– Э-э, милиса ба моли вай њад дорад?! – гуфт бача 

овозашро андаке паст карда. – Уна гирифтан осон не. 
Милисањо катї њам љўра. Калони милисањо омада буд, 
дар хонааш мењмон кард, шабаш катї араќ хўрда, тап-
пончапарронї карданд! Ягон тирашон ба хона назанад 
гўён, очаам дару дарчањоро сахт бастанд. 

– Худашро чандин бор гирифтанд, аммо љўрањояш 
баъзе калонони район катї ошної доранд-дия, – гуфт 
Худоёр хитобан ба Ислом. 

– Чї мекунем-а? – гуфт Ислом ба чашми Худоёр 
маънидорона нигариста. – Амак наомаданд-ку? 

– Парво накун, мо имшаб мењмон. Фардо – худо 
подшоњ аст. Албатта тарафи хундорон њам њамту наме-
шинанд. Як талотўб мешавад, – гуфт Худоёр бо ишораи 
њозир бош. – Лекин мо – мењмони Рустамем, вай њељ на-
мемонад, ки мењмонашро ранљонанд... 

Ин дам “ассаломалайкум” гўён аз дар Рустам даро-
мад. Њар ду ба по бархоста, бо соњибхона гарму љўшон 
вохўрї ва њолљўї карданд. Вай марди навчаи гарданбо-
рик, заифљусса бошад њам, баѓайрат ва дасташ пурќувват 
барин менамуд. Чашмони чуќур ва нигоњи хушњоле 
дошт, ки њамеша ба рўи кас хандида менигарист. 

– Марњамат, марњамат, хуш омадед, – гуфт Рустам 
чењрахандон бел барин дастњои калони пурќувваташро 
ба рўяш кашида. – Кадом шамол парронд? Хуш омадед. 
Ба тарафи мо њам меомадед-а? 

– Хушбахт бошед, – гуфтанд њар ду мењмонон баро-
бар. 

– Канї, як чойи тоза дам... 
Писарак бо ним ишораи падар чойникро гирифта аз 

љояш бархост.  
– Хуб, гап занед, Гуљумак тинљ охир? Њама дўстон? 

Мулло Љавлон, Парчабону? 
– Сарахс тинљ бошад, Гуљумак тинљ мешавад, таќ-

сир, – ба сухан даромад Худоёр. – Мо – мењмони шумо-
ем. Агар аз шумо ин сирро руст кунем, аз рўи одамигарї 
не... 

– Хўш-хўш?.. Тинљед, охир? – Чашмони зираку хан-
дони Рустам ба чашми њар ду озмоишкорона дўхта шуд. 

– Як фалокат шуд... 
Баъд Худоёр њодисаи дар тањи кўњ рўйдодаро њикоя 

кард. Њангоми наќли воќеа сабаби кушторашро андаке 

дигаргун сохт: “Вай корд ѓурронд, кордаш ќариб ба қа- 

фаси синаам занад”, гуфт. 
– Вањ-вањ... – ин саргузаштро шунида ба нишони аф-

сўс сар такон дод Рустам. – Хайрият, њељ кадомаш хабар 
наёфта ба њавлї даромадед. Оббо... – Аён буд, ки њоло 
мард сахт дар андеша афтодааст ва чї гуфтанашро наме-
донад. 

– Мо маљбур будем... дигар илољ надоштем, – худро 
сафед мекард Худоёр. – Ана, шариконаш гўянд... 

– Хайр, чї илољ, шуданї кор шудаст. Аљалаш раси-
да будаст... Бафароѓат шинед, гуфт Рустам пиёлаи чойро 
дароз карда. Баъд гуфт: – Инњо хуни Акбарро ба шумо 
намебахшанд, дониста бошед. Як бор зўр мезананд. Ле-
кин шумо њозир мењмони манед. Даст расонида намета-
вонанд. Баъде, ки ба хонаатон рафта расидед – кори онњо 
ва ёратон ба худо. Аспњоро агар гирифта бошанд, ёфта 
медињанд. Агар фурўхта бошанд, пулашро мегиред-да... 

– Њазор рањмат, – гуфт Худоёр даст ба сина бурда. – 
Мо аз кўњ ба ќафо гашта мерафтем, лекин шуморо паноњ 
карда омадем. Дилам аз шумо пур буд, додарам. 

– Људо аз худ дилпур будаанд, ки бе туфанг ба Гуљу-
мак рафтаанд, – гуфт Рустам гўё худ ба худ мулоњиза ме-
ронда бошад. – Аљоиб, њељ аќлам намегирад. 

– Ња... Агар туфанг медошт, дўстам, мо њоло дар ин 
љо – сари дастархони шумо намешиштем. 

– Ња, ин аниќ. Ба ин кор рањматї устухон надошт... 
Њоло имшабу пагоњ осуда намемонанд... Тўби вай зами-
ну осмона ба њам мезананд. 

Ба ѓайр аз ин, бисёр дуздони калони дуру наздик ка-
тї дўстию бародарї дошт, рањматї... Аз пой-мояш наза-
дед-дия, афсўс...  Хундор намегаштанд, – изњори надомат 
мекард Рустам. 

– Чї хел кулангро зер карданамро худам намедо-
нам, – худро сафед мекард Худоёр ва тафсилоти њодиса-
ро гаштаю баргашта мегуфт ва њар бор ягон љузъи тозае  

барои сафед кардани гуноњаш илова месохт.  
Ин лањза таќ-таќи дарвоза шунида шуд ва касе номи 

писари Рустамро гирифта љеѓ зад. Њар се маънидорона 
ба рўи якдигар нигаристанду Рустам аз љо бархестаравон 
гуфт: 

– Овози мард... Ман мебароям. Бепарво шинед. Ба-
фароѓат... Шумо дар хонаи Рустам мењмонед... 

Лабханди самимии ў ба дили Ислом ќувват бахшид. 
Ин лањза аз тањи дарвоза валвалаи гурўњи мардон, 

алфози дашному тањдид омехта ба гўши онњо расид. 
– Аз сари кўњ ба ќафо гашта мерафтем, бењтар буд, – 

гуфт Ислом маъюс ба чашми Худоёр нигариста. 
– Дар нимарањ њар дуямонро њам нобуд мекарданд... 

Лаънатира аз пояш задан лозим буд, лекин саросема 
гаштам... – гуфт Худоёр ба таассуф сар љунбонда. – Инњо 
хундор шаванд, то ќиёмат аз ёд намебароранд... 

 

БОБИ БИСТУ ЯКУМ  
 

ЗАВЛОНАИ ДАСТИ ЊУНАР 
 

Дар дења хостгории Њайдар ба Шодоб дигарбора 
мављи гуфтугузорњоро боло кард, боиси тахминзанињо ва 
гумонњои беканор гардид. Мардуми солдидаи Гуљумак 
мегуфтанд, ки дар замони пеш аз инќилоб одамон ба ѓай-
бат камтар машѓул буданд, зеро њар яке осиёб дошт ё аз 
паи дуредгарию кафшдўзї зиндагї мекард. Акнун њама 
бекор, кори колхозро сарам-дилам ба иљро мерасонанду 
аз бекорї ѓайбати якдигарро мекунанд, дар назди худо-
ванд гуноњи азим будани онро ба ёд намеоранд. 

Љавонон, хусусан, онњое, ки аз муњаббати Ислому 
Шодоб огоњї доштанд, њоло падари духтарро лаънат ме-
карданду мегуфтанд, ки “духтарашро ба бозор андохт...” 
Баъзеи дигар мегуфтанд, ки Мулло Мурод ва Салими Зо-

ѓакро ба сари як дастархон шинонда намешавад, инњо 
мисли гўсфанду хуканд. Зоѓак тўби раис катї ќудо 
шавад, дуруст, мувофиќанд, њар ду тараф – парвардаи 
њукумат, бобою момоњошон њам ба якдигар мувофиќ... 
Модари Парча њам чунин буду чунон буд, бобои Зоѓакро 
њам дар бозори Лоиш як тўрпии дуздагиш катї дошта 
расо лат дода будаанд, – гўён мардуми Гуљумак њафт 
пушти њар ду ќудоро кофта, тањлил мекарданд. 

Дар њақќи Парча мардум ба чандин эњтиёт сухан ме-
карданд ё комилан, хомўш буданд. Бисёр касон мегуф-
танд, ки “њозир дар бораи Парча њељ чиз гуфта намеша-
вад, – на хуб, на бад. Баъди аз мансаб рафтанаш мардум 
њар чї гўянд, њамон гап аст.” Дар байни халќ баъзе бе-
дањанњо дар њар љо гўшакї мекарданд ва он шафшафњо 
њам беасос набуданд. Яке мегуфт, ки вай бо раиси колхо-
зи њамсоя њингир-њингир дорад, дигаре тасдиќ мекард, ки 
калони ноҳия дењаи мо катї наздик аст, агар њамин хел 
намебуд, ањли Гуљумакро хеле вақт қабл ба тарафи Мир-
зочўл муњољир мекарданд, гурўњи дигар савганд ба забон 
меоварданд, ки вай кайњо зани Худоёр аст, маҳрамона 
никоњ кардагианд. 

Баъд дар байни мардум валвала бархост, ки таѓои 
раис барои тўй ба хонаи Зоѓак як тўрпї фиристодасту 
чанд пуд орд. Шўрбою фатир катї ба халќ тўй медода-
анд... 

Ислом аз шунидани ин њама валвалањо дилтанг 
шавад њам, њушу ёдаш асосан, ба мољарои байтал банд 
буд. Рўзи аз ноҳия, аз назди байтор баргаштанаш шомго-
њон ба тарафи њавлии Шодобино рафт, дар он атроф хеле 
ваќт чарх зада гашт, аммо духтар аз њавлиашон берун 
наомад. Њуштаккашон чанд бор аз паси девораш гузашта 
бошад њам, Шодоб зоҳиран, гўшашро ба карї зад. Мањ-
бубааш дидаю дониста ўро нописанд кард. Як бор во-
хўрда, малул нашав, таќдир њамин будаст, гўяд, њељ ќис-

сае набуд. Маълум мешавад, ки дар дилаш як зарра њам 
мењр набудаст. Ин тавр бошад, чаро рўмолча дод, дар 
тааҷҷуб буд Ислом. Аљаб не, волидайнаш дили ўро хунук 
карданд. Агар Шодоб дар сари ќавлаш меистод, Њайдар-
ро аз ќасдаш гардондан мумкин буд. Вале дили Шодоб 
дигар ба ӯ об немехӯрад... “Хоњу нохоњ дўст медорам, 
алам мекашам, аммо чї илољ... Аслан, “падар розї – худо 
розї” гуфтаанд, модом ки падару модар розї нестанд, ин 
њавасро аз сар дур карданам лозим, – мегуфт Ислом худ 
ба худ. – Лекин одам тан додан намехоњад... Як бор ду-
рустар вохўрда шикамсерї мебўсидам, шояд камтар алам 
мекард...” Баъд худро маломат кард, ки аз бўсидани зани 
касе чї муродаш њосил мешавад. “Дунё – дори мукофот” 
мегўянд, баъд арўсшавандаи маро њам дигаре мебўсад... 
Не, аз сари ин шўхињои бачагї гузар, Ислом, одам шав... 
– мегуфт ў ба худ. 

Сањари имрўз Ислом ба кўњ рафта, галаро хабар 
гирифту зуд омаду њоло дар њавлї интизори он буд, ки 
байтор меояду ўро ба идораи колхоз љеѓ мезананд. Ас-
лан, вай чандон дилпур набуд, ки байтор меояду маќса-
даш њосил мешавад. Барои њезум бурданаш байтор ўро 
расо ба хиҷолат кашонид. Марди ѓалатї будаст: таъна 
кард, маломат гуфт, аз гўр гирифта ба гўр заду охир: “ха-
йр, азоб кашида овардї, фурор, њезум надорем, лекин... 
ма, пулаша гир” гўён, як бандча пули майдаро ба кисаи 
Ислом андохт. Сонї гуфт, ки аспи мурдагиро рафта ди-
дан вазифаам, аммо чї кунам, ки рањ дур, як худам ба 
чандин колхоз вобастаам, улав надорам... Сипас таъинот 
дод: “Њозир раву аспи мурдагиро кафонда шушашро гир, 
ба линга андохта ба хонаатон бару дар ягон љои сард 
мон. Њељ кас набинад, фањмидї, каллаварам? Боз намак 
назанї!.. Ман расида меравам... Баъд чой кард, нону 
ќанд хўронду ба њамон тундии шўхиомез амр кард: 
“Хўш, акнун аробаатро каш!” 

Хуб, фаразан, ин аспи пирро аз гарданам соќит кар-
данд, он ду аспи љавонро аз куљо меёбам? Он ду аспро 
дузд бурдагї, дигар гап не. 

Акбари Дузд ва шариконаш модговонро бурда 
буданд, ба ду асп мункир гаштаанд. Худоёр ба Ислом 
гуфт, ки садќаи сар, яктоашро куштем, мон њамон ду 
аспи колхоз садќаи сар, њамон гўсолаю тўрпиатро оварда 
дењ, ба љои аспњо мегузаронем... 

– Аљоиб, Акбарро шумо паррондеду хунбањояшро 
ман медињам? – гуфта Ислом норозигиашро баён кард. 

– Агар онњо катї кашокаш кунем, мо – њар дуро ба 
прокурор дода, муттањам мекунанд. 

Баъдтар одамон гап-гап баровардаанд, ки аспњоро 
дуздони сарахсї нагирифтаанд, балки бо дастури кадоме 
аз њамдењагон дуздони бегона бурдаанд. 

Дар бораи бедарак гум шудани ду аспи бењтарини 
колхоз њар нафар њар гуна сухан мегуфт. 

Вале њоло њушу ёди Ислом ба тўйи Шодоб банд буд. 
Њатто байтор наояду гўсолаю ѓунољинро бурда ба колхоз 
дода, аз ин ѓавѓо зудтар гиребонашро рањо кардан ме-
хост. 

Вай баъзан худро таскин медод, вале соате аз миён 
нагузашта ба худ азм мекард, ки намегузорад мањбубаш 
њамсари љавонмарди дигаре гардад. Айёми охир вай 
тамоми орзуњояшро бо њамин духтар вобаста сохта буд 
ва њоло аз даст рафтани Шодоб дар назараш баробари 
заволи њамаи орзуњояш дилфишор, бенињоят дилфишор 
асар мекард. 

Бинобар он њам, Ислом агарчї дар амал њоло бай-
торро интизорї мекашид, фикраш ба Шодоб банд буд, 
дар ин вазъият чї гуна амал карданашро меандешид. Вай 
пеш аз њама бо мањбубааш вохўрдан мехост, аммо духтар 
ваќтњои охир ба вай чандон рўи хуш намедод, аз дидор 
ва рўбарўшавї мегурехт, амдан њамгап шудан намехост. 

“Ягона чора – бо Њайдар гапзанон кардан даркор, – ме-
гуфт Ислом. – Аљаб не, кор ба дењодењ оид шавад... Ња-
вои Њайдар баланд, њељ касро назару писанд намекунад. 
Ё маро бача гумон карда, мазоњ мекунад, балки кўфтанї 
мешавад. Њайдар аз ман чор-панљ сол калонтар, ба бисту 
чор даромад мегўянд. Лекин њељ гап не, мушташро наме-
хўрам. Бачањо мегўянд, ки дар хизмати њарбї дар ќисми 
десант будаст, гўё ким-чї хел њунари дењодењро ёд гириф-
тааст, кас ба вай даст нарасонда, зада меафтондаст. Ха-
йр, мебинам. Агар мард бошад, рўирост тандењона љанг 
мекунад. Наѓмаю фиреб катї зада, сонї ба куљо мера-
вад?! Боз рў ба рў мешудагист?..” 

То офтобшинам якуним соат ваќт монд. Ислом аз 
омадани байтор умедашро канда, боз аз паи гала рафт, 
то як бор гирду ѓун карда шумурда хотирљамъ гардад. 

Ҳангоми бозгашт шомгоњон дар сари чашма як соат 
роњи Шодобро мунтазир истод, аммо духтар обгирї нао-
мад. Торикї ѓализ мегашт. Ислом дар давру бари њавлии 
духтар тор танида чарх зад, паёпай њуштак кашид, вале 
њамаи кўшишњояш барабас рафтанд. 

Оќибат аз бебарорињои имрўза дилтанг ба сўи хона 
меомад, ки хаёлаш ба Ситора пайванд хўрду беихтиёр ба 
сўи њавлии вай рафт. Ду-се бор њуштаккашон аз паси 
девори њавлї гузашт. Саг валвала бардошт, вале одами 
шиносро дида, зуд хомўш гашт. Ситора чандон интизор 
накарда зуд баромад. Онњо дасти якдигарро сахт фишур-
да ба ќафои шахи баланди сари роњ гузаштанду худро ба 
оѓўши якдигар андохтанд, дастњо, лабњо, нафасњо – њама 
ба якдигар печиданд. Аз ин печопечи ташнагї њар ду 
баъди хеле фурсат ба худ омаданду Ситора бетоќатона 
савол кард: 

– Аз тарафи Шодобино меої? Њамту не? Бечора... 
– Бечора будаам!.. – ќањри Ислом омад. – Барои чї 

бечора будаам? Агар хоњам, кайњо... 

– Нагўйї њам, медонам... Набаромад?.. Њим-м... – 
зањрхандае кард Ситора. – Аќлат набудаст, Ислом!.. 
Ќањрат наояд, ман холисона мегўям: вай ба ту лоиќ не! 

– Барои чї лоиќ не? Њама њамин як гапро мегўеду 
њељ кас дурустар, каллаи худаш катї фикр намекунад. 

– Њамон њам духтар шуд! Ба пеши саг партої, саг 
бўй намекунад! Зоташ – паст, худаш чиркину ифлос, ко-
њил... – нуќсонњои Шодобро шумурдан оѓоз карду Ислом 
сухани ўро бурид. 

– Илтимос, биё, аз ин хусус гап назанем... Агар вай 
духтари подшоњ бошад њам, ту мегуфтї, ки ман аз вай 
бењтарам. 

– Ман аз вай чї камї дорам? – Ситора дар оѓўши 
Ислом, рў ба рў нўги биниашро ба бинии Ислом молида, 
ду дасташро ба гардани љавон њалќа карда, рост ба 
чашми вай менигаристу љавоб талаб дошт. 

– Њим-м... Ту... ту духтар мебудї, гап дигар буд, 
охир ту шавњар дидагї! Њама механданд... Њељ фикр ме-
кунї ё не? 

– Вай духтар аст, лекин зани њалол намешавад. Ту 
барои як шаб зан намегирї-ку! Барои чї мардум механ-
дидаанд?! Чї ќадар љавонон зани бева гирифтаанд, ту 
намедонї?! 

– Биё, дар ин бобат гап назанем, Ситора!.. Ман 
ошиќи ту, аммо зан намекунам, дониста мон!.. Њар касе 
туро талабгор шавад, њељ халал намерасонам, шавњар 
кун, бахтатро ёб. То шавњар ёфтанат, агар хоњї, вохўрда 
мегардем... – гуфт Ислом ба рўи Ситора нанигариста, як 
навъ гунањгорона. 

– Дили ман гувоњї медињад, ки... 
– Гувоњии дили ману ту... – зањрханде кард Ислом 

ва сипас афзуд: – Агар бегуноњ, порсо мебудем, рост ме-
омад...  

Дар ниҳоят чоштгоњи рўзи дигар аз он дасти рўд, аз 
болои Ќўрѓон пойкор номи Исломро гирифта фарёд бар-
дошт. Ислом, ки гўш ба ќимор менишаст, шитобкорона 
бо имою ишора ба вай фањмонд, ки меравад. Сипас лањ-
зае саргашта бозистод: шуши аспро, ки дар халта ба 
шифти кањхона овехта буд, ба идора барад ё не? 

Аз модар маслињат пурсид, модар њам дар љавоб 
саргаранг монд.  

– Хайр, агар биёр гўянд, фарёд кун, Инъом тохта 
мебарад, – гуфт модар ба тариќи маслињат. – Аз пода 
пеш чанг бардоштан чї лозим? 

– Не, њамаро хабардор кардан чї даркор. Худам 
давида меоям.  

– Дар ин дења ягон гапи сир мемондагї нест, пи-
сарам. Гумонат, агар ба рўят мардум нагўянд, аз моља-
рои ту бехабаранд?! Эњ-ње... 

– Агар биёр гўянд, давида омада мебарам, – гуфт 
такроран ба модар ва шитобон аз њавлї баромад. 

Дар идораи колхоз байтор ва Худоёр њамсўњбат ме-
нишастанд. Баробари Ислом пойкор ѓолибан аз хонаи 
Худоёр дастархон бардошта овард. Дар он дуто нони 
гандум ва маѓзу майиз буд. Ислом даст ба сина “асса-
лом” гўён аз дар даромаду бо њозирон даст дода вохўрї 
кард ва дар пойгањ, ду дасташ ба пеш, ба тарзи алифлом 
рост истод. 

Байтор њангоми вохўрї ба вай табассум њам накард, 
шиносо буданашро зоњир нахост. Ислом ба дил меанде-
шид, ки Худоёр агар гулўи байторро равѓан карда боша-
ду аллакай аз вай агар рў гардонда бошад, чї мекунад. 

– Додарам, галаро ночор ана, ба њамин бача супур-
да будем, – Худоёр Исломро ба байтор маъруфї кард. – 
Дар дења мард кам, љанг њамаро рўфта бурд, худатон ме-
донед... Ин бачаи бепарво баромад. 

– Аспи мурдагї чандсола буд? – сухани ўро буриду  

ба чашмаш нигариста савол кард байтор. 
– Хайр... асп, аспи љавон не... синнаш ба як љо раси-

дагї буд... Лекин ба кори хирман кор меомад... 
– Ќариб понздањ сол боз хирман мекўфтаст... Њама 

мегўянд, ки пир буд. Додом њам, ман њам якчанд бор 
омада гуфтем, ки ба даст гиранд, ин моли касал... – якбо-
ра ба гап даромад Ислом. 

– Мањмадонї накарда хап ист, навбат ояд, аз ту њам 
мепурсанд, – бо авзоъи гирифта дўѓ зад Худоёр. – Э, тав-
ба! – Вай гиребонашро дошта, дар назди мењмон бо тааљ-
љуби худ Исломро сарнагун ва шармсор сохт. 

Ислом хиљил гашту хомўш монд. 
Худоёр бо њар як сухан ва њаракаташ ба байтор из-

зату икром зоњир месохт, тамалуќкорї намуд, вале ин 
корро чунон моњирона иҷро мекард, ки на мењмонро дар 
хиљолат меафканд ва на худашро дар вазъи ноњинљор – 
тамоми гапу кораш табиї ва бамаврид, њамчун намунаи 
одоби одамї ва иззату икроми мењмондорї љилва мена-
муданд. Байтор ба суханони вай гўш медоду “њим-њим” 
гўён ба фикр афтода буд. Баъди он, ки вай як пиёла чою 
як-ду пора нон хўрда аз њар хусус бо Худоёр сўњбат кард, 
гўё дар омади гап Исломро ба ёд оварду пурсид: 

– Касал буданашро чї катї исбот мекунї? А? Гап 
катї намешавад, далел даркор аст, љўраљон! Агар шуш-
пушашро гирифта меовардї, мо медидем, гап дигар буд... 

– Шушашро гирифта мондаам... Њозир меорам... – 
Ислом аз љояш парида бархосту нигарони амри байтор 
ба чашми вай чашм дўхт. 

– Ку, биёр, бинем, – гуфт байтор бепарво. – Шуши 
аспи мурдаро гирифта монда бошї, бачаи њушёр будаї, 
додар. 

Њамин лаҳза аз дар раис даромаду он ду њам ба ис-
тиќболи вай аз љо бархестанд. 

Худоёр сухани Исломро шунида, њуш аз сар парид. 

Сараввал вай ба њар ду гўши худ бовар накарда, гоњ 
ба рўи байтор, гоњ ба рўи Ислом нигарист ва баъди он, 
ки эътимод њосил кард, ки хато нашунидааст, аввалбор 
аз дил гузаронд, ки ба вай кї маслињат дода бошад?.. 
Маслињатгари ўро ба гумону тахмин њам наёфту ошуфта-
њол ба рўи Парча нигариста табассум кард ва сипас бо ў 
вохўрикунон як навъ бењолона овоз баровард: 

– Ин аллакай барф зер карда будаст, мо бехабарем... 
Ислом тамасхур ва оњанги њаќоратомези сухани ўро 

фањмид, вале њамоно чї љавоб доданашро надонисту 
оњиста аз дар баромад. Рањравон аз алам печутоб мехўрд, 
дандон ба дандон мефишурд, симои Худоёр дар пеши на-
зараш беш аз беш ќабењу манфур љилва мекарду сухано-
ни вай дар гўшаш гаштаю баргашта, акси садо медоданд. 
Одатан, ин таъбири Худоёрро дар нисбати сагбача кор 
фармудани одамонро ў хуб медонист ва аз ин рў дарунаш 
месўхт, ки дар љавоби чунин тањќир лому мим нагуфт, 
сухани мувофиќе ба зеҳнаш нарасид. “Њељ набошад, бояд 
мегуфтам: дар рў ба рўи гург одам ночор саг мешавад, 
амак!.. Њолї њам, агар гап ояд, мегўям, – мегуфт Ислом 
ба дил. – Аслан, њайрон мешавад кас, – мегуфт Ислом худ 
ба худ муњокимарониро давом дода, – барои чї ин Худо-
ёр ин ќадар бадхоњи одамон аст? Ба касе некї кардани 
ўро нашунидаам. Хайр, калонону хешу табораш њисоб 
не. Одами сањл аз худаш боломартабаро бинад, дар гир-
даш парпанак меравад. Раис агар оњиста сурфа кунад, 
вай лаббай гўён парида аз љояш мехезад. Наход, ки як 
умр вай ба ќавли додом “нони њалќро хўрда, ба намакдо-
наш туф карда” гардад?.. Ња, онаи дунёро гуфтан гирам... 
Њукумат агар одил бошад, гирад, њабсхона љои ин хелњо 
аст. Лекин ба њукумати мо сирф њамин хелњо маъќул ба-
рин. Худоёрро гирифтан њам осон не, вай аз ќафо рањаш-
ро тоза рўфта мегардад. Ња вай одами аної не... Мегў-
янд, ки гулўи калонони району суду прокурорро њам рав-

ѓан карда мегардад. Боз мардум мегўянд, ки дар тўли 
понздањ-бист сол ба колхоз чандин раис омада рафт, ле-
кин Худоёр њамон Худоёр аст. Ба сари чї ќадар раис вай 
об рехт, худо медонаду худаш, мегўянд. Ба Парча зўраш 
нарасидаст, ин зана пушту паноњаш зўртар, мегўянд...” 

Ислом дар тахтапушт халтаи шуши асп замоне дар 
тањдари идораи раис њозир гашт, ки раису Худоёру бай-
тор як табаќ кабобу як шиша араќро хўрда ќариб тамом 
карда буданд. Раис араќ намехўрд, шишаи араќро мар-
дон холї карда буданд. 

– Овардї? 
Байтор ва аз ќафои вай раису Худоёр бархоста, аз 

дар берун омаданд. Ислом дањани лингаро барзада кушо-
ду шушро озод бардошта ба њозирон намуд. Байтор аз 
љайбаш кордчае бароварду шушро аз боло ба поён рост 
бурид. Баъд ба тарзи салиб боз як теѓ кашиду маънидо-
рона ба чашми раису мудири ферма нигарист. Ислом бе 
њељ шарњу эзоњ фањмид, ки ба шуши моли солим монанд 
не – аз вараму зардоб иборат буд. Бо вуљуди ин, Ислом 
баъди кабобу араќ Худоёр байторро ба худ моил накарда 
бошад гўён ба дил хавф дошт. 

– Кайњо шушаш адо шудаст, – гуфт байтор теѓи кор-
дашро пок кардаравон. 

Баъди он, ки адонома навиштанду њама имзо кар-
данд, Ислом ба байтор ташаккур карду аз идора баро-
мад. Ба сўи Худоёр дигар нигаристан натавонист. Агар 
бо ў чашм ба чашм гардад, бе њељ шак вай нафратеро, ки 
дар вуљуди љавон мељўшид, аён медид. Бинобар он, Ис-
лом нигоњашро пайваста аз нигоњи Худоёр мегурезонд. 

Вай аз идораи колхоз чунон хушнуд баромад, ки 
њатто ба пурсишу њолљўии Бобои Њалим аз роњаш наис-
тода љавоб доду ба сўи њавлиашон тохт. Дар роњ Инъом 
аз чакалакзори канори сой як линга њезум бар дўш баро-
мад. “Аз кундањои кўњнаи дарахтони бурида њезум кар-

дааст, бад не... кор мекунад. Баъзан ѓут-ѓут кунад њам, ба 
кор сар мефурорад” ба дил гуфт Ислом додарашро дида. 

– Ња, чї гуфтанд? – бетоќатона борашро ба харсан-
ге такя сохта нишасту пурсид Инъом. 

– Қоѓаз карданд... Халос шудам. 
– Рафта пўсташро гирем-чї? Ё колхоз мегирад? 
– Намедонам, – гуфт Ислом. Баъд ботинан худро 

маломат кард, ки чаро то њол ин тарафи корро њељ фикр 
накард. Баъд дар љавоби саволи Инъом гуфт: – Пўсти 
молњои мурдагиро колхоз мегирифт. Боз ягон рўз пўсти 
аспро ёфта дењ нагўянд? А? 

– Зуддтар гирифтан даркор буд. Акнун бўй гириф-
тагист-дия? Ё гургон тала карда хўрдагистанд? – мегуфт 
Инъом ва аз ин хусус фикри акояшро донистан мехост. 

– Ба он љарї гург фуромада наметавонад. Танҳо, 
агар аз поён, дохили љар катї барояд, метавонад. Зоѓон 
хўрдагистанд? Чї кор кунем-а? Рафта аз Худоёр пурсам? 
Боз ягон рўз ба сарамон бало нашавад? 

– Не, чї даркор, напурс, – гуфт Инъом. – Рафта пўс-
ташро канда мебиёрем. Агар пурсанд, бурда медињї, не, 
агар напурсанд, чї ќадар чоруќи зўр мешавад. Як љуфт 
чоруќи асп 20–25 сўм. 

– Аввало, худо медонад, шоядам зоѓу заѓан хўрд... – 
гуфт Ислом, сипас баъди лањзае хомўшї илова кард: – 
Балки бўй гирифтагист? Њаво дар Фазилмон чандон гарм 
набошад њам, ду њафта гузашт... 

– Њељ гап не, биниамонро бо рўмол баста аз пўсташ 
њељ набошад, ду-се љуфтї чоруќворї мегирем, – исрор 
мекард Инъом. 

Дар он айём пойафзоли асосии ањли кор дар дењот 
чоруќ буд. Кафшу мањсию мўза махсуси зиёиён ва баъзе 
ањли дину таќво ва пирони нисбатан давлатманд буд, ки 
шумораи инчунинњо аз дањ яке њам набуд. Аз ин сабаб 
Инъом барои чоруќворї гирифтан кўшиш ба кор мебурд, 

аммо Ислом аз он хавф дошт, ки овозаи чоруќи пўсти 
аспи додарашро шунида, Худоёр аз ў пўсти аспро талаб 
мекунад. 

Ислом лањзае ѓарќи фикр хомўш монд. Баъд њар ду 
барои маслињат ба хона, назди модар рафтанд. Дар асл 
Ислом аз гирифтани пўсти он асп њам мењаросид ва њам 
њазар мекард. Њоло аз ѓавѓои он ба азобе гиребонашро 
халос кард ва дигарбора худро ба он мољаро андохтан 
намехост. Вале дар љавоби гумонњои ноаниќи ў Инъом 
гуфт: 

– Э, гўш кун, ако, аз ду сар гургон љасади онро титу 
пит кардагистанд. Хайр, мо њам аз пўсташ як-ду љуфт 
чоруќворї гирем, њељ гап не. Гургон мехўранд, њељ кас 
гап намезанад-ку, барои чї мо гирем, гап мезананд? 

– Э, мон, аз бало њазар... Ин калонон аз гургу саг 
њам ба мо душмананд. Рости гап, агар аспи ягон кас бо-
шад, рафта мегирифтам, лекин аз аспи колхоз мурам њам, 
намегирам. 

– Аз они кас бошад, ба ману ту мерасид? Соњибаш 
пўст канда мегирифт-да. Мемонд, ки зоѓу заѓан хўрад?! 
Аз они кас бошад, њаром намемурд, шаш моњ наѓзакак 
поида мекушт, гўшташро фурўхта ду аспи дигар мехарид, 
– зиндагидониашро зоњир месохт Инъом. 

– Њар куљо дидї – моли колхоз аст, аз дуртараш гу-
зар. Ман намеравам, туро њам намемонам, – гуфт бо оњан-
ги ќатъї Ислом. 

– Э, бењуда метарсї. Мардум њозир агар хабар ёб-
анд, пўст канда мегиранд. Ба Насим гўй, бачањоро ѓун 
карда меравад... Балки ба мо њам мебиёрад. 

– Мон, бигиранд. Моли колхоз ба баъзењо мефо-
рад,ба баъзе не. 

– Ба ту агар нафорад, ба ман мефорад, – исрор 
мекард Инъом. 

Аз якравии акояш њоло хунаш љўшида, чашмонаш- 

ро калон-калон карда густохона ба сўи вай менигарист. 
– Ба ту њам намефорад, – гуфт ором Ислом, вале 

оњанги ситезаноки суханаш далолат мекард, ки зардааш 
мељўшад, каме монда, ки табъи бародарашро сиёњ кунад. 

– Мефорад! Чунон мефорад, ки... 
– Номаъќул кардї! Моли њаром ба авлоди мо наме-

форад!.. Додом чандин бор мегуфтанд – намефорад, на-
мефорад! 

Дар байни бародарон гапгузаронї шиддат гирифту 
то ба њавлї расидан Инъом аз Ислом як тарсакї њам 
хўрд. 

Баъди он, ки аз мољарои аспи мурда халосї ёфт, 
Ислом рўњбаланд буд, дар сари њар як сухан ва рафтори 
худ ќатъият зоњир менамуд, дар њар кор њам ќобилияти 
фикрї ва њам зўри дасти худро озмудан мехост, гўё барои 
љадал ва корнамої майдони мувофиќе мељуст. 

Аз чї бошад, ки ў дилпур буд, ки барои ду аспи 
гумшуда муттањамаш намекунанд. Дар љавоби хавотирии 
модар гуфт: “Охир, дуздњоро ёфтанд-ку, аз онњо аспхоро 
рўёнидан кори ман набудагист...” Аммо Шафоатбибии 
оќибатбин якзайл таъкид мекард: “Охир, њамон ду аспро 
ба гарданат мемонанд, Ислом...” 

– Агар њозир бесабаб ба ёдашон овардан гирам, хо-
њу нохоњ гумон мебаранд, ки ду аспро обулой кардаам, 
барои њамин бетоќатам. Ку, хап гардам, чї мекунанд. Ба 
фикрам, дузди асосиро дар сари љиноят куштанду боз чї 
тавр ба гардани ман бор мекунанд? Не-е, хотирљамъ бо-

шед. Ѓайр аз ин, калонњо аспњоро ҷустуҷӯ карданї нес-
танд. Худо медонад, дар ин миён чї сиру савдое њаст... 

– Моламонро аз дарамон набарад мегўям, бачаам, – 
гуфт Шафоатбибї ба далелњои Ислом тан дода. 

– Оча, ман ду-се молро аз рама гирифта дар њавлї 
парвариш карда, фарбењ шаванд, фурўхтаниам. Ана, бузи 
ќашќаи пир... 

Ислом дер боз мехост, ки ду-се сар барраю бузѓола-
ро аз рама гирифта, дар хона парвариш кунад ва дар ан-
дак замон фарбењ карда, фурўшаду ба пулаш чор-панљ 
сар мол хараду боз парвариш кунад. Њар рўз аз кўњсор 
ду-се банди алафро ба асп бор карда, аз болояш савор 
омадан мумкин... Аммо модар дами ѓайрати ўро гар-
донд: “Аспи колхоз катї як бор-ним бор каму беш алаф 
биёрї, гап намезананд, бачам, ду бор паёпай бинанд, ин 
бахилњо хап намешинанд”, гуфт. Насим њам суханони 
модарро тасдиќ карда, ба соддалавњии Ислом хеле 
хандиду гуфт: 

– Таѓоям љуфти гови колхоз катї замини рўидари-
чаашро љуфт карда, ќариб ба бало печида буд, љўраљон!.. 

– Хуб, пуштвора катї меорам, – гуфт Ислом бе-
ќатъият, гўё бебунёдии ин сухани худро дониста бошад. 

– Алафи лаби љўй, марзањоро бачањо модговашон 
пок-покиза тарошида мегиранд. Аз кўњпори дур њар рўз 
ба пуштвора алаф овардан мушкил аст, Ислом. Хуб, 
харсавор рав... 

– Хар ба Инъом даркор, њезум, алаф... Пойи хар 
катї то кўњи Фазилмон рафта омадан мушкил. 

Ба њамин минвол, замон, тартиби рўзгори он рўз, 
ќонуни дасти њунар ва пойи љадалро завлоназадаи сот-
сиализм имкон намедод, ки ў зўри фикр ва дасти ѓайрати 
худро кор фармояд. 

 

БОБИ БИСТУ ДУВВУМ  
 

МАЛОЊАТ 
 

Авази хаткашон, ки хизмати се дења – се колхоз дар 
дӯши ӯ буд, асосан нома мебурду меовард. Дар идораи 
колхозњо дар он айём њељ кас рўзнома намехонд, фаќат 
раиси љамоа ва се-чор нафар муаллим рўзнома мегириф-

танд. Одамон мактуби зиёд њам наменавиштанд ва хеле 
кам номанигорӣ доштанд, зеро ањли савод дар дења зиёд 
набуданд. 

Чоштгоњи имрўз Авази хаткашон мактуби падарро 
ба дасти Ислом доду ба якборагї дар хонадони онњо гўё 
ид барпо гашт. Шафоатбибї номаро бўсиду ба чашмо-
наш молиду аз хурсандї ба муносибати ин хабари хуш аз 
шири навдўшидаи молњо ширчой пухта, ба рўяш равѓани 
зардро доѓ карда рехт, фарзандонро зиёфат кард. 

Падар аз шањри Самарќанд нома навишта хабар до-
да буд, ки муддате мариз буд, дар бемористони Самар-
қанд табобат ёфту њоло, шукри худо, ба по баланд 
шудааст. Минбаъд ният дорад, ба кори канал бозгардад, 
то нагўянд, ки аз кор гурехт. Аљаб не, ин бор дар кори 
канал муддати зиёд намонад, зеро духтурњо њуљљаташ до-
даанд, ки дар кори сахт кор карданаш номатлуб аст. Дар 
хонаи Фаришта њам будаст, њама осудаю саломат буда-
анд. Сипас падар аз зисту зиндагонии онон мепурсид, – 
доир ба сињатї, вазъи рўзгорашон, аз хусуси гала, замини 
рўидарича, мол ва ѓайра. Ў доир ба њар яке соњаи зин-
дагї, ба онњо батафсил маслињат медод, чї гуна амал 
карданро таъкид мекард. Боз навишта буд, ки аз баъзе 
шиносњо, аз љумла аз корвони Такоби Подабон 
ањволантонро пурсидам, тинљию саломатиатонро ва боз 
баъзе гапњоро шунида хурсанд гаштам. Ба онњо гуфтам, 
ки бењтараш маро надидаед... 

Дар охир падар навишта буд, ки агар рафта, љои ко-
рашу зисташ таъин гардад, сипас нома навишта, ба онњо 
суроғаашро маълум мекунад. 

Номаи падар њамаи онњоро ба чунон ваљҳу шод-
монї овард, ки Ислому Инъом то бегоњ гўё дар хонавода 
тўй бошад, ба ягон кор даст зада натавонистанд. Ислом 
галаро хабаргирї њам нарафт. 

Ду аспи гумшуда њанўз муаллаќ, возењтар агар би- 

гўем ба гардани вай афтода буд, зеро сарахсињо њамон 
рўзи њалоки Акбари Дузд гуфтанд, ки аспњо ба тарафи 
Сарахс наомадаст ва аз ин савдо Акбару шариконаш ха-
бар надоранд, одамони худатонро ҷустуҷӯ кунед. Ислом 
талаб кард, ки ба милисахона хабар кунад, то зудтар аз 
паи љустуљў шаванд, аммо Худоёр имрўзу фардо карда 
гаштаст. Дар сари Ислом гумоне омад, ки аспњоро худи 
Худоёр “обулой” кардагист. Вагарна ў ба ин тариќ роҳа-
ту бетафовут намегашт. 

Бегоњирўзї Инъом ба тоза кардани оѓилњо ва хў-
роки молњо машѓул гашту Ислом каландашро гирифту 
ба хар як љувол нурии кўњнаро бор кард ва харро пеш 
андохта ба сари замини рўидаричаашон рафт. 

Вай нуриро ба замин рехту харро дар марѓзори ка-
нори рўд ишкел карда сар дод ва ба кор шурўъ намуд. 
Вай аз як сар сангчањои бар асари барфу боронњо ба рўи 
замин баромадаро чида, дар марзаи тарафи роњ мерехт. 
Ў њар сол санги ин заминро мечид – њам ваќти киштукор, 
њам дар овони каланд ва њам њангоми дарав, аммо санги 
он њељ кам намешуд. Ба чашми Ислом чунин менамуд, ки 
њатто санги замин камтар намешавад. Сангчинон Ислом 
фикр мекард, ки барои заминњои кўњистон чаро ягон 
олоти сангчинак насохтаанд? Масалан, ба монанди аро-
баи алафѓундори якаспа ё ба шакли сихмола созанд, аз 
байни шохааш хок гузараду сангу кулўх нагузарад... 
Замини кўњистони мо азбаски регзор асту кулўхаш кам, 
барои сангчинї чунин як асбоб айни муддао мегашт. 

Баъди як-ду соат сангчинї, ин кор Исломро дилгир 
карду як ќитъаи хурди замини дар пастї, дар нишебии 
рўд воќеъ бударо чарх заду бенињоят пурсанг ёфту ќарор 
дод, ки ба он замин имсол нињол шинонад. “Аздусар, ин 
замин њосили дуруст намедињад, хок надорад, фаќат регу 
шаѓал. Нињол мешинонам, чор-панљ сол, то нињолњо ка-
лон мешаванд, ѓалла мекорам... Агар додом розї наша-

ванд, нињолњоро ба дигар љо љогардон кардан мумкин 
аст... 

Аслан то ба кай мо ба ѓаллаи њамин як порча зами-
ни санглох нигариста мешинем? То ба кай умрамон ба 
њамин уќубатњо, рўи нони сериро надида мегузарад? Аз 
љанг омадагињо мегўянд, ки дар Германия њељ кас ба нон 
мўњтољ не, солњои љанг њам мисли мо ба нон мўњтољ 
набудаанд, њељ кас аз гуруснагї намурдааст. Охир аз 
заминњои мо ду бор њосил гирифта мешаваду боз барои 
чї халќи бечораи мо аќќалан аз нон сер намешавад? 
Сабаб чист? Кї гунањгор? Лаънатї, гунањгорашро агар 
медонистам, ба гўраш алав мемондам... Охир, то кай мо 
одам барин рўзи равшанро надида аз дунё меравем?... 
Мева надорем, аммо ба њамин замини санглох барои 
нињол шинонидан андеша мекунем... 

Ислом ба њамин ният барои нињолњо ба хандак 
кофтан шурўъ намуду аз љониби роњ овоз баромад: 

– Монда нашавед, Ислом-ако?  
Ислом, ки ба хаёлњои худ ѓарќ гашта одаму оламро 

фаромўш карда буд, аввал аз ин овози ногањонї як ќад 
парид, сипас сар бардошта Малоњатро дид, ки як банд 
алафи дар сар бардоштаашро оњиста аз сараш гирифта 
ба тавораи сангини сари роњ менињод. 

– Саломат бош, Малоњат... Ба ќавли бобоњо, њељ 
дард набинї! Доим дар сари ту бор, ё њезум ё алаф... 

Бисёр љањд накун, хуб зани коргар мешавад гўён ягон ќа-
зок ба хостгориат меояд! 

– Шумо барин бародар надорам, додар надорам, – 
гуфт Малоњат араќи пешониашро бо нўги рўмолаш пок 
карда. – “Ношод касе, ки бебародар бошад, дар рўи за-
мин чу мурѓи бепар бошад...” гуфтаанд. 

Чењраи духтар монанди нони гандуми нав аз танўр 
кандагї супсурх буд. 

– Ин тавр нагўй, ман худро ба ту бародар мешумо- 

рам... Баъзе кори зўрталабатонро гўй, ба љон иљро ме-
кунам. Бори гузашта гуфта будам-ку... Дўстиат рўизабо-
нї барин, ягон бор коре намефармої. 

– Њазор рањмат, акољон! Накунед њам, њамин хел 
гўед, дилам пур мешавад. 

– Чаро намекардам?! Худат ягон бор нагуфтї... 
– Ман ба шумо гап доштам, ако, – гуфт Малоњат 

овозашро пастар карда. – Наздиктар бед... 
– Боз чї гап ёфтї, Малоњат?.. – Баъди наздиктар 

омадан ў афзуд: – Чї хел номи ширин дорї, Малоњат! 
Мегўяму боз дил мехоњад, ки гўям... Њељ кас ту барин ба 
номаш мувофиќ наафтодагист... 

– Худам хушрў не? Фаќат номам? А? – Малоњат бо 
ишваи диловезе сарашро љунбонда, ба чашми Ислом 
чашмони сиёњашро лањзае дўхта биистод. 

– Худатро кї “хушрў не” гуфт? А? Мўят худаш 
баробари њусни як духтар аст... Рўякот... Чашматро чї 
гўям... Хонасўзак! Дигар гап не! 

– Њар замон ана, њамин хел таъриф карда истед, ман 
ба шумо хабарњои наѓз-наѓз мебиёрам, – гуфт Малоњат 
ангушти ишораташро ба таъкид бардошта. – Бори 
гузашта таъриф накарда рафтед, гуноњи худатон, барои 
њамин ин дафъа, акољон, хабарњои наѓз наовардам... гўям 
ё нагўям, намедонам... Нагўям њам мешаваду... Гўям ё 
нагўям, гўям ё нагўям?.. – Малоњат бидиррос зада, ин 
суханро тезгўяк барин чанд бор такрор карда хандид.  

– Чї гап худаш, гўй тезтар, Малоњат... Найрангбозї 
накун, шайтон! – Тоќати Ислом тоќ шуду беќарорї зоњир 
кард. 

– Хабари наѓз не, гуфтам-ку... Аз ман наранљед... 
– Намеранљам, намеранљам, гўй. 
Аммо Малоњат барќасд дар гуфтан шитоб намекард. 
– Агар меранљида бошед, нагўям? А? Бењтараш – на-

мегўям, акољон. Ман намехоњам, њељ намехоњам, ки ња-

мин гапи нохушро аз забони ман шунавед! Дигар ягон 
кас онро ба шумо гўяд, акољон! 

– Аз сухани рост њељ намеранљам, Малоњат. Бема-
лол гуфтан гир. Агар руст кунї, худатро ба ман дўст на-
шумор! – гуфт Ислом оќибат андаке ранљидахотир. Њоло 
нозу ишвањои духтар ба ў асар надошт. 

– Гуфта будам-ку, боз мегўям: аз Шодоб дигар умед-
вор нашавед, њама медонад, вай аллакай ба Њайдар фоти-
ња шуд, мабодо, ки Њайдар катї њам гапзанон мекунам 
нагўед, акољон! Шодоб шуморо намехоњад. Зўран чї 
лозим... 

– Кї ба ту гуфт, ки умедвор нашавам? Худи Шодоб? 
– савол кард Ислом, ки аз ѓояти маъюсї овозаш дигаргун 
садо медод. 

– Ња, гуфт, ки ба шумо гўям. Ситора ба вай аз ваљњи 
шумо гап задаст, “вай шавњари ман аст” гуфтааст. Барои 
њамин Шодоб гуфт, ки ман бо Ислом вохўрда гапзанон 
карда наметавонам. Агар инсоф дораду худашро љавон-
мард шуморад, њамин рўмолчаи додагиамро ба ту дињад, 
ту оварда ба ман дењ... – Малоњат лањзае хомўш монду 
сипас афзуд: – Ана, њамаи гапи ёфтагиам њамин... Ран-
љидед? А? Росташро гўед... – Малоњат дигар хомўш ба 
рўи Ислом нигариста, таѓйири авзоъи ўро ба мушоњида 
гирифт, чашмони шўхи вай ягон њаракати авзои љавонро 
аз мадди назар дур намегузошт. 

Ислом сарнагун буд. Дигар љуръати сарашро бар-
дошта ба рўи Малоњат нигаристанро надошт. Аз кори 
Ситора њоло вай чунон алам мекашид, њозир буд, ки 
худашро њам, ўро њам тиккаю пора кунад. 

“Нобакор, ќанчиќи аблањ... Ман шавњари вай буда-
ам!.. Гурбаи бефањм аз тухмбирён умедвор мешавад... Э, 
худо, агар ин гап фардо ба дањони мардум афтад, ман чї 
хел сар бардошта дар ин мулк мегардам? Гумонам, ин 
расво аќл дорад, нангу номус дорад!.. Ин занаки гумроњ 

тамоман девона будаст-ку... Баъди ин гап дар ин диёр кї 
ба ман духтар медињад?! Боб кард... Э, худо, агар ин гап 
ба гўши одамон расад...” 

– Дилтанг нашавед, ако, хайр гуфтаст-дия, бедањан 
гуфтан мегирад... – Риштаи андешањои Исломро бурид 
Малоњат. – Ба ѓайр аз ману Шодоб ин сирро дигар њељ 
љонзод намедонад. Шодоб дањонаш бастагї: рўмолчааш 
дар дасти шумо. Агар ин сирро пањн кунад, шумо њам 
сири ўро фош мекунед... Вай ба њељ кас намегўяд...Ба њар 
њол, як-ду сол аз ин хусус хап мегардад, акољон. Не, њар-
гиз намегўяд! Мурад њам, намегўяд! Дар ин миён сири ху-
даш фош мешавад... 

Ислом ба суханони Малоњат чандон эътимод наку-
над њам, вале эътирозашро нагуфт. 

– Малоњат, ин гап ба шаъни ман њам, ба шаъни худи 
њамон Ситораи бефањм њам доѓ мезанад. Вай маънии га-
пи гуфтагиашро медонад ё не? – Акнун њушашро ба сар 
љамъ оварда, ба сухан даромад Ислом. – Камтар анде-
шида, баъд гап задан даркор-дия. Ман ба Ситора як бор 
не, чандин бор гуфта будам, аз ман умедвор нашав! Боз 
чї мехоњад ин... намедонам. Малоњат, ту ба Шодоб раф-
та гўй, рўмолчаашро ба дасти худаш медињам... Ба дасти 
худаш дињам, бењтар не? А? Ту чї мегўї? – Ислом масли-
њатомез ба чашми Малоњат нигарист. Аз дилаш гузашт, 
ки балки Малоњат њам акнун аз ў нафрат мекунад, ба њељ 
ваљњ дўст доштан наметавонад... Хайр, ба мард њељ айб 
не, дар замони пеш то чаҳор зан мегирифтанд, њозир њам 
ду зан доштагињо кам не... Бобоњоямон агар бо кори ти-
љорат ё дигар сабабе ба шањрњои дур рафта монанд, дар 
он љо муваќќатан ягон занро ба никоњи худ медаровар-
даанд... 

– Албатта, агар рўмолчаро худатон ба дасташ ди-
њед, бењтар будагист... Лекин Шодоб бо шумо вохўрдан 

намехоњад, – гуфт Малоњат баъди лањзае андешидан. – Ме- 

тарсад, ки Њайдар мефањмаду... 
– Ман катї њамгап истоданаш шарт не... Медињаму 

як дањон суханамро мегўям, бас. Агар нагўям, мекафам. 
Баъди њамин ќадар ваъдањо... њама медонанд... Наход, ки 
њељ фикр накунад... 

– Миёнаравї кори шайтон аст, акои Ислом. Ман 
фаќат ба њурмати шумо, рўи хотири шуморо карда гуф-
тани ин гапро ба ўњда гирифтам. Аз ман наранљед-дия. 
Намеранљед? А? Ку, як бор ба чашмам нигаред! Рост ни-
гоњ кунед! – Малоњат таъсири чашмони хумормасти 
худро дониста буд магар, лањзае мењромез, афсункорона 
ба чашми Ислом нигариста, дили ўро гўё аз чанголи Шо-
добу Ситора ба якбора кашида гирифтанї бошад, дилба-
рона табассум мекард. Нигоњи шўхаш синаи љавонро да-
рун-дарун парма мекард, мешикофт, аз њамаи олоишњо 
покиза кардан мехост. 

– Не, Малоњат, ман аз ту чаро меранљам? Ту одами 
ба дил наздикам барин, аз чї бошад, ки ба ту бовар меку-
нам. Хайрият, ки он ду беаќл дигар касро неву туро ба 
миён андохтаанд. Ту одами худї, аз ту дилпурам. Аслан, 
пеш аз ин њам, аз чї бошад, ки туро ба дилам наздик ме-
гирифтам... Бовар кун... Барои чї ин ќадар наздик меги-
рифтам, худам њайронам! Њозир њам... 

– Не! Ба ин гапатон бовар намекунам! – гуфт Мало-
њат ба истиѓно бо нўги ангуштонаш лабонашро аз ханда 
дошта. – Барои чї, њу, бори гузашта ба суханам эътибор 
накардед? Ман чї гуфта будам? Њатто дар хотир надо-
ред!.. Эњ, Ислом-ако, Ислом-ако! Расо гўл будед-дия! 

– Не, Малоњат, он ваќт бисёр сиру савдоро намедо-
нистам... Њељ бовар намекардам, ки Шодоб ин хел меку-
над, аз Ситора њам умедам ин набуд... 

Онњо якбора, њар ду баробар пай бурданд, ки офтоб 
ѓуруб карда шоми говгум гаштааст. 

– Хайр, ба гузашта салавот гўеду, минбаъд ман ба  

шумо гўям, ќадаматонро дониста монед. Муњаббат катї 
рустшаваконбозї намекунанд, акољон! – гуфт Малоњат 
ба шўхї ба тарафи вай нимтабассум карда. Баъд ќиќир-
рос зада хандиду алафашро бардошта ба сараш мондан 
хост, вале Ислом банди алафро озод гирифту ба Малоњат 
гуфт, ки љувол ва каланди ўро бигирад. 

– Э, монед, худам мебарам, – гуфт Малоњат. 
– Ман харакї... Хар мебарад, – љавоб дод Ислом. 
Онњо ба канори рўд фуромаданду Ислом ишкели 

харро кушода савор гашту каланду банди алафро ба пе-
шаш гирифт. Љуволро дуќат карда ба саѓрии хар пар-
тофту як лаби онро ба тањи зин гирифт, то наафтад. 

– Савор намешавї? – Њамту, гўё аз рўи назокат пур-
сид Ислом. 

– Аллакай худатон савор шудед-ку! – гуфта Мало-
њат њам дар лутфу шўхї паст наомада. – Сипоњигариро аз 
даст намедињед-а? Қоилам ба шумо, акољон, ќоилам! 

– Росташро гўям, Малоњат?.. – нўхтаи харро кашида 
ба сўи духтар андаке хамида пурсид Ислом. 

– То ин ваќт њама гапатон дурўѓ буд-чї? 
– Э, не... Ту балоча, дар сухан дар намемонї! Ана, 

гапи мегуфтагиам, аллакай аз ёдам рафт. 
– Боз дурўѓ будаст-дия! 
– Ња, ба ёдам расид... Баъди “њаминњо” катї наздик 

гаштанам, дилам аз зану духтар њаросидагї барин... қа-
сам ба њамин оби поки рўд... Кўпрук нест... Туро ба хар 
савор шав гўям ё нагўям гўён фикр мекардам... Боз айб 
накунї гуфта ба дил хавфам буд. Дили духтарњоро одам 
њељ намефањмад. 

– Њељ гап не, ман кафшамро ба даст мегираму ме-
гузарам... Њар рўз чанд бор аз ин об мегузарам!.. 

– Њељ кас нест-ку, ба пушти хар савор шав, Мало-
њат, – гуфта Ислом харро дар канори об аз рањ дошт. – 
Рўзона гузаштанат осон, шабона пой мелаѓљад, ногоњ ба  

чуқурї афтода оббозї карда набарої... 
– Ғавѓои Шодобу Ситора ба саратон кам буд, боз 

гапи ман њам барояд! – ќиќиррос зада хандид Малоњат. – 
Аз санг ба санг љањида аз хари шумо пештар мегузарам, 
рафтан гиред! 

– Дар торикї поякот лаѓљида ба об меафтї, савор 
шав! – гуфт Ислом бо як даст аз дасти ў гирифта. 

– Ин ќадар сол боре ҳам наафтодам, акнун дар пеши 
шумо биафтам, хуб тамошо мекунед! Рафтем. Њай кунед. 
– Малоњат оњиста дасташро аз дасти Ислом рањо кард. 

Ислом хам гашту чолок боз дасти Малоњатро ги-
рифта ба сўи худ кашид. 

– И-и, ин касро бинанд... 
– Агар худат савор нашавї, ночор бузѓола барин 

бардошта ба пешам мегирам... – гуфт вай дасти нарму 
монанди моњї лаѓљони духтарро аз дасташ рањо накарда. 
– Аслан, барои чї ту њастию... ман Шодоб гўён гаштаам! 

– Акољон, сар дињед... Мабодо ягон кас ояд... 
– Аввал савор шав... То савор нашавї, намемонам. 
– Охир... ягон кас бинад, чї мегуяд?.. – Малоњат ин 

суханонро мегуфту ба чор атроф менигарист, ба њар шар-
фаву садое гўш медод. 

Атроф гўё сокит буд. Фаќат аз тарафи дења овозњо 
ба гўш мерасиду бас. Садои шав-шуви оби рўд овозњои 
ин атрофро имкони шунидан намедод. 

– Биё, зудтар... – Ислом аз дасти духтар кашида кў-
мак карду ў ба ќафои вай савор шуд. – Агар тарсї, ду 
кокули дарозатро ба гарданам банд! – гуфт Ислом харро 
оњиста ба оби рўд дароварда. 

– Ман агар бандам, сахт мебандам... 
– Э, кошкї!.. – гуфт Ислом тахтапушташро ба синаи 

духтар љафс карда. – Аз мољарои дигарон халос мекардї. 
Зоро худакат дар насибам бошї! 

– Мефоридаст!.. И-и, харатонро дуруст њай кунед,  

боз њар ду њам оббозї карда набароем!.. 
Оби рўд бисёр набошад њам, азбаски рўдхона пур аз 

сангњои хурду калони суфтаю лайс буд, њамеша хавфи 
лаѓљидани пойи чорпоён буд ва аз сабаби чунин лаѓљиш 
борњо одамон аз ин обаки шўх тар гашта мебаромаданд, 
харњо бо бору буна афтода мемонданд. 

Хар аз об гузашту Малоњат зуд худро аз болои хар 
ба замин андохт. 

– Агар нафурої, чї мешуд?.. Эњ, ин чанд даќиќа чї 
хушбахт будам! Гўё дар ќафоям моњи осмонро гирифта 
аз об мегузаштам! Моњи дуњафтаи осмонро!.. Бовар кун, 
Малоњат, ваќти мурдан њам ин лањзаро як бор дар пеши 
назар оварда, баъд љон ба љаббор медињам! 

– Шодоб гумон кардед-а? Дар хаёлатон Шодоб... 
– Э, дигар номашро нагир!.. Акнун дилам монд... 

– Ба касофати љангу гирогирии њукумату канал мар-
дону љавонон дар дења кам монданд, шумо давр даври 

ман гуфта бехуд нашавед, акољон! Обрўятонро нигоњ до-
ред, –гуфт Малоњат ин даъфа бе шўхї, ба тарзи љиддї. 

– Дигар ин хел ањмақї намекунам, Малоњат. Акнун 

њушёр гаштам. Содда будаам... Бењазл мегўям, бача буда-
ам... Њар кас андаке рўи хуш дињад, аз паи вай рафтаам! 
Барои чї ту хомўш гаштї? 

– Хуб, баъд аз ин мебинам, – гуфт Малоњат рамзо-
мез табассум намуда. – Ана, ба хона омадам. Хешамонро 
як бор бинам гўён медароед? – гуфт вай ба як адои шири-
ни нозпарварона, ки Ислом на љиддан гуфтани ўро ме-
фањмид, на њазлу кинояашро. 

– Ягон рўзи дигар бањонае меёбаму медароям, Ма-
лоњат. Њоли бисёр медароям... 

Ислом аз хараш нафуромада банди алафро ба сари 
Малоњат нињоду номаълум бо кафи дасташ ду гесўи ѓаф-
су тобдори ба пушташ афтодаи ўро ба навозиш молид. 
Малоњат, ѓолибан, ин кори ўро пай набурд ва ё пай бур-

да бошад њам, худро нофањмида ангорид, зеро љои гап 
набуд. 

– Хайр, рањмат, Ислом-ако, – гуфт Малоњат бо як 
навъ оњанги диловез. Њоло аз њар сухани вай оњанги му-
њаббату навозиши мафтункунандае метаровид, ки он ба 
њељ як дил беасар намегузашт. 

– Ба янгаам салом гуй... – гуфт Ислом. Вай боз ягон 
сухани муњаббатомез гуфтан хост, вале чї гуфтанашро 
надонист. 

Ислом харсавор ба њавлиашон баргашта меомаду 
фикр мекард, ки дар назди духтарон, хусусан, ки агар ба 
онњо дили кас андаке моил бошад, чаро одам ин ќадар 
дасту по мехўрад, гўлу гумроњ барин љилва мекунад. Ху-
сусан, ваќте аз он муњаббат сухан мекунед, расо гапњои 
хандаовар мегўед. Хамеша ман суханњои ба духтарон дар 
танњої гуфтагиамро ба ёд оварда, хиљолат мекашам, би-
нобар он, сухан гуфтанам мушкил аст. Малоњат духтари 
дилкашу њалим, арўси наѓз мешавад. Агар арўси ман гар-
дад, бо хандаю шўхињояш хавлиамонро чунон зеб дода 
мегардад, ки њама њавас мекунанд... Хусусан, ки агар кур-
таю пољомаи атлас пўшад! Арзонї шавад, мехаридагис-
тем... То ба кай фаќат занону духтарони мансабдорон ат-
лас мепўшанд?..  
 

БОБИ БИСТУ СЕЮМ  
 

ЊАЙДАР ВА ШОДОБ 
 

Бањори кўњистон товусвор домани рангинашро ба 
боѓу роѓ ва кўњу даштњо густурда буд. Абрњои сиёњ њам-
вора дар сари теѓањои кўњи Фазилмон ѓун шуда, садои 
тундар лањза ба лањза ба наботу љамоди олам аз ављи ба-
њори нав пайғом мефиристод магар, ба якборагї тараќ-
ќос мезад ва дар дењаи тањи кўњ аз ҷонвару то одамизод – 

њама як ќад мепариданду шишањои тирезањо шараќ-ша-
раќ меларзиданд. Лањзае аз миён мегузашту њавои рав-
шан торик мегашт, ќариб тамоми осмонро абрњои сиёњ 
ишѓол месохтанд. Фаќат дар самти Бањорикор, дар дашт-
њои дур нурафшонии офтоб ба чашм мерасиду бас. Чаро-
ѓаки барќ бо сўзани нуќра гўё замину осмонро ба њам ме-
дўхта бошад, дар пеши назарњо бахиязанї мекард. Бача-
њо љуволњои шолро ба худ болопўши боронї карда ба 
сўи марѓзор метохтанд. Мегўянд, ки њангоми тундар аз 
замин бењтарин навъи занбўруѓ – “равѓани гов” мебаро-
яд. Намуди он хонаи занбўр барин, вале лаззаташ ба таъ-
ми равѓани гов монанд будаст. Барои мардуми кўњистон 
лазизтар аз равѓани гов боз чї хўрданї њаст?! Ваќте ки 
равѓани гов њаст, занони кўњистон њам аз орду дона, њам 
аз алафу реша чандин навъ хўрок пухта метавонанд. Бе-
њуда нагуфтаанд, ки шайтон хокро хўрданї шудаст, ба 
шарте, ки онро бо равѓани гов, ки равѓани зардаш мегуф-
таанд, биомезанд. 

Бањори имсол њам ба чашмаю рўд њам ба сабзаю 
кишт, њам ба пистони бузу говњо ва њам ба ѓайрати мар-
дум саршорї оварда буд. Боронњои бањорї дашту даман, 
боѓу роѓро шуста, ѓубори зимистонро аз миён мебурд, за-
мину замон рангин, тоза ва нављавон мегашт. Фаќат 
захмњои носури љанг бедаво буданд, ки гузашти айём ба 
онњо зуд таъсир карда наметавонист. Солњои љанг поён-
тар аз њавлии Исломино дар ќад-ќади сой як мањаллаи 
вайрона – чордевори биноњои бесоњиб пайдо гашта, њоло 
даруни он харобањо ба шилхазору бурганзор табдил ёфта 
буд. Мардум љорўби кабуди хонарўбиро њам, ѓавњои да-
рози шилхаро њам аз даруни ин харобазор медаравиданд. 

Яке аз рўзњои офтобии бањор дањ-дувоздањ нафар 
марду зани Гуљумак, ки њама аз њамсояњои Мулло Мурод 
буданд, барваќттар аз кори сањро баргашта, яке аз имо-
ратњои харобаро тоза карда, бо дастљамъї пойдевори он- 

ро аз нав санг чиданд ва рўзи дигар бомашро пўшиданд. 
Баъди њафтае Хуррами якдаста љомадонашро 

бардошта ба он хона даромаду чароѓ даргиронд. Яке аз 
хонааш шолчае овард, дигаре намадкўњна, сеюмї деги 
мису табақча... 

Имшаб њама бо шодмонї ба сўи ин чароѓи нав 
менигаристанд. 

Шафоатбибї ва фарзандонаш њам дар айвон нишас-
та, ба он сў менигаристанду хурсандї менамуданд. 

– Оча, њамаи ин чордеворњо соњиб дошт-чї? – Ис-
лом бо соддалавњии хоси бачагї саволеро, ки аз ваќти ба 
Гуљумак баргаштанаш то имрўз аз падар, аз модар, аз 
дигарон чандин бор пурсида љавобашро шунида буд, боз 
мепурсид ва боз тааљљуб зоњир мекард. 

– Ња, бечорањо, њар кадоме бо як дунё њасрату ар-
мон рафтанд, – мегуфт модар њам он номуродонро ба ёд 
оварда. – Кулак карданд, душман гуфтанд, унсури бего-
на, дар љанг нобуд шуданд, баъзе бедарак рафтанд, зану 
бачањояш аз гушнагї, аз беморї талаф гаштанд. Баъзе-
њошон дар рању рўй, дар зери кори сахт... Ана, Хуррам ба 
хонаи додош кўчида даромад. Аз њамин хона шаш сол 
пеш додою очааш, се хоњараку як додаракаш зор-зор ги-
риста, шўрбахтро ба љанг гуселониданд. Шаш сол пур 
шуд. Дар шаш сол њамин ќадар ѓам, њамин ќадар оби 
чашм, њамин ќадар харобї! Обод кардани як макон муш-
кил, аммо харобазор сохтан осон будаст. Њамаи њамин 
номуродњо орзу доштанд, умед доштанд, кор мекарданд, 
рўзи равшан медидагистем мегуфтанд... 

– Њамаашон намурдаанд-ку, барои чї хонањошон 
афтод? 

– Бесоњиб монд... Бечорањо дар ба дар ба чор тара-
фи олам сарсону саргардон шуданд. Нон гўён одамон чї 
хорињое накашиданд! Хонањои бењисоб хароб гашт, мар-
дум чўбашро њезум карданд. 

Шафоатбибї димоѓ кашида лањзае фикр карду баъд 
гуфт: 

– Соли ќањтї њар дуяшон њам пасопеш аз дунё гу-
заштанд. Бечора ба очааш об чаккондам. Сонї бачањо 
дар хонањои хешон саргардон гаштанд. Онњо њам наѓун-
љонданд. Сол вазнин буд, мардуми ѓайр, аз атроф, хусу-
сан, ќазоќони дашт шабњо ба масљид кўдаконашро овар-
да мепартофтанд. Масљид хонаи худо, лекин замони пеш 
барин замини ваќф надорад, аз куљо хўронад?! Замини 
ваќфро њам давлат гирифт. Кўдаконро ѓун карда ба рай-
он – ба саѓирахона мефиристоданд. Як хоњараки Хуррам 
њам нобуд гашт, сеи дигарашро ба саѓирахона фиристо-
данд. Сонї куљо шуданд, касе хабар надорад. Зинда бо-
шанд агар, ягон рўз дарак ёфта меомадагистанд, – Шафо-
атбибї оње кашиду бо нўги рўмолаш ќатраи ашки дар 
гўшаи чашмаш ѓунгаштаро пок кард.– Шукр, Хуррам ча-
роѓи додою очаи номуродашро даргиронд, имшаб рўња-
шон хурсанд шудагист?.. Љавони ќобил аст, сарашро 
љуфт кунанд, соз мешавад. Якдаста бошад њам, марди си-
њат барин кор мекунад. 

– Э-э, якдаста каланд заданашро дида, њайрон 
шудам! – гуфт Ислом бо таваљљўњ дар њақќи њамсояи 
навашон. Бењад камгап будаст, ягон чизро пурсед, љавоб 
медињад, набошад – хап. Хуррам-ака, интур гап занед, аз 
саргузаштатон ќисса кунед гўям, механдаду “додарам 
дар ин замон хомўшї – тилло” гуфтанд. 

– Э, писарам, якбора ин ќадар ѓам ба одам афтад, 
гап зада метонад-чї?! Ғам касро ё сергап мекунад ва ё 
камгап мегўянд. Одамон тарси дањон кушодан њам 
доранд. 

Лањзае њама сокит ба сўи чароѓи Хуррам нигариста 
монданд. Аз ќаъри торикї чароѓи тоќаи марди танњо 
ољизона милт-милт месўхт. 

Инъом ба хона даромада аз паи дарсхонї шуд. 

Шафоатбибї фикру андешањояшро баъзан ба Ис-
лом гуфта, машварат мекард. 

– Ман мегўям, њамин гўрсухта Ситора ба Хуррам 
муносиб аст, – гуфт модар овозашро паст карда. – Хайр, 
шавњар дидан катї, берўзї, буду шуд – ду мањ хонаю дар 
кард. Агар сарашон љуфт шавад, ба њар ду њам наѓз ме-
шавад. Агар ба њолаш монед, дар танњої ѓам дили љавон-
ро сўњон мекунад. 

Ислом саросема аз пеши модар бархосту ба бањонаи 
ба гову хар алаф додан берун рафт. Агар Шафоатбибї ба 
авозоъи писар боре бо диќќат менигарист, метавонист, 
ин лањза хеле таѓйиротро мушоњада созад. Аммо чашми 
модар ба дарбењзанї банд буд ва торикии шабонгоњ мис-
ли њамеша розпўш омад. 

Ислом њар боре агар Ситораро ба ёд оварад, ноњин-
љор мегашт, дилтанг мешуд, аммо чї кунад, ки аз ин гир-
доби гуноњ худро дур гирифта наметавонист. Аз он шабе, 
ки вай аввалбор бо Ситора наздик буд, худро аз як тараф 
гунањгор, нанголуда, гўё ба моли каси дигар дасти таар-
руз дароз карда бошад, хиљил мегашт, аз тарафи дигар 
њар боре агар ин љавонзани шўху дилфиребро ба хотир 
оварад, як гўшаи дилаш аз фарањ ва дилљўии аљибе сар-
шор буд. Бинобар он њам, занљири ноаёне ўро пайваста 
ба сўи ин љавонзани бадбахти хушандом мекашид. Мањз 
дар ин миён Ситора пайдо шуду Ислом рўзњои охир аз рў 
ба рўшавї бо Шодоб мењаросид. Балки аз њамин сабаб 
вай ду-се њафта боз Шодобро дида сӯҳбат карданиву ам-
мо ўро “њељ дучор намекард”. Бешак, агар љањд кунад, 
вай њар рўз Шодобро дидан метавонист, кайњо рўмолча-
ашро баргардонда медод. Ислом њоло бо Шодоб њам, бо 
Ситора њам љуръати вохўрдан надошт... Рўзњои аввали 
бо Ситора омехтан вай муддате худро гунањгор ва ба 
Шодоб барин духтар нолоиќ мешумурд. Вале инсон ба 
њар њисси гарон ва нороњаткунанда њам зуд иммунитет 

пайдо мекардасту хў мегирифтаст. Рўзњои аввал худ ба 
худ мегуфт, ки “дигар Шодобро аз хотир барор, ту олу-
даї, вай покиза, ту ба як тори мўи вай намеарзї”. Гумон 
мекард, ки ин гуноњи худро ҳаргиз намебахшад. На ху-
даш мебахшад, на Шодоб. Ин гуноњ маро бадбахт меку-
над. Чї шуд ба ман? Чаро аќламро кор нафармудам, ду-
рустар фикр накардам?..” мегуфт борњо ба худ. Сонитар, 
баъди он ки саргузашти баъзе ишќбозонро ба ёд оварду 
андаке ба гуноњи худ одат кард, худро таскин дода 
мегуфт: “Њељ гап не, касе нафањмидаст, касе надидаст. 
Ситора агар умедвор гашта ѓавѓо сар накунад, бас. Њоло 
мехоњад, ки ман ба вай шавњар шавам. Бояд фањмонам, 
ки ин кори ношуданї. Агар аќлаш бошад, худаш мефањ-
мад. Бе ѓавѓою хархаша бояд гиребонамро аз дасти вай 
рањо созам. Хоњу нохоњ бояд алоќаамро канам, набошад, 
бўи ин кор мебарояду њар ду њам расво мешавем...” 

Ислом худ ба њамин ќарор омад, ки Шодобро дида 
гапзанон кунад. Вай њис мекард, ки агар њамин шабу 
рўзњо масъаларо њал накунад, сонї дер мешавад, Шодоб 
ба ягон кас пўкиданаш мумкин аст. 

Аммо ба Ситора чї гуфтанашро намедонист. Ин 
зан аз беобрўию шармандагї наметарсидагї барин мена-
муд. Вай рўирост ба Ислом гуфт, ки ба назди раиси кол-
хоз њам мераваду ба назди раиси љамоат њам, ишкамашро 
луч карда нишон медињаду “Ку адолат” мегўяд, додхоњї 
мекунад. “Дар ин мамлакат ќонун-понун њаст ё не? Агар 
ќонун бошад, Истолин дар тахташ барќарор бошад, 
мани бечораю бекасро, оилаи шањиди љангро тањќир ме-
кунанд? Беномус карда мепартоянд? Не, ман то ба хонаи 
худо меравам, лекин њаќро ба њаќдор мерасонам!” – 
мегуфт вай ба Ислом. 

Ин ќабил тањдидњои ў Исломро пакар карда буд. 
Субњи сафобахш. Офтоб гўё аз хоби шаб оббозї 

карда баланд шуда бошад, поку беѓубор нурпошї дошт. 

Дар осмон пораи абре наменамуд. Хуршед аз паси кўњи 
Фазилмон сар берун карда дашту водиро бо даста даста 
нури худ оѓўш гирифта бошад њам, дењаи Гуљумак њанўз 
дар сояи кўњ буд. 

Ислом ба атроф менигаристу аз тамошои табиат се-
рї надошт. Ин лањза вай намехост, ки бањор гузарад. Вай 

дар сањни њавлї дуру дароз истода, аз таровати кўњу да-
ра, боѓу киштзорњо чашм намеканд. Ў мехост тамоми ин 

рангу бор ва таровату нафосатро аз таѓйиру љойивазку-
нї, аз њаракати муќаррарї боздорад. Бўи хуши гулу гиёњ, 

ки боди серуни субњ ба димоѓаш меовард, ўро маст ме-
кард, дар дилаш оташи муњаббатро доман мезаду аланга 
мегиронд. 

– Њой, чї ин ќадар шах шудї, шир хунук шуд, – аз 
айвон садои модар баланд шуд. 

Вай ба худ омад. Вале лањзае нагузашта, даст ба 
шустушў боз ба сари андешаи ќатъ гаштагиаш баргашт: 
“Аз шири мол бўи гул меояд, аз оби љўй њам. Кадом рўз 
чўпон молњоро ба тарафи дараи Сирдор бурдаст, аз шир 
бўи сирпиёзи кўњ меомад... Аз хотирам набарояд, имрўз 
аз кўњ ягон бандча сирпиёз биёрам, барои дўѓу чолоб 
даркор аст... Хушк карда, гиёњњои дигар катї омехта 
кунанд, забудаи наѓз мешавад.” 

Модар дар сари дастархон дар рў ба рўи писар 
нишаста, ба фикру андешањои худ банд буд. Вай имшаб 

хоби нохуше дида буд ва онро худ ба худ њазоргуна таф-
сир карда, аз ваљњи њамсараш хотирпарешон менишаст, 

вале ташвиши ботини худро ба фарзандон зоњир наме-
сохт. 

Бењуда дили онњоро алаѓда ва хотирпарешон кар-
дан чї даркор? Медонист, ки њоло айни ваќти киштукор 

аст, ки аз паи Мулло Мурод суроѓ карда меравад? Як ху-
ди Исломро фиристодан нашавад, њанўз љавон аст. Аз ко-

ри колхоз љавоб њам намедињанд. Ягон бор аз дења наба-
ромадаст, мусофирї надидаст... Њама умедам ба њамин, 
инро њам аз даст дињам, Муллоро хонавайрон мекунам... 

– Ба замин љуфт андохтан даркор, ваќт расид, – 

гуфт Ислом ширчояшро нушида ва бо њамин риштаи хаё-
ли модарро канд. 

– Раис чї мегўянд, барзагов медињад ё не? 

– Не-е, агар барзагов дињад њам ба маъюбу маслуќо-
ни љанг медињад. Ба њамонњо њам аз њама охир, баъди аз 

љуфт баромадани заминњои колхоз медињад. Ман гапза-
нон кардам, хари таѓои Насимро мегирем. Ду хар катї 
кам-кам љуфт мекунем. Њозир нами замин баланд аст, 
хар љуфт кашида наметавонад. Ягон њафта сабр мекунем. 
То он ваќт харњоро зўр зада парвариш кардан лозим. Ба 
Инъом гўед...  

– Љуфти гов дигар-дия, – гуфт модар андешаманд. – 
Хар катї заминро рўяки харошида мегузарї. 

– Илољи дигар нест. Баъзењо ба љуфти хар њам зо-
ранд.– Ислом ба дастархон омин карду бархост.  

– Рафтам, – гуфт вай ба миёнбандаш мисли њамеша 
якто кулчаи аз чанд хел орд омехта пухтагиро печонда ба 
миёнаш бастаравон. 

– Ваќти тўл аст, њушёр шав, писарам, боз ягон бало 
нахезад. 

– Хавотир нашавед, Инъом баъди дарсаш пору ка-
шонад. Хар гушна намонад. То љуфтбандї парвариш 
кардан даркор. 

– Њезум надорем, бачаљонам. Агар вай имрўз ба ње-
зум наравад, дар хона ягон пар сўхтанї нест. Таппаки 
хушк њам адо шуд. 

– Бегоњї ман аз кўњ њезум меорам. 
– Аспи колхоз катї њезум кашонд гўён мабодо боз 

гап кунанд. Дар бораи аспњои гумшуда гап намезананд?  

– Не. Хайр беваќтар меоям. Баъди торикї фурома-
дан. Рањи боло катї. 

Ислом љомачаи кайњо ба ќадаш кўтоњ гаштагиашро 
чорќат карда, ба дасташ гирифту аз дарвоза баромад. 
Њаво кайњо гарм гашта, ваќти тани курта гаштан расида 
бошад њам, аз рўи насињати падар амал карда, њангоми 
кўњравї њаргиз љомаашро аз даст намепартофт. Падар 
њам мудом ба вай ба таъкид мегуфт: “тобистон љомаатро 
аз даст намон, зимистон худат медонї.” 

Аспи галабонї дар поёни њавлї, дар байни чорде-
ворњои хароба, ки имсол нисбат ба њар љои дигар сер-
алафтар буд, пояш дар ишкел мегашт. Ислом абзори он-
ро бардошта ба роњ фуромаду њамсояи болодасташон 
амаки Хушмуродро дид, ки як љувол поруро ба пушт бар-
дошта ба замини рўидаричааш мебурд. 

– Ассаломалейкум, монда нашавед, амак, – Ислом 
бо мард баробар рафту салом кард. – Дам гиред. Нафа-
сатонро рост кунед-е! 

– Ваалайкум. Ња, љиян тинљед њама?.. Аз додот хату 
хабар меояд?.. Пеш аз корбарої ба замин як љувол нўрї 
барам гуфтам... Нурии тар вазнин будаст... 

Амаки Хушмурод оњиста борашро рўи санги роњ гу-
зошту бо дасташ онро дошта, ќоматашро рост кард. 

– Улав набошад, рўзи сахт, писар. Нурї – тар. 
– Заминатонро чї хел шудгор мекунед? 
– Њељ њайронам... Хари туро пурсиданї будам. 
– Як хар катї намешавад-ку... Кунљора нест, ем 

нест, хар чї хел љуфт мекашад? Замини худамон њам шуд-
гор накардагї. 

– Хайр, боз хари ягон касро металабам-дия. – Сипас 
пурсид: – Ягон шаб дута аспро аз гала биёрї, заминамон-
ро шудгор карда мегирифтем. 

– Бе иљозат ба сарам бало меоранд, амак. 
– Инњо ба кас иљозат медињанд?! Иљозат фаќат ба наз- 

дикони худашон. Раис ба ман ќудо намешавад, духтари 
хола њам намешавад. 

– Ба назди раис равед, гўед, ки ман немисро напар-
ронда бошам њам, вай тир зада чандин љои баданамро сў-
рох кард, падарќусур... – Ислом ба воќеаи якчанд сол 
ќабл аз ин рољеъ ба немисро напаррондани Хушмурод 
ишора мекард. 

– Э, мон њамин хел гапњора. Њолї њам ягон шапка-
пўшро бинам, дилам меларзад... Канї, додар, оњиста ба 
пуштам бардор, – илтимос кард вай. 

Ислом љуволи пурро бо даст озод бардошта, ба 
пушти амаки Хушмурод дод. 

– Бўзбала шудаї, писар, барака ёб... 
Вай ба роњ афтоду Ислом њам ба љониби асп рафт. 
Шонасараке дар болои девори сангини иморати 

хароба нишаста, гўё “тут пухт, тут пухт, њуш-ш”, гўён са-
до мебароварду дар љавоби он аз куљое куркурикаррок 
овоз медод. Љўрњо дар осмон пасту баланд овезон гашта 
чулдирросзанон наѓмањои шодиёнаи худро гўё аз осмон 
ба замин нисор мекарданду ба истиќболи офтоби бањор 
ќад-ќад парида хушнудї доштанд, дар васфи бањор наѓ-
мањои бењтарини худро месуруданд. 

Ислом бегоњирўзї аз кўњ як пуштвора барин њезум 
гирифту онро ба усули дулинга ба асп бор кард ва ба 
дења надаромада аспашро дар чакалакзор дароварда, дар 
љои аз чашм пинњон, дароз басту худаш дар шафати роњ 
рўи сабзањо дароз кашид. Вай баъди торикї фуромадан 
ба дења даромадан мехост. Роњгузарон ўро намедиданд, 
аммо вай њар як рањгузарро аз дур медид. Ногањон ба 
ёдаш расид, ки имрўз занону духтарони бригадаи Њасан-
саркор дар њамин љониб кор мекарданд, дар бозгашт аз 
кор балки Шодобро дучор кунад. Њис кард, ки баъди су-
ханони Малоњат на љуръати Шодобро дидан дораду на 
бо Ситора рў ба рў гаштан мехоњад. “Гумон мекардам, 

ки дар ду дунё аз Шодоб дил канда наметавонам... Њамту 
њавас набуд, муњаббати њаќиќї барин буд, чї шуд, ман 
ҳайронам. Ё духтари сазовор не гуфта, диламро хунук 
карданд ва ё аз ваљњи гапи Ситора...” мегуфт ба худ аз ин 
хусус андешида. 

Аввал як-як занони дасттанњо ва кўдакдор аз кор 
омаданд. Баъд духтарон ва љавонзанон гузаштанд. Шо-
доб бедарак буд. “Чї бало, аз њама пештар аз кор нараф-
тагист-ку? Ё бетоб гашту ба кор нарафт-чї?” Ислом ба 
хотири парешон гоњ ба роњи сањро ва гоњи дигар ба сўи 
њавлии Шодобино менигарист. “Мераваму љеѓ мезанам. 
Агар додош ё очааш барояд, мегўям ки ба Шодоб гап 
дорам, гўед, барояд. Калтак катї зада намерондагис-
танд... Умедвор кард, њаќ дорам. Не, ѓавѓо намекунад. 
Хуб медонанд, ки дили духтарашон моил буд... Худашон 
њам розї барин менигаристанд... Тавба, агар як моњ пеш-
тар ман ба дари онњо равам, аз шодї балки худашонро 
гум мекарданд. Ана, имрўз... Додом мегуфтанд-а, дар 
дунё ду доруи ба њама дардњо даво њаст, яке ваќт, айём... 
Кї медонад, баъди як сол ё ду-се сол вазъи кор чї ранг 
мешавад?! Њељ кас пешгўї карда наметавонад. Барои 
мансаби домод не, ба хотири аммаи вай... Ана, барои ҳа-
мин мардум њоло мансаб гирам гўён гўшти якдигарро 
мекананд. Агар ба њамин усул равад, њама одамони дай-
юси косалес мансабдор мешаванду ањволи мамлакат чї 
мешавад, њайронам... Хуб, дар колхози мо то зинда аст, 
Парча раис мемонад. Не, Насим мегўяд, ки то ваќте ки 
љавонї дораду њуснаш њаст, раис мемонад, баъд ягон 
комсомолдухтари љавонтару зеботар мебарояду љояшро 
мегирад... Мумкин, Насим аз њар гўру бало хабар дорад, 
бењуда вайро “Аккаи ало” намегўянд... 

Аз роњ шарфаеро шунида Ислом дар торикии 
говгум ба он сў зењн монда нигарист. Ду нафар аз рањи 
сањро меомаданд. Аз суробаш шинохт – яке Шодоб... 

Дигараш кї бошад? Бешак, Њайдар будагист. Ислом аз 
канори роњ дуртар баромаду ба ояндагон нигарон шуд. 
Баъд дар баробари Шодоб Њайдарро дида, худ ба худ ба 
якборагї вуљудаш гўё ваѓѓос зада оташ гирифт. Сахт-
сахт задани дилашро баръало шунид. Чї кор кунад, чї 
гўяд? Фикри ў бо шиддати азим кор мекард, вале ягон 
чораи сањењу дуруст ба ёдаш намеомад. Шодобу Њайдар 
наздик омаданд. Ислом ба роњ баромад. Онњо ўро дида 
бошанд њам, беэтибор гузаштанд. Ислом лањзае дудила 
биистоду баъд аз ќафои онњо овоз дод. 

– Шодоб як дам ист... гап дорам. 
Шодобу Њайдар – њар ду якбора аз роњ истоданд. 
– Чї гап дорї? – Њайдар ба љониби ў рў гардонду ба 

тањдид пурсид. 
– Ман ба Шодоб гап дорам, – гуфт Ислом бо овози 

аз изтироб ларзон. 
– Баъд аз ин гапатро ба ман гуфта мешунавї, љўра, 

– ў пештар омад. – Фањмидї? 
– Гап дар байни ману Шодоб аст... мебахшї, ба ман 

ту ваъда надода будї! Ту катї чї гап занам?! 
Њайдар тамоман ба ў наздик шуд. 

– Шодоб, бигў ё ту мехоњї аз номат ин одам ман ка-
тї гап занад? – ба Њайдар эътиное накарда боз ба духтар 
рў овард Ислом. 

– Истед, Њайдар-ака! – Шодоб тохта омада аз бозуи 
Њайдар гирифт. Сонї ман њамаашро ба шумо мефањмо-
нам. Ку, гапашро гўяд... Монед, канї, чї талаб дорад... 
Равед, шумо рафтан гиред. 

Бо чунин оњанги бегонахўї сухан гуфтани Шодоб 
ба дили Ислом нињоят сахт асар кард. Вай лањзае чї гуф-
тану чї гуна амал карданро надониста саргаранг монд. 

– Њим-м... Аллакай... батамом бегонаю ноошно шу-
даї-ку, Шодоб, – гуфт вай бо кинояи зањрнок. – Ман 
омада будам, то ќавлу ќасаматро ба ёдат биёрам... 

– Ман ба ту гуфтам... Айби худат... – гуфт Шодоб 
андаке саросема шуда. – Номардї накун, хапакак ба ро-
њат рав... Кию чї будани маро њама медонанд. Аз ту њељ 
забонкўтањї надорам, – вай љумлаи охиронро ќасдона, 
баландтар гуфт, то ки Њайдар, ки дар он сўтар ин 
гуфтугўро мушоњида мекард, равшан шунавад. 

– Ин тавр бошад... рўмолчаатро... гир... Дар дасти 
ман монад, наѓз не... – гуфт Ислом бо овози ларзон аз 
љайбаш рўмолчаро бароварда. 

– Чї, чї гуфтї? – Њайдар инро шунида якбора пеш 
омад. – Канї рўмолча? 

– Рўмолча ба ту дахл надорад, – њадалимкон ором 
ва ба тарафи вай беэътино љавоб дод Ислом. 

– Бисёр дахл дорад-дия! – гуфт Њайдар ва якбора 
гиребони Исломро љуфт карда бо як даст дошту дасти 
дигарашро мушт карда ботањдид ба тањи чоѓи вай овард. 
– Шодоб номзади ман, њар чизе, ки ба вай дахл дорад, ба 
ман њам дахл дорад, бача! Номуси вай – номуси ман аст! 
Рўмолча додагї бошад, барор! Агар њозир баровардї 
бурди ту, не агар тўњмат бошад, дар худи њамин љо очаи 
зората ба чашмат нишон медињам!.. – Њайдар девонавор 
гулўи ўро фишурда гўши раќибашро чен карда мушт ѓур-
ронд, вале Ислом чолокона сарашро хам карду дасти ў 
фаќат тоќиашро аз сараш ба куљое парронд. 

– Ист, бодигї накун, – Исломе, ки то њол бо тамкин 
тоќат мекард, то ки куртаашро надарронад, оњиста банди 
дасти Њайдарро тофту дасти вайро аз гиребонаш халос 
кард. – Агар дењодењ кардан хоњї, ман тайёр... лекин дар 
сари рањ не, дуртар меравем. Ё ту дар пеши духтар зўрат-
ро нишон додан мехоњї?! 

– Канї рўмолча, дайюс? – Њайдар мор барин фишос 
зада, боз ба гиребони ў часпид. 

– Бењуда алам кашида дашном надењ. Рўмолча дар 
дасти ман, онро духтар ба ман бахшида буд. Он ваќт ту 

дар гўшаи хаёлаш њам набудї. Агар хоњад, ба вай гар-
донида медињам.  

– Дурўѓ... – фиќ-фиќ гириста ба онњо наздик шуд Шо-
доб. – Дурўѓ! Њамту... рўмолча медўхтам... дар сари кор... 
аз дастам кашола карда гирифтї... Номардї ту! Дигар 
гап не. Ба падарат лаънат, ту њаромхиштак њолї бар-
ќасди ман иѓво меандозї! Чунон расвоятро мебарорам... 

– Шодоб, дашном накун маро. Ман рўмолчаро 
кашида гирифтам? 

– Ња, кашида гирифтї! 
– Росташро гўй, ман ба ту њељ даъвое надорам. 
– Росташ... 
– А? – Ислом бо як навъ оњанги дањшатноке ин са-

доро аз гулўяш баровард, ки аз таъсири он њам Њайдар 
ва њам Шодоб лањзае хомўш гаштанд. – Наѓз не, Шо-
доб... Одам ин хел паст намефурояд... – Баъд рўмолчаи 
дар мушташ бударо кушод. – Ин ду гул, сарњарфи номи 
ману худат... Њунари дасти кї буданашро њар кас гуфта 
медињад-ку! Гап дар ин њам не, ту бењад паст рафтї... 
Ман рўмолчаро ба дасти худат доданї будам, аммо ту ба 
ман тўњмат бастї! Кори хуб накардї, Шодоб! Э, афсўс... 
Ма! – Ислом рўмолчаро ба сўи духтари сарнагун ѓур-
ронду рафта тоќиашро аз он сўтар бардошта ба зонуяш 
зада афшонд ва ба роњ даромад. 

Вай дигар њарфе назада ба рањаш мерафт. Њатто 
“хайр” њам нагуфт. Њайдар ва Шодоб њар яке дар љои 
истодагии худ гўё шах шуда буданд. Баъд Шодоб ба худ 
омаду саросема рўмолчаро аз замин бардошт. Аз замин 
бардошту бо нафрат ба он нигариста гуфт: 

– Номаъќул кардаст... Рўмолчаи ман не... – вай онро 
бо кароњат ба зери пояш партофта бо нўги кафаш ба хок 
молид. 

Њайдар бо аломати афсўс сар љунбонд. 
– Наѓз не, Шодоб... Одам аз ќавлаш намегардад.  

Маро фиреб медињї? Не! – Баъд ба сўи Ислом, ки алла-
кай хеле дур рафта буд, фарёд кард: 

– Ислом! Ислом! Ист! – Њайдар ўро аз роњ боздошт. 
– Ин љо биё... Илтимос, маро мебахшї, як лањза... 

Ислом якта-якта ќадам монда баргашта омад. 
– Чї мегўї?  
– Шодоб, “мебахшї” гўю рўмолчаро бардошта ба 

дасташ дењ. Набошад, њам аз ман мемонї, њам аз вай. Но-
мардии љавон безеб аст, лекин худашро ба бозор андох-
тани духтар аз он њам нохуштар аст. Агар Ислом хап ме-
нишаст, маро фиреб мекардї-да? Оќибаташ наѓз наме-
шуд, духтар, – худат фиреб мехўрдї... 

– Њайдар... Шодоб аз они ту... Ба ман рўмолак дод, 
аммо дар миёни мо дигар њељ гап набуд. Њатто дасташро 
надоштаам, бовар кун... 

– Хуб, ман имрўз ба ќавли ту бовар карда инро зан 
мекунам. Баъд, ягон рўз дар њақќи ман агар ягон сухани 
бељо гўї, чї мешавад? А? 

– Модом ки гуфтам, байни мо њељ гап набуд, чї њам 
мегўям? Аз ман дар њақќи вай сухани бељо намебарояд. 

– Даст дењ! – гуфт Њайдар наздик омада. 
Њар ду дасти якдигарро фишурданд. Баъди ин даст-

фишорї Њайдару Шодоб ба роњи худ давом карданд. 
Онњоро гусел карда Ислом лањзае дар рўи роњ рост 

истода, аз ќафои он ду менигарист. Баъд вай дар канори 
роњ рўи алафњо оњиста нишаст ва як оњи пурдард кашид. 
Сипас ў сар ба зону нињода дуру дароз ба фикр афтод. 
“Аслан, ношукрї аз худам гузашт, худо њам, пирону пай-
ѓамбарон њам диданд, ки мани ба гуноњ олуда лоиќи ин 
духтар нестам...” Љавон бори аввал дар умраш њис кард, 
ки дар вуљудаш чї гуна ду ќувва – аќл ва дил кашокаш 
мекунанд. Аќл далелу мантиќро пеш гузошта мегуфт, ки 
ин духтар туро фурўхт, вай дигар лоиќи муњаббат ва бо-
варї нест, қалб мегуфт, ки чунин нозанини хушгил ба њар 



www.firuz.tj 
 

279 

 

кас муяссар нахоњад гашт, дар дења дигар духтаре ба мо-
нанди вай зебову покдоман нест! “Назарбаланд, ба њар 
кас дањонашро инљ карда намехандид, њатто наменига-
рист. Ба ин хел духтар њар гуноњеро бояд бубахшї. Њанўз 
љавон аст, аќлаш заифу бетаљриба, хато мекунад, аммо 
вай ба ту, чї олампаноње мегашт. Чашми вай, рўи вай, 
ќоматаш, рањгардињош, сухангўињош, табассумаш, хан-
дааш – њама, њамааш монанд надорад...” Ин лањза вай 
мехост аз ѓайб маслињатгаре ба кўмакаш фуруд ояд, 
машваратчие, ки тамоми ин мољароро дида ва шунида 
бошаду Исломро ба росттарин ва дурусттарин роњ њидо-

ят созад. Аммо ку он гуна маслињатгар?! Додом борњо ме-
гуфтанд, ки њамеша, дар сари њар кор маслињатгаре ёбу 
маслињат пурс. Агар њељ маслињатгаре наёбї, тоќиатро 
пеш гузору бо он маслињат кун, мегуфтанд, маънии ин 
ҳарф саратро луч карда, дуруст фикр кун гуфтанашон 
будагист. Ин сирро ба кї гуфта маслињат мепурсед? На-
сим... Ба Насим Шодоб њељ маъќул не. Аз бањраш гузар 
мегуфту бас. Ана, аз бањраш гузаштам. Бо Њайдар дасту-
бадаст гаштанашро дидаму дилам монд. “Дилам монд” 
мегўяму аммо... Чї илољ, њолї ман хонадор намешавам, 
аввал хизмати њарбиро гузарам. Се сол ман хизмат рава-
му занам ин љо њингир-њингир карда гардад, обрўю эъти-
борамон чї мешавад?! Се сол! Боз дар куљоњое! Яке дар 
Шарќи Дур хизмат мекунад, дигаре дар Мурманск ё Кар-
пат. Агар њар кас дар диёраш сарбозиро анҷом медод, 
ман мегуфтам, ки ња, диёрашро њимоя мекунад. Аслан, 
њељ намефањмам, аз кї ватанро њимоя мекунем? Наход, 
ки мардуми олам шабу рўз дар ќасди ба мо њамла кардан 
зиндагї мекунад? Дигар кору бор надоранд, магар? 
Охир, аз њама зўр мо бошем, ки аз љонаш сер гаштаст, ки 
бо зўр љанг сар кунад? Додом ин гапњоро шунида доим 
даст меафшонданд. Як бор савол кардам, ки боз ягон 
давлати дигар Гитлер барин ба мо љанг сар мекарда бо-

шад, он кас дар љавоб гуфтанд, ки аз сараш зар пошанд 
њам, дигар давлат ба мо љанг сар намекунад... Баъд боз 
гуфта буданд, ки Гитлер њам аз зумраи Сталин барин 
хунхорон буд, “чил дарвеш дар рўи як гилем меѓунљад, ду 
нољинс дар як олам намеѓунљад”, бачам... Бепарво бош, 
то ваќте ки дар ягон мамлакати дунё боз як нољинси ди-
гар пайдо нашавад, љанг намешавад. То он замон нољин-
си моро худо мебардоштагист... 

 

БОБИ БИСТУ ЧАҲОРУМ  
 

ЊАР ЗОҒЕРО ЯК ДОҒЕ 
 

Дар Гуљумак баъди инќилоб марди ду ё сезана асо-
сан намонда буд. Баробари давлатмандон дузандорї њам 
барњам хўрданаш як амри табиї менамуд. қиссаи дуза-
наю сезанањоро бачањо аз рўи хотирањои падару модара-
шон медонистанду тамом. Дарвоќеъ, дар чунин айёме, ки 
њар кас шиками худашро сер карда наметавонад, кї њавас 
мекунад, ки ду зан дошта бошад?! Ба ѓайр аз ин, ќонун 
њам ду зан гирифтанро манъ мекард. Аммо пирони дења 
бевањои бешумори шањидони љанг ва духтарони солди-
даро нигариста оњи сард мекашиданд. Пеш аз инќилоб 
агар љавонзане бева монад, дигар шавњар кардан нахоњад 
њам, ўро маљбур мекарданд шавњар кунад ё ба ягон нафар 
марди талабгор ба занї медоданд. “Ахлоќ вайрон 
нашавад” мегуфтанд.  

Аммо имрўз, ваќте ки Худоёр ба болои занаш зан 
гирифтанї шуд, ќариб касе тааљљуб накард. Агар баъзењо 
тааљљуб зоњир намуда бошанд, танҳо аз ваљњи Зевар буд: 
ин зани зираку заранг, кинадору шаддод чї гуна тан ме-
додаст, ки шавњараш ба болои вай зан гирад! Албатта, 
Худоёр бе розигии Зевар ин гуна густохиро њатто ба зеҳ-
наш оварда наметавонист. Яъне, ба зангирии вай Зевар 

розї аст. Бе зарурати муњим ва ё, аниќтараш, то маљбур на-
гардад, Зевар ба ин кор розї намешавад. Бешак, дар ин 
љо сабаби љиддие вобаста ба давлату сарвати хонавода 
буд. Сабабњои дигар барои ин зангирї эътибор надоштанд.  

Њоло барои Гуљумакиён дар њама љо – њам дар хона-
ву роњ, њам дар сари кор, занњо ба ду гурўњ таќсим шуда, 
дар ин бобат чунон мунозирањо барпо кардаанд, ки бор-
њо охираш бо хархашаю дилсиёњї анљомидаст. Азбаски 
њанўз ба кї талабгор будани Худоёр дақиќ набуд, тахми-
ну гумонњо њисоб надоштанд ва вобаста ба ќобилияти ха-
ёлоти одамон пайваста рангоранг мешуданд. Вале аз ас-
ли воќеа кам одамон хабар доштанд. Аз бегонагон як на-
фар зани чўпоне ин сирро медонист, ки Худоёр њам бо 
таҳдид ва њам бо молу пул дањани ўро баста, тамоман 
хотирљамъ мегашт.  

Худоёр ду сол пештар Моњира ном хоњарзодаи за-
нашро, ки афту андомаш дилкашу назаргир буд, ба вази-
фаи њисобдории ферма таъйин карда буд. Духтарак аз 
њисобу китоби ферма сирф бехабар бошад њам, дар сояи 
Худоёр кор мекард, сањењтараш, дар ферма чашму гўши 
язнааш гашта, дигаронро кор мефармуд. Худоёр кори 
ўро ба дигарон месупурд, баъзан хоњиш мекард ба вай 
мадад кунанд. Худаш њам соатњои дароз бо ў нишаста 
шуѓли њисобдориро ёд медод. Сонитар, якчанд бор ба 
ноҳия ба маљлисњо њам бурд. Занону духтарони дигар аз 
маљлисравї саркашї мекарданд. Вале Моњира бечуну ча-
ро њамроњи язнааш мерафт. Азбаски Худоёр ба духтар 
язна буд, дар аввал њељ кас ба хамсафарии онњо каљ на-
менигарист. Аммо, сониян вассати мардум њар гуна пи-
чир-пичиру гўшакињо пањн шуданду номи духтар доѓдор 
гашт. Ба ин њама падару модари духтар бетараф буданду 
одамонро беш аз беш њайрон мешуданд. 

Дар дењаи Гучумак аз ќадимулайём чунин русум 

буд, ки ба духтари зиштандом њам, кўр њам, кар њам, маъ-

юбу маслуќ њам, мувофиќи худаш хостгоре мебаромад. 
Аз ин ваљњ њељ як зану духтар беталабгор намемонад. Фа-
ќат духтарони сабукрафтор ва бо сабабе ба номашон до-
ѓею нанге афтодагї аз ин ќоида истисно буданд. Назди-
кии Моњира бо Худоёр ба номи ў исноди нохуш оварда 
буд ва хостгорон њоло ба сўи њавлии духтар майл наме-
карданд. 

Зану шавњар – Худоёр ва Зевар аз љавонї пешро 
пеш, пасро пас зада, хеле сарват ѓун карда буданд. Бар 
замми он ки њар ду аз пулу моли Дўсталибой сарфаю са-
риштае бардошта буданд, аз давлати колхоз њам ба сар-
ваташон сарват зам карданд.  

Бар замми ин, соли дуюми љанг Хушваќт ном баро-
дарзодаи Дўсталибой баъди ду моњи вафоти зани љаво-
наш якбора, бевасият аз дунё чашм пўшиду Худоёр њам-
чун њомї ва хеши наздик се саѓираи ўро саробон гашт. 
Азбаски писари калонии Хушваќт Хуррам дар љанг буд, 
молу дороии марњум бо се саѓирааш ба дасти Худоёр гу-
зашт. Баъдтар, ин саѓирањоро ў дар хонааш наѓунљонду 
онњо дар хонањои хешовандони дигар овора гаштанд ва 
оќибат Худоёр њар серо њам бурда ба саѓирахона супурд.  

Мулло Мурод, ки хабарро баъдтар шунида, дуру 
дароз ба хаёл рафта буд ва ришашро панљзанон ба њамса-
раш ва фарзандонаш таъкидкунон гуфт: “Дар хотир до-
ред, пулу моли Худоёр ба худаш насиб намекунад. Ягон 
вақт мебинед, ки додом њамин хел гуфта буданд.” “Барои 
чї насиб намекунад, додо?” пурсид Ислом. Мулло Му-
род дар љавоби писар гуфт: “Њақќи саѓир њаст. Хушваќт 
бою бадавлат набошад њам, каму беш тилло дошт. Авва-
ло худо медонад, ба гумонам барои њамон тиллоро ба 
даст овардан Худоёр дарњол худро пуштибони он се саѓи-
ра гирифту онњоро ба хонааш бурд. Тиллоро ба даст 
оварду бачањоро ба саѓирахона супурд... Њаќи саѓир њар-
гиз њамту намемонад, бачаам...” 

Чун писари Хушваќт Хуррам як дасташро талаф до-
да аз љанг зинда баргашт, Худоёр ќулфи дари њавлии ўро 
кушода дар хона ду-се шолу намадкўњна ва се-чор кўр-
паю кўрпача ва зарфу зуруфу ашёи дигари рўзѓорро, ки 
аз падару модараш, додару хоњараконаш ёдгор монда 
буд, ба љавон доду бас. Хуррами дар ѓаму андўњи назди-
конаш дилшикаста ёрои чуну чаро гуфтан надошт. 

Баъди он ки ин ќадар сарватро ѓун карданд, орзуи 
ягонаи Худоёру Зевар писардор шудан буд, вале писар 
наёфтанд. Зевар, ки дар дасти Дўсталибойи безурриёт 
буд, безурриёт монд. Усули ќатъи њаммогии модараш 
асар кард ё доруњои табиби машњур Табибуллохони Аф-
ѓон, дигар вай фарзандор нагашт. Зевар як духтари баро-
дарашро аз хурдї ба хонааш оварда ба фарзандї ќабул 
карда буд. Бо вуљуди ин, зану шавњар шабу рўз дар ѓами 
он буданд, ки сарваташонро вориси арзандае нест. Агар 
ба ин духтархонди худ бахшанд, роњати онро домоду тў-
би вай мебинад. Худоёр якчанд бор ба занаш маслињат 
андохт, то зани дигар гирад, аммо Зевар ин суханро шу-
нидан њам намехост. Дар байни зану шавњар, ки яке дар 
синн ба панљоњ наздик расида, дигаре бузургтар буд, 
сари њар чанд вақт дар ин бобат хархашае сар мезад. Баъ-
зењо мегуфтанд, ки Худоёр Парчаро гирифтанї будаст, 
вале Зевар ба ин кор сахт монеъ гаштаст. Ба њар њол Пар-
ча аз мард шояд ваъдаи хом гирифта будаст, ки ба вай аз 
бинї боло гап намезад. Аммо Зевар њисобе ёфту дар ин 
кашокаш њам ѓолиб омаданаш равшан буд. 

Рўзи аввали њомиладор гаштани хоњарзодаи занаш 
– Моњираро фањмида Худоёр тарсид. Қариб як моњ хўрду 
хобаш њаром шуд. Баъд донист ва бовар кард, ки ин кор 
аз аввал бо маслињати занаш ба маќсади муайян – аз 
Парча дур кардани вай ба вуќўъ омадаст. Ба њар њол, Зе-
вар бе њељ шўру валвала барои шавњари худ ба хонаи хо-
њараш хостгорї рафт. Онњо њам вазъи духтарро ба ино-

бат гирифта бўи кор набаромада, духтарро тўй карда ба 
Худоёр супурданї шуданд.  

Дар дења ќайди никоњи давлатї он солњо њанўз расм 
нагашта буд. Муллоимом аз рўи ќоидаи шариати мусул-
монї никоњро нољоиз шумурд ва аз никоњи онњо сар ка-
шид. “Шариат ба ду зан гирифтани марди мусулмон 
иљозат медињад, вале палонљ гаштани ду хеши наздик ва 
њамхун нораво аст”, гуфтаст ў. 

Худоёр, ки њељ ќонуну ќоидае монеъи вай набуд, 
фавран аз кадом дењаи дигар як шахси муллонамоеро 
оварда, хутбаи никоњ хононд ва як мол кушта ба халќ тўй 
доду Моњираи њаждањсоларо ба хонааш овард. 

Ба мардуми Гуљумак ин зангирии, ба ќавли онњо 
“шартупурт”, барои чандин моњ мавзўи гуфтугўй ва бањ-
су талошњо буд. Одамон бишинанд њам, бихезанд њам, аз 
ин хусус муњокима меронданд, зарра-зарра њар як кирдо-
ру гуфтори Худоёру Моњира ва атрофиёни онњоро ба 
тањќиќ ѓун мекарданд, месанљиданд, хулоса мебаровар-
данд. Халќ ба сари муллое, ки хутбаи никоњро хонда буд 
ва ду нафар гувоњон, ки аз њамсояњои Худоёр буданд, 
лаънат ва нафрини бењисоб мефиристоданд. 

Мегуфтанд, ки Парча ба тўйи Худоёр нарафтаст. Аз 
тањи дарвозааш гузаштаравон салом кардаст, вале як да-
њан “муборак бошад” нагуфтаст. Барои ин кораш баъзе-
њо раисро тањсин кунанд, баъзеи дигар “дар ин љо ягон 
сир њаст” мегуфтанд. Аљоиботи кор дар он буд, ки ода-
мони аз муносибати Парчаю Худоёр сирф бехабар њам, 
дар ин маврид шубња мекарданд. Ин одати Гуљумак ба 
њама маълум буд – сабаби ягон кору рафтори касро надо-
нанд, аз он њар гуна гумон мебурданд. Боре раис дар роњ 
ба Ғании Љувозкаш рў ба рў меомаду аз вай пеш салом 
гуфта њолљўї мекунад. Баъд аз ин Љувозкаш ва чанде аз 
наздиконаш як-ду моњ нигарон мешаванд, ки раисро аз 
вазифааш мегиранд ё ягон љинояташ фош мешаваду 

“душмани халќаш” мекунанд. “То ба тањаш об нарафта 
бошад, раис ба ман “салом” медињад? Не-е! Ин љо сире 
њаст...” мегуфт Љувозкаш ба наздикону пайвандони худ. 

Авзои Исломро парешон дида имрўз Бобои Њалим 
чун одат аз роњ дошт: 

– Ња, боз чї гап шуд? Бедимоѓ менамої? – ба рўи ља-
вон зењн монда рамуз гирифтан мехост мўйсафед. 

– Э, њамту... – Ислом воќеаро овоза кардан нахосту 
даст афшонд, вале аз ин бепарвонамої осори ташвишаш 
аз чењра нарафт. 

Аз дилаш гузашт, ки Бобои Њалим аз бекорї одати 
гапковї пайдо кардаст, серљоѓ гаштаст, ба ќавли одамон, 
ба њар ош ќатиќу ба њар коса чумча мешавад. Балки тањи 
дари идорахона њар як одамро њамин хел мекунад. Пира-
мард ба њадде расидаст, ки то дарди дилашонро нафањ-
мад, хаёлаш сар надињад. 

– “Њамту” гуфтан катї намешавад, писарам. Агар 
дардро пинњон кунї, табат ошкор мекунад. Ту гапатро аз 
ман руст накун. Њељ набошад, ягон маслињат медињам. 
Ту, писар, ба гапи ман гўш кун. Додот њар гоњ ба идора 
муњим ояд, аввал ман катї маслињат мекард. Ана, агар 
бовар накунї, додот ояд, пурс. Ба пеши инњо медарої, – 
мўйсафед ба тарафи идора ишорат кард, – њар кадомаш 
девор ба тарафи худам афтад мегўяд, писарам. Хайр, 
Парча гапи дигар. Ба њамин љавонзан тан додан даркор, 
давлат бекора ба ин бовар карда колхозро насупоридаст. 
– Мўйсафед ба атроф як бор нигарист, бо вуљуди он, ки 
касе наменамуд, овозашро паст карда гуфт: – Ана, вай 
мудири молдорат зани навро баѓал гирифта хоб аст. Њо-
силоташ њам парвои фалак надорад. Агар ин аврат чаш-
му гўш нашавад, ба хок як дона тухмї намеафтад. Зан 
бошад њам, аз сањар дар сари зин. Майна барин чириќќос 
зада дар ба дар мегардад, ба њар яке вазифаашро мефањ-
монад. “Аз раис ба бобо ягон мукофот расидагї барин, – 

аз дил гузаронд Ислом. – Хайр, суханаш њаќ, раис аз ња-
ма зиёд такопў мекунад, дилашро хун мекунад. Баъзан ба 
одамон сахт расад њам, боз аз дилаш мебарорад. Ба вай 
рањми кас меояд. Њазор кунад њам, колхоз колхоз аст, 
одамон њалол кор намекунанд. Кори колхоз њашар барин 
гап аст. Њашар як рўз ё ду рўз, аз ду рўз зиёдаш намеша-
вад. Раис, бечора, њамин њаќиќатро њељ намефањмад, ме-
хоњад, ки одамон аз сидќи дил кор кунанд. Ба кї зарур 
аст, ки бењуда љон коњонанд?!” 

Ислом ду-се бор зўр зад сухани пиракиро ќатъ кар-
да, дар куљо будани раисро пурсад, вале ба лаб љуфт кар-
дани вай, эътибор надода сухан кардани ў шасташро гар-
донду баночор хомўш монд. 

– Аз шавњараш дарак нашуд. Се-чор сол шавњардо-
рї карду ба љанг гуселонд. Ана, акнун њар кас дањан зада 
наметавонад, зан бошад њам, раис, сару саркардаи њамин 
халқ аст. Баъзењо андеша мекунанд, зан гўён ба сарам ба-
ло нагирам, ин қонундон аст гуфта метарсанд. Ин шўр 
њам беилољ аст, агар мулоим шавад, њама кор дўлоб 
мегардад, мардум ба тори сараш баромада бомтакконї 
мекунанд. Чўби нармро кирм мехўрад-дия. Лекин, ман 
мегўям, ки Парча агар њамин хел кабки маст барин ќа-
ќар-ќаќар карда гаштан гирад, кї дилу гурда дорад, ки 
ба вай талабгор шавад?! Кї? Њар кас њам андеша меку-
над. Љанг малах барин тухми мардро хўрд, дар ин офтоб-
гардиш мард намонд... 

Ислом њайрон шуд, ки дарвоќеъ раис њам зан аст, 
боз љавон, аммо чаро њељ кас ба вай бо назари харидорї 
наменигарад. Хушрў, боаќл, сухандон... Аммо ба вай ху-
даш барин шавњар даркор-дия. Агар ягон одами илмнок 
мебуд... Аљоиб, њамин Бобои Њалим дар тањи дар нишас-
та зиндагии њар касро фикр карда мешинад, аз њоли њама 
бохабар... Ба фикрам, воќеаи аспро ба вай нагуфтан бењ-
тар аст, гап бисёр мешавад. Мутмаинан аз пирамард мас- 



www.firuz.tj 
 

287 

 

лињат намебарояд. Ба назди раис медароям. 
– Раис танњоянд, бобо? 

– Ња, Рўзї-саркор омада буд, пешаш даромаду баро-
мада рафт. Ана, вай подабон бо чї арзе омада буд, вай 
њам баромад. Акнун навбати ту. Агар гапатро ба ман 
гуфтан нахоњї, даромада ба раис гўй. Ба падараш рањ-
мат, ба дарди њар кас марњам мешавад. Ягон роњ нишон 
медињад... 

– Ман як бор ба наздашон дароям, – Ислом бесаб-
рона сухани мўйсафедро қатъ кард. – Як гапро пурсиданї 
будам... 

– Албатта, даро. Ана, гўй, ањволам њамин, чунину 
чунон. Дилаш рост аст, бовар кун ба ман. Лекин ту гуф-
тањои маро дурустакак фикр кун. Писарам, ту љавони бо-
аќлї, ман гап занам, наранљ, – аз остини Ислом дошта 
боз ба гап даромад пиракї. – Додот њам, очаат њам, мон, 
ки бобоњоят њам одамони покизаю њалол. Худат њам, 
шукр, љавони чор кас медидагї. Туро бинанд, албатта, 
дили њар як духтар ќошуќ метарошад. Лекин эњтиёт шав, 
бачаам. Номатро олуда накун, сари додотро хам насозї. 
Додот одамшинос аст. Ба худатон мувофик, аз хонадони 
касони дурусту наљиб, одаму одамшаванда, армон меши-
кастагї духтарро арўс мекунад. Ин савдои умр аст, писа-
рам, бо њар хел кас ноф ба ноф бастан хато... 

– Э, бобо, чињо мегўед, ман њоло бачаам! – Хиљолат 
кашид Ислом ва бештар аз он тарсид, ки пиракї аз моља-
рои ваю Шодоб ё шикояти Ситора гўё хабардор барин 
сухан мегуфт. 

– Ман дар омади гап мегўям... Ту ба насињати ман 
гўш кун, фаќат барака меёбї. Ту, писарам, љавони рўй-
гарми, баъзе занону духтарон ба васвасаи шайтон моил 
мешаванд. Эњтиёт шав мегўям. “Эњтиёт бехи њаёт” гуфта-
анд. Ба зану ба кўдак сири дилатро нагўй, бачаам. Луќ-
мони Њаким гуфтаанд – се њазор калима панд гуфтам, ва-

ле аз он се калимаашро гир: дуяшро ёд дор, якеро фаро-
мўш кун, яъне худои таолоро ва маргро њамеша дар ёд 
дор ва некигии кардагиатро фаромўш кун. Фањмидї, бачам? 

– Насињати бебањо, амак, – гуфт Ислом фавран ва 
ба роњ даромад, зеро Бобои Њалим пир гашта, торафт 
серҳарфтар мегашт, панду њикмати дар овони љавонї аз 
“Љањор китоб”, “Кимиёи саодат”, “Насињатнома” барин 
китобњо хондагиашро такрор ба такрор гуфта, маънидод 
кардан мехост.  

Ислом даст ба сина “хуб-хуб” гўён аз Бобои Њалим 
људо шуда, ба сўи идораи раис рафт. 

Парча дар сари мизи кориаш нишаста чизе мена-
вишт. Ислом дарро нимбоз карда, иљозати вурудро пур-
сиду баъди бо ишора даро гуфтани раис ба утоқ ворид 
гашт.  

– Ассаломалайкум, апа. 
– Валайкумассалом. Ку, биё, – раис аз нависонависи 

худ сар набардошта радди салом кард ва имо намуд, ки 
ба курсї нишинад. 

Ислом дар хараки тањи девор амонат нишасту ашёи 
идораро аз назар гузаронд: дар девори паси сари раис 
сурати Ленину Сталин, дар девори дасти чап – Маркс, 
Энгельс, Ленин, Сталин, дар пушти сари вай – дар девор 
Сталин дар даст духтаракеро бардоштаст. “Хайр, сурати 
ин чорёри коммунистон дар њар идора њаст, гўё ба мисли 
мизу курсї, ќаламу ќоѓаз барин... Идораи раиси колхози 
“Пахтакор”-и Мирзочўл зўр буд: сандуќи оњанї дошт, 
љевонњо, мошинаи чопкунї...” – Ба ёд овард Ислом. 

Мизи кории раис сохти устои дења, кори Усто Нас-
рулло. Аммо курсие, ки ў нишастааст, моли фабрик ба-
рин, дар такяаш чарм барин як чизи сиёњ кашидагї. Дар 
ду тараф – дар тањи девор ду хараки дароз, дар пойгањ 
бухории оњанї. Колхози “Пахтакор” мошин дошт, трак-
тор дошт... Хайр, ин љо кўњистон... Пардаи сап-сафеди 

тиреза диќќати љавонро кашиду лањзае ба тозагии ши-
шањо ва дигар асбоби идора зењн монда, ба завќи раис 
аҳсан хонд. Баъд оњиста дуздида ба худи вай чашм дўхт. 
Рўи сафеду тоза, чашмони сиёњи шањло, бинии рост, 
абрўвони борики вайро дида одами бегона њељ гумон на-
мекард, ки ин љавонзан ин ќадар сиёсатдор аст, љозиба-
нок аст. Мўи сиёњаш бирешимвор мањин печида-печида 
ба ду гесў људо шудаанд. Дар сараш рўмоли шоњии гул-
дор чунон зебида буд, ки њаваси љавон омад. “Барои Ма-
лоњат њамин хел як рўмол меёбам” гуфт ў ба дил... Парча 
хушрў, дар дењоти атроф ин барин зани хушрў нест. Раис 
мондагї калонњо њам шинохта мондагї, њељ кас айб ги-
рифта натавонад гуфтагистанд. Кї медонад, балки њар 
бор ба наздашон равад дилхушї мекардагистанд. Мар-
дум њамин хел мегўянд. Њамту бекора як занро гирифта 
раис намемонанд! Агар раис монанд њам, аз як сол зиёд 
намепояд мегўянд... 

Парча аз андешањои ў огањ шуд магар, нависонави-
сашро тамом накарда ба гап даромад: 

– Ња, расо нигоњ кардї, маъќул шудам охир? – Вай 
дилбарона хандид. – Раис аз навиштан сар набардошта 
инро гуфт ва сипас шармида сурх шуд. – Ислом њам 
лаблабу барин сурх гашту чї љавоб гуфтанашро надонис-
та ѓурунгос зад: 

–Нигоњ накардаам... – Сонї суханони Бобои Њалим-
ро ба ёд оварду илова намуд: – Шумо ба њама маъқул... 

– Дуруѓ мегўї! – зан як оњи чуќур кашиду ба чашми 
Ислом рост нигариста гуфт: – Ба њама маъќул шудан но-
мумкин. Даркор њам не. Агар ба њама маъќул бошї, лат-
таї ту, на гўшту на устахон. Њамин тавр не? 

– Барои чї ин хел мегўед? – њайрон монд Ислом. – 
Сар ба сар ба њама набошад њам, ба бисёр одамон шумо 
маъќулед-ку. 

– Њамчун раис аљаб не... Њамон њам даргумон.  

Чаҳор соли љанг, сонї баъди љанг, гушнагї, азоб, мањру-
мї аз наздикон. Канал, муњољирї... Э-э, мардум фаќат 
маро мебинанд, маро сабабгори ин њама кулфат медо-
нанд. Зеро ин ман ба гушнагию лучии онњо нигоњ накар-
да ба кор мебаровардам. Њақќашонро намедодам. Баъзан 
охирин луќмаро аз дањонашон мегирифтам. Ба осонї аз 
гуноњи ман намегузаранд, Исломбой. Гумонат, ман зани 
хушбахтам? – Пурсид ў ба чашмони љавон мањзун нига-
риста. Баъд худаш љавоб дод: – Не. Агар ин вазифа, ор-
ден – њамаашро аз ман гиранду гўянд, ки ту зани оддї, 
колхозчизани ќаторї, зани фалонї... рости гап, њазор бор 
бењтар буд, хурсанд мешудам... Њоло љавонї, бовар наме-
кунї, додарам! 

Ислом бо тааљљуб ба раис нигариста чї гуфтанашро 
намедонист. Хиљолаташ аз он буд, ки ин зани зоњиран 
шаддоднамо ногањон ба вай дарди дилашро мекушояд, 
як зани оддї барин њасрат мекунад. Албатта, аз як тара-
фаш суханаш њаќ аст. Суханони Бобои Њалим аслан 
беасос не. Мардон аз љанг омаданд, бевањои шањидон 
якояк шавњар мекунанд, аммо ин бечора ба рўи њар кас 
нигарон мешинад. Ин њам зан аст, љавон аст, умедњо до-
рад. Ислом ба дили ў ќувват бахшида тасаллї додан хост 
ва бо њамин ният ба чењраи вай бо шавќ нигариста гуфт: 

– Албатта, агар љанг намебуд, шумо њам, дигар за-
нону духтарон њам хушбахт мебуданд... Лекин чї илољ?.. 
Шумо њолї љавон, аз сад гулатон яке нашукуфтааст, хуш-
рўед... 

– Ба дилам таскин дода мегўї-дия. 
– Не, росташ... Дар њусн ба шумо баробар ягон зан 

нест. Агар раис набошед, кайњо талош мегаштед! 
Аз авзоъи раис Ислом чунин натиља гирифт, ки вай 

њамин замон чашмашро сахт мепўшаду худро ба оѓӯши 
вай меандозад ва њай-њай зада гиря мекунад. Аммо Пар-
ча ин тавр накард. Аз љояш бархесту ба тањи тиреза рафт  

ва хеле ваќт ба берун нигариста истод. 
– Ња, љанг тамом шуд... – гуфт сипас худ ба худ ба 

ќафояш нанигариста. Баъд илова кард: – Кайњо тамом 
шуд, вале ман хабаре надорам... 

– Барои чї, апа, ин хел мегўед? – њайрон буд Ислом. 
Вай њељ дар тасаввур ѓунљонда наметавонист, ки Парча 
барин раиси бебок њам умедвор аст, ки шавњараш ёфт ме-
шаваду меояд интизор буд... Акнун ба вай сахт аст, бояд 
умедашро канад. Љанг хеле вақт қабл тамом шуд, замони 
осудагї фаро расид, акнун ба љароњати синаи вай њам 
марњаме даркор аст... 

– Чї гап доштї? Барои чї омадї? Боз њамон гапи ду 
аспи гумшуда? Њолї вай дар гарданат овезон аст, Ислом.  

– Дуздро куштанд... Ман аз кї аспро гирам? – гуфт 
Ислом чї љавоб гуфтанашро надониста. Вай њис кард, ки 
њозир ба дили раис гап намеѓунљад, бинобар он, суханро 
дароз накард. Шикастани пойи аспро њам нагуфт. Дар 
дил ба ќароре омад, ки ба њавлии Худоёр рафта бо ў љид-
дан гуфтугў мекунад. 

– Аз додот чї хабар? 
– Дуруст. Сињат ёфта боз ба канал рафтаанд. 
– Хонаводаатон тинљ, охир? 

– Ња, шукр, – Ислом комилан моту мањбут буд, ки ра-
ис бо ў њамчун як зани оддї њолҷўї мекунад. Суханњои 
Бобои Халим дуруст аст, мўйсафед аз њама пеш аз дили 
онњо огањ аст. Акнун њуши ин зан ба сараш омадагї ба-
рин, – аз дил гузаронд вай. – Њар зоѓеро як доѓе мегўянд. 
Бедарак не. 

– Боз чї гап дорї, гўй, истињола накун. Ман њам 
одамам, ба худам мувофиќ дарду алам дорам. То кай 
дардамро ба дил гирифта гардам?! Вай як оњи дарднок 
кашиду хеле ваќт хомўш монд. – Гап зан, чї њодиса рўй 
дод? – Ба курсии худ омада нишасту савол кард ў. 

– Мебахшед, апа... Ман фаќат ягон њодисаю ташви- 

шам катї ба наздатон меоям. Дар зиндагии мардуми кў-
њистони мо њељ хурсандї нест... Мо дар Мирзочўл байни 
ќазоќу кафқозиён, байни њар хел миллат зиндагї кардем, 
ќазоќон агар тўй кунанд, дар майдони васеъ писарону 
духтарон љуфт-љуфт нишаста бањс-мабањс суруд мехо-
нанд, кафқозињо њам чор кас дар як љо агар ѓун шаванд, 
сурудњои ватанашро мехонанду мехонанд. Фаќат мо – то-
љику ўзбекњо дардамонро ба дил зардоб карда мегардем, 
њамту не? Очаам, рањматї њамин хел гуфта буданд... Ме-
бахшед, ки ман...  

– Э, њељ гап не, Исломљон, модарат дуруст гуфтанд. 
Дар зиндагии мо хурсандї нест. Барои чї? Ман њам њай-
ронам... Одату анъана гўям ё табиату хислати халќамон 
њамин хел аст, намедонам: – Парча худ ба худ сар љун-
бонду китфонашро ларзонд. – Ман њам борњо аз ин хусус 
фикр кардаам... Мо – тољикон муаллими њамаи ќавму 
миллатњои Осиёи Миёнаем, ба њамаи онњо бобоёни мо 
китобу савод, усули дин омўхтаанд. Балки њамин зиёї бу-
данамон ба поямон ишкел гашт, намедонам... Ана, ањво-
ли халќатро имрўз нигар...  

– Апа, аз њама бенавотараш њам халќи мо будаст. 
Балки аз камбаѓалию нодорї ин хел безавќ гашта бошад? 

– Дуруст мегўї... Балки аз ќашшоќї... Лекин қабл аз 
инќилоб ин хел камбаѓал набуд-ку... – Парча якбора 
забонашро газиду маънии суханонашро аз рўи талаби 
идеологї бо меъёри маънавии имрўз санљида, њолаш 
дигаргун гашту саросема гуфт... – Биё, њамин гапњоро як 
сў монем... Гап зан, барои чї омадї? Барои тамошои 
њусни ман наомадагистї, охир? 

– Барои маслињат омадам. Пеш аз он, ки ба назди 
амаки Худоёр равам, дилам гуфт, ки шумо ќатї маслињат 
кунам. Ба дилам шуморо наздик гирифтам, айб накунед, 
апаљон. 

– Хўш-хўш? – Бовиќор, таадиї сухан кардани љавон  

ба раис як таассуроти аљиб гузошт. Кайњо боз вай дар 
байни љавонони дења чунин назокати муомиларо дучор 
накарда буд. “Дар хонавода аз падар таъсир гирифтанаш 
аён аст, – мегуфт Парча худ ба худ. – Хушомад ва ё адаби 
сохтаю намоишкорона надорад, самимї. Суханаш ба ху-
даш мезебад. Моњ барин љавон, агар њамин хел баназокат 
сухан нагўяд, дилатон аз вай мемонад. Ваќти дилтангиаш 
њам дидам, бамулоњиза сухан мегўяд...” 

– Пойи як асп шикаст. Аз рўи шах мегузаштаст, ба 
роњи санг дармонда, вазнаш катї чаппа гашта афтодаст, 
– гуфт Ислом рост ба чашми раис нигариста. 

– Эњ-ња!.. – Мад кашид раис. – Кай ин њодиса рўй 
дод? Гала дар куљо? – Раис ба саволаш њанўз љавоб наги-
рифта аз дил гузаронд, ки чаро љавон заррае телба наме-
шавад, суханашро ором, дона-дона чида мегўяд. Барои 
чї то имрўз ин хислати ўро пай набурдам? Ғалатї... 

– Дар паси навбоѓ... Дина сињат буд... Ё њамин шаби 
рафта ё сањарии имрўз... 

– Рафтем. Кайњо боз галаатро надидам, як бор ни-
шон дењ, – аз чї бошад, раис маъюс табассум карду 
бархоста пешопеш аз хона баромад. Вай дар дањлез ба 
Ислом фармуд: – Рав, аспи маро зин куну биёр. 

Зинхона дар пешгоњи ин њавлї дар пањлўи амборӣ буд. 
Ислом саманди раисро ќашав кашида, аз хасу хок 

пок кард ва зину абзор заду акнун берун мебаровардагї 
буд, ки раис омад. Вай кори Исломро санљиданї шуд ма-
гар, ба ў чунон наздик омада истод, ки дили љавон сахт-
сахт ба тапидан сар карду аз изтироб ба рўйи зани љавон 
нигариста натавонист. Нафаси зан, бўи хушу нафиси ат-
ру собуни ироќии ў, њусни малоњати нисбат ба занону 
духтарони оддии дења як парда баланду барои умум даст-
норасаш ба дили љавон кора карданд. Раис аили аспашро 
кашида диду гуфт: 

– Аз њад сахт кашидї, андаке суст кун, љонварро ме- 

кушї-ку!  
Ислом хост, ки аилро суст кунад, раис ўро оњиста бо 

китфаш тела дода корро ба дасташ гирифт. 
– Ба аилкашї дастат меларзад... Ин ќадар духтаро-

ни дењаро ба њамин шарминї чї хел мафтун кардї? 
– Куљо? Гап-дия... Кї гуфт, апа? – савол кард Ислом, 

ба умеди он, ки агар ягон гапи бељо шунида бошад, гўяд. 
– Кар нестам, кўр нестам, мебинам, мешунавам. 
Ба њасти худи Парча њам ин лањза аз наздикї бо ву-

људи ин љавон як навъ рашъае афтода буд. Димоѓи ў њат-
то аз араќи бадани љавон њаловат мебурд, шайтон ме-
гуфт, ки ўро ба оѓўш гираду сахт-сахт ба синааш фишо-
рад, лабони хушку ташнаашро ба лабони сўзони вай час-
понад, сўзонад... Вале зўри аќл ва шуур бар эњсосоти бе-
љилав таъзиќ меоварду ў аз ин гуна сабуксорї худдорї 
мекард. Бо вуљуди ин, њангоми ба асп савор шудан аз Ис-
лом хоњиш кард, ки ёрї дињад. Ислом оњиста аз зери 
бозуи ў гирифта кўмак кард. Вуљуди зан гўё дар назди 
оташи танўри нонпазї бошад, гўё аланга гирифт, сараш 
мастона мегашт. Вай лањзае савори асп истоду баъд ба 
рўи Исломи аз ин њоли ў сирф бехабар нанигариста гуфт: 

– Ислом, рав худат. Ман ягон рўзи дигар мераваму 
галаро мебинам. Њозир аспи маъюбро ба ятакат гиру 

биёр. Як илоље кун. Ба њавлии шикастабанд бар. Рав, тез-
тар, – гуфт раис бетоќатона чин ба абрў зада. 

– Апа, тобатон нашуд-чї? А?.. Охир, рафтанї бу-
дед... Якбора маро хурсанд кардеду... Чарх зада, њаво 
хўрда меомадед... Кўњсор ѓубори дили касро мебарад. 

– Ягон бори дигар меравам... Биё, худат рав... 
Ислом маъюс китф боло кашиду “хайр” гўён аз њав-

лии идораи колхоз баромад. 
То даме ки љавон ќафо гашта нарафт, Парча ба сўи 

вай дигар нанигирист, сафи мижгонњои сиёњашро боре 
боло набардошт. Ислом мехост як бор нигоњи махмали-

ни ўро бинаду асрори дили ўро хонад, вале љавонзан ба ў 
чунин имконро надода гуселонид. Парча хуб медонист, 
ки вай аз ин, ки диќќати ин љавони зебою батамкинро ба 
худ чалб карданист, њељ нияте надорад. Аслан, вай њам 
зан аст, љавон аст, чаро шўхї накунад, бозї накунад? Ча-
ро боре њамроњи ин љавони хушгил ба кўњсорон рафта 
гул начинад, асптозї накунад? Чаро?.. Магар њаќ надо-
рад? А? То ин дам мегуфтанд, ки мамлакат мељангад, фа-
ќат дар фикри љангу љанговарон зиндагї кардан даркор 
аст. Ана, љанг њам тамом шуд, акнун чї? Акнун тамоми 
фикру зикр ба барќароркунї... Сонї чї? Наход мо тамо-
ми умрамонро ба њамин минвол гузаронем? Кай мисли 
одам зиндагї мекунам? Кай?.. Не, њама одамон зиндагї 
доранд, хандаю шодмонї мекунанд, бо одами дилхоња-
шон њазлу шўхї менамояд, дарду њасрат, розу ниёз... 
Фаќат ман... Эҳтимолан, дигар одамон барин зиндагї 
карда наметавонам... Балки аз вазифа гиранд њам, як умр 
ман барои пиру љавони Гуљумак “раис-апа”, “раис-
хола...” Воқеан њамааш њамин тавр мемонад?! Не, не... 

Парча тоза эњсос кард, ки дар солњои љанг худро чї 
қадар аз халќ људо кардааст, ба вай њамдарду ѓамшарик 
нагаштааст. 

 

БОБИ БИСТУ ПАНЉУМ 
 

ОСМОН – ДУРУ  ЗАМИН – САХТ 
 

Охирњои моњи май колхозчиён дарави љавро сар 
карданд. Бачањо гурўњ-гурўњ ба дашти Бањорикор рафта, 
аз паи даравгарон хўшањои афтодаро мечиданд ва мода-
рон аз он дона ба онњо кулчаи љавин пухта медоданд. 
Баъди алафхўрии аввали бањор нони љавин чї лаззате 
дошт, таъми он нонро ба ѓайр аз он бачагон њељ кас дар 
тасаввур оварда наметавонист.  

Баъзе саркорон аз чї бошад, ки ба њамин хўшичи-
нии кўдакон њам ҳасодат мекарданд. Рўзї-Саркор хўша-
чинии бачањоро дандон ба дандон фишурда ба азобе та-
ҳаммул мекард. Ба вай чунин менамуд, ки баъзе аз дарав-
гарон амдан хўшањоро мерезанд, то кўдакон бичинанд. 

Баъд худ аз худ феъли саркор гашту бачањоро ба 
ангор намонд. Пеш аз танаффуси нисфирўзї даравга-
ронро маљбур кард, ки ангорро саросар гашта, хўшањои 
рехтаро чида ба хирман бибаранд. Бачањо мунтазир 
буданд, ки баъди ин чораљўї саркор ба онњо рухсати хў-
шачинї медињад. Онњо ба мисли майнањо чуѓуррас зада, 
дар сари вот ѓун шуда менишастанд. Саркор ду бор ома-
да бачањоро пароканда кардан хост, вале саъи ў барор 
нагирифт. Онњо ноумед, гарданхорон аз сари вот бархос-
та он сўтар – ба сари роњ мерафтанду боз ѓун шуда мени-
шастанд. Хушбахтона, пас аз нисфирўзї раис расида 
омаду ќасди љамъ гаштани бачањоро аз ишораи даравга-
рон фањмида, иљозат дод, ки хўшачинї кунанд. Саркор 
чињое гуфта ўро аз ин раъй баргардондан хост, вале Пар-
ча ба сухани ў беэътино даст афшонд. 

Ана, дар чунин як айёми долу зарби кор, ваќте ки 
дањони бачагон нав ба нон расида буд, ба дења комиссия 
омад. Якчанд нафар љанговарони маъюбу маслух ба Ста-
лин шикоят навиштаанд, ки дар хонањояшон аз хўрданї 
њељ чиз нест. Комиссия њавлї ба њавлї гашта, дороии 
баъзе хонаводањоро санљид, зисту зиндагии муфлисонаи 
мардумро дида рафту њафтае нагузашта яку якбора ањли 
дења серу пур гаштанд. Аз ноҳия чаҳор мошин гандум 
омад. Ба њар хонавода ба њар сари љон панљоњкилогї ган-
дум доданї шуданд. Боз плани ѓалласупории колхозро 
њам кам карда, гуфтаанд, ки дар охири сол ба рўзи мењ-
нати колхозчиён ѓалла дода шавад. 

Дења гўё ба идгоње табдил ёфт: Њар бегоњирўзї мар-
дон дар назди идораи колхоз ѓун гашта, рўи сангњо ни-

шаста гуфтугў мекарданд, хабарњои нави рўзномањоро 
тањлил менамуданд, чаќ-чаќ, ханда, латифагўї... Бачањо 
ѓун гашта ба бозињои худ саргарм, – рустшавакон, аккол-
бозї, гўштингирї... Одамон Сталинро дуо мекарданду 
дар сари њар сўњбат ба адолату ѓамхории вай ањсан ме-
гуфтанд. Мардум зулму тааддињои чандинсоларо гўё ба 
якбора фаромўш карданд ва ё ба он њама наздикони пе-
шинаи доњиро гунањгор мешумурданд. Дарвоќеъ, “доњии 
њамаи асру замонњо” њар замон як-ду тан аз наздиконаш-
ро ба куллї зулму тааддињо ва хатоњо муттањам месохту 
њамчун душмани халќи шўро ва љосуси империализми 
байналмилалї бо њукми ќатл пешрав мекард. Дар он ља-
њони бехотира њељ кас намегуфт, ки милёнњо касонро бо 
амри як худи ў нобуд кардан номумкин аст. Њељ кас шуб-
ња намекард, њељ бандаи худо чуну чаро намегуфт, зеро 
ононе, ки дар мамлакат ќобилияти андешидан доштанд, 
муддатҳо пеш дар зери хоки сияњ ба хоби абадї рафта бу-
данд. Њатто аз наздикони худи доњї низ камтар касон аз 
ин осиёби аљал амон ёфта буданд. 

Дар њар њол, он солњо азбаски радио набуд ва аксар 
рўзнома буданд, зану мард, пиру љавон худои азза ва љал-
ларо мешинохтанду расули барњаќи он Муњаммад алай-
њисаломро. Њар неку баде, ки ба сарашон ояд, аз худо ме-
донистанд. Сталинро асосан ањли мансаб, муаллимон ва 
аз љанг баргаштагон медонистанд. Шафоатбибї барин-
њо, агар аз “раҳбар” сухан ояд, баъзан савол мекарданд, 
ки вай зинда аст ё мурда. Сипас дар симои њамсўњбати 
худ ифодаи дањшатро дида, бо овози паст худро сафед 
мекард. 

– Кўдак будам, номашро ба забон мегирифтанд, вай 
намемирад магар? Ё аз тахт њељ намефурояд? Меросхўр 
надорад магар? 

 

*  *  * 

Шафоатбибї дар ќатори занони рўзгордор аксар 
дар киштзорњои атрофи дења кор мекард. Хабари таќ-
симоти гандумро се рўз боз дар сари кор аз занњо мешу-
нид, вале аз чї бошад, бовараш намеомад, ки давлат ба 
вай муфт гандум медињад. 

– Њой, Ислом, ба њама гандум медињанд, бехабар 
намонем, – ќариб њар шаб як бор таъкид мекард ў. – Баъ-
зењо чанд вақт пеш гирифтаанд. Љанговарону маъюбњо 
гирифтанд. Акнун навбати мо. 

Бегоњии рўзи сеюм, баъди саришта кардани молу 
њол, Њикоят омада хабар дод, ки ѓалла медодаанд. Алла-
кай аксари мардум њиссаашонро гирифта овардаанду дар 
анбор онњоро нигарон будаанд. Шафоатбибї њамроњи 
Њикоят Инъомро гирифта ба сўи анбор рафт. 

Мардум дар пеши дари анбор ѓун гашта буданд. 
Мудири нави анбор Тоњир тарозуро дар тањи дар гузош-
та гандум бармекашид. Бегоњирўзї њаво њанўз торик на-
бошад њам, дар болои сараш фонусе фурўзон буд. 

– Тоњирљон, ба мо хабар расид... – аз омаданаш му-
дири анборро хабар дод Шафоатбибї. 

– Ња, янга, бед, – чашм ба дафтар садо дод Тоњир. 
– Гандуми муфтро гиреду Исталинљонро дуо кунед! 

– гуфт кадоме аз мардон. 
– Абе, аз ростї ѓалла медињед? – пурсид Шафоатби-

бї боз аз эњтиёт баъди салом бо њозирон наздик рафта. 
– Э, Шафоатбону, њолї њам бовар надоштед? – аз 

ќафо овози ѓулдурроси муаллим Юсуфї баланд гашт. – 
Њукуматамон иноят кард!.. Рањмат ба падари њамон чор-
панљ нафар маслуќони љанг. Њамонњо њаќталошї наку-
нанд агар, халќи мо гўсфанд... 

– Гапу кори дар умрам нашунидагї... Бовари кас 
намеояд... Тавба. Љувол њам наовардам. Ғалла ёфта те, 
гўён меомаданд, “ўраи гандумат дар куљо?” гуён њавлиро 
кофта, ѓалбер барин сўрох мекарданд, аммо “гандум 

гир” намегуфтанд, охир! – Шафоатбибї њайраташро пин-
њон намедошт. Пурсидан айб не, сонї пули инро кай 
медодаем? А? 

– Парво накунед, бепул!.. – Бо овози баланд фарёд 
зад Даврони Љўра. – Њукумат аз халқ гирифтагеша як 
бор-ним бор дињад-дия! 

– Во аљаб... боз дар ќафо ягон балояш набошад гуф-
та метарсам... Рўбањ дар шудгор дунба ёфтагиаш барин... 

– Тезтар писаротонро фиристонед, линга биёрад, – 
гуфт мудири анбор. – Бењуда гапро бисёр накунед! Ин 
гандум – ёрии Њукумат... 

Шафоатбибї “ку, аввал як хабар гирам, даркор бо-
шад, Инъом тохта омада мебарад” гўён аз эњтиёт бе љу-
вол омада буд. 

– Хайр, њақќи Њикоятро бидињед, уна мебараду лин-
га мебиёрад. Вай худоро гардам, ба мардуми бечора ња-
мин ќадар иноят кардааст, шукр, њазорњо шукр. 

– Худоро не, Сталинро гардам гўед, – луќма дод яке 
аз њозирон, ин гандумро бо фармони шахсан худи Ста-
лин ба мо фиристодаанд! 

– Чї ќадар мардумакон аз гушнагї мурданд, акнун 
мефиристад. Барваќттар фиристонад, намешавад – гуфт 
Шафоатбибї. 

– Кадомаш гуфт, ки андози гўшту тухмро њам бар-
доштааст, рост бошад? – бо умед пурсид Њикоят. 

– Аз инаш хабар надорем-ку. Кї гуфт? 
– Дар сари кор занњо гап мезаданд. 
– Ба ин халќ агар даст дињед, аз оринљ мегирад, – 

гуфт бо тамасхур Тоњир. – Њамин гандумро гиреду шукр 
кунед... Агар шукр кунед, худо фардо боз медињад. 

– Њоло нигаред, андози равѓан њам бекор шуд мегў-
янд, – мегуфт кадоме аз торикї. 

– Њамин заёмашро бекор созад, хеле кори савоб ме-
кард, – овоз баровард дигаре. – Њар сол гарангам кардаст! 

– Андози гўшту равѓану тухм-чї? Соли дароз худа-
мон таъми гўшт чї хел аст, намечашем, аммо андоз меди-
њем! Њар сол як-ду молатон ба андоз меравад, – њасрат 
мекард Азими Љалогї дар ќафо ба кадоме. 

– Шафоатбибї њақќи тўрпиро рўёнда гирифтед, 
охир? – пурсид муаллим Юсуфї. – Аз њақќи тоини мо њам 
каме монда буд, намедонам... 

– Не, таѓо, нагирифтаем. Раис ваъда карданд, ки аз 
њосили нав медињанд... Ё аз њамин гандум медода бо-
шанд? – Ба умед бо овози баланд љавоби савол мекард 
Шафоатбибї. 

Вай ба умед ба рўи Тоњир нигарист, аммо мудири 
анбор гўшашро ба карї зад. “Ин њам аз зоти Худоёр, ба 
кас некї кардан намехоњад, – аз дил гузаронд Шафоат-
бибї. – Акаи занаш-дия. Як илоље карда калиди анборро 
ба ин гирифта дод. Аљаб не, бечора Њосилро бо њамин 
ният њабс кунонд, кї медонад?..” 

Инъом гандуми Њикоятро ба хар бор карда рафту 
Шафоатбибї мунтазир монд. Фурсате аз миён нагузаш-
та, дар дасташ љувол Ситора омаду оњиста “ассалом” 
гуфт ва дар пањлўи Шафоатбибї рост истод. 

– Гузар, Ситора, бигир, ман љувол надорам, – гуфт 
Шафоатбибї ба вай, аммо љавонзан шарм мекард, ки ба 
чоши гандуми анбор наздик шавад. 

– Шарм накун, даро, – гуфт Тоњир ба рўйхати зери 
дасташ нигариста. – Панљоњ кило бардор... Бардошта 
метавонї! 

– Э, гандум бошад чї? – хандид Ситора, – Як илољ 
мекунем... 

Ин дам Ислом расиду ба давра наздик шуд. 
– Ассаломалайкум. 
– Ваалайкумассалом, – алейк гирифтанд њозирон. 
– Нони гандум мехўрдаем-да! – гуфт вай бо шавќ ба 

чоши гандум нигариста . 

– Ман мегўм, як сол боз нони гандумро начашидагї 
одамон кам не, – мегуфт яке аз њозирон – Фаќат заѓораю 
нони љавин, нони алафї... 

– Баъзе ба заѓора њам зоранд, додар, – мегуфт дигаре. 
– Љувол наовардї? – пурсид Шафоатбибї аз Ислом. 
– Ба њавлї надаромадаам. Шумо бељуволед-чї? – 

пурсид Ислом аз модар.  
– Инъом рафт, то њол бедарак. 

Ислом рафта љуволи нима бештари Ситораро ги-
рифту оварда ба болои тарозу монд. 

– Харат ку? – пурсид мудири анбор Тоњир аз Ситора. 

Ситора ба Ислом ишора карда, “ин мебарад” гуф-
тан хост, вале мардум якбора “гуррї” карда хандиданд. 

– “Харат-ку?” гўянд, рост Исломро нишон медињад-
а! – гўён боз ќоњ-ќоњ зад кадоме аз қафо. Дигарон ба вай 
љўр гаштанд. 

– Хар надорам. Э-э шумоён... – Ситора аз хиљолат 
суп-сурх гашта баробари њозирон механдид. 

– Чї хел мебарї? – мегуфт мудири анбор Тоњир ба 
нияти гапковї. 

– Харат ку гўям... 
– Ягон худољў ёрдам медодагист-да, – гуфт Ситора 

сухани Тоњирро бурида андаке бо итоб. 
– Ислом мебарад, – мегуфт табассум намуда Тоњир 

ва занљири тарозуро шиќќї пўшиду маъниљўён ба чашми 
Ситора нигарист. 

Вай аз дили рост гуфт ё ба изтењзо равшан набуд. 
– Истед-истед, акаи Тоњир, – ин дам ба назди ў гу-

зашт Ислом ва занљири тарозуро аз нав кушода, љуволи 
Ситораро дигарбора баркашид. – Чилу њафт кило. Агар 
якуним кило ба љувол партоем, мемонад–чилу панљу ним 
кило! Ситора чанд кило мегирад? 

– Њақќи кас ба ман даркор не, ту мањмаддоної на-
кун! – мудири анбор бо љањл дафтару ќаламро ба кисаш 

зад. – Ба ман њақќи кас даркор не! Ман ин гандумро як-
лухт баркашида гирифтам. То аз район омадан, рехт, 
чангаш парид, намаш гурехт, њамаи инро аз анбори до-
дом медињам?! Бардор, гандума ба чош рез! Ман анборро 
мепўшам... 

– Њой, акаи Тоњир, ин анбори додотон не, анбори 
колхоз аст, – Ислом ба нармї  ба китфаш зада, мардакро 
ба худ овардан хост. – Вай замони шумо мехостагї кайњо 
гузашта рафт. Ана, њамон ваќтњо мудири анбор таъин 
мешудед, худам шоњ, таъбам вазир гуфта мегаштед. 

Њозирон аз ин бебокї ва суханони рўирости Ислом 
лањзае саргаранг монданд. Дирўза бачаи назарногир як-
бора дар пеши чашми њама калон шудагї барин намуд. 
Онњо чашмонашонро кушода, ба њайрат ба рўи ў менига-
ристанд. 

– Тўбу тухмат, ки вайрон аст, дар њама љо вайрон-
корї сар мекунї ту! – гуфт Тоњир хашмгин дафтарро ба 
баѓалкисааш зада. – Додот барин ту њам халќро ба њуку-
мат чап кардан мехоњї, медонам! 

Ислом мушташро гирењ карда ба сўи вай њамла 
карданї буд, аммо Ситораву боз кадоме аз њозирон дас-
тони вайро доштанд. 

– Њой, Тоњирљон, аз як дањон гап монї – олам гу-
листон, – ўро ба сари сулњу оштї овардан хост муаллим 
Юсуфї. – Хайр, љое, ки тарозу њаст, бањсу талош чї дар-
кор? Дилмонї накунед... 

– Њой, Тоњир, ба дањанат нигариста гап зан, додар! 
Њолї ту куљою додои ваю авлоди вай куљо?! Чени дања-
нат гап занї, намешавад?.. – гуфт Шафоатбибї пеш 
баро-мада, дар ѓазаб. – Мегўянд, ки бобои ту дегшустаи 
бобо-ёни вайро хўрда одам шудаанд, набошад мурда 
мерафтаанд... Як бор аз очаат пурс, додарам, сонї гап 
зан...  

– Хайрият, Њукумати Шўро њамаатонро боб кард!..  

Агар одамони наѓз мебудед, худо намезад! 

– Сабр кун, њолї оќибати худат чї мешавад, наме-
донї, додар...  

– Ҳукумат моро боб карда бошад, ба ту азоб шуд, – 

гуфт батамкин, Шафоатбибї. – Ба як дањон нон зор гаш-
тї. Аз гуруснагї варам карда кї мурд? Аз асли њамин 
офтобгардиш пурс-ку, ягон кас мегўяд, ки падару бобои 
фалонї ба касе беинсофї карда буд ё њақќи касеро хўрда 
буд? Пурс! 

– Њой, монед, акнун!.. – ба миён даромада овозашро 
баланд кард Юсуфї. – Аз гап гап мехезад, бењуда дили 
якдигарро сиёњ мекунед! Бесабаб-а!.. Тоњир, ту додар, дар 
сари корї... Одамон катї бењудаю бањуда хархаша накун, 
дар сари кори давлат њастї... – мегуфт Юсуфї насињатомез. 

Тоњир ѓут-ѓуткунон ба љуволи Ситора як табаќ ган-
дум андохта баркашиду бо љањл гуфт: 

– Бардор... – Сипас илова кард: – Аз ман ба ту ра-
вад. Ба ман худо медињад. 

– Илоњо дињад, мо хурсанд мешавем. Лекин аз хази-
нааш дињад, на аз њақќи дигарон! Њаќи дигарон ош 
намешавад! – гуфт Ислом љуволи гандумро аз рўи тарозу 
гирифтаравон. 

Њозирон бесадо хандиданд. 
Инъом љувол гирифта омаду Ислом сад кило ган-

думи худашонро њам баркашида гирифта ба хар бор 
кард. Баъд гандуми Ситораро ба дўшаш бардошта, аз 
дарвоза баровард. 

– Оча, Инъом катї гандумро баред, ман гандуми 
Ситораро бурда дињам. 

– Не, ман худам мебарам, – гуфт вай аз Шафоат-
бибї шармида. 

– Майлаш, барад, не нагўй, – гуфт Шафоатбибї бе-
эътино ба роњ даромада.  

Ситора аз паси ў лањзае нигариста истод. Гўё ба мо-
дараш сухане гуфтанї бошад, чашм наканда ба вай нига-
ристани зан љавонро њайрон кунад њам, бар асари ноху-
шии бо Тоњир рўй додагї эътибор надод. 

Ислом љуволи гандумро ба асп бор карду аз лаљоми 
он гирифта баробари Ситора пиёда ба роњ даромад. 

– Чї гапњои нав? – пурсид Ислом аз Ситора, баъди 
он ки аз дарвоза дур шуданд, бештар бо нияти шикаста-
ни хомўшии дилфишор ва таъсири хархаша бо Тоњир. 

– Њељ... Њозир гап дар бораи гандум. Як њафта боз 
дигар гап нест. Њама аз њамин хусус гап мезананд, – гуфт 
Ситора бо табассум. 

Дандонњои сафеди ў дар торикї лањзае љило додан-
ду диќќати љавонро ба худ љалб карданд. Ислом баргаш-
та ба Ситора бодиќќат нигаристу дасти ўро гирифта дар 
дасташ фишурд. Баъд аз миёни вай гирифт, ду гесўи ўро 
сила кард, ба зулфу турраи пешониаш даст бурд. Ситора 
хомўш мерафту чашм ба роњ дўхта буд. 

Ислом ба рўи кулча ва ќадду басти мавзуни Ситора 
нигариста, ўро хаёлан бо Шодоб андоза карду худ ба худ 
иќрор намуд, ки аслан ин аз вай хушрўтар аст: ќадду бас-
таш, рўяшу мўяш, синааш, сурунњо – њамааш сурат ба-
рин... сиёњљурда, рўяш доѓ дорад, Шодоб чї? Як духтара-
ки андаке ситорагарму дилљўй аст... Лекин дар аќлу фа-
росат Малоњат аз њар ду як сару гардан болотар аст. Ба 
Малоњат эътимод кардан мумкин. Зан агар номуси мард 
бошад, аз инњо Малоњатро нангу номуси мард гўед, 
меарзад... 

– Аз хусуси тўи Шодоб дар њама љо гап мезананд, – 
гуфт Ситора баъди хеле хомўшї аз андешаи Ислом гўё 
воќиф гашта бошад. – Бењуда номатро олуда кардї. Ња-
ма гап мезананд... 

– Чињо мегўянд? 
– Гўё Њайдар ту катї гаштани уна фањмида љавоба- 

ша додаст... Рав, Ислом гирад њам гуфтаст. Баъд њар ду 
ба пеши ту омаданд. Ту рўмолчаашро додаї... Гўё гуфта 
бошї, рўмолча доду лекин ман дасташро њам доштагем 
не. Њамтур? 

– Хайр, боз чї? Ин воќеаро кї овоза карда бошад?.. 
Хайр, хеле кўњна шуд... 

– Рўмолчаашро доданат рост аст? – бо чунон оњанге 
мепурсид Ситора, гўё њаёташ ба њамон рўмолча вобаста 
бошад.  

– Рост, – гуфт Ислом. Аз дилаш гузашт, ки њељ сире 
нест, ки умрбод пинњон монад. Хоњї нахоњї, як рўз не, як 
рўз овоза мешудаст. Алоќамандиам бо Ситора њам рўзе 
фош мешавад, ана њамин тавр тањлил мекунанд... 

– Боз барои чї вомехўрї? – пурсид Ситора. 
– Њим-м... Кай вохўрдаам? Кї гуфт? Пеш њам вохўр-

дагем не, баъд њам... Аз кор њамроњаш омада будам... 
– Уна њам ман барин аҳмаќ карда гаштан мехоњї? – 

Ситора бо итоб ба рўи Ислом нигаристу лањзае мунтази-
ри љавоб шуд. Баъд афзуд: – Вай Ситора не, ту баринњоро 
ба дарё ташна бурда, ташна меорад. Њоло шўй накарда 
дидї, чї хел сари чандин љавоноро мегардонад?! 

– Бас, Ситора, мон њамин гапњоро. Дар ҳар ҳол, ман 
туро гирифта наметавонам. Дар ду дунё наметавонам. Ба 
ѓайр аз ин, худат наѓз медонї, ба никоњи мо њељ кас розї 
намешавад. Ҳама механданду халос. Ман туро умедвор 
накардаам. Аз аввал гуфтам, боз мегўям: аз ман умедвор 
нашав! Ба њамин шарт агар розї бошї, минбаъд гап 
мезанам... 

Ситора аз роњ истод. Дар як вазъи пуризтироб, ки 
нафасгирии ноњамвораш далели њол буд, њам ѓазабнок, 
њам илтиљоомез, бо як навъ талаби имдоду шафќат, инсо-
фу адолат аз гиребони љавон гирифту ўро аз роњ дошт. 

– Њам худатро ва њам маро расво мекунї, дониста 
мон, Ислом! Аз кори кардагит сонї пушаймон мегардї, 

вале фоида надорад. Ба ќадам гузаштаст... – Вай лањзае 
хомўш истод. – Ё ба хуни ду кас зомин мешавї? Агар 
нагирї, ман худамро ягон кор мекунам. 

Ислом бо дањшат ба шиками Ситора нигарист. Дар 
як лањза оќибати хабари шумро пеши назар оварда чунон 
дилтанг ва музтариб гашт, ки беихтиёр фарёд кард: 

– Дурўѓ мегўї, дурўѓ!.. Як моњ пеш њам ин гапро 
мегуфтї!.. Маро тарсондан мехоњї, фиребгар! Наход ту 
то ба ин дараља гўлу гаранг бошї? – Овози ў чунон ме-
ларзид, ки ба ѓур-ѓури бачањои хорї дидагї ва ба гирис-
тан омода шабеҳ буд. 

– Ман туро мард гуфтаам. Агар медонистам, ки ин 
хел номардї... – Аз ин гуна саросемагї ва бачавор дасту 
по хўрдани Ислом гўё тарбузаш аз даст афтода бошад, 
Ситора ба якборагї малул шуд. Чунон пакар ва ноумед 
гашт, ки беихтиёр оњи дардноке кашид. Ў дар дил худ ба 
худ мегуфт: “Дарвоќеъ њам, ин њоло бача аст. Аз ман 
панљ сол хурд бошад њам, бача аст. Мардум маро лаънат 
мекунад. Сонї боз аз ин фикраш мегашт: – Садќаи сарам, 
њар чї дар пешониам навиштагї бошад, њамонро меби-
нам”. Аммо маљбур мекунам, ки бигирад! Арзу дод меку-
нам, беобрўй месозам. Зўрї кард мегўям. Њар кас барои 
бахташ талош мекунад. Ё вай манро зан мекунад, ё ман 
расвои радди маърака гашта, як умр бадбахту берўзї ме-
шавам... Не, намемонам, њаргиз намемонам!.. 

Онњо њомўш, њар яке худ ба худ, ботинан дар гуфту-
гузору мунозира мерафтанд. Ба дўши Ислом ин гуна бо-
ри гарони андўњ њаргиз наафтода буд. Агар ўро њамчун 
дузди анбор мегирифтанду Њосили маъюб барин њабс ме-
карданд, барояш аз њомиладории Ситора авлотар буд. 
Њама медонистанд, ки вай дузд нест ва ба ин кор ќобил 
њам нест. Дигарон барин се-чор сол дар њабсхона нишас-
та ё кор карда боз меомад, об ба лаби љў баробар ме-
гашт. Аммо ин нанги дигар аст. Дар ин љо вай гунањгор, 

рўйсиёњ... Ў лањзае пеши назар овард, ки чї гуна падару 
модар, амаку таѓоњо, холаю амма – њама ўро маломат ме-
кунанд. Хешовандони Ситора, баъзе аз одамони бадзафт 
њам дигар ба саломи ў алек нагирифта, рўяшонро аз ў 
тофта мегузаранд, занњо бо нафрат аз ќафои ў нигариста 
лаънат мехонанд, рўйсиёњ мегўянд, кўдакон сабаби наф-
рати калононро нафањманд њам, то гузашта рафтани вай 
хомўш истода менигарандаш. “Аз хона барою рав! Сари 
њамаро хам кардї! Умуман, аз ин мамлакат гум шав!” ме-
гуфтагистанд. Афсўс, ба сарбозӣ њанўз солам намера-
сад... Чї кор кунам, чї чора? Барои чї ин тарафашро њељ 
фикр накардам? А? Охир, ахмаќ њам пеш аз он, ки як кор-
ро кунад, фикр мекунад... Акнун чї одам шудам?! Не, са-
ри падарамро хам намекунам... Ягон илољаш будагист, 
занњои солдида медонанд. Ситора ба назди њељ кас наме-
равад, аз ин хусус чї хел гап кушояд? Њамон замон ово-
заю дарвоза мешавад... Э, худо, маро аз ин шармандагї 
наљот дењ!.. Тавба кардам, сад рањ тавба кардам... Њоло 
ба худо рў оварда илтиљо дошт вай. 

Агар ба канал раваму дар он љо ба љои додом кор 
кунам, он кас ба дења оянд, чї мешавад?.. Ин беномус ба 
назди додом, ба назди раис меравад, ба назди амаки Љав-
лон мераваду оќибат ба хонаи мо омада мешинад... Чї 
кор кунам? Кї ба ман роњ менамояд?.. 

– Чї ин ќадар дамат ба дарун афтод, гап зан! – Си-
тора риштаи хаёли ўро бурид. – Тарсидї? Аз бачаи худат 
метарсї?! 

– Бас кун! Љуѓз барин... 
– Њо-о! Акнун љуѓз барин шудам?! Њамту? – Ситора 

дар ѓазаб ба рўи Ислом нигарист. Сафедии чашмони ў 
дар торикї чун теѓи обдодаи хашмгин ва машъум љилои 
сард доштанд. 

– Ман суханони нохушатро дар назар доштам, – 
гуфт Ислом узромез. Вале сар бардошта ба рўи зан нани- 

гарист. 
– Хурсанд шав, бефањм! Одамон ба нохуни фарзанд 

зоранд, ту бошї... Дар хона зан надорї, аз чї метарсї?! 
Ман сад бор аз њамон Шодобад бењтарам. Ба ту як зан 
шавам, ки њама њайрон монанд. Тезтар очаю додотро 
розї кун. Дар як њафта тўйро мегузаронем... 

– Ба ман нигар, – Ислом њанўз њам чашмдор буд, ки 
Ситора бо ягон роњ њомиларо ќатъ кунад. – Илољи бача-
ро афтондан њаст мегўянд-ку? Биё, афтонем. А? Њоло са-
ри ваќт... 

– Не-е, ин калон шудагї, ба осонї аз танам људо на-
мешавад. Пеш аз ин агар ягонта зоидагї мебудам, гапи 
дигар. Агар зан бачаи якўмашро ба зўрї афтонад, сонї 
нозоям мешавад мегўянд. Ман ба худам душман нестам... 
Њељ илољаш нест, бовар кун... 

– Аз сад зан агар якеаш нозоям шавад, ту гумон ме-
кунї њама њамин хел мешавад... Ман туро намегирам, 
фањмидї? 

– Хайр-дия, – гуфт Ситора китф дорњам кашида, бо 
як навъ авзои зоњиран бепарво, – Мезояму бачаатро бур-
да ба дасти очаю додот медињам! Ман як худам бадном 
намешавам, туро њам расво мекунам! 

– Чї, аз љонат сер шудї?! – пурсид Ислом бо ѓазаб 
ба рўи вай нигариста. – Њамин, ки гап ба сари падару мо-
дар ва номуси хонаводаамон расад, ман аз њељ кор даст 
намекашам. 

Муттаваҷеҳ гашт, ки Ситора зани бењаё ва маккор 
аст. Бешарму беномусро бинед, ки аз тарси вай чї гуна 
моњирона истифода карданї аст. Ман аз беобрўию шар-
мандагї метарсам, вай инро дидаю дониста маро танг 
мекунад, ки ўро ба занї гирам. Не, ин аз рўи инсоф не, 
Ситорабону! Сабр кунед... Ба ин тариќ ба дом афтодани 

одам осон аст, лекин “сайдро зинда гирифтан њунари сай-
ёд аст”, мегўянд... Ё ту маро ќурбон кардан мехоњї? Не, 

њалоки ман, нобуд гаштани ман ба ту даркор не, ту маро 
таслим кардан мехоњию бас, яъне, зинда гирифтан мехо-
њї! Њамтур не? Лекин чї илољ? Агар мардона иќрор ку-
нам, аз рўи инсоф бояд, ки туро ба занї гирам. Лекин ту-
ро дӯст надорам, фањмидї? Ба ѓайр аз ин ба заношўии мо 
кї розї мешавад? Бе розигии падару модар, хешу табор? 
Шоњдухтар бошад њам, ман рад мекунам! Розигии падар 
барои ман аз панљ ваќт намоз њам фарзтар аст. Ба ѓайр аз 
афтондани бача илољи дигаре нест, нест! Аммо чї хел ба 
ин аблањ фањмонам, намедонам. 

– Ба ман нигар, ту њоли нав ба бисту ду даромадї, 
шавњари мувофиќ меёбї... Ман акнун ба њабдањ дарома-
дам. Панљ сол аз худаш калонро кї зан кардаст? Аќлатро 
кор фармо, Ситора... 

– Ман ќасдона њомиладор нагаштаам-ку! Сонї бо-
вар кун, ман аз њамон духтарони њаждањсолаат хушрў-
тару љавонтарам...  

– Шармандагї... – гуфт Ислом дар њолате, ки бо фи-
ѓону надомат сарашро мељунбонд. – Ариза дода пеш аз 
ваќт бошад њам, ба хизмати њарбї меравам. Кўдаката 
зоида бишин. Баъди ман рафтан, њар чї гўї, гуфтан гир! 
Аз њарбї рост ба Мирзочўл ё дигар љо меравам. 

– Мегурезї? – гуфт дар њаяљон Ситора ва лањзае аз 

роњ таваќќуф кард. Аз ин сухани Ислом дар изтироб афто-
данаш равшан буд. 

– Дигар илоље надорам, Ситора... Ња, як роњи дига-
ре њам њаст – ё худамро бояд кушам ё туро. 

– Ња-ња-ња!.. – Баланд хандид вай. Баъд гуфт: – Ма-
ро натарсон. Намедонистам, ки ин ќадар буздил будаї! 
Мардї гуфтаам... 

– Гап задан осон... Агар њељ чизро андешаю рўихо-
тир накунї, њам кор осон – рўятро таги чоруќ барин сахт 
месозию хостагї коратро мекунї. Лекин аз ин хел кор 
одам барака ёфтанаш гумон аст, оќибаташро фикр кар-

дан даркор. Хайр аз ањмаќї ё аз бачагї ба ту расидам, 
лекин туро дўст намедорам, мефањмї? Барои зану шавњар 
гаштан дўст доштан, талабгорї кардан лозим. 

– Э, тавба, тарсу њарос чї хел љавони њабдањсоларо 
дар як дам ба пири њафтодсола мегардондаст, акнун ди-
дам! Тавба, – ў њар боре, ки “тавба” мегуфт пайваста ги-
ребонашро медошт. – Аќлат дар љояш ё не? Аз њамин де-
ња чанд кас зани аз худаш калонсолро гирифтагї, медо-
нї? Намедонї! Фарќ њам намекунї ту бефањм! 

– Гуфтам-ку, агар андешаю мулоњиза надошта бо-
шї, агар ба рўи њама кас пой мемонам гўї, њама кор 
осон. Ту њељ касро рўи хотир намекунї, алафи салома-
лайкум барин... 

– Ин ќадар худатро баланд нагир, медонам... 
Ин бор њар ду муддати тўлоние хомўш монданд. Чу-

нон хомўшие, ки агар рўз бошад, мегуфтї “пашша агар 
парад, мешунидї”. Ба шаби торик ин сукунатро ба санг-
њо бархўрдани наъли суми асп ва њар замон бинї афшон-
дани он халалдор мекарду халос. Онњо ба хонаи Ситора 
наздик мегаштанд.  

– Гап њамин: ба хизмати њарбї меравам! Маро аз 
ёдат барор, ман нестам, вассалом! – гуфт оќибат Ислом. 

– Ба ман нигар, Ислом, ту акнун бача не, йигити ка-
лон, наход номардона гурезї? Айб аст. Бачаи бегуноњат-
ро фикр кун. Убол аст. Гуноњи вай чї? Калон мешавад, 
агар одамон “ту њаромї” гўён дашном дињанд, хуб аст? 
Як умр ману туро лаънат карда, аз дунё гузарад, хуб аст? 
Гуноњи мани шўрбахт-чї? – овози Ситора ларзида гиря 
гулўгираш кард. Вай лањзае хомўш нафас рост карду боз 
суханашро идома дод: – Ман шарманда шавам, радди 
маърака гардам? Дилат мешавад? Маро бадбахт карда, 
дар дунё чї хел сар бардошта мегардї? Њама аз ту рўй 
мегардонанд, њама! 

– Ғами туро хўрда як умр бо зане, ки њељ ўро дўст  

намедорам, зиндагї кунам? Худат гўй, он чї хел зиндагї 
мешавад? Барои њар ду њам зиндон, дўзах, њар балое гўї, 
њамон мешавад. Ба ѓайр аз ин, барои ту волидайнамро 
сархаму музтар карданам... Не, фикр кун, Ситора! Хоњу 
нохоњ ман ту катї аз як сол беш зиндагї намекунам... 
Худатро саргардон накун, ту хушрўй, харидорат кам не, 
агар сабр кунї, њар хелаш мебарояд... 

– Хуб, бигў, ман чї кор кунам? Ба халќ гўям?.. Ња-
ќиќаташро мегўям, он тарафаш – ихтиёрат. 

– Хайр... То он рўз ман дар ин диёр нестам. 
– Падару модарат њастанд, хешу таборат, халќ њаст... 
– Боз њамон гап. Њељ мефањмї ё не: аз барои ман са-

ри додою очаам, хешу таборамон – њама пурмаломат ме-
гардад, таънасор мешаванд! Ана, навангї Тоњир баринњо 
то ба ќиёмат таъна мекунанд, тўби моро!  

– Њозир агар додою очаам ин сирро шунаванд, рўи-
рост мегўянд: “Дасти якдигарро гиреду њар ду аз дења ба-
ромада равед, ки њељ кас рўятонро набинад!”. Фањмидї?! 

– Хайр, биё баромада меравем. 
– Њамаро партофта? 
– Хайр, баъзењо дар ким-куљо гаштаанд-ку. 
– Марг бењ аз он гаштан. Очаам рост мегўянд: ода-

ми њарљої њам дарахти береша барин. 
– Хайр, чї кор мекунї, сангдил! – ногањ фарёд кард 

Ситора.. – Гўй!.. Ё ман худам ба пеши очаат раваму њама 
гапро гўям?! 

Ислом аз овоз баланд кардани Ситора як ќад пари-
да, њаросон ба пасу пеш нигарист. Шаби торик пардаи 
сиёњ барин атрофро аз назар пўшида буд. На садое, на 
шарфае. Онњо ба сўи рўд мефуромаданд. Дар пеш чароѓ-
њои хонањо милтос мезаданд. Дар њавлии Хуррам оташи 
сурх аланга зада дар мегирифт. Ошдонаш њанўз дар бе-
рун аст, аз дил гузаронд Ислом. Марди тоќаю танњо. 
Њозир њамон њам аз ман хушбахттар аст... Ситора агар ба 

вай расад, хуб кор мешуд, мегуфтанд очаам. Ин гўрсўхта 
ба вай не, ба ман арўс шуданиву бечора очаам бехабар... 
Њомиладории инро шунаванд, чињо мегуфта бошанд... – 
Ислом лањзае пеши назар овардан хост, ки очааш, агар 
ин сирро шунавад, чї  мегўяду чї  месозад. 

– Гап зан, чї кор мекунї? – Исрор мекард Ситора. 
– Ситора, мон як-ду рўз фикр кунам... Шояд ягон 

илољашро ёбем.  
– Илољи дигар нест, бењуда саратро гаранг накун. 

Мегирї – вассалом. Агар роҳи дигар мебуд, ман њам њо-
зир чандон иштиёќи ба ту зан шуданам нест. 

– Ку, як-ду рўз фикр карда бинам... Зан мекунї на-
гўй, кори ношуданї, магарам њар ду сар гирифта аз дења 
баромада равем. 

– Ман рафтан мегирам, – гуфт Ситора бедардона. – 
Ба он сари дунё равї њам, меравам. 

Ин гуна оњанги сухани вай ба дили Ислом дубора 
сахт асар кард, балкї тарсонд. “Аз расвої намењаросад” 
– гуфт вай дар дил бо ѓазаб дандон хоида. Баъд худро 
нафрин карду беихтиёр овоз баровард: 

– Эњ, ман ањмаќам! – Вай як оњи дардноке кашид. 
Ислом фикр мекарду фикр мекард. Вай илољи аз ин 

нанг халосиро намеёфт. Монанди њар як љавони бетаљри-
ба намедонист, ки аз ин гуна мушкили воситаи халосї 
дар куљост. Бинобар он, дили худро мехарошиду аз алам 
танашро тофта-тофта мегирифт, ки чаро ба ин роњи 
расвої ќадам зад. Баъзан аз алам бо соќи пайтобапечи 
пояш чунон сахт тозиёна мезад, ки пояш дарди сӯзон 
мегирифт.  

– Наход маро партої, Ислом? – баногоњ бо як оњан-
ги њазину дардолуда ба вай рў овард Ситора. – Дилат ме-
шавад? А?.. Ман расво гашта бо кўдакам монам?.. А?.. 

Ислом лањзае хомўш монд. Дарвоќеъ, чаро ў ин са-
волро аз худаш напурсид. Хўш, Ситораро партофта раф-

та метавонам?.. Не. Аслан, ўро ба вартаи бадномї пар-
тофта рафта наметавонам. Мардум чї мегўянд?! Хоњу но-
хоњ волидайн таънасор мешаванд... Ин тавр бошад, чї 
бояд кард, чї чора?.. Ин чї савдо аст, ки на хонадор шу-
да метавонад, на партофта рафта... 

– Ба саволам љавоб надодї... 
Ситора чї гуна бо чашмони пуризтироб ба ў мени-

гарист, Ислом аз пардаи торикї равшан њис мекард.  
– Маљбурам... Ночорам! Мефањмї?! Оњир, як бор 

вазиъяти маро њам дарк кун! Ку худатро љои ман гузору 
нигар! 

– Ту мардї, њар чї хоњї мекўнї... Манро бадном 
карда напарто. Фарќи сиёњ дорам, оњи ман беасар 
намемонад, – акнун вай усули дигареро пеш гирифта буд: 
њоло ба мисоли мусичаи зор дар дили Ислом рањму шаф-
ќат бедор кардан мехост. 

– Гуфтам-ку, як-ду рўз фикр кунам... – мегуфт Ис-
лом якзайл. – Ту њам фикр кун. Агар аз ќадат будагї ха-
лос мешудї... очаам туро ба Хуррами њамсоямо тўй кар-
данї буд... Ана вай катї љуфти мувофиќ мегаштї! 

– Ба Хуррами якдаста? – боз пурсид Ситора. – Ба 
њамон зор намондаам. 

Аммо Ислом пай бурд, ки тањи дили Ситора аз ин 
сухан хушҳол аст. 

– Ман кўдаки туро ба дари марди дигар чї хел ме-
барам? 

Суханони дона-дона, бо зарби махсус гуфтаи Сито-
раро шунида њангоми каланд кардани замин сангњои аз 
хок баромадагиро ба сари вот ѓурронда тўда карданаш 
беихтиёр ба хотири Ислом расиду як оњи чуќур кашид... 

Вай љуволи гандумро аз дарвозаи Ситора ба дарун 
партофту зуд ба ќафо гашт. 

Ислом бо сари хам вазнин-вазнин ќадам мепартофт. 
Ба вай чунин менамуд, ки њоло сараш гўё аз сурб бошад, 

дар нисбати танаш вазнинтар гаштааст. Ғалатї, мегуфт 
вай, худ ба худ андешида, ним соат пештар чї хел хуш-
ваќт будам! Њатто дами Тоњирро якбора гардондам. Ак-
нун чї? Расвои радди маърака!.. Дигар њаќ надорам сар 
бардошта, ба рўи ягон кас гап занам... Ин ќадар ин ќис-
мати ман сахт будааст – толеъ як бор ба осмон набар-
дошта, ба хоки сиёњ заду яксонам кард. Аз умр чї дидам? 
Гуфтан мумкин њанўз њељ чизе... Эњ, миёни маро оќибат 
њамин занаки сарсахт мешикастагї барин... Чунон, ки 
пирон мегуфтанд, осмон дуру замин сахт... 

 

БОБИ БИСТУ ШАШУМ  
 

МАШВАРАТ 
 

Насимро кўфтани Сангини Пашша ба Ислом баѓоят 
алам кард. Аз алам чї кор карданашро намедонист. Рўзи 
гандумгирї дар сари тарозу Тоњир катї хархаша кард, 
боз ин мард катї “тую ман” кунад, номаш ба номуросої 
мебарояд... Мардаки бефаросат “ба духтари ман гап ме-
партої” гўён Насимро задаст. Ин зўрдасти навбаромад-
ро бинед, ки рўирост агар “дую дубора ба вай чаќќа ша-
вї, хунатро мелесам” гуфтаст. Насим дар сари ќањр њам 
шўхию базлагўиро фаромўш намекунад, “зоти пашша – 
њам хунхўр будаст-дия” гўён бечора гурехтаст. Лаќаби 
додои Назокат – Сангин “Пашша” аст, бинобар он, лут-
фи Насимча зуд аз дањон ба дањон гузашта баробари ха-
бари шаллоќї хўрдагиаш дар дења овоза гашт. Њама ме-
гуфтанд, ки Насимча бо њар роње аз Пашша ќасосашро 
мегирад, њатто баъзе касон чї хел ниќор гирифтани ўро 
њам тахмин мезаданд. Сангин Пашшаро “шумо Пашшаи 
сангин шуда њамин корро ба худатон раво донед...” 
гуфтанашро њам мардум қисса карда механдиданд. 

Халќ аз ќадимулайём ба сағираҳо мењрубонии зиёд  

зоњир мекунад. Лутфу марњамат ва дилнавозї ба ятимон 
аз њар савобе савобтар, њатто баробари савоби њаљљи ак-
бар ба њисоб мерафтаст. Дар каломи шариф холиќи њаж-
дањ њазори олам ятимонро маёзоред, ки ин гуноњи азим 
гўён таъкид кардааст. Бинобар он, мардум Сангини Паш-
шаро барои Насими саѓираро озурданаш лаънат гуфтанд. 

Насим аз хурдї азбаски бачаи беѓашу дидадаро ва 
беозор дар њар мушкиле мададгори одамон буд, хурду 
бузурги дења ўро тарафдорї карданд. 

Ислом бо Насим аз солњои мактабї дўсти ќарин 
гашта буданд. Насим бадхон буд. Доим дар синф гўё су-
хани муаллимро гўш карда менишастанду вале њушаш 
дар куљое сайр мекард. Дар синфи њафтум муаллими ада-
биёт боре аз ў суол кард: “Дар бораи љанг кадом шоир 
достон гуфт?” Насим лањзае карахт гашту пурсид: “Му-
аллим шоирон њолї њам зиндаанд-чї?” Њама хандиданд. 
Насим гунањгорона иќрор кард: “Тавба, муаллимљон, 
ман гумон кардаам њамаи шоирон ким-кайњо мурда раф-
танд. Аз куљо донам...” Дигарон ба гапу кори вай механ-
диданд, аммо худаш нороҳат намешуд. Њатто чашмонаш 
бепарво, бо њайрат ба кас менигаристанд. Љуссаи хурд, 
вале абљиру чолоки вай ба феълу хўяш гўё мувофиќ аф-
тода буд. Дар 15-16-солагї њам ќади вай баробари ќома-
ти бачагони 10-12 сола буд. Њама мегуфтанд, “Бечора аз 
гушнагї намурдї, шукр кун, ќади баланд катї ба дунё су-
тун намешавї”. Ў то ба кори колхоз баромаданаш хиз-
матгори тамоми ањли дења буд. Барои як пора заѓора ё як 
коса оши љуворї вай омода буд як пуштора њезум ё алаф 
биёрад, аз чашма об кашонад ё кўдакро парасторї кунад. 
Дар синфи њафтум мехонд, ки сараш пур аз љароњат гаш-
та, мўяш баѓоят нозук ва холибех гашт. Бачањо “кал, пес” 
гўён аз наздикї бо ў њазар мекарданд. Аз ин хусус Насим 
сахт ѓамгин гашта, ба духтарон њаргиз наздик намеомад. 
Сониян Љавлони Урус ўро ба бемористони шањр бурда 

гузошту баъди ду-се моњ љароњати сараш сињат ёфта 
омад. Баъдан, кам-кам мўяш сабзида, аз качалиаш њељ 
ному нишон намонд, ба љуз лаќаби “кал”, ки њанўз њам 
“кадом Насим” гуфта пурсанд, баъзењо дар љавоб “Наси-
ми Кал” мегуфтанд. 

Чунон, ки калњо дар афсонањо њамеша зираку бо-
тадбир, айёру фиребгаранд, Насим њам бачаи заранг ва 
бар замми он базлагўю ширинкор буд. Ба њар як пурсише 
њамеша бо хушгапиву шӯхтабъї, бо лутфу киноя љавоб 
гуфтан ба вай одат буд... Аз гуфтори лутфомезу ќофия-
њои намакин завќ мебурд ва њамоно каф ба кафи гўянда 
зада изњори мамнунї мекард. Балки аз ваљњи њамин шўх-
табиативу њангомаписандиаш вай як сол чўпонї карду 
“ин кор ба ман чўт намедињад”, гўён подаи дењаро ба на-
фари дигар супурд. Вагарна, подабонї барин кори соз 
њаст?! Њар бегоњӣ љумъа “ош-њалол” гўён аз њар хонавода 
нон, ѓулинг, як каф-ним каф ѓалладона меѓундошт. Зоҳи-
ран, дайдуи дарбадар бе њамсўњбат дар кўњсори марѓзор 
дилтанг шуд. Ин не, он не, аслан саѓира аз хурдї гушна 
бошад њам, озод буд, вале баъзењо ин хислати ўро асари 
бетарбияву белаљом ба воя расидани ў медонистанд. 

Худоёр як сухани барои мардуми дења нав дошт: 
дар сари њар гап “вазни зиндаи молњоро зиёд кардем” ме-
гуфт. Албатта, вай ин гапро аз пеши худ набофтаст, аз 
сардорону нотиќони маљлисњои ноҳия омўхтанаш дақиќ 
буд. Њама фањмида буданд, ки вай молро фарбењ кардем 
гуфтанї аст, вале њељ кас намепурсид, ки сухани оддиро 
ба ин тариќ муљмал ва хандаовар кардан чї зарур аст. 
Боре як гурўњ колхозчињо барои ба сањро гандуми тухмї 
бурдан ба анбори колхоз омадаанд. Дар анбор тарозуи 
калони колхоз њаст. Хозирон як-як худро дар он барка-
шиданд. Худоёр њам бо чї коре омадасту бо талаби њози-
рон худро вазн кардааст.  

“Зевар янгем аз шумо хеле сангинтар будагистанд?”  

– гўён яке аз њозирон ба шўхї партофтаст. 
“Э-э, вай аз њафт пуд кам не”, – гуфтаст Худоёр. 
“Вањ, ќабоњат! Амак вазни зиндаашон њафт пуд?” – 

пурсидаст Насимча, ки дар як гўша хомўш ин гуфтугўйро 
гўш мекардаст. 

Худоёр беихтиёр “ња” гуфтасту баъди он, ки њози-
рон баробари ҳам хандидаанд, ба тањи гап сарфањм 
рафта сурх шудаст. Баъд чї гуфтанашро надониста, зери 
лаб ѓурунгосзанон тањќиромез мегўяд: “Ту, ятимча њам, 
одам шудию ман гап задам...” гўяд, ин дарњол “Ман 
Насимча шудагї, амак, шумо бехабаред” мегўяд. 

Ваќтњои охир Насимча бо њар бањона ба ѓаши 
Худоёр мерасид. Дар рў ба рўи дигар одамон вай забон 
мегазад, њар як сухани ба дањонаш омадагиро намегўяд, 
вале ба Худоёр неш мезанад. Сабаби кинаи ўро Худоёр, 
аљаб не, дар хотир надоштагист. Сухани ба як саѓира 
гуфтагиашро вай худи њамон рўз фаромўш мекунад. Ода-
ти вай њамин хел – ба хурдон эътиное надорад. 

Боре, ду-се сол аз ин пештар, кадоме аз њамсолони 
падараш мегўяд, ки додот аз бачагї Худоёр катї улфат 
буд, аз додот вай бисёр некї дидагї, мўл ќарздор аст. На-
сим Худоёрро дучор мекунаду оњиста арзи њол менамояд: 
“Додом ба шумо љўраи сирдон будаанд. Њамин шаб дар 
хобам намоён шуданду гуфтанд, ки ба Худоёр амакат 
гўй: аз ман хеле ќарздор, ќарзашро фаромўш накунад, 
хосияташ хуб нест, ба ман дода натавонад, ба ту дињад...” 
Худоёр фикр мекунад – фикр мекунаду мегўяд, ки аз 
додот як бор ду-се лагат хўрда будам, пештар биё, њамон-
ро гирифта ист, гўён ба пушти Насим як лагад мезанад. 

Ба Насим ѓолибан ин гуна тањќир сахт асар карда 
буд, ки ў ин њодисаро ба њељ кас нагуфт. Агар кас дар ља-
воби умедворї тањќир бинад, чунин њолат рух доданаш 
як амри табиї аст. 

Насимча зањри алами ин кори Худоёрро, шояд њељ  

аз хотир намебарорад. Ба касе, њатто ба Ислом њам, дар 
ин хусус дањон накушодаст, лекин аз зеҳнаш берун карда, 
аз лавњи хотир сутурдан њам наметавонад. Пор, дар маљ-
лиси умумии колхоз, ваќте ки Худоёр дар бобати вазъи 
моли колхоз суханронї карда, дар охир чї ќадар мол аз 
сармою касалї мурд, чї ќадар молро гургон хўрданд, ба-
ён мекард, Насимча аз ќафо фарёд кард: “Гургон не, са-
гон хўрдагистанд?!” 

Худоёр “кї вай бетамиз” гуфту монд. Раис аз ѓазаб 
чунон бесаришта шуд, ки бархоста ним соати дигар ҳарф 
зад. Хушбахтона, њар ду њам гўяндаро ташхис дода ната-
вонистанд. 

Насим дар бобати ду сар аспи гумшуда њар замон 
Исломро огоњї карда мегуфт: “Оќибат барои он ду асп 
камаш ду гўсоларо мегирад, Худоёри палид!..” 

Насимча ваќтњои охир ба Назокат дилдода гашту 
шибири ин савдо ба гўши падару модари духтар раси-
даст. Аљаб не, мољарои Шодобу Ислом њам Сангини 
Пашшаро ба дастбардорї водор сохта бошад.  

Ин фикр ба сараш заду Ислом боз бештар дилтанг 
шуд. Насимро дида, њамгап шудан, буѓзу алами дили ўро 
андаке бошад њам, кам кардан мехост. 

Вай бо њамин ният бегоњирўзї аз кўњсор омаду саро-
сема як пора заѓораро бо дўѓоб хўрда, ба назди Насим 
рафт. 

Замоне ки Ислом сангдевори њавлии онњоро чарх 
зада аз даромадгоњи бедарвоза ба њавлї ворид гашт, зани 
таѓояш буз мељўшиду Насим ба ў дастёрї мекард. Аз ди-
ли Ислом гузашт, ки ин кори ба шаъни љавонмард муно-
сиб нест, кори бачагони дањ-дувоздањсола, зиёдаш 14-15 
сола аст.  

– Ассаломуалайкум, монда нашавед, – хитобан ба 
њар ду рў овард Ислом. – Коса-коса ќаймоќ шавад-е... 

Онњо њарфе назада бо табассум Исломро марњабо  

гуфтанд. Насим, ки гардани бузро дошта меистод, гуфт: 
– Њозир тамом... Аз Зирак ањвол пурс, хар гўшашро 

газидаст.  
Ислом бо саги онњо – Зираки чорчашма андармон 

шуд. Ин саги алои дањанѓафс дар болои њар як чашмаш 
ѓўлинг барин холи равшан дошт ва онро аз ин далел “Чо-
рї” лаќаб дода буданд. Зирак мудом ба хар њазлу бозї 
мекард ва бозии он ду тамошое дошт. Ба хари сиёњ аз Зи-
рак чї ситаме гузашта бошад, хар њангоми бозї ду рўз 
ќабл гўши Зиракро газида хуншор кардаст. 

Дар тўли чор-панљ соли љанг ва баъди љанг ќариб 
тамоми сагони дења аз гуруснагї мурданду њамин Зирак 
ва боз се-чор саги дигар љон ба саломат бурда, њоло пиру 
љавони дења онњоро мешинохтанд ва навозиш мекарданд. 
Мегўянд, ки ин саги бечора мол барин ба алафхўрї одат 
кардаст ва бо њамин ѓизо зинда мондааст. 

Ислом бо саг шўхию бозї сар кард, вале Зирак гу-
русна буд магар, њазлро нафоронду бо тањдид ѓуррид. 
“Гушна шўхї намебардорад” аз дил гузаронд Ислом. Саг 
аз дуруштии худ хиљил шуд магар, оњиста бархосту аз 
њавлї берун рафт. 

Чаҳор бузро љўшидану дасти Насим озод шуд ва 
њар ду дўст дасту ба даст зўрозмої карда аз њавлї берун 
баромаданд. 

– Њамин баромадан катї гум гашта наравї! – хито-
бан ба Насим аз ќафо таъкид кард янгааш. 

– Да халхали поят... – норозиёна ѓурунгос зад Насим. 
– Боз гапи нав ёфтї-ку! “Халхалаш” чї? 

– Биниашро сўрох карда уштури Казоќон барин њал-
ќа андохтанаш кам набуд, боз аз тањи сандуќаш ду шадда 
зангўлачаро ёфта ба пояш бастаст, љиннї. Аз очааш 
мерос будаст, очааш бастагї чизњоро ин њам бастанаш 
фарз будаст. Њамон зангўлачањоро “халхал” мегўянд. 
Саркаи рама барин љарангос карда гаштаст-ку, надидї? 

– Њамаро монда ба буљулаки пойи вай менигарам! – 
писханд кард Ислом. – Солњои нав арўс гаштанаш очаи 
ман њам дар бинї њалќа доштаст. Лекин зангўлаашро на-
шунидам. 

– Аз ин девона њар наѓма мебарояд. 
Шомгоњон буд. Дуди мўрињои дења монанди меѓи 

торик ба шаху зовњо печида, оњиста-оњиста боло мерафт. 
Аз њама сўй овози одамон, фарёди бачањо, баоси молњо 
ба гўш мерасид. 

Онњо ба паси њавлї гузаштанду ба сўи шахи Аспак 
рафтанд. Ин шахи сайќалхўрдаи бузург аз боло пањн 
гашта омада, поёнаш барљаста буд ва ба асп шабоњате 
дошт. Дар сањни он чуќуракњои њовакмонанди хурду 
калон бисёр буда, бањорон аз оби борон пур мешуданд. 

Ислом ва Насим аз овони шиносї дар сањни ин санг 
бозї мекарданд. Гоње асп барин он сангро савор гашта 
хаёлан худро љавони човандоз тасаввур менамуданд, го-
њи дигар мисли хурдсолон бо њавзакбозї ва ё “киштукору 
хирманкўбї” машѓул мешуданд. Агар сањеҳтар ба ёд ова-
ранд, ин санг як навъ мактаби минбаъдаи онњо буд, ки 
сањни онро машќгоњ интихоб карда буданд. Чї орзуњо, 
чї наќшаю ниятњои ширин мањз дар сањни ин шах ба са-
ри онњо омад!.. 

Аввалин орзуњои онњо соњиби аспи бодпо будан дар 
он айём њаваси муњоле буд, зеро ќонун ба мардум аспдо-
риро манъ карда буд. Сабаби ин манъро њељ кас намедо-
нист, њатто раису Љавлони Урус њам китф боло мекаши-
данд. “Хар доштан мумкину чаро аспдорї манъ бошад?” 
гўянд, баъзе шўхтабиатњо оњиста мегуфтанд: “Гашти асп 
тез аст, ду тозиёна занї, аз сарњади Афѓон гузашта мера-
вї...” мегуфтанд. 

Ислом ва Насим баъзан рољеъ ба њаёт, шањрњо, тањ-
сили илм сўњбат кунанд њам, азбаски аз ин хусус тасавву-
роти фарох надоштанд, он тањсилро фаќат ба касби му-

аллимї ва тракторгардониву мошинтарошї марбут ме-
донистанду бас. 

Ин шахи безабон њоло њам як навъ мањрами рози 
онњо буд магар, ду дўст чун дар сањни он дар њељ љои ди-
гар осуда ва бемалол сўњбат намекарданд. Дар хона, дар 
роњ, дар боѓ – дар њама љо њамгап мегаштанд, вале агар 
ин санг набошад, дар сўњбаташон гўё намак набуд ё чизе 
намерасид. 

– Ман – дар зин! – Ислом айнан монанди панљ–шаш 
сол пеш љањида худро ба пеши санги аспак андохт. 

– Хайр, саѓриаш ба ман, – гуфт Насим аз љўрааш 
поёнтар нишаста. – Қисмати ятим њамин будаст, љўра... 
Агар толеъ медоштам, аз падару модар људо намегаштам. 

– Вањ! – бо кафи даст ба пешониаш зад Ислом. – Ин 
хел беванолиро кай ёд гирифтї?! – Вай бо шумханда ба 
чашми Насим нигарист. – Ин ваќтњо ба назди Гулсум-
хола бисёр медарої мегўянд. 

Гулсум-хола бевазани номуроде буд, ки дар солњои 
љанг аз шавњар ва тамоми фарзандонаш људо гашта аз 
ѓусса димоѓаш халал ёфта буд ва њар касе дучораш ояд, 
дари шикваю њасраташро мекушоду мегирист. 

Насим шўхии Исломро фањмид, вале ба тамасхур 
сар љунбонду њељ чиз нагуфт. 

– Кош, додои Шодоб маро дошта мезад! – Гуфт аз 
тањи дил оње кашида Ислом. – Кошкї... Хурсанд мегаш-
там! Як шоир чї гуфтааст, медонї? “Ин ишќ рањест пур-
маломат, дур аст зи кўчаи саломат”. 

– Дар сарат падару модар дорї, њад дорад, ки за-
над?! Ятими бекас мебудї, мезад, – гуфт Насим дар охир. 
Насињати “Чор китоб”-ро ман њам ёд дорам: “Шуд ду 
хислат марди нодонро нишон, сўњбати тифлону раѓбат 
бо занон.” 

– Наѓз гуфтанд, асли њаќиќат њамин, лекин чї илољ, 
њамаамон њам дидаю дониста!.. Аммо ятим-патим нагўй!  

– Э-э, расо... Як гап ёфтї!.. Ятими бекас, ятими 
бекас... Њамин њам гап шуд! Мезадагеш ба падару модар 
чї кор дорад, мезанад. Худатро ба љои вай монда як бор 
нигар. Агар ба духтарат ягон бача кашола шуда гардад, 
хап мешинї? Не! 

Моњи нав монанди дами дос дар як канори осмон 
намоён гашту аз рўи одат њар ду баробар дасти фотиња 
ба рўй кашиданд. 

“Дар њаќиќат ба абрўи духтарон монанд аст, дар ин 
хусус байтеро ба ёд оварда аз дил гузаронд Ислом. Фаќат 
абрўи духтари зардак барин. Абрўвони Малоњат сип-
сияњ, дили касро теѓ барин љиз-љиз мебуррад, месўзаду 
аммо худаш дуд кашида ором меистад. Худо њамонро на-
сиби ман кунад, бас. Њар кор шавам, розиам, фаќат худо 
ўро ба ман зиёд надонад, бас” мегуфт Ислом ба дил моњи 
навро дида. 

Чунон ки дар мотам офтоби фурўрафта синаи худро 
харошида хуншор карда бошад, уфуќ бо ранги арѓувонї 
месўхт. Чав-чуви мўрѓакони тути лаби чашма њам хомўш 
гашт. Аз тарафи боѓот садои мурѓи њаќгўй аранг-аранг 
ба гўш мерасид. Овози вай ба овози гадоён, ки “њаќдў-ўст 
ё оллоњ...” гўён њамеша бо сагони дења дар кашокашанд, 
монанд буд. 

Шаби торик монанди калхоти азиме тамоми њас-
тиро ба зери болу пари сиёњи худ мегирифт. 

Моњи нав заминро ба ситорањои назарбоз вогузош-
та, худ оњиста поён мерафт. Ситорањо гўё бо садои пасте, 
ки гўшњои одамон ќобили шунидани он нест, бо замин 
розу ниёз мегуфтанд. 

Шаб на њамеша таскинбахш ва фароѓатовар аст. 
Баъзан ѓаму ташвиши хурдакак њам дар сояи азамати он 
бузургтару дањшатноктар љилва мекунад, дунёи пурташ-
виши мо аз будаш дањчанд афзунтар бешафќат ва беадо-
лат менамояд. Мардум дуруст мегўянд: “кори шаб – хан- 

даи рўз”. Не шаб њаргиз дарди моро сабук намекунад. 
Сипас Ислом ба байтгўї шурўъ кард. Вай њам мис-

ли аксарияти бачагони дења байтњои “Чор китоб”-ро 
ҳифз буд ва дар сари њар матлаб мехонд: 

 

Се аломат дон, ки дар ањмаќ бувад, 
Аввалан ѓофил зи ёди њаќ бувад. 
Гуфтани бисёр одат бошадаш. 
Коњилї андар ибодат бошадаш... 
 

Насим њам байтњои медонистагиашро ќатор кард: 
 

Дасти худро сўи номањрам маёр, 
Љониби моли ятимон њам маёр. 
То тавонї њељ касро бад магўй, 
Пеши мардум айби кас њаргиз маљўй. 
 

– Одам калон шавад, ѓаму ташвишаш њам калон 
мешудаст, љўраљон.– гуфт Ислом њикматомез, баъди он, 
ки њар ду хеле ваќт шеърхонї карданд. 

– Назди њар як кампир бишин, њамин гапро мегўяд, 
– ѓурунгос зад Насим. – Хаёлтарошї бас аст, љўра, зиндаги-

ро бояд фикр кард, аз ин дења берунтарро њам нигарем...– 
Њой, Насим, ман тут гўям, ту бед мегўї, чї кор кунам, 
гап зан! Њаќќи гапро гўям, маъќул не, дилбардорї кунам, 
намефорад... Аз дења берун рафтанї бошї, барои хондан 
рав. Ману ту илм надорем, хунар надорем, фаќат аз паи 
мардикорї рафта метавонем. Мардикорї њам љањонгар-
дї шуд! Мард илму њунаре дошта бошад, ки дар њама љо 
азиз гардад. Ана, он гоњ ду кас аз дења баромада атрофро 
гардем, мешавад. 

– Барои чї ту рафта Пашшаро дошта намекўбї? – 
Насим љавобталабон рост ба рўи Ислом истоду ўро дар 
ҳайрат гузошт. – А? Барои чї? 

– Ман?.. дошта кўбам? – Ислом ба ин сухани Насим 
на бовар карданашро медонист, на бовар накарданашро. 

Худ ба худ гуфт: “Боз мазоњ мекунад-чї? Додом катї ба-
робар одамро?” 

– Ња, дошта кўб! Зўри ту мерасад. Чї, метарсї? Ё ба 
кўфтан њаќ надорї? Дорї! Вай дўсти туро бегуноњ кўфт, 
њамту не? Барои чї намекўбї?.. Медонам, худатро бад-
ном кардан намехоњї! Ба ту дўст даркор не, номи нек 
даркор аст, љўраљон! Ман барои ту аз њељ кор њазар наме-
кунам, на аз мушти касе мењаросам, на аз бадномї... Њар 

ду рафоқатамонро, хўш, рӯи тарозу ба паллаҳои он гузо-
шта баркашем, кадоме вазнинтар меояд? А? Ња, гап зан! 

Ислом дафъатан чї љавоб гуфтанашро надониста 
дар тааҷҷуб монд. 

– Заб муќоиса кардї! – ногузир ба сухан лаб кушо-
да. Баъди лањзае андешидан афзуд. – Аввало, дўстиро ба 
тарозу баркашанд, ин тавр ки ту мегўї, андоза намеку-
нанд. Сонї, агар вай туро кўбад, ман ўро, сеюмї маро... 
Охираш чї мешавад? Тамоми дења кўбокўб кунем? А? 
Дуруст мешавад? Агар шарм надорам, њадиси “Алњаёю 
миналимоним” чї мешавад?! 

– Ту накўбу, аввал як бор рафта, њамту аз гиребони 
Пашша гиру пурс, ки њой номард, чаро мезанї?.. Ба ман 
њаминаш њам бас... Бекас набудаст мегуфтанд-дия... – 
гуфт Насим андаке ба нармї. – Аз њафт вољиботи ислом 
якеаш ба дўстону хешовандон некї кардан аст мегуфтї-
ку! Ку њамон некї? 

– Њой Насим, ба ту чї шуд? А? Њамин њам гап шуд, 
ки мегўї?! Ё њазл мекунї? Валлоњ, ки њайрон кардї, љўра. 

Ислом њанўз њам бо шубња ба рўи рафиќаш менига-
рист. Вай баъзан њазлу љиддияти Насимро тафовут карда 
наметавонист. Насим ҳангоми бобати мавзўи љиддї ҳарф  
задан, агар зарур бошад, зуд ба њазлу мутоиба мегузашту 
хатои худро ба шўхї пардапўш месохт. Ислом ин хисла-
ти Насимро медонист, бинобар он, чашмдор буд, ки њоло 
вай њамаро ба њазл мегардонад. 

– Барои чї маро тарафдорї накардї? Ислом, агар 
дуруст фикр кунї, љўра, гилаи ман љой дорад. Агар як 
бор сари роњи он мардаки бефањмро гирифта, “чї њаќ до-
рї?” мегуфтї, дилам кўњ барин бардошта мегашт. Њолї 
њам ту, агар дўсти ман бошї, рафта Пашшаро аз њавлиаш 
љеѓ мезанию мегўї, ки лаънатї, – Насим аз гуфтањои худ 
ба шавќ омаду худдорї карда натавониста хандида фи-
ристод, – духтаратро ба њамин Насимбой тўй карда 
медињї... 

– Њамин ниятат будаст, барваќтар намегўї?! Алла-
кай дар хонаи Пашша палавро хўрда њозир намози шом-
ро хонда мехестам. Вай ба духтарам хостгор намефирис-
тонї гўён туро кўфтагї! – гуфта Ислом њазли Насимро 
идома дод. 

– Бо вуљуди ин, љўра, ба одам алам мекунад, – гуфт 
Насим аз тањи дил оње кашида. – Дар пеши назари занњо, 
духтарон... Ман дигар ба онњо гап зада наметавонам! 

– Одамон аз паи мањбуби худ чї хел азобњо кашида-
нашро ту нашунидагї барин, – гуфт Ислом сухани ўро 
бурида. – Очаам мегўянд, ки рањматї бобоямро дар ља-
вониашон хешони духтари хуш кардаашон њар рўз як бор 
ѓелонда мекўфанд. Њар рўз сару рў кафидагї, либосњо 
лах-лах меомадаанду боз хостгор аз паи хостгор мефи-
ристодаанд. Оќибат, њељ кас ба он духтар хостгорї на-
рафтаст ва маљбур додошонро танњо мефиристанд. Ма-
бодо он касро кўфтанї шаванд, манъ кунам гўён худа-
шон паёпай рафта мепоиданд... Фахмидї? 

– Не! – сар љунбонд вай. 
Ислом дар тааљљуб ба чашми љўрааш нигарист. Аз 

дилаш гузашт, ки имрўз ба ин саѓира чї љин асар карда-
аст. Ё маро мазоњ мекунад? Ё сахт ранљидаст... Шўхї ме-
кард, вале ин хел набуд. 

– Боз чї мегўї? – Бепарво ба Ислом рў овард вай. – 
Гап зан охир. Наход ягон гапи дуруст надошта бошї? 

– Гапам њамин... гуфтам... – гуфт Ислом нимѓурма 
ѓуррунгос зада. 

– Гапи асосї ин не, љўра. 
– Хайр чї? – Ислом бетоќатона ба вай нигарист. 
– Худат медонї, ман Назокат катї њамту шўхї кар-

да мегардам. Ошиќ-пошиќ нестам. Ман куљою ошиќї! 
Пашша бењуда ѓавѓо кард. Акнун тамоми бригада медо-
над, њатто тамоми элот, балки мардуми Такоб њам мешу-
навад. Худи Назокат њам иќрор кард, ба дадош аз ин ху-
сус норозигиашро изњор кард, гиристаст. Кадом як но-
мард ба Пашша хабаркашї кардагї “саѓираи Насим ба 
духтарат шилм барин часпида гаштаст” гуфтагї-да. 
Бинобар он, љўра тасаллиат бењуда рафт. Ман наранљи-
даам. Агар як кас нафањмида, масалан, ба рўи пои ту чўб 
ё сангеро ѓалтонад, меранљї? Не... аммо насињати туро 
шуниданї будам. 

“Саѓира ба дурўѓ љома пўшонда, чунон гапро рост 
мекунад, ки ягон каси дигар шунавад, бовар мекунад, ки 
вай аз Пашша заррае озурда нест. Аммо ман пўсти ин на-
сими Калро дар дўкони кафшдўз мешиносам...” 

– Гап зан, – саволашро такрор кард Насим. 
– Ман њељ гап надорам. 
– Дорї. Кафам-накафам гуфта истодаї... – Вай лањ-

зае хомўш истоду баъд боз гап сар кард: – Наход сиратро 
аз ман руст кунї? А? Ё худам нўгашро барорам?.. А?.. 
Ситора чї мегўяд, ку гап зан! 

– Чї мегўяд? – Ислом ќариб буд, ки аз боло мисли 
санг худро ба поён афканад. –А? Ягон гап фањмида бошї, 
гўй, – овоз ва авзои вай дигар шуд, ки ин њол аз назари 
Насим пинњон намонд. Вай ба Насим њама сирашро гўяд 
њам, аз ваљњи алоќамандиаш бо Ситора нагуфта буд ва 
гуфтан њам намехост. 

– Чиро медонї? Ку, гап зан! – гуфт Ислом љиддан ба 
ташвиш афтода. 

Оњанги ситезаноки саволи Ислом ба Насим хуш на-
омаду хомўш гашт. Аз дилаш гузашт: “Ба ин гаранг чї 
гўям?! Гумон мекунад, ки ин одамон – њама кўру каранд ё 
беаќли ањмаќанду як вай оќилу доно аст. Дар ин Гуљумак 
одамоне њастанд, ки агар дар тањи хок мор љунбад, пай 
мебаранд. Аслан, барои чї ба ѓавѓои вай дахолат меку-
нам? Тавба, то гапу корашро нагўяд, хобам намебарад. 
Модом, ки гуфтан намехоњад, сарашу равѓанаш... Эҳти-
молан, ман дар ба дар гашта, ба гапу кори мардум шарик 
гаштанро одат кардаам. Ба дараљае хў гирифтаам, ки дар 
њаќќи вай ягон сухани таънаомез гўянд, ба ман мерасад. 
Дар анбор “харат ку?” гўянд, вай занаки гољ ба тарафи 
Ислом ишора кардаст, њама инро латифа карда гуфта, 
хандида гаштаанд... Лаќабаш “Хари Ситора” гаштаст, 
худаш хабар надорад... Дўст гаштан баъд, ба одам алам 
мекардаст...” 

– Ту аз ман наранљ, – гуфт якбора Ислом ва риштаи 
хаёли Насимро бурид. – Сири аз ту рустї доштам, лекин 
ваќташ ояд, ба ту гуфтанї будам. Дар хусуси Ситора... 
маслињат карданї будам... – Ў инро гуфту хомўш монд. 

Нигоњи њар ду њам ба поён – ба сўи чароѓи хонањо, 
ки аз тирезачањои хурд монанди ситорањои осмони то-
рик, яке равшан, дигаре хира метофтанд, баста гашт. Аз 
даричаву тирезаи хонањое, ки чароѓи карасинї доштанд, 
равшании сафед метобид, вале он хонањое, ки љинчароѓ 
месўхтанд, гўё дар торикии мутлаќ афтода буданд ва ё 
алави сурхчатобе аранг-аранг ба назар мерасид. Карасин 
нест, чароѓ нест, шишаи чароѓ аз њар чї ноёб... Пулдорњо 
аз шањрњои дур харида меоранд. 

– Чї гап шуд? Барои чї вай аз ман доим туро мепур-
сад? – савол кард Насим. Сипас тавзењ дод: – Аллакай 
алоќамандиатро бо вай мардум медонанд. Фаќат додою 
очаат нашунидагистанд. Ин хел наѓмањоро падару модар 
аз њама сонї мешунаванд. Мегўянд, ку хиёнати занро пас  

аз њама шавњараш мешунавад. Лекин аз ман руст кардӣ... 
– Руст накардаам, – гуфт Ислом асабонї сухани На-

симро бурида. – Рўям нашуд, чї хел гуфтанамро надонис-
там. Аз кори худам дилам хиљил, сад бор пушаймон... 

Ислом ба ночор муносибаташро бо Ситора мухта-
сар њикоя кард. Дар охир, ба авзои Насим нигариста, да-
раҷоти гуноњи худро андоза гирифтан хост, вале ѓолибан 
аз ваљоњати вай дар торикї њељ чизро нафањмида, оње ка-
шиду гуфт: 

– Њама кор расво шуд. 
– Расво њам гап шуд? Расвои расво! – Писханд кард 

Насим ба алам. – Њељ гумон надоштам... Аз ростї, агар 
кас гўяд, мурам њам, бовар намекардам. Яъне... ин ќадар 
ба Шодоб ошиќи шайдо набудї-да. А? 

Ислом ба чунин саволи вай омода буд, бинобар он, 
фавран љавоб дод: 

– Гапњои кайњо обшуста... Агар якеро дўст дорї, ба 
дигаре набояд нигарї... Љои њар кадомаш алоњида аст. 
Шодобро дўст медоштам... Лекин аз вай њам дилам хунук 
гашт. Дар пеши Њайдар худашро њељ карду дилам монд. 
Ба њар њол, ўро дўстдор будам. Лекин вобастагиам бо 
Ситора њавас буд гўям, њаваси ўро надоштам, саргармї 
гўям, намедонам... Сонї... Ин кор аз рўи муњаббат не... 
Медонї, њар як одам ошиќи девона намешавад-ку... Ња-
маи одамонро бо як ќолиб андоза кардан дуруст набуда-
гист. Худоёр њамин ќадар сол Зевар катї зиндагї карду 
боз зан гирифт-ку... 

– Одами таќќос заданиатро ёфтї! – гуфт бо зањрхан-
да Насим. Вай худобехабар, молимардумхўр, њар ду ду-
нёи худро сўхтагї мегўянд. Ту аз паи њамон меравї? Дар 
кўњу кўтал њамроњ гаштед, рангаш ба ту њам задаст! Ран-
гаш назада бошад њам, феълашро гирифтаї... Дар би-
њишт дар пушти Одамато кофире будаст, лекин одам 
ягон иллати вайро нагирифтаст. Худоёр ду зан доштаст!.. 

Худоёр одам не, санг аст, кулўх аст, на дил дорад, на 
ишќ... – Насим сухани даркориашро наёфту дармонд.  

– Хайр, чї кор кунам, чї гўям? Ман дар омади гап 
гуфтам, ту дар њол суханро ба њазрати Одам мебарї. 

– Росташро гўям, доимо ба ту њавасам меомад. Кош, 
ман њам ягон духтарро мисли ту бинаму дили вай духтар 
њам ба ман моил бошад, рўмолча дињад, мегуфтам. 

– Ман њам орзу доштам... лекин... 
– Сара мон, пошнаро хор акнун, љўраљон! Аз ин рас-

вої то ќиёмат пок намешавї. 
– Њайронам, чї кор кунам. Ягон маслињат дењ, – 

гуфт Ислом бо овози гирифта, дардмандона оње кашида.  
– Ба фикрам, дигар љои маслињат нест. Мегирї. На-

гирифта куљо меравї? Фардо мезояду бачаашро оварда 
ба хонаатон мепартояд. Аз ин бадтар расвої њаст? 

– Аз дења баромада равам-чї? – пурсид Ислом. Вай 
наќшањои пеш аз ин андешидаашро кам-кам ба Насим 
гуфта, аќидаи ўро фањмидан мехост. 

– Ду понздањ – як сї. Љиму им хонадор шавї, чї шу-
даст?! Ба ин њам ошиќ шудам гўй. Аз љигарам задагї, як 
рўз њам сабр карда наметавонам, гўй. Њозир ба ошиќ њар 
хел ањмаќиро мебахшанд. 

– Бе пичингу киноя гап зан, љўра. Ба болои сўхта на-
макоб напош. Ягон роњи аз ин фалокат халосиро гўй. 
Ман Ситораро зан намекунам. Дар ду дунё њам вай катї 
ошам намепазад. Фањмидї? 

– Њаќќи гапро гўям? – пурсид Насим дандон ба дан-
дон фишурда бо як навъ алам. 

– Гўй. 
Ислом инро гуфту нохушие њис кард ва якбора 

дилаш тањ кашид. 
– Ман ту катї дигар гап задан намехоњам. Ту – но-

мард! – Насим бо љањл худро аз шах поён андохт. Баъд 
дар поён дар баробари Ислом рост истоду гуфт: – Сито-

раро Хуррам гирифтанї буд. Њамин рўзњо хостгор ме-
кофт. Кайњо боз гап-гапаш буд... 

– Ман вай катї бањор боз... Он ваќтњо Ситора дар 
ёди хаёли Хуррам набуд! Агар Хуррам-ака гирифтанаш-
ро донам... 

Насим њайратзада ба рўи њамсўњбаташ мутаваљљењ 
гашт. Сипас худ ба худ сар љунбонду гуфт: 

– Эњ-ње, расо маро ањмаќ карда мегаштаї-да! Дигар 
аз ман маслињат напурс. Ман ба ин хел расвої шарик бу-
дан намехоњам. Баъд аз байтњои насињатомезе, ки њанго-
ми омўхтани усули дин назди Мулло дар хотираш наќш 
баста буд, хонд: – Дин надорад, њар кї навбад тарскор, 
нест аќл онро, ки бошад нобакор. 

Насим ќафо гашту рафт. Ислом лањзае аз ќафои вай 
хомўш нигариста истод. Баъд гуфт: 

– Њой, Насим! Љўрагї ин хел намешавад. Ягон рўз 
ба сари ту њам ин хел савдо меафтад. То риш набарорї, 
ба кўса наханд, мегўянд. Ман њам ту барин ориятдор бу-
дам... 

– Ман механдам, – гуфт Насим аз дили торикї овоз 
бароварда. 

Овози дардолуда ва озурданавои ўро ба њар навъ 
эзоњ кардан ва фањмидан мумкин буд. 

– Њама ханданду ман нахандам? Ту хандаи маро ме-
бинї, хандаи мардумро намебинї. – Вай рафт. 

Ислом ѓарќи андешањои мухталиф чї ќадар ваќт 
дар рўи шах нишаст, худаш њам пай набурд. Ногоњ дид, 
ки ситорањои њафтдодарон ба як тарафи осмон хам хўр-
даст. 

– Ваќт рафтаст, – гуфт ў пичиррос зада худ ба худ. 
Вай ногањон дар рў ба рўи худ суроби Насимро ди-

да њайрон шуд, њатто дилаш андаке тањ кашида “Боз чї 
мегуфта бошад?” гўён интизори сухани ў истод. 

– Медонї, ту охирин боварї, ягона дилпурии маро  

ба зоти одам куштї, Ислом! Ман аз њама озор медидам: 
лат мехўрдам, дашном мешунидам, фиреб, хиёнат, лекин 
парвое надоштам. Ту будї, ба ман бас буд. Ким-чї хел, 
њамеша кўњ барин дар ќафои ман буданат диламро ме-
бардошт, ба ту такя мекардам. Акнун худат гўй, чї кор 
кунам?.. – Вай лањзае хомўш истоду сипас гуфт: – “Зоти 
инсон палид будаст!” фарёд кардан мехоњам. Рост, ба ин-
сон бовар кардан хато будаст, – вай гўё дар рў ба рўяш 
нишастани Исломро фаромўш кардагї барин, бо овози 
паст худ ба худ изњори андеша мекард, хулосањо 
мебаровард. 

Ислом хомўш буд. Мехост, ки Насим дилашро холї 
кунад. Баъди он ки дўсташ хеле нотиќї кард, гоње ба вай 
рў оварда, гоње худ ба худ ќањру ѓазаб намуд, суханони 
таънасор гуфта, љоѓаш ба дард омаду овозаш гирифта 
хомўш гашт, ў гуфт: 

– Расо нотиќї кардї! Дигар гапат намонд? Ба ин 
гапдониат метарсам ягон рўз суд ё прокурор мешавї! Ё 
љои муллоимомро гирифта, њар њафта баъди намози 
љумъа дар масљид ба мардум насињат мегўї... 

Насим ба љои љавоб даст афшонду рў гардонд. – Ба 
сари фарзанди одам њар хел мољаро меафтад. Яке дидаю 

дониста ба роњи хато меравад, дигаре нафањмида. Ња-
маро бо як газ чен кардан нодуруст. Чўб катї заминро 
чен мекунанд, одамро не. Сонї, барои як хато одамро 
њељу пуч кардан њам намешавад, љўра. Аз ту як илтимос: 

ба пеши очаам рав, њамин хел шудаст, гўй, фањмон, мас-
лињат кун, – хоњиш кард Ислом. – Ягон илољ кунанд... 

– Худат гўй, – гуфт бо оњанги сард Насим. 
– Ман наметавонам. Чї кор кардан даркор, масли-

њат кун. Зудтар бўи ин кор набаромада яктарафа кардан 
зарур, љўра. 

– Бе иљозати додот чї кор мекунанд?! 
– Додом нафањманд... Аз норозигии додом аз њама  

бештар метарсам. Агар додом хурсанд бошанд, аз њељ ма-
ломату бадномї њарос надоштам. Аз маломати мардум, 
аз норозигии одамон метарсам, аммо аз маломати додом 
дањ карат зиёдтар... Хулоса, Ситораро зан карда намета-
вонам. Очаам ягон илољ ёбад... 

– Ситораро мегирї. Њамин ќадар ваќт зан карда та-
вонистї, боз метавонї, – гуфт Насим якравона. Фикр 
кун, як бечораро бадбахт карда партофта хурсанд наме-
шавї! Њар ду бадном мешавед. 

– Не, маро маљбур накун. Агар гир гўён маљбур ку-
нанд, мегирам, лекин як сол нагузашта боз барои вай 
шўй мељўї. 

Насим аз ѓазаб дандон фишурду лањзае ба рўи Ис-
лом нигариста, чї гуфтанашро надонист. Аз дилаш гу-
зашт, ки ин бача њушёр аст ё маст. Љои он ки ин њодиса 
овоза нагашта ўро зан кунаду дањони мардумро бандад, 
хар барин якравї мекунад. Радди маърака мегардад-а! 

– Насим, ту дили маро намефањмї, – боз Ислом су-
хан сар кард. – Ту њамин дам, њамин рўзатро фикр мекунї. 

– Ман худамро фикр мекунам. 
– Дар бобати дигарон њам. Лекин ман орзу дорам, 

њавас дорам. Орзую њавасамро бо майли худ кушта наме-
тавонам, мефањмї. Намедонам ба ту чї хел фањмонам... 
Ту, ана њамин оби рўдро дида, илољи гузаштан њаст ё не, 
озмуда, сонї чоруќатро мекашї... 

– Ту чї мекунї? Чоруќат катї ба об медарої? 
– Ман мепарам... Аз дур хез зада љањида мегузарам. 
– Мепарию ба миёни об шўлўппї карда меафтї. 
– Дуруст, баъзан меафтам, лекин боз мељањам, боз 

мепарам. Худамро кї мешуморам, чї гумон мекунам, на-
медонам. 

– Њамон аспи љарпаракат Шањбоз дар гала аст? 
– Пичинг накун... Ман вай кати зиндагї карда наме-

тавонам. Мефањмї? 

– Фикр кун, Ислом, аввало як берўзиро бадбахт 
карда, дар ду дунё барака намеёбї. Сониян, мардум як 
умр аз ту нафрат мекунанд, пир шавї њам, “њаромхишта-
ки худобехабар, ба касофати ту, шум, як бечора рўзи рав-
шан надид” гўён таъна мекунанд. Ман аминам, агар до-
дот њозир бошанд, ин мољароро шунида зуд Ситораро ба 
ту никоњ карда медоданд. “Он, ки аз вай њаст мардумро 
зарар. Дар миёни халќ навбад з-ў батар” гўён хонда бу-
дам дар “Чоркитоб”. 

– Ба Ситора рањмат меояду ба ман не? Вай њар чї 
бошад њам, як бор шавњар кард, орзуяш шикаст. Тарафи 
як маккораро мегирию ѓами дўстатро намехўрї. 

– Тавба... – гуфт худ ба худ Насим ва оњиста ба хар-
санги дар ќафояш буда такя зад. – Ба ту чї хел, ба кадом 
забон фањмонам. Ана, мебинї, очаат њам ба ин хел беин-
софї розї намешаванд, гир мегўянд. Гап фаќат дар бад-
бахтии Ситора не, худат њам бадному бадбахт мегардї, 
мегўям. 

Ислом ба исрор сар љунбонд. 
– Тамоми олам аз ман рўй гардонад њам, на-ме-ги-

рам! Фањмидї? Одам як бор гўяд, бовар кун. Ман лањзае 
дудила набудам-ку! Аз аввал гуфтам: – Наметавонам! 

– Хайр, бас аст, – гуфт Насим оќибат ба хоњиши 
дўсташ тан дода. 

Сипас њар ду ба рањ афтоданду вай суханашро идо-
ма дод: 

– Агар ба Ситора хонадор шавї, аз рўи инсофу 
одамгарї буд... Лекин, росташро гўям, дигар дар пеши 
ман аз ишќу ошиќї гап занї, љоѓатро зада мешиканам... 

– Агар ба дигаре ваъда намедодам, ман ўро меги-
рифтам. 

Насими њайратзада дањонаш боз беихтиёр аз роњ истод. 
– Њой, балонусха! Боз кадом сарсахтро... саргардон 

кардї? 

– Рафтем... Ваќту соаташ расад, мефањмї. 
Насим баробари Ислом ба роњ афтоду духтарони 

дењаро ягон-ягон пеши назар оварда, кадоме ба доми ў 
афтоданашро дарёфтан мехост.  

 

БОБИ БИСТУ ЊАФТУМ 
 

ТЎЙИ  МАЉБУРЇ 
 

Соли панљоњуми садаи бисти мелод буд. 
Рўзномањо ба истиќболи сиву сеюмин солгарди Ин-

ќилоби Октябр валвала оѓоз карда буданд. 
Тирамоњ дар хаймаю кодоки анборчањои мардуми 

Гуљумак кам-кам ѓалла ва меваљоти хушк – ѓўлинг, себ-
ќоќу тутмавиз, санљиду талќон ѓун гашта, одамон андаке 
осуда менамуданд. Махсусан, баъди он ки ѓаллаи ёрї ра-
сид, якбора саѓиру кабир ба сари дастархон нишаста, но-
ни гандум хўрданд, ба ќавли пиронсолон, оњашон боло 
гашта буд. 

Љувози дења, ки миёнањои зимистон боз аз набудани 
заѓиру кунљит бекор буд, аз нав ба ѓиљир-ѓиљир чарх за-
дан шурўъ карду мардум аз он сў дар даст чобаю шадда-
чањои равѓангирї меомаданд. 

Халќ њанўз ба серї нарасида буд, вале гушнагї аз 
дењот кам-кам доман бармечид. Тўйњо ва дигар лозим-
омад њам монанди солњои пеш бо иштироки дањ-понздањ 
нафар хешовандону ошомидани оши љувории беравѓан 
не, балки бо хурду бузург ва зану марди дења ва зиёфат 
бо нону шўрбо мегузашт. 

Колхоз имсол њам ба колхозчиён ѓалла дода натаво-
нист. Азбаски бахши асосии замини кишт лалмї ва њоси-
ли онњо ба борони бањор вобаста буд, колхоз ба сахтї 
плони давлатро иљро карда, ќарзашро канд. Умуман, аз 
ѓаллаю меваи хушк колхоз даромади зиёд надошт. Вале 

аз чї бошад, ки аз мањсули молаш њам чандон баракае 
намеёфт ва њамеша аз давлат ќарздор буд. Аз давлат чї 
гирифта ќарздор мегашт, њељ кас намедонист. Раис њам 
“колхозамон аз давлат ќарздор аст” мегуфту чаро ќарз-

дор буданашро эзоњ дода наметавонист ё намехост. Бино-
бар он, солњои охир њар як хонавода чун музди мењнат аз 
анбор як-ду љуволї картошкаю сабзию лаблабу гирифта, 
ба њамин шукр мекарданд. 

Сабаби шукргузорињои одамон, асосан, аз љанг 
эмин будани кишвар ва аз истисмори капиталистї дар 
амон будани хурду бузург буд. 

Роњбарон, нотиќон, рўзномањо шабу рўз аз ин хусус 
гаштаю баргашта мегуфтанду одамон њоло сахт боварї 
доштанд, ки фаќат дар ин диёр инсон озод аст, ѓуломи 
давлатманде нест ва аз зањмати худ бархурдор аст. 

Мулло Мурод дар кори канал бемор гашта, баъди 
табобати тўлонї дар бемористонњои шањр гашта омад, 
вале дар хонааш ду њафта истоду баргашта рафт. Ба хо-
навода гуфт, ки Фариштаро хабар гирифта меояд. Гўё ба 
онњо гуфта будаст, ки баъди аз канал озод гаштан ба наз-
дашон омада, баъд ба хона меравад, аммо ба чї сабабе 
рост ба хона омада будаст. 

Дар гуфтањои ў ин бор аз чї бошад, ки нуќтањои 
пинњон бисёр буд ва Шафоатбибию Ислом њарчанд, ки 
ба ќавли ў доим эътимод доштанд, ин бор шубњаи худро 
пинњон кардан натавонистанд. 

– Ба ман кордор набошед, дар як њафта баргашта 
меоям... Як кори андак муљмалтаре дорам... 

Ањли хонавода дигар тањковї накарданд. 
Аз он ки писар дар набудани ў галаро ўњда карда-

аст, падар мамнун гашт. Дар бораи ду аспи гумшуда 
гуфт, ки Акбар нагирифтаст, аспњоро мебурд, медоданд. 
Дасти одамони худї катї бурдагистанд, хайр боз њам 
худо медонад. 

Падар рафту мољарои Ситора пеш баромад. Модар 
њоло, ба ќавли худаш, сарашро ба кадом санг заданашро 
намедонист ва пайваста дар забонаш њамин як сухан буд: 
“Кошкї, тезтар додот меомаданд”. Вай аллакай њамаи 
роњњои имконпазири њалли ин мољароро фикр карда буд, 
вале љуръат надошт, ки бе иродаи падар амал кунад. Би-
нобар он њам, ба монанди мурѓи пойсўхта беќарор буд. 
Гаштаю баргашта ба Ислом дарафтода, аз Инъом рустї 
ўро маломат мекард, баъзан аз гўр гирифта ба гўр мезаду 
меандешид, ки чї кор кунад, то дар миёни халќ номи хо-
надон бадном нашавад. 

Баъди бањсу мунозирањо, гапгузаронињо, маломату 
нафрини зиёде модар ќарор дод, ки сараввал Ситораро 
дида, фикру нияти ўро гирад. Њарчанд, ки љавонзан њоло 
дар назараш аз њар љонзоде манњустар љилва мекард ва 
Шафоатбибї тоќати дидори ўро њаргиз надошт, ночор 
шабе сўи њавлии вай рафт. 

– Чї писараки бечораро метарсонї?! Агар вай аз де-
ња барояду равад, ба ту љой фарох мемонад? – гўён Ша-
фоатбибї маќсади омаданашро ба љавонзан ва модари 
вай изњор намуда гуфт, ки то шиками ўро худаш наби-
над, бовар намекунад. 

Баъди он ки Шафоатбибї Ситораро ба утоқи дохил 
дароварда хобонду шиками ўро палмосида дид, фиѓони 
вай ба фалак печид ва тамоми зањрашро ба сари љавон-
зан рехт: 

– Ягон марди занмурда ё занмонда наёфтї, моча-
хар?.. Рўи ту ѓар сиёњ, боз сар бардошта дар байни халќ 
мегардї-а! – Аз шиддати ѓазаб ва алам вай бепардатарин 
дашномњоеро, ки медонист, ба забон мегирифт – Баъд аз 
ин дар байни халќ чї хел саратро бардошта мегардї?! 
Номи авлоди моро њам олудї... 

– Ба дањонатон нигариста гап занед, холаљон, писа-
ратон маљбур кард... Чї кор кунам? Мегирам гўён... 

– Номаъќул кардї, беномус! – Шафоатбибї тайёр 
буд, ки Ситораро барои ин суханаш пора-пора кунад. – 
Бачаи њабдањсола панљ сол аз худаш калонро маљбур ме-
кардаст! Аз бўи ту барин њаром безор аст вай. Дегатро 
кушода монї, кадом саг налесида мегузарад, бигў? 

Шафоатбибї аз ѓазаб он шаб чунон суханони бе-
парда гуфт, ки умраш бино шуда, вай ин миќдор дашно-
му њаќоратро ба забон нагирифта буд. Вай тамоман аз 
худ бехуд гашта буд, ба сари Ситора ва модари сарнагу-
ни ў борони њаќоратњои дурушту зањрнокро меборид. 
Вай хуб медонист, ки писараш Ситораро ба занї гирад 
њам, нагирад њам, аз дусар акнун беобрў хоњанд шуд. Ин 
шармандагиро пеши назар меоварду модар њар лањза 
оташ мегирифт. Магар алам накашида њам мешавад?! Ин 
нанг ба њафт пушти вай мерасад. Дар тўли ин як-ду њафта 
вай он ќадар Исломро маломат кард, суханони зишт 
гуфт, ки оќибат худаш њам ба тамкини фарзандаш тан 
дода иќрор намуд: “Фаќат мурданаш монд, дигар меди-
дагиашро дид...” Ба Шафоатбибї осон набуд: њар лањза 
бо ду мушт ба сараш мезаду пинњон аз бачањо фиѓон ме-
бароварду мегуфт: “Берун бароям – сар гирам, дарун да-
роям – даргирам, чї кор кунам?! Фардо Мулло Мурод 
оянд, чї мегўям? Ин бачаро бешохбанд мондї, ба номи 
тўби мо исноди бад овардї, мегўянд!” 

Агар илољаш мебуд, бо сар гирифта рафтани Ис-
лом, ин нанг ба авлоди Мулло Мурод асар намекард, мо-
дар мењри ўро аз дилаш меканду њозир буд ба писар гўяд: 
саратро гиру аз ин љойњо рав! Ба љое рав, ки њељ кас ин 
нангро ба ёди ту наоварад. Фаразан, агар ту худат осоиш 
наёбї њам, фарзандонат аз маломат фориѓ мешаванд, тў-
бу тухмат... 

“Ба Шўро меравам, шикоят мекунам” гўён тањдид 
кардани Ситора шасти Шафоатбибиро нагардонд. “Ту 
беномуси, изоратро ба сарат салла карда ба Маскав њам 

меравї! Аммо дониста мон: дар ду дунё њам арўси дилхо-
њи мо намешавї! Як сол – ним сол зан мекунаду талоќат 
медињад, занак! Ту апааш катї баробарї, фикр кун!” 

Сипас Шафоатбибї зўр зад Ситораро ба бачапар-
тої розї кунад, вале модараш ўро аз ин кор сахт тарсон-
да буд магар, ў њељ розї нашуд. 

– Э, бадбахти сарсахт, як коре кардї, ки некбату 
лаънати он ба авлод-авлодат басанда аст, – мегуфт Ша-
фоатбибї аз сўзи дил. – Як номи худату авлоди худатро 
не, номи моро њам ба хоки сияњ яксон кардї, њаромхиш-
таки мурдор. Аз куљо вай ањмаќи ман ба ту рў ба рў шу-
даст, намедонам, – вай нолаю фиѓон мекарду аз алам ба-
данашро тофта-тофта мегирифт. 

Баъди фикру андеша, маслињату машварати Шафо-
атбибї ба Ислом гуфт:  

– Аз як љињат, дар миён набудани додот хуб шуд. 
Агар он кас оянд, ин кор боз кашол мешавад, фурсат аз 
даст меравад. Ба хонаи мо омада зуд, чор мањ нагузашта 
зояд агар, мардум чї мегўянд. Бењтараш – то омадани 
додот шарту пурт мекунему ба хона меорем. Бо њамин 
кор дањони мардумро мебандем. Як рўз пешаш пеш... 
Хоњу нохоњ аз вай халосї нест, бачаам. 

Шафоатбибї рўзи дигар ду нафар мард – яке таѓо 
ва дуюми аз тўби амакони писарашро њамчун хостгор ба 
хонаи Орзугули Мирбадал бурд. Хостгорон нишаста 
омин карданду Шафоатбибї гуфт: 

– Агар хоњї, яке ним хеши наздикатро гўю ба мо рў-
молак бидењ. Агар бурданї бошам, бояд ки њамин њафта 
арўсро барам... 

Шафоатбибї асли њодисаро аз хешовандон њам 
пинњон медошт, бинобар он, дар њузури онон ба ќудозан 
чунон сухан мекард, ки њељ воќеае рух надошта бошад. 
Сабаби таъљилиро ў ба муњаббати писар марбут сохту 
гуфт: 

– Мулло аз сафар оянд, ба ин ҳамсарӣ монеъ мешаван-
ду бачаам малул ё дилшикаста мегардад гўён њаросонам. 

Ин гуна шитобкории ў њам хешовандон ва њам тара-
фи ќудошавандаро њайрон созад њам, кор бемамоният 
зуд анљом ёфт, зеро вазъи корро њамагон ба тахмин пай 
бурда буданд. 

Амаку амма ва таѓою холањо аз он, ки Шафоатбибї 

омадани Мулло Муродро нигарон нашуда, тўйро гузаро-
нидан мехоњад, орзудахотир буданд, вале дар тањи коса 
нимкосаро ба ќиёс пай бурданду ба эътироз лаб накушо-
данд. 

Аз бўхчаи Шафоатбибї як куртавор шоњї, андаке 
парчаи зарбофти ќадим, шаш метр барин чит, як уребча 
ва як рўмоли сафеди ѓиљим, ќи њар як њалќааш ними тух-
ми пўсткандагї барин назаррабо буд, баромад. Ислом 
тааљљуб мекард, ки модар ин гуна чизњоро худаш напў-
шида, айёми мўњтољию гушнагї нафурўхта чї тавр эњти-
ёт кардааст. Рўзи якшанбе Ислом як гўсфандро ба бозор 
бурда фурўхту ба пулаш кафши нав ва камию костии ди-
гари арўсбиёронро харида овард. 

Хабари тўйи Ислом ва Ситора зану марди дењаро 
дар ҳайрат гузошт. Дар њама љо муносибати Ислому Си-
тора мавзўи мубоњиса, боиси шубња ва тахмину гумонњо 
гашт. Дар ин гуна мавридњо мардуми Гуљумак њаёти ин-
сонро аз чиллаю чормањагї то имрўзааш тањлил мекар-
данду бо заррабин менигаристанд ва аз полуда мегузаро-
ниданд. Аксар гуфтанд, ки Мулло Мурод ќањр карда аз 
хонааш рафтагї, ба арўс кардани духтари Орзугул њељ 
розї набудаст ва ѓайра ва њоказо. Ба суханбофии мар-
дум, ба хаёлоти рангини он дар ин мавридњо ќоил мешавед. 

Аммо Шафоатбибию Ислом њоло ба ин гуфтугузор-
њо парвое надоштанд: аз ин бадтар – агар њомиладории 
арўс ба халќ маълум шавад, чї мекарданд?! Њоло њар ка-
се хабари ин заношўии номувофиќро аввалбор шунида, 

“И-и!” гўяд њам, ба беаќлї ва ишќи љавонї њамл мекар-
данд. 

– Писари подшоњ ба ќурбоќќа ошиќ гаштааст. Ља-
вони содда дилаш бемакр будаст, – мегуфт яке. 

– Љавони хушрў буд, аќлу њушаш њам дар љояш, тў-
бу тухмаш њам покиза... Ин Ситора ягон бало кард-дия!.. 
Дар Нурато як мулло гарму хунук мекардааст... – тафсир 
мекард дигаре. 

– Барои гарму хунук пули калон даркор, њозир мул-
лоњо аз Њукумат метарсанд... Хайр, агар якта-дута аз ња-
мон тангањои бухорї дошта бошад... 

– Орзугулу Ситора шабуш доранд! – эътироз кард 
дигаре. – Ба муллои афсун мекардагї фаќат шабуш дода 
метавонанд! 

– Баъзењо аз Њукумат тарсида тиллоро бароварда 
харљ карда натавониста гаштанд!.. Баъзењо дар солњои 
љанг ба хонаи Худоёр як танга бурда як сатил љав гириф-
та бурдаанд... 

– Њукумат тиллоро дењ гўён фуќароро чї ќадар дар 
азобу шиканљањо гирифта буд, аз ёдњо нарафтаст. Дар та-

њи хояаш шамъро дошта рагу паи Сангинмуродро сўхта-
нашонро намедонед-чї? – мегуфт яке оњиста ба гўше 
дигаре. 

Мардон аксар дар айвони масљиду дар тањи дарво-
заи идораи колхоз ѓун гашта, занњо обгирї мебарома-
данду бо њамсояњои худ дар сари чашма љамъ шуда, аз ин 
хусус мегуфтанду мегуфтанд...  

Айёми серию пурї тўйњо серташвиш ва гаронбор 
буданд. Вале солњои гушнагию ќањтии љанг тўйро њам, 
азоро њам мувофиќи њолу ќудрат сохта буд. Ба ошдон дег 
намонда зан гирифтагињо дар дења кам набуданд. 

Имрўз њам дар тўи духтар мол куштан аз ќудрати 
тарафи домод гувоњї медод. Шафоатбибї ба њавлии дух-
тар як сарка, ним лаганд орд ва як халтача ѓўлингу санљит  

фиристод. 
Аз њавлии Орзугул садои тарабангези доира ба фа-

лак печиду ањли Гуљумакро баробари хабарчиён ба тўй 
хабар кард. Хурду бузурги дења ба он сў равон шуданд. 
Дар як тарафи њавлї мардон дар рўи намату алочањои ба 
рўи хас густурдагї нишаста ба соњибтўй муборакбод ме-
гуфтанду саргарми сўњбат чойхурї доштанд. Дар айвон 
ва хонањо занњо базми худро тафсонда буданд. Яке бо 
зарб доира мезаду бо овози љаррангосї тарона мехонд. 

Дар беруни њавлї ќариб тамоми бачаи Гуљумак ѓун 
омада буд. Гурўње дар боѓ гўштингирї мекарданд, тои-
фае чормаѓзбозию акколбозї, хуллас, барои њар як бача 
шуѓли дилхушї буд. 

Тарафи бегоњ халќ нону шўрборо хўрданду кам-кам 
пароканда шуданд. Хешу табори наздики ду тараф ва 
њамсояњо монданд. Муллоимом ризоияти писару духтар-
ро шунида, хутбаи никоњи њар дуро хонду маросими ни-
коњ хотима ёфт. Насим як сўзани калон дар даст ба љо-
маи Ислом кўк мезад. Аз рўи расми бобоён њангоми хон-
дани хутбаи никоњ агар ба либоси домод сўзан кўк занед, 
никоњ сахту устувор меафтодаст. 

Ислом дар ињотаи чор-панљ нафар дўстону пайван-
дон ба њавлї баргашт. Занњо арўсро ба асп савор карда 
“ёр-ёр” ба тарафи њавлии Мулло Мурод роњ ги-рифтанд. 
Сарнаќшон байтњои дилчасп мехонданд, дигар баробар 
“ёр-ёр, ёроне” гўён наќарот мехонданд: 

 

Сарнаќшон: Хез, оча, келин омад, 
Нури хонет даромад! 

Њама: Ёр-ёр-ёроне! Ёр-ёр-ёроне! 
 

“Ситораро Ислом гирифтаст!” – гўён ба ќавли гап-
донњо ањли Гуљумаку Такоб ба як бор бархоста нишас-
танд. Сад навъ тахмин, сад хел гумонњо ба рўй баро-
маданд, аммо сари ваќт, бе гапу каллоча тўй кардани 

Шафоатбибї сабаб гашту “хайр, ишќу муњаббат-дия” 
гўён њама ба ин аљоибот њам тан додаанду ба роњи худ 
рафтанд. 

Аз миён як њафта гузашт, валвала пасанда гашт, ам-
мо аз Мулло Мурод дарак набуд. Шафоатбибию Ислом 
бенињоят хавотир буданд, аммо падарро аз кї пурсида-
нашонро намедонистанд. 

Агар дар дењот касеро аз Нуратою Самарќанд омад 
гўянд, Ислом давида ба назди он одам мерафту мепур-
сид, ки дар рању рўй падарашро надидаанд ва љавоби он-
њоро шунида беш аз пеш дилтанг мегашт. 

Аз ин пурсуковишњои Ислом баъзењо хулоса бар-
доштанд, ки Мулло Мурод ба тўйи писар норозї будаст, 
аз хонааш ќањр карда рафтаст. 

Ин ҳарфҳоро шунида, Шафоатбибї боз бештар дар-
гирифт. 

Масъалаи муњољирї он рўзњо њамаро саргаранг кар-
да буд, бинобар он, одамон ба рафтани Мулло Мурод эъ-
тибор надоданд. 

– Њамин гап-гапњоро шунида рафтанду боз барои 
чї бедараканд додот, Ислом? – Маслињатгари Шафоат-
бибї боз Ислом буд. – Аз район гуфта бошанд, ки “мекў-
чед”, ин ноумедњо моро мекўчонанд. Дењаи Мољиримро 
мекўчонем гуфтанду оќибат кўчониданд-ку... 

– Бечора додом ин гапњоро шунида њайрон мон-
данд, – мегуфт Ислом. – Ба апаљонам, ваќти касалии он 
кас дар Мирзочўл гуфта буданд: “На тани туро, на тани 
худамро дар он љойњо монда, ѓарибмазор намекунам, 
хотирљамъ бош...” Апаљонамро оварда дар ин љо ба хок 
супориданду акнун худашон мераванд... Э-э, ин мардуми 
мо гандум медодаст, бе модговњоба модгов медодаст гў-
ён ѓарра гашта, њолї мебинед, ки аз њама пеш кўч мебар-
доранд... Як солакак дар Мирзочўл зиндагї кунанд, сонї 

мефањманд, ки дар ин љо агар обу нони хушк хўред, аз па- 

лави он љойњо бењтар аст. 
– Рафта омадагињо медонанд, – гуфт Шафоатбибї, – 

дар давоми се чор сол панљ–шаш хонаводаро ба муддати 
як сол-ду сол муњољир карданд, рафта кор карданду боз 
гурехта омаданд. Обаш – зањру шўр, дар тобистон хомў-
шакаш касро чашм кушодан намемонад, дар зимистон 
лояш ба љунбидан имкон намедињад, гуфта буданд... 

Ислом баъди чор рўзи тўяш аввалбор ба раис дучор 
омаду аз изтироб саросема гашта якбора дасту по гум 
кард. Ў медонист, ки раис аз ваљњи тўй мепурсад. 

– Исломбой, арўсат муборак шавад!.. Ин ќадар ши-
тоб кардї, њатто то додот омадана сабр накардї? – савол 
кард Парча дар назди идорахонаи колхоз ўро дучор 
карда. 

– Њељ напурсед, апа... Ночор мондем... Ваќтатонро 
ёфта ба наздатон медарояму мегўям гуфта гашта будам... 

– Хайр, биё њозир... ку гап зан... Мардум мегўянд, 
ки туро афсун карда будаст... 

Ислом аз паси раис ба идорахона даромаду чї гуф-
танашро надониста, лањзае сар хорид. Парча ин гуна њо-
лати ўро дида барои кўмакаш сухан сар карду гуфт: 

– Хўш, биё, гап зан канї?.. Барои чї маљбур гаштї?  
Охир, зангирї дар мамлакати мо ихтиёрї-ку! Ягон кас 
туро маљбур намекард, ин хел ќонун нест... 

– Э, апа, барои чї мард маљбур мешавад? Худатон 
медонед... Номус! Обрўи хонавода... Сонї, агар додом 
оянд, розї намешаванд гўён тарсидам... 

– Хайр, расида будам гўй. Барои њамин даъво карда 
туро тарсонд. 

– Њаќиќати њолро фаќат ба шумо гуфтам, илтимос 
аз дањанатон набарояд, апаљон... Маљбур гаштам!.. Чї 
илољ, обрўямонро мерехтагї барин гап зад. Хайр, агар 
ба назди шумо ояд ё ба назди амаки Љавлон равад, як 
дунё валвала мехест-дия... 

– Мочахар, агар ба пеши ман меомад, ман ба љояш 
шинонда мемондам... Бењуда тарсидетон... Хайр, ношуда-
нї кор шуд, акнун пушаймонї фоида надорад... Зиндагї 
мекунї охир ё ягон сол зан карда талоќашро медињї? – 
рост ба чашмони Ислом нигариста љавоби ўро интизор 
буд раис. 

– Хайр... чї гўям, намедонам... Мебинам-дия, апа... 
Њозир аниќ гуфта наметавонам. Худо медонад... 

– Рост мегўї, њукм карда намешавад. Ана, Зевар аз 
Худоёр як дањ сол калон бошад њам, як умр зиндагї кар-
данд. Боз вай зан безурриёт... Ситора зани хушрўй, ба-
аќл, афташ аз ту калон барин њам не... Хайр, сонитар 
фарќатон баръало аён мешавад. 

– Апа, ба ин гапњои муњољирї чї мегўед? Аз ростї, 
њамаро мекўчонанд? – Ба сари матлаб баргашту савол 
кард Ислом.  

– Ба худи халќ вобаста. Агар ба як овоз бархоста гў-
янд, ки мо ватани бобоњои худро партофта намеравем, 
шояд манъ кунанд. Аммо чор-панљ нафар дањонкало-
нашро љеѓ зада “обработка” мекунанд, дањони баъзењоро 
як чиз - ним чиз дода мебанданду “ихтиёрї” гўён меба-
ранд, Исломбой!.. – Сўњбати онњо аз ину он хеле тафсиду 
ќариб ду соат нишастанд. 

Ислом дар банди андешањои мухталиф аз идора 
берун омад. 

Вай бори нахуст мешунид, ки Парча аз усули њуку-
матдории калонони ноҳия норозї, шикоятомез сухан ме-
кунад... “Аз афти кор, мерафтем-дия”, гуфт ба дил бо ан-
дўњ оње кашида. Њама намерафтагистанд? Агар як ќисми 
халќ монад, кори хуб мекарданд, дења хароб намегашт. 
Аммо калонони ноҳия якбора њамаро кўчониданї бу-
данд, агар як ќисми халќ монад, рафтагињош боз гашта 
меоянд, гуфтаанд... Халќи бенаво, гушнаю луч одам ба-
рин зиндагї кардан мехоњад. Пешакї гандум дода дањо-

ни ин одамонро ширин карда будаанду ман нафањмида-
ам. Ана, акнун “агар ба муњољирї розї шавед, сад килогї 
гандум медињем” гуфтаанд. Дар ивази сад кило гандум 
ин халќ њозир аст аз бањри ватани бобоњояш барояд... 
Арвоњи бобоён ин њолро дидаву шунида чї мегуфта бо-
шанд? Аз гўрњо рост бархезанд, ки раво аст... Ин хел ав-
лоди гадотабъ дар ин диёр набуданаш авло! Ана, бена-
вої халќро ба чї њол меравондааст!.. 

Ислом бори аввал дар умр аз халќи дењаи худ наф-
раташ омад. “Не, ин мардуми фурўмоя шоистаи муњаб-
бату садоќат нест, ба њурмату иззат намеарзанд. Халќе, 
ки диёрашро, гўристони бобоёнашро, масљиду хонаќо-
њаш, замину боѓаш, чашмаю рўдашро ба як пули пуч ме-

фурўшад, аз фардо бенасиб аст, оянда надорад! Бале, худ-
ро ба гумномї мањкум мекунанду бас! Ман чї будани он 
љойњоро медонам – њама мардуми рањомад, ба њељ кас, ба 
њељ чиз дилашон намесўзад, расму одат надоранд, анъана 
надоранд, забони модариашонро њам ќариб фаромўш 
кардаанд... Оянда авлодон ба чї суханоне моро лаънат 
мекунанд, ин одамон њељ ба ёд намеоранд!.. Ин ќавме, ки 
имрўз мулло надорад, муаллим надорад, аз паи кї мера-
вад?.. Аз паи ду-се нафар худфурўшон... Апаи Парча ме-
гўяд, ки шаш-њафт моњ ќабл аз ин, котиби райкому про-
курори ноњия аспсавор ба ќасди шикор ба тарафи кўњис-
тони мо омадаанду њељ кас мењмон накардаст, эътибор 
надодаст. “Ман дар дења набудам, Худоёру акаи Љавлон 
њам набуданд, – гуфт апаи Парча, – ба ночор ба дењаи Та-
коб рафта хонаи мудири ферма мењмон гаштаанд...” Ана, 
ба ќасди њамон беэътиної акнун тамоми дењаро муњољир 
мекардаанд... 

БОБИ БИСТУ ЊАШТУМ 
 

ХАС КАМУ ЉАЊОН ПОК 
 
Соли гузашта охирњои моњи њут – аз рўи солшумо-

рии мелодї, аввалњои моњи март, дар замин барф набо-
шад њам, њаво хеле сард буд, офтоб аз паси пардаи ѓализи 
абрњои гўё яхбастагї чунон сард метофт, ки мардум онро 
“офтоби бачакушак” мегуфтанд. Дар аксари хонандони 
Гуљумакиён њам ѓаллаву хушкмева, њам њезум ва њам кању 
хошок ба охир мерасид ва њамон беш аз њар замон димоѓ-
ошуфта ва парешонавзоъ менамуданд. 

Дар чунин як рўзе, ки чашми офтоб ба монанди кўр-
мањтоб хира ва сард метофт, ду нафар савора дар тањи 
дарвозаи идорахонаи колхоз аз асп фуромаданд. Бобои 
Њалим чолок аз дарвоза берун омада, ба эњтиром даст ба 
сина бурда, ба мењмонон салом карду лаљоми њар ду асп-
ро ба дасташ гирифт. 

– Њой амак, раис дар идора бошад? – пурсид яке аз 
мењмонон. Вай марди навчаи биниаш ба шакли минќори 
уќобон ба поён хамзадагї, ки дар тан палтои ќиматбањои 
гиребонаш аз пўсти барраи ќароќўли кабуд ва кулоњи са-
раш њам мувофиќат аз пўсти кабудчаи гулсафед буд. Вай 
аз зин фуромада, њоло беќарор тап-тап ба замин пой ме-
кўфт. Зоҳиран, муддати дароз зинсавор пойњои онњо дар 
сармо карахт гашта буд, ки мењмони дигар њам беихтиёр 
пойкўбї дошт. Сару либоси вай њам нусхаи пўшиши њам-
роњаш буд, вале кулоњаш ва гиребони палтояш аз пўсти 
барраи дорчинранг дўхта шуда ва дар ќадду баст њам вай 
дар нисбати њамроњаш ѓалчатар менамуд. Сару рўи фар-
бењу суп-сурх хундамидаи онон гувоњи њол буд, ки аз ода-
мони оддї нестанд. 

– Не, таќсир, нестанд. Имрўз наомаданд, – гуфт дар 
љавоб Бобои Њалим аз рўи эњтиром даст ба пеш нињода. 

– Ягон бачара ба хонааш тезонед, – гуфт марди нав-
ча ба оњанги омирона, ѓолибан хўљаини мутлаќи диёр бу-
дани худро ба мўйсафед маълум кардан мехост. – Гўед, 
ки райком омад. 

– Ман худам рафта меоям, таќсир,– гуён Бобои Ња-
лим аспњоро ба сўи зинхона кашол кард. Аммо мењмони 
ѓалча ўро аз роњ боздошт: 

– Истед, мўйсафед... – Сипас ба рўи њамроњаш нига-
риста гуфт: – Дар ин љо ваќтро гузаронидан чї лозим?.. – 
Вай ба чашми њамроњаш маъниљўёна нигарист ва сипас 
кифт боло кашид. Баъд афзуд: – Меравем, дар хона буда-
гист... Мо ба маљлис наомадаем-ку. Дар идора чї њаст?! 

– Хонаи раис дар куљо? – боз пурсид мењмони навча, 
ки худро “райком” гуфта буд, баъди ин гуфтугузор ди-
гарбора ба Бобои Њалим рў оварда. 

– Њу ана, дар он дасти рўд, – бо даст ишора кард бо-
бо. – Масљидро дидед, њу, вайрона... Дар болотари мас-
љид, айвонаш рўй ба тарафи мо, сафед... Дидед? Дар ин 
дења дигар девори оњак задагї нест... 

– Э, медонем... – дилтангона даст афшонд мењмони 
навча. 

– Њамин роњ рост мебарад... – Бобои Њалим аз рўи 
соддадилї боз њам роњ менамуд. – Ё мегўм... Ман њамроњ 
барам, шуморо? Охир, шумо мењмонони азиз њастед... Аз 
роњи дур... хунук хўрда омадед... 

Бобои Њалим њоло рањбарони районро шинохта, 
росту дурўѓ мењрубонї ва эњтиром зоњир мекард. 

– Не, чї даркор, лозим не... 
Бобои Њалим њоло мењмони навчаро шинохт – ко-

тиби райком борњо омада буд. Аммо ў охир калону ка-
лоншавандањои ноњияву вилоятро бо як бор – ду бор ди-
дан дар хотир дошта наметавонист – дар назараш њамаа-
шон ба ҳамдигар шабеҳанд, аз ин сабаб мењмони дуюмро 
таъйин кардан натавонист. 

Мењмонон ба аспњои худ савор шуданду ба сўи ман-
зили раис роњ гирифтанд. 

Бетолеъии мардуми Гуљумак буд ё дар ќисмат чунин 
рафта будаст, ки њамон рўз Парча дар дења набуд – ба 
Самарканд ба аёдати холаи бемораш рафта буд. 

Мењмонон пурсон-пурсон ба тањи дари Љавлон раф-
танд, њамсари вай гуфт, ки ў ба бозор рафта буд, ягон 
шаб дар хонаи ошноњояш хоб карда меояд. Мардуми ин 
гирду атроф ба бозори Нурато – маркази ноњия мераф-
танд. Аслан, Љавлон дар хона буд, мењмононро аз дур ди-
да, дар рўзи якшанбе ба чї ният омадани ононро донисту 
ба њамсараш супориш кард, ки чунину чунон гўяд ва ху-
даш дар хона пинҳон шуд. Дар хонаи раиси љамоа барои 
мењмондорї њамон рўзњо на нони гандум буду на равѓану 
гўшт, моли куштанї њам надошт. 

Баъди он ки аз тањи дари раиси љамоа њам ноумед 
баргаштанд, мењмони ѓалча хитобан ба њамроњаш гуфт: 

– Обрўямонро аз даст надода, дар идораи колхоз 
чойи мўсафедро хўрда шинему худашон давида оянд, гап 
дигар буд... 

– Дар дења набошанд, аз гўристон меоянд?! – ѓурун-
гос зад котиб ва дар дил њамроњи худро дашноми ќабење 
дод. Сипас аз фикраш гузашт, ки минбаъд ќаблан хабар 
фиристода бояд омад. 

– Як ошнои ман њаст... Худоёр... Мудири ферма... – 
гуфт прокурор маслињатомез ба чашми котиб нигариста. 

– Ња, вай њамтабаќи дуздонро мегўед?.. Ба хонаи 
вай рафта, кори ба шаъни худ номувофик, мекунем, ба-
родар – прокурор! – гуфта номаълум њамроњи худро за-
бонкўтоњ кард котиб. – Фардо агар ба даст афтад... 

Прокурор аз гуфта пушаймон, вале осори музлами-
ашро зоњир накарда гуфт: 

– Компромат на всех есть... – гуфт прокурор ба лаф-
зи русї, то ки мўйсафед матлабро нафањмад. 

– Кай омаданашро намедонанд... Дар ќабри пада-
рат... Ба хонаи Худоёр рафта наметавонем, бародар, – 
боз такрор кард котиб. – Дар њақќи вай аферист маълу-
мот њаст... 

Мењмонон парешонавзоъ ба идораи колхоз 
баргаштанд. Рўз гашт карда буд, шиками онон кайњо боз 
танбўр менавохт. Аспњояшон њам гурусна буд. 

Бобои Њалим онњоро ба идора дароварду ба аспњоя-
шон хошок дод. Сипас зуд як чойникча чой дам карда ба 
назди мењмонон овард. “Чой” мегуфту аслан “чойи” мўй-
сафед пўстлохи дарахти себ буд, ки оби љўшидаро сурх 
мекард. 

– Нон-пон надоред, пираамак? – ночор ба забон 
омад котиб. – Мо њам одамем, гурусна мондем. 

– Таќсир, мебахшед-дия, як пора заѓора буд, пагоњї 
хўрда мондаам... Як каф ѓўлинг њаст, биёрам? Ё ба хона 
равам? Дар хонаи мо нон нест-ку, хайр, заѓораи арзанї 
будагист... 

Котиб ба маънии “даркор не” даст афшонд. Баъд 
боз ба Бобои Њалим рў оварда гуфт: 

– Бишинед, чорта гап дињед канӣ... Дар дењаатон ба 
ѓайри раиси колхозу раиси љамоа боз ягон одами буда-
мандтар њаст ё не? 

– Њаст, таќсир, њаст, барои чї набошад, Худоёр – 
мудири ферма, шукр, ки ба худаш тинљ аст, – гуфт мўйса-
феди соддадил фавран. 

– Э, вайро монед!.. – баъд ба њамроњаш рў оварда, 
то ки мўйсафед нафањмад, ба лафзи русии вайрон гуфт: – 
Между прочим, поступил в райком сигнал о его связях с 
антиобщественными элементами. Почему не занимаетесь 
этим делом? Хватит ему то, что собрал на две жизни. 

– Пусть ещё немного... 
– Хўш, амак, дигар дар дења ягон одамшаванда 

нест? – боз пурсид котиб. Баъд суханашро хулоса карду 

гуфт: – Дар як дења чор одами ба пеши мењмон дута нон 
мемондагї набошад... 

– Ња, таќсир, ба њамин рўз расидем... 
– Ин хел нагўед! – фавран ба дањони Бобои Њалим 

зад котиб. – Гуноњи худи халќатон! Мардуми танбал, бе-
корхўља, хасис... Доштагиашро њам руст карда мехўрад... 

Котиб аз ин ќабил суханон хеле гуфт, ѓамхорињои 
Њукуматро як-як баён кард, дар мактаб бепул тањсили 
илм кардани бачањо, аз истисмору љабру зулми боён ха-
лос гаштани мардуми ранљбарро ба таъкид зикр кард. 

Бобои Њалим хомўш сар љунбонида гуфтањои ко-
тибро гўш мекарду ба дил муколамаи дигаре дошт: “Ба 
хоки пойи њамон бойњо баробар намекунамат, худобеха-
барон. Бой ба мо зулм мекардаст! Аслан, то ба сари кор 
омадани шумо – худобехабарон бой њам, камбаѓал њам 
ба роњи худ, ба кори худ банд буданд. Аслан, бойе, ки 
дар заминаш моро кор мефармояд, дар ин атроф набуд, 
ба хизмат бойњои мо хешовандони наздикашонро меги-
рифтанд. Ман чордањсола будам, як сол моли амаки Ну-
руллоро бонистам, ба ѓайр аз хўроку пўшокам як бузу як 
бузѓола дода буданд. Як буз дар он ваќт њам њозира ба-
рин давлати калон буд. Ку, колхозатон дар як сол ба ман 
хўроку пўшок дињаду як бузу як бузѓола дињад!.. Боз инњо 
– одилу фуќаропарвару бойњо – золим. Одамон аз дења ба 
чоряккории бойњои Лоиш мерафтанд, ба ѓайр аз хўрду 
хўрок ва хонаву палос тирамоњ чоряки њосили замини 
бойро мегирифтанд. Аз чил таноб замин њосили дањ та-
нобаш аз худашон буд. Як тобистон кор карда хеле ба-
давлат гашта меомаданд...” 

– Наход дар як дењаи калон ягон нафар одамшаван-
дае набошад-а? – гўё худ ба худ тааљљуб мекард котиб. 
Маънии “одамшаванда” гуфтани ў шахси ќобили мењ-
мондорї, одами саховатманд буд. 

Бобои Њалим ин маъниро идрок карду маслињатомез  

гуфт: 
– Таќсир, ба хонаи ягон муаллим бараматон? Њоли 

муаллимон бад не, мењмондорї карда метавонанд... 
– Кї њаст аз муаллимон? Кўњансолтарашон кињо? – 

пурсид котиб. 
– Азимзода... Ана, вай аз љанг омадагї – Саъдиюф... 
– Азимзодаатон њамон марди ќоќи дароз не? 
– Бале, таќсир, худаш... 
– Дар хона бошад? 
– Дар хона буд. 
Сипас Бобои Њалим аз тањи дарвоза ба мењмонон 

њавлии Азимзодаро нишон доду онњо ба он сў роњ каши-
данд. 

Азимзода њам ќасд кардагї барин зуд ба сараш ми-
ёнбандеро басту худро ба бистар андохта, ба касалї зад 
ва мењмонон њолљўї карданду зуд бархостанд. 

– Бишинед, чой кунам... – гуфт Азимзода нўгизабо-
нї, аммо мењмонон аз истиќболи сарди ў аллакай мазмун 
гирифта буданд. 

Мардуми оддї котиби райкому прокурори ноњияро 
њељ хуш намекарданд, азбаски аз дасти ин ашхос басо 
зулму ноњаќињо дида буданд, лутфу мењрубонї зоњир на-

мекарданд. Аз дидори онон бештарин њангом мансабдо-
ро ни дења хушнуд мегаштанд. 

Баъди он, ки мењмонон як пиёлагї чойи Бобои Ња-
лимро хўрданд, раисро мунтазир нишастан нахостанду 
ба роњ афтоданд. 

Мењмонон дењаи Гуљумакро гузаштанду аз валвалаи 
сагону нигоњи кўдакони љулњундї озод гашта буданд, ки 
дар роњ ба раиси љамоати Такоб – Амон рў ба рў гаш-
танд. 

Амон саросема аз хараш фуромаду бо мењмонон бо 
тавозўъ саломуалейк кард ва сипас гуфт: 

– Бед, хуш омадед ба кўњпояи мо! Мењмон шавед охир, 



Баҳром Фирӯз 

352 

 

– аз рўи одати мардумї такаллуф кард Амон 
– Худат аз дења баромада меравию моро ба мењмонї 

даъват мекунї! – гуфт котиб гилаомез. 
Котиб ва прокурор то ба имрўз Амонро чандон са-

њењ намешинохтанд, зеро ин љавонмард ду сол пеш ба 
раисии љамоа таъин гашта буд. Ўро дар маљлису љамъ-
омадњо ё њангоми ањён-ањён ба дења омаданашон дида са-
лом кунанд њам, дар љое, ки раиси колхоз буд, ба сўи ў 
назари илтифот намеандохтанд. Њоло аз чунин муомалаи 
рањбарони диёр Амон њам њайрон буд, чї кор карданаш-
ро намедонист. 

– Рафтем, таќсир... – Вай як њаллос заду чолок ба 
хараш савор гашт ва сари онро ба ќафо гардонд. – Дар 
пеши поятон садќа... 

– Ист-ист, раиси колхоз дар куљо? – боз пурсид ко-
тиб. 

– Дар хонааш будагист... Хабар надорам, – гуфт 
Амон маркабашро аз роњ боздошта.  

– Хуб, рафтем, – гуфт котиб ба прокурор рў оварда. 
– Шикамњо танбўр навохта шуд, акнун ба доиразанї дар-
омад-ку! – қоњ-ќоњ зад ў. 

– Наход, ки шуморо Гуљумакиён мењмон накарда 
бошанд? Ё ба дења надаромадед? – пурсид Амон. 

– Раиси колхоз њам нест, раиси љамоат бошад-чї, ин 
љулњундихона! 

– Номашро Гуљумак не, Чаѓбутак кардан лозим, – 
гуфта прокурор ба котиб њамфикриашро изњор карда. 

Онњо аз њар хусус сўњбаткунон ба Такоб расиданду 
котиб гуфт: 

– Аввал ба хонаи раис равем, агар вай њам дар хона 
набошад... – Котиб чї гуфтанашро надониста, ба Амон 
нигарист. 

– Майлаш, таќсир... Раис дар дења будагистанд... 
Аммо “Раиси Маркис” њам дар хонааш набуд. Њам- 

сараш гуфт, ки ба азои хешовандон ба шањр рафта буд. 
Мењмонон сахт оташин ва хиљолатзада гаштанду њамро-
њи Амон ба хонаи ў рафтанд.  

Амон мењмононро дар хонаи гарм бинишонду ба 
наздашон дастархон кушода, чойу нон, маѓзу мавиз ни-
њоду оњиста берун баромада ба рўи боми кањхонааш ду-
се мушт арзан пошиду љела кашид. Айёми охир аз рўи 
боми кањхона як села кабўтарон дона чида омўхта гашта 
буданд. Соате аз миён нагузашта кабўтарон пайдо шу-
данду Амон як бора се кабўтарро гирифту дар ошхона 
садои љиззубиз баланд гашт. 

Ана, њамон рўз, баъди он ки мењмонон њамроњи 
Амон ду шиша араќ ва гўшти се кабўтарро гўшти кабк 
гўён мехўрданд, савганд хўрда буданд: 

– Агар мардуми њамин дењаи Гуљумакро аз ин диёр 
гумном накунам, ман аз камари падар нестам! – гуфт бо 
тантана котиб. 

– Чї хел? – њайрон ба дањони њамроњаш нигарист 
прокурор. 

Амон дањанаш во ба чашми котиб нигариста ба 
маънии суханони ў сарфањм рафтан мехост. 

– Њамаашро ба тарафи Мирзочўл муњољир меку-
нам!.. Дар биёбони шўр очаи зорашро мебинад... 

– Сазои ин ношукрњо њамин!.. – бепарво хандида 

фикри њамроњашро таќвият дод прокурор. – Хас каму ља-
њон пок. 

Амон ба дањон кушодан тарсид. Ў хуб медонист, ки 
ин касон мухолифони аќидаи худро њаргиз амон намеди-
њанд.  

Ба њамин минвол ќисмати сиёњи мардуми Гуљумак 
дар як рўз сиёњтар гашта буд. 

 
Соли 1994. 

ЗИНДАГИНОМА 
 

 
ФИРЎЗ БАЊРОМ БОБОЕВИЧ 
 

(01.11.1939 – 25.09.1994), маъруф 
бо номи Бањроми Фирўз, дар 
шаҳраки тољикнишини Нурато, 
наздики шањри Самарқанди 
бостонї, дар хонаводаи зиёї 
чашм ба олами њастї кушодааст. 
Айёми кӯдакиаш дар деҳа – зери 
сояи дарахтони осмонбўси боғи 
мушаљљари бобояш, ки пеш аз 
инқилоби шуравӣ ӯро чун яке аз 
давлатмандони маъруфи шањри 
Самарќанд мешинохтанд, сипа-

рӣ шудааст ва замоне ки синну солаш ба даврони мак-
табхонї расид, зарурате пеш меояд, то ба рустои кўњис-
тонии падар – Устук њиљрат намояд ва он љо тањсилоти 
ибтидої ва миёнаи худро њосил кунад. 

Дар деҳаи Устук, Баҳроми кӯчак – нависандаи оян-
да, дар симои рустоиёну пайвандони хеш азобу уқубат-
ҳои ҳаёти сахту фақри аҳли деҳ, зиндагии бенавоёнаи 
пурмашаққати деҳқонон ва бењуќуќии онон, муносибати 
фимобайни табақоти иҷтимоӣ ва суиистифода аз қудрату 
мансаб, фуқдони қонуну қавонини кишварӣ ва адами ши-
нохти фард ба унвони инсонро дидаву чашида баъдан 
дар нигоштањояш чунин ёдовар шудааст: “...агар дар де-
ҳа кони тилло набуд, дар солҳои ҷанг ва баъди ҷанг4, кул-
ли мардуми он атроф аз гуруснагӣ талаф гаштанашон як 
амри воқеӣ буд. Аммо мардуми бенаво баҳору тобистону 

                                                 
4Ҷанги дуюми ҷаҳон (1 сентябр 1939 - 2 сентябр 1945) 

https://tg.wikipedia.org/wiki/1_%D1%81%D0%B5%D0%BD%D1%82%D1%8F%D0%B1%D1%80
https://tg.wikipedia.org/wiki/1939
https://tg.wikipedia.org/wiki/2_%D1%81%D0%B5%D0%BD%D1%82%D1%8F%D0%B1%D1%80
https://tg.wikipedia.org/wiki/1945

тирамоҳ ҳуқуқи заршӯӣ ҳам надоштанд, ғуломони колхоз 
буданд. Онҳо фақат дар зимистони қаҳратун аз кори кол-
хоз фориғ гашта заршӯӣ мекарданд”. 

Шавќи омўзиши илму фарҳанг ва касби машѓулият 
Баҳромро хеле зуд – баъди ба итмом расонидани мактаби 
њафтсолаи деҳа ба маркази куњани илму фарњанг – шаҳри 
Самарќанд овард. Он замон дар яке аз маконњои хуш-
манзару зебои таърихии Самарќанди бостонї – Дањбед, 
таълимгоње бо номи “Омўзишгоњи педагогии тољикї” 
фаъолият мекард. Дар он донишљўён аз шањри Самар-
ќанд ва навоњии гирду атрофи вилоят ба тањсил фаро ги-
рифта мешуданд. Устодону омўзгорони ин даргоњи мӯъ-
табар шогирдонро тавассути имтиҳони хаттиву шафоҳӣ 
интихоб ва қабул мекарданд. 

Якуми сентябри соли 1952 дар бинои раќами дуюми 
омўзишгоњи педагогии шаҳри Самарќанд, дар болои да-
ри яке аз синфхонањои таълимї, ки курси 1, гурўњи “А” 
навишта шуда буд, дар сари мизи тањсилии радифи аввал 
Баҳроми хурдсол бо Раҳмат ном писаре аз ноҳияи дигари 
наздики Самарқанд ҳамнишин буд, ки он рӯз расман айё-
ми тањсили ҷадиди нависандаи оянда ба шумор гирифта 
шуд. Ин ду навраси њамсабаќу њаммизу ҳамхостаи мушо-
беҳ ба зудӣ ба ҳам унс гирифтанд, ки баъдан ин дустӣ 
њардуро ба як њуљраи хобгоњ, воќеъ дар кўчаи Сўзанга-
рони Самарқанд барои ҳамиќоматӣ овард. 

Дандонҳои рез-рези садафӣ зери табассуми бебоки 

бачагона, абрувони паҳни парқалоғӣ, мӯйҳои пурпушту 

парешону сиёњ, пусти сафеди ҳануз офтобнахӯрда ва чаш-
мони бодомии ҳамешахандони Баҳром аз кучактарин, 
яъне 13 сола будани шогирди омўзишгоњ далолат кунад 
ҳам, серѓайративу чолокиву зиракиаш симои вайро аз 
ҷиддияту ҳадафмандиву пойдории дар ботинаш мањфуз 
ошкор менамуданд. Одобу ахлоқ, рафтору гуфтораш аз 

мутолиаи зиёди ӯ дарак медоданд ва шавќи аз худ кар-
дани мероси безаволи гузаштагон, таълифоти классико-
ни барљастаи адабиёти љањон ва осори шоирону нависан-
дагони муосир дар дилу дидааш дар њадде љой доштанд, 
ки ӯ шабҳои донишљўиашро ба хондани онон рўз мекард. 
Ќудрати зењниаш ўро то андозае ёварї менамуд, ки мета-
вонист дар як шабонарўз асари калонњаљмро бидуни 
мушкилӣ мутолеа намуда, аз ин суханварон барои хеш 

иродату эътиќод, бардоштњои афзун ва натиҷае њосил со-
зад. Ҳамзамон тамоми нерў ва тавоноиашро ба омўзиши 
дарсҳои даврагии таълимгоҳ бахшида, аз сари садоќату 
ихлос ҳамаро ба коми дониш ҳавола менамуд. Натиљаи 
ин дилбастагї ба адабиёт ва фарњанги милливу љањонї 
буд, ки дар кӯтоњтарин фурсат дар омўзишгоњ Бањроми 
шогирдро аз донишљӯён то устодон њамчун фарди ада-
биётдӯст ва соњибфазилат эътироф намуданд. 

Дар омўзишгоњи омўзгории Самарқанд тавассути 
дарсњои устодони ҳирфаӣ Наимов (адабиёти тоҷик ва 
роњбари курс), М.А.Хамперова (забон ва адабиёти рус), 
Валихўљаев (риёзӣ), Муллоќандов (физика), Ќурбонов 
(биология), Мўњтарамов (љуѓрофия) ва Солиев (забони 
модарӣ) ҷаҳонбинии донишҷӯён дар тӯли сол ба куллї 
таѓйир ёфт. Наќши устодони ин даргоњ дар ташаккули 

шахсиятњои комил ва таъ-
лими њаматарафа, мусо-
идат ба тањаввулу таѓйиро-
ти фикриву зењнии дониш-
љўён муассир афтод ва ме-
тавон бо боварї изњор 
дошт, ки мањз дар њамин 
даргоњ, Бањром Фирўз ва 
њамсабаќони ў, аввалин 
дарси худшиносиву худ-

огоњии миллї ва маънавиро омўхтанд, то тавассути бар-
дошту андўхтањои хеш ба сўи асолати инсонї, маънавї 
ќадамњои устувор гузоранд. 

Баҳроми навҷавон давоми чаҳор соли тањсил зери 
рањнамоии устоди худ Мария Аванесовна Хамперова – 
зани оқилу њалим ва ширинзабону хушмуомила, забони 
русиро комилан аз бар кард ва ин афзалияти дониши за-
бонии ў боис ба фарох гаштани доираи мутолеот ва дил-
бастагии бењад ба адабиёти рус гардид. Дар натиља он 
орзуву њавасе, ки дар айёми бачагиаш нисбат ба эљодиё-
ти адибони машњури рус ва фарњангу маорифи урупоӣ 
дар дил мепарварид, тавассути устодони дилсӯзу сахтги-
ру донишманд шарафёб гашт. Дар дарсњои омӯзиши за-
бону адабиёти рус, мутолеоти санъату фарҳанг ва таъри-
хи маданият бо муаллимон бањсу мунозирањо ороста аз 
ин роњ донишу маълумоти хешро рољеъ ба фунуни маз-
кур такмил менамуд. Бо њидоят ва дастгирии устодони 
адабиётшинос Бањроми љавон ба хондани асарњои адибо-
ни шӯҳратманди рус ва ҷаҳон пардохта, аз ин роњ ба ши-
нохти афкори адабии суханварони олам роњ кушод. 

Дар муддати кўтоњи тањсил бештари осори нависан-
дагони муосири тољик, шоирони классики форс ва му-

ҳаққиқон ва таърих-
нигоронро аз даврони 
куњан мутолеа намуда 
дар мањфилњои ши-
нохти осори адабӣ ва 
базму љамъомадњои 
байтбаракгуӣ пайвас-
та ширкат варзида 
њамчун донишљўи 
фаъол дар аксари му-
собиќањои илмї-ама-

лӣ пирӯз мегашт. Бешак, метавон гуфт, ки њамин мар-
њилаи мутолеотии зиндагонии Бањроми љавон ба рўи вай 
дунёи шоирӣ, нависандагї, эљодкорӣ ва дар оинаи бадеи-
ят шинохтани њастии оламро боз намуд.  

Истеъдоди табиї, ҳуши халлоқона, санъат ва суръ-
ати тезу равони китобхонии Бањромро устод Наимов зуд 
кашф намуда, ба дониши бадастовардаи он бањои баланд 
дод. Ин мањорати китобхонии ў боиси дӯстии самимии 

мустаҳкаме байни устод ва шогирд гардид. Бањроми 
хайрхоњу саховатманд ба устоди азизу дўстдоштааш, ки 
он замон чашмонаш камќуввату хира шуда буданд ва 
мутолеаи зиёд метавонист вазъияти чашмони дардманд-
ро муташанниҷ гардонад, њамчун рамзи икрому эњтиром 
китобњои бадеиро барояш дар манзилаш мехонд, то усто-
даш аз нотавониаш азият нашавад. Шаби аввали китоб-
хонӣ устод Наимов китоби С.Айнї “Ѓуломон”-ро инти-
хоб намуд, ки хондани онро дар муддати кӯтоҳ ба итмом 
расониданд. Ин “маҳфили мутолеаи китоб” боис шуд, ки 
ҳар шом Баҳром бо дўсташ Раҳматҷон дар андак фурсат 
китобњои зиёдеро (достону романњо) яке паси дигар ќи-
роат намуда, рољеъ ба онњо бо њамдигар бањсу мунози-
рањои адабиву бадеї ташкил намоянд. Бањром, он замон, 
ба таъбири маъруф ба “касалӣ”-и китобхонї гирифтор 

шуд, ки ба ќавле ин 
“маризї” то охири 
умраш ӯро раҳо 
накард. 

Донишҷӯён 
дар он айём зинда-
гии сахти фаќирона 
доштанд ва аз наза-
ри молӣ-иќтисодї 
мушкилоти фарово-

не рўи онон ќарор дошт. Аз деҳа, аз хонаводаҳояшон, 
дар халтаҳо нони хушк меоварданд ва ғазоашон, асосан, 
њамин чойю нону қанд буд... Ҳар сол тирамоҳон ду моҳ 
ба пахтачинӣ мерафтанд ва аксаран то миёнаҳои моҳи 
декабр дар сармои шадид бидуни либоси гарму пойпӯши 

муносиб бо азобу уқубати таҳаммулнопазир пахта мечи-
данд. Пули ночизе, ки бар ивази музди кори донишҷӯ 
медоданд, танҳо ба хӯроки нокомил мерасиду тамом… 

Дар поёни со-
ли охирини таҳ-
сили омӯзишгоҳӣ, 
қабл аз имтиҳони 
хотимавии давлатӣ, 
Бањром бо як сан-
ҷиши ҷиддӣ – бо 
хурдагириву бюрок-
ратияи беинсофии 
он замон бархўрд 
кард. Рӯзҳои таътилии иди май5 чор-панҷ нафар ҳам-
сабақон ба деҳотҳои худ рафта, дар роҳпаймоии 1-Май 
ширкат наварзиданд. Баъди бозгашт ҳамаи шарикон ба 
унвони дастовез ба мудири қисми илмӣ Орифӣ чор-панҷ 
килоӣ ғулингу мавизу биринҷ оварданд, вале Баҳром ин 
корро бар худ раво надид ва ин боиси мушкилот барои 
худаш гашт. Рӯзи панҷуми май мудир ӯро ба утоқи идо-
риаш даъват намуда ба истинтоқ шурӯъ кард, ки чаро ӯ 

дар чунин як маъракаи сиёсиву якдилӣ ширкат накарда-
аст. Мудир ин рафтори Бањромро нишони нопойдории 
маънавӣ ва ихтилоф ба ѓояњои замон унвон намуд. Ња-

                                                 
5 Манзур иди 1 май, ки он замон њамчун рўзи байналмилалии 
коргарону дењќонон таљлил мегардид ва тибќи анъана намоиш ва 
рањпаймоӣ доир мешуд 

мин гуна, пайваста дар иртибот ба ин мавзўъ вайро таҳ-
қиру таҳдид мекард. 

Баҳром, ки падари маорифпарвараш аз бачагӣ ўро 
дар рўњияи росткориву ростгуї ва ростќавлї тарбия на-
муда буд, дар рӯ ба рӯи чунин ҳуҷуми ноадолатона хо-
мўш монда натавонист ва иллати ин ҳамларо дар фаро-
ҳам наовардани дастовез аз деҳа шумурд. Падараш – 
шахсияти фарҳангӣ, дар идораи минтақавии омӯзишу 

парвариш кор мекард ва танҳо ӯ таъминкунадаи хонаво-
даашон буд, чун модараш се бародару хоҳарони Баҳром-
ро ба воя мерасонид. Музде, ки модар аз кори колхоз ба 
даст меовард, хеле ночиз буд ва он бо дастмузди ҳам-
сараш ҳам барои зиндагонии оддии хонавода кофї на-
буд. Бояд гуфт, ки дар он солҳои пас аз ҷангӣ чунин се-
рию пуриро касе барои худаш раво намедид, ба истиснои 
раиси колхоз ё дигар мансабдори ноњия, ки аксаран аз 
њисоби дигарон чунин шароитро ба хештан муњайё на-
муда, боз нисбати мардуми оддї љабрњоеро раво меди-
данд. Дар натиља Бањроми љавони бебок њаќиќатро ош-
кор намуд ва њар чї дар андаруни ќалби соддаи бача-
гонаи худ дошт, бемуҳобот бурун овард, то асрори ин ња-
ма мунофиќиву њасудиву тамаъкорињо фош шавад. 

Орифӣ аз шунидани ошкоргӯиҳои Бањром нороҳату 
асабонӣ шуда пас аз ду рӯз шӯрои омўзгоронро даъват 
намуда масъалаи муҳокимаи Баҳроми донишҷӯро дар 
назди мудири омӯзишгоҳ Юнусӣ гузошт. Дар ниҳоят ху-

лоса чунин буд, ки ӯ сазовори касби омўзгорї нест ва бо-
яд аз сафи донишҷӯён ихроҷ шавад... Ин дар ҳоле буд, ки 
Бањром чаҳор сол дар таълимгоњ бо бањои аъло хонда, 
шогирди аввали омӯзишгоҳ буда аксаш дар сафи болоии 
тахтаи аълочиён ќарор дошт ва фақат чанд рӯз то имти-
ҳони ниҳоии давлатӣ боќї монда буд... Мутаассифона он 
устодоне, ки дар тўли чањор соли таҳсил аз дониши ӯ 

мамнуну сарфароз нисбаташ суханњои хуб мегуфтанд ва 
њатто аз њузураш ифтихор доштанду њамеша таҳсинаш 
мекарданд – ҳама хомӯш ва сарафканда буданд… Албат-
та, ин њам гуноњи онон набуд, чун бар асоси иттињом бар 
масоили сиёсї дар он айём њар кор шуданаш имкон дошт 
ва њатто дар њоли пуштибонї метавонистанд љонибдорон 
ё муаллимони тарафгирро њам муттањам ба ихтилоф дар 
низоми сиёсии давр кунанд. Њамчунин, дар он айём одат 
чунин буд, ки аз пешниҳоди сарвари идора сар печидан 
баробари тарки кори он идора буд… Ёдашон ба хайр, 
танҳо устодон – Хамперова ва Наимӣ, оҷизона аз Шӯро 
рањму шафќат ва мењрубонї барои ӯ талаб карданд. 

Ана аз ҳамон айём дар сиришти ӯ нафрат ба но-
ҳақиву ҳаромхӯрӣ, фа-
соду беадолатӣ, зулму 
ситам, дурӯғу дағо гӯё 
махлут гашта бошанд, 
дар ҳар як ҳикояву қис-
сааш алайҳи ин гуна 
хабисон қалам мека-
шид, симои манфури 
онҳоро ба мардум ош-
кор менамуд. 

Новобаста ба чунин тазодњо ва бархўрдњои маънавї 
соли 1957 Бањром Фирўз муваффаќ бар он шуд, ки омӯ-

зишгоҳи педагогии шаҳри Самарқандро хатм карда, ба-
рои идомаи тањсил ба шањри Хуљанд роњхат бигирад. 

Ҳамон сол мавсуф ба бахши таъриху филологияи Инс-
титути давлатии педагогии ба номи С.М.Киров-и шаҳри 
Ленинобод – ИДПЛ6 қабул шуда, тањсилашро идома дод. 

Дар айёми тањсил Бањроми љавон њамчун донишљўи  

                                                 
6 Феълан Донишгоњи давлатии Хуљанд ба номи академик Б.Ѓафуров 

пурњарорат, боѓай-
рат, фошгў ва ља-
сур шинохта шуда, 
баробари ин њаргиз 
зимоми фурўтанї 
ва хоксориро аз 
даст намедод. Кам-
кам, дер-дер табас-
сум мекард, аммо 
ба њељ ваљњ табас-
суми сохта, хандаи 
дилу-бедилон на-
дошт. Суханашро – 

хоњ талх бошаду хоњ ширин – даставвал аз ѓалбери аќлу 
њуш гузаронда, баъдан ба забон меовард. Аз гирумон, 
нишастухез ва нињоду хулќу атвораш яќин буд, ки аз бис-
ёр баду неки љањон огањї дорад. Ваќте њарф мезад, барои 
истинод бар воќеияти суханаш на фаќат аз Рўдакию Фир-
давсї, Њофизу Саъдї, Хайёму Мавлонои Румӣ ва ё Ай-
нию Лоњутию Турсунзода, балки бештар аз осори файла-
суфон ва риёзидонњои љањон ќитъаву иќтибос, санад ва 
далел меовард. Китобҳои дар айёми тањсил дар омўзиш-

гоњ хондааш дар 
зеҳнаш амиқ ҷой 
гирифта ва барои 
тањсил дар дониш-
гоњ хеле кўмак ме-
карданд. 

Замони таҳсил 
дар донишгоҳ ба-
рои Баҳроми нав-
ҷавон беҳтарин 
солҳои ҷавонӣ буд. 
Дарсу имтиҳонҳо 

барояш ба осонӣ ба даст меомад, чун таҳкурсии сангин 
бо пояҳои маҳками дониш дошт ва айёми фориѓ аз муто-
леа ва тањсилро ба тамошои филмномањои мустанади 
пурмаънї ва пурбор ва дидани маконҳои таърихии вило-
ят масраф мекард. Ҷавонӣ барои Бањром њамин гуна бо 
хушї мегузашт... 

Аммо њаёти ширин дар 
пай гоње талхиву нокомињо низ 
дорад. Соли сеюми таҳсил – 

1960, модари меҳрубонаш – Му-
сулмонова Ҳикматой нобаҳан-
гом дунёро тарк кард, ки ин як 
зарбаи ногаҳонии қисмат ба са-
ри ӯ буд. Марги модари бофар-
ҳангаш, ки он солҳо дар До-
нишгоҳи Қазон унвони устоди-
ро касб карда муаллимаи мак-
таби деҳот буд, барояш сангин-

тарин бадбахтӣ ва фоҷеаи хона-
водагӣ гардид, ки Баҳроми бисту як соларо комилан аз 
пой афканд ва ӯ дар фикри бародару хоҳарони бесаробон 
монда ќарор гирифт. Ин фоҷиаи сахти зиндагӣ ўро ба сўи 
он кашонид, ки дар нињодаш хоњиши ба дења баргаштан 
бо мақсади кӯмак ба пайвандонаш ва ќарор доштан дар 
канори падарашро бедор кард. 

Бањром мехост, барои ба камол расонидани хоҳа-

ронаш Норбӣ, Рӯзигул ва бародараш Сафар саҳм гузо-
рад, вале падари орифу фозил ӯро аз ин ният баргардонд 
ва бо қатъият хостори идомаи тањсил ва талаби такмили 
дониши ӯ шуд. Падар кулли масъулияти тарбияи фарзан-
донро бар дўши худ гирифт, то Бањром шахсияти бомаъ-
рифат ва донишвар ба камол расида, оянда баробари 
асои пирии падар шудан, рањнамову њидоятгари барода- 

ру хоњарони хеш гардад. 
Марги модар ба дили ҷавону ҳассоси Баҳром чунон 

ханҷар кашид, ки солҳо ӯро мариз намуд ва танҳо саргар-
мии таҳсил каме ӯро аз даргирии фикриву маънавӣ наҷот 
медод. Баъдан, Баҳром Фирӯзи шоир, барои модараш 
шеъри пурэҳсосу пурдардро мегӯяд, ки дар он тамоми 
ҳиссу афкор, камбуди меҳру муҳаббати модарӣ, эњсос ва 
замонњои танњоиашро равшан таҷассум намуда, хонанда-

гонро аз бедавоии дарди худ огоҳ мекунад: 
 

Нигоҳи ростгӯю ростхоҳи ту маро ёд аст, 
Нигоҳе, ки ба умри ман нумӯи ростӣ додаст. 
Нигоҳе, ки нахустин раҳбару устоди ман буд он,  
Нигоҳе, ки ба чашмонам аз онҳо меҳр афтодаст.  
 

Њамин тавр, Бањроми љавон шеъргӯиро солҳои до-
нишҷӯӣ дар мањфили “Адибони љавон”, ки пайваста шир-

каткунандаи фаъоли 
он буд, шурӯъ меку-
над. Дар он айём на-
хустин мањсули эљо-
дашро барои барра-
сии умум муаррифӣ 
карда навиштаҳояшро 
аввалан аз ордбези 
мањфил мегузаронд ва 
баъдан ба назди усто-

ди маъруфаш, нависандаи барљастаи тољик – Рањим Ља-
лил мебарад, то аз ӯ њусну ќубњи ашъори шогирдо-
наашро шунавад. Устод Р.Љалил шеъри нахустини Бањ-
ромро бидуни ягон тањрир, њатто ба таъбире нуќта-
вергулашро нарасида маќбул медонад ва дере нагузашта 
он шеър дар сањифаи “Ленинободи адабї”-и рўзномаи 
вилоятии “Њаќиќати Ленинобод” ба табъ мерасад.  

Соли 1962 
баъди хатми до-
нишкада устодон 
ќобилияту истеъ-
доди ўро ба эъти-
бор гирифта ҳа-
магон тавсия ме-
кунанд, ки Баҳ-
ром Фирӯз дар 
кафедраи адабиё-
ти донишкада ба 
кор оѓоз намояд.  

Ин боварї ва эътимоди устодон нисбати муаллими 
ҷавон буд, ки ў камари хидмат бештар ба таҳқиқи амиќи 

адабиёт ва адабиётшиносї ва ба тадриси шавқовару 

ҷазбноки забони тоҷикӣ мебандад. Илму маърифати на-
зарии хешро дар таљрибаи омўзгорї ва эљодиаш сама-
ранок истифода мебарад ва дар муддати кўтоњи фаъоли-
ят дар кафедраи 

адабиёт ба кало-
ми бадеъ бештар 

дил баста, бо ар-
бобони илму 
санъату фарҳанг 
ва адибону на-

висандагони бар-
камоли њавзаи 
адабии Хуҷанди 

бостонӣ ба вижа 
Рањим Љалил, 
касбомӯзӣ менамояд. Аз ин устоди сахтгиру мењрубон 
дарсњои зеҳниву сайри маънавї омӯхта, роњи эљодии 
хешро бо ча-роѓи њидояти устод мунаввар месозад. 

Бо њамин мав-
љи сарнавишт, би-
дуни ягон тадбири 
ташкил, Бањромро 
ба як самт мебурд, 
ки дар он боди ада-
биёту фарҳанг бо 
қудрати шадид ме-

вазид ва шоири ҷа-
вонро ба гирдоби 
худ мекашид. 

Худи Баҳром Фирӯз он бодро чунин тафсир намуда 
буд: “Дар љавонї њар яке андаке шоир аст. Агар феълан 
шеър нагўяд њам, эњтирос ва шавќу завќи љўшоне дорад. 
Ин эњсоси сўзон мубтадои њар як эљодкорию бунёдкорї 
аст. Ман њам дар љавонї як љуволи пур-пур аз орзу бу-
дам. Он солњо ќариб нисфи донишљўёни факултети фило-
логии дорулфунуни шањри Хуљанд адибони њаваскор ба 

шумор мерафтанд. Вале 
дар дили ман нисбат ба 
шеъру шоирї орзуњои ди-
гар устувортар буданд. Ин 
ќисса дароз аст ягон бори 
дигар, чун мавридаш ояд 
мегўям. Хуллас, ман ба 
касби шеър машѓул шу-
дам. Сараввал устод Ра-
њим Љалил ва сониян усто-
ди шодравон Боќї Рањим-
зода ва инчунин дигар шо-
ирони он давр дасти маро 
гирифта дар ин љода басо 
дилпуриам бахшиданд”. 

Аз соли 1962 
то 1964 ӯ дар 
донишкадаи шаҳ-

ри Ленинобод дар 

бахши фило-
логияи тоҷик дар-
си адабиёт ме-
гуфт. Баробари 
тадрис шавќи 
шеър гуфтан ва 
њисси сурудан 
њаргиз ўро тарк намекард ва натиљаи парвариши њамин 
эњсос ва отифаи олии эљод буд, ки мањсули ќалами 
Бањроми љавон дар моҳномаву рӯзномаҳо интишор 
мешуданд. 

Шоири тозагомгузор ишќу муњаббати софу 
беѓубореро дар дил мепарварид ва њамин гуна пайваста 
ишќро тараннум мекард. Мењру муњаббат ба оила, зинда-
гї ва халќу ватан барояш парвозњои баланди эљодї ато 
менамуданд.  

Баҳром Фирӯз солњои устоди донишгоҳ буданаш ба 
яке аз духтарони 
зеботарини шаҳ-
ри Хуљанд ошиќи 
шайдо шуд. Ноза-
нине, ки қалб ва 

ҳушу таҳамму-
лашро рабуда 
буд, донишҷӯи 

ҳамон донишка-
да, шогирди бево-
ситаи худи ӯ буд. 
Падару модар ва 

хешовандони дух-
тар ба ањду паймон 
ва висоли ин ду ља-
вон монеъ шуданд 
ва ҳатто ба кўча 
баромадани до-
нишҷӯйро манъ 
карда буданд.  

Бањроми ошуф- 
тадил як муддат 
мисли Маљнун му-

шаввашу хотирпарешон гашт, вале дар яке аз рўзњои ба-
њор мошини боркашро киро намуда, ба он ҳамаи гулњои 
тару тоза будаи шаҳрро харидорӣ карда, ба манзили мањ-
бубааш равон шуд. Аз шурӯи тангкўчаи хиёбони аслӣ то 
остонаи дари њавлӣ як бордон мошин гулро њамчун поян-
доз андохт ва замоне, ки нависандаи мањбуб Рањим Ља-
лил, шахси баруманди шаҳри Хуҷанд, бо як гурўҳ усто-
дон, зиёиён, фарҳангиён ва хешу пайвандони Баҳром ба 
хостгории дилбараш омаданд, падару модар ҳеҷ чорае 
ғайр аз ризоят ба арӯсиро надоштанд.  

Дар натиљаи ба қисмат таслим шудани волидайни 
арўс, 4-уми январи соли 1964 ин ду љавони дӯстдор ба ви-
соли њамдигар расиданд, ки баъдан Баҳром Фирӯз инро 
ба шакли ќиссаи љаззоб дар повести “Рухсора” ба шоис-
тагї таљассум намудааст.  

Худи адиб бобати повести “Рухсора”, ки ҳанӯз ҳам 

маҳбубияти хосае хонандагонро дорост, чунин гуфта буд: 
“Баъзе адибон мегўянд, ки саргузашти худро њаргиз на-
вишста наметавонанд, воќеъаи ба он монандро менави-
санд. Баъзе баръакс, саргузашти худро хамеша бо ишти-
ёќ менависанд ва аз фошофош баён кардани он намења-
росанд. Ман бештар ба гурўњи дуюм тааллуќмандам. 

Аммо танњо саргу-
зашти як нафар 
инсон, бе обу ран-
ги тахайюл њаргиз 
асари бадеъ нахо-
њад шуд.  

Дар тўли беш-
тар аз бист соле, 
ки ба наср маш-
ѓулам, достону њи-
кояњо навиштам, 
ва њамин чизро њис кардам, њар воќеъае, њар сюжете агар 
андаке ба саргузашти ман монанд бошад ё аз саргузашти 
худам бошад, дар он ќалами ман бисёр озодтар аст. Яъне 
сухани навиштаи ман гиротар аст, самимитар мебарояд 
ва дар ниҳоят, дар ин нигошта муваффаќият меёбам. 
Ќиссаи “Рухсора” њам муњаббати љавонии ман буд. Инро 
бисёр њамсолони ман медонанд ва шояд аз њамин сабаб 
бошад, ки ба љавонон писанд омад ва имрўз њам ба шавќ 
мутолиа мекунанд”. 

Дар заминаи амалї шудани орзуњои руъёбори хеш 
Баҳроми болупар бадастоварда, гоми баъдиро барои тас-
хири кори дўстдоштааш – адабиёт гузошт ва тасмим ги-
рифт, ки ба шаҳри 
Душанбе кӯч бан-
дад, чун имконоти 
омӯзиш ва таҳсил 
дар пойтахти киш-
вар густардатар ва 
доманаи анљоми 
корњои бузург фа-
рохтар буд. Њамин 
гуна, ќисмат 27 
феврали соли 1964 

ӯро аз шањри Хуљанди бостонӣ ба Душанбе барои идо-
маи фаъолиятњои навин овард.   

Баробари ба Душанбе омадан, дар Иттифоќи оњанг-
созони Тољикис-
тон, ба ҳайси шоир 
-мушовир дар ин-
тихоби матни суру-
ду операю кантата-
њо ба оњангсозон, 
ба кор шурӯъ кард. 
Ҳамзамон, ба кори 
адабиёту рўзнома-
нигорӣ низ ҷиддан 

машғул шуда на-
виштани шеърњо, мақолаву очеркҳоро идома дода дар 

нашри онон пайваста иќдом менамуд. Таќризњояш ба ки-
тобњо, тарљумањояш аз намунањои адабиёти љањон пай-
васта дар матбуоти тољик ба чоп мерасиданд. Ба ќавли 
маъруф, аз ҳеҷ як “кори сиёҳ”-и адабиёт сар намепечид. 
Бо киностудияи “Тоҷикфилм” низ ҳамкорињо намуда 

матни комили фил-
мҳои бадеиро аз 

русӣ ба тоҷикӣ тар-
ҷума мекард. 

Баъди интишори 
ашъораш дар мат-
буоти ҷумҳуриявӣ, 
Бањром Фирўз дар 
доираҳои гуногуни 
адабии пойтахт му-
аррифӣ шуд. Ашъ-

ори ошиќонаи ўро љавонони тоҷик хеле хуб истиќбол 
гирифтанд ва мавриди эњтироми хоса ќарор доданд, 

мисле ки ташнаи чунин шеъру рубоиҳое, ки мамлу аз ча-
комањои ишқу ошиќӣ, аҳду паймон, висолу фироқ, ки та-
пиши қалби онҳоро шунидаву мегуфта бошад дар дафта-
ри дил навишта ҳифз мекарданду месуруданд. 

Маљмўаи аввалини шеърњояш “Розњои мањтобшаб”, 
ки он замон, соли 
1967 ба табъ расид, 
дар кӯтоњтарин фур-
сат маќбули ҳаводо-
рони шеър афтода аз 
даст ба даст мегу-
зашт. Ҳатто шеъри 
“Соя”-аш, дар яке аз 
маљаллањои бонуфу-
зи Эрон (с.1965) мун-
ташир шуд, ки ин он 
солҳо воқеаи ғайривоқеӣ буд.  

 

...На варо бохт, на як бурде ҳаст, 
  На варо ғуссаву на дарде ҳаст. 
  Соя чун ҳайкали холист равон, 
   Не дар он гармию не сардӣ ҳаст. 

                           Дӯстам, соя машав! 
 

Муддате чанд пас аз сокини пойтахт шудан, шоири 
ҷавон муҳаррирӣ ва сардабирии бахши адабӣ ва намо-
ишкории Кумитаи давлатии ЉШС Тољикистон оид ба 
телевизион ва радиошунавониро бар ўњда дошт. Бо ин 
њама фаъолияти пурсамари корї аз домани шеър ва су-
рудани ашъори ноб рањої наёфта ва њамоно шеърҳои 
тоза ба тозае мегуфт. Соли 1969 кори телевизионро ба 
рўзноманигорӣ иваз намуда раёсати яке аз бахшҳои рӯз-
номаи “Комсомоли Тоҷикистон” (феълан “Љавонони То-
љикистон”), вазифаи мудири шўъбаи ташвиқот ва тар-

ѓиботро ба ўҳда гирифт. Вале ҳамкориро бо бахши адабї 
ва њунарии садо ва симои Тољикистонро низ дар канор 
нагузошт ва пайваста тавассути тањияи барномањои ада-
бӣ бо ќироати шеър ё порчањои мансур ширкат мекард ва 
муаллифи фаъоли он идора мањсуб мешуд. 

Замоне, ки Бањром Фирўз чун шоир-мушовири Ит-
тифоќи оњангсозони Тољикистон фаъолият мекард, шу-
мораи зиёди ашъораш дар сањифањои матбуоти ҷумҳурї 
– “Комсомоли Тољикистон”, “Тољикистони советї”, “Га-
зетаи муаллимон” ба сурати сурудањои тоза ба нашр ме-
расиданд ва сањифањои ин нашрияњоро рангин мегардо-
ниданд. Шояд бо сабаби огоњии зарурї аз ин нигоштањо 
буд, ки устод Мирзо Турсунзода – раиси Иттифоќи нави-
сандагони Тољикистон бо тавсияи шахсии худ, Бањром 
Фирўзро барои кор њамчун мудири шўъбаи танќиди 
адабии маљаллаи “Садои Шарќ” – нашрияи Иттифоќи 
нависандагони Тољикистон даъват карданд ва баъдан 
соли 1969 ӯ дар ин нашрияи комилан адабӣ шурӯъ ба 

фаъолият намуд. Муҳити ху-
би эљодї, наздикї ба њалќа-
њои бузурги адабї, пайванди 
мањкам бо ањли сухан ӯро 
бештар ба кори эҷодӣ таш-
виқ мекард ва Бањром Фирўз 
ҳама кӯшишу сайъи худро 
барои таълифи осори боз 
њам аз назари мазмун ва мўњ-
таво ѓанитар ва таъсиргу-
зортар равон менамуд. Бо 
вуҷуди он ки ҳамчун шоир ба 
узвияти Иттифоқи Нависан-
дагони ИЉШС дар соли 1971 
қабул шуд ва шеърҳояшро 

дӯстдорони назм аз бар мехонданду дар он айём чун шо-
ири ашъори ѓиної маъруфият касб кард, дар идомаи 
фаъолиятњои эљодии хеш таълифи насри бадеї, аз љумла 
њикояњоро низ ҷиддан пайгирї намуд. 

Њамин тавр, дар љараёни оѓози кор дар маҷалла, 
Бањром Фирўзи шоир, ба наср рў овард ва аввалин њи-
кояи худро бо номи “Бобо” (1971) дар моҳномаи “Садои 
Шарќ” ба табъ расонд. Њарчанд ин навиштаи нахустини 
мансури адиб дар назари аввал санљиши ќалам ва њаваси 
адабї менамуд, аммо баъдтар таљрибањои њунарии ў 
боис шуданд, ки дар ин љода тавфиќ ба даст оварад. 
Чанде пас аз чопи нахустин ҳикояаш, “Бобо” ба забони 
русї дар маљаллаи “Памир” низ интишор шуд. Бо гу-
зашти замоне чанд тарљумањои чехї, олмонӣ ва љопонии 
ин њикоя низ ба нашр расиданд ва гўё ин навиштаи нас-
рии адиб ќариб нисфи љањони адабиро сайр кард... 

Мањбубияти нахустин њикоя ва тавфиќ дар таљри-
баи нигориши аввалини осори мансурї сабаб шуд, ки 
насри шоири ҷавон таваљљўњи адибони маъруфу мунаќ-
ќидони нуќтасанљ, аз ќабили Мирзо Турсунзода, Мир-
саид Миршакар, Фазлиддин Муњаммадиев, Абдумалик 
Бањорї, Муњаммадљон Шакуриро ба худ кашад. Дар на-
тиљаи чунин истиќбол муњаќќиќон ва мунаќќидон 
барояш масли-
њат доданд, ки 
“Бањром, шеърат 
хуб аст, аммо 
насрат хубтар 
омад, домани ин 
шуѓлро сидќан 
сахт бигир”. Ху-
ди нависанда ин 

таваљљўњ ва њи-

дояти бузургонро чунин ба хотир меовард: “Овони ља-
вониам, ќабл аз шеъргўињо, ман як-ду њикоя навишта бу-
дам. Мисле ки норасогии таљрибаи зиндагї дар љавонї 
кори худро кард. Њикояи нахустини маро як муаллими 
љавони адабиёт хонду баъдан гуфт: “Шумо њанўз аз ќо-
идањои наср бехабар барин. Образи манфиро кї ин хел 
портрет додааст?” Сипас вай љумлаи маро хонд: “Љавони 
хушандом, лабонаш доиман ба табассум моил, дар њузу-
ри бузургсолон њамеша дасташ ба сина – боодоб…” Ин 
тавр намешавад, – њукм кард муаллим”. Ман оњиста эъ-
тироз кардам: “Агар риёкориаш дар авзояш аён бошад, 
вай мардумро фирефта наметавонист...” Вале дар даъвои 
худ устувор набудам. Баъдан донистам, ки ингуна усул 
дар адабиёт маълум будаст ва онро “вобастагии акс” ме-
гуфтаанд. Вале дар он айём, пас аз танқид, бо ситеза 
дастгоњи нависандагиро бастам. Пас аз он ки ду китоби 
шеърам интишор шуд, шавќи њикояву достоннависӣ боз 
маро беќарор кард. Ин дафъа устодони мўътабари ман, 

Фазлиддин Муҳаммадиев ва 
Муњаммадљон Шукуров бо 
сабру таҳаммули зиёд 

нуќсонњои маро ислоњ ме-
карданд, ба ман дарси нави-
сандагї медоданд. Ниҳоят, 

рўзе Фазлиддин Муҳамма-
диев баъди хондани дастна-
виси њикояи ман ба идораи 
маҷаллаи “Садои Шарќ” 

омада, маро табрик кар-
данд ва гуфтанд, ки бо ин 
њикоя ман расман ба сафи 
нависандагон даромадам. 
Ин воќеа соли 1971 буд ва 

он њикоя “Бобо” ном дошт”. 
Баҳром Фирӯз аз суха-

нони маслиҳатандеш ва му-
шовираи муфиди устод Фаз-
лиддин Муњаммадиев рўњи 
тоза бардошта бо љиддият ба 
насрнависї камар баст. Саба-
би аз назм ба наср рў овар-
данро нависанда дар пешгуф-
тори яке аз китобњояш чунин 
тафсир карда буд: “Чӣ шуд, 
ки ман њамчун шоир ба арсаи 
адабиёт ќадам нињодаму ба 
ин тариќа зуд дастгоњи шеър-
ро бастам ва гўё аз шоирї 
истеъфо намудам ва рўи ихлосу иродат ба љониби наср 
овардам? Ин матлабро бисёр китобхонон ва њаводорони 
адабиёт аз ман савол мекунанд, баъзан суханони устод 
Айниро аз ваљњи тангии чорчўбаи назм ба ман хотирни-
шон мекунанд. Аз ин хусус хеле андешидаам ва њаќиќати 
кори ман ин аст, ки мавзўъ, матлаб ва мадорики шеър 
дигар аст ва пояи наср бар мадорики дигаре асос бар-
нињодааст. Шеър – эњсос аст, њаќиќат аст. Шеър њикмат 
аст, сўз аст, оњанг аст, панди рўзгор аст, хулосаест аз зин-
дагї, вале он ба њељ ваљњ тасвири комил ва возењи зин-
дагї нест ва инчунин тасвирро аз шеър чашм доштан на-
тавон. Аммо наср зиндагист, ба зиндагї наздиктар аст. 
Агар хоњед, ки симои одамони даврони моро тасвир ку-
неду ба авлодони оянда расонед, бояд ки наср нависед. 
Масалан, њазор сол пеш дар замони Сомониён насри реа-
листии имрўза агар менавиштанд, мо имрўз њаёту зин-
дагии тољикони асри даҳи мелодиро аз рўйи онњо равшан 
тасаввур карда метавонистем. Тасвири зиндагї дар наср 
комилтар аст, бинобар ин, ман хостам, ки њаёту зиндагии  

давронамонро аниќтар тасвир кунам...” 
Бањроми Фирўз хати асили ниёгонро хуб медонисту 

ба он менавишт, чун 
аз айёми бачагиаш 
бобову падари до-
нишпарвару фар-
ҳангиаш барояш он-
ро омӯзонда дар ҳо-
физаи кӯчаки вай 
амиќ ҷой намуда бу-
данд. Меҳри хонда-
ни китобҳои кӯҳан 
боис гардиданд, ки 
вай бо илњоми сар-

шор аз каломи бузургон орифона сухан мегуфту олимона 

менавишт. Дарсҳои омӯзишгоҳи омўзгории шаҳри Са-
марқанд, Донишкадаи омўзгории шаҳри Ленинобод, тад-
риси дарси адабиёт дониш ва таҷрибаи ӯро афзун гар-
донида дар амри таълифи осори мондагор ва асарњои 
пурарзиш ӯро пуштибонӣ мекарданд. 

Аз ин лиҳоз гузариш аз назм ба наср ба ӯ бо як ҷа-
ҳиши сабук анҷом шуд, ки инро шоир Гулназар низ дар 
яке аз хотираҳояш чунин овардааст: 

“...Дар як рўзи боронии бањор аз собиќ бинои Ит-
тифоќи нависандагон7 баромада, ба куљое рафтанї бу-
дем, ки аз пеш устод Мирсаид Миршакар омаданд. Баъ-
ди саломуалейк ба Бањром гуфтанд: 

– Аз “Садои Шарќ” њикояатро хондам. Гирумонат 
наѓз. Агар љиддитар машѓул шавї, комёб хоњї шуд. Ба 
Турсунзода њам гуфтам”. 

                                                 
7 Њоло дар он сохтмон хадамоти раводид ва шиносномадињии 
Вазорати корњои хориљии љумњурї љойгир аст 

Суханони устод Мирсаид Миршакар пайѓамбарона 
будаанд. Бањром љиддї ба наср дил баст ва њикояњои 
дилнишин, ќиссањои “Рухсора”, “Тору пуд”, “Ту танњо 
не”, “Ситораи думдор”, “Тарма”, “Агар вай мард ме-
буд...”, “Ғафлатзадагон” ва ѓайрањоро эњдос намуд. 

Аз соли 1978 то авоили соли 1980 Баҳром Фирӯз дар 
ҳайси мудири шӯъбаи адабиёти бачагону наврасони 
нашриёти “Маориф” анҷоми вазифа кардааст, ки дар он 

ҷо бо шоирону нависандагони чирадаст – Гулчеҳра Су-
лаймонова, Бобо Њољї, Ўктами Холиќназар ҳамкории 
мустањкам дошт. Дар њамон солњо “Шоњномаи Фирдав-
сї”-и устод Сотим Улуѓзода, маҷмӯаи “Галаситора”, 
панљ љилдаи “Тазкираи адабиёти бачагон” рўйи чопро 
диданд, ки тањияи китоби дуюми панљилдаро Бањроми 
Фирӯз ба ўњда гирифта буд, ки бо нуќтасанҷиву сахтги-
рии бењтарин муаллифон ва тарљумонон тањия шуда буд. 
Вай аз он муњаррирони дақиқу серталаб шинохта шуда 
буд, ки тањрири асари муаллифро аз аввал то ба охир бо 
таваљљўњи амиќу хоса – нуқта ба нуқта мехонд, сарсарӣ 
ва беназмиро дар кори тањриру нашр раво намедид, ба 
истилоњи матбуотї “халтура”-ро аслан қабул надошту 
виҷдонаш ҳам иҷоза намедод. Ҷавоби рад ё “не”-ро наме-
донист. Њамагуна асари адабиро новобаста ба заъфу 
камбуди он, чӣ наср ё назм, бо диќќати тамом мехонд, 
фикрњояшро батафсил дар ҳошияи сањифањои он навиш-
та, муаллифро мутамоил мекард, ки мањсули эљодашро 
таҷдиди назар кунад, то пухтаву комил интишор шуда, 
хонанда аз он бањра бардорад. 

Шўъбаи адабиёти бачагон дар натиљаи нављўйиву 
навоварињои муњаррирони пухтакор корњои шоистаро ба 
анљом расонид, ки дар он сањми назарраси ќаламкаш 
Бањром Фирўзи заҳматкаш ба таври зарурї њамеша рав-
шану њувайдо буд. 

Дар нимаи 
дуввуми соли 1980 
мудири шўъбаи 
адабиёти бадеии 
рўзномаи “Мада-
нияти Тољикистон” 
-ро ба ўҳда гирифт, 
вале соли 1981 ду-
бора ба нашриёти 
“Маориф” бар-
гашт. Бањром Фи-

рўз дарк намуд, ки фаъолияти рӯзноманигорӣ бештари 
фурсати барои таълифоти асарњои бадеї људонамудааш-
ро талаф медињад ва тибқи таќозои вазифа бар ивази 
эљоду офаридани асари ҷадид сафарњои маъмуриятӣ 
бањри навишти маќолаву нигоришоти ѓайрибадеї банд 
менамояд. 

Бањром Фирӯз пас аз таъсиси нашриёти “Адиб”, ба 

ин фарҳангхонаи тозабунёд ба ҳайси мудири шўъбаи ада-
биёти муосир ба кор интиќол ёфт. Солњое, ки ў мудириро 
бар дўш дошт, дар пањлўи худ муњаррирони ҳирфаиро 
фароњам овард, ки дастаҷамъона барои боло бурдан ва 
бењтар намудани мўњтаво ва сифати кутуб талошњои шо-
истае аз худ нишон доданд. Бар хилофи он ки Баҳром 
Фирӯз дар кори интишорот нисбат ба худ ва дигарон сер-
талаб буд, кормандон боз ҳам бо иштиёқ фаъолият ме-
карданд, чун ростгўї, адолатталошӣ ва њаќиќатшиносї, 
њаќпарастї, поквиљдонї пешаи ў дар зиндагї буд, ки 

онро низ дар муҳити корӣ пиёда карда буд. Мирзо Шу-
курзода – адиб ва мунаққид, ҳамкориро чунин ёдовар 

мешавад: “Рўзњои аввал бим аз он доштам, ки ў њам мис-
ли аксар мудирони корфармо ба хислатњои хурдагириву 

бюрократї ба асаби мо, ходимон, бозї хоњад кард. Хуш-

бахтона, ин гумони ман комилан ботил баромад: Бањ-
ром-ако дар кори эљодї ва тањрири китоб моро комилан 
озод гузошт. Ба масоили чун ба кор дер омадан ё зуд 
рафтан ва дигар корњои хурду реза аслан таваљљўњ на-
дошт ва одамияту одоби мудир моро ба њисси масъули-
ятшиносї ва эњтиром ба эшон вомедошт”. 

Бањром Фирӯз ба ваќту замон њамеша эҳтиром ме-
гузошт ва саъй ме-
кард, то аз соату 
дақоиқ то ҳадди 
имкон бештар ман-
фиат бибарад, он-
ро барабас масраф 
накунад. Баръакс, 
пайваста фурсатро 
ба маврид, пурбо-
ру пурсамар истиф-
ода намояд. Аз ин 
сабаб ӯ њамеша дар пайи анҷоми кор, эљод ё мутолиаи 
асаре мегузаронд. Шояд бо ин саргармиҳо мехост ноба-
робариҳову ноадолатиҳои рўзгорро нодида ва бехабар 
гирад, ба њамаи он иҷборан чашм бипўшад, чун дар тан-
ҳоӣ ҳеҷ аксуламале наметавонист нишон дод, вале бо ди-
дани андаке рафтори нобаљо ва қаллобиву ѓиромї дил-
монда мешуду аз пастфитратону њаромкорон нафраташ 
афзун мегашт ва чун ботинан шахси ҳассосу нозукдил 
буд, аз табиату тинати одам ба биму ҳарос меафтоду ме-

хост бо истифодаи қудрати қалам вокуниш нишон диҳад. 
Натиҷаи ҳамин хушбиниҳои ӯст, ки ҳоло ҳикояву дос-
тонҳои безавол монда. 

Дунёи њар як офаринанда олами сеҳри сухани ўст, 
ки на њамаву на њамеша ба дарку фањмиши он ќодир 
ҳастанд. Баҳром Фирӯз ҳам ҳамеша бо ёди айёми хуши 

кўдакию хаёлњои рангини 
бачагї мезисту меофарид. Аз 
кўњсорону оби равони он 
худро људо тасаввур карда 
наметавонист. Ҳамин хаёл-
њои ширину рангини давро-
ни кўдакї буд, ки њар субњ 
ба канори дарё мерафт, вар-
зиш мекард ва аз табиат қув-
вату қудрат мегирифт, мисле 
ки ӯро сабзаву об нерӯ ме-
бахшиданд. Ҳар гоње ки фур-
сату имконият даст медод, бе 
њељ тааммулу андеша роњи 

дараи Варзоб ё маҳаллаи Теппаи Самарќандро пеш 
мегирифт. Барояш тафовуте надошт, ки айёми гармои 
тобистон аст ё мавсими њукмронии сармои зимистон. 
Муњим он буд, ки лањзае ба оби равону шаху санги кўњ-
сорон рози дил гӯяд, сафњаи хотирањои гуворояшро ва-
раќгардон кунад ва аз обу њавои љангалу боѓу роѓ лаззат 
барад. Дар талу теппањои водии Њисор сайругашт ку-
над, майдонњои киштро аз ќаду бараш гузарад, аз рас-

таниву буттаҳо ҳо-
лу аҳвол пурсад, 
ќад-ќади дарёи 
Варзобу Кофарни-
њон назар афкан-
да аз оби равон 
чизеро пурсон шу-
да ҷавобе ҷӯяд. 

Бањром Фирўз 
мафтуни зебоињо 
ва сиру рози таби-

ат буда зиндагиро бидуни 
ишқ ба он тасаввурнопазир 
мешуморид. Сайру саёњати 
ў бе ҳеҷ барномаи махсус 
ан-ҷом мегирифту муддати 
он номушаххас буд. 

Адиби роздони асрори 
табиат аз љилои сабзаву гул 
ва таровиши обшорону 
чаш-масорон маънињо 
дарёфт ме-кард ва ин 
рангорангињои чаману боѓу 
адирњоро дар эҷодиёти хеш 
ба устодии та-мом тасвир 
мекард. Љолиб он аст, ки 
адиби олиназар дар оѓўши табиат рўзњои фориѓ аз кор 
машѓули пар-вариши занбўри асал низ буд. Дар 
ҳамоҳангии табиат будан барояш хеле муҳим ва шуѓли 

парвариши занбўри асал як баҳонае буд, ки бештар бо ин 
васила мехост пай-васта дар иҳотаи табиат бошад.  

Ӯ он гуна ба занбӯрпарварӣ рағбат пайдо кард, ки 
мисли асалпарвари пуртаљрибаи ҳирфаӣ бо шавќу завқи 
бепоён дар бораи 
занбӯрҳо њикоя ме-
карду менавишт, ки 
кас гоњо шоир ё 
нависанда будани 
ӯро зери шубња ме-
гузоштанд. Навба-
њорон, аёми дами-
дани сабзањову шу-
куфтани гулњои 
рангоранг бо кан-

дуњои занбўри асалаш роњи дараи сергулеро пеш меги-
рифт ва ба љамъоварии њосили занбўрњо зењн мемонд. 
“Аз гул ба гуле, аз бутта ба буттае нишастану шира ги-
рифтан чї ќадар зањмат, тањаммул ва њаракатро талаб 
мекунад. Аљаб кайфияте, њикмате, панде дорад тамошои 
ин манзарањо. Одамиро лозим аст, ки аз њар љонвараке 
ибрат гирад...” Аз муомилаву муносибати эњтиёткорона 
ва нозук ба занбўри асал чунин ќисса мекард, ки њар на-
фарро шавќи асалпарварї боло мегирифт (ҳикояи “Бӯй-
гир”). Донишҳо ва нозукињои ин пешаро аз асалпарва-
рони асил ва маљаллањои тахассусии асалпарварии шӯра-
вӣ омўхт, то битавонад барои дӯстон ва хонаводааш аса-
ли тозаи кӯҳие фароҳам биоварад. 

Ҳамсари меҳрубонаш дар ҳамаи шавқу завқи шав-
ҳараш ӯро дастгиру кӯмакаш мекард, пайваста дар кано-
раш буд, чӣ дар асалпарварӣ бошад ва ё чӣ кӯҳнавардиву 
фаъолиятњои дигар ё шуѓлњои дўстдоштае монанди ду-
редгарӣ, боғдорӣ ё ошпазӣ ва амсоли ин. Мавсуф дар ҳа-

маи зинаҳои камолоти зин-
дагӣ бо шавҳараш ҳамдаму 
ҳамќадам буд ва дар симои 
ҳамсар Баҳром Фирӯз ҳам на 
танҳо модари фарзандонаш-
ро медид, балки як ёри азизу 
ғамхор ва рафиқи мушфиқу 
самимиро мешинохт, ки дар 
ҳамаи фурсатњои хуб ва 
мушкили зиндагиаш дар ка-
нораш ќарори беқарор буд. 
Қадри ҳар лаҳзаи бо ҳам бу-
данро хуб медонист ва барои 
азизаш шеъру таронаҳои 
саршор аз ишқу муҳаббат 

мегуфт. Намунае аз ин ашъори ошиќонаву самимонаи 
Бањром Фирўз сурудааст, ки ин гуна сатрњо дар он љой 
дорад: 

 

Ман ин бода нўшам барои гуле, 
Ки ў дар муњаббат фидокор монд. 
Њамеша ба рўям нахандид ў, 
Валекин ба мењраш вафодор монд. 
 

Њамсари вафодори Бањром Фирўз – Саида Бобоева 
– касби пуршарафи омўзгориро пешаи худ карда устоди 
шоёни пуртаҷриба ва шинохташудаи кишвар буда дар 
яке аз мактабҳои маъруфи пойтахт дарс мегӯяд. Дар тӯли 
зиндагӣ ва фаъолияти адабиву кории Баҳром Фирӯз, ҳам-
сари шафиқаш пуштибони нависанда буд, мисли муншии 
хусусӣ аввалин шуда дастхатҳои шавҳарашро тавассути 
мошинҳои чопкунӣ њуруфчинї мекард ва нахустин шуда 
фикру мулоҳизаҳояшро ҳамчун мунаққид мегуфту чун 
мушовир маслиҳат медод. Танқиди адабие, ки ҳамсараш 
пас аз чопи аввалияи 
асар ба Баҳром Фирӯз 
ироа менамуд, барои 
нависанда арзишманд 
буд ва пас аз баҳсу му-
нозираҳо он ихтилолот 
бартараф мегардид. 
Баъд аз таҳрирҳои му-
каррари хеш, ки сар-
чашма дар таҳлилњои 
њамсар доштанд, нави-
санда қиссаҳоро дар 
рӯзномае ба чоп мера-

сонид, ё ба сурати ки-
тобе медаровард. 



www.firuz.tj 
 

413 

 

Ин ҷуфти 
меҳрубон тамоми 

солҳои зиндаго-
нии боњам дӯст-
дори њамдигар 
буданд, бидуни 

якдигар ҷое наме-
рафтанд, истиро-
ҳат намекарданд. 

Он замон равоби-
ти адабиву фар-

ҳангии нависандагони шӯравӣ ва ҳавзаи кишварҳои 
сотсиалистӣ хеле қавӣ буд ва Баҳром Фирӯз ҳам чун 
маъмурияти корӣ хеле зиёд дошт, сайъ мекард дар ин 
мусофиратҳо бо ҳамроҳии Саидабону бошад. Ҳангоми 
мураххасӣ низ, ҳатман боҳам, ба хориҷ аз кишвар, ба 
мамлакатњое чун Олмон, Югославия, Булғористон ва 

амсоли ин ё истироҳатгоҳҳои маъруфи замони шуравӣ 

чун Сочи, Питсунда, Юрмала, Коморова ва ғ. мераф-
танд, ки ин албатта боиси сар задани њар гуна суханони 
ҳасудонаи афроди мухталиф мегашт.  

Хонадоне, ки появу оҷураш аз ишқу муҳаббат, ҳам-
диливу ҳамфикрӣ 
ва иззату дӯст-
дорӣ бунёд шуда-
аст, бешубҳа фар-
зандони солиму 
шоистаи эњтиром 
ва соњибкасбу со-
њибназареро ба 
воя мерасонад. 
Искандар, Парво-
на, Марворид ва 

Ифтихор нишонае аз Баҳ-
роми Фирӯз ҳастанд, ки ҳар 
кадоме аз ќиблагоњи бузург-
ворашон дарси одаму одам-
гарӣ, ростқавливу ростгуӣ, 
некбиниву дурустандешӣ, 
адолату савият ва меҳру вафо 
омӯхтанд ва имрўз аксаран 
роњи падар – садоќат ба 
суханро ҳар яке бо шеваи худ 
идома медињанд. 

Фарзандони ин хонаво-

даи фарҳангӣ дар доираи ада-
бӣ бузург шуданд ва аз раф-
ту омади ҳамешагии дӯстон, шогирдон ва ҳаводорони 
шеъру адаб файзњо бардоштаанд, чун дарњои хонаи Баҳ-
роми Фирӯз њамарўза барои ёрон боз буд. Нишастҳои то 

поси шабӣ, ки бо сӯҳбату баҳсу мубоҳисаҳои муфиди љо-
рии адабӣ, сиёсӣ, фалсафӣ, иқтисодиву иҷтимоӣ ва масои-
ли марбут ба замону макон бо хондани шеъру тафсири 
достонҳои тозаэҷод ва муаррифии асари адабӣ дар сари 
дастархон – бо оши “палав”-и дастпухти нависанда ва қа-
даҳи шароби қирмизи дастсохти ў идома меёфтанд, ба 
фарзандони ӯ бетаъсир намонд ва онҳо сайъ мекарданд 
ба ҳарфҳои соҳибақлу соҳибсуханон гӯш дода аз ин ҳам-
нишинии муфид барои худашон бардоштњое намуда дар 
маърифати њар яке аз ин суханони санљида иќдом намо-
янд. Мањз, њамин ҳамдамии равшандилон сабаб гардид, 
ки фарзандони таҳсилкардаву тарбиядидаи нависанда ба 
адабиёту забоншиносӣ бетавофут нашуданд ва дар бахш-
ҳои гуногуни фарҳангиву иҷтимоии кишвар фаъолият 
карда, номбардори падари рушанфикрашон гардидаанд. 

Баҳром Фирӯз бо вуҷуде, ки худ зодаи навоҳии Са- 

марқанди бостонӣ (ҳоло ин шаҳри тоҷикнишин дар қа-
ламрави кишвари Узбекистон аст) буд, худро сирфан то-
ҷик медонист ва аз ин лиҳоз барои зиндагӣ ва кору эҷод 
Душанбе – пойтахти тоҷиконро интихоб намуд. Њамеша 

аз маҳалгароиву маҳалбозӣ дурї љуста, аз нафароне, ки 

аз камидрокиву беистеъдодӣ, аз заифиву нотавонбинӣ 
фақат ба манфиати маҳдуди маҳалли худ ба ин гуна амал 
ва хислатњои ношоён даст мезаданд, бо нафрат менига-
рист. Дар ҳар суханрониву баромадҳояш ба ин гуна аш-
хоси пастфитрат танаффурашро баён дошта таъкид мена-
муд, ки набояд барои ба мартабаву сари қудрат расидан, 
барои манфиати молӣ ва зиндагии роҳати худ аз чунин 

њисси бади мањалгарої истифода намуд ва набояд маҳал-

парастӣ, ки бар хилофу зарари манфиати миллӣ асту ме-
тавонад ҷомеаро бадбахт созад, фољеањое бар сари мар-

дум биёрад ва ё имкони дар ниҳоят пора кардани якпор-
чагии кишвари тоҷикро дорад, роҳ дод.  

Мутаассифона, баҳмани соли 1990, пас аз пош хӯр-

дани давлати абарқудрати шуравӣ ва ба истиқлолият ра-
сидани Тоҷикистон, дар Душанбе нооромиҳо шурўъ шу-

данд. Њаводису таҳаввулоти он рӯзҳо ва воќеањои ноху-
ши љанги шањрвандї зуҳури нерӯҳои навро дар саҳнаи 

кишвар боис шу-
данд. Ин буд соли 
андӯҳовару 
ҳузнан-гези пур аз 
фољиа-њо, 
таҳаввулоту 
табаддулот, беназ-
миву бесаранҷомӣ, 
таъќибу тањќир, 
ќатлу ѓорат ва му-
њољират. 

Бањроми Фирўз ба масоили мубрами он рӯзи ҷомеа 

бетараф набуд, назари хоса дошт ва бо силоҳи худ – қа-
лам – маќолаю нигоштањои мухталиф алайњи ислоњот-
талабони кўтоњназар, мансабталошону мањалгароён му-
боризаи беамон мебурд, халќро ба вањдату аќли солим 
даъват мекард, ба дахолату дасисањои аљнабиёни зиёнкор 
лаънат мехонд. Равшан буд, ки ин фаъолияти нависанда 
ба душманони миллати кўчаки мо ба дурустӣ хуш наме-

омад... 
Баъдан майдоннишинињои мутазод оѓоз ёфтанду 

дигар оромиву осудагии мардум, сўњбату нишастњои бе-
ѓамона якбора барњам хўрданд. Љанги бародаркуш сар 
зад. Бањроми Фирӯз мехост аз ин љанљолњо дуртар бо-
шад, тавре мегўянд, мехост набинаду насўзад. Қалбаш аз 
њама ин низоъњои бемаъниву бемантиқ озурда гашта буд. 
Баъд аз он ки љангу љидол, куштори рўйирост шурӯъ 
шуд, сахт дилмондаву ноумед гардид. Таҳсили панҷсола 
дар бахши таъриху адабиёти донишкада барабас набуд, ӯ 
таърихи ҷангҳоро даќиќан 
медонист ва шояд аз ин са-
баб пешгӯӣ мекард: “...дасту 
дилам ба кор намеравад, 
њайфи ин кишвари обод. Дар 
сарзамине, ки аз љањолату 
гумроњї хуни ноњаќ рехт, 
мардум ҳадди ақал њафт-
њашт сол оромиву осудагиро 
намебинанд...”  

Кишвар ба коми љанги 

дохилӣ печид. Дењ ба дењ, 
њамсоя ба њамсоя, бародар ба 
бародар даст ба гиребону 
гулўи њамдигар шуданд ва 

нињоят дару хонаву боғу роғи сӯхтаву тахриб шударо 
партофта ҷон ба каф гирифта ҳаросону гурезон рафтанд. 

Ниҳоятан, нависанда низ маљбур шуд, пойтахтро 
тарк кунад ва ба сурати муваққат ба Хуҷанд равад. Ин 

муҳоҷирати иҷборӣ барномаҳои кории ўро вайрон ва ру-
ҳияро шикаста бошад ҳам, аќидањои њусни тафоњум ва 
сулњљӯёнаи худро тавассути шабакаи радио, телевизион 
ва рўзномањо дар Хуљанд низ изњор дошта таҳаввулоти 
сиёсиро қадам ба қадам дунбол мекард. Ба кори эљодї 
њамвора машѓул мешуд ва ба ќавли худаш рўзе набуд, ки 
ќалам ба даст нагираду чизе нанависад... 

Нахуст, пас аз ба Хуҷанд омадан, Баҳром Фирӯз дар 
Иттиҳоди нависандагони вилояти Ленинобод фаъолияти 
хешро идома дод ва сипас ба унвони муҳаррир дар 
рӯзно-маи “Ҳақиқати Ленинобод” анҷоми вазифа намуд. 
Сони-ян бо ибтикориаш таъсису нашри маљаллаи ҷадиди 
“Сай-њун”-ро ба роњ монд ва то охири умри худ, яъне то 
25 сен-тябри соли 1994 сардабирии маљаллаи мазкурро 
бар ӯҳда дошт. 

Ғами номуттањидии миллат, ғофилии насли наврас, 
нотинљии замона ва нооромии хиёбонҳо, табаддулоти 
қо-нуну қавоину бозиҳои сиёсӣ, тарси таъқиботу васвасаи 
дунболагириҳо, бераҳмиву зулму ситам, хонавайрониву 
бародаркушӣ, муҳоҷирату ѓарибињо, дардњои ватани 
азияткашидаву захмњои љанги шањрвандї асабњои њас-
соси пайкари шоирро абгор карданд, бори дили нави-
сандаро аз њад зиёд гарон сохтанд ва хеле зуд ба қалби 
нозуку фарогири Баҳром Фирӯзи меҳандӯст чангол ка-
шиданд. Ин буд, ки аљал аз пайи гусастани риштаи умри 
ӯ афтода, 25 сентябри соли 1994, марги беамон ин марди 
нексиришт ва адиби пурмањсулро бармањал аз миён бурд. 
Марги нобаҳангом нависандаи пурҷӯшу ифшогарро аз 
азобу азияти дидан ва оҷиз будан бар рӯ ба рӯи ноадо-

латии иҷтимоиву иқтисодӣ ва ҳукмфармоии ҷаҳлу фасод 
озод намуд ва чуноне ки Низомии Ганљавї гуфта аст, 
адибони забардаст намемиранд, балки ба бањри сухан ѓў-
та мехўранд... Мутаассифона, хеле, хеле зуд ғӯта хӯрд... 

Бояд зикр намуд, ки Баҳроми Фирӯз марди ҷисман 
солиму қавӣ, варзишгару гиёҳхор, ки зотан бояд умри тӯ-
лонӣ медид, ҳамагӣ се сол пас аз фавти падараш – Мусул-
монов Бобо, ки 16 июли соли 1991 дар синни 88 аз њассо-
сият ба сўзандармони пениссилин (на аз маризӣ ва на аз 
солмандӣ!), реҳлат кард, нобаҳангом ин ҷаҳони пуртало-
тумро тарк намуд. 

Баҳром Фирӯз дар оромгоҳи “Гумбази Ќошуќ”-и 
шаҳри Хуҷанд ба 
хок супорида шуд. 
Чун марди табиат-
парвар буд, пар-
вардигор хонаи 
охираташро низ 
дар боғи сернињолу 
сергул ва пурсаб-
заву чаман ҷой до-
дааст. Болои санги 
мазораш дарахти 
сершохест бо гул-
њои зард, ки бештари фасли сол сабзу гулафшон аст ва 
рӯи он чорбайтиаш ҳаккокӣ шуда, ки хулосаи зиндагию 
осори ин адиби некномро таҷассум мекунад: 

 

Аз марг амон кӣ ёфт, то ман ёбам, 
Боз умри ҷавон кӣ ёфт, то ман ёбам. 
Шеърам ҳамагӣ паёми фардои ман аст, 
3-ин беш ҷаҳон кӣ ёфт, то ман ёбам? 
 

Бањром Фирўз бо қалби пур аз умеду орзу, бо маќса- 

ду нақшаҳои аљибу наљиб, бо тафаккури ормонгарову 
хостаҳои хушбинона умр ба сар мебурд, вале қисмат бар-
номаи худро дошту рӯъёҳои тарроҳӣ ва танзимшударо 
иҷозаи татбиқшавӣ надод. Танҳо сурудањои дилнишин ва 
осори фаровоне аз он азиз боқӣ монда, ки андаке хисо-
рати ҳасрату осеби ҷуброннопазирро мутаҳаммил меку-
нанд: 

 

Баъд аз сари мо низ љањон хоњад буд, 
Ин гиряву ханда љовидон хоњад буд. 
Обе, ки ба љўй меравад нолон аст, 
З-ин љўй гузаштан ормон хоњад буд. 
 

Фалсафаи ашъори Бањром Фирўз моро ба љањон-
шиносии бузургони гузашта мекашонад ва њамоно дар 
мењвари эљоди адиб кӯтоњ будани умру бебаќоии олам ва 
муваффаќу барќарор шудани инсонро дар маърифати он 
нишон медиҳад. Рубоиёти љаззоби суханвар афкори фал-
сафии пешиниёнро ба мо ёдовар мекунаду таълим меди-
њад ва бар пояи мутолеаи ин сурудањо идомаи ҳаёту ма-
мотро бознигарӣ мекунад. 

Адиб дар мавриди дигар, бо такя бар таљрибаи зин-
дагонии худ шоирона ба њамзамонону имрўзиён ва фар-
доиён талќин мекунад, ки њамеша дар тайи пок будану 
пок зистану пок андешидан буд, чун ба ќавли ў “дар ти-
рамањи умр мусаффо будан”, натиҷаи муҳими умр аст. 

 

Хоњам ба мисоли оби дарё бошї, 
Гањ гулшану гањ бодияпаймо бошї. 
Љўшиву хурўшиву ситезї, аммо, 
Дар тирамањи умр мусаффо бошї. 
 

Андешањои ҳассосу самимии ӯ мисли парвонањои 
рангоранг аз шохсори қалбаш ба ҳама сӯй – лонаҳои ди-
ли дигарон дар парвозанд ва ин дилнишинї боис шуда, 



Баҳром Фирӯз 

420 

 

ки мардум эътирофаш кардаву дўсташ медоранд. Шеър 
дардњои зиндагиро дармон мебахшад ва ба монанди чаш-
маи зулол тавассути орзуњо инсонро шодоб месозад. Ин-
сонњои хайрхоњу дурандеш, онњое, ки пас аз сари худ дар 
маъбади дилњо номи неку ёди нек боќї мегузоранд, бар-
њаќ, ањён-ањён ба дунё меоянд. Худованд ба инсонњои 
покзамиру покандеше, ки амсоли борони тозаи бањорї 
њавои њастиро аз гарди њасад ва ѓубори кинаву бухл пок 
месозад, сењри сухан ва маѓзи пурандеша медиҳад. Њоси-
ли шинохти ин фалсафаи зиндагонї дар аксари суру-
дањову навиштаҷоти Бањром Фирўз таљассум дорад.  

Ба љуз шеърњои ошиќона дар миёни сурудањои Бањ-
ром Фирўз ашъори муосир дар худшиносиву худогоњии 
миллї, фарогирии мавзўи забони модарї ва давлатї, 
ватандўстї ва амсоли ин наќши муассир доранд. Аз љум-
ла дар банди нињоии шеъри “Забони модарї” њастии за-
бонро шањодати вуљуд унвон намудааст, ки ба њастии 
таърихии миллати тољик бар асоси мероси бозмонда та-
вассути ин забон ишорат намуда, мутолеаи он ифтихор 
аз чунин соњибзабониро дар нињоди хонанда бедор ме-
кунад: 

 

Ту аввалин суруди мо, 
Ќиссаи “Буд-набуд”-и мо. 
Забони модарї, туї, 
Шањодати вуљуди мо. 
 

Ашъори ватандўстонаи Бањром Фирўз низ саршори 
ѓояњои ватандорї ва муњаббати самимї нисбати обу хоки 
диёр мебошанд. Шоир Ватанро њастии худ ва дидаи би-
но, ќудрату тавон ва нуру зиёи хеш медонад. Аз ин рў, 
ба-рои шоир Ватан њам модару њам фарзанд – њама аст. 
Бе-гумон ин сурудаи соддаву самимонаи шоир дар бораи 
Ватан як суруди бењтарини меҳанпарварист, ки он дар 

вуљуди њар хонанда муњаббату дилтастбагї ба Ватанро 
бедор мекунад: 

 

Ватан модар, Ватан фарзанд, 
Ватан чашмони биноям. 
Ватан аз ман, ман аз ўям, 
Ватан – имрўзу фардоям. 
 

Агар гўяд Ватан: Рав ту, 
Дигар љо подшоње шав. 
Бигўям дар барат монам, 
Ту бар ман сарпаноње шав. 
 

Ин сурудаи шоир њамон ќитъаи маъруфро ба хотир 
меоварад, ки бо шева ва тарзи нав гуфта шудааст ва ња-
моно талќини ватандорї ва дар Ватани худ њамеша бу-
дан ва садоќат доштан аст. 

 

Хоки Ватан аз тахти Сулаймон бењтар, 
Хори Ватан аз лолаву райњон бењтар. 
Юсуф, ки ба Миср подшоњї мекард, 
Эй кош гадо будї ба Канъон бењтар. 
 

Шеъру рубоиёташ аз соли 1960 дар рӯзномаву ма-
ҷаллаҳои ҷумҳуриявӣ пайдарпай мунташир мешуданду 
сониян се китоби ашъораш “Розњои мањтобшаб” (1967), 
“Силсила” (1973) ва “Тафти дил” (1984) ба табъ раси-
данд. Ў дар ашъораш кӯҳҳои сар ба фалак кашида, дарё-
ҳои пурмавҷ, боғу бӯстон, дашту биёбонҳои бекасу кӯй 

ва манзараҳои фаслҳои сол, олами набототу ҳайвонот, 
сабзаи навхези кўњсорону гулу хорро тавассути истифо-
даи муваффаќонаи саноеи бадеї, аз љумла ташбеҳу тав-
сиф, сифатчиниву истиора ва амсоли ин тараннум наму-
дааст, ки ин пеш аз њама аз таваљљўњи амиќи суханвар ба 
олами атроф, хоса муъљизањои табиати нотакрор дарак 
медињад. Бањром Фирўз бо назардошти он ки худ айёми 

кўдакии хешро дар русто, дар доманаи кўњсорон сипарї 
намудааст, кўњњоро ба гањвораи худ, нахустин муҳити 
зисташ шабењ мекунад, ки рўзгори зебояш аз он љо оѓоз 
меёбад: 

 

Кўњњо - гањвораи ман, аввалин љавлонгањам, 
Аз њамин љо роњи умру зиндагї сар кардаам. 
Аз њамин љо бори аввал чашми њайрат дўхта, 
Ман ба пањноии олам низ бовар кардаам... 
 

Бањром Фирўз – адиби маъруфи тољик ба майдони 
адабиёт чун шоири умедбахш ворид шуд ва дар муддати 
кўтоњ чун шоири нуќтасанљ эътироф гардид. Шеъру та-
ронањояшро мардуми шеърдўсту шоирпарвари тољик 
замзама мекарданд, њаводорони ашъораш баъзе аз онњо-
ро чун суруди дилангез дар мањфилу шабнишинињо, тўю 
сурњо месароиданд, ошиќон дар гулгашту хиёбонњо ба 
дилбастањояшон чун тафсиргари асрори дил ќироат ме-
намуданд.  

Аз ин шоири ширинхаёлу адиби нуқтапардоз барои 
њамдиёрону њамзамонон ва ояндагон номи нек монда, ба 
унвони ёдгор сурудањову шеъру рубоиёт монда, чун ни-
шона њикояту ќисса монда, чун хотира андешаву муло-
њиза монда... 

Академик Раҷаб Амонов, нависанда ва муњаќќиќи 
маъруфи тоҷик дар мавриди ашъор ва њунари шоирии 
Баҳроми Фирӯз дар маҷаллаи “Пайванд”(Номаи Анҷу-
мани тоҷикон ва форсизабонони ҷаҳон, № 8, саҳ 53-64, 

Теҳрон, Эрон, 2006) чунин навиштааст: “Нахустин маҷ-
мӯаи шоири шодравон Баҳроми Фирӯз бо шеъри “Салом 
кӯҳсор” оғоз меёбад. Барои шоир кӯҳсор мисли модари 
дилсӯз ва ё маҳбубаи мушфиқ, маҳрами роз ва сарчаш-
маи суруду илҳом аст. Ӯро рӯди кӯҳӣ, рафиқи тундхӯи бе-
қарори кӯҳсорон, насими гулафшон, парвози баланди 

уқобон ба ҷӯш меорад. Шоир бо сарбаландӣ ба ёд мео-
рад, ки ҳаёт, эҳсосот ва фикру андешаҳои ӯ бо кӯҳсорон, 
бо ҳар чизе, ки дар оғӯши пурфайзи он ҳаракат ва на-
шъунамо мекунад, пайванд дорад: 

 

Ба истиқболи ман меояд оби рӯди пурғавғо,  
Рафиқи тундхӯи беқарори кӯҳсоронам, 
Ба сӯям мевазад боди баҳори гулфишон аз нав 
Табассум мекунад бар ман замину осмон ин дам. 
 

Ҳушамро мебарад кӯҳсор парвози уқобонат, 
Аз он мурғи хаёли шӯхи ман парвоз мегирад, 
Дилам гум мезанад ҳар бутта ин ҷо ошно бар ман, 
Сурудам аз хурӯши чашмаҳо оғоз мегирад... 
  
Зи нав дар фарқи кӯҳам медавад наҳр аз таҳи поям, 
Дар ин ҷо бишнавӣ аз ҳар дара акси садои ман, 
Сари ҳар тал намоён милаҳои чида бо дастам, 

Дар ин ҷо рӯи барфи қулла монад нақши пои ман. 
 

Осори манзуми солҳои охир вобаста ба мавзӯъ ва 
мазмуни шеър, манзараи баҳор ё зимистон, тирамоҳ ё 
тобистонро ба ҷилва меорад. Шоир аз мулоқоти ду дил-
дода сухан мегӯяд ва ба лаззат ва зебоии ин мулоқот на-
танҳо ба равшанӣ ишора мекунад, балки шукӯҳи ин 
фаслро чунин тасвир менамояд: 

 

Баҳорон буд 

Вақти хандаи гулҳои наврӯзӣ 
Замин аз ҷасту хези рӯдҳои кӯҳ меболид 
Сабо чун дасти модар бо навозишиҳову дилсӯзӣ 
Сари сабзи ниҳоли арчаро оҳиста мемолид. 
Ману ту роз мегуфтем,  
Дили ман ҳам баҳоре дошт. 
Айёми шукуфтанҳо. 

Шоир дигар лаҳзаи фаромушнашуданиро дар фасли 
дигаре бо манзараи дигар ба тасвир мекашад. Дар ин љо 
тасвири манзарањои зебои табиат ба њунари шоирии Бањ-
ром Фирўз ва мушоњидакорињои шоиронаи вай таъкид 
мекунанд: 

 

Нишаста зарраҳои барфи серун, 
Ба гесуи ту чун алмос метофт, 
Ту мисли наварӯси шоду мамнун  
Табиат бар сари ту парда мебофт 

(Баҳроми Фирӯз. Мулоқоти нахустин) 
 

Дар ин гуна шеърҳо ҳар калима дар ифодаи ҳодиса 
вазифаи муҳим дорад. Ва дар шеъри ёдшуда ишорае ба 
наварӯс ва зикри тӯри пардаи барфӣ ду лавҳа ба пеши на-
зар меояд: рӯзи зимистон ва чеҳраи хуррами наварӯсе, ки 
аз рӯи одати мардуми тоҷик ба рӯяш тӯри ҳарири сафед 
андохтаанд”. 

Хуршеди ҳамаафруз – султони осмону замин, ҳаёт-
бахши инсону ҳайвонот, нерубахши набототу сабзаҷот, 
соҳибқудрати мутлақи табиат шоири борикбину нозук-
санҷро бо рангорангии фаслҳои солу анвои дигаргуни-
ҳои мавсимӣ ва падидаҳои табиат илҳом мебахшиду пир-
яхҳои махуфи солдида ва қуллаҳои рӯй ба фалак кашида 
болу пар ато мекард, дараҳои тангу пурсанги кӯҳсорӣ ва 
дарёҳои обсарду шӯхи пурмавҷ ба ҳаяҷон меоварду, боғу 
бӯстони сабзу хуррам ва сабзазорони беканору гулҳои 
хандон баргезандаи майлу хоҳишу тавоноӣ барои офари-
ниш буд. 

Таваҷҷӯҳи шоирро ҳаводиси ғалабаи инсон бар та-
биат ва тағйири муҳит бо истифодаи ақлу зеҳн низ ҷазб 
менамояд, чун сарзамини тоҷик – водиҳо, доманаҳои тан-
гу тор ва фароху густардаи он, соҳили дарёҳои имрӯза 
намуд ва таровати дигаре доранд ва бо ободиву боса-

фоии беназири таърихи гузашта тавофути кул доранд. 
Дар замони мо, инсон қувваи азими рӯдҳои пуртало-
тумро тобеи худ карда, заминҳои хушкро зархез гардо-
нида аз синаи кӯҳҳои баланд ганҷҳои пурбаҳо берун мео-
варад, ки инро Бањром Фирўз дар ашъораш мунъакис 
кардааст. Ӯ бо орзую умеди ояндаи неки диёру њамдиё-
ронаш эљод мекард ва тавассути навиштаҳояш башардӯс-
тӣ, табиатдӯстӣ ва дар дили онњо тухми некї мепошид, 
барояшон русуми накўкорї меомўхт. 

Соли 1991, Баҳром Фирӯз, барандаи љоизаи тоза-
таъсиси Иттифоќи нависандагони Тољикистон – Ҷоизаи 
адабии ба номи устод Садриддин Айнӣ гардид. Ин мат-
лабро Шоири халқии Тоҷикистон Гулназар Келдӣ дар 
хотироташ, ҳангоми табрики нависанда чунин шарњу 
тавзењ додааст (октябри соли 2009): 

“Соли 1991, ваќте ки ба ман љоизаи ба номи устод 
M.Турсунзода ва ба Бањром љоизаи ба номи устод 
С.Айниро доданд, мо аввалин барандагони ин љоизањои 
навтаъсиси Иттифоќи нависандагони Тољикистон будем. 

Бањром дар хонааш зиёфат орост ва ман њам ба таб-
рики ў рафтам. Азбаски таъхир карда будам, охирин мењ-
мони зиёфаташ ба назар меомадам. 

– Њоло мукофотњои болотару шоистатари Шумо 
дар пеш, – гуфтам ба ў њангоми муборакбод. 

– Ман барои мукофот наменависам, – гуфт ў. – Му-
њаббати хонандагон љоизаи бузурги њар адиб аст. 

Ў њаќ аст. Ин љоизаи асл, яъне муњаббати хонанда, 
Бањром Фирўзро зинда нигоњ хоњад дошт”. 

Мутаассифона хуршеди умри Баҳроми Фирӯз хеле 
зуд бар сари девор рафт, вале боз ҳам аз ӯ бар мо ин 
асарҳои пурқимат ҷовид монда: 

 

 “Розҳои маҳтобшаб” – Душанбе, “Ирфон”, 1967, 
(шеърҳо) 

 “Силсила” – Душанбе, “Ирфон”, 1973, (шеърҳо) 

 “Пайи ситора” – Душанбе, “Маориф”, 1975, 
(ҳикояҳо) 

 “Ганљ аз вайрона” – Душанбе, “Маориф”, 1978, 
(повест ва ҳикояҳо) 

 “Рухсора” – Душанбе, “Ирфон”, 1978, (повест)  

 “Ту танҳо не” – Душанбе, “Маориф”, 1980, (повест 
ва ҳикояҳо)  

 “Ты не одинок “ – Москва, “Детская литература”, 
1981, (повесть и рассказы) 

 “Њаќиќати талх” – Душанбе, “Ирфон”, 1981, 
(ҳикояҳо) 

 “Аз арш то фарш” – Душанбе, “Маориф”,1983, 
(достон ва њикояњо) 

 “Тафти дил” – Душанбе, “Ирфон”, 1984, (шеърҳо)  

 “Тору пуд” – Душанбе, “Маориф” ,1985, (достон ва 
њикояњо) 

 “Агар вай мард мебуд…” – Душанбе, “Адиб”, 1987, 
(повестҳо)  

 “Пеш аз шаби арусӣ” – Душанбе, “Адиб”, 1989, 
(њикояњо ва достонњо)  

 “Была бы она мужчиной” – Душанбе, “Адиб”, 1990, 
(повесть и рассказы) 

 “Сањнаи гардон” – Душанбе, “Адиб”, 1993, (маќола 
ва очеркњо) 

 “Ѓафлатзадагон” – Душанбе, “Адиб”, 1994, (роман). 
Бањром Фирўз аз он такадибоне буд, ки метавонист 

дар ҳамаи унсурҳои адабиёт эҷоду бунёд кунад, чӣ шеъру 
рубоӣ бошад, чӣ ҳикояву достон! Беш аз панҷоҳ (!) њикоя-
њои мухталифи рӯзгор аз арафаи инқилоб то даврони му-
осирро офарида беш аз панҷоҳ (!) филмномаҳоро ба забо-
ни тоҷикӣ тарҷума кардааст. 

Ду китоби достон ва њикояҳои ў ба забони русї низ 
мунташир шудаанд: Соли 1981 нашрияи “Детская лите-
ратура” дар Маскав маҷмӯаи ҳикояҳо ва қиссаи “Ты не 
одинок”-ро, ки тарҷумаи “Ту танҳо не “ мањсуб меёбад, 
ба нашр расонид ва китоби “Была бы она мужчиной”, 
тарҷумаи достони “Агар вай мард мебуд...” дар Душанбе 
соли 1990 муаррифї гардид.  

Бархе аз ҳикояҳо ва силсила шеърҳои Бањром Фирўз 
дар матбуоти Русия, ки он замон матбуот ва интишороти 
марказї дар шањри Маскав дониста мешуданд, низ ба 
чоп расидаанд, ки аз љумлаи онњо иборатанд аз: “Таро-
наи октябр” (1967), “Наврӯзӣ” (1968), “Утренняя книга” 
(1971), “Млечный Путь” (1972), “Поклон земле родной” 
(нашриёти “Художественная литература”, Москва 1974), 
“Колосья одного снопа” (1976), “Восход” (Фрунзе, 1978), 
“У подножия голубых гор” (нашриёти «Художественная 
литература”, Москва 1979), “Фаввора” (1979), маҷмӯъи 
адабиёти бачагонаи тоҷик, “Ласточка” (1981).  

Ҳамчунин бархе аз осораш ба забонҳои ҷумҳурия-
ҳои ИЉШС тарҷума шудаанд. Баробари ин, дар кишвар-

њои берун аз Иттињоди Шўравї, аз љумла ЉИЭ, Булғо-
ристон, Чехия, Словакия ва Љопон низ интишор ёфтаанд. 

Баҳром Фируз, чун забони русиро ҳамчун забони 
модарӣ медонист, силсилаи ашъор ва достонҳои адибони 
рус ва кишварњои дигар – М.Лермонтов, А.Блок, 
Ҳ.Олимҷон, Д.Кугултинов, Ф.Алиева, шеърҳои шоирони 
булғор, осори насрии П.Свирки, А.Грин, “Бодбонҳои 
қирмизӣ” ва ғ. ба забони тоҷикӣ тарҷума кардааст.  

Дар матбуоти ҷумҳурӣ мақолот, тақриз ва очеркҳои 
мухталифро рољеъ ба пешрафти шеъру шоириву маҳора-
ти адабӣ, омӯзишу тадрис ва мушкилоти адабиёт, фар-
ҳанг, иқтисод ва сиёсат пайваста ба нашр расонида, аз ин 
роњ дар ташаккули фазои фарњангиву иҷтимоӣ ва сиёсии 
кишвар наќши муассир гузоштааст. 

Фишурдаи муаррифии осори Бањром Фирўз ва 
мўњтавои аслии онњо ба тартиби зайл аст: 

 

“РОЗҲОИ МАҲТОБШАБ” нахустин китоби шеър-
ҳои шоири ҷавон – Баҳром Фи-
рӯз мебошад, ки дар нашриёти 
“Ирфон” соли 1967 интишор 

шудааст. Шоир дар ашъори мун-
таширгардида манзараҳои зебои 
Тоҷикистон, зањмати мардуми 
мењнатќарин, дўстиву рафоқат 

ва ишқу муҳаббати покро та-
раннум намудааст. Сурудањои 
шоир лабрези эњсоси самимии 
инсонї ва баёнгари нидои ќалби 
поки ошиқї мебошанд ва ин 
боиси зуд ба дилу дидањои 

хонандагон ҷой гирифтани онон гаштааст. 
Шоир Баҳром Фирӯз дар маҷмуаи ашъори 

“СИЛСИЛА”, ки соли 1973 
тавассути нашриёти “Ирфон” 

чоп шуда буд, ҳамчун силсила-
дори дирӯзиён ва фардоиён, ҳал-
қаи пайванди аҷдод ва авлод 
шеърҳоеро фароҳам кардааст, ки 
саршори меҳру вафо ва сидқу 
сафои гўяндаи он мебошанд. 
Шоир афкори кӯҳна ва нав, 
дирӯз ва имрӯзро бо назари 
тозае тафсир мекунад ва аз 
баландии онҳо ба оянда назар 

менамояд, то ки оҳанги силсилаҷунбони давраҳоро 
дарёбад ва ба дӯстон расонад. 

Нахустин китоби ҳикояҳои нависанда Баҳром 

Фирӯз “ПАЙИ СИТОРА” 
унвон дорад, ки соли 1975 та-
вассути нашриёти “Маориф” ба 
чоп расидааст. Дар ин маҷмўа 
аз пайкори ҳаррӯзаи наврасону 

ҷавонон, орзую ҳавас, некию 
бадии кирдори онон сухан ме-
равад. Адиби ҷавон хонандаро 

ба сайри кӯҳсор мебарад, аз 
дашти Ёвон то заминҳои нав-

ободи Мирзочӯл – кишвари 
худ, одамони сарбаланд ва меҳ-

натдӯстро бо хонанда ошно 
мекунад. 

Повест ва ҳикояҳое, ки дар китоби “ГАНЉ АЗ 

ВАЙРОНА” дар соли 1978 дар нашриёти “Маориф” чоп 
шудаанд, саёҳатест ба ҷаҳони бачагӣ ва наврасӣ. Давро-
ни навҷавонӣ барои ҳар инсон як ҳаёти тамомест, таҷри-

баи минбаъдаи он ба ӯ имкон 
медиҳад неку бадро, сафеду си-
ёҳро даќиќан аз њамдигар фарқ 
кунад. Ин китоб нафаќат барои 

ҷавонон аст, балки дар он масъ-
алањои гуногуни ахлоќ, маъри-
фат, одату анъана, муњофизати 
муњит ба муњокимаи хонанда 
гузошта шудааст Қаҳрамонони 

Баҳром Фирӯз наврасони зира-
ку заранг, бовиҷдон ва заҳмат-
кашанд, ки аксар мисли ганҷ аз 
вайронаҳо берун омадаанд.” 

Достони “РУХСОРА”, ки соли 1978 аз чоп баромад, 
дар байни хонандагон маҳбу-
бияти хоссае касб намуд. 
Муаллиф дар повести худ аз 
қадамҳои нахустини ҷавонони 
навкор дар муҳаббат, барору 

нобарориҳои он, аз муноси-
бати ӯ ба атрофиёнаш ҳикоя 

мекунад. Қаҳрамони достон аз 
мардум ва њамзамонони хеш 
зиёда серталаб аст ва баъзан 
қатъиятро аз якравӣ фарқ на-

мекунад. Адиб бе ҳеҷ талқину 
ташвиқ воқеаҳоеро тасвир на-
муда, ба хонанда имкон меди-

ҳад, ки аз руйдодҳо хулосае бардорад. Чунон ки қаҳрамо-

ни он Вафодор мегӯяд: “…ин ҳақиқати оддиро ҳар кас 
бояд ба тарзе, ки худаш метавонад, кашф кунад”.  

Маҷмӯаи ҳикояҳои “ҲАҚИҚАТИ ТАЛХ” сирфан аз 
достонҳои кӯтоҳ иборат бу-да 
аз тарафи нашриёти “Ир-фон” 
соли 1981 чоп шудааст. 
Баҳром Фирӯз бо истифода аз 
мушоҳидакории нависандагии 
худ дар китоби ҳикояҳояш си-
мои маънавии одамони дав-
ронро бо муҳҳабат ва самими-
яти тамом, воқеӣ ва пур аз 
фикру мулоњиза тасвир наму-
дааст ва хонандагонро низ во-
дор месозад, ки баробари ў 
фикр карда, њаматарафа ба 
мулоњиза гиранд 

Повести “ТУ ТАНЊО НЕ” соли 1980 аввал дар 
шуморањои 5-6-уми маљаллаи 
“Садои Шарќ” ва ҳамон сол 
тариќи нашриёти “Маориф” 
интишор шуда буд, ки мавзӯъ 
ва маводу матолиби ин ќисса-
ро хонандагон аз муаллиф 
интизор набуданд, зеро нави-
санда аз илми маъданшиносї 
ва кори маъданљўён иттилоъи 
кофӣ надошт. Љолиб аст, ки 
воќеоти повест дар миёни гу-
рўњи маъданљўён иттифоќ 
афтода, ќањрамони ӯ кўњкану 
геологњоянд. Худи нависанда, 
Баҳром Фирӯз, дар бораи ин 
асараш чунин назар дошта: 

“Ин ќисса њам саргузашти воќеї аст. Тирамоњи соли 1975 
ман њамроњи як дастаи маъданљўён ба кўњњои Тавилдара, 
соњилњои рўди Оби Хингов, то наздикињои пиряхи Гармо 
рафта будем. Ба ман муяссар шуд, њамкоронам дар асл 
кию чї буданамро надонанд. Агар нависанда буданамро 
медонистанд, ман хеле чизро аз даст медодам. Ин ќисса 
аз таъсироти њамин њамкорї. Албатта беомодагї, илми 
геологияро наомўхта танњо аз материали зиндагї 
образњои каме беш мукаммал ва асари љиддї офаридан 
амри муњол аст”. Нависанда тасвир ва васфи табиат, 
кӯҳсори тоҷик ва водиҳои он, дарёҳои кӯҳиву манзараҳои 
онро нафақат барои изҳори эҳсосот ва рӯҳи ватандӯстӣ, 
балки барои ифодаи андешаҳои худ дар бораи ҳаёт, 
ақидаҳои фалсафиву ҷаҳонбиниаш дар ин қисса нишон 
дода аст. Достони “Ту танњо не” бо баррасии масъалањо 
муњими ахлоќу одоб ва ташаккули шахсияти ќањрамони 
љавон љолиб аст.  

Тарҷумаи достони “Ту 
танњо не” соли 1981 бо исми 
“ТЫ НЕ ОДИНОК” дар Моск-
ва, тариќи нашриёти “Детская 
литература” барои хонандагони 
русзабон пешниҳод гардид ва 
дар тамоми шуравӣ паҳн шуд.  

“Есть в повести и расска-
зах, составивших эту книгу, до-
рогие автору мысли о человеке, о 
земле, о корнях, связывающих 
поколения. Писатель утверж-
дает мысль об ответственности 

каждого перед землёй, на которой мы живём. К юношест-
ву обращается он со своими раздумьями о том, что к 
жизни надо относиться серьёзно. Жить во имя добра – к 
этому зовёт писатель”, чунин навишта буд дар пешгуфто-
ри ин китоб нависандаи шӯҳратманди тоҷик Сотим 

Улуғзода. 
Китоби “АЗ АРШ ТО 

ФАРШ” маҷмӯаи ҳикоя ва 
қиссаҳое мебошад, ки наш-
риёти “Маориф” соли 1983 
нашр намудааст ва мухотаби 
ин китоб навҷавонону навра-
сон ҳастанд. Ҳикояву қиссаҳо 
аз хотироти бачагӣ то муҳаб-
бати нахустин ва худшиноси-
ҳо, чунон ки дар урф мегӯянд, 
аз арш то фаршро фароњам 
овардааст, ки ин амр ба ого-
њии комил ва дидгоњњои хо-

саи адиб ба зиндагї ва шинохтњои инсон ишорат дорад. 

Маҷмуаи шеърҳои 

“ТАФТИ ДИЛ” соли 1984 
тавассути нашриёти “Ирфон” 
ба дасти хонандагон расид. 
Дар ин китоб ашъори дар тӯли 
бист сол сурудаи шоир ба 
тарзи гулчин фароҳам омада-
аст. Бештарин абёти дилчаспу 
дилнишини шоир аз муҳаббат 
ба Ватан, обу хоки сарзамини 
диловез, мардуми ҳунарпарва-
ри он мебошад. Даҳ сол аз ин 
муқаддам китоби ашъори љаз-

зоби шоир дастраси ҳаводорони шеър гашта буд. Дар 
тӯли ин даҳ сол Баҳром Фирӯз хеле кам шеър гуфт ва 
бештарин айёми худро сарфи нигориши қиссаву ҳикояњо 
намуд ва дар ин миён агар фурсат даст медод, ашъори 
овони пешинашро дигарбора такмилу таљдиди назар 
менамуд. Инак, ӯ боз омад ба сари шеър, ки машқи он ба 
нависанда заминаи устувори эҷодкорӣ мебахшид.  

Повести “ТОРУ ПУД”, 
ки соли 1985 ба чоп расидааст, 
аз садоќат ва фидокории зани 
тољик њикоят мекунад. Инсони 
оддї, ки аз дигарон њељ тафо-
вуте надорад, баробари дар 
зиндагиаш мушкиле ба вуҷуд 
омадан, чунон хислатњои њай-
ратангез, сифатњои пинҳоншу-
даро зоњир мекунад, ки хонан-
даро ба андеша водор месозад, 
то муносибати худро ба атро-
фиён, махсусан ба аъзоёни 

хонавода боре амиќтар андешида тағйир диҳад.  
Китоби “Тору пуд” иборат аз повест ва ҳикояҳои 

саршор аз масъалаҳои ахлоқиву ҳаётӣ буда, бо равонши-
носии амиқ ва санъати болои нигорандагии муаллиф ди-
ли хонандаро тасхир мекунад. Дар достони “Тору пуд” 
масъалаи одамият ва муњофизати он аз тааррўзи ноода-
мон хеле тезу тунд мавриди таҳќиќи бадеї ќарор ёфтааст. 

Китоби повестҳо “АГАР ВАЙ МАРД МЕБУД...” 
соли 1987 дар нашриёти 
“Адиб” мунташир шуд. Ин 

китоб, ки аз се повести нави-
санда фароҳам омада аст, 
масъалаҳои гуногуни ҳаёти 
мардуми тоҷикро аз ҷиҳат-
ҳои гуногун мавриди тасвир 
қарор дода аст: шикасти сар-
ват дар муқобили муҳаббату 
садоқати инсонӣ, кору зинда-
гии ҳалол дар рӯ ба рӯи фи-
ребу дасисаҷӯиҳои ҳаромко-
рону қаллобон, ишқу вафо-

дорӣ дар ҳамоҳангии орзуҳои ҷавонӣ. Як хусусияти 
махсуси қиссаҳои адиб дар он ба зуњур мерасад, ки 
бештарини воқеа ва қаҳрамонони асарҳои ӯ заминаи 
устувори ҳаётӣ доранд. Аз ин сабаб муаллиф дар пеш-
гуфтор навишта аст: “Бунёди ин қисса воқеист ва ишти-

рокчиёни он имрӯз дар қайди ҳаётанд. Ман саргузашти 
ононро ба тарзе ки мехостам, рангу бор ва равиши тоза 
додам, чунон ки вассаю болори иморати шикастаро 
барои бинои нав ба кор мебаранд. Ва ин бинои навбу-
нёд ба он иморати кӯҳнаи воқеӣ ба ҷуз вассаю болор 
шабоҳате дигар надорад. Муродам аз таъкид ин аст, ки 
агар касе худро бишносад, маро домангир набошад”. 

Китоби “Агар вай мард 
мебуд...” бо исми “БЫЛА БЫ 

ОНА МУЖЧИНОЙ” дар 
нашриёти “Адиб” соли 1990 
барои хонандагони русзабон 

бо тарҷумаи достонҳои “Рух-
сора”, “Дорога в тумане”, 
“Лавина” ва худи достони 
“Была бы она мужчиной” 

пешниҳод гардидааст, ки дар 
он муаллиф мушкилоти мав-
људаи он замон, таъсири ахло-

қӣ ва маънавии онро мавриди 
баррасї ќарор дода аст. 

Китоби “ПЕШ АЗ ШАБИ АРӮСӢ” тавассути 
нашриёти “Адиб” дар соли 1989 бо интишори повести 

ҳамноми китоб ва ҳикояҳо (беш аз 40!) ба хонандагон 

пешниҳод шуда аст. Повести ҷадиди адиб аз ишқи 

маъсуми духтари ҷавон ба нависанда – қаҳрамони дос-

тон, ҳикоят мекунад, ки аз зин-

дагии даврон ва қонуну қавои-
ди замон ошно мекунад. Му-

ҳаббати ҳақиқии инсонӣ ин 

қабл аз ҳама дилбастагӣ ва 

дӯстдории аз ҳад зиёд, фидоко-

рӣ ва қурбонӣ ба исми ишқ, пок 

аз гуноҳу ҳилаву найранг аст, 

ки ҳоло ин чун як падидаи 
азбайн рафта истода мебошад.  

Ҳамчунин, маҷмӯи ҳикоё-

ти адиб ва қиссаи “Ситораи 
думдор”, ки дар ин китоб 

фароҳам омадааст, аз пањлӯњои мухталифи рӯзгори 

мардуми тоҷик – аз арафаи инқилоб то рӯзҳои шикасти 

карахтию даврони бозсозӣ дар мисоли саргузашти 

одамон, муҳаббату нафрат ва заҳмату талошҳои онон 

наќл мекунад, ки ин нуқта ба гуногунрангии мавзўии 
навиштањои адиб ишорат менамояд. 

Маҷмӯаи маќола ва очеркњо “САЊНАИ ГАРДОН” 
(соли 1993) намунаи маҳсули 
фаъолияти эљодии наздик ба 
биступанҷсолаи нигорандагӣ 
дар чанд риштаи мухталифи 
адабиёт – тарғибу ташвиқ, 
тақризу таҳлил, мусоҳибаву 
мақолот дар мавзўҳои доғи 
мухталифи рӯз навишташуда-
ро фароҳам овардааст, ки ҳа-
ма ба фаъолияту рӯзгори тал-
ху ширини мо марбутанд. Ба 
ҳамин истинод намуда 
Баҳром Фирӯз дар ин китоб 
шеъру ҳикоёту достонҳоро 

канор гузошта назари худро ба паҳлӯҳои гуногуни 
рӯзгору зиндагӣ, фарҳангу адабиёт, омузишу тарбия, 
рафтору кирдор, иқтисоду иҷтимо ифода карда диќќатро 
ба зисту маишати мардум равон мекунад, то ҷамъият дар 
дарки маънои зиндагї ва маишати инсонӣ чашмро 
бинотару аќлро гиротар кунад. 

“Кадоме аз фозилоне давр гуфта аст, ки инсон таби-

атан ба зеру нерумандии ҷисмонӣ ҷаҳд менамояд. Аммо 

ҳеҷ кас накӯкориро машқ намекунад. Ба фикрам, фарзан-

ди инсонро накӯкорӣ бояд омӯхт. Ман дар ҳар як китоби 

деҳқонии худ ба дилҳо тухми накӯкорӣ мепошам”, – 
навиштааст муаллиф дар ин китоб. 

Романи “ЃАФЛАТЗАДАГОН”, соли 1999 дар 
нашриёти “Адиб” пас аз 
марги муфоҷои нависанда бо 
фарогирии қисми аввали 
романи “Ѓафлатзадагон”, ин-
тишор шуд. Китоби мазкур 
воқеоти солҳои сиюм то шас-
туми қарни гузаштаи навоҳии 

Самарқанди шўравӣ – ҳаёти 
сахту фақри аҳли деҳ, зин-
дагии бенавоёнаи пурмашақ-
қати деҳқонон, бењуќуќии рус-
тоиён, муносибати фимобай-
ни табақоти иҷтимоӣ, сӯиис-
тифода аз қудрату мансаб, 
фуқдони қонуну қавонини 

шаҳрвандии кишвар ва адами шинохти фард ба унвони 
инсон бо назардошти ҳақиқати воқеӣ ва таърихиро дар-
бар мегирад. Қаҳрамони асосии роман марде, ки бо 
нерӯи идроку дӯстиву муҳаббат ба муқобили ноҳақию 
ноинсофиву ноодилӣ мубориза бурда талошгари ҷойгоҳи 
лоиқу шоистаи худ дар ҷамъияту зиндагӣ аст, мебошад. 
Инчунин дар ин китоб хотироти академик Муҳаммадҷон 
Шакурӣ, шоирону нависандагон – Гулчеҳра Сулаймоно-
ва, Абдумалик Баҳорӣ, Кароматуллои Мирзо, Додоҷон 
Раҷабӣ, Саидалӣ Маъмур, Пайванди Гулмурод, Мирзо 

Саидзода (Мирзонасриддин) ва Тӯҳфа Расулӣ ва ёддошт-
ҳои бархе аз ҳамкорону дӯстони нависандаи шодравон 
Баҳром Фирӯз нашр шудаанд.  

 

Нависанда Баҳром Фирӯз пас аз офаридани чунин 
достонҳову ҳикояҳои ҷаззоб дар байни мардум ҳаво-
дорони зиёде пайдо кард ва инчунин дар адабиёт низ ба 

дараљаи устодї расида, дастгиру мададгори навқаламон 
низ буд. Андешаву мулоњизањояшро бепардаву ошкоро 

роҷеъ ба эљодиёти љавонон дар хусуси аслу моњияти њи-
коя, шевањои аслии нигориши он, мафњуми шеъри нав, 
равишҳои ҷадиди таснифу таълиф, сабку услуби тозаи 
достонсароӣ ва ғ. иброз мекард, ки на њамеша ва на ба 
њама писанд меомад. Албатта ин ҳақиқатгўиву баёни 
фош боиси малули хотири бархе аз нафарони адами ис-
теъдод мешуд. Ба сараш борони маломат мерехт, вале та-
ҳаммули чоплусӣ ва тамаллуқкориро надошт ва чун ба 
таъбири шоир гуфта “фош мегуфту аз гуфтаи худ дилшод 
буд...” 

Бањром Фирўз аз сўйи дигар, устодони худро 
фаромўш намекард ва њамеша дар бораи њар кадоме аз 
онњо бо самимияту эњтироми вижа сухан мегуфт, аз 
некиву сабаќашон, ёриву дастгириашон ёдовар мешуд. 

Устодони шодравонаш Мирзо Турсунзода, Мирсаи-
ди Миршакар, Боќї Рањим-
зода, Рањим Љалил, Љалол 
Икромї, Сотим Улуғзода, 
Фотењ Ниёзӣ, Фазлиддин 
Муњаммадиев, дўсти соњиб-
њунараш Љумъа Одинаро дар 
њар давраю мањфил бо ҳарфи 
нек хотирагӯӣ мекард. Дар 
хусуси адибони забардаст 
С.Улуѓзода ва А.Бањорї, му-
наќќиди нуқтасанљ – Муњам-
мадљон Шакурї ва дўстони 
дигари њамќаламаш бо мењри 
беандоза сухан мегуфт. 

Муҳаммадҷон Шакурӣ, 
олими забардаст ва мунақ-

қиди барҷастаи тоҷик, аксари эҷодиёти Баҳром Фирӯзро 
аз ғалбери адабӣ гузаронидааст ва ба бештари онҳо тақ-
ризи илмиву адабї ва наќди шеърӣ навиштааст. Ҳар су-
хан ва ҳар фикру андешаи гуфта ва навиштаи Устодро 
Баҳром Фирӯз бо таваљљўњ ва диќќати тамом мутолеа 
намуда, нигоштањои хешро бар асоси мулоњизоти ин до-
нишманди беназир ва устоди рањнамову ѓамхор ислоҳу 
такмил мекард. 

Шодравон Муҳаммадҷон Шакурӣ рољеъ ба эҷоди-
ёти Б.Фирӯз навиштааст: “...Пайванди ногусистании ин-
сон ва табиат, бо чашми њайрат ва мафтунї ба сирру ас-
рори табиат, аљоибот ва њусни беолоиши он нигаристани 
инсон, хусусан хурдсолон дар ин њикояњо на бо калима-
њои зебо ва суханороии зоњирї, балки бо сухани оддї, бо 
ќувваи тасвири мушаххас нишон дода шудааст. Б.Фирўз 
аз рангу равѓани романтикї худдорї мекунад. Шавќи 
пурзўри инсон, ки аз мушоњидаи манзарањои табиат ва ё 
рафтори њайвоноти гуногун бедор шудааст, дилбастагї 
ва мењри самимии одам нисбат ба боѓу роѓ, кўњу дара, 
чашмасорону обшорон ё ки нисбат ба љонварони дўстрўи 
содиќ ва монанди инњо дар асарњои Б.Фирўз бо падида-
њои мушаххасашон намудор мегарданд. Чашми хонанда, 
хусусан хонандаи љавонро ба зебоињои зиндагї, ба њусни 
табиат ва дунё кушодан, диќќати хонандаро ба дидани 
наљобати дили инсон ва хулки неки ў равона кардан, ба 
ин восита барои устувории пояњои инсоният дар љомеа 
кўшидан як шакли ифодаи башардўстї дар асарњои 
Б.Фирўз аст. Ин башардўстии олї масъулиятшиносии 
шахсро низ дарбар дорад. Нависанда на фаќат мењри 
зиндагї ва инсонро дар дили шахс мустањкам мекунад, 
балки зимнан чунин фикреро њам талќин менамояд, ки 
шахс дар назди чунин инсони асил, дар назди зиндагї ва 
сарзамин љавобгар буда, хулќашро ба онњо мувофиќ гар-
донад, барои муњофизати онњо тайёр бошад, нагузорад, 

ки ба ин њама њусну зебої ва назокату наљобат осебе ра-
сад. Б.Фирўз ба таври хосе њисси масъулияти шахсро  дар 
назди љомеа ќувват медињад. Ба забони халќ бо эњтиётко-
рии тамом наздик шудан ва аз ин ганљина дурдонањо љус-
тан аз даврањои аввали таърихи адабиёти шўравии тољи-
кї, хусусан бо љањду љадали устод Айнї бисёр ривољ ёфта 

буд. Имрўз ин корро нависандагони миёнсол ва љавон да-
вом медињанд. Ин гурўњ сабки саљияофаринии тоза ва на-
зари амиќбин доранд, мактаби таљрибаи адабиёти љањо-
ниро гузашта, имрўз дар ин роњ баъзан хеле эњтиёткор 
буда, анъанањои Айнї, Икромї, Улуѓзодаро бештар ба 

тарзи дигаре ва њар кадоме ба таври худ инкишоф меди-
њанд. Бањром Фирўз њам дар њамин ќатор аст. 

Насри Бањром Фирўз аз дигар љињатњо њам як њисса 
аз он љараёнест, ки бо номи Ф.Муњаммадиев, С.Турсун, 
Кўњзод, А.Самадов ва мо-
нанди инњо вобастагї дорад. 
Бо диќќати тамом нигарис-
тан ба симои њамзамонон, аз 
феълу атвори онњо зарра-
зарра љамъ овардани нишо-
нањои одамият ва кўшиши 
љиддї дар роњи устувории 
пояњои он њоло моњияти 
эљодиёти бисёр нависандаго-
ни тољикро ташкил мекунад 
ва Б.Фирўз яке аз онњост. 

Арзишњои маънавии 
љовид бунёди одамиятро 
ташкил менамоянд. Онњоро 
бодиќќат омўхтан, дар рафти дигаргунињои пурсуръати 
замони тўфонии мо муњимтарин падидањои онњоро аз 

даст надода, бо худ эњтиёткорона ба оянда бурдан ва ба-
рои фардои башарият мањфуз доштан вазифаи бузурги 

гуманистї мебошад. Адабиёт њам дар ин роњ хизмат ме-
кунад. Ањамияти аксари асарњои Бањром Фирўз низ дар 
њамин аст”. 

Баҳром Фирӯз рољеъ ба мазмуну мўњтавои китоб-
ҳояш аз хонандагон номаҳои зиёд мегирифт ва њатто аз 
мамлакатњои хориљї, аз китобхонаи конгресси ШМА ва 
ғ. аммо мактуби хонандагони оддї, дењќону донишљў, 
муаллиму коргар, муњандису табибон барои ӯ аз њама 
азиз буд ва ният дошт рўзе аз навиштањои онон китобе 
мураттаб созад. Китоб аз номањои хонандагон! Вале ҳай-
ҳот умр боқӣ накарду ба ин орзуи деринаи хеш нарасид.  

Ӯ вазифаи адабиёт ва масъалаи асосие, ки дар назди 
он дар замони муосир гузошта шудааст, дар пешнињоди 
матолибе дар зовияи адабиёти пешќадами равшанфик-
рон дар њамаи давру замонњо барои некї ва накўкорї, 
барои тавфиќ ва такмил ёфтани инсон медид. Адабиёти 
мо ин анъанаи муќаддасро давом медињад. Ба фикри ӯ, 
“адабиёт беш аз њар ваќт бояд барои тарбияи њисси-маъ-
навии инсон, барои пойдории накўкорї, ростию покти-
натї, дўстию рафоќат талош созад” ва ӯ аз навиштањои 
худ њамин талаботро дошт. Љањдаш бар он буд, ки дар ин 
мубориза сухани бурро ва таъсирбахше гўяд, “зеро њар 
асаре, ки бо шавќу раѓбат хонда намешавад, сарфи назар 
аз ѓояи олї, фикри бикр, мавзўи обнарасида ва ё фасоња-
ту назокату муњиммияти мавзўяш вазифаи худро адо кар-
да наметавонад. Дар мусобиќа бо кино ва телевизион ба-
рин васоили пуртаъсир адабиёт бояд маќоми худро аз 
даст надињад”. 

Дар мавриди нақшаҳои кориаш гуфта буд, ки “чу-
нон ки адиби маъруф Расул Ғамзатов фармудааст, камон 
ба даст ба рањи шикор баромада, кас намедонад чї сайде 
мегирад. Ман њам пайваста љустуљў ва такопўйњо дорам, 
орзумандам монанди дӯстон ва њамќаламони пуркорам 

китобњои дилписанд нависам. Ба ѓайр аз ин, ман адиби 
њикоятнависам ва пайваста њикоя менависам. Њикоя дар 
насри солњои охир маќоме хосае дорад. Дар назар чунин 
меояд, ки адабиёти тољик фаќат аз рўи њикоя бо адабиёти 
пешќадами дигар миллатњо њамсарї кардан метавонад. 
Њайфо, ки муњаќќиќону мунаќќидони тољик њанўз аз ин 
равнаќ ё огоњї надоранд ва ё фурсати тањќиќи онро на-
ёфтаанд. Њаками мўътабар боз њам айём аст ва хонанда-
гони мўътабар”. 

Осори адабии Баҳроми Фирӯз аз вижагиҳои хосе 
бархӯрдор мебошад. Ӯ чӣ дар назм ва чӣ дар наср адиби 
комёб ва муваффақ маҳсуб мешавад. Хидмати мондагори 
адиб бо нишону подоши давлатӣ қадр гардида аст. 
Баҳроми Фирӯз “Корманди шоистаи фарҳанги Тоҷикис-
тон” ва барандаи “Ҷоизаи адабии ба номи устод Садрид-
дин Айнӣ” мебошад. Суханвари соҳибном дар авҷи ка-
молоти умр ҷаҳони моро падруд гуфт, аммо бо эҷоди 
ҷаҳони хеш – дунёи шеъру адаб дар таърихи адабиёти 
муосири тоҷик ва дар қалби дӯстдорони китоб ва муҳибу 
мухлисони каломи бадеъ умри сармад ёфт. 

БАРХЕ АЗ МУЛОЊИЗОТИ АҲЛИ ИЛМУ АДАБ 

БОБАТИ НАВИСАНДА БАҲРОМИ ФИРӮЗ 

 
“Қалами ӯ чунин иқтидор пайдо кардааст, ки аз 

резапораҳои зиндагӣ маънои муҳимме бароварда, пеш 
аз ҳама одамиятро устувор мекунад”.  

Муҳаммадҷон Шакурӣ, академики Академия 
улуми Тољикистон, с.2009 

 
“Баҳром Фирӯз мардуми худро хуб мешиносад, дар 

асарҳояш хусусиятҳои миллии зиндагӣ ва одатҳои тоҷи-
кон ба таври ҳақиқӣ инъикос меёбанд. (Гӯштингирӣ – му-
собиқаи паҳлавонон”). Дар ин росто насри Баҳром Фи-
рӯз ба адабиёти бисёрмиллатии шӯравии солҳои охир му-
тобиқ мешавад, ки дар он мавзӯи ахлоқӣ аввалиндараҷа 
мебошад”.  

Сотим Улуғзода, нависанда, узви вобастаи 
Академия улуми Тољикистон, с.1982 

 
“Чӣ дар њикояњои хурду чӣ дар ќиссањояш, чӣ дар 

очеркњояш, ки њар яке пањлўњои гуногуни зиндагиро фа-
ро гирифта буданд, вай шоир монд. Масъалањои нав ба 
навро љустуљў мекард, бањсњои ў хонандаро ба фикру ан-
дешањо гирифта мебурд”.  

Гулчеҳра Сулаймонова, шоир, с.1999 

 
“Баҳром Фирӯз дар бораи қиссаю ҳикояҳоям мақо-

лаҳо навишта буд, ҷонибдориям мекард, шахсе, ки борҳо 
дар зиндагӣ дастгирам гашта... Акнун аз ӯ бароям ёд 
монда, суратҳои бо ҳам гирифта, номаҳо, навиштаҳояш 
монда.  

Кароматулло Мирзо, нависанда, с.1995 

“Муболиѓа намешавад агар гўям, ки Бањром Фирўз 
њар як достони нави худро барои мутолиаву машварат 
даставвал ба Муњаммадљон Шукуров ва камина месупо-
рид. Ман дастнависи асарњои ўро бодиќќат мехондам. Аз 
образњои мукаммали офаридааш ва аз бозёфтњои љолиби 
бадеияш ба завќ меомадам. Ман ба ин хотирањои паре-
шони худ бо се байти тозаи мувашшањ нуќта мегузорам:  

 

Боз ёдат мекунам, эй дўст, шабњои дароз, 
Аз вафоти нобањангоми ту бо сўзу гудоз. 
Њайфам ояд аз ѓуруби моњтоби мўњташам, 
Рафтию бинњоди андар ќалби мо дарду алам. 
Одати мо нест, аммо нолаю оњу фиѓон, 
Монад осори наљибу номи некат љовидон8 

Абдумалик Баҳорӣ,  с.1998 
 

“Ман бисёр њикояву ќиссањо ва романи “Ѓафлатза-
дагон”-и ўро хондаам. Њамин бањои устод Шакурї ба та-
моми эљодиёти Бањром хос аст. Вай адиби ҳақталош, дар 
кору зиндагӣ ҳам яксухану якрў буд ва чунин рафтор 
мекард”.  

Гулназар, шоир, октябри 2009 
 

“...Ваќте њарф мезад, барои далели сухан на фаќат 
аз Рўдакию Фирдавсї, Њофизу Саъдї, Хайёму Мавлонои 
Румӣ ва ё Айнию Лоњутию Турсунзода, балки бештар аз 
осори фалсафа ва кимиёгарону риёзидонњои љањон мисо-
лу иќтибосњо меовард.”  

Додоҷон Раҷабӣ, нависанда, с.1999 
 
“Чунонки бузургон гуфтаанд, суханварон таваллуд 

доранду мурдан не. Баҳром Фирӯз суханвари асил буд ва 

                                                 
8Аз ҳарфҳои аввали сатр исми нависанда ҳосил мешавад. 

номи ӯ бо беҳтарин гавҳари ганҷинаи ҳастӣ, яъне бо су-
хан зинда хоҳад монд”.  

Саидалӣ Маъмур, шоир, с.1999 
 

“Бо навиштаву эљодаш мењмони азизи њар хонадон 
аст. Мањбубият дорад миёни хонандагони сершумораш. 
Ва як сухани нек ба сони чашмаи мусаффое бошад, ки 
умре замини эътиќод ва орзуњои инсонро шодоб созад”.  

Латофат, шоир, с.2009 
 

“Бањром Фирўз симои сирф тољиконаву нуронї ва 
ботини зебо њам дошт...  

...Хабари тарљумаи намунањо аз осори нависанда ба 
забонњои олмониву љопонї ва англисї моро ба ваљҳ мео-
вард. Дар солњои њафтодуму њаштодуми садаи гузашта 
чунин рўйдоде басо нодир буд ва маънињои баланди осо-
ри адабии Бањром Фирўзи сухангустар аз ёди мо ва ња-
зорњо тан хонандагони осори он фарзанди сарафрози Са-
марќанди шўњраи дањр нарафтааст ва нахоњад рафт”. 

Мирзо Шакурзода, адиб, с.2009 
 

“Ман фикр кардам, ки њикояњои акаи Бањром тах-
мин аз панљоњ бештаранду то њол дар бораашон маќолае 
нахондаам. Бетарафиву бетафовутии њамнишину њамсо-
лон касро алам мекунад. Аммо акаи Бањром аз шеър ё њи-
кояи хуби дигарон хурсандї мекарданд. Мегуфтанд, ки 
аз адибони насли мо њеч кадоме мисли Лоиќ забонро хуб 
намедонад. Ё аз љавонон Низом Ќосим шеърњои дилни-
шин менависад. Китоби Фарзонаро чоп кардем. Ман 
мудири шўъба. Лекин як калимаро њам дигар накардам. 
Баъзан китоби шоирони номдорро сип-сиёњ карда ба дас-
ташон бармегардонем. Ана пас аз аќиб айб кофта мегар-
данд. Лекин ман аз онњо наметарсам...”  

Мирзо Саидзода (Мирзонасриддин), нависанда, с.1999 

“Баҳром Фирӯз аз мутолиаи осори ҷавонони соҳиб-
завқу ҳунарманд меболид, бе ҳеҷ дудилагӣ дастгириашон 
мекард ва дигаронро даъват мекард, ки аз адибони со-
ҳибистеъдод ибрат бигиранд.” 

Пайванди Гулмуродзода, рӯзноманигор, с.1995 

 
“Ѓоибона аз рўи њикояву очерк ва шеърњои љаззоби 

Бањром Фирўз ба воситаи радиову телевизион ва рўзно-
маю маљаллањо мешинохтам. Ва орзу доштам аз наздик 
бо ин марди хирад шинос шавам. Ман гумон доштам, ки 
Бањром Фирўз як марди солдидаи мўйсафед ва хеле бо-
таљрибае њаст, ки навиштаљоташ пухтаю бо далелњо сил-
силабандї шудаанд. Дидам, ки марди хеле љавони боќув-
вати мўйсиёњ, аммо соњиби таљрибаву пухтакор. Дар 
рафти њамкорї бо ин марди закию зиндадил ба ин бори 
дигар бовар њосил намудам”.  

Тӯҳфа Расулӣ, рӯзнома-нигор, с. 1999 

 
“Њамин тавр, дар муддати тўлонї чандин китобњо 

(достону романњо) яке паси дигар хонда шуданд. Бањром-
љон њам ба “касалї”-и доимии китобхонї гирифтор шуд, 
ки то охири умраш давом кард. Яъне устод Наимов ўро 
ба ин “касалї” гирифтор карда буданд”. 

Рањмат Давлатов, дӯст ва ҳамсабақ, с.2009 

 
“Бањром Фирўз љўяндаву ёбанда буд, њамеша дар 

љустуљў буд. Осори тозаву нав меофарид. Забони асар-
њояш тоза, мантиќаш баланд, ќањрамони ќиссаву њикоя-
њояш бофтаи хаёлї набуда, балки одамони њаќиќии нек-
ному некбин мебошанд”.  

Расул Шарифов, дӯст ва ҳамсабақ, с.2008 

